
ᐃᖃᓗᐃᑦ, ᓄᓇᕗᑦ 
ᕿᑎᖅᑰ, ᑎᓯᐱᕆ 4, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, ᐃᓄᑭ 
ᐃᖅᑭᑦᑐᖅ, ᐊᖓᔪᖅᑳ ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᐸᑎᖅ ᓇᑦᑎᖅ, ᐊᖓᔪᖅᑳ ᑭᐅᓪᕕᓐ 
ᐃᖕ, ᔫᐱ ᓄᑕᕋᖅ, ᓯᕗᓕᖅᑎ ᐹᓪ ᐅᑲᓕᖅ, ᐅᖃᖅᑎ ᑭᕕᓐ ᐅ'ᐳᕋᐃᐊᓐ, ᐊᖓᔪᖅᑳ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᓇᑦᑎᖅ ᐊᐱᕆᔪᒪᕙᕋ ᑐᒃᓯᐊᖁᓪᓗᒍ ᒪᑐᐃᖅᓯᓂᕐᒧᑦ ᑕᒪᑐᒪᓂ ᐅᓪᓛᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓪᓛᒃᑯᑦ, ᓯᕗᓕᖅᑎ. ᒪᓕᒐᓕᐅᖅᑏᑦ. ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖓᑦ 239-1(6): ᐅᖅᓱᐊᓗᐃᑦ ᐊᑭᑭᓪᓕᒋᐊᕐᓂᖏᑦ 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑎᒍᑦ): ᐅᓪᓛᒃᑯᑦ. ᐅᖃᖅᑎ. ᐅᖃᖅᑎ, ᐅᖃᕈᒪᔪᖓ ᑭᒡᒐᖅᑐᖅᑕᒪ ᐃᓚᖓᓐᓄᑦ. ᔮᒃ 
ᓄᕙᓕᓐᖓ ᐋᓐᓂᐊᕐᕕᓕᐊᕐᓯᒪᒻᒪᑦ ᐃᓱᒪᒋᕙᕋ. 
 
(ᑐᓵᔨᑎᒍᑦ ᐃᓱᒪᓕᑦᑐᖅ) ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᐊᒃᓱᐊᓗᒃ ᖁᕕᐊᓱᒃᐳᖓ ᐅᖃᕆᐊᒃᓴᖅ ᒪᓕᒐᓕᐅᕐᕕᒻᒥ 
ᐱᒋᐊᕐᓗᒍ ᑏᓯᒻᐱᕆ 6, ᐅᖅᓱᐊᓗᐃᑦ ᐊᑭᖏᑦ ᓄᓇᕗᒻᒥ ᐊᑭᑭᓪᓕᒋᐊᓛᖅᑐᑦ ᐃᒪᓐᓇ 2¢ ᐊᑕᐅᓯᖅ ᖃᓪᓗᑦ. 
 
>>ᐸᒃᑕᑐᖅᑐᑦ 
 
ᐅᖃᖅᑎ, ᐅᖅᓱᐊᓗᒻᒥᒃ ᐊᑐᖅᑐᒻᒪᕆᐅᒐᑦᑕ ᓄᓇᕗᒻᒥ, ᐃᓅᓯᑦᑎᓐᓂ ᐊᒻᒪᓗ ᑕᒪᒃᑯᐊ ᐊᑭᑭᓪᓕᒋᐊᖅᑎᓪᓗᒋᑦ 
ᐅᖅᓱᐊᓗᐃᑦ ᐊᒃᓱᐊᓗᒃ ᖁᕕᐊᓇᖅᑐᒥᒃ ᐃᒃᐱᓐᓇᕐᓂᖃᕐᒪᑦ ᐃᓚᒌᑐᑦ ᑮᓇᐅᔭᓕᐊᖏᓐᓄᑦ. ᑕᐃᒪᓕ ᑕᐃᒃᑯᐊ 
ᓄᑖᖑᔪᑦ ᐅᖅᓱᐊᓗᐃᑦ ᑎᑭᓚᐅᖅᑎᓪᓗᒋᑦ ᐊᒻᒪᓗ ᑕᒪᒃᑯᐊ ᐅᓯᔭᐅᖃᑦᑕᕐᓂᖏᓐᓄᑦ ᑳᓐᑐᕌᖑᔪᖅ 
ᐋᔩᕈᑎᒋᔭᐅᓚᐅᕐᒪᑦ ᐅᕙᖓ ᐱᓕᕆᕕᖓᓂᒃ ᑕᒫᓂ ᐊᕐᕌᒍ ᐱᒋᐊᓕᖅᑎᓪᓗᒍ, ᓄᓇᕗᑦ ᒐᕙᒪᒃᑯᖏᑦ 
ᐊᑭᑭᓪᓕᒋᐊᖅᑎᑦᑎᔪᓐᓇᕐᓯᓚᐅᖅᑐᑦ ᐊᑭᖏᓐᓂ ᑕᒪᒃᑯᐊ ᑮᓇᐅᔭᓄᑦ ᐊᑐᓐᖏᑲᓐᓂᕈᑕᐅᔪᓐᓇᖅᑐᑎᒃ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᒃᑕᑐᖅᑐᑦ  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳ ᑖᒻᓴᓐ. 

ᐊᖓᔪᖅᑳᑦ ᐅᖃᐅᓯᖓᑦ 240-1(6): ᐃᓪᓗᓕᕆᔨᐅᓂᕐᒧᑦ ᐃᓕᓐᓂᐊᕐᓂᖅ - ᑭᕙᓪᓕᕐᒥ ᓯᓚᑦᑐᓴᕐᕕᒻᒥ 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒥᓂᔅᑕᐅᓪᓗᖓ ᑲᒪᓪᓗᖓ 
ᐅᑭᐅᖅᑕᖅᑐᒥ ᓯᓚᑦᑐᓴᕐᕕᓐᓄᑦ, ᐅᖃᐅᔾᔨᔪᒪᔪᖓ ᒪᓕᒐᓕᐅᖅᑎᓂᒃ ᐅᓪᓗᒥᐅᔪᖅ ᑕᐃᒃᑯᐊ ᓄᓇᕗᒻᒥ 
ᓯᓚᑦᑐᓴᕐᕕᐅᔪᑦ ᑲᑐᑦᔨᖃᑎᖃᖅᑐᑎᒃ ᑲᖏᖅᖠᓂᕐᒥ ᐃᓪᓗᓕᕆᔨᒃᑯᓐᓂᑦ, ᐊᒻᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᑯᓐᓂ 
ᑲᔪᓯᑦᑎᐊᕐᓂᖃᕐᒪᑦ ᐱᕙᓪᓕᐊᓂᖓᓄᑦ ᐃᓕᓐᓂᐊᖅᑎᑦᑎᓂᕐᒧᑦ ᓯᕗᓪᓕᖅᐹᒥᒃ ᐆᒃᑑᑕᐅᔪᒥᒃ ᑲᖏᖅᖠᓂᕐᒥ. 
 
ᓄᓇᓕᓐᓂ ᐃᓪᓗᓕᕆᔨᒃᑯᑦ ᑲᖏᖅᖠᓂᕐᒥ ᐃᑲᔪᕈᓐᓇᓚᐅᖅᑐᑦ $77 ᑕᐅᓴᓂᒃ ᑕᕝᕗᖓ ᐱᓕᕆᐊᒧᑦ 
ᐃᑲᔪᖅᑕᐅᓪᓗᑎᒃ ᑲᓇᑕᒥ ᐃᓪᓗᓕᕆᔨᕐᔪᐊᑯᓐᓄᑦ. 
 
ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᒫᓐᓇᐅᔪᖅ ᓯᕗᓪᓕᖅᐹᒥ ᐊᕐᕌᒍᒥ ᐃᖅᑲᓇᐃᔭᕐᓯᓐᓈᑦ ᐃᓕᓐᓂᐊᖅᑎᑦᑎᒻᒪᑕ ᑎᓴᒪᐅᔪᓄᑦ 
ᐃᓕᓐᓂᐊᖅᑎᐅᔪᓄᑦ ᑲᖏᖅᖠᓂᕐᒥ. ᐃᓕᓐᓂᐊᖅᑐᑦ ᑕᐃᒃᑯᐊ ᐱᔭᕇᖅᑐᑦ ᐸᐃᒃᐹᓂᒃ ᓇᓗᓇᐃᒃᑯᑕᖅᑖᓚᖅᑐᑦ 
ᐃᓪᓗᓕᕆᓂᕐᒧᑦ ᓴᓇᔨᐅᓕᕐᓗᑎᒃ. ᑕᒪᒃᓱᒥᖓ ᐊᑐᕈᓐᓇᕐᓯᓛᓕᕐᒪᑕ ᐃᖅᑲᓇᐃᔭᕈᓐᓇᕐᓂᕐᒧᑦ ᑕᐃᒃᑯᓄᖓ 
ᓄᓇᓕᓐᓂ ᐃᓪᓗᓕᕆᔨᒃᑯᓐᓄᑦ. 
 
ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᓴᖅᑭᓯᒪᔪᑦ ᐱᓕᕆᖃᑎᖃᑦᑎᐊᖅᑐᑎᒃ ᐅᐊᓕᓂᕐᒥ ᓯᓚᑦᑐᓴᕐᕕᐅᔪᒥ 
ᐱᔪᓐᓇᓚᐅᖅᑐᑎᓪᓗ ᐃᓕᓐᓂᐊᕈᑕᐅᕙᒃᑐᓂᒃ ᐊᖏᖃᑎᒌᓐᓂᒃᑰᖅᑐᑎᒃ ᑕᒪᒃᑯᐊ ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᐊᒻᒪᓗ 
ᐅᐊᓕᓂᕐᒥ ᓯᓚᑦᑐᓴᕐᕕᒃᑯᑦ. 
 
ᒪᓕᓪᓗᒍ ᑕᒪᓐᓇ ᓯᕗᓪᓕᖅᐹᒥᒃ ᐱᓕᕆᐊᖑᔪᖅ, ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᖃᐅᔨᓇᓱᐊᖃᑦᑕᕐᓂᐊᖅᑐᑦ 
ᐊᔪᕐᓇᖏᒻᒪᖔᖅ ᐃᓕᓐᓂᐊᖅᑎᑦᑎᓂᕐᒧᑦ ᐃᓪᓗᓕᕆᔨᒃᑯᓐᓄᑦ ᓴᓇᔨᐅᔨᓂᕐᒧᑦ ᐊᓯᖏᓐᓂ ᓄᓇᓕᐅᔪᓂ. 
 
ᐅᖃᖅᑎ, ᑲᑐᑦᔨᖃᑎᖃᕐᓂᕐᒧᑦ ᐋᖅᑭᒃᓯᒪᓂᐅᔪᑦ ᓲᕐᓗ ᐃᒪᐃᑦᑐᑦ ᐊᔪᕐᓇᖏᑎᑦᑎᒻᒪᑕ ᓄᓇᕗᒻᒥᐅᓄᑦ 
ᐱᔭᕇᕈᓐᓇᕐᓗᑎᒃ ᐱᔪᓐᓇᐅᑎᑖᕐᓂᕐᒧᑦ ᐃᓕᓐᓂᐊᕐᓂᕐᒧᑦ ᓄᓇᓕᐅᔪᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᑲᑎᒪᔾᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᑦ ᐅᖃᐅᓯᖓᑦ 241-1(6): ᐊᖏᓪᓕᒋᐊᖅᑕᐅᓂᖓ ᖃᓕᕋᓕᒐᓱᐊᕐᓂᖅ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓛᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᑭᒡᒐᖅᑐᖅᑕᑲᓗ. 
 
ᐅᖃᖅᑎ, ᒪᓕᒐᓕᐅᖅᑎᐅᔪᑦ ᐅᖃᐅᑎᔪᒪᔭᒃᑲ ᑕᒪᓐᓇ ᐃᖃᓗᒐᓱᓐᓂᕆᔭᕗᑦ ᑲᔪᓯᑦᑎᐊᕐᓂᖃᓚᐅᕐᒪᑦ 
ᐊᕐᕋᓂᐅᓚᐅᖅᑐ ᑕᒪᒃᑯᓄᖓ ᖃᓕᕋᓕᒐᓱᐊᓂᕐᒧᑦ ᐊᕐᕌᒍᕆᔭᑦᑎᓐᓂ. 
 
ᖁᕕᐊᓱᑉᐳᖓ ᑐᓴᖅᑎᑦᑎᔭᕆᐊᒃᓴᖅ ᐃᖃᓗᒐᓱᒃᑎᕗᑦ ᐊᕐᕌᒍᖃᑦᑎᐊᒃᑲᓐᓂᓚᐅᕐᒥᒻᒪᑕ ᖃᓕᕋᓕᓐᓂᐊᕐᓂᑎᒍᑦ. 
ᐅᓪᓗᒥᒧᑦ, ᕿᑭᖅᑖᓗᒻᒥ ᐃᖃᓗᓕᕆᔨᐅᔪᑦ ᐱᓚᐅᖅᑐᑦ ᐅᖓᑖᓂ 4,100 ᑕᓐᔅ ᖃᓕᕋᓕᓐᓂᑦ ᑕᑉᐸᓂ 
ᓇᓗᓇᐃᖅᑕᐅᓯᒪᔪᒥᒃ 0A (ᕿᑭᖅᑖᓗᑉ ᐊᑯᑭᑦᑐᐃᓪᓗ ᐊᑯᕐᖓᓂ ᑕᕆᐅᖓᓂᒃ). 
 
250 ᑕᓐᔅ ᒥᒃᓵᓂᑦᑐᑦ ᑕᕝᕙᓐᖓᑦ ᐊᐅᓪᓚᖅᑎᑕᐅᓚᐅᖅᑐᑦ ᐸᓐᓂᖅᑑᒧᑦ ᓴᓪᓗᒻᒪᓴᖅᑕᐅᓂᐊᕐᓗᑎᒃ, 
ᓴᖅᑮᓚᐅᖅᑐᑎᓪᓗ ᐃᖅᑲᓇᐃᔮᒃᓴᐅᔪᓂᒃ ᓄᓇᓕᐅᔪᓂ. ᐊᒻᒪ ᓱᓕ, 20 ᐅᖓᑖᓂᑦᑐᑦ ᓄᓇᕗᒻᒥᐅᑦ 
ᐃᓕᓐᓂᐊᖅᑎᑕᐅᓚᐅᕐᒥᔪᑦ ᐃᖅᑲᓇᐃᔭᕐᓂᕐᒧᑦ ᑕᒫᓂ ᐱᕙᓪᓕᐊᔪᒻᒪᕆᐅᓕᖅᑐᒥ. 
 



ᕿᑎᖅᑰ, ᑎᓯᐱᕆ 4, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   

ᖁᕕᐊᓱᒻᒥᔪᖓ ᐅᖃᕆᐊᒃᓴᖅ ᑕᒪᓐᓇ ᖃᓕᕋᓕᒍᓐᓇᕐᓂᖅ ᐊᕕᒃᑐᕐᓯᒪᔪᓂ 0A ᐊᒥᓱᕈᕆᐊᖅᑕᐅᓚᐅᖅᑐᑦ 
ᐃᒪᓐᓇᓂ 4,000 ᑕᓐᔅᓂᒃ 4,400 ᑕᓐᔅᓄᑦ. ᒫᓐᓇᐅᔪᖅ ᑐᕌᕋᓱᐊᖅᑐᒍᑦ ᑕᒪᒃᓱᒥᖓ ᖃᓕᕋᓕᒃᑕᐅᓇᓱᐊᕈᓐᓇᖅᑐᒥᒃ 
ᐊᒻᒪᓗ ᐅᓇ 400 ᑕᓐᔅ ᐊᒥᓱᕈᕆᐊᖅᑕᐅᓂᖏᑦ ᓇᓗᓇᐃᕐᓯᓂᐊᖅᑐᑦ ᑮᓇᐅᔭᓕᐅᕈᓐᓇᕐᓂᐊᖅᑐᑦ 250,000-ᓂᒃ 
ᑕᒫᓂ ᐊᕐᕌᒍᒥ.  
 
(ᑐᓵᔨᒃᑰᕈᓐᓃᕐᑐᖅ) ᐅᖃᖅᑏ, ᐊᓯᖏᑦᑕᐅᖅ ᓯᕗᓕᕐᑐᑦ ᓄᓇᕗᒻᒥ ᐃᖃᓗᓕᕆᔩᑦ, ᐱᖃᓯᐅᔾᔨᑦᓱᓂ 
ᐃᖅᑲᓇᐃᔭᕆᐊᕐᑐᒥᒃ ᐱᓕᕆᕕᓐᓃᕙᖓ, ᐅᑎᕋᑖᓚᐅᕐᑐᑦ ᑲᑎᒻᒪᒋᐊᖅᓯᒪᔪᒥᓂᐅᑦᓱᑎᒃ ᐅᑭᐅᕐᑕᕐᑐᒥ 
ᐃᖃᓗᓕᕆᓂᕐᒧᑦ ᓛᐸᑐᐊᒥ. ᐅᖓᑖᑕᓃᑦᑐᑦ 100 ᑎᓕᔭᐅᓯᒪᓚᐅᕐᑐᑦ ᓄᓇᕗᒻᒥᒃ, ᓄᓇᕕᒻᒥᒃ, ᐅᐊᓐᓇᖓᓂᒃ 
ᓂᐅᐸᐅᓐᓛᓐ ᓛᐸᑕᐅᓪᓗ ᑲᑎᒻᒪᒋᐊᖅᓯᒪᔪᖃᓚᐅᕐᑐᖅ. ᓯᕗᓪᓕᕐᐹᒥ ᐅᑭᐅᕐᑕᖅᑐᒥ ᐃᖃᓗᓕᕆᔩᑦ 
ᑲᑎᒻᒪᒋᐅᕆᐊᓐᖓᓚᐅᕐᑐᑦ ᐅᖃᓕᒪᐅᑎᖃᕆᐊᖅᑐᖅᓱᑎᑦ ᐊᔾᔨᒌᒐᔪᑦᑐᓂᒃ ᐃᓱᒫᓘᑎᓂᒃ ᒪᑯᓂᖓᒐᓚᒃ 
ᑭᓪᓕᓯᓂᐊᕐᓂᖅ, ᐃᖃᓪᓕᐊᕈᓐᓇᕐᓂᖅ ᐃᖃᓪᓕᐊᑎᑦᓯᔪᓐᓇᕐᓂᕐᓗ ᐊᒻᒪᓗ ᓄᓇᖃᖅᑳᖅᓯᒪᔪᑦ 
ᐃᖃᓗᓕᕆᖃᑕᐅᓂᖏᑦ. ᐱᓕᕆᖃᑎᒌᓐᓂᑎᓐᓂᒃ ᐃᓂᖅᓯᔪᖃᓐᓂᐊᖁᓇᕋᓗᐊᕐᐳᖅ ᐅᕙᓂ ᑲᑎᒪᓂᕐᒥ. 
 
ᐅᖃᖅᑏ, ᐱᒻᒪᕆᐅᑎᓂᒃ ᐱᕙᓪᓕᐊᓯᒪᓕᕐᑐᒍᑦ ᐃᖃᓗᓕᕆᕕᑦᑎᓐᓂ ᐊᒻᒪ ᓂᕆᐅᑦᑐᑕ 
ᐱᕈᕐᐸᓪᓕᕐᓂᕆᓂᐊᕐᑕᑎᓐᓂᒃ ᐊᒡᒋᖅᑐᓂ ᐊᕐᕌᒍᓂ. ᖁᕕᐊᑦᑐᐹᓘᔪᖓ ᓱᑲᑦᑐᒥᒃ ᐱᕙᓪᓕᐊᓂᑦᑎᓐᓂᒃ 
ᓴᓇᓕᐊᕐᓗᒍ ᐱᓕᕆᕕᑦᑕᖅᑲᐅᖅ ᓄᓇᕗᑦ ᑮᓇᐅᔭᓕᐅᕋᓱᐊᕈᑎᖏᓐᓂ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᓇᑯᕐᒦᒃ, ᐊᖓᔪᖅᑳ. ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳ ᕿᓚᕝᕙᒃ 
 
ᐊᖓᔪᖅᑳᑦ ᐅᖃᐅᓯᖓᑦ 242-1(6): ᐊᖏᖃᑏᒌᒍᑦ ᑲᓇᑕᒧᑦ ᑮᓇᐅᔭᑦᓴᓂᒃ ᐱᓐᖑᐊᓂᕐᒧ 

ᐸᕐᓇᐅᑎᓕᐅᕈᑎᓂᒃ 
 
ᐊᖓᔪᖅᑳ ᕿᓚᕝᕙᒃ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᓂᑯᕕᑉᐳᖓ ᐅᓪᓗᒥ ᐅᖃᕐᓗᖓ 
ᐊᑎᓕᐅᖅᕕᖃᖅᓯᒪᓕᕆᐊᖅ ᐊᖏᖃᑎᒌᒍᒻᒥᒃ ᐱᓐᖑᐊᓂᕐᓄᑦ ᐆᒥᖓ ᐊᖓᔪᖅᑳ ᐸᐅᓪ ᑎᕚᓕᔅ, ᐊᓪᓚᑎᒻᒪᕆᒃ 
ᐅᑯᓄᖓ ᑎᒥᒃᑯᑦ ᐊᐅᓚᓂᕐᓄᑦ ᐱᓐᖑᐊᓂᕐᓄᓪᓗ. ᐅᑯᐊ ᐊᖏᖃᑎᒌᒍᑎᕗᑦ $840-ᑕᐅᓴᐃᑦ ᐃᑲᔪᕐᓂᐊᕐᑐᖅ 
ᐱᓕᕆᐊᓕᐅᕈᑕᐅᓗᑎᒃ ᖁᕝᕙᖅᓴᐃᔪᓂᒃ ᐃᓚᐅᑎᕐᓂᕐᓂᒃ ᐊᒻᒪ ᐱᓐᖑᐊᕐᔪᐊᖅᓯᑕᐅᓂᕐᓂᒃ. 
 
ᑕᕝᕙᓂ ᐊᖏᖃᑎᒌᒍᒻᒥ, ᒐᕙᒪᖓ ᑲᓇᑕᐅᑉ ᐊᒻᒪ ᒐᕙᒪᖓ ᓄᓇᕗᑦ ᐊᑐᓂᑦ ᑮᓇᐅᔭᖃᖅᑎᑦᓯᓂᐊᕐᑑᒃ  
$140-ᑕᐅᓴᓂᒃ ᐊᕐᕌᒍᓂ ᐱᖓᓱᓂ ᐃᑲᔪᕈᑎᒋᓗᒋᑦ ᐹᓐ ᐊᒻᒪ ᓄᓇᕗᑦ ᐱᓐᖑᐊᓂᕐᓄᑦ 
ᐸᕐᓇᐅᑎᓕᐅᕐᑕᐅᓂᖏᓐᓄᑦ. ᑖᒃᑯᐊ ᐃᓚᖃᕐᓂᐊᕐᑐᑦ ᓄᓇᕗᒻᒥ ᐅᕕᒃᑲᐃᑦ ᐅᓕᑦᐱᒃᒧᑦ ᐃᓕᓐᓂᐊᕐᕕᖓᓂᒃ, 
ᑐᕌᕐᓗᑎᑦ ᖁᑦᓯᑦᑐᒧᑦ, ᐱᖅᖑᐊᖅᑎᖁᑎᖃᕈᓐᓇᓂᕐᒧᑦ ᐱᔪᓐᓇᐅᑎᑖᕐᓂᖅ, ᓄᓇᓕᓐᓂ ᐱᓐᖑᐊᕐᑐᓕᕆᓂᖅ, ᐊᒻᒪ 
ᓄᓇᖃᖅᑳᖅᓯᒪᔪᑦ ᐱᓐᖑᐊᖅᑎᖁᑎᖃᕈᓐᓇᓂᕐᒧᑦ ᐱᓇᓱᐊᕐᕕᖓ. 
 
ᐅᖃᖅᑏ, ᓄᓇᓕᕗᑦ ᓵᓐᖓᑦᓯᔪᑦ ᐊᔾᔨᐅᖏᑦᑐᒥᒃ ᐅᓇᒻᒥᐊᖃᕐᓂᕐᒥᒃ ᐱᔾᔪᑎᒋᓪᓗᒋᑦ ᐱᓐᖑᐊᕐᓃᑦ 
ᐱᕈᕐᐸᓪᓕᐊᓂᖏᑦ. ᖁᕕᐊᑦᑐᖓ ᐃᑲᔪᕐᒪᑦ ᑲᓇᑕ ᑖᒃᑲᑎᒎᓇ ᐱᓕᕆᖃᑎᒌᓐᓂᒃᑯᑦ. ᐅᕙᑦᑎᓐᓂᒃ 
ᐱᔪᓐᓇᑎᑦᓯᓂᐊᕐᑐᖅ ᐱᕕᑦᓴᖃᑦᓯᐊᑎᑦᓯᓂᖅᓴᐅᓗᑕ ᐱᓐᖑᐊᖅᑎᖁᑎᑦᑎᓐᓂᒃ, ᐱᓐᖑᐊᖅᑎᖁᑎᓕᓐᓂᒃ 
ᐊᑭᖃᓐᖏᑦᑐᒥᓪᓗ ᐃᑲᔪᕐᑎᓂᒃ. ᐃᑲᔪᕐᓂᐊᕐᑐᖅ ᐱᓐᖑᐊᕐᑐᓕᕆᓂᑦᑕ ᐊᑭᒥᑦᓯᓂᕆᓂᐊᕐᑕᖓᓂᒃ 
ᐊᐳᕐᓇᕈᑕᐅᖃᑦᑕᖅᓯᒪᔪᓂᒃ ᐊᕝᕕᐊᕈᓐᓇᖅᑐᓂᒃ ᐃᓚᐅᑎᕋᓱᐊᕐᓂᑎᓐᓂᒃ ᐊᒻᒪ ᐱᐅᔪᐊᓗᒻᒥᒃ ᐱᕕᑖᖅᑎᑦᓯᓂᐊᕐᑐᖅ 
ᓱᕈᑦᓯᓂᒃ ᐅᕕᒃᑲᕐᓂᓪᓗ ᐱᓐᖑᐊᓂᕐᓄᑦ. ᑭᓚᓈᕆᓂᐊᕐᐸᒃᑲ ᐊᓚᒃᑳᓂᐊᕐᑐᑦ ᐱᓕᕆᐊᑦ ᐊᑐᐃᓐᓇᕈᖅᑎᑕᐃᑦ 
ᑖᒃᑯᓄᖓ ᑮᓇᐅᔭᕐᓄᑦ, ᐊᑦᓱᐊᓗᒃ ᐃᑲᔪᕐᓂᐊᕐᑐᑦ ᓄᓇᕗᒻᒥᐅᓂᒃ. ᓇᑯᕐᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᓇᑯᕐᒦ, ᒥᓂᔅᑖ. ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳ ᐲᑯ 
 
ᐊᖓᔪᖅᑳᑦ ᐅᖃᐅᓯᖓᑦ 243-1(6): ᖁᐱᕐᕆᓇᖅᑐᖅᓯᐅᕐᓂᖅ ᐃᑲᔪᕐᑐᖅᐳᖅ ᐱᐅᓯᑦᑎᒍᑦ 

ᓂᕆᖃᑦᑕᕐᓂᑎᓐᓂᒃ 
 
ᐊᖓᔪᖅᑳ ᐄᑐᐊᖅ ᐲᑯ: ᓇᑯᕐᒦᒃ, ᐅᖃᖅᑏ. ᐅᖃᖅᑏ, ᑐᓴᕐᓂᖅᑐᓂᒃ ᐅᖃᐅᓯᑦᓴᖃᕐᑐᖓ ᓄᓇᕗᒻᒥᐅᓄᑦ 
ᐃᒍᓴᖅᑐᓲᓄᑦ. 
 
ᓄᑖᑦ ᖃᐅᔨᓴᐅᑏᑦ ᑲᖏᖅᓯᓂᕐᒥ ᒫᓐᓇ ᓱᖅᑯᐃᖅᓯᔪᓐᓇᓕᕐᑐᑦ ᖁᐱᕐᕈᓂᒃ ᖁᐱᕐᕆᓇᖅᑐᓂᒃ ᐃᒍᓇᕐᒦᑦᑐᓂᒃ 
(ᐃᒍᓇᖅᓯᐊᖑᓯᒪᔪᖅ ᓂᕿᑐᖃᕈᖅᓯᐊᖑᓯᒪᔪᕐᓘᓐᓃᑦ ᐊᐃᕕᕕᓂᖅ), ᐊᒻᒪ ᖃᐅᔨᒍᑕᐅᕋᑖᓚᐅᖅᓱᓂ ᑕᓪᓕᒪᓂᒃ 
ᖁᐱᕐᕈᓕᓐᓂᒃ ᐃᓪᓗᓕᒑᕐᔪᒻᒥ. 
 
ᐊᕙᑎᓕᕆᔨ ᐅᖃᐅᔾᔨᓯᒪᓕᕐᑐᖅ ᐆᒪᔪᕐᓂᐊᖅᑎᖏᓐᓂᒃ ᓴᓪᓕᒥᐅᑦ ᐃᓪᓗᓕᒑᕐᔪᒻᒥᐅᓪᓗ ᐊᑐᑦᓯᐊᖁᑦᓱᒋᑦ 
ᖃᐅᔨᓴᕐᑕᐅᖁᔭᐅᑎᓪᓗᒋᑦ ᐊᐃᕖᑦ ᐅᖃᖏᑦ ᐊᐃᕝᕙᑦᑕᐅᑦᑕᑐᐊᕐᐸᑕ. ᖃᐅᔨᒍᑏᑦ ᖁᐱᕐᕈᓂᒃ ᒫᓐᓇ 
ᐊᑐᐃᓐᓇᕈᕐᑎᑎᖅᑕᐃᑦ ᑐᓂᐅᖅᑲᕐᑕᐅᒍᒫᕐᓂᐊᕐᓗᑎᒃ ᐱᒋᐊᓕᓐᓄᑦ ᓄᓇᓕᓐᓄᑦ. ᑕᒪᓐᓇ ᐊᔾᔨᖓ ᑕᐃᒪᐃᔪᒻᒥᒻᒪᑕ 
ᓇᐅᔮᓂ ᖁᐱᕐᕆᒍᑕᐃᓐᓂ 2002-ᒥ. 
 
ᐅᖃᖅᑏ, ᐱᒻᒪᕆᐊᓘᕗᖅ ᐅᖃᐅᓯᕆᓗᒍ ᑕᒪᒃᑯᐊᖑᓚᐅᖅᑎᓐᓇᒋᑦ ᑲᖏᖅᖠᓂᕐᒥ, ᑕᒪᒃᑯᐊ ᐊᐃᕕᐅᑉ ᓂᕿᖏᑦ 
ᖃᐅᔨᓴᖅᑕᐅᔪᒃᓴᐅᔪᑦ ᐊᐅᓪᓚᖅᑎᑕᐅᖃᑦᑕᓚᐅᕐᓯᒪᔪᑦ ᑰᔾᔪᐊᒧᑦ ᐅᕝᕙᓘᓐᓃᑦ ᓴᔅᑲᑦᓯᕗᐊᓐᒧᑦ 
ᖃᐅᔨᓴᖅᑕᐅᓂᐊᕐᓗᑎᒃ. ᑕᒪᓐᓇ ᐊᐅᓪᓚᖅᑎᑦᑎᖃᑦᑕᕐᓂᖅ ᖃᐅᔨᓴᕋᒃᓴᐅᔪᓂ ᓄᓇᕗᑦ ᓯᓚᑖᓄᑦ ᑐᑭᖃᓚᐅᕐᒪᑦ 
ᐊᑯᓂᐅᓂᕐᓴᐅᓂᐊᖅᑐᑦ. ᐆᒃᑑᑎᒋᓗᒍ, ᑕᒪᒃᑯᐊ ᐃᓄᐃᑦ ᐊᐅᖏᑦ ᖃᐅᔨᓴᖅᑕᐅᔭᕆᐊᖃᖅᑎᓪᓗᒋᑦ 
ᖃᐅᔨᓇᓱᐊᖅᑎᓪᓗᒋᑦ ᐊᐃᕕᒥᓂᕐᒥᒃ ᖁᐱᕐᕆᒍᑕᐅᕙᒃᑐᓄᑦ, ᑕᒪᒃᑯᐊ ᐊᑯᓂᐅᓂᖃᕈᓐᓇᕐᒪᑕ ᐱᓇᓱᐊᕈᓰᓐᓂᒃ 
ᒪᕐᕉᓐᓂᒃ. ᐅᖃᖅᑎ, ᖃᓄᐃᓕᒋᐊᖅᑕᐅᔪᓐᓇᕐᒪᑦ ᑭᓯᐊᓂ ᐱᓇᓱᐊᕈᓯ ᐊᒥᓲᓗᐊᓐᖏᑦᑐᑦ ᖃᐅᔨᒪᔭᐅᓯᒪᓕᖅᑎᓪᓗᒋ 
ᑕᐃᒃᑯᐊ ᖁᐱᕐᕆᑦᑐᒥᓂᐅᑉᐸᑕ ᓂᕿᒥᑦ. 
 
ᐅᖃᖅᑎ, ᓄᓇᕕᒻᒥ ᖁᐱᕐᕆᑦᑐᖃᓚᐅᕐᓯᒪᓐᖏᑦᑐᑦ ᑕᐃᒪᓐᖓᑦ ᖃᐅᔨᓴᖅᑕᐃᓐᓇᐅᖃᑦᑕᓕᓚᐅᕐᒪᑕ. ᑕᒪᓐᓇ 
ᓂᕆᐅᒋᒻᒥᔭᕋᓗᐊᕗᑦ ᓄᓇᕗᒻᒧᑦ. 
 
ᐅᖃᖅᑎ, ᐃᓄᐃᑦ ᓂᕿᖏᑦ ᐊᒃᓱᐊᓗᒃ ᐱᒻᒪᕆᒋᒐᑦᑎᒍᑦ ᐃᓕᖅᑯᓯᑦᑎᒍᑦ ᐊᒻᒪ ᑎᒥᑦᑎᓐᓄᑦ ᐱᐅᔫᓪᓗᑎᒃ 
ᓄᓇᕗᒻᒥᐅᑕᐅᔪᓄᑦ. ᐊᐃᕕᒥᓂᐅᔪᖅ, ᐱᓗᐊᖅᑐᓂ, ᐆᓯᒪᑎᓐᓇᒍ, ᐃᒍᓇᓱᐅᑎᓪᓗᒍ, ᐆᓯᒪᑎᓪᓗᒍ ᐊᒃᓱᐊᓗᒃ 
ᑎᒥᒧᑦ ᐊᐅᒻᒧᓪᓗ ᐃᓚᖃᕐᒪᑦ ᐃᑲᔪᖅᑐᓂᒃ. 
 
ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ ᐃᓄᓕᕆᔨᒃᑯᑦ ᐃᑲᔪᖅᑐᐃᔪᑦ ᓄᓇᕗᒻᒥᐅᑕᐅᔪᓂᒃ ᓄᓇᖏᓐᓂ ᓂᕈᐊᖃᑦᑕᑎᓪᓗᒋᑦ 
ᓂᕆᓂᐊᖅᑕᖏᓐᓂᒃ, ᐊᒻᒪᓗ ᑕᒪᒃᑯᐊ ᓄᑖᖑᔪᑦ ᖃᐅᔨᓴᕈᑕᐅᔪᑦ ᖁᐱᕐᕆᓇᖅᑐᓄᑦ ᑲᖏᖅᖠᓂᕐᒥ 
ᐱᔭᕆᐊᑭᓪᓕᑎᕆᔾᔪᑕᐅᑐᐃᓐᓇᕐᒪᑦ ᖃᓄᐃᑦᑐᓂᒃ ᓂᕆᔪᒪᔭᑦᑎᓐᓂᒃ ᓂᕈᐊᕈᓐᓇᕐᓂᕐᒧᑦ, ᐊᒻᒪ ᓱᓕ, ᐅᖃᖅᑎ, 
ᑕᐃᓐᓇ ᐃᓚᓕᐅᑎᓪᓗᒍ ᓂᕿᑦᑎᐊᕙᐅᔪᓄᑦ ᓇᓗᓇᐃᕐᓯᒪᔾᔪᑕᐅᔪᖅ ᐊᕙᓗᒥᐅᑕᐅᔪᖅ ᐃᑲᔪᕐᒥᔪᖅ. ᖁᔭᓐᓇᒦᒃ, 
ᐅᖃᖅᑎ. 
 
>>ᐸᒃᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑳᑦ ᐅᖃᐅᓯᖓᑦ 244-1(6): ᐃᓕᑕᕐᓯᓂᖅ ᑏᓯᐱᕆ 6 ᑲᓇᑕᒥ ᐅᓪᓗᖓ ᐃᖅᑲᐅᒪᓐᓇᒧᑦ ᐊᒻᒪᓗ 

ᖃᓄᖅᑐᕋᓱᐊᕐᓂᕐᒧᑦ ᑕᒪᒃᑯᓄᖓ ᐊᕐᓇᓄᑦ ᐊᓐᓂᑎᖅᑕᐅᕙᒃᑐᓄᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒪᓕᒐᓕᐅᖅᑎᓕᒫᖑᔪᑦ ᐅᔾᔨᕐᓱᖁᕙᒃᑲ 
ᐅᓪᓗᖓᓄ ᑏᓯᒻᐱᕆ 6 ᐃᒪᐃᑦᑑᓂᖓᓄᑦ ᑲᓇᑕᒥ ᐃᖅᑲᐅᒪᓐᓇᐅᔪᖅ ᐊᒻᒪᓗ ᖃᓄᖅᑐᕋᓱᐊᓂᐅᔪᖅ ᑕᒪᒃᑯᓄᖓ 
ᐊᕐᓇᓄᑦ ᐋᓐᓂᑎᖅᑕᐅᕙᒃᑐᓄᑦ. ᑕᐃᒪᓐᖓᑦ ᑏᓯᒻᐱᕆ 6, 1989-ᒥ ᑕᐃᒃᑯᐊ ᐊᕐᓇᐃᑦ 14-ᖑᔪᑦ 
ᖁᑭᑦᑕᐅᓚᐅᕐᓯᒪᒻᒪᑕ ᑐᖁᑕᐅᓪᓗᑎᒃ ᑕᐃᑲᓂ l’École Poytechniquq de Montréal, ᑲᓇᑕᒥ ᒪᓕᒐᓕᐅᕐᕕᒃ 
ᐋᖅᑮᓯᒪᓕᖅᑐᖅ ᑖᒃᓱᒥᖓ ᐅᓪᓗᕐᒥᒃ ᐃᖅᑲᐅᒪᓐᓇᐅᖁᓪᓗᒍ ᖃᓄᖅᑐᕈᑕᐅᒋᐊᕐᓗᓂᓗ. 
 
ᐅᖃᖅᑎ, ᐋᓐᓂᖅᑎᕆᓂᐅᔪᖅ ᐊᕐᓇᓂᒃ ᐱᒻᒪᕆᐅᒻᒪᑦ. ᒫᓂ ᓄᓇᕗᒻᒥ, ᑕᒪᓐᓇ ᐊᕐᓇᓂᒃ ᐋᓐᓂᖅᑎᕆᓂᐅᔪᖅ ᓱᓕ 
ᖁᓕᕋᓗᐊᖅᑐᒥᒃ ᖁᑦᑎᓂᕐᓴᐅᒻᒪᑦ ᑲᓇᑕᒥ. ᐊᒻᒪ ᕿᒃᓴᓐᓇᕆᕗᑦ ᐊᒥᓱᐊᓗᐃᑦ ᐅᖃᐅᑕᐅᖏᓐᓇᖅᐸᒃᑐᑦ. 
 
ᑕᐃᒪᓕ ᑕᒪᓐᓇ ᑐᑭᖃᖅᐳᑦ ᓄᓇᕗᒻᒧᑦ, ᑕᒪᒃᑯᐊ ᐊᒥᓱᐊᓗᒻᒪᑕ ᐊᕐᓇᐃᑦ ᓯᕗᕋᓵᖅᑕᐅᓂᖅᐸᐅᕙᒃᑐᑦ ᑕᑯᓐᓇᖅᑐᒍ 
ᑲᓇᑕᓕᒫᖑᔪᖅ. 
 
ᐅᖃᖅᑎ, ᑏᓯᒻᐱᕆ 6 ᐃᓱᒪᓐᓇᕐᒪᑦ ᖃᓄᖅᑐᕆᐊᖃᕐᓂᕐᓂᕐᒧᑦ ᐅᕙᒍᑦ ᑕᒪᓐᓇ ᑲᒪᒋᒋᐊᕈᓐᓇᖅᑕᕗᑦ ᐃᒻᒥᓂᒃ 
ᑕᒪᒃᑯᐊ ᐊᕐᓇᐃᑦ ᐊᑦᑕᓇᓐᖏᑦᑐᒥᖁᓪᓗᒋᑦ. ᐅᕙᒍᑦ ᐊᑐᓂᑦ ᐃᑲᔪᕐᓂᖃᕈᓐᓇᕋᑦᑕ ᐃᑲᔪᖅᑐᐃᓗᑕ ᐊᕐᓇᐃᑦ 
ᐱᔪᓐᓇᐅᑎᖏᓐᓂᒃ ᓂᕈᐊᕋᓱᐊᖅᑎᓪᓗᒋᑦ ᐊᑐᕈᒪᔭᒥᓐᓂᒃ ᐊᒻᒪᓗ ᐱᔪᒪᔭᖏᓐᓂᒃ ᐱᓇᓱᐊᖅᑎᓪᓗᒋᑦ. ᐊᑐᓂᑦ 
ᐅᕙᒍᑦ ᑕᒪᒃᓱᒥᖓ ᐋᓐᓂᖅᑎᕆᓂᕐᒥᒃ ᐊᑭᕋᖅᑐᕈᓐᓇᕋᑦᑕ ᑕᒪᒃᑯᓄᖓ ᐊᕐᓇᓄᑦ ᓂᕕᐊᕐᓯᐊᓄᑦ ᓄᓇᕗᒻᒥ. 
 
ᑕᒪᒃᑯᐊ ᑲᒪᒋᒋᐊᕐᓗᒋᑦ ᓱᓕᔪᑦ ᑕᒪᒃᓱᒧᖓ ᐊᒃᓱᕈᕐᓇᖅᑐᒧᑦ ᓄᓇᑦᑎᓐᓂ, ᐱᒻᒪᕆᐅᕗᖅ ᐃᓕᑕᕆᓗᒋᑦ ᑕᒪᒃᑯᐊ 
ᐃᓄᐃᑦ ᐃᖅᑲᓇᐃᔮᖃᖅᐸᒃᑐᑦ ᖃᐅᑕᒫᑦ, ᐸᓖᓯᒃᑯᑦ, ᐊᑭᓕᖅᓱᖅᑕᐅᓇᑎᒃ ᐃᑲᔪᖅᐸᒃᑐᑦ ᐊᒻᒪᓗ 
ᐃᖅᑲᓇᐃᔭᖅᑎᐅᔪᑦ ᕿᒫᕕᐅᔪᓂ ᐊᒻᒪ ᐃᑲᔪᖅᑕᐅᕕᐅᔪᒥ ᐅᖄᓚᕕᐅᕙᒃᑐᓂ. ᐋᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ 
ᐊᒻᒪ ᐃᖅᑲᖅᑐᐃᕕᓕᕆᔨᒃᑯᑦ, ᐊᓯᖏᓪᓗ. ᐃᓕᑕᕆᔭᕆᐊᖃᕐᒥᔭᕗᑦ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ ᐊᑭᕋᖅᑐᖅᑐᑦ 
ᐊᓐᓂᕐᓯᕆᓂᐅᔪᒥᒃ. 
 
ᑭᒃᑯᑐᐃᓐᓇᐃᑦ ᑲᓇᑕᒥᐅᑕᐅᔪᑦ ᐊᑐᕐᓂᐊᖅᑐᑦ ᖃᑯᖅᑕᓂᒃ ᖃᓪᓗᓈᖅᑕᑲᓪᓚᓐᓂ ᐃᖅᑲᐅᒻᒪᔾᔪᑎᖃᕐᓗᑎᒃ 
ᑕᐃᒃᓱᒥᖓ ᐅᓪᓗᕐᒥᒃ. ᐊᑐᐃᓐᓇᐅᑎᑦᑎᔪᖓ ᖃᓪᓗᓈᖅᑕᓂᒃ ᐊᒻᒪ ᑎᑎᕋᕐᓯᒪᔪᓂᒃ ᒪᓕᒐᓕᐅᖅᑎᓄᑦ 
ᑭᒃᑯᑐᐃᓐᓇᓄᓪᓗ ᑲᑎᒪᕕᑦᑕ ᓯᓚᑖᓂ. 
 
ᐊᐱᕆᒍᒪᔭᒃᑲ ᑲᑎᒻᒪᔨᐅᖃᑎᒃᑲ ᓂᓪᓕᐊᖏᑲᐃᓐᓇᖁᑦᓱᒋᑦ ᐃᖅᑲᐅᒪᑦᓯᓗᑕ ᐃᓅᔪᓐᓃᔨᐊᕆᓯᒪᔭᕗᑦ 
ᓂᖓᐅᒪᓂᒃᑯᑦ ᐊᒻᒪᓗ ᓇᓗᓇᐃᖅᓯᓗᑕ ᐃᓘᓐᓇᑕ ᐃᑲᔪᖅᓯᒍᓐᓇᕋᑕ ᐊᒻᒪᓗ ᓄᖅᑲᖓᑎᑦᓯᒍᓐᓇᓂᑦᑎᓐᓂᑦ 
ᓂᖓᐅᒪᓂᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
>>ᓂᓪᓕᐊᖏᑲᐃᓐᓇᖅᓂᖅ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᑲᑎᒻᒪᐅᑎᑦᓴᖅ 2. ᒥᓂᔅᑕᐅᑉ ᐅᖃᐅᓯᑦᓴᖏᑦ. ᐊᖓᔪᖅᑳ ᑖᒻᓴᓐ. 

ᐊᖓᔪᖅᑳᑦ ᐅᖃᐅᓯᖓᑦ 245-1(6): ᒐᕙᒪᒃᑯᑦ ᓄᓇᕘᒻᒥᑦ ᐃᖅᑲᓇᐃᔭᖅᑎᓄᑦ ᑐᑭᓯᐅᒪᑎᑦᓯᓂᒃᑯᑦ 

ᐃᓕᓐᓂᐊᕐᓂᖅ ᕿᓪᓕᖅᑐᖅ ᓄᑖᓄᑦ ᐃᖅᑲᓇᐃᔭᖅᑎᓄᑦ 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᑎᒋᐊᑲᓐᓂᕈᒪᔭᒃᑲ 
ᑲᑎᒻᒪᔨᐅᖃᑎᑲ ᐃᖅᑲᓇᐃᔭᖅᔭᖅᑐᓕᕆᔨᒃᑯᑦ ‘ᐃᖅᑲᓇᐃᔭᖅᑎᓄᑦ ᑐᑭᓯᐅᒪᑎᑦᓯᓂᒃᑯᑦ ᐃᓕᓐᓂᐊᕐᓂᖅᒥ. 
 
(ᑐᓵᔨᑎᒍᑦ) ᐅᖃᖅᑏ, ᒐᕙᒪᒃᑯᑦ ᓄᓇᕘᒥᑦ ᐃᓕᑕᖅᓯᓯᒪᒻᒪᑕ ᐱᒻᒪᕆᐅᓂᖏᓐᓂᑦ ᐃᓘᓐᓇᖏᓐᓄᑦ 
ᐃᖅᑲᓇᐃᔭᖅᑎᐅᔪᓄᑦ ᐊᑐᐃᓐᓇᐅᒪᑎᑦᓯᓂᖅᒥᑦ ᑐᓴᕋᑦᓴᐅᔪᓂᑦ ᐊᒻᒪᓗ ᑐᓴᕋᑦᓴᖅᓯᐊᕙᐅᔪᓂᑦ 
ᐃᖅᑲᓇᐃᔭᖅᕕᖏᓐᓂᑦ ᐊᒻᒪᓗ ᑐᖓᓱᓐᓂᖅᒥᑦ ᐃᑉᐱᓐᓂᐊᑎᑦᓯᒍᒪᓂᖅᒥᑦ ᓄᑖᓂᑦ ᐃᖅᑲᓇᐃᔭᖅᑎᐅᔪᓂᑦ. 
 
ᐅᖃᖅᑏ, ᐃᖅᑲᓇᐃᔭᖅᑐᓕᐱᔨᒃᑯᑦ, ᐅᖃᖃᑎᖃᖅᓯᒪᓕᖅᑐᑦ ᐃᓘᓐᓇᖏᓐᓂᑦ ᐱᓕᕆᕕᐅᔪᓂᑦ ᐊᒻᒪᓗ ᒐᕙᒪᒃᑯᑦ 
ᐱᓕᕆᕕᖏᓐᓂᑦ ᐃᓕᓐᓂᐊᑎᑦᓯᓂᖅᒥᑦ ᐊᒻᒪᓗ ᓴᖅᑭᖅᓯᓂᖅᒥᑦ ᑲᑎᒻᒪᔨᕌᓛᓂᑦ, ᓴᖅᑮᓯᒪᓕᖅᑐᖅ ᕿᓪᓕᖅᑐᒥᑦ 
ᐊᑐᐃᓐᓇᐅᓂᐊᖅᑎᓪᓗᒍ ᓄᑖᓄᑦ ᐃᖅᑲᓇᐃᔭᖅᑎᓄᑦ. 
 
ᕿᓪᓕᖅᑐᖅ ᐃᓗᓕᓕᒃ ᓇᓗᓇᐃᔭᐃᑦᓯᐊᖅᑐᓂᑦ ᐊᒻᒪᓗ ᑐᓴᕈᒥᓇᖅᑐᓂᑦ ᑐᓴᕋᑦᓴᓂᒃ ᐊᒻᒪᓗ 
ᑐᑭᓯᒋᐊᕈᑕᐅᒍᓐᓇᖅᑐᓂᑦ ᐃᖅᑲᓇᐃᔭᖅᑎᐅᓂᖅᒧᑦ ᒐᕙᒪᒃᑯᓐᓄᑦ ᓄᓇᕘᒻᒥᑦ. 
 
ᕿᓪᓕᖅᑐᖅ ᕿᒥᕐᕈᔭᐅᒍᓐᓇᖅᑐᖅ ᐃᓘᓐᓇᖏᓐᓂᑦ ᒐᕙᒪᒃᑯᑦ ᐊᓪᓚᕕᒋᔭᖏᓐᓂᑦ, ᖃᕆᑕᐅᔭᒃᑰᖏᒃᑲᓗᐊᖅᓗᒍ. 
ᐊᑐᐃᓐᓇᐅᔪᖅ ᐃᓄᒃᑎᑑᖅᑎᓪᓗᒍ, ᐃᓄᐃᓐᓇᖅᑐᓐ, ᖃᓪᓗᓈᑎᑐᑦ, ᐊᒻᒪᓗ ᐅᐃᕖᑎᑐᑦ. ᐊᔾᔨᓕᐊᖑᓯᒪᔪᑦ 
ᕿᓪᓕᖅᑐᖅ ᑐᓂᐅᖅᑲᖅᑕᐅᓛᖅᑐᑦ ᓄᑖᓄᑦ ᐃᖅᑲᓇᐃᔭᖅᑎᓄᑦ ᑎᑎᖅᑲᑎᒍᑦ ᐃᖅᑲᓇᐃᔮᖅᑖᖁᔨᔪᓄᑦ ᐊᒻᒪᓗ 
ᐃᖅᑲᓇᐃᔭᖅᕕᐅᔪᑦ ᐊᑐᐃᓐᓇᖃᖅᑎᑕᐅᓂᐊᖅᒥᔪᑦ ᐊᔾᔨᖏᓐᓂᑦ, ᐃᖅᑲᓇᐃᔭᖅᑏᑦ ᖃᖓᑐᐃᓐᓇᖅ 
ᕿᒥᕐᕈᖃᑦᑕᖅᓂᐊᖅᒪᑕ ᑐᓴᕋᑦᑕᐅᔪᓂᑦ. 
 
ᐅᖃᖅᑏ, ᐊᑐᐃᓐᓇᐅᑎᑦᓯᓂᐊᖅᒥᔪᖓ ᑲᑎᒻᒪᔨᐅᖃᑎᓐᓄᑦ ᐊᔾᔨᖏᓐᓂᑦ ᓄᑖᒥᑦ ᐃᖅᑲᓇᐃᔭᖅᑎᓄᑦ 
ᑐᑭᓯᐅᒪᑎᑦᓯᓂᖅᒥᑦ ᕿᓪᓕᖅᑐᒥᑦ ᐊᒻᒪᓗ ᓇᓗᖏᑦᓯᐊᖅᑐᖓ ᐱᔪᒥᓇᕆᐊᖏᓐᓂᑦ ᐊᒻᒪᓗ ᑐᑭᓯᓐᓇᕆᐊᖏᓐᓂᑦ 
ᖃᐅᔨᓚᖓᔪᑦ. 
 
ᐅᖃᖅᑏ, ᐊᐱᕆᒍᒪᔪᖓ ᒪᓕᒐᓕᐅᖅᑎᖏᓐᓂᑦ ᐊᖓᔪᖅᑳ ᕿᓚᕝᕙᐅᑉ ᐅᖃᐅᓯᖃᕆᐊᖁᑦᑐᒍ ᒥᓂᔅᑕᐃᑦ 
ᐅᖃᐅᓯᖏᓐᓂᑦ. ᑭᖑᓕᖅᐹᖑᑎᓪᓗᒍ ᒥᓂᔅᑕᐅᑉ ᐅᖃᐅᓯᑦᓴᖏᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ: ᐊᖓᔪᖅᑳ ᐃᑲᔪᖅᑕᐅᒋᐊᕈᒪᔪᖅ ᒪᓕᒐᓕᐅᖅᑎᓄᑦ ᐅᖃᐅᓯᑦᓴᖏᑦ ᐱᔭᕇᕈᒪᓪᓗᒍ.  
ᒥᓂᔅᑕᐅᑉ’ ᐅᖃᐅᓯᑦᓴᖏᑦ. ᑲᔪᓯᒋᐊᕆᑦ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐᔅ: ᐅᖃᖅᑏ, ᐊᐱᕆᔪᖓ ᐃᑲᔪᖅᑕᐅᒋᐊᕈᒪᑦᓱᖓ ᒪᓕᒐᓕᐅᖅᑎᓄᑦ ᐅᖃᐅᓯᑦᓴᒃᑲ 
ᐃᓘᓐᓇᖏᑦ ᐱᔭᕇᕈᒪᑦᓱᒋᑦ ᐅᓪᓗᒥᒧᑦ. ᐊᒡᒐᖅᑭᓰ? ᐊᒡᒑᖅᑐᖃᖏᑦᑐᑦ. ᑲᔪᓯᒋᐊᕆᑦ. 
 
ᐊᖓᔪᖅᑳᑦ ᐅᖃᐅᓯᖓᑦ 246-1(6): ᒪᑭᒪᑦᔪᑕᐅᒍᓐᓇᖅᑐᑦ ᓱᓇᒃᑯᑖᖑᔪᓄᑦ ᓄᓇᕗᑦ ᐃᓗᐊᓂ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑎᒍᑦ ᓈᔪᖅ): ᐅᖃᖅᑏ, ᓂᑯᕕᑉᐳᖓ 
ᐅᓪᓗᒥ ᐅᖃᐅᓯᕋᕈᒪᑦᓱᖓ ᓄᓇᕗᒻᒥᑦ ᒪᑭᒪᑦᔪᑕᐅᒍᓐᓇᑐᖅ ᐱᒋᐊᖃᓪᓚᕆᒋᐊᖃᖅᓂᖏᓐᓂᑦ. 
ᑲᔪᓯᒋᐊᖅᑎᑦᓯᒍᒪᓂᖅᒥᑦ ᐱᓇᓱᐊᒐᑦᓴᐅ ᐱᓕᕆᐊᕆᔭᐅᓂᖓᓂᑦ ᓄᓇᒥᑦ ᓇᒻᒥᓂᖅᑖᕋᓱᐊᓂᖅᒥᑦ 
ᐊᖏᖃᑎᒌᒍᑕᐅᓯᒪᔪᒥᑦ ᐊᒥᓱᓂᑦ ᐃᓂᖓᓐᓅᖅᑐᖃᕆᐊᖃᖅᒪᑦ. ᐃᓚᖏᔭᖓᑦ ᓱᓇᒃᑯᑖᖅᑕᕋᓱᐊᓂᖅᒥᑦ. 

ᖃᐅᑕᒫᑦ ᓱᓕᕆᐊᖑᔪᑦ ᓄᓇᕗᒻᒥᐅᓄᑦ ᐃᑲᔪᖅᑕᐅᕙᒻᒪᑕ ᓱᓇᒃᑯᑖᖑᔪᓄᑦ, ᐃᖏᕐᕋᔪᑎᒐᓚᓐᓄᑦ, ᐃᓪᓗᓄᑦ, 
ᐃᒻᒥᖃᕆᐊᖃᖅᓂᖅᓄᑦ, ᐃᓕᓐᓂᐊᕐᕕᓐᓄᑦ, ᐱᖖᒍᐊᕐᕕᐅᔪᓄᑦ, ᐆᒻᒪᖅᑯᑎᐅᔪᓄᑦ, ᐊᒻᒪᓗ ᐊᓯᖏᓐᓄᑦ. ᑖᒃᑯᐊ 
ᐊᑐᐊᓂᖃᖅᒪᑕ ᑎᒥᑦᑕ ᖃᓄᐃᓐᓂᖏᓐᓄᑦ ᐊᒻᒪᓗ ᖃᓄᐃᖏᑦᓯᐊᕋᓱᐊᖅᓂᖅᒧᑦ ᐊᒻᒪᓗ ᐃᓗᓕᖏᑦ 
ᐃᑲᔪᖅᓂᖃᖅᒪᑕ ᑮᓇᐅᔭᓕᐅᕈᑎᑦᓴᐃᑦ ᐱᕚᓪᓕᖅᐸᓪᓕᐊᓂᖏᓐᓄᑦ, 
 
ᐅᖃᖅᑏ, ᒐᕙᒪᒃᑯᑦ ᐊᑦᓱᕉᑎᖃᖅᐸᑉᐳᑦ ᐊᑐᐃᓐᓇᐅᑎᑦᓯᒐᓱᐊᖅᓂᕐᒥᑦ ᓄᓇᓕᐅᔪᓄᑦ ᓱᓇᒃᑯᑖᖃᖅᑎᑦᓯᓂᕐᒥᑦ, 
ᐱᓗᐊᖅᑐᖅ ᐱᕈᖅᐸᓪᓕᐊᓂᖏᓐᓄᑦ ᓄᓇᓕᐅᔪᑦ. ᓴᖅᑭᖅᓯᒍᒪᕗᒍᑦ ᓱᓇᒃᑯᑖᖃᖅᑎᑦᓯᓂᖅᒥᑦ ᐃᓘᓐᓇᖏᓐᓂᑦ 
ᓄᓇᕗᒻᒥᐅᓕᒫᓄᑦ. 
 
ᑲᔪᓯᑦᓯᐊᕈᒪᒍᑦᑕ ᐅᖃᖅᑏ, ᒐᕙᒪᒃᑯᑦ ᓴᖅᑭᖅᓯᓯᒪᓕᖅᑐᑦ ᐸᐃᑉᐹᒥᑦ ᑕᐃᔭᐅᓂᖃᖅᑐᒥᑦ, ᒪᑭᒪᑦᔪᑕᐅᒍᓐᓇᑐᑦ 
ᓱᓇᒃᑯᑖᖑᔪᓄᑦ ᓄᓇᕗᑦᒥ. ᐱᒐᓱᐊᕈᒪᓂᑦᑎᓐᓂᑦ ᑕᑯᑦᓴᐅᑎᑦᓯᒋᐊᖃᖅᑐᒍᑦ ᑲᓇᑕᒧᑦ ᐱᒍᒪᓂᑦᑎᓐᓂᑦ, 
ᐊᑦᓱᕉᑎᒋᖃᑦᑕᕋᑦᑎᒍ ᓱᓇᒃᑯᑎᑦᑎᓐᓄᑦ ᐊᒻᒪᓗ ᐊᑦᑐᐊᓂᖃᖃᑦᑕᖅᒪᑦ ᖃᓄᐃᓐᓂᑎᓐᓄᑦ, ᐊᕙᑎᑦᑎᓐᓄᑦ, ᐊᒻᒪᓗ 
ᑮᓇᐅᔭᓕᐅᕈᑎᒋᒐᓱᐊᖅᑕᑎᓐᓄᑦ. 
 
ᐅᖃᖅᑏ, ᑖᓐᓇ ᐸᐃᑉᐹᖅ ᐊᑐᓂᐊᖅᑕᕗᑦ ᓴᖏᓂᕆᓗᑎᒍᑦ ᒐᕙᒪᑐᖃᒃᑯᑦ ᑲᑐᔾᔨᖃᑎᑐᒋᓇᓱᓪᓗᒋᑦ ᐅᖓᓯᒃᑐᒧᑦ 
ᐸᕐᓇᐅᑎᒃᓴᒥᒃ ᐊᖏᔫᑎᓄᑦ ᑮᓇᐅᔭᒃᓴᓄᑦ ᐃᑲᔫᑕᐅᓂᐊᖅᑐᓂᑦ ᓄᓇᕗᒧᑦ. ᑲᔪᓯᒋᐊᕋᓱᒻᒥᔪᒍᑦᑕᐅᖅ 
ᒥᓂᔅᑕᐅᕝᕕᖃᑎᒌᑎᒍᑦ ᐸᕐᓇᐃᓂᑦᑎᓐᓂᑦ ᐊᒻᒪ ᐱᓕᕆᖃᑎᖃᕐᓗᑕ ᓄᓇᓕᓐᓂᑦ ᐸᕐᓇᐃᔭᑦᑎᐊᓂᖅᓴᐅᖁᓪᓗᑕ 
ᐊᐅᓚᑦᑎᑦᑎᐊᓂᖅᓴᐅᓗᑕᓗ ᐊᖏᔫᑎᖁᑎᑦᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐊᓯᖏᓐᓂᒃ ᓱᓕ ᐊᖓᔪᖅᑳᓂᑦ ᐅᖃᐅᑦᓯᓴᓕᑦᑕᖅᑲᑲ? ᓈᓴᐅᑎᓕᒃ 3. 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐃᒃᑲᕐᕆᐊᓗᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 760: 1(6): ᐃᖅᑲᓇᐃᔮᑦᓴᖃᕐᓂᖅ ᕿᑭᖅᑕᕐᔪᐊᕐᒥ ᐊᒻᒪᓗ ᑲᖏᖅᑐᒑᐱᒻᒥ 

 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᓂᓪᓕᕈᑎᖃᕈᒪᓪᓗᑕ 
ᑲᖏᖅᑐᒑᐱᒻᒥᒃ ᐊᒻᒪᓗ ᕿᑭᖅᑕᕐᔪᐊᕐᒥᒃ ᐃᖅᑲᓇᐃᔮᑦᓴᖃᓐᖏᓐᓂᖏᓐᓄᑦ ᑖᒃᑯᓇᓂ ᓄᓇᓕᓐᓂ. 
 
ᓇᒻᒥᓂᕿᑎᑕᐅᖃᑦᑕᕐᒪᑕ ᐃᒻᒧᓄᑦ ᐊᑐᐃᓐᓇᐅᑎᑦᓯᑎᑕᐅᒐᓱᐊᖅᓱᑎᒃ ᑮᓇᐅᔭᑎᒍᑦ ᖃᑭᒪᓇᓱᐊᕈᑎᑦᓴᓄᑦ 
ᑐᓐᖓᕕᖃᓗᐊᕋᑎᒃ ᐃᑲᒧᖅᓯᔪᑦᓴᓂᒃ ᓯᓚᑖᓂᒃ. ᐅᖃᖅᑏ, ᐃᑲᔪᖅᓯᒋᐊᒃᑲᓐᓂᕈᒪᔭᒃᑲ ᐱᕙᓪᓕᐊᔪᓕᕆᓂᕐᒧᑦ 
ᐱᕕᑦᓴᖃᕐᓂᐅᔪᑦ ᑖᒃᑯᓇᓂ ᓄᓇᓕᓐᓂ ᐊᒻᒪᓗ ᖃᐅᔨᒪᔭᐅᑎᒃᑲᓐᓂᕐᓗᒋᑦ ᐱᓇᓱᐊᕐᕕᕋᓛᖑᔪᓄᑦ 
ᓴᖅᑮᖃᑦᑕᖅᑑᔮᑐᐃᓐᓇᖃᑦᑕᕐᒪᑕ ᐊᐳᖅᑕᕐᕕᐅᔪᓂᒃ ᐱᑕᖃᖅᑑᔮᓐᖏᑦᑐᓂᒃ ᐊᑐᐊᒐᕐᒥᑎᒍᑦ, ᐊᒻᒪᓗ ᐊᑐᐊᒐᐃᑦ 
ᓴᖅᑮᕙᑦᑐᑦ ᐊᐳᖅᑕᕐᕕᐅᔪᓂᒃ ᐲᔭᖅᑕᐅᒋᐊᓖᑦ ᐱᔭᕆᐊᑭᓐᓂᖅᓴᐅᓂᐊᕐᒪᑦ ᓄᓇᕗᒻᒥᐅᓄᑦ ᐱᓇᓱᐊᖅᑎᓪᓗᒋᑦ 
ᑕᐃᒃᑯᓇᓐᖓᑦ ᑮᓇᐅᔭᓂᒃ. ᐱᔭᕆᐊᑭᓐᓂᖅᓴᐅᓕᖅᐸᑕ ᑕᐃᒃᑯᐊ ᑮᓇᐅᔭᐃᑦ, ᐃᖅᑲᓇᐃᔮᑦᓴᐃᑦ ᐊᒥᓱᓂᖅᓴᐃᑦ 
ᓴᖅᑭᐸᓪᓕᐊᒍᓐᓇᖅᑐᑦ.  
 
ᑕᐃᒫᒃ ᐅᖃᖃᑦᑕᐃᓐᓇᓲᖑᒐᑦᑕ, ᓯᐊᒻᒪᖅᑎᕆᕕᐅᓯᒪᔪᑦ ᓄᓇᓖᑦ, ᑕᐃᓐᓇ ᓱᓕᕆᐊᖑᔪᖅ ᐃᓱᓕᑉᐸᑦ, 
ᑐᕌᒐᖃᒃᑲᓐᓂᕐᓂᕐᓴᐅᒋᐊᖃᖅᑐᒍᑦ ᓄᓇᓕᓪᓚᑑᓂᖅᓴᓂᒃ. ᑐᓴᖃᑦᑕᖅᓯᒪᐃᓐᓇᓲᖑᒐᑦᑕ, ᐊᒻᒪᓗ ᖁᓚᓐᕈᓐᓃᖅᓱᖓ 
ᑐᓴᖃᑦᑕᕆᐊᖓ ᐊᐅᓚᔾᔭᐸᓪᓕᐊᓯᒪᓕᕆᐊᖓ.  

ᐅᖃᐃᓐᓇᐸᒃᑲᑦᑕᐃᓛᒃ, ᓯᐊᒻᒪᖅᑎᑕᐅᓯᒪᔪᓂ ᓄᓇᓕᓐᓂ, ᐱᓕᕆᐊᒃᓴᖅ ᐃᓱᓕᑉᐸᑦ ᑐᕌᖓᓯᒋᐊᕆᐊᖃᕐᓂᐊᖅᑐᒍᑦ 
ᒥᑭᓂᖅᓴᓂᑦ ᓄᓇᓕᓐᓂᑦ. ᑐᓴᖃᑦᑕᐃᓐᓇᖃᑦᑕᕋᑦᑕ, ᐊᒻᒪ ᖁᕕᐊᒋᓪᓗᒍ ᑐᓴᕆᐊᒃᓴᖅ ᓴᖅᑭᒃᑲᓐᓂᓕᕐᒥᒻᒪᑦ. 
 
ᐊᒻᒪᓗ ᐅᖃᖅᑏ, ᓄᓇᓕᖏᑦ ᕿᑭᖅᑕᕐᔪᐊᑉ ᐊᒻᒪᓗ ᑲᖏᖅᑐᒑᐱᐅᑉ ᐊᑐᕐᓗᑎᒃ ᕿᑭᖅᑖᓘᑉ ᐊᑯᑭᑦᑐᓪᓗ 
ᐊᑯᕐᖓᓐᓂ ᑕᕆᐅᕐᒥᒃ ᐊᒻᒪᓗ ᑖᒃᑯᐊ ᓄᓇᓖᑦ ᐊᒥᓱᐊᓗᓐᓂᒃ ᐱᕙᓪᓕᐊᓂᕐᒨᖓᔪᓂᒃ ᐱᕕᑦᓴᖃᕋᓗᐊᕐᒪᑕ ᐊᒻᒪᓗ 
ᑭᐅᔾᔪᑕᐅᒍᓐᓇᖅᓱᓂ ᓴᖅᑮᓂᕐᒧᑦ ᐃᖅᑲᓇᐃᔮᑦᓴᓂᒃ ᑖᒃᑯᓄᖓ ᓄᓇᓕᓐᓄᑦ. ᑕᑯᒍᒪᔪᖓ ᑕᒪᓐᓇ 
ᐱᓕᕆᐊᕆᔭᐅᖏᓐᓇᑎᓪᓗᒍ ᐃᓱᒫᓘᑕᐅᔪᖅ ᓄᓇᓕᖁᑎᒃᑲ ᐊᖑᒻᒪᑎᒍᓐᓇᕐᓂᐊᕐᒪᑕ ᐱᕕᑦᓴᖃᕐᓂᐅᔪᓄᑦ 
ᑮᓇᐅᔭᑎᒍᑦ ᖃᑭᒪᓇᓱᐊᕐᓂᐅᔪᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᓯᕗᓕᖅᑎ ᐅᑲᓕᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 761–(6): ᖁᔭᓕᓂᖅ ᐊᒻᒪᓗ ᖁᔭᓐᓇᒦᕐᓂᖅ ᐃᓄᖁᑎᒋᔭᐅᔪᓂᒃ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᐃᒻᒪᖃ 
ᑭᖑᓪᓕᖅᐹᕆᑐᐃᓐᓇᕆᐊᖃᕋᒃᑯ ᐅᕙᓂ ᑲᑎᒪᓂᐅᔪᒥ ᐊᒻᒪᓗ ᑕᐃᒪᐃᓐᓂᖓᓄᑦ ᐅᖃᕈᒪᑐᐃᓐᓇᖅᑐᖓ 
ᖁᔭᓐᓇᒦᕐᓗᖓ, ᖃᐅᑉᐸᑦ ᐊᐅᓪᓚᑐᐃᓐᓇᕆᐊᖃᕋᒪ ᐅᕙᓃᓐᖏᑐᐃᓐᓇᕆᐊᖃᕋᒪ.  
 
ᓯᕗᓪᓕᕐᒥ, ᐃᓄᖁᑎᒃᑲ ᑭᒡᒐᖅᑐᖅᑕᒃᑲ, ᓯᕗᓪᓕᖅᐹᒥ ᖁᔭᓐᓇᒦᕈᒪᔭᒃᑲ ᐅᕙᓐᓂᒃ ᑭᒡᒐᖅᑐᐃᔨᖃᖅᓯᒪᓂᖏᓐᓄᑦ 
ᐊᒻᒪᓗ ᖁᔭᓐᓇᒦᖅᓱᒋᑦ ᐅᕙᓐᓂᒃ ᐃᑲᔪᖅᓯᓯᒪᐃᓐᓇᕐᓂᖏᓐᓄᑦ. ᐊᒻᒪᓗ ᓄᓇᕗᒻᒥᐅᖑᖃᑎᒃᑲ ᐅᕙᓐᓂᒃ 
ᐅᖃᐅᔾᔨᒋᐊᖃᖅᑕᖅᓯᒪᔪᑦ ᐃᑲᔪᖅᓯᖃᖅᑕᖅᓯᒪᑦᓱᑎᒃ. ᖁᔭᓐᓇᒦᖅᑕᒃᑲ ᐃᓘᓐᓇᑦᓯᐊᑎᒃ.  
 
ᐊᒻᒪᓗ, ᓯᕗᓕᖅᑎᐅᖃᑎᒋᓯᒪᔭᒃᑲ ᑕᐃᑲᓂᒋᐊᖅ ᐊᒻᒪᓗ ᐅᓪᓗᒥᐅᔪᖅ, ᖁᔭᓐᓇᒦᖅᑕᒃᑲ 
ᐃᑲᔪᖅᓯᓯᒪᓂᕆᖃᑦᑕᖅᓯᒪᔭᖏᓐᓄᑦ ᐊᑦᓱᕈᕐᓇᖅᑐᒃᑯᑦ. ᓂᕈᐊᖅᑕᐅᓯᒪᖃᑎᒃᑲ, ᖁᔭᓐᓇᒦᒃ, ᐃᓕᑦᓯᓐᓂᒃ 
ᑭᒡᒐᖅᑐᐃᒍᓐᓇᖅᓯᒪᒐᒪ ᓯᕗᓕᖅᑎᐅᓂᒃᑯᑦ ᒪᓕᒐᓕᐅᕐᕕᒻᒥ ᓯᕗᓪᓕᖅᐸᐅᑎᓪᓗᒋᑦ ᓄᓇᕗᒻᒥ, ᑕᒪᓐᓇ 
ᐅᐱᒋᓯᒪᐃᓐᓇᓚᕆᑦᓱᒍ. ᐱᔪᓐᓇᕐᓂᓕᒫᒃᑯᑦ ᐱᓇᓱᐊᖅᓯᒪᔪᖓ ᐃᖅᑲᓇᐃᔮᓐᓂᒃ ᐊᒻᒪᓗ ᖁᔭᓐᓇᒦᒃ ᐅᕙᓐᓂᒃ 
ᐅᑉᐱᕈᓱᒍᓐᓇᖅᓯᒪᒐᑦᓯ ᐊᒻᒪᓗ ᐊᑦᓱᕈᕐᓇᖅᑐᒃᑰᖃᑎᒋᖃᑦᑕᖅᓯᒪᓪᓗᓯ ᐱᓕᕆᐊᖃᖅᑎᓪᓗᑕ 
ᑐᕌᖅᑕᖃᑎᒌᑦᑕᑎᓐᓂᒃ. 
 
ᑭᖑᓪᓕᖅᐹᒥᓗ, ᐃᓚᒃᑲ, ᖁᔭᓐᓇᒦᒃ ᕿᓄᐃᓵᕈᓐᓇᓂᕐᓯᓐᓄᑦ ᐊᒻᒪᓗ ᐃᑲᔪᖅᑐᐃᓂᕐᓯᓐᓄᑦ. ᐊᒻᒪᓗ ᖁᔭᓐᓇᒦᒃ 
ᑕᒪᒃᑯᐊ ᐃᓱᒪᓗᒍᑎᒋᔭᑎᑦ ᓴᖅᑭᖃᑦᑕᕋᑦᓯᐅᒃ. ᑕᐃᒃᑯᐊ ᕿᑐᕐᖓᒃᑲ ᒪᕐᕈᒃ ᐱᖃᑎᒋᓗᐊᖃᑦᑕᖏᓐᓇᒃᑭᑦ 
ᐊᒃᓱᐊᓗᓪᓗ ᓇᓪᓕᒋᓪᓗᒋᑦ. ᑕᐃᒃᑯᐊ ᐱᖃᑎᒋᑦᑎᐊᕋᓱᐊᕐᓂᐊᖅᐸᒃᑲ ᖁᕕᐊᓱᕝᕕᒻᒥ ᕿᑲᕐᓇᐅᔪᒥ, ᑲᑎᓐᖓᓛᖅᑐᒍ 
ᖁᕕᐊᓱᕝᕕᒻᒥ. 
 
ᖃᐅᔨᒪᔪᖓ ᐃᓛᑎᒍᑦ ᐅᑎᔾᔮᖏᑦᑐᒍᑦ ᒪᓕᒐᓕᐅᕐᕕᒻᒧᑦ, ᑭᓯᐊᓂᓕ ᖃᓄᐃᓐᖏᑦᑎᐊᖁᕙᒃᑲ ᑭᒃᑯᑐᐃᓐᓇᐃᑦ 
ᓂᕈᐊᕐᓇᒥ ᑕᑯᒃᓴᓐᓂᓛᖅᑕᒃᓴᕆᕙᓯ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓚᑲᓐᓄᐊᖅ 

ᒪᓕᒐᓕᐅᖅᑏᑦ ᐅᖃᐅᓯᖓᑦ 762-1(6): ᑯᒐᕐᕈᒻᒥ ᒍᕇᑦ 12-ᒥ ᐱᔭᕇᖅᑐᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᑎᓴᒪᓂᒃ 
ᐱᔭᕇᖅᑐᖃᓚᐅᕐᒪᑦ ᐃᓕᓐᓂᐊᖅᑐᓂᒃ ᒍᕆᑦ 12-ᒥᒃ ᑯᒑᕐᕈᒻᒥ. 
 
ᐊᒃᓱᐊᓗᒃ ᐅᐱᒍᓱᓚᐅᖅᑐᖓ ᐃᓚᐅᖃᑕᐅᔪᓐᓇᓚᐅᕋᒪ ᑕᐃᒃᑯᐊᓗ ᐊᖓᔪᖅᑳᕆᔭᖏᑦ ᓅᕕᒻᐱᕆ 15. ᑕᐃᒃᑯᐊ 
ᐃᓕᓐᓂᐊᖅᑎᐅᔪᑦ ᐱᔭᕇᕈᑎᒥᓐᓂᒃ ᐱᓚᐅᖅᑦᑐᑦ ᐅᑯᐊᖑᔪᑦ ᔫᓕᐊᓐ ᓇᓴᓕᒃ, ᑳᓚᐃ ᐃᓄᒃᓱᒃ, ᑎᐅᕆ ᐃᑎᒪᓐᓇᖅ 
ᐊᒻᒪ ᓘᓯ ᐊᒥᓐᖔᖅ. ᑕᕝᕙ ᐱᔭᕇᓚᐅᖅᑐᑦ. 
 
ᐱᔭᕇᕐᓯᒪᓕᖅᑎᓪᓗᒋᑦ ᐃᓕᓐᓂᐊᕐᕕᐅᔪᒥ, ᑕᐃᒃᑯᐊ ᐃᓅᓯᕐᒥᓂ ᐃᓕᓐᓂᐊᐸᓪᓕᐊᑐᐃᓐᓇᕐᓂᐊᕐᒪᑕ. ᑕᐃᒃᑯᐊᓗ 
ᐃᑲᔪᐃᓐᓇᕐᓂᐊᖅᑐᑎᒃ ᐱᔪᒪᔭᖏᓐᓄᑦ ᓄᓇᕗᒻᒥᐅᑕᐅᔪᑦ ᐊᒻᒪ ᑕᐃᒪᐃᓗᐊᖃᑎᒥᓄᑦ ᐃᓚᒥᓄᓪᓗ. ᐊᒃᓱᐊᓗᒃ 
ᖁᕕᐊᓇᓚᐅᖅᐳᖅ ᑕᑯᔭᕆᐊᒃᓴᖅ ᒥᓂᔅᑕᒥ ᐃᓕᓐᓂᐊᖅᑐᓕᕆᔨᒃᑯᓐᓄᑦ, ᒪᓃᑦᑐᖅ ᑖᒻᓴᓐ, 
ᐃᓚᐅᖃᑕᐅᔪᓐᓇᓚᐅᕐᒪᑦ ᑕᐃᒃᑯᐊ ᖁᕕᐊᓱᒍᑎᒋᔭᐅᑎᓪᓗᒋ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ, ᐳᑭᕐᓇᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 763-1(6): ᐃᖅᑲᓇᐃᔮᖑᔪᑦ ᐅᖅᓱᖅᑑᒧᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᐅᖃᒃᑲᓐᓂᕈᒪᓪᓗᖓ ᐱᔪᒪᔭᖏᓐᓂᒃ 
ᑭᒡᒐᖅᑐᖅᑕᒪᑦ ᑕᐃᒃᑯᐊᓗ ᐊᓱᔪᓯᖅᐸᒃᑲ ᐅᖅᓱᖅᑑᕐᒥᐅᑦ ᐊᒻᒪ ᑕᓗᕐᔪᐊᕐᒥᐅᑦ. ᐅᖃᖅᑏᑦ, ᒪᕐᕈᓐᓂᒃ ᒪᒃᐱᒐᐅᔪᓂᒃ 
ᐱᓯᒪᔪᖓ ᐅᓪᓗᒥᐅᔪᖅ. 
 
ᒪᓕᒐᓕᐅᖅᑎᐅᓪᓗᑕ, ᐊᒃᓱᕈᓐᓇᖁᔭᐅᕙᒃᑲᑦᑕ ᓴᐱᓕᖅᑕᐃᓕᓗᑕ ᑕᒪᓐᓇ ᐅᑎᕐᕕᒋᑐᐃᓐᓇᖃᑦᑕᕐᓗᒍ 
ᐊᔪᐃᓐᓇᖅᑕᕗᑦ. ᑕᐃᒪᓕ ᐅᖃᖅᑎ, ᐅᓪᓗᒥ ᓇᖏᕐᓯᕗᖓ ᐅᖃᕈᒪᓪᓗᖓ ᑕᐃᒃᑯᐊ ᐃᖅᑲᓇᐃᔮᖃᕆᐊᖃᕐᒪᑕ 
ᑭᒡᒐᑐᖅᑕᒃᑲ ᐅᖅᓱᖅᑑᒥ. 
 
ᐅᖃᖅᑎ, ᐅᖃᖃᑦᑕᐃᓐᓇᖃᑦᑕᕋᒪ ᐅᕙᖓ ᐅᖃᐅᓯᕆᔭᖏᓐᓂᑦ ᐊᒥᓱᐊᖅᑎᖅᑐᖓ ᐊᒻᒪ ᐊᐱᕐᓱᖃᑦᑕᕐᓯᒪᓪᓗᖓ 
ᐅᕙᓂ ᒪᓕᒐᓕᐅᕐᕕᒻᒥ ᓄᓇᓕᐅᔪᑦ ᓯᐊᒻᒪᕐᕕᐅᓂᖏᓐᓄᑦ.  
 
ᐅᖃᖅᑎ, ᖃᐅᔨᒪᔪᖓ ᑕᒪᓐᓇ ᐊᔪᕐᓇᕐᒪᑦ ᐃᓐᓄᒐᓱᐊᖅᑐᒍ ᐃᒥᐊᓗᓕᕆᓂᕐᒧᑦ ᑲᑎᒪᔨᖏᓐᓄᑦ 
ᐃᖅᑲᓇᐃᔭᖅᑎᐅᔪᓂᒃ ᑕᐅᕙᓐᖓᕐᓯᒪᔪᓂ ᐅᖅᓱᖅᑐᕐᒥᐅᑕᐅᔪᓂᒃ ᑕᒪᓐᓇ ᑕᐅᕗᓐᖓᖅᑕᐅᓚᐅᕐᓯᒪᔪᖅ ᐊᑐᖅᑐᑎᒃ 
ᑐᒦ II ᐊᑐᖅᑎᓪᓗᑕ. 
 
ᑐᑭᓯᐅᒪᔪᖓ ᑕᐃᒃᑯᐊ ᐃᑲᔪᖅᑐᑦᑕᐅᑲᐃᓐᓇᕐᒪᑕ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᑦ ᐃᖃᓗᓐᓂᑦ. ᐅᖃᖅᑎ, 
ᒥᓂᔅᑕᐅᔪᑦ ᓇᓗᓇᐃᕐᓯᓯᒪᒻᒪᑦ ᑕᐃᒃᑯᐊ ᑭᖑᓪᓕᐅᓂᐊᖅᑐᑦ ᒐᕙᒪᐅᓂᐊᖅᑐᑦ ᐊᒃᓱᕈᕐᓂᐊᕐᒪᑕ ᓄᑖᓂᒃ 
ᐃᖅᑲᓇᐃᔮᖅᑕᖃᕐᓂᐊᕐᒪᖔᖅ ᐅᖅᓱᖅᑑᒧᑦ ᑭᖑᕝᕕᐅᑎᔪᒃᓴᐅᓪᓗᑎᒃ ᔭᒐᐃᔭᐅᓯᒪᔪᓄᑦ ᐃᖅᑲᓇᐃᔮᓄᑦ 
ᐊᒃᑐᐊᓂᖃᖅᑐᑦ ᐃᒥᐊᓗᓕᕆᔨᒃᑯᑦ ᐊᐅᓚᓂᖏᓐᓄᑦ. 
 
ᐅᖃᖅᑎ, ᓱᓕ ᓇᓗᓇᐃᓗᐊᕐᓯᒪᓐᖏᒻᒪᑦ ᖃᓄᐃᓕᓂᐊᕐᒪᖔᑕ ᐃᒥᐊᓗᓕᕆᔨᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔮᖑᔪᑦ 
ᑕᐃᒃᑯᐊ ᑲᒥᓴᓐᑯᑦ ᐅᑎᖅᑎᑕᐅᑉᐸᑕ ᓄᓇᑦᓯᐊᕐᒧᑦ 2004. ᑐᑭᓯᐅᒪᔪᖓ ᑕᒪᓐᓇ ᒐᕙᒪᒃᑯᓐᓂᑦ ᓱᓕ ᕿᒥᕐᕈᔭᐅᒻᒪᑦ. 
ᐅᖃᖅᑏ, ᓈᒻᒪᓈᓕᕐᐸᑦ ᖃᖓᑐᐃᓐᓇᖅ, ᐊᕆᖅᓱᐊᓗᓛᕐᐳᖓ. ᓇᑯᕐᒦᒃ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᒪᓕᒐᓕᐅᕐᑎᑦ ᐅᖃᐅᖏ. ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 764-1(6): ᓇᓪᓕᒋᕙᕗᑦ ᐃᓇᓐᖓᕐᑐᑦ ᑯᒐᐅᑉ ᐃᓚᖏᑦ 
 
ᐊᓇᕈᐊᖅ (ᑐᓵᔨᒃᑯᑦ): ᓇᑯᕐᒦᒃ. ᐃᓛᓐᓂ ᐃᓱᒪᑦᑕᓯᓐᓇᓕᕋᐃᒐᕕᑦ ᐃᑦᑐᕈᓕᕋᑕᕆᐊᖅ, ᖃᐅᔨᓯᑐᐃᓐᓇᓲᖑᔪᑎᑦ 
ᐊᓱᐃᓪᓛᒃ ᐃᑦᑐᕈᓯᔪᑎᑦ. ᐅᖄᓚᕕᐅᒐᒪ ᐃᑉᐸᑦᓴᖅ ᐅᓪᓗᒥᓗ, ᐊᒻᒪ ᐅᖄᓚᒐᒪ ᓇᐅᔮᓄᑦ, ᐅᖃᐅᔾᔭᐅᓚᐅᕐᑐᖓ 
ᐅᕙᓐᓂᒃ ᑕᑯᒍᑎᒃ ᑏᕖᒃᑯᑦ ᐃᓛᒎᖅ ᐊᖃᖅᐸᑦᑐᑦ. ᖃᖃᔾᔮᖏᑦᑐᖓ (ᑕᑯᑦᓴᒥᒃ ᑎᒥᒥᒍᑦ ᑭᐅᔪᖅ ᐊᖓᔪᖅᑳᒥᓂᒃ 
ᓇᓪᓕᑦᑎᒥᓂᒃ) ᐱᐊᖅᑲᑎᑐᑦ, ᑭᓯᐊᓂ ᐃᖅᑲᐅᒪᕚᒃᑲ ᐊᔭᒐ, ᓇᔭᒐᓗ. 
 
ᐅᓪᓗᒥ, ᐅᖃᓕᒪᐅᑎᖃᕈᒪᔪᖓ ᐃᓱᒫᓗᒋᖅᑲᐅᔭᖓᓂᒃ ᒪᓕᒐᓕᐅᕐᑎᐅᖃᑎᒪ ᐱᔾᔪᑎᒋᑦᓱᒋᑦ ᐊᖕᕐᓇᐃᑦ. ᐅᓐᓃᑦ 
ᓂᕈᐊᖅᑕᐅᓯᒪᓐᖏᒃᑲᓗᐊᕐᓗᓂ ᐃᓄᓐᓄᑦ ᓇᓗᓇᓐᖏᑦᑐᖅ ᐊᖓᔪᖅᑲᐅᓂᖃᓚᐅᕐᑐᖅ. ᑯᑭᒃ ᑯᓱᒐᖅ 
ᐃᓅᔪᓐᓃᕋᑖᖓᕗᖅ ᑲᖏᖅᓯᓂᕐᒥ. ᐊᒥᓱᐊᓗᓐᓂᒃ ᐃᓚᖃᕐᒪᑦ ᐃᓚᐃᓐᓇᖏᓐᓂᒃ ᑕᐃᓯᓂᐊᕐᑐᖓ. ᒪᐃᒃ ᑯᓱᒐᖅ 
ᐊᖓᔪᑦᓯᕐᐹᖅ, ᐊᕐᕚᓪᓘᓂᕋᖅᑕᐅᓲᖑᒻᒥᔪᖅ, ᐅᖃᓕᒫᒐᓕᐅᕐᑎ ᓱᕈᓯᕐᓄᑦ ᐅᖃᓕᒫᒐᕐᓂᒃ ᐊᒻᒪ ᔫᓯ ᐊᒪᐅᔭᖅ 
ᑯᓱᒐᖅ, ᒫᓐᓇ ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᖄᕆᔭᖅ, ᐊᒻᒪ ᐅᑯᐊᕋ ᓯᐅᕈ ᑯᓱᒐᖅ, ᐊᒻᒪ ᒫᓂᑲ ᓲᓴᔅ ᐊᒻᒪ 
ᔪᐊᓐ ᐳᕇᓴᓐ ᐋᑯᓗᒃ ᐊᒻᒪ ᐊᓯᖏᑦ ᐱᖓᓱᑦ ᐊᓂᖏᑦ, ᐲᑕ ᑯᓱᒐᖅ ᑕᐅᑐᑦ ᔮᓂ ᑯᓱᒐᖅ ᐊᒻᒪ ᓗᐊᓐ ᖁᐊᓴᖅ 
ᒫᓐᓇ ᒪᐃᔭᒋᔭᖅ ᑲᖏᖅᓯᓂᕐᒥ. ᓵᓐ ᐊᒻᒪ ᓯᑲᑎ, ᓇᔭᐃᕋᑖᓚᐅᕐᒥᔫᒃ ᐅᑭᐅᖅ,ᑖᓇ. 
 
ᓯᕗᓕᖅᑎᐅᖃᑕᐅᓯᒪᔪᖅ ᑕᑎᒋᔭᐅᑦᓱᓂᓗ ᓄᓇᓕᓐᓂ, ᐃᓄᑐᖃᐅᓂᕐᒥᒍᓪᓗ, ᐱᕈᕐᐸᓪᓕᐊᑎᓪᓗᖓ ᓇᐅᔮᓂ, 
ᖃᐅᔨᒪᐃᓐᓇᓲᒃᑲ ᐃᓚᖏᑦ ᓄᑦᑎᓚᐅᖅᓯᒪᔪᑦ ᑲᖏᖅᓯᓂᕐᒧᑦ ᐊᒻᒪ ᐱᓕᕆᔪᒻᒪᕆᐊᓘᓱᓂ ᐊᒻᒪ ᑕᑯᒐᐃᒐᒃᑯ 
ᑐᖅᓱᕋᖅᐸᓚᐅᕐᑐᖅ ᐊᓈᓇᑦᓯᐊᒐᖅᓱᓂ ᐅᕙᓐᓂᒃ ᐊᑦᓯᖅᑕᐅᓯᒪᒍᓯᒃᑯᑦ. 
 
ᓇᓪᓕᒋᕙᒃᑲ ᐃᓚᖏᑦ. ᖃᐅᔨᒪᔪᖓ ᐊᑦᓱᕈᕐᓇᖅᑐᒃᑰᑲᐃᓐᓇᓂᐊᕐᑐᑦ ᐊᓈᓇᐃᕋᑖᕐᓂᕐᒥᓂ, ᑭᓯᐊᓂ 
ᑲᔪᓯᑦᓯᐊᑐᐃᓐᓇᓂᐊᕐᑐᑦ. ᐃᓱᓕᒪᔭᕋ ᐅᖃᐅᓯᕋ, ᐅᖃᖅᑏ, ᐱᔭᕇᕆᐊᕕᑦᑐᖓ. ᓇᑯᕐᒦᒃ. 
 
ᐅᖃᖅᑎ: ᒪᓕᒐᓕᐅᕐᑎ ᐊᖏᖅᑕᐅᓂᖅᓯᐅᕐᑐᖅ ᐃᓘᓐᓇᖏᓐᓄᑦ ᐱᔭᐲᐳᒪᑦᓱᓂ ᐅᖃᐅᓯᕐᒥᓂᒃ. 
ᐊᖏᓐᖏᑦᑐᖃᖅᑳ? ᐊᖏᓐᖏᑦᑐᐊᓐᖏᑦᑐᖅ. ᑲᔪᓯᒋᑦ, ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᒃᑯᑦ); ᓇᑯᕐᒦᒃ ᐅᖃᖅᑏ. ᐅᖃᕈᒪᒻᒥᔪᖓ ᐊᖓᔪᑦᓯᕐᐸᐅᓚᐅᕆᐊᖓ ᓄᑲᕐᒥᓂᒃ ᐊᓂᒥᓂᓪᓗ 
ᓇᐅᔮᓂ, ᔨᓂ ᒪᑉᓵᓛᖅ, ᐅᖃᕈᒪᑦᓯᐊᒐᓛᓐᖏᑕᒃᑲ ᐊᑎᖏᒍᑦ ᐅᐱᓐᓴᕋᓂ, ᐃᓚᒌᑎᒍᑦ ᑐᖅᓱᕋᐅᓯᖃᕋᑦᑕ ᐊᒻᒪ 
ᐃᑉᐱᒍᓱᑦᓯᐊᓇᓐᖏᑦᑐᖅ ᐊᑦᓯᕌᖅᑕᐃᓗᓂ, ᑭᓯᐊᓂ, ᔨᓂ ᒪᑉᓵᓛᖅ ᐊᒻᒪ ᔮᑯᓕᓐ ᑐᓗᒐᖅ, ᐅᑯᐊᕋ ᐊᒻᒪ ᐊᓕᒃᓰᓇ 
ᓇᓄᕐᓗᒃ ᐊᒻᒪ ᓄᑲᖅᓯᖅᐹᖅ, ᐸᐅᓕ ᒪᓃᑦᑐᖅ ᓴᑭᐊᕋ. 
 
ᑯᑭᒃ ᑯᓱᒐᖅ ᐃᖅᑲᐅᒪᔭᐅᑦᓯᐊᓂᐊᕐᑐᖅ ᐊᕐᐹᒍᓂ ᐊᒡᒋᖅᑐᓂ ᐊᒻᒪ ᐱᑦᓯᐊᖅᓯᒪᔪᐹᓗᒃ ᑲᔪᓯᑦᓯᐊᖁᑦᓱᓂᒋᑦ 
ᐃᓚᒋᔭᓂ ᐊᒻᒪ ᑕᒪᓐᓇ ᐅᖃᐅᓯᕆᔪᒪᖅᑲᐅᒐᒃᑯ ᒪᓕᒐᓕᐅᕐᕕᒻᒥ ᐅᓪᓗᒥ. ᓇᑯᕐᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᑦᓴᖅ 3,ᒪᓕᒐᓕᐅᕐᑏᑦ ᐅᖃᐅᓯᖏᑦ. ᕼᐊᕕᐅᔭᖅ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 765-1(6): ᐃᒥᐊᓗᑲᒻᒪᑦᓯᒪᓂᖅ 
 
ᕼᐊᕕᐅᔭᖅ: ᓇᑯᕐᒦᒃ, ᐅᖃᖅᑏ, ᓂᖁᕕᑉᐳᖓ ᐅᓪᓗᒥ ᐅᖃᐅᓯᕆᓗᒍ ᐃᓱᒫᓘᑕᐅᓂᖓ ᐱᒻᒪᕆᐊᓘᓂᖓᓄᑦ 
ᓄᓇᕗᓕᒫᒧᑦ ᐊᒻᒪᓗ ᓄᓇᓕᓐᓄᑦ. ᐅᖃᖅᑏ, ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᐃᒥᐊᓗᒻᒨᖓᔪᓂᒃ ᓂᕈᐊᕐᓂᖅᑕᖃᔪᒻᒪᑦ 
ᓄᓇᓗᖁᑎᓐᓂ ᓅᕕᐱᕆ 10-ᖑᑎᓪᓗᒍ. 
 
ᓄᓇᓖᑦ ᐋᖅᑮᔪᒻᒪᑕ ᐃᒥᐊᓗᓕᕆᔨᖃᕈᒪᒐᑎᒃ ᑲᑎᒪᔨᕋᓛᓂᒃ ᐊᒻᒪᓗ ᐊᐳᖅᑕᕐᕕᖃᖁᔨᒐᑎᒃ ᐃᒥᐊᓗᓐᓂᒃ 
ᑎᑭᑉᐸᑦᑐᓂᒃ ᖁᕐᓗᑦᑐᒧᑦ. 
 
ᐅᖃᖅᑏ, ᖃᐅᔨᒪᔪᒍᑦ ᐊᑦᑐᐃᓂᕐᓗᑦᓯᒪᓂᕆᓯᒪᔭᖓᓂᒃ ᐃᒥᐊᓗᑉ ᐊᑐᓂᕐᓗᑦᑕᐅᓂᖓᑕ. ᐃᒥᐊᓗᒻᒥᒃ 
ᐊᑐᓂᕐᓗᓐᓂᖅ ᐊᑕᐅᓯᕐᒧᑦ ᐃᓚᒌᓂ ᐋᓐᓂᕈᑕᐅᓲᖑᒻᒪᑦ ᐃᓘᓐᓇᖏᓐᓄᑦ ᐃᓚᒌᓄᑦ ᐊᕐᕌᒍᕋᓵᓗᓐᓂᒃ. ᐅᖃᖅᑏ, 
ᐅᑉᐱᕈᓱᒻᒪᕆᑉᐳᖓ ᑭᓯᐊᓂ ᓄᖅᑲᐅᒥᒍᓐᓇᕐᓂᖓᓂᒃ ᒥᐊᓗᒻᒥᒃ ᐊᑐᓂᕐᓗᓐᓂᐅᑉ ᓄᓇᓕᓐᓂ ᐱᒋᐊᕈᓐᓇᕐᒪᑦ 
ᐊᖏᕐᕋᕆᔭᐅᔪᓂ. ᐊᖓᔪᖅᑳᕆᔭᐅᔪᑦ ᓱᓕᓗᑎᒃ ᐅᖃᖃᑎᖃᖃᑦᑕᕆᐊᓖᑦ ᐊᑦᑐᐃᓂᕐᓗᓐᓂᕆᒍᓐᓇᖅᑕᖏᓐᓂᒃ 
ᐃᓄᓐᓂᒃ, ᐃᓚᒌᓂᒃ ᐊᒻᒪᓗ ᓄᓇᓕᓐᓂᒃ. 
 
ᒪᑐᐃᖔᖅᑐᒥᒃ ᐅᖃᖃᑎᒌᒍᑎᒋᓗᒍ ᐃᒥᐊᓘᑉ ᐊᑦᑐᐊᓂᖓ ᐋᓐᓂᖅᑎᕆᓂᕐᒧᑦ ᐊᒻᒪᓗ ᐱᕋᔭᓐᓂᕐᒧᑦ, ᑖᓐᓇ 
ᐃᓱᒫᓘᑕᐅᔪᖅ ᒪᑐᐃᖔᖅᑐᒧᑦ ᓴᖅᑭᖅᐸᕗᑦ ᐊᒻᒪᓗ ᐱᕕᖃᖅᑎᑦᓯᑦᓱᑕ ᐃᓄᓐᓂᒃ ᒪᒥᓴᖁᓪᓗᒋᑦ ᐊᒻᒪᓗ 
ᓯᖁᒥᑦᓯᓗᑎᒃ ᐊᐅᓚᓂᕆᕙᑦᑕᖓᓂᒃ ᐊᑐᓂᕐᓗᓐᓂᐅᑉ. ᐅᖃᖅᑏ, ᒐᕙᒪᒃᑯᑦ ᐊᒥᓱᓂᒃ ᑭᓇᒃᑯᑐᐃᓐᓇᕐᓂᒃ 
ᐃᓕᓐᓂᐊᑎᑦᓯᒍᑎᖃᕐᒪᑕ ᑐᕌᖓᓂᒃ ᖃᓄᐃᓐᖏᑦᓯᐊᕐᓂᕐᒨᖓᔪᓄᑦ. ᑕᑯᒍᓐᓇᖅᑐᖓ ᐋᓐᓂᖅᑎᕆᓂᖓᓂᒃ 
ᓱᐴᖅᑐᕐᓂᐅᑉ. ᑕᑯᖃᑦᑕᖅᑐᖓ ᖃᐅᔨᒪᑎᑦᓯᒍᑕᐅᔪᓂᒃ ᐋᓐᓂᖅᑎᕆᒍᓐᓇᕐᓂᖓᓂᒃ ᐃᒥᐊᓘᑉ ᓇᔾᔨᐊᖑᔪᑦ 
ᐃᒥᖃᑦᑕᖅᐸᑕ. 
 
ᐅᖃᖅᑏ, ᑕᑯᖃᑦᑕᕈᒪᔪᖓ ᑐᓴᐅᒪᑎᑦᓯᔾᔪᑎᓂᒃ ᑕᑯᑦᓴᐅᑎᑦᓯᔪᓂᒃ ᐃᓄᓐᓂᒃ ᐊᑦᑐᐃᓂᕆᒍᓐᓇᖅᑕᖏᓐᓂᒃ 
ᐃᒥᐊᓘᑉ ᐃᓚᒌᓕᒫᓂ, ᓄᓇᓕᓐᓂ ᐊᒻᒪᓗ ᓄᓇᕗᒻᒥ. ᐅᖃᖅᑏ, ᐊᐱᕆᓂᐊᖅᑕᕋ ᒥᓂᔅᑕᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᑲᐅᓈᓕᖅᐸᑦ. ᖁᔭᓐᓇᒦᒃ. 
 
>>ᐸᑦᑕᖅᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 766–1(6): ᓇᓪᓕᒍᓱᓐᓂᖅ ᐃᒡᓗᓕᒻᒥ ᐃᓚᒌᓂᒃ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᖃᐅᓯᖃᕈᒪᔪᖓ ᐱᔾᔪᑎᖃᕐᓗᖓ 
ᖁᕕᐊᓇᓐᖏᑦᑑᓚᐅᖅᑐᓂᒃ ᐃᒡᓗᓕᒻᒥ ᒫᓐᓇᕈᓗᒃ ᐊᒻᒪᓗ ᓴᓂᕋᔭᒻᒥ. ᑕᐃᒪᐃᑦᑐᒃᑯᑦ ᐅᖁᒪᐃᑦᑐᒃᑰᓚᐅᕐᒥᔪᒍᑦ 
ᐊᐅᔭᖅ ᒪᕐᕉᒃ ᐃᓛᒃᑲ ᐃᒫᒎᕐᒪᑎᒃ ᐃᓅᔪᓐᓃᖅᓱᑎᒃ, ᐊᒻᒪᓗ ᑕᒪᓐᓇ ᑐᓴᖅᑕᐅᑎᓚᐅᖅᓯᒪᓇᒍ ᒪᓕᒐᓕᐅᕐᕕᒻᒥ. 
 
ᑕᕝᕙᓂ ᐱᓇᓱᐊᕈᓰᓐᓂ ᒪᕐᕉᓐᓂ ᐊᓂᒍᖅᑑᓐᓂ ᒪᕐᕉᒃ ᖃᒧᑕᐅᔭᒃᑰᖅᓱᑎᒃ ᓯᑯᒃᑯᑦ ᑲᑕᓚᐅᕐᒪᑎᒃ ᐃᓅᔪᓐᓃᖅᓱᑎᒃ. 
ᐅᓪᓗᒥᒧᑦ ᓱᓕ ᕿᓂᖅᑕᐅᔪᑦ ᑎᒥᖏᑦ. ᓇᓪᓕᒋᓂᕋᕈᒪᕙᒃᑲ ᐃᓚᖏᑦ ᓇᒻᒥᓂᖏᑦ ᑖᒃᑯᓇᓂ ᓄᓇᓕᓐᓂ ᒪᕐᕉᓐᓂ. 
 
ᐅᓪᓗᒥᒧᑦ ᐊᑕᐅᓯᕐᒥᒃ ᖃᒧᑕᐅᔭᖅᓯᓯᒪᔪᑦ, ᐊᒻᒪᓗ ᒫᓐᓇᐅᔪᖅ ᕿᒥᕐᒪᑕ ᓱᓕ ᐊᐃᑉᐸᖓᓂᒃ ᖃᒧᑕᐅᔭᕐᒥᒃ ᐊᒻᒪᓗ 
ᐃᓄᖏᓐᓂᒃ. ᐃᓱᒪᒋᖃᑦᑕᕐᓂᐊᖅᐸᓯᐅᒃ ᓴᓐᖏᔫᖁᓪᓗᒋᑦ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦᒃ, ᓈᓴᐅᑎᓕᒃ 3. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᓄᑕᕋᒃ.  
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 767–1(6): ᕿᑐᕐᖓᓂᒃ ᐱᕈᖅᓴᐃᓂᖅ ᐅᓪᓗᒥᐅᔪᖅ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥ ᐊᒻᒪᓗ ᑲᓇᑕᓕᒫᒥ, ᐊᒻᒪᓗ ᐅᖃᐅᓯᖃᓐᖏᑦᑐᖓ 
ᐃᓄᓕᒫᓂᒃ, ᑭᓯᐊᓂ ᐃᓱᒪᖃᕋᒪ ᐊᒥᓱᑦ ᒪᒃᑯᑦᑐᖁᑎᕗᑦ ᐃᓕᓐᓂᐊᖅᑐᖅ ᐳᐃᒍᖃᑦᑕᕐᒪᑕ ᓱᓇᐃᑦ 
ᑕᒻᒪᓂᕐᐅᒻᒪᖔᑕ. ᐱᓗᐊᖅᑐᒥ ᑕᑯᖃᑦᑕᖅᑕᕗᑦ ᐱᕙᓪᓕᐊᔪᑎᒍᑦ.  
 
ᐅᖃᐅᓯᖃᖅᑐᖓ ᐃᓂᖅᑎᕆᒋᐊᕐᓂᐅᕙᑦᑐᓂᒃ ᐃᓕᓐᓂᐊᕕᓐᓂ. ᕿᑐᕐᖓᕗᑦ ᐊᐃᑦᑐᖅᓯᒪᔫᔮᕋᑦᑎᒍ 
ᐃᓕᓐᓂᐊᕐᓂᕐᒥᒃ ᐊᒻᒪᓗ ᐃᓕᓐᓂᐊᕕᒻᒦᓕᖅᓱᑎᒃ ᐅᓪᓗᓕᒫᖅ. ᕿᑐᕐᖓᕗᓪᓗ ᐋᓐᓂᕆᐊᖃᕐᓇᑎᒍ ᐊᒻᒪᓗ 
ᐋᓐᓂᕈᑦᑎᒍ ᐃᖅᑲᖅᑐᒐᒃᓴᓐᖑᖅᑎᑕᐅᔪᓐᓇᕋᑦᑕ ᓱᐊᒃᓯᒍᑦᑕ ᕿᑐᕐᖓᑎᓐᓂᒃ ᐊᒻᒪᓗ ᓱᕐᕋᓗᐊᕈᓐᓇᖏᒻᒪᑕ 
ᓱᕈᓯᐅᔪᑦ ᐅᖃᐅᓯᑐᐃᓐᓇᖅᑐᑦ ᐃᓂᖅᑎᑕᐅᓪᓗᑎᒃ. 
 
ᑕᐃᒪᓕ ᐃᓅᓪᓗᑕ, ᓱᕈᓯᐅᑎᓪᓗᑕ, ᐸᑎᑦᑕᐅᖃᑦᑕᓚᐅᕐᓯᒪᔪᒍ ᑐᑭᓯᑎᑕᐅᓇᓱᐊᖅᑐᑕ ᑕᐃᒪᐃᓕᐅᒃᑲᓐᓂᖁᔭᐅᓇᑕ 
ᑕᒪᓐᓇ ᓱᓕᓗᐊᓐᖑᐊᖅᐸᓚᐅᕆᕗᖅ ᐊᖑᑎᓄᑦ. ᐅᖃᐅᓰᓐᓇᒃᑯᑦ ᐃᓂᖅᑎᖅᑕᐅᖃᑦᑕᖅᐸᑕ ᕿᑲᕈᓐᓇᐃᓕᔭᒻᒪᑕ 
ᐱᕈᖅᑎᓪᓗᒋᑦ. 
 
ᑲᑎᒪᓂᖃᖅᑎᓗᑕ ᐋᓐᑐᕝᕙᒥ/ᓅᕕᒻᐱᕆᒥ ᒥᓂᔅᑕᐅᔪᖅ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐅᖃᓚᐅᕐᒪᑦ 
ᐃᓕᓐᓂᐊᕐᕕᐅᔪᑉ ᐃᓚᖓᓐᓂ ᐃᑭᑎᑦᑎᔪᖃᕋᓱᐊᖅᑐᒥᓂᐅᓂᕋᖅᑐᒍ. ᑕᐃᒪᓕ ᐊᑐᖃᑦᑕᓚᐅᕈᑦᑕ 
ᐃᓂᖅᑎᕆᔾᔪᑎᑐᖃᐅᔪᒥᒃ ᑕᐃᒪᐃᒃᑲᔭᖅᑐᕐᓴᐅᓚᐅᓐᖏᑦᑐᖅ. 
 
ᓄᓇᕗᒥᐅᑕᐃᑦ ᑕᒪᒃᓱᒧᖓ ᐊᒃᓱᕈᒃᑲᓐᓂᕆᐊᖃᕋᑦᑕ. ᑕᒫᓂᖏᓐᓇᔾᔮᖏᓐᓇᑦᑕ, ᐃᓐᓇᕈᖅᐸᓪᓕᐊᒐᑦᑕ ᐊᒻᒪ ᑕᒪᒃᑯᐊ 
ᐅᓪᓗᒥᐅᔪᖅ ᐅᕕᒃᑲᕆᔭᕗᑦ ᐃᓐᓇᑐᖃᕆᔭᐅᓕᓛᕐᒥᒻᒪᑕ. 
 
ᑕᐃᒪᓕᖃᐃ ᒪᓕᒐᕐᒥᒃ ᓴᖅᑮᒍᑦᑕ ᑕᒪᒃᓱᒧᖓ ᓄᖅᑲᖓᔾᔪᑕᐅᒃᑲᓂᕋᔭᖅᑐᒧᑦ. ᑕᐃᒪᒃ ᑭᓯᐊᓂᐅᕙᓪᓚᐃᓕᕐᒪᑦ. 
ᐃᓱᒪᔪᖓ ᑕᒪᓐᓇ ᓯᕗᓂᑦᑎᓐᓂ ᐃᓱᒪᒋᔭᕆᐊᖃᓛᖅᐸᓪᓚᐃᔭᕗᑦ. ᖁᔭᓐᓇᒦ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 3., ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 768-1(6): ᐅᐱᒋᔭᐅᓂᖏᑦ ᐃᓄᐃᑦ ᐃᓕᓴᐃᔨᐅᔪᑦ 
 
ᓇᑦᑎᖅ: ᖁᔭᓐᓇᒦᒃᓯ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᕐᓯᕗᖓ ᐅᐱᒍᓱᒍᒪᓪᓗᖓ ᐃᓄᓐᓂᒃ ᐃᓕᓴᐃᔨᐅᔪᓂ 
ᓄᓇᕗᓗᒃᑖᒥ ᑕᐃᒃᑯᐊ ᐱᓕᕆᔭᕆᐊᖃᖅᑐᒻᒪᕆᐅᕙᒃᑐᑦ ᐊᒥᒐᕐᓯᓐᓇᖅᑐᑎᒃ ᑮᓇᐅᔭᑎᒍᑦ ᓄᓇᕗᑦ ᒐᕙᒪᒃᑯᖏᓐᓂ 
ᓴᖅᑭᑕᐅᓯᒪᔪᒥ ᐃᓄᓐᓄᑦ. 
 
ᐅᖃᖅᑎ, ᓄᑲᑉᐱᐊᖑᓪᓗᖓ ᐃᓕᓐᓂᐊᕆᐊᖃᑦᑕᑎᓪᓗᖓ, ᐃᓕᓴᐃᔨᖃᖅᐸᓚᐅᕐᓯᒪᔪᒍ ᖃᓪᓗᓈᓂᑦ ᑕᐃᒃᑯᐊᓗ 
ᐃᑲᔪᖅᑎᖃᖅᐸᓚᐅᖅᑐᑎᒃ ᐃᑲᔪᖅᑎᒋᓂᐊᖅᑕᒥᓂᒃ ᐅᕙᑦᑎᓂᒃ ᐃᓕᓐᓂᐊᑎᑦᑎᓂᕐᒧᑦ ᐱᓇᓱᐊᖅᑕᕗᑦ 
ᐱᔪᓐᓇᖁᓪᓗᒋᑦ. 

ᑭᓯᐊᓂᓕ ᐅᓪᓗᒥᐅᓕᖅᑐᖅ, ᑕᒪᒃᑯᐊ ᐃᓄᐃᑦ ᐃᓕᓴᐃᔨᐅᔪᑦ ᐃᓅᑐᓪᓗᑎᒃ ᐃᖅᑲᓇᐃᔭᖅᐸᓕᓗᕐᒪᑕ 
ᐃᓕᓐᓂᐊᕐᕕᐅᔪᓂ ᐃᓪᓗᕈᓯᐅᔪᓂᒃ ᒪᕐᕈᐊᑎᖅᑐᒋᖅᑲᐃ ᐊᒥᓲᓂᕐᓴᐅᓪᓗᑎᒃ ᑕᐃᒃᓱᒪᓂᐅᕙᓚᐅᕐᒪᑦ, ᖃᐅᔨᕙᒃᑕᕗᑦ 
ᑕᒪᒃᑯᐊ ᐃᓕᓴᐃᔨᐅᔪᑦ ᑕᖃᕙᒃᑐᑦ ᐊᒥᓱᐊᓗᓐᓂᒃ ᐱᔭᒃᓴᖃᕐᒪᑕ ᐱᓕᕆᔾᔪᑎᒃᓴᖏᒃ ᐊᒥᒐᕐᓂᕐᓴᐅᓪᓗᑎᒃ. 
 
ᐅᖃᖅᑎ, ᑕᑯᔪᒪᒍᑦᑎᒍᑦ ᒐᕙᒪᒃᑯᑦ ᑐᕌᕋᓱᐊᖅᑕᖓ, 85%-ᒥᒃ ᐃᓄᓐᓂᒃ ᐃᖅᑲᓇᐃᔭᖅᑎᖃᕐᓗᑎᒃ ᓄᓇᕗᒻᒥ, 
ᐃᓱᒪᔪᖓᓕ, ᐅᖃᖅᑎ, ᑕᒪᒃᑯᐊ ᐃᓕᓴᐅᔨᓄᑦ ᐃᑲᔪᖅᑎᐅᔪᑦ ᐅᑎᖅᑎᑦᑕᕆᐊᖃᓕᖅᑕᕗᑦ ᐃᓕᓐᓂᐊᕐᕕᐅᔪᓄᑦ 
ᐃᑲᔪᖃᑦᑕᕐᓂᐊᕐᒪᑕ ᐃᓕᓴᐅᔨᔪᓂᒃ ᑕᐃᓐᓇ ᑎᑭᓐᓇᓱᐊᕐᓗᒍ 85% ᑐᕌᒐᒋᔭᐅᔪᖅ ᐃᓄᓐᓂᒃ 
ᐃᖅᑲᓇᐃᔭᖅᑎᖃᕐᓂᕐᒧᑦ ᓄᓇᕗᒻᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᑕᒻᓴᓐ.  
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 769-1(6): ᖁᔭᓕᓂᖅ ᓂᕈᐊᖅᑎᒥᓂᒃ 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᖏᑦᑐᖓ ᐊᓇᕈᐊᖅ ᐃᖅᑲᐅᒪᔪᖅ, ᑭᓯᐊᓂ 
ᐳᐃᒍᕐᓂᖃᐅᒻᒪᒍ ᔩᓐ ᑯᓱᒐᖅ ᐅᐱᓐᓇᕋᓂ ᐃᓄᐃᑦ ᐃᓕᖅᑯᓯᖏᑎᒍᑦ, ᑐᖅᑐᕋᕐᒪᒍ ᐊᓈᓇᒥᓂᒃ ᐊᒻᒪ 
ᐃᓱᒪᒋᔭᒃᓴᕆᖅᑲᐅᖏᒻᒪᒍ ᐃᓚᒋᔭᐅᔭᕆᐊᖓᓂᒃ ᑯᓱᒐᒃᑯᓐᓄᑦ. 
 
ᐅᖃᖅᑎ, ᐅᓪᓗᒥ ᓇᖏᕐᓯᕗᖓ ᖁᕕᐊᒋᔪᒪᓪᓗᒍ ᑎᓕᔭᐅᕋᑖᕐᓂᕆᓚᐅᖅᑕᖓᓄᑦ, ᑕᐃᓐᓇ ᐃᓪᓗᕆᒐᒃᑯᑦ. 
 
>>ᐸᑦᑕᑐᖅᑐᑦ 
 
ᐅᐱᒋᔪᒪᔭᕋ ᑎᒃᑯᐊᖅᑕᐅᓚᐅᕐᓂᖓᓄᑦ ᐅᑭᐅᖅᑕᖅᑐᒥ ᑭᒡᒐᖅᑐᖅᑎᐅᓂᐊᕐᓗᓂ. ᑕᒪᓐᓇ ᖁᕕᐊᒋᑦᑎᐊᖅᑕᕋ. 
ᖁᔭᓐᓇᒦᕈᒪᒻᒥᔭᒃᑲ, ᐅᖃᖅᑎ, ᑭᒡᒐᖅᑐᖅᑕᒃᑲ ᑲᖏᖅᖠᓂᕐᒥ ᐊᒻᒪᓗ ᑎᑭᕋᕐᔪᐊᓂ. ᖃᓄᐃᓐᖏᑦᑐᖅ ᐅᕙᓐᓂ 
ᓂᕈᐊᕐᓂᕋᓗᐊᖅᐸᑕ ᓂᕈᐊᕐᓂᖏᒃᑲᓗᐊᖅᐸᑕ ᐅᕙᖓ ᐃᓂᒋᔭᖓᓄᑦ. 
 
ᑕᐃᒃᑯᐊ ᑐᓐᖓᓇᐃᓐᓇᓲᖑᒻᒪᑕ ᓇᒧᓐᖓᕋᓗᐊᕈᒪ ᐊᒻᒪ ᑎᓕᓯᖃᑦᑕᕐᓯᒪᓪᓗᑎᒃ ᐱᓕᕆᐊᒃᓴᕆᔭᕐᓂᒃ ᑕᕝᕙᓂ 
ᒥᓂᔅᑕᐅᕕᓐᓂ ᐱᓕᕆᐊᓐᓄᑦ. ᑎᑭᕋᕐᔪᐊᓃᑦᑐᖓ, ᑕᐃᒃᑯᐊ ᑲᑎᑦᑎᓪᓗᑎᒃ ᓂᕿᒡᒋᐊᕆᓂᐊᖅᑕᕐᓂᒃ ᑲᑐᔾᔨᓪᓗᑎᒃ 
ᐴᖅᑲᐃᓚᐅᕐᒥᒻᒪᑕ. ᑕᒪᒃᓱᒧᖓ ᐊᒃᓱᐊᓗᒃ ᖁᔭᒋᔭᒃᑲ. 
 
ᓴᓚᒪᓐ ᕗᐊᓯ, ᑐᑦᑐᓄᑦ ᓂᐊᖁᕐᓂᒃ ᖃᐃᑦᓯᔪᒻᒪᑦ ᑕᒪᓐᓇᓗ ᒪᒪᖅᑐᒻᒪᕆᐅᑦᓱᓂ ᐅᕙᓐᓄᑦ, ᐊᒻᒪᓗ ᑖᓂᐅᓪ ᐸᓂᑲᒃ 
ᐊᒻᒪᓗ ᐊᓯᖏᑦ ᑎᑭᕋᕐᔪᐊᕐᒥᑕᐅᑦ ᐅᕙᓂᒃ ᐃᑲᔪᖅᓯᓯᒪᔪᑦ. ᐅᖃᖅᑏ, ᓯᓯᓕ ᐸᓂᑲᒃ, ᑕᕝᕙᐅᕗᑏᖅᐸᒋᑦ ᐊᒻᒪᓗ 
ᐅᖓᓕᖅᐸᒋᑦ.  
 
ᐊᒻᒪᓗ ᒪᓕᒐᓕᐅᖅᑏᑦ ᒪᓕᒐᓕᐅᕐᕕᖓᓂ ᓄᓇᕗᑦ. ᓇᓗᓐᖏᑦᑐᖓ ᐃᓛᑎᒍᑦ ᓂᕈᐊᕋᑦᓴᐅᑲᓐᓂᓛᖅᑐᒍᑦ, ᐊᒻᒪᓗ 
ᐃᒻᒪᖃ ᑕᑰᑎᒃᑲᓐᓂᓛᕐᒥᔪᒍᑦ ᑕᐃᑲᓂ. ᒪᐃᔭᐅᔪᓄᑦ ᓄᓇᕗᒻᒥ ᓄᓇᓕᓐᓂ, ᑲᑎᖃᑎᒋᓯᒪᔭᒃᑲ ᐊᒻᒪᓗ 
ᐱᓕᕆᐅᔾᔨᓪᓗᒋᑦ ᕼᐋᒻᒪᓚᒋᔭᖏᑦ ᑲᖏᖅᖠᓂᕐᒥ ᐊᒻᒪᓗ ᑎᑭᕋᕐᔪᐊᕐᒥ, ᖁᔭᒋᓪᓚᕆᑉᐸᒃᑲ 
ᐃᑲᔪᖅᓯᓂᕆᕙᑦᑕᖏᓐᓄᑦ. 
 
ᐅᖃᖅᑏ, ᐅᖃᐅᓯᑦᓴᖃᖅᑐᖓ ᓇᐃᑦᑐᑯᓗᒻᒥᒃ, ᐊᒻᒪᓗ ᖃᓄᐃᑦᓴᖏᑉᐸᑕ ᒪᓕᒐᓕᐅᖅᑏᑦ. ᐅᖃᖅᑏ, 
ᐊᖏᖅᑕᐅᒍᒪᒐᓗᐊᖅᑐᖓ ᐱᔭᕇᕆᐊᕐᓂᐊᕐᓗᒍ ᐅᖃᐅᓯᕆᔭᖓ. ᖁᔭᓐᓇᒦᒃ. 

ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᒍᒪᔪᖅ ᐃᓱᓕᑦᓯᓂᕐᒧᑦ ᐅᖃᐅᓯᕆᔭᒥᓂᒃ. ᐋᒡᒑᖅᑐᖃᖅᑲ? ᐋᒡᒑᖅᑐᖃᓐᖏᑦᑐᖅ. 
ᑲᔪᓯᒋᑦ ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ: ᐅᖃᖅᑏ, ᖁᔭᓐᓇᒦᕈᒪᔭᒃᑲ ᐃᖅᑲᓇᐃᔭᖅᑎᖁᑎᒃᑲ. ᐊᓪᓚᕕᓐᓃᕙᖓ, ᓯᕗᓕᖅᑎᓄᑦ 
ᐃᑲᔪᖅᑎᒐ ᕕᐅᓪ ᕗᐊᑐ, ᖃᐅᔨᒪᔭᐅᓕᖅᑐᖅ ᑭᓇᒃᑯᓕᒫᓄᑦ ᒫᓐᓇᐅᔪᖅ, ᐊᒻᒪᓗ ᓕᐊ, ᐊᓪᓚᑦᑎᒐ 
ᐊᓪᓚᑎᒋᓯᒪᓪᓗᒍᓗ ᐊᕐᕌᒍᓂᒃ ᓯᑕᒪᓂᒃ, ᐃᓛᒃ ᑕᓪᓕᒪᓂᒃ. ᕕᐅᓪ ᐃᑲᔪᖅᑎᑐᖄᓗᒋᔮᓕᖅᑕᕋ, ᑭᓯᐊᓂ 
ᐱᓕᕆᖃᑎᒋᓯᒪᔭᕋ ᐊᕐᕌᒍᓂᒃ ᑕᓪᓕᒪᓂᒃ. ᐱᓕᕆᐅᔾᔨᑦᓯᐊᖅᓯᒪᔪᖅ ᐅᕙᓐᓂᒃ, ᖁᔭᒋᓪᓚᕆᑦᑕᕋ ᑐᓂᒪᓂᕆᔭᖓ.  
 
(ᑐᓵᔨᑎᒍᑦ)ᐅᖃᖅᑏ, ᖁᔭᓐᓇᒦᕈᒪᔪᖓ ᐃᓄᒻᒥᒃ ᐊᑯᓂᐊᓗᒃ ᖃᐅᔨᒪᓯᒪᔭᓐᓂᒃ, ᐊᒻᒪᓗ ᑲᑎᑎᑕᐅᖃᑎᒋᓯᒪᓪᓗᒍ 
ᐊᕐᕌᒍᓂᒃ 25-ᓂᒃ, ᐅᐃᒐ, ᑖᒻ, ᕿᓄᐃᓵᖅᓯᑎᐊᓗᒃ, ᖃᐅᑕᒫᑦ ᐅᕙᓐᓂᓪᓗ ᐸᐃᕆᑦᓯᕙᑦᓱᓂ ᖃᐅᑕᒫᑦ. 
 
ᐅᖃᖅᑏ, ᓄᑦᑎᖃᑎᒋᓚᐅᖅᓯᒪᒐᒃᑭᑦ ᐃᕐᓂᒃᑲ ᑲᖏᖅᖠᓂᕐᒧᑦ, ᐅᐃᒐ ᓄᑦᑎᖃᑕᐅᓚᐅᖅᓯᒪᓐᖏᑦᑐᖅ 
ᐃᖅᑲᓇᐃᔮᑦᓴᖃᓐᖏᓐᓂᖓᓄᑦ ᑲᐃᑲᓂ ᑲᖏᖅᖠᓂᕐᒥᒃ ᑭᓯᐊᓂ, ᖁᕕᐊᓱᕝᕕᐅᑉ ᐅᓪᓗᖏᓐᓂ, 
ᓄᑦᑎᑐᐃᓐᓇᕆᐊᓕᒃ ᑲᖏᖅᖠᓂᕐᒧᑦ. ᑕᒪᓐᓇ ᑐᓴᕋᑦᓴᖅ ᐊᐱᕆᖃᑦᑕᖅᑐᓄᑦ ᖃᖓ ᑖᒻ ᐅᑎᕐᓂᐊᕐᒪᖔᖅ 
ᑲᖏᖅᖠᓂᕐᒧᑦ. ᖁᔭᓐᓇᒦᖅᑕᕋ ᐅᐃᒐ ᑖᒻ ᐃᑲᔪᖅᓯᓯᒪᐃᓐᓇᖃᑦᑕᖅᓯᒪᒻᒫᖓ ᖃᐅᔨᒪᔪᐃᓐᓇᐅᒐᑦᑕ ᑲᑎᒪᔨᐅᓂᖅ 
ᐱᔭᕆᐊᑭᑦᑑᓐᖏᒋᐊᖓ. ᐊᐃᑉᐸᕇᖑᓪᓗᑕ, ᑕᒪᑦᓯᒥ ᐱᓕᕆᖃᑎᒌᒋᐊᖃᕋᑦᓯ ᑎᑭᐅᑎᓂᐊᕈᑦᓯ ᑐᕌᒐᕆᓯᒪᔭᑦᓯᓐᓄᑦ. 
 
(ᑐᓵᔨᑎᒎᖅᑐᑦ ᐃᓱᓕᑦᑐᖅ) ᐅᖃᖅᑏ, ᐊᖓᔪᖅᑳ ᐃᖕ ᑭᐅᓚᐅᖅᑎᓪᓗᒍ ᐃᑉᐸᑦᓴᖅ, ᖃᐅᔨᒪᓕᖅᑐᖓ ᒫᓐᓇ 
ᓂᕈᐊᕋᑦᓴᐅᔾᔮᖑᓐᓃᕐᓂᖓᓂᒃ, ᐃᓱᒪᒥᓂᒃ ᓴᖑᑦᓯᓕᐊᕿᖁᓚᐅᖅᑕᕋᓗᐊᕋ, ᑭᓯᐊᓂ ᑐᑭᓯᔭᒃᑲ ᐊᑦᓱᕈᕐᓇᖅᑐᑦ. 
 
1995-ᖑᑎᓪᓗᒍ ᐃᑦᓯᕙᓚᐅᖅᓯᒪᒐᒪ ᓴᓂᐊᓂ ᐃᖕ, ᒥᓂᔅᑕᐅᓪᓗᖓ ᓄᓇᓕᓐᓂ ᐊᐅᓚᓂᐅᔪᕗᑦ. 
ᒥᓂᔅᑕᐅᓚᐅᖅᓯᒪᑎᓪᓗᒍᓗ ᑖᒃᑯᓄᖓ, ᓴᓂᐊᓂ ᐃᑦᓯᕙᒍᒪᓚᐅᖅᓯᒪᒐᒪ ᐊᕐᕌᒍᓂᒃ ᓯᑕᒪᓂᕐ, ᑕᐃᒫᒃ 
ᓇᓗᔪᓐᖏᓐᓇᒪ ᑎᑎᕋᖅᓯᒪᔪᓂᒃ ᐸᐸᑦᓰᓐᓇᕆᐊᑐᓐᖏᓂᓐᓂᒃ, ᐊᐱᕆᑐᐃᓐᓇᖃᑦᑕᖅᓱᒍ ᓱᓇᒥᒃ ᑐᑭᖃᕐᒪᖔᖅ 
ᑭᐅᕙᑦᓱᓂᓗ ᐅᕙᓐᓂᒃ. 
 
ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᓚᐅᖅᓯᒪᒻᒥᔪᖅ ᖃᐅᔨᒪᒐᑦᓯ, ᐅᖃᖅᑏ, ᑕᐃᑦᓱᒨᓇ. ᐊᒻᒪᓗ ᖃᐅᔨᒪᔪᒍᑦ 
ᐊᑕᐅᓯᐅᓐᖏᑦᑐᖅ ᒪᓕᒐᓕᐅᖅᑎᐅᖃᑎᒋᓚᐅᖅᓯᒪᔭᕗᑦ ᐅᕙᓃᒋᐊᖏᑦ ᐊᒻᒪᓗ ᐃᓚᖏᑦ 
ᐊᑦᓱᕈᖅᑎᑦᓯᒻᒪᕆᖃᑦᑕᓚᐅᖅᓯᒪᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᒥᓂᔅᑕᐅᑎᓪᓗᒍ. ᐃᓚᖓᑦ ᒪᓕᒐᓕᐅᖅᑏᑦ 
ᖃᐅᔨᒪᓕᖅᑐᖅ ᖃᓄᐃᑦᑑᒻᒪᖔᖅ. ᖃᓄᐃᑦᑑᓯᒪᒻᒪᖔᖅ ᐊᕐᕌᒍᐃᑦ ᓯᑕᒪᑦ ᐃᓗᐊᓂ. 
 
ᖁᔭᓐᓇᒦᕈᒪᔭᕋ ᐊᖓᔪᖅᑳ ᐃᖕ ᐅᐱᒍᓱᓐᓂᕆᓯᒪᔭᖓᓄᑦ ᐅᕙᓐᓂᒃ ᐊᒻᒪᓗ ᐱᖃᓐᓂᖅᓯᒪᓂᖓᓄᑦ. ᐅᕙᓐᓂᒃ 
ᐊᔾᔨᐅᑎᑦᓯᓯᒪᐃᓐᓇᖅᑐᖅ. ᐊᒻᒪᓗ ᐅᓚᕕᑕᐅᒍᒪᓐᖏᒐᐃᒐᒪ ᒪᑐᓐᓂ, ᐃᑎᑐᐃᓐᓇᕈᓐᓇᖅᑐᑐᐊᖅ ᐅᖃᕐᓗᓂᓗ, 
“ᓱᓕᕆᕕᓪᓕ ᒪᓂ?” ᑕᐃᒪᐃᓕᒐᐃᒻᒪᑦ ᐃᖏᕐᕋᓯᒃᑲᓐᓂᑕᖅᑯᖓ, ᑕᒪᓐᓇ ᐱᓪᓗᒍ, ᑭᖑᓂᖃᓈᕆᓂᐊᖅᑕᕋ.  
 
ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᓕᒫᑦ, ᐊᒻᒪᓗ ᓯᕗᓕᖅᑎᕗᑦ, ᐊᒻᒪᓗ ᒥᓂᔅᑕᐅᔪᑦ ᐅᕙᓃᓐᓂᖏᓐᓄᑦ ᐊᒻᒪᓗ 
ᐅᕙᓐᓂᒃ ᐃᑉᐱᒍᓱᑦᓯᐊᕐᓯᒪᐃᓐᓇᕐᓂᖏᓐᓄᑦ ᓂᓪᓕᑲᓪᓚᐸᒃᑲᓗᐊᖅᑎᓪᓗᖓ ᓂᓪᓕᕈᑎᖃᕈᒪᓕᕋᐃᒐᒪ 
ᐃᓱᒪᒋᑐᐃᓐᓇᑕᓐᓂᒃ. ᖁᔭᓐᓇᒦᒃᐹᓗᒃ, ᐅᖃᖅᑏ, ᐃᕝᕕᓪᓗ. ᖁᔭᓐᓇᒦᒃ, ᐊᒻᒪᓗ ᑕᑯᓂᐊᕆᕗᒍᑦ 
ᖃᓄᐃᓕᖓᓂᐊᕐᒪᖔᖅ ᐊᕐᕌᒍᒥ ᓄᑖᕐᒥ. ᖁᔭᓐᓇᒦᒃ. 
 
>>ᐸᑦᑕᖅᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᑖᒻᓴᓐ, ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ, ᐊᖓᔪᖅᑳ ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 770–1(6): ᐃᓕᓐᓂᐊᕆᐊᖃᑦᑕᕐᓂᖅ ᓱᕈᓯᐅᓪᓗᓂ 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᐱᒍᓱᑉᐳᖓ ᐃᓐᓇᑐᖃᐅᓂᖅᐸᐅᒐᒪ ᒥᓂᔅᑕᓂᒃ, 
ᒪᒥᐊᓇᖅ ᐊᑖᑕᑦᑎᐊᕙᐅᓐᖏᔅᓯᒪᒐᒪ ᒥᓂᔅᑕᓄᑦ ᐊᒻᒪ ᐅᐱᒍᓱᑉᐳᖓ ᐃᓐᓇᑐᖃᐅᓂᖅᐸᐅᒐᒪ ᒥᓂᔅᑕᓂᑦ. 
 
ᖃᐅᔨᓴᓚᐅᕋᒪ ᐃᓄᓐᓂᑦ ᓴᓂᑭᓗᐊᕐᒥ ᐃᓄᑑᓪᓗᓂᒃ ᐃᓅᔪᓂᒃ ᑕᕆᐅᑉ ᐊᑭᐊᓂᒥᐅᓂᒃ ᐃᓚᖃᖅᑐᑎᒃ. ᐃᓅᓯᕋ 
ᐊᓯᔾᔨᖅᑐᒻᒪᕆᐅᓚᐅᕐᒪᑦ ᒐᕙᒪᒃᑯᑦ ᓴᖅᑭᑕᐅᒻᒪᑕ ᐅᑭᐅᖅᑕᖅᑐᒧᑦ. ᐃᓕᓐᓂᐊᕐᕕᓐᓄᑦ ᐊᐅᓪᓚᖅᑎᑕᐅᓕᓚᐅᕋᑦᑕ, 
ᐊᐅᓚᑕᐅᓪᓚᑦᑖᖅᑐᑕ ᒐᕙᒪᒃᑯᓐᓄᑦ. ᐊᖏᖃᑎᒋᒍᒪᓐᖏᒃᑲᓗᐊᖅᑐᑎᒃᑯ ᐊᖏᖃᑎᒋᒋᐊᖃᓚᐅᖅᐸᕗᑦ ᐱᓪᓗᒍ 
ᐊᖏᔪᖅᑳᕗᑦ ᐊᖏᕈᑎᖃᖃᑦᑕᕆᐊᖃᓚᐅᕐᒪᑕ ᑭᓱᓕᒫᓄᑦ. ᑕᐃᑲᓐᖓᑦ ᐃᓕᔅᓯᒪᔪᒻᒪᕆᐳᕗᖓ ᒥᓂᔅᑕᐅᓪᓗᖓ 
ᓯᕗᓪᓕᖅᐹᒥᑦ ᒪᓕᒐᓕᐅᕐᕕᒻᒥᑦ ᓄᓇᕗᒻᒥ. 
 
ᑕᐃᒃᓱᒪᓂ ᐃᓕᓐᓂᐊᖅᑎᑕᐅᓚᐅᕋᑦᑕ ᖃᓪᓗᓈᑎᑐᐃᓐᓇᖅ, ᐃᓄᑦᑎᑐᑦ ᐃᓕᓐᓂᐊᕋᔅᓴᖅᑕᖃᓚᐅᓐᖏᒻᒪᑦ ᐊᓪᓛᑦ 
ᐃᓕᓐᓂᐊᖅᑎᑕᐅᓚᐅᓐᖏᓇᑦᑕ ᐃᓄᑦᑎᑐᑦ ᑎᑎᕋᐅᓯᕐᒥᑦ. ᐅᖃᕈᓐᓇᖅᐳᖓ ᒐᕙᒪᒃᑯᑦ ᐊᓯᐅᔨᖁᔨᔫᔮᓚᐅᕐᒪᑕ 
ᐅᕙᖓ ᐅᖃᐅᓯᖓᓂᑦ ᐊᒻᒪ ᐅᕙᖓ ᑎᑎᕋᕈᓯᖓᓂᑦ. 
 
ᒥᓂᔅᑕᐅᓪᓗᓂ ᐱᒡᒐᓇᖅᓯᖃᑦᑕᕐᒪᑦ ᐃᓛᓐᓂᒃᑯᑦ ᑕᒪᒃᑯᓂᖓ ᐊᓂᒡᒎᑎᒐᓱᐊᕆᐊᖓ ᐱᖓᓱᓂᑦ ᐊᕐᕌᒍᓂᑦ 
ᒥᓂᔅᑕᐅᓯᒪᓕᖅᑐᖓ. ᑕᒪᓐᓇ ᐱᔾᔪᑎᒋᓪᓗᒍ ᖃᐅᔨᒪᓪᓚᑦᑖᓐᖏᓚᖓ ᖃᓄᖅ ᐅᖃᓕᒫᕆᐊᖓ ᐃᓄᑦᑎᑐᑦ. 
 
ᐃᓕᓐᓂᐊᕈᓐᓃᕋᒪ ᐃᓕᓐᓂᐊᕐᕕᒻᒥᑦ, ᐃᓕᓐᓂᐊᕋᓱᒃᑲᓐᓂᓚᐅᖅᓯᒪᕗᖓ ᐊᖑᓇᓱᓐᓂᕐᒥᑦ ᖃᓄᕐᓗ 
ᐃᓅᓇᓱᐊᕆᐊᖓ ᓄᓇᑐᐃᓐᓇᒥ 7-ᓂᒃ ᐅᑭᐅᖃᖅᑐᖓ ᐊᑖᑕᓐᓄᑦ ᐃᓚᐅᖃᑦᑕᓕᓚᐅᖅᓯᒪᒐᒪ 
ᓇᑦᑎᖅᓯᐅᕆᐊᓕᕋᐃᒻᒪᑦ ᐅᕝᕙᓘᓐᓃᑦ ᒥᑭᒋᐊᕐᓂᐊᕋᓱᓕᕋᐃᒻᒪᑦ ᖃᓄᑐᐃᓐᓇᕐᓘᓐᓃᑦ ᐊᖑᓇᓱᓕᕋᐃᒻᒪᑦ. 
 
ᐃᓕᓐᓂᐊᓐᖏᖔᖅᑐᖓ ᐃᓄᑦᑎᑐᑦ ᑎᑎᕋᕆᐅᖅᓴᓂᕐᒥᑦ, ᐊᑖᑕᒐ ᐅᕙᓐᓂᒃ ᐃᓕᓐᓂᐊᖅᑎᑦᑎᓕᓚᐅᖅᐳᖅ 
ᐊᖑᓇᓱᓐᓂᕐᒥᑦ ᐊᓯᐅᔨᔪᒪᓚᐅᓐᖏᓇᒃᑯᑦ ᐃᓅᓪᓗᖓ ᐃᓕᖅᑯᓯᑐᖃᕆᔭᕋ. ᐃᓕᒍᒪᓚᐅᕋᒪ ᖃᓄᖅ ᐊᖑᓇᓱᒋᐊᖓ 
ᐊᒻᒪ ᖃᓄᖅ ᐊᖑᓇᓱᓲᖑᒻᒪᖔᑕ. 
 
ᐅᖃᖅᑏ, ᑲᔪᓯᔪᒪᕗᖓ ᐅᖃᐅᓯᕐᓂᒃ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐊᐱᕆᒻᒪᑦ ᑲᔪᓯᔪᒪᓪᓗᓂ ᐅᖃᓯᐅᓯᖏᓐᓂᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᓚᖅ. 
ᑲᔪᓯᔪᓐᓇᖅᐳᑎᑦ. 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᐃᓕᓐᓂᐊᕈᒪᓚᐅᕋᒪ 
ᖃᓄᖅ ᐊᖑᓇᓱᒋᐅᖅᓴᓂᕐᒥᑦ ᐃᓕᒍᒪᓪᓗᒍᓗ ᓇᒻᒥᓂᖅ ᐃᓕᖅᑯᓯᑐᖃᕋ ᐃᓐᓇᑐᖃᓐᖑᕈᒪᓚᐅᓐᖏᓐᓇᒪ 
ᖃᐅᔨᒪᖏᑦᑐᐊᓘᓗᖓ ᐊᕙᑎᒋᔭᕐᓂᒃ ᓲᖃᐃᒻᒪ ᐃᓄᑐᖃᖁᑎᕗᑦ ᖃᐅᔨᒪᓂᑐᖃᖁᑎᒋᔭᕗᑦ 
ᐃᓅᔪᓐᓃᖅᐸᓪᓕᐊᒻᒪᑕ. 
 
ᐃᓐᓇᐅᓂᖅᓴᐅᓕᖅᐳᖓ ᐊᒻᒪ ᐃᓐᓇᑐᖃᓐᖑᖃᑕᐅᓂᐊᓕᖅᑐᖓᓗ ᕿᓚᒥᐅᔪᒥ. ᐊᕙᑎᒋᔭᕐᓂᒃ 
ᖃᐅᔨᔪᒪᓚᐅᖅᐳᖓ ᐊᖑᓇᓱᒍᓯᒐ, ᐃᓕᓐᓂᐊᓐᖏᖔᕐᓗᖓ ᐃᓄᑦᑎᑐᑦ ᑎᑎᕋᕆᐅᖅᓴᓂᕐᒥᑦ, ᐱᔾᔪᑎᒋᓪᓗᒍ 
ᖃᓪᓗᓇᐅᔭᕆᐅᑦᑎᐊᓚᐅᓐᖏᓐᓇᒪ. ᐃᓕᓐᓂᐊᕐᕕᒃ ᐅᕙᖓ ᐊᓯᐅᔨᑎᑦᑎᖅᑰᔨᓚᐅᕐᒪᑦ ᐅᕙᖓ ᐃᓕᖅᑯᓯᑐᖃᖓᑕ 
ᐃᓚᖓᓂᑦ. 

ᐅᐱᒍᓱᑦᑐᒻᒪᕆᐳᕗᖓ ᐃᓚᒋᔭᐅᖃᑕᐅᒋᐊᖓ ᒥᓂᔅᑕᓂᒃ ᐊᒻᒪ ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ 
ᓂᕈᐊᖅᓯᓚᐅᕐᒪᑕ. ᐃᓕᔅᓯᒪᔪᒻᒪᕆᐅᕗᖓ ᐊᖏᔪᒥᑦ ᐊᒻᒪ ᓇᓗᓇᓐᖏᑦᑐᖅ ᐅᕙᒍᑦ ᐃᓛᑎᒍᑦ 
ᓂᕈᐊᖅᑕᐅᒐᓱᒃᑲᓂᕐᓂᐊᕋᑦᑕ. ᐃᒻᒪᖃ ᑕᐃᑲᓂ ᑕᑯᖃᑦᑕᐅᑎᒃᑲᓐᓂᓛᖅᐳᒍᑦ. ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ  
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᒃᓴᖃᒃᑲᓂᖅᐹᑦ? ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 771-1(6): ᐊᕐᕌᒍᓂ ᑕᓪᓕᒪᓂᒃ ᒪᓕᒐᓕᐅᖅᑎᐅᓂᕋ 
 
ᒪᒃᓖᓐ: ᒪᑦᓇ, ᐅᖃᖅᑎ. ᐅᖃᖅᑎ. ᑕᐃᒪᒃᓴᐃᓐᓇᖅ ᒪᓕᒐᓕᐅᖅᑎᐅᖃᑎᑦᑎᑐᑦ ᑕᒫᓂ ᐱᓇᓱᐊᕈᓯᕐᒥ, 
ᐃᖃᐅᒻᒪᔭᕐᓂᒃ ᐅᖃᑲᐃᓐᓇᕈᒪᒻᒥᔪᖓ ᑕᕝᕙᓂ ᒪᓕᒐᓕᐅᖅᑎᐅᔪᓂ. 
 
ᐅᖃᖅᑎ, ᓯᕗᓪᓕᐹᒥᒃ ᒪᓕᒐᓕᐅᖅᑎᑦ ᐅᖃᐅᓯᖏᓐᓂ ᐅᖃᓚᐅᕐᓯᒪᔪᖓ ᒫᑦᓯ 12, 1999, ᐅᓇ ᒪᓕᒐᓕᐅᕐᕕᒃ 
ᐱᔭᕇᖅᑕᐅᓚᐅᓐᖏᒻᒪᕆᑦᑎᓪᓗᒍ. ᐅᖃᖅᑎ, ᒫᓐᓇᐅᔪᖅ, ᓯᕗᓪᓕᖅᐹᒥᒃ ᒪᓕᒐᓕᐅᖅᑎᓄᑦ ᐅᖃᐅᓯᕆᓚᐅᖅᑕᑲᕋ 
ᓇᐃᑦᑐᒻᒪᕆᑰᓗᓚᐅᕐᒪᑦ ᐊᒻᒪ ᓂᓪᓕᐊᓚᐅᕐᓯᒪᕙᓪᓚᐃᔪᖓ 30 ᐊᒻᒪ 40 ᓴᑲᓐᓯᑦ ᐊᑯᓐᓂᖓᓂ. 
 
ᐱᖃᓐᓇᕆᔭᕋ, ᑭᐅᓪᕙᓐ ᐃᖕ, ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᐃᒃᐸᒃᓴᖅ, ᐃᒪᐃᑦᑑᓂᕋᓚᐅᕐᒪᖓ 
“ᓂᐱᖃᒃᑲᐅᓂᕋᖅᑐᖓ”, ᑕᐃᒪᓕᖃᐃ ᑕᐃᓐᓇ ᐸᓯᔭᕆᐊᖃᖅᐸᕋ, ᐲᑯ ᐅᕙᓐᓂ ᐃᓕᑦᑎᓯᒪᓂᕆᓕᖅᑕᖏᓐᓂᒃ 
ᐅᑭᐅᓂᒃ ᐊᒥᓱᑲᓪᓚᐅᔪᓂᒃ. 
 
ᐅᖃᖅᑎ, 1999-ᖑᑎᓪᓗᒍ, ᐅᖃᓚᐅᕋᒪ, ᖃᒪᓂᑦᑐᐊᕐᒥᐅᑕᐅᓪᓗᖓ ᒪᓕᒐᓕᐅᖅᑎᐅᓪᓗᖓ, ᑕᐃᒃᑯᐊ ᐃᓄᖏᑦ 
ᐅᕙᓐᓂ ᑎᓕᓯᓚᐅᕐᓯᒪᒻᒪᑕ ᖃᓄᐃᓕᐅᖅᑕᐅᖁᔭᒥᓐᓂᒃ, ᐃᓪᓗᓕᕆᓂᕐᒧᑦ, ᐃᓕᓐᓂᐊᖅᑐᓕᕆᓂᕐᒧᑦ, 
ᐋᓐᓂᐊᖅᑐᓕᕆᓂᕐᒧᑦ, ᐃᖅᑲᓇᐃᔮᓂᒃ ᓴᖅᑮᓂᕐᒧᑦ, ᓄᓇᓕᕋᓛᓕᕆᓂᕐᒧᑦ ᐊᒻᒪ ᑭᖑᓪᓕᖅᐹᖅ, ᐃᓄᐃᑦ 
ᐃᓕᖅᑯᓯᖏᑎᒍᑦ ᑮᓇᐅᔭᓕᐅᕋᓱᐊᕐᓂᕐᒧᑦ. ᑕᒪᒃᑯᐊ ᓴᖅᑭᕋᓱᐊᖅᐸᑕᒃᑲ ᓴᖅᑭᔮᑦᑎᓐᓇᓱᐊᖅᑐᒍᓗ ᑕᒪᒃᑮ 
ᓄᓇᖁᑎᓄᑦ ᐊᒻᒪᓗ ᓄᓇᕗᒻᒥᐅᑕᐅᔪᓄᑦ ᑕᒪᐅᖓ 2000-ᖏᓐᓄᑦ ᐱᒋᐊᖅᐸᓪᓕᐊᑎᓪᓗᑕ. 
 
ᐅᕙᒍᑦ, ᓄᑖᖑᓪᓗᑕ ᒐᕙᒪᐅᓪᓗᑕ, ᐃᓕᑕᕐᓯᔪᓐᓇᕋᑦᑕ ᐃᓕᑕᕐᓯᔪᓐᓇᕆᐊᖃᖅᑐᑕᓗᑦ ᐱᓕᕆᖃᑎᒌᓪᓗᑕ ᑕᒪᒃᑯᐊ 
ᐱᓇᓱᐊᕐᓗᒋᑦ ᐱᔪᒪᔭᕗᑦ ᐊᒻᒪᓗ ᑐᕌᕋᓱᐊᖅᑕᕗᑦ ᓴᓐᖏᔫᖁᓪᓗᑕ ᑲᑐᔾᔨᖃᑎᒌᓪᓗᑕ, ᑕᒪᒃᑯᐊ 
ᐱᔪᓐᓇᕐᓂᐊᕋᑦᑎᒍᑦᒃ ᓄᓇᕗᒻᒥᐅᑕᐅᔪᓄᑦ ᐅᕙᑦᑎᓄᑦ ᐱᖁᔭᐅᓯᒪᔪᑦ. 
 
ᐅᖃᖅᑎ, ᐃᑲᔪᖅᑦᑕᐅᓪᓗᖓ ᐃᓚᒃᑲᓄᑦ ᐊᒻᒪᓗ ᑭᒡᒐᑐᖅᑕᕐᓄᑦ, ᐃᓱᒪᔪᖓ ᖃᒪᓂᑦᑐᐊᖅ ᐊᒻᒪᓗ ᓄᓇᕗᑦ 
ᐊᑕᖏᕐᓗᒍ ᒫᓐᓇᐅᔪᖅ ᐱᐅᓂᕐᓴᒻᒪᕆᐅᓕᖅᑐᖅ ᑕᐃᒪᓐᖓᓂᑦ 1999-ᒥᓂᑦ. 
 
ᖃᐅᔨᒪᔪᐃᓐᓇᐅᔪᓯ ᖃᒪᓂᑦᑐᐊᖅ ᐊᒃᓱᐊᓗᒃ ᐃᑲᔪᖅᑕᐅᓯᒪᔪᖅ ᓄᓇᓕᐅᔪᓂ ᐃᖅᑲᓇᐃᔭᖅᑕᑎᑦᑎᖃᑦᑲᕐᓂᕐᒧᑦ 
ᐊᒻᒪ ᓄᑖᖑᔪᓂ ᐊᑭᑐᔫᑎᓄᑦ ᐱᓕᕆᐊᖑᔪᓄᑦ. ᓄᑖᖑᔪᖅ ᔫᓇ ᐊᒥᑦᓈᖅ ᐃᓕᓐᓂᐊᕐᕕᐊᓗᒃ, ᓄᑖᖑᔪᑦ ᓄᓇᕗᒻᒥ 
ᓯᓚᑦᑐᓴᕐᕕᒃ ᐊᒻᒪ ᐃᓐᓇᒻᒪᕆᓐᓄᑦ ᐊᖏᕐᕋᕆᔭᐅᔪᖅ ᑲᒪᕕᐅᕙᒃᑐᓂ ᐃᑲᕐᕋᓄᑦ 24-ᓄᑦ, ᓄᑕᖑᔪᑦ ᐃᓪᓗᑖᖑᓯᒪᔪᑦ, 
ᓄᑖᖑᔪᖅ ᐅᖃᓕᒫᒐᖃᕐᕕᒋᔭᕗᑦ ᐊᒻᒪᓗ ᓄᑖᖑᔪᑦ ᒐᕙᒪᒃᑯᑦ ᐃᓪᓗᖁᑎᖏᑦ ᐃᑲᔪᖅᐹᓕᕐᓯᒪᔪᑦ 
ᓯᕗᒧᐊᑦᑎᑦᑎᓂᕐᒧᑦ. 
 
ᐅᖃᖅᑎ, ᐅᖃᐃᓐᓇᓲᖑᒐᒪ ᑕᒪᒃᑯᐊ ᐃᒃᐱᒋᓐᖏᓗᐊᕐᓯᒪᒐᑦᑎᒍᑦ ᓇᒻᒥᓂᖅ ᐱᓕᕆᕕᖁᑎᖃᖅᑐᑦ. 
ᒐᕙᒪᒃᑯᑐᐃᓐᓇᐃᑦ ᓴᖅᑮᔪᓐᓇᖏᒻᒪᑕ ᐃᖅᑲᓇᐃᔮᓂᒃ ᐱᔭᐅᔭᕆᐊᖃᖅᑐᓂᒃ ᐊᒥᓱᐊᓗᓐᓄᑦ ᐅᕕᒃᑲᐅᔪᓄᑦ ᐃᓄᓐᓄᑦ 
ᐅᓪᓗᒥᐅᔪᑦ ᐃᓕᓐᓂᐊᖅᑎᐅᔪᑦ. 

ᓴᓐᖏᔪᒥᒃ ᐱᑕᖃᕆᐊᖃᕐᒪᑦ ᓇᒻᒥᓂᖅ ᐱᓕᕆᕕᖃᖅᑐᓂᒃ ᓄᓇᕗᒻᒥ. ᑕᐃᒪᓐᖏᒃᑯᑕ, ᐊᕕᒃᓯᒪᓂᐊᕋᑦᑕ 
ᑕᒪᒃᑯᓇᓐᖓᑦ ᐊᔪᕐᓇᖏᑦᑐᓂᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑐᓂᒃ, ᐊᒻᒪ ᐊᒥᓱᑦ ᐃᓄᐃᑦ ᑐᕚᖃᑐᐃᓐᓇᓂᐊᖅᑐᑎᒃ 
ᓱᒃᑯᐊᕿᓂᕐᒧᑦ.  
 
ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ ᑕᒪᒃᑯᐊ ᓂᐸᖏᐅᑎᒋᔪᓐᓇᖏᓚᒃᑲ ᐃᑲᔪᕋᓱᐊᖅᑐᒋᑦ ᐳᓚᕋᑦᑐᓕᕆᔨᐅᔪᑦ, 
ᐊᐅᓪᓚᐅᔾᔨᔨᐅᔪᑦ ᐊᖑᔭᓄᑦ ᑮᓇᐅᔭᓕᐅᕋᓱᐊᖅᑐᑦ ᑕᒪᓐᓇ ᐱᔪᓐᓇᕐᓂᐊᕋᑦᑎᒍᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᐊᒃᓱᕈᖃᑦᑕᕐᓯᒪᕗᖓ ᓄᓇᕗᑦ ᓴᖅᑮᖁᓪᓗᒋᑦ ᖃᑦᓯᓐᓇᐅᓂᖅᐸᖓᓂᒃ 
ᑮᓇᐅᑦᔭᒃᓴᕆᔭᐅᓂᐊᖅᑐᖅ ᐊᖏᓪᓕᒋᐊᖅᑕᐅᖁᓪᓗᒍ, ᐅᖃᖅᑎ. ᐅᐱᒍᓱᒃᐳᖓ ᓄᓇᕗᒻᒥ ᐃᖅᑲᓇᐃᔭᖅᑐᓄᑦ 
ᒥᑭᓂᖅᐸᐅᔪᓐᓇᖅᑐᒥᒃ ᐃᑲᕐᕋᒃᑯᑦ ᐊᑭᓕᕐᓱᐃᔾᔪᑎᕗᑦ ᐊᖏᓂᖅᐸᐅᒻᒪᑦ ᑲᓇᑕᒥ. ᐅᐱᒍᓱᒃᐳᖓ ᐅᕙᒍᑦ 
ᒐᕙᒪᐅᓪᓗᑕ ᐊᒃᓱᕈᐊᕆᓇᓱᐊᖅᐸᒃᑲᑦᑎᒍᑦ ᑕᖅᑲᒃᑯᐊ ᐃᓄᑐᐃᓐᓇᐅᔪᑦ ᐱᔪᒪᔭᖏᑦ. 
 
ᖃᓄᐃᓕᐅᕐᓂᐊᕋᓗᐊᕈᑦᑕ ᓯᕗᓂᑦᑎᓐᓂ. ᐅᖃᖅᑎ, ᑕᒪᒃᑯᐊ ᐊᒃᓱᕈᐊᕆᓐᓇᕐᓂᐊᕋᒃᑭᑦ ᐱᕕᑦᑕᕋᓱᐊᕐᓂᕐᒧᑦ 
ᐅᔭᕋᓐᓂᐊᕐᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᐊᕕᐊᕈᑎᖃᖅᑎᖏᓪᓗᒋᑦ. ᑕᐃᒪᓕ ᑕᒪᓐᓇ ᐱᔾᔪᑎᒋᓪᓗᒍ 
ᓴᐱᓕᔾᔮᖏᓪᓚᖓ ᐃᓕᓐᓂᐊᖅᑎᑦᑎᑲᓐᓂᕐᓂᕐᒧᑦ ᑕᒪᒃᑯᓄᖓ ᐃᓄᖁᑎᑦᑎᓐᓄᑦ ᐱᕕᒃᓴᖃᕈᓐᓇᖁᓪᓗᒋᑦ ᑕᒫᓂ. 
 
ᐅᖃᖅᑎ, ᑕᒪᒃᑯᐊ ᖁᔭᓈᕐᓯᒪᑐᐃᓐᓇᕈᓐᓇᖏᑕᕗᑦ ᐃᓅᓯᓕᕆᓂᐅᔪᑦ. ᓄᓇᖃᕐᓗᑕ ᖃᓄᐃᓐᖏᑦᑐᓐᓇᖏᓐᓇᑦᑕ 
ᕿᑐᕐᖓᕗᑦ ᐃᓕᓐᓂᐊᕐᓯᒪᑦᑎᐊᖏᑉᐸᑕ ᐱᓕᒻᒪᒃᓴᑦᑎᐊᕐᓯᒪᓗᑎᒃ. ᖃᓄᐃᓐᖏᑦᑐᔭᕈᓐᓇᖏᓐᓇᑦᑕ ᑕᒪᒃᑯᐊ 
ᐊᒥᓲᓗᐊᖅᑐᑦ ᐊᒃᓱᕈᖅᐸᑕ ᐊᔪᓕᕐᓯᒪᓂᕐᒧᑦ ᐊᓯᖏᓐᓂᓪᓗ ᐃᓅᓯᕐᒧᑦ ᐊᕝᕕᐊᕈᑕᐅᔪᓄᑦ. ᐅᖃᖅᑎ, ᐅᕙᒍᑦ 
ᒪᓕᒐᓕᐅᖅᑎᐅᓗᑕ ᖃᓄᖅᑐᕈᑎᖃᕋᓱᐊᓕᓚᐅᖅᑐᒍᑦ ᐃᒻᒥᓃᖃᑦᑕᕐᓂᕐᒥᒃ. 
 
ᐅᖃᖅᑎ, ᓄᖅᑲᕐᓂᐊᖅᐳᖓ ᖁᔭᓐᓇᒦᕈᒪᓪᓗᖓ ᓄᓕᐊᓐᓂᒃ ᐃᒥᓕ, ᐸᓂᒐ ᓕᐊᓐ, ᐃᕐᓂᕋ ᑲᐅᓪ ᐊᒻᒪ ᐃᕐᓂᕋ 
ᑎᐅᕋᓐᔅ ᐊᒻᒪ ᑭᒡᒐᑐᖅᑕᒃᑲ ᐃᑲᔪᖅᑐᐃᖃᑦᑕᓚᐅᕐᓂᖏᓐᓄᑦ ᐊᒻᒪᓗ ᑎᓕᐅᕆᓂᖏᓐᓄᑦ ᐅᑭᐅᓂᒃ ᑕᓪᓕᒪᐅᔪᓂᒃ. 
ᑕᒪᓐᓇ ᐊᒃᓱᐊᓗᒃ ᐱᕙᓪᓕᕈᑕᐅᓯᒪᔪᖅ ᖃᒪᓂᑦᑐᐊᕐᒧᑦ ᐊᒻᒪ ᐅᖃᖅᑎ, ᐅᑭᐅᑦ ᑕᓪᓕᒪᐅᔪᑦ ᐱᐅᔫᓯᒪᔪᑦ. 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 772-1(6): ᖁᔭᓐᓇᒦᖅᑐᖅ ᓂᕈᐊᖅᑎᒥᓂᒃ ᐊᒻᒪ ᒪᓕᒐᓕᐅᖅᑎᐅᖃᑎᒥᓂᒃ 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥ ᑭᖑᓪᓕᖅᐸᐅᕙᓪᓚᐃᖏᑦᑐᖅ 
ᑲᑎᒪᓂᑦᑎᓐᓄᑦ ᖁᓚᓐᖏᑦᑐᖓ ᖃᐅᑉᐸᑦ, ᖁᔭᓐᓇᒦᕈᓐᓇᓛᕋᒪ ᑕᕝᕙᐅᕗᑏᕐᓗᖓᓗ. ᑭᓯᐊᓂᓕ ᑕᒪᓐᓇ 
ᑲᑎᒪᓂᖅᐳᑦ ᐃᓱᓕᓚᐅᓐᖏᓐᓂᖓᓂ, ᐅᖃᕈᒪᔪᖓ ᐃᕐᖑᑕᕐᒃᓄᑦ ᑭᐊᕙᒧᑦ ᕿᑭᖅᑕᕐᔪᐊᒥ, ᖃᐅᔨᒪᓂᐊᕐᒪᑦ 
ᐳᐃᒍᓚᐅᕐᓯᒪᓐᖏᑕᕋ. ᐊᒻᒪ ᕿᑐᕐᖓᒃᑲ ᔨᐊᓇ ᔫᓯᐱᓗ, ᑕᐃᒃᑯᐊ ᐊᓱᔪᓯᕐᓕᐸᒃᑲ ᐸᓐᓂᖅᑑᒥ. 
 
ᐱᓇᓱᐊᕈᓯᐅᓛᖅᑐᒥ ᐊᖏᕐᕋᓛᖅᑐᖓ ᑕᑯᓂᐊᖅᑐᒋᓪᓗ ᐱᓇᓱᐊᕈᓯᐅᑉ ᓄᓐᖑᐊᓂ. ᑕᐃᒃᑯᐊ 
ᑕᕝᕙᐅᕗᑏᑐᐃᓐᓇᓕᖅᑯᖓ. 
 
ᖃᐅᑉᐸᑦ ᑭᖑᓪᓕᖅᐹᖑᔭᕆᐊᖃᕐᒪᑦ ᑲᑎᒪᓂᑦᑎᓐᓄᑦ. ᐅᓪᓗᒥᐅᔪᖅ ᓇᖏᕐᓯᖅᑲᐅᕗᖓ ᖁᔭᒋᔪᒪᓪᓗᒍ ᑭᐅᓪᕙᓐ 
ᐃᖕ, ᒪᓕᒐᓕᐅᖅᑎᐅᔪᖅ ᐃᖃᓗᑦᑑᑦᑎᐊᒧᑦ. ᓄᑖᖑᑎᓪᓗᑕ ᒪᓕᒐᓕᐅᕐᕕᒻᒧᑦ ᐊᒃᓱᐊᓗᒃ ᑐᕚᕆᖃᑦᑕᓚᐅᖅᑕᕗᑦᒃ 
ᐊᖓᔪᖅᑳ ᐃᖕ ᖃᐅᔨᒪᓂᐊᓗᐊᓄᑦ ᓴᓐᖏᔪᓂᖓᓄᓪᓗ, ᒪᑐᐃᖓᑦᑎᐊᕐᒪᑦ. ᐃᓱᒪᒋᐊᕈᓐᓇᕐᒪᑦ ᓯᕗᓂᔅᓴᖅᑎᓐᓄᑦ  

ᐊᒻᒪ ᐃᖅᑲᓇᐃᔭᖃᑎᒋᔪᒥᓇᑦᑎᐊᖅᓯᒪᓪᓗᓂ. ᖃᓄᑐᐃᓐᓇᖅ ᐱᓕᕆᐊᕆᒐᓱᐊᕐᓂᐊᖅᑕᖏᓐᓄᑦ ᓯᕗᓂᔅᓴᖅᑎᓐᓂᑦ 
ᖃᓄᐃᓐᖏᑦᑎᐊᖁᕙᕋ ᐃᓚᖏᓪᓗ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᑲᑎᒪᔾᔪᑎᔅᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑏᑦ 
ᐅᖃᐅᓯᒃᓴᖅᑕᖃᒃᑲᓂᖅᐹᑦ. ᐊᖓᔪᖅᑳ ᐲᑯ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 773–1(6): ᓄᓇᕗᒻᒥ ᒐᕙᒪᒃᑯᑦ ᑕᓪᓕᒪᐅᓚᐅᖅᑐᓂᒃ ᐊᕐᕌᒍᓂᒃ 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᑉᐸᔅᓴᖅ ᐅᖃᐅᓯᖃᓚᐅᕋᒪ ᓴᐃᒻᒪᑎᔅᓴᕐᒧᑦ 
ᓂᐊᖁᓐᖒᒥ ᑎᑎᖅᑐᒐᓕᐅᑎᔪᑦ ᒥᔅᓵᓄᑦ. ᐅᖃᖅᑏ, ᑕᐃᑲᓂᔅᓴᐃᓐᓇᖅ ᓂᕈᐊᖅᑎᒋᔭᐅᔪᑦ ᑲᑎᒪᑎᑕᐅᑎᓪᓗᒋᑦ 
ᓂᐊᖁᓐᖒᒥ ᐃᓱᒫᓘᑎᑕᖃᓚᕐᒪᑦ ᐱᖁᑎᒋᔭᐅᔪᑦ ᓱᕋᖅᑎᖅᑕᐅᖃᑦᑕᕐᓂᖏᓐᓄᑦ, ᐃᓵᖅᓴᖅᑐᑎᒃ ᓱᕋᖅᑎᕆᔪᓄᑦ 
ᐊᒻᒪ ᐃᓱᒫᓘᑎᒋᔭᐅᔪᑦ ᓱᕈᓰᑦ ᐊᑦᑕᓇᖅᑐᒦᒋᐊᖓ ᓄᓇᓕᖓᓐᓂᑦ. ᓂᕈᐊᖅᑎᒋᔭᒃᑲᓗ ᑲᑎᒪᓂᖃᕋᑖᖅᑎᓪᓗᑕ, 
ᑲᑎᒪᑎᑦᑎᒃᑲᓐᓂᓚᐅᕋᒪ ᓂᐊᖁᓐᖒᒥ ᐸᓖᓯᒃᑯᓪᓗ ᐃᑲᔪᖅᓱᖅᑐᖅᑕᖃᕐᒪᖔᖅ ᐃᓪᓗᖏᑕ ᖃᓂᒋᔮᓂᒥᐅᓂᒃ 
ᖃᐅᔨᓴᖃᑦᑕᕐᓂᕐᒥᑦ ᓂᐊᖁᓐᖒᒥ. 
 
ᐸᓖᓯᒃᑯᑦ ᓄᓇᓕᓐᓂᑦ ᐸᓖᓯᓕᕆᓂᕐᒧᑦ ᐱᓕᕆᖃᑎᖏᑦ, ᕕᐅᓪ ᑖᒪᔅ ᐊᒻᒪ ᐸᓖᓯ ᓯᐅᓪᕕᐊ ᓵᑉ ᐅᕙᓐᓂᒃ 
ᐃᓚᐅᖃᑎᖃᓚᐅᖅᐴᒃ, ᐊᒻᒪ ᖁᔭᓐᓇᒦᕈᒪᓪᓗᒋᒃ ᐃᑲᔪᖅᓱᐃᓐᓇᖃᑦᑕᕐᓂᖏᓐᓄᑦ ᒫᓐᓇᒧᑦ. 
 
ᐅᖃᖅᑏ, ᓴᓂᓪᓕᕇᓂᒃ ᖃᐅᔨᓴᖅᑏᑦ, ᓇᒥᑐᐃᓐᓇᖅ ᓂᐊᖁᓐᖒᒥ ᐊᑭᓕᖅᓱᖅᑕᐅᒐᑎᒃ ᐱᓕᕆᖃᑎᖃᖅᐳᑦ 
ᐸᓖᓯᒃᑯᓐᓂᒃ ᖃᐅᔨᓴᖃᑦᑕᖅᑐᑎᒃ. ᑕᒪᓐᓇ ᐱᓕᕆᐊᖅ ᐱᒋᐊᓚᐅᖅᐳᖅ ᐅᑭᐊᔅᓵᕐᒥᑦ ᑕᒪᑐᒪᓂ ᐊᕐᕌᒍᒥ ᐊᒻᒪ 
ᒫᓐᓇᒧᑦ, ᐅᖃᖅᑏ ᐊᔾᔨᒌᓐᖏᑦᑐᓂᒃ ᓴᖅᑮᓯᒪᕗᖅ. ᐸᓖᓯᒃᑯᑦ ᐃᑲᔪᕐᓂᐊᖅᑐᑎᒃ ᖃᐅᔨᓴᖅᑎᓪᓗᒋᑦ ᐱᓕᕆᐊᕐᒥᑦ 
ᐊᒻᒪ ᓂᕆᐅᑉᐳᖓ ᕿᒥᕐᕈᓂᖅ ᓴᖅᑭᑕᐅᔪᓐᓇᕐᒪᖔᖅ ᕼᐋᐱ ᕚᓕᒥᑦ, ᑕᓐᑐᕋ ᕚᓕᒥᑦ ᐊᒻᒪ ᐃᖃᓗᓐᓂᓕᒫᖅ. 
 
ᐅᖃᖅᑏ, ᓂᕈᐊᖅᑎᒋᔭᕐᓂᒃ ᑲᑎᒪᖃᑎᖃᖃᑦᑕᕐᓂᖅ ᒪᓕᒐᓕᐅᖅᑎᓄᑦ ᑐᓴᕈᑕᐅᕙᑉᐳᖅ ᓂᕈᐊᖅᑎᒋᔭᖏᑕ 
ᐃᓱᒫᓘᑎᒋᔭᓐᓂᑦ, ᑐᑭᓯᒋᐊᕈᑎᔅᓴᐅᓪᓗᑎᒃ, ᐊᒻᒪᓗ ᑐᓴᖅᐸᑦᑐᑎᒍ ᐅᖃᐅᔾᔨᒋᐊᕈᑎᖏᑦ ᐃᓱᒪᒋᔭᖏᓪᓗ 
ᓂᕈᐊᖅᑎᒋᔭᐅᔪᑦ ᓲᕐᓗ ᓴᓂᓪᓕᒥᓐᓂᒃ ᖃᐅᔨᓴᖃᑦᑕᕐᓂᕐᒥᑦ. 
 
ᐅᖃᖅᑏ, ᖁᔭᓐᓇᒦᕈᒪᕙᒃᑲ ᓂᐊᖁᓐᖒᕐᒥᐅᑦ ᐊᒻᒪ ᑕᓐᑐᕋ ᕚᓕᒥᐅᑦ, ᕼᐋᐱ ᕚᓕᒥᐅᓪᓗ ᐃᑲᔪᖅᓱᖃᑦᑕᕐᒪᑕ, 
ᐱᓕᕆᖃᑎᒋᔪᒪᑦᑎᐊᖅᐸᒃᑲᓗ. 
 
ᐅᖃᖅᑏ ᑕᒪᑐᒥᖓ ᐱᓕᕆᐊᖃᕐᓂᕐᒧᑦ ᐊᖓᔪᖅᑳ ᐃᖕ ᐃᑉᐸᔅᓴᖅ ᐅᖃᓚᐅᕐᒪᑦ 
ᐃᑲᔪᖅᓱᖅᑕᐅᔪᒻᒪᕆᐅᖃᑦᑕᕐᓂᕋᖅᑐᓂ ᐃᓪᓗᒥᐅᖃᑎᖏᓐᓄᑦ. ᐅᖃᖅᑏ, ᐃᕐᓂᕗᒃ ᐸᒃᑲᒃ ᐊᑕᐅᓰᓐᓇᕐᒥᑦ 
ᑕᖅᑭᖃᖅᑎᓪᓗᒍ ᓂᕈᐊᖅᑕᐅᓚᐅᖅᓯᒪᒐᒪ 1995-ᒥ. ᑕᐃᒃᓱᒪᓂ ᑎᓴᒪᓂᒃ ᐊᕐᕌᒍᓂᒃ ᐱᔨᑦᓯᖅᑐᖓ ᐃᖃᓗᓐᓂᑦ 
ᐊᒻᒪ ᓄᓇᕗᒻᒥ ᐊᐅᓪᓚᖅᓯᒪᖃᑦᑕᕆᐊᖃᓚᐅᕋᑦᑕ ᐱᓇᓱᐊᕈᓯᕐᓂᒃ ᐱᖓᓲᔪᖅᑐᓂᒃ ᑎᓴᒪᐅᔪᖅᑐᓄᑦ ᔭᓗᓇᐃᒦᑦᑐᑕ. 
ᑕᐃᒃᓱᒪᓂᓗ ᐅᖃᖅᑏ, ᐊᖓᔪᖅᑳ ᑖᒻᓴᓐ ᐊᒻᒪ ᐊᖓᔪᖅᑳ ᐃᖕ ᖃᖓᑦᑕᕈᓐᓇᓚᐅᕋᑦᑕ ᐅᓪᓗᑐᐃᓐᓇᕐᒥ, ᐅᑎᖅᑐᑕ 
ᐱᓇᓱᐊᕈᓯᐅᑉ ᓄᓐᖑᐊᓂ. ᑲᑎᒪᒋᐊᖃᖅᑐᑕ 10-ᒥ ᐅᓪᓛᒃᑯᑦ ᐅᓪᓗᑐᐃᓐᓇᕐᑉᒥᑦ, ᖃᖓᑦᑕᕆᐊᖃᖅᑐᑕ 9-ᒥ 
ᔭᓗᓇᐃᒦᓯᑲᓪᓚᓚᐅᕋᑦᑕ. 
 
ᐊᑕᐅᓯᐊᕐᓗ, ᐅᖃᖅᑏ ᐃᕝᕕᓪᓗ ᐅᕙᖓᓗ, ᓈᓴᐃᓚᐅᕋᑦᑕ 33-ᖑᖅᑰᓚᐅᖅᑐᑦ ᐅᓪᓗᐃᑦ ᔭᓗᓇᐃᒦᑦᑐᑕ 
ᕿᒪᐅᖅᑲᓪᓗᑎᒍ ᐃᓚᕗᑦ ᒪᓕᒐᓕᐅᕐᕕᒻᒥᑦ ᑲᑎᒪᓂᖃᖅᑐᑕ ᓄᓇᕗᑦ ᓴᖅᑭᓛᓕᕐᒪᑦ, ᐊᔾᔨᒌᓐᖏᑦᑐᓂᒃ 
ᒪᓕᒐᓕᕆᒋᐊᖃᓚᐅᕋᑦᑕ, ᐅᖃᐅᓯᕆᒋᐊᖃᖅᑐᑎᒃᑯ ᑮᓇᐅᔭᐃᑦ ᑭᐱᔭᐅᒋᐊᖅᑐᑦ, 1995-ᒥ ᓯᕗᓪᓕᖅᐹᒥᑦ ᒐᕙᒪᒃᑯᑦ  

ᐅᑭᐅᖅᑕᖅᑐᒥ 300-ᑲᓴᐃᑦ ᐃᖅᑲᓇᐃᔭᖅᑏᑦ ᓄᖅᑲᖅᑎᑕᐅᓚᐅᕐᒪᑕ ᐱᔾᔪᑎᒋᓪᓗᒍ ᑮᓇᐅᔭᐃᑦ ᑭᐱᔭᐅᓂᖏᑦ. 
ᑭᒃᑯᑐᐃᓐᓇᐃᑦ ᑕᒪᒃᑯᓂᖓᒐᓚᒃ ᐳᐃᒍᔭᒻᒪᑕ. 
 
ᐅᖃᖅᑏ, ᑕᐃᒃᓱᒪᓂ ᐃᓛᓐᓂᒃᑯᐃᓐᓇᖅ ᐊᖏᕐᕋᖅᓯᒪᖃᑦᑕᓚᐅᕋᒪ. ᐸᒃᑲᒃ ᐊᑕᐅᓯᕐᒥᒃ ᐅᑭᐅᖃᖅᑐᓂ, ᕚᓕ 7-
ᖑᓪᓗᓂ, ᐊᒻᒪ ᑐᐊᕋ 4-ᖑᓪᓗᓂ ᐱᒡᒐᓇᖅᑐᒻᒪᕆᐅᓚᐅᕐᒪᑦ ᐆᐸᒧᑦ ᓄᑲᓕᕋᕐᓇᓂ, ᐊᖏᔪᓕᔭᕐᓇᓂ, 
ᐊᓈᓇᓕᔭᕐᓇᓂ, ᖃᑦᑏᓐᓇᒻᒪᕆᐅᓪᓗᑎᒃ ᐃᓚᖏᑦ, ᐊᖓᔪᖅᑳ ᑖᒻᓴᓐ ᖃᐅᔨᒪᒻᒪᑦ ᖃᓄᖅ ᐅᖃᐅᓯᖃᕐᒪᖔᕐᒪ, 
ᑭᓯᐊᓂ ᑲᔪᓯᑦᑎᐊᕈᓐᓇᓚᐅᕐᒪᑦ. 
 
ᐅᖃᖅᑏ, ᒪᓕᒐᓕᐅᖅᑎᓕᒫᑦ ᐃᖅᑲᓇᐃᔮᕐᒥᓂᒃ ᑭᒡᒐᖅᑐᐃᓪᓗᓂ ᓂᕈᐊᖅᓯᒋᔭᕐᒥᓂᒃ ᐊᔾᔨᒌᓐᖏᑦᑑᑎᐅᒻᒪᑕ. 
ᐃᓚᖓᑦ ᐱᓕᕆᐊᖏᑦ ᐃᑲᔪᖅᓱᖅᑐᑎᒃ ᐊᖏᕐᕋᒥᓐᓂᒃ ᐱᕗᑦ. ᐱᕕᔅᓴᖃᑲᐃᓐᓇᕈᒪᕗᖓ ᑭᖑᓪᓕᖅᐹᒥᑦ 
ᒪᓕᒐᓕᐅᕐᕕᒻᒥ ᖁᔭᓐᓇᒦᖅᑐᒍ ᐆᐸ, ᐊᒻᒪ ᐅᖃᕈᒪᓪᓗᖓ ᐱᓕᕆᐊᖃᖅᓯᒪᔪᒻᒪᕆᐅᒐᑦᑕ ᑕᐃᒪᓐᖓᓂᑦ ᐊᐃᐳᕈ 1, 
1999 ᒐᕙᒪᐅᓪᓗᑕ. 
 
ᑲᑎᒍᐅᓚᐅᕋᑦᑕ ᐃᑉᐸᔅᓴᖅ ᑐᒃᓯᐊᕐᕕᐅᑉ ᑲᑎᒪᕕᖓᓂ. ᐊᒻᒪ ᐅᖃᖅᑏ, ᐅᓇᓕᔅᓴᐃᑦ ᑲᑎᕝᕕᖓᓐᓂᑦ, 
ᐋᓐᓂᐊᖅᑐᓕᕆᔨᒃᑯᑦ, ᐅᖃᖅᑏ, 10-ᖏᓐᓇᕐᓂᒃ ᐃᖅᑲᓇᐃᔭᖅᑎᖃᓚᐅᕋᑦᑕ ᐊᒻᒪ ᐊᑐᑲᐃᓐᓇᖅᑐᑕ ᐊᓪᓚᕝᕕᓐᓂᑦ. 
 
ᐅᖃᖅᑏ, ᐊᖏᕈᑕᐅᑲᐃᓐᓇᕈᒪᕗᖓ ᑲᔪᓯᔪᒪᓪᓗᖓ ᐅᖃᐅᓯᕆᔭᕐᓂᒃ. 
 
ᐅᖃᖅᑎ: ᐊᖓᔪᖅᑳ ᐊᐱᕆᒻᒪᑦ ᑲᔪᓯᔪᒪᓪᓗᓂ ᐅᖃᓯᐅᓯᖏᓐᓂᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᓚᖅ. 
ᑲᔪᓯᔪᓐᓇᖅᐳᑎᑦ. ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑎᒃᑲ. ᐅᖃᖅᑏ, 
ᑲᑎᒪᖃᑦᑕᓚᐅᖅᓯᒪᒐᑦᑕ ᐋᖕᓕᑲᒃᑯᑦ ᑲᑎᒪᕕᖓᓐᓂ, ᐅᓇᓕᓴᕋᓛᑦ ᑲᑎᒪᕕᖓᓐᓂ, ᑕᐃᑦᓱᒪᓂ 
ᒪᓕᒐᓕᐅᕐᕕᑦᑕᖃᕋᓂ, ᓴᐃᒻᒪᑎᑕᖃᕋᓂ, ᑕᖅᓴᖅᑕᖃᕋᓂ, ᒥᓂᔅᑕᐅᕕᑦᑕᖃᕋᓂ, ᐊᒻᒪᓗ ᐊᑐᐊᒐᖅᑕᖃᕋᓂ, 
ᐊᐅᓚᓂᐅᔪᓄᑦ ᓄᑖᓄᑦ ᒐᕙᒪᐅᔪᓄᑦ, ᐊᒻᒪᓗ ᖃᓄᐃᑦᑐᑐᐃᓐᓇᑦᓯᐊᑦ ᐱᓕᕆᐊᕆᒋᐊᖃᓚᐅᖅᓯᒪᒻᒪᑕ 
ᑕᑯᑦᓴᐅᖏᑦᑐᓂ ᑕᑦᑲᐅᖓ ᐃᓄᓐᓄᑦ. ᑕᒪᓐᓇ ᐱᒻᒪᕆᐅᒋᒐᒃᑯ ᐅᖃᕆᐊᖓ. 
 
ᐅᖃᖅᑏ, ᐃᓪᓗᓕᐅᕆᐊᒃᑲᓐᓂᖅᓯᒪᔪᒍᑦ, ᐋᓐᓂᐊᕕᓐᓂᒃ, ᐃᓕᓐᓂᐊᕐᕕᓐᓂᒃ ᓄᑖᓂᒃ, ᓄᓇᓕᓐᓂ ᐃᓪᓘᔪᓂᒃ 
ᐋᖅᑭᐅᒪᔾᔪᑎᒃᓴᓂᒃ ᓇᐅᑐᐃᓐᓇᕐᓄᑦ ᒐᕙᒪᓄᑦ ᐊᕐᕌᒍᐃᑦ 10-12 ᐃᓗᐊᓂ ᐊᒻᒪᓗ ᑮᓇᐅᔭᖃᓚᐅᖅᓯᒪᒐᑕ 
ᐋᖅᑭᐅᒪᓂᕐᒧᑦ ᓴᓇᔾᔪᑎᒃᓴᓂᒃ ᐊᕐᕌᒍᐃᑦ ᖁᓕᑦ ᐊᓂᒍᖅᓯᒪᓕᖅᑐᖅ EDA-ᒧᑦ ᐊᖏᖃᑎᒌᒍᑎᖃᒪᐅᖅᓯᒪᒐᑦᑕ 
ᒐᕙᓚᑐᖃᒃᑯᓐᓄᑦ, ᒐᕙᒪᒃᑯᑦ ᑕᒪᑦᓱᒥᖓ ᑲᒪᔪᔪᑦ.  
 
ᑲᔪᓯᑎᑦᓯᓯᒪᔪᒍᑦ ᖃᑦᓯᒐᓛᓂᒃ ᐊᐅᓚᔾᔭᒋᐊᕈᑕᐅᓯᒪᔪᓂᒃ ᐱᖁᔭᖅᑎᒍᑦ ᓯᕗᓪᓕᖅᐹᒥ ᓴᓇᔭᐅᔪᓄᑦ ᓄᓇᕗᒻᒥ, 
ᐊᐅᕙᔾᔪᑕᐅᓪᓗᑎᒃ ᓄᓇᕗᒻᒥ, ᓄᓇᕗᒻᒥᐅᑦ ᐱᓪᓗᒋᑦ. ᑖᓐᓇ ᐱᒻᒪᕆᐅᒻᒥᔪᖅ ᐅᖃᕆᐊᖓ. ᓴᓇᓯᒪᔪᒍᑦ ᒐᕙᒪᐅᔪᓂᒃ 
ᐅᓇᓐᖓᑦ ᐊᑖᓂᒃ ᐱᒋᐊᖅᓱᑕ ᐊᒻᒪᓗ ᓇᓕᒨᒌᓕᖅᑎᓯᒪᑦᓱᑎᒍ ᑮᓇᐅᔭᓄᑦ ᓇᓕᖅᑲᐃᑦ ᑎᑎᕋᖅᓯᒪᔪᑦ, ᖁᔭᓐᓇᒦᒃ, 
ᐊᖓᔪᖅᑳ ᐃᖕ. 
 
ᑕᒪᓐᓇ ᖃᓄᐃᓗᐊᖅᐸᓪᓚᐃᓐᖏᑦᑐᖅ ᒐᕙᒪᐅᔪᓄᑦ 75% ᒥᑦᓵᓃᑦᑐᑦ ᒪᓕᒐᓕᐅᖅᑏᑦ ᐅᕙᓂ ᓂᕈᐊᖅᑕᐅᓯᒪᔪᑦ, 
ᑲᑎᒪᔨᕈᖅᐸᓪᓕᐊᔪᑦ ᐃᓕᓐᓂᐊᕆᐊᖃᒻᒪᕆᓚᐅᖅᑐᑦ, ᑕᒪᓐᓇ ᐃᓱᒪᒋᒍᒃ. 
 
ᐅᖃᖅᑏ, ᐊᖓᔪᖅᑳ ᐃᖕᓗ ᐊᐅᕙᖃᑎᒌᑦᓯᒪᔪᒍᑦ, ᐊᖏᖃᑎᒌᖃᑦᑕᖅᓯᒪᓐᖏᑦᑐᒍᒃ, ᖃᐃᒐᓪᓛᒍᑎᖃᑦᑕᖅᓯᒪᔪᒍᒃ, 
ᐊᒻᒪᓗ ᑕᒪᓐᓇ ᐊᑐᔪᔪᖅ ᓯᕗᓪᓕᖅᐹᒥ ᐊᕐᕌᒍᓂᒃ ᓯᑕᒪᓂᒃ ᒪᓕᒐᓕᐅᖅᑎᐅᖃᑎᒋᔭᕋᓂ ᔭᓗᓇᐃᒥ. 
 
>>ᐃᔪᖅᑐᑦ 

ᐅᖃᖅᑏ, ᐅᖃᓪᓚᕆᑦᑐᖓ, ᐅᖃᔪᔪᖓ ᐹᓪ ᐅᑲᓕᕐᒧᑦ ᓯᕗᓕᖅᑎᒧᒃ 1999-ᖑᑎᓪᓗᒍ, ᐹᓪ ᕿᒥᕐᕈᓂᖃᔪᒻᒪᑦ 
ᖃᓄᖅ ᑎᓕᓯᓂᐊᕐᒪᖔᕐᒥᒃ ᐊᔾᔨᒌᓐᖏᑦᑐᓄᑦ ᒥᓂᔅᑕᐅᕕᐅᔪᓄᑦ ᐊᒻᒪᓗ ᐅᖃᐅᑎᓚᐅᖅᓯᒪᔭᕋ ᑕᐃᑦᓱᒪᓂ 
ᑎᑭᐅᑎᒻᖅᒪᑦ ᐊᔾᔨᒌᓐᖏᑦᑐᓄᑦ ᒥᓂᔅᑕᐅᕕᐅᔪᓄᑦ, ᐊᖓᔪᖅᑳ ᐃᖕ ᐊᐃᑉᐸᕆᑦᓱᒍ, ᑐᓂᔭᐅᖁᓪᓗᒍ 
ᐋᓐᓂᐊᖃᓇᖏᑦᑐᓕᕆᓂᕐᒥᒃ, ᑕᒻᒪᑦᑕᐃᓕᖁᑦᓱᒍ. ᐊᑏ ᑐᓂᒃᑲᓐᓂᓚᐅᕈᒃ ᐋᓐᓂᐊᖃᕐᓇᖏᑦᑐᓕᕆᓂᖅ ᐊᒻᒪᓗ 
ᑲᔪᓯᑦᓯᐊᑕᐃᓐᓇᕐᓗᑎᑦ ᒫᓐᓇᐅᔪᖅ.  
 
ᐅᖃᖅᑏ, ᑲᑎᑎᓕᕋᑦᑎᒍ ᐱᖓᓱᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕐᔪᐊᖑᔪᑦ, ᑭᐅᓪᕙᓐ ᐃᖕ ᐅᖃᓚᐅᖅᓯᒪᔪᖅ, ᐃᐊᑦ, 
ᐱᓕᕆᐊᖃᕐᓂᐊᕋᕕᑦ ᐊᕐᕌᒍᓂ ᐊᒡᒋᖅᑐᓂ ᖃᖅᓯᒐᓛᓂ. ᐅᖃᑦᑕᖅᑯᖓ, ᖃᓄᐃᓕᒐᕕᑦ? ᐅᖃᓚᐅᖅᓯᒪᔪᖅ 
ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕐᔪᐊᖅᑐᖃᖅᑎᓪᓗᒍ, ᐊᑯᓐᓂᖓᓃᒻᒪᑕ ᒥᓂᔅᑕᐅᑉ ᐊᒻᒪᓗ ᐊᓪᓚᕝᕕᖓᑕ ᐊᒻᒪᓗ 
ᐊᐅᓚᔪᓕᒫᑦᓯᐊᑦ ᐃᓕᓐᓅᖃᑦᑕᓚᖓᒻᒪᑕ ᑐᕋᐃᓐᓇᕐᓗᑎᒃ. 
 
ᐊᒻᒪᓗ ᐅᖃᖅᑏ, ᐅᖃᖅᑲᐅᔭᓕᒫᒐᓚᖏᑎᑐᑦ ᑭᐅᓪᕙᓐ, ᐊᖓᔪᖅᑳ ᕿᓚᕝᕙᖅ ᐅᖃᖅᑲᐅᒻᒪᑦ, ᓱᓕᔪᒥᓂᖅ, 
ᓱᓕᔪᒥᓂᖅ. ᐄ, ᐊᑦᓱᕈᕐᓇᖅᓯᒪᔪᖅ ᐊᒻᒪᓗ ᐃᓘᓐᓇᒐᓚᑎᒃ ᐃᓱᒫᓘᑕᐅᔪᑦ ᐱᓯᒪᔪᑦ ᓄᓇᓕᓐᓂᒃ ᑎᑭᑦᓱᑎᒃ 
ᒥᓂᔅᑕᐅᑉ ᐊᓪᓚᕝᕕᖓᓄᑦ ᐊᒻᒪᓗ ᑕᒪᓐᓇ ᐱᔭᕆᐊᑐᓯᒪᒻᒪᕆᑦᑐᖅ. 
 
ᐊᒻᒪᓗ ᐱᕕᑦᓴᖃᕈᒪᒐᒪ ᐅᖃᓪᓚᕆᓪᓗᖓ ᖁᔭᓕᓯᒪᒐᒪ ᑭᐅᓪᕙ ᐃᑲᔪᖅᓯᓯᒪᓂᖓᓂᒃ ᐊᒻᒪᓗ 
ᐅᖃᐅᔾᔨᒋᐊᖃᑦᑕᖅᓯᒪᓂᖓᓂᒃ, ᐊᖏᖃᑎᒋᓗᐊᖃᑦᑕᖅᓯᒪᓐᖏᒃᑲᓗᐊᖅᓱᒍ, ᑕᒪᒃᑯᐊ ᐅᕙᓐᓄᑦ 
ᐅᖃᖃᑦᑕᖅᓯᒪᔭᖏᑦ ᐊᑭᕋᖅᑐᕐᓂᐅᓴᖃᑦᑕᖅᓯᒪᑦᓱᒋᑦ, ᐊᒻᒪᓗ ᖁᕕᐊᓇᖅᑐᒃᑰᖃᑦᑕᖅᓯᒪᒻᒪᑕ ᑕᒪᒃᑯᐊ ᐊᒻᒪᓗ 
ᐱᓕᕆᑦᓯᐊᖅᓯᒪᓪᓚᕆᑦᑐᐊᓘᒻᒪᑦ ᐊᒻᒪᓗ ᐃᑲᔪᖅᑎᒋᓯᒪᔭᒃᑲ ᐅᖃᐅᔾᔨᒋᐊᕐᓂᒃᑯᑦ ᒪᓂ ᐊᒻᒪᓗ ᐅᕙᖓ, ᐊᒻᒪᓗ 
ᐊᒥᓱᐊᓗᐃᑦ ᐃᓄᐃᑦ ᖃᐅᔨᒪᔪᑦ.  
 
ᐅᖃᖅᑏ, ᐊᕐᕌᒍᐃᑦ ᑕᓪᓕᒪᒐᓚᐃᑦ ᐊᓂᒍᖅᓯᒪᓕᖅᑎᓪᓗᒋᑦ, ᐊᑯᓂᐅᓂᖅᐹᒥ ᐱᔨᑦᓯᖅᓯᒪᔪᖅ ᒐᕙᒪᑐᖃᒃᑯᓐᓂᒃ, 
ᐊᕕᑦᑐᖅᓯᒪᔪᓂ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂ ᒥᓂᔅᑕᐅᓂᕐᒧᑦ ᐊᓐᓂᐊᖃᕐᓇᖏᑦᑐᓕᕆᓂᕐᒧᑦ ᓄᓇᓕᕐᔪᐊᖏᓐᓂ 
ᑲᓇᑕᐅᑉ, ᐱᓕᕆᐅᖃᕐᓱᓂ ᑲᔪᓯᓯᒪᐃᓐᓇᖅᑐᓂᒃ ᑮᓇᐅᔭᓅᖓᔪᓂᒃ, ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪᓗ ᓄᓇᓕᓐᓂ 
ᐋᖅᑭᐅᒪᔾᔪᑎᑦᓴᐅᔪᓄᑦ ᐊᒥᒐᖅᓯᓂᕐᒧᑦ ᐃᓕᓐᓂᐊᕈᑎᒋᓯᒪᔭᕋ ᐊᒥᓱᐊᓗᓐᓂᒃ ᐃᓕᓐᓇᖅᑐᓂᒃ. 
 
ᐅᖃᖅᑏ, ᓯᕗᓪᓕᖅᐹᒥ ᒪᓕᒐᓕᐅᕐᑎᖏᑦ ᓄᓇᕗᒻᒥ ᐊᑦᓱᕈᕐᓇᖅᑐᒻᒪᕆᐊᓗᓐᓂᒃ ᑲᒪᖃᑦᑕᖅᓯᒪᔪᑦ ᐊᒻᒪᓗ 
ᐊᒥᓱᐊᓗᓐᓂᒃ ᓂᕆᐅᒋᔭᐅᔪᓂᒃ ᐃᓄᖁᑎᑦᑎᓐᓄᑦ. ᖁᔭᓐᓇᒦᕈᒪᓕᖅᐸᒃᑲ ᒪᓕᒐᓕᐅᖅᑏᑦ, ᒪᓕᒐᓕᐅᖅᑏᑦ ᐅᕙᓂ 
ᒪᓕᒐᓕᐅᕐᕕᒻᒥ ᑕᑯᑦᓴᐅᑎᑦᓯᓯᒪᒻᒪᑕ ᐅᑉᐱᕈᓱᓐᓂᕐᒥᓂᒃ ᐅᕙᓐᓂᒃ ᐊᒻᒪᓗ ᐃᑲᔪᖅᓯᒪᑦᓱᑎᒃ ᐅᕙᓐᓂᒃ ᐊᖅᑯᒻᒥ.  
 
ᐱᓗᐊᖅᑐᒥᒃ, ᐅᖃᖅᑏ, ᒫᓐᓇᐅᔪᖅ, ᑐᐊᕕᕐᓗᖓ ᐅᐱᒋᒍᒪᒐᒃᑭᑦ ᒪᓕᒐᓕᐅᖅᑏᑦ, ᐱᖃᑎᒃᑲ, ᐱᒋᐊᕈᒋᒍᒪᔭᕋ 
ᐃᑦᓯᕙᐅᑕᖓᑦ ᑲᑎᒪᔨᕋᓛᖑᑲᐃᓐᓇᖅᑐᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ, ᔫᐱ ᓄᑕᕋᒃ, 
ᒪᓕᒐᓕᐅᖅᑎ ᒪᓕᒐᓕᐅᕐᕕᒻᒥ ᒥᑦᑎᒪᑕᓕᒻᒧᑦ, ᐱᓕᕆᑦᓯᐊᖅᓯᒪᔪᒻᒪᕆᐅᒋᒐᒃᑯ ᐱᔨᑦᓯᕐᓂᕐᒧᑦ ᐊᔭᐅᖅᑐᐃᑦᓱᓂ 
ᐊᒻᒪᓗ ᐃᑲᔪᖅᓱᓂ ᐱᖁᔭᑦᓴᓄᑦ ᐱᖃᓯᐅᑎᑦᓱᓂ ᑐᐹᑭᒧᑦ ᒪᓕᒐᕐᔪᐊᖅ, ᓱᓕᓗ ᐊᒥᓱᐊᓗᐃᑦ ᐊᑭᑐᔪᓅᖓᔪᑦ ᓱᓕ 
ᓯᕗᒧᒋᐊᖃᖅᓱᑎᒃ.  
 
ᖁᔭᓐᓇᒦᕈᒪᔭᒃᑲ ᓯᕗᓕᖅᑎᐅᖃᑎᓕᒫᒃᑲ ᐊᒻᒪ ᐄ, ᐃᕝᕕᓪᓗ, ᐅᖃᖅᑏ, ᖁᔭᓐᓇᒦᕈᒪᔭᒋᑦ, ᐃᑦᓯᕙᑎᓪᓗᑎᑦ 
ᑕᑉᐱᑲᓂ ᐃᑦᓯᕙᐅᑕᑦᓯᐊᕚᓗᒻᒥ. ᓯᒃᑲᖓᔮᕈᑎᒋᕙᒃᑲᒃᑭᑦ ᐊᕐᕌᒍᓂ ᓯᑕᒪᐅᔪᖅᑐᓂ ᐊᓂᒍᖅᑐᓂ. 
ᑐᑭᓯᓯᒪᔪᖃᓗᐊᖅᐸᓪᓚᐃᖏᑦᑐᖅ ᖃᓄᑎᒋ ᐱᓕᕆᐅᔾᔨᓯᒪᒻᒪᖔᖅᐱᑦ ᐊᕐᕕᐊᒥ ᑕᑯᑦᓴᐅᖏᑦᑐᓂᒃ ᑕᐃᒫᒃ 
ᒪᓕᒐᓕᐅᖅᑏᑦ ᐃᓚᖓᑦ ᐅᖃᖅᑲᐅᒻᒪᑦ. ᐃᒃᑲᕐᕆᐊᓗᒃ. 

ᐅᖃᖅᑎᐅᑎᓪᓗᑎᑦ, ᐃᓚᐅᕕᖃᓗᐊᓐᖏᓐᓇᕕᑦ ᑕᑯᑦᓴᐅᔪᒃᑯᑦ. ᑕᐃᒪᐃᒻᒪᑦ, ᑭᓇᒃᑯᑐᐃᓐᓇᐃᑦ ᐅᕙᓂ 
ᒪᓕᒐᓕᐅᕐᕕᒻᒦᑦᑐᑦ ᖁᔭᓐᓇᒦᕆᐊᓖᑦ ᐆ ᕗᕋᐃᐊᓐᒥᒃ ᐱᓕᕆᐊᖃᖅᓯᒪᓂᖓᓄᑦ ᐅᖃᖅᑎᐅᓂᕐᒥᒃ ᐊᒻᒪᓗ 
ᐱᓕᕆᑦᓯᐊᖅᑐᐊᓘᓪᓗᓂ ᑕᑯᑦᓴᐅᖏᑦᑑᒐᓗᐊᓂᒃ ᐃᓄᖏᓐᓄᑦ ᐊᕐᕕᐊᑉ.  
 
ᑭᖑᓪᓕᖅᐹᒥ ᐅᖃᖅᑏ, ᖁᔭᓐᓇᒦᑲᓐᓂᕈᒪᔭᕋ ᒪᒃᓖᓐ, ᓱᓕᒃᑲᓐᓂᖅ, ᑖᒃᑯᐊ ᐊᖑᑏᑦ ᐃᓚᖓᑦ ᐊᓪᓚᕕᓐᓅᕙᖓ 
ᖃᐃᒋᐊᑦᓴᖅ ᖁᕕᐊᒋᔭᖃᖅᐸᑦᑐᖅ ᐊᑦᓱᕈᖅᑎᑦᓯᒋᐊᖅᑐᖅᓱᓂ. ᓈᒻᒪᑦᓴᓕᕈᓐᓇᖏᑦᑐᖅ ᒪᒃᓖᓐ ᐅᕝᕙᓘᓐᓃᑦ 
ᐅᕗᕋᐃᐊᓐ. ᑭᓐᖒᒪᑦᓰᓐᓇᓲᖅ. ᓴᓐᓇᑎᒍᕕᐅᒃ ᐋᓐᓂᐊᕕᑦᑖᖅᑲᐅᒥᒃ, ᐃᓕᓐᓂᐊᕕᑦᑖᕈᒪᓯᑦᑕᖅᑯᖅ. 
ᐃᓕᓐᓂᐊᕐᕕᓕᐅᕈᕕᐅᒃ ᐊᓯᐊᓂᒃ ᓴᓇᖁᔨᓯᑦᑕᖅᑯᖅ, ᑕᒪᓐᓇ ᑕᑯᒋᐊᖓ ᐱᐅᔪᒻᒪᕆᒃ, ᐃᒻᒪᖃ ᑭᖑᓪᓕᕐᒥ 
ᑲᑎᒪᔨᐅᓕᕐᒥᑉᐸᑕ ᒪᒃᓖᓐ ᓇᓂᓯᑐᐃᓐᓇᕆᐊᓕᒃ ᑮᓇᐅᔭᓂᒃ ᐊᓯᖏᓐᓂ ᑕᐃᒪᐃᑦᓱᓐᓇᕈᒪᑐᐃᓐᓇᕐᓗᓂ. 
 
ᓄᖅᑲᐅᓯᕐᓗᖓ, ᐅᖃᖅᑏ, ᐅᖃᕈᒪᑐᓐᓇᖅᑐᖓ ᐃᓱᒪᑦᓴᖅᓯᐅᕆᐊᖃᖅᓯᒪᔪᐹᓘᒐᒪ ᑖᒃᑯᓇᓂ ᖃᑦᓯᒐᓛᓂ 
ᐱᓇᓱᐊᕈᓯᕐᓂ ᐊᓂᒍᖅᑐᓂ ᐊᒻᒪᓗ ᐱᕕᑦᓴᖃᕈᒪᕗᖓ, ᐅᕙᑦᓯᐊᕈᒋᐊᖅ ᐅᖃᖅᑲᐅᒐᒪ ᓄᓕᐊᕐᒪ ᒥᑦᓵᓄᑦ ᐊᒻᒪᓗ 
ᐃᓚᒪ ᐱᓕᕆᓂᐊᕈᑦᑕ ᒪᓕᒐᓕᐅᖅᑎᐅᓂᕐᒧᑦ ᒪᓕᒐᓕᐅᕐᕕᒻᒥ, ᐃᑲᔪᖅᓯᔭᐅᓂᖃᕆᐊᖃᕐᒥᔪᖅ 
ᒪᓕᒐᓕᐅᖅᑎᐅᔪᓄᖅᑦ ᒪᓕᒐᓂᓕᐅᕐᕕᒻᒥ ᐊᒻᒪᓗ ᐃᓄᖃᑎᒋᔭᐅᔪᓂᒃ, ᐃᓄᐃᑦ ᒪᑯᐊ ᐅᖔᖅᑎᑐᑦ. ᕼᐃᐊᓐᑐᓴᓐ 
ᒪᐃᑯᓪ ᐅᕙᓐᓂᒃ ᐃᑲᔪᖅᓯᓯᒪᔪᖅ ᐊᕐᕌᒍᓂᒃ ᓯᑕᒪᐅᔪᖅᑐᓂᒃ.  
 
ᐱᔭᕇᖅᓗᖓ, ᐅᖃᖅᑏ, ᖁᔭᓐᓇᒦᕈᒪᔭᒃᑲ ᐃᖃᓗᒻᒥᐅᑦ ᑕᑯᑦᓴᐅᑎᑦᓯᓂᖏᓐᓂᑦ ᓱᓕᔪᖅᓴᖅᓂᕐᒥᑦ ᐅᕙᓐᓂᑦ ᐊᒻᒪᓗ 
ᐅᑎᕋᔭᕈᒪᕗᖓ ᑕᒪᐅᖓ ᑕᖅᑭᕆᓛᖅᑕᑎᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐲᑰ. ᒪᓕᒐᓕᐅᑏᑦ ᐅᖃᐅᓯᑦᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᑦᓴᖃᕉᓐᓃᖅᑳᑦ? ᐊᖓᔪᖅᑳ 
ᐊᑭᓱᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 774-1(6): ᐱᕈᖅᐸᓪᓕᐊᓂᖅ ᐊᒻᒪᓗ ᐃᓕᑉᐸᓪᓕᐊᓂᖏᑦ ᓯᕗᓪᓕᖅᐹᒥᑦ 

ᒪᓕᒐᓕᐅᖅᑎᐅᓂᖅᒧᑦ ᒪᓕᒐᓕᐅᖅᕕᒻᒥᑦ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᕙᖓᓗ, ᓂᑯᕕᒍᒪᕗᖓ ᐅᓪᓗᒥᑦ ᑲᑎᒻᒪᓂᐅᔪᖅ 
ᑕᑯᑦᓴᐅᑎᑕᐅᓛᖅᒪᑦ ᑕᓚᕖᓴᒃᑯᑦ ᐃᓄᒃᑎᑐᑦ ᐊᒻᒪᓗ ᖃᓪᓗᓈᑎᑐᑦ ᖃᐅᑉᐸᑦ. ᖁᔭᓐᓇᒦᕈᒪᔭᒃᑲ ᓄᓇᓕᐅᔪᑦ 
ᑭᒡᒐᖅᑐᖅᑕᒃᑲ ᑭᖖᒐᒥᐅᑦ ᐊᒻᒪᓗ ᑭᒻᒥᕈᕐᒥᐅᑦ.  
 
ᒪᒥᐊᒍᒪᔪᖓ ᐊᑯᓂᑦ ᐊᐅᓚᖅᓯᒪᓚᐅᕋᒪ. ᖃᐅᔨᒪᓚᐅᖏᓐᓇᒪ ᒥᓂᔅᑑᓂᐅᔪᖅ ᐱᔭᓴᓕᐹᓘᒋᐊᖓᓂᑦ. 
ᒪᓕᒐᓕᐅᖅᑎᖑᖅᑎᓪᓗᖓ ᑲᑉᐱᐊᓱᓚᐅᖅᓯᒪᒐᒪ ᐊᒻᒪᓗ ᐅᖃᐅᓯᑦᓴᕆᓂᐊᖅᑕᑲᓗ, ᓇᓗᑦᓯᐊᓚᐅᖅᓯᒪᒐᒪ 
ᐱᒋᐊᖓᓕᖅᑎᓪᓗᑕ, ᐱᔭᕆᐊᑐᔫᓚᐅᖅᓯᒪᔪᖅ ᐅᕙᓐᓄᑦ. ᐅᖅᑰᔪᒻᒪᕆᐊᓘᖃᑦᑕᖅᓱᖓ ᐊᒻᒪᓗ ᓴᔪᑉᐸᓚᐅᖅᓯᒪᒐᒪ 
ᓂᑯᕕᒋᐊᖃᓕᕋᐃᒐᒪ ᐊᒻᒪᓗ ᖃᐅᔨᒪᖃᑦᑕᓚᐅᖅᓯᒪᖏᑦᑐᖓ ᖃᓄᐃᓕᓚᖓᒋᐊᑦᓴᓐᓂᑦ. 
 
ᐱᔭᕆᐊᑐᓚᐅᖅᓯᒪᔪᖅ ᐅᕙᓐᓄᑦ ᐱᒋᐊᖓᓕᖅᑎᓪᓗᖓ, ᑭᓯᐊᓂ ᒫᓐᓇᐅᓕᖅᑐᖅ ᓂᑯᕕᑦᓯᐊᕈᓐᓇᓕᖅᑐᖓ ᐊᒻᒪᓗ 
ᐊᑐᐃᓐᓇᐅᒪᑦᓯᐊᕈᓐᓇᓕᖅᓱᖓ ᐅᖃᐅᓯᕆᓚᖓᔭᖅᓂᑦ. ᐃᓕᑉᐸᓪᓕᐊᔪᖓ ᓱᓕ, 
ᐃᓕᑉᐸᓪᓕᐊᖏᓐᓇᖅᐸᓪᓕᐊᓇᐅᒻᒪᑦ. 
 
ᑕᕝᕙᓃᓕᕋᓗᐊᕋᑦᑕ ᐊᕐᕌᒍᑦ ᓯᑕᒪᑦ ᐅᖓᑖᓄᑦ, ᐱᒋᐊᖓᓕᖅᑎᓪᓗᖓ, ᒪᓕᒐᓕᐅᖅᑎ ᐃᖃᓗᑦᑑᑦᓯᐊᖅᒧᑦ 
ᐅᖄᓚᕙᓚᐅᖅᓯᒪᔪᖅ ᐅᕙᓄᑦ ᐊᖏᕐᕌᖅᓄᑦ ᐃᓛᓐᓂᒃᑯᑦ ᐊᒻᒪᓗ ᐃᑲᔪᖅᑐᖅᐸᓚᐅᖅᓯᒪᔪᖅ ᐱᕙᓪᓕᐊᑎᓪᓗᖓ 
ᒪᓕᒐᓕᐅᖅᑎᕈᖅᑎᓪᓗᖓ ᐊᒻᒪᓗ ᓴᖏᓂᕆᓚᐅᖅᓯᒪᔭᕋ. 

ᐃᓘᓐᓇᑎᓪᓗ ᑲᑎᒪᔨᐅᖃᑎᒃᑲ ᐃᑲᔪᖅᓯᒪᓂᖏᓐᓄᑦ ᐅᕙᓐᓂᑦ. ᒪᓕᒐᓕᐅᖅᑎᕈᕋᑖᑦᑎᓪᓗᑕ 
ᖃᐅᔨᒪᓚᐅᖅᓯᒪᖏᑦᑕᒃᑲ ᐅᕙᓃᑦᑐᑦ ᐃᓘᓐᓇᑎᒃ. ᑐᓴᖅᓯᒪᒐᓗᐊᖅᓱᒋᑦ ᐃᓚᖏᑦᑕ ᐊᑎᖏᑦ ᑭᓯᐊᓂ ᐃᒃᑲᕐᕆᐊᓗᒃ 
ᐱᖃᑎᑖᕆᑦᓴᐅᑎᒋᓚᐅᖅᓯᒪᔭᕋ ᐊᒻᒪᓗ ᖁᔭᓐᓇᒦᖅᑕᕋ ᐱᖃᑎᒋᒍᓐᓇᖅᓯᒪᒐᒃᑯ ᐊᕐᕌᒍᐃᑦ ᖄᖏᖅᑐᑦ, ᐊᒻᒪᓗ 
ᐃᑲᔪᖅᓯᒪᓂᖓ ᐱᒋᐊᖓᖅᓂᖓᓂᓂᑦ ᐊᒻᒪᓗ ᐊᕐᕌᒍᐃᑦ ᖄᖏᑦᑐᑦ ᐃᓚᖏᓐᓄᓪᓗ. 
 
ᔮᓐ ᑯᐊᒃᑭ, ᖁᔭᓐᓇᒦᕈᒪᓪᓚᕆᑦᑕᕋ ᐊᑦᓱᐊᓗᒃ. ᒪᓕᒐᓕᐅᖅᑎᖑᕋᑖᖅᑎᓪᓗᖓ, ᐅᖄᓚᖃᑦᑕᓚᐅᖅᓯᒪᒻᒪᑦ ᐅᕙᓐᓄᑦ 
ᐊᖏᕐᕋᖅᓄᑦ ᐊᒻᒪᓗ ᑐᓴᐅᒪᑎᑦᓯᑦᓯᐊᖃᑦᑕᖅᓯᒪᓂᖓᓄᑦ ᖃᓄᐃᓕᐅᖅᓂᐅᔪᓂᑦ ᐊᒻᒪᓗ 
ᖃᓄᐃᓕᐅᕆᐊᖃᕐᓂᖅᓂᑦ ᐅᖃᐅᑦᔪᐃᕙᑦᓱᓂ ᐊᒻᒪᓗ ᐃᓱᒪᓕᐅᕆᑦᓱᓂ ᐊᒻᒪᓗ ᐃᑲᔪᖅᓯᓯᒪᓪᓚᕆᑦᑐᖅ ᐅᕙᓂᑦ 
ᐱᕙᓪᓕᐊᓂᖅᓂᑦ. ᔮᓐ ᑯᐊᒃᑭ, ᖁᔭᓐᓇᒦᒃ ᐊᑦᓱᐊᓗᒃ. 
 
ᐅᖃᖅᑏ, ᐱᔭᕇᓕᖅᑐᖓ ᐅᖃᐅᓯᑦᓴᖅᓂᑦ. ᐃᑲᔪᖅᑐᖅᑕᐅᒍᒪᔪᖓ ᒪᓕᒐᓕᐅᖅᑎᐅᖃᑎᓐᓄᑦ ᐱᔭᕇᕈᒪᓂᖅᓂᑦ 
ᐅᖃᐅᓯᑦᓴᒃᑲᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐃᑲᔪᖅᑐᖅᑕᐅᒍᒪᔪᖅ ᒪᓕᒐᓕᐅᖅᑎᐅᖃᑎᒥᓐᓄᑦ ᐱᔭᕇᕈᒪᓂᖓᓂᑦ ᐅᖃᐅᓯᑦᓴᖏᓐᓂᑦ. 
ᐋᒡᒑᖅᑐᖃᖅᑳ? ᐋᒡᒑᖅᑐᖃᖏᑦᑐᖅ. ᑲᔪᓯᒋᐊᕆᑦ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᑲᑎᒻᒪᔨᐅᖃᑎᒃᑳ. ᐄ, ᐱᔭᕆᐊᑐᔪᒃᑰᖅᓯᒪᒐᓗᐊᖅᑎᓪᓗᑕ 
ᒪᓕᒐᓕᐅᖅᑎᐅᓪᓗᑕ, ᐱᕚᓪᓕᖅᓯᒪᓪᓚᕆᑦᑐᒍᑦ ᒐᕙᒪᑖᖅᑲᐅᖑᓪᓗᑕ, ᐊᒻᒪᓗ ᐃᑲᔪᖅᓯᒪᓂᑦᑎᓐᓂᑦ 
ᓂᕈᐊᖅᑕᐅᒪᕕᑦᑎᓐᓄᑦ, ᓄᓇᓕᐅᔪᓄᑦ ᐊᒻᒪᓗ ᐃᓘᓐᓇᖏᓐᓄᑦ ᓄᓇᕗᒻᒥᐅᓄᑦ, ᑕᑯᓐᓇᖅᓂᕗᑦ ᓄᓇᕘᒻᒥᑦ 
ᔭᐃᓚᐅᖅᓯᒪᖏᓐᓇᑕ ᐃᓗᐃᑦᑑᓂᖓᓂᑦ. 
 
ᑲᔪᓯᓂᖃᑦᓯᐊᖅᓯᒪᓂᕐᓂᑦ ᐱᔭᕇᖅᕕᒋᒋᐊᓕᓐᓄᑦ, ᐊᒻᒪᓗ ᓄᓕᐊᕋ, ᐃᑲᔪᖅᓯᒪᓂᖓᓄᑦ ᐃᓘᓐᓇᒍᑦ ᐊᒻᒪᓗ 
ᕿᓄᐃᓵᖃᑦᑕᖅᓯᒪᓂᖓᓄᑦ ᐊᐅᓚᑦᓯᒪᖃᑦᑕᖅᓂᖅᓂᑦ ᐊᒻᒪᓗ ᕿᑐᖓᒃᑲ ᕿᒪᑦᓯᒪᖃᑦᑕᓚᐅᖅᑕᒃᑲ ᐅᓪᓗᕋᓴᐃᑦ, 
ᐊᒻᒪᓗ ᐃᓚᓐᓄᑦ ᐃᑲᔪᖅᑐᖅᑕᐅᖏᒃᑯᒪ, ᐃᖅᑲᓇᐃᔮᕋ ᐱᔭᕆᐊᑐᓂᖅᓴᐅᒐᔭᓚᐅᖅᒪᑦ ᐊᒻᒪᓗ 
ᓴᖏᓐᓂᖃᖅᑎᑦᓯᓚᐅᖅᒪᑕ ᑲᔪᓯᒋᐊᕆᐊᖃᖅᓂᓐᓂᑦ. 
 
ᓂᕈᐊᖅᑎᒋᔭᕗᓪᓗ ᖃᐃᖃᑦᑕᓚᐅᖅᑐᑦ ᐅᕙᓐᓄᑦ ᖁᕕᐊᑦᓱᑎᒃ ᐅᕝᕙᓘᓐᓃᑦ ᐅᖃᖅᐸᑦᓱᑎᒃ ᖃᓄᑎᒋ 
ᐃᑲᔪᖅᓯᒪᓂᑦᑎᓐᓂᑦ ᐃᓅᓯᖏᓐᓂᑦ ᐊᒻᒪᓗ ᖁᕕᐊᒋᔭᕋ ᑐᓵᒋᐊᖓ ᐊᒻᒪᓗ ᐃᖏᕐᕋᐃᓐᓇᖅᑎᐸᑦᓱᓂᑎᒍᓪᓗ ᐊᒻᒪ 
ᒪᑐᒥᖓ ᐃᖅᑲᓇᐃᔮᒥᒃ ᓈᒻᒪᒃᑲᐃᔪᖅ ᐊᒻᒪ ᐃᑲᔪᕋᓱᐊᕐᓂᖅᓴᐅᔪᓐᓇᓂᖅᓴᐅᓇᕐᑐᖅ ᑕᐃᒃᑯᓂᖓ ᓄᓇᓕᓐᓂᒃ. 
 
ᐱᕈᕐᐸᓪᓕᐊᓯᒪᑦᓯᐊᖅᑐᖓ ᐃᓅᓯᓐᓂ ᐊᒻᒪᓗ ᐱᐅᓂᖅᓴᒥᒃ ᑕᑯᓂᐊᕈᓐᓇᖅᓱᒍ ᐃᓅᓯᕋ ᐊᒻᒪ ᖃᐅᔨᓗᖓ ᓱᓇᒥᒃ 
ᐱᓕᕆᐊᖃᓛᕈᒪᒻᒪᖔᕐᒪ ᓯᕗᓂᕆᓛᕐᑕᑎᓐᓂ. ᐃᓱᒪᕙᔪᒐᒪ ᐱᔭᕆᐊᑭᑦᑐᐊᐱᐅᒋᐊᖓ ᐃᖅᑲᓇᐃᔮᖅ 
ᐊᒻᒪᓗ ᓂᕆᐅᒋᓚᐅᖅᓯᒪᓐᖏᑕᕋ ᐱᔭᕆᐊᑐᔪᐊᓘᑦᑕᕐᓂᐊᕆᐊᖓ ᐊᒻᒪ ᑕᒪᓐᓇ ᐃᖅᑲᓇᐃᔮᕆᑦᓯᐊᕆᐊᓕᕗᑦ. 
 
ᑕᐃᒪ ᐃᖅᑲᓇᐃᔮᕆᓯᒪᓕᕋᒃᑯ ᐊᒻᒪᓗ ᓴᐱᓐᖏᓂᖅᓴᐅᓂᖅᓱᖓ, ᐱᐅᓂᖅᓴᒥᒃ ᐃᓅᖃᑎᒋᑦᓯᐊᕈᒪᓕᕐᑕᒃᑲ 
ᓂᕈᐊᕐᑕᐅᓯᒪᔪᑦ ᓯᕗᓕᕐᑏᑦ. ᐊᒻᒪ ᑲᔪᓯᑦᓯᐊᕐᑐᒥᒃ ᐃᖅᑲᓇᐃᔮᑦᓯᐊᕚᓘᑦᓱᓂ. ᑕᐃᒪᓐᖓᑦ 
ᖁᓚᕐᓂᖅᑕᖃᕆᐊᖃᓐᖏᑦᑐᖅ ᐅᐱᓐᓇᕋᓂ ᐃᓄᓐᓄᑦ ᑕᐅᑐᒐᐅᔪᑎᑦ ᐊᒻᒪ ᖃᐅᔨᓴᑦᓯᐊᖏᓐᓇᕐᓗᑎᑦ 
ᖃᓄᐃᓕᐅᑦᑕᓕᕐᒪᖔᕐᐱᑦ. 
 
ᑭᓯᐊᓂ ᐃᓄᑐᐃᓐᓇᐃᓐᓇᐅᒐᑦᑕ, ᐊᒻᒪᓗ ᑕᒻᒪᖅᑐᐃᓐᓇᐅᓲᖑᑦᓱᑕ ᖃᐅᔨᒪᑦᓯᐊᕐᑕᕋ , ᐃᓅᓯᖃᕋᑦᑕ 
ᑭᒃᑯᑐᐃᓐᓇᓕᒫᑎᑐᑦ ᑭᓯᐊᓂ ᐃᓂᖃᕋᑦᑕ ᐃᖅᑲᓇᐃᔭᕐᕕᒋᒋᐊᓕᑦᑎᓐᓂᒃ ᐊᑦᓱᐊᓘᕐᓗᑕ ᐱᔾᔪᑎᓗᒋᑦ ᐃᓄᐃᑦ, 
ᐱᑦᓯᐊᕋᓱᐊᕐᐸᑦᑐᒍᑦ ᐱᔨᑦᓯᑦᓯᐊᕋᓱᐊᖅᓱᒋᑦ ᐃᓄᐃᑦ ᑕᐅᑐᒐᖏᑦ. 

ᓇᑯᕐᒦᕐᑕᒃᑲ ᓂᕈᕐᑕᐅᓯᒪᕕᓐᓃᑦᑐᑦ ᐃᓄᖁᑎᒃᑲ ᐃᑲᔪᐃᓐᓇᕐᒪᑕ. ᓂᕈᐊᕋᑦᓴᐅᑲᓐᓂᓛᕐᑐᖓ ᑕᐃᒪᐃᒍᓐᓇᑐᐊᕈᒪ. 
ᓇᑯᕐᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᐅᑎᑦᓴᖅ 3. ᒪᓕᒐᓕᐅᕐᑏᑦ ᐅᖃᐅᓯᖏᑦ. ᒪᓕᒐᓕᐅᕐᑏᑦ ᐅᖃᐅᓯᑦᓴᖃᕐᐸᑦ ᓱᓕ? ᑲᑎᒪᐅᑎᑦᓴᖅ 4. 
ᑭᐅᒍᑏᑦ ᐅᖃᐅᓯᒃᑯᑦ ᐊᐱᖅᑯᑎᓂᒃ. ᑭᐅᒍᑏᑦ ᐅᖃᐅᓯᒃᑯᑦ ᐊᐱᖅᑯᑎᓂᒃ. ᑲᑎᒪᐅᑎᑦᓴᖅ 5. ᐃᓕᑕᖅᓯᓂᖅ 
ᐳᓛᖅᑐᓂᒃ ᒪᓕᒐᓕᐅᕐᕕᒻᒥ. ᐊᓇᕈᐊᖅ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᓇᕈᐊᖅ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᐅᖃᖅᑏ ᐅᕙᓐᓂᒃ ᐊᓇᐅᒍᓐᓇᕈᒪ, ᐊᓇᐅᒐᔭᕐᑐᖓ. ᐳᐃᒍᓚᐅᓐᖏᑕᕋ 
ᐅᓇ ᐃᓄᒃ ᐊᓈᓇᓐᓂᒃ ᐊᑎᓕᒃ, ᔨᓂ ᑯᓱᒐᖅ. ᐳᐃᒍᕈᒪᔭᕋ ᑭᖑᓪᓕᕐᐸᐅᑎᓪᓗᒍ, ᑯᑭᐅᑉ ᓄᑲᖅᓯᐹᖁᑎᖓ 
ᐸᓂᖏᓐᓂ, ᓇᓪᓕᒋᔭᕋ ᐊᑦᓱᐊᓗᒃ ᐊᓈᓇᒋᒐᒃᑯ ᑐᖅᓱᕋᕐᓂᒃᑯᑦ. 
 
ᑭᓯᐊᓂᓕ, ᐃᓕᑕᖅᓯᔪᒪᔪᖓ, ᒫᓐᓇ, ᐃᓄᒻᒥᒃ, ᒥᓂᔅᑕᕈᕆᐊᓐᖓᑎᓪᓗᖓ ᐊᐱᕆᓚᐅᖅᓯᒪᔭᕋ 
ᐃᑲᔪᕐᑎᓪᓚᕆᒋᔪᓐᓇᕐᒪᖔᒃᑯ ᐊᒻᒪ ᐊᖏᓚᐅᖅᓯᒪᔪᖅ ᑕᐃᑦᓱᒥᖓ ᐅᓇᒻᒥᐊᒥᒃ. 
 
ᐃᓕᑕᕆᔪᒪᔭᕋ ᒪᐃᒃ ᑯᐊᑦᓂ ᐃᑲᔪᖅᑎᓪᓚᕆᒋᓚᐅᖅᓯᒪᔭᕋ. ᐃᖅᑲᓇᐃᔭᑦᓯᐊᖅᓯᒪᔪᐹᓗᒃ ᓄᓇᓕᓐᓄᑦ. ᐊᕐᕌᓂ, ᑖᓐ 
ᓯᐅᕆᒃᑯᒃ ᕌᓐ ᒪᒃᓖᓐᑯᒃ ᑎᑭᓯᒪᑎᓪᓗᒋᒃ ᐱᔾᔪᑎᒋᑦᓱᒍ ᐃᖅᑲᓇᐃᔭᑦᓯᐊᕐᓂᖓ ᒪᐅᓐᖓᕈᓐᓇᔪᔫᒃ. 
 
ᐅᖃᐅᑎᓯᒪᔮᖓ ᐅᑭᐅᖑᓂᐊᕐᑐᖅ, ᕼᐊᑭᕐᑏᑦ ᐃᖕᕐᖑᓯᖓ ᐊᖅᑯᓵᓛᕐᑐᖅ ᐃᖃᓗᓐᓄᑦ ᐊᒻᒪᑦᑕᐅᖅ 
ᐃᖅᑲᓇᐃᔮᕆᓯᒪᕐᔪᐊᕐᒪᒍ ᐊᒻᒪ ᐊᑭᖃᓐᖏᑦᑐᓂ ᐊᒥᓱᐊᓗᓐᓂ ᐃᑲᔪᕐᑎᐅᖃᑕᐅᒻᒥᔪᖅ, ᓄᓇᓕᐸᐅᔭᐃᑦ ᑲᑎᒪᔨᖏᑦ,  
ᑲᑎᒪᔨᕋᓛᖑᖃᑕᐅᔪᑦ ᓄᓇᓕᐸᐅᔭᕐᓄᑦ ᐊᒻᒪ ᐃᖅᑲᓇᐃᔭᕋᓱᐊᓕᕋᐃᒐᒪ ᐃᖅᑲᓇᐃᔮᓐᓂᒃ, ᕿᓂᓲᖑᔪᖓ ᐅᕙᓐᓂᒃ 
ᐱᔪᓐᓇᓂᖅᓴᒥᒃ ᑕᐃᒪ ᑖᓐᓇ ᕿᒥᕐᓗᒋᔪᓐᓇᕐᐸᕋ. 
 
ᑕᐃᒪ, ᓇᑯᕐᒦᕈᒪᒻᒥᔭᕋ ᐃᖅᑲᓇᐃᔭᕐᓯᒪᑦᓯᐊᕐᓂᖓᓄᑦ ᐅᕙᓐᓄᑦ ᐱᓕᕆᑎᓪᓗᒐ ᓄᓇᓖ ᒐᕙᒪᓕᕆᔨᖏᓐᓂ 
ᐃᖏᕐᕋᔫᓕᕆᔨᖏᓐᓂᓗ. ᐃᓕᑕᕆᔭᕋ ᑐᓐᖓᓱᖁᑦᓱᒍ ᒪᓕᒐᓕᐅᕐᕕᒻᒧᑦ ᓇᑯᕐᒦᕐᓗᒍᓗ ᐃᖅᑲᓇᐃᔭᑦᓯᐊᖅᓯᒪᒻᒪᑦ 
ᐱᕙᓪᓕᐊᖁᓪᓗᑕ ᐅᕙᓂ ᒪᓕᒐᓕᐅᕐᕕᒻᒥ ᐊᒻᒪ ᐃᓕᑕᕆᔭᕋ ᒪᐃᒃ ᑯᐊᑦᓂ ᒪᓕᒐᓕᐅᕐᕕᒻᒧᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ, ᒪᐃᒃ. ᐃᓕᑕᖅᓯᓂᖅ ᐳᓛᖅᑐᓂᒃ ᒪᓕᒐᓕᐅᕐᕕᒻᒧᑦ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓵᔨᒃᑯᑦ): ᓇᑯᕐᒦᒃ, ᐅᖃᖅᑏ. ᐃᓕᑕᖅᓯᔪᒪᕗᖓ ᐅᕙᓐᓂᒃ ᐃᑲᔪᖅᓱᖃᑦᑕᓚᐅᖅᑐᒥᑦ 
ᓂᕈᐊᖅᑕᐅᓯᒪᓂᕐᓂᒃ. ᑎᑭᕋᑖᖅᑐᑕ ᐃᖃᓗᓐᓄᑦ ᐅᕙᓐᓂᒃ ᐃᑲᔪᖅᓱᖅᑐᒻᒪᕆᐅᓚᐅᕐᒪᑦ ᐊᔭᐅᖅᓯᕙᑦᑐᖓᓗ ᐅᕙᖓ 
ᓂᕈᐊᖅᑕᐅᓯᒪᕕᖓᓄᑦ ᐃᖅᑲᓇᐃᔭᑦᑎᐊᖁᓪᓗᓂᖓ. ᓄᓕᐊᕋ ᒫᒡᒍᕋ ᕼᐊᕕᐅᔭᖅ. ᐊᒻᒪ ᐊᔭᐅᕆᐊᕈᒪᕙᒃᑲ 
ᒪᓕᒐᓕᐅᖅᑎᐅᖃᑎᒃᑲ ᐃᑲᔪᖅᓱᖃᑦᑕᖁᓪᓗᒋᑦ. ᑕᒻᒪᖃᑦᑕᕋᓗᐊᖅᑎᓪᓗᖓ, ᑕᒻᒪᑕᕐᓂᒃ ᐋᖅᑮᒋᐊᖏᓐᓇᕐᒪᑦ ᑐᐊᕆᔅ 
ᓈᓐᓯ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᐊᖓᔪᖅᑳ ᐲᑯ. 

ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥ ᑐᓐᖓᓱᑦᑎᑦᑎᒍᒪᕗᖓ ᒪᓕᒐᓕᐅᕐᕕᒻᒧᑦ. 
ᓯᕗᓪᓕᖅᐹᒥᑦ ᓂᕈᐊᖅᑎᒋᔭᐅᔪᓄᑦ ᐃᑲᔪᖅᑎᖓ ᑖᓄᑦ ᕼᐊᕕᐅᔭᐅᑉ ᖁᕐᓗᖅᑑᕐᒥᐅᖅ. 
 
ᑖᓄᑦ ᐅᖄᓚᕕᒌᓐᓇᖃᑦᑕᕋᒃᑯ. ᑖᓄᑦ ᐅᕙᒍᑦ ᐊᓪᓚᕝᕕᖓᓄᑦ ᐅᖄᓚᖃᑦᑕᕐᒪᑦ ᐊᒥᓱᓂᒃ ᓂᕈᐊᖅᑎᒋᔭᖏᑕ 
ᐃᓱᒫᓘᑎᖏᓐᓄᑦ, ᐊᒃᓱᕈᖅᑐᒻᒪᕆᐅᖃᑦᑕᖅᐳᖅ ᖁᕐᓗᖅᑐᕐᒥᐅᑦ ᐱᔾᔪᑎᒋᓪᓗᒋᑦ. ᐃᓛᓐᓂᒃᑯᑦ ᑖᓄᑦ 
ᓇᓂᔭᐅᔅᓴᐅᕙᓐᖏᓚᖅ ᐅᖄᓚᐅᑎᒃᑯᑦ, ᐊᓪᓚᕝᕕᖓᓄᑦ ᐅᖄᓚᒐᐃᒐᒪ ᐊᒻᒪ ᓂᕈᐊᖅᑎᖏᓐᓄᑦ ᐃᑲᔪᖅᑎᖓ 
ᑭᐅᒐᐃᒻᒪᑦ ᐅᖃᐅᑎᕙᒃᑲᒃᑯ ᐹᓪ ᒫᑎᓐ ᐋᑐᕚᒥ ᐅᖄᓚᓂᕋᖅᑐᒍ, ᐅᕝᕙᓘᓐᓃᑦ ᔮᓐ ᑯᕆᑦᑎᐊᓐ ᐅᖄᓚᓂᕋᖅᑐᒍ, 
ᑖᓄᑦ ᐅᖃᕐᕕᒋᔪᓐᓇᖅᐸᕌ? ᑖᓄᑦ ᑭᐅᑦᑕᐅᑎᒋᕙᑦᑐᓂ. 
 
ᑕᐃᒪᐃᒻᒪᑦ ᑐᓐᖓᓱᑦᑎᒍᒪᕙᕋ ᒪᓕᒐᓕᐅᕐᕕᒻᒧᑦ ᐊᒻᒪ ᑖᓄᑦ ᓄᓕᐊᑯᓗᐊ ᐊᒻᒪ ᐱᖃᓐᓇᕆᔭᒻᒪᕆᕗᑦ ᐃᓚᒌᑦᑐᑕ, 
ᒫᒡᒍᕋᑦ ᑕᕝᕙᓃᑦᑐᖅ ᐅᖃᓐᖑᐊᕐᕕᔅᓴᐅᖏᓐᓇᖅᑐᓂᓗ ᖁᕐᓗᖅᑑᕐᒦᒐᐃᒐᒪᓗ ᖃᐃᖁᔩᓐᓇᖃᑦᑕᕐᒪᑦ 
ᑳᐱᕆᐊᖁᔨᓪᓗᓂ. ᖁᕕᐊᓱᖃᑎᒌᑦᑎᐊᖃᑦᑕᖅᓯᒪᕗᒍᑦ. ᑐᓐᖓᓱᑦᑎᒍᒪᕙᕋ ᒫᒡᒍᕋ ᐃᖃᓗᓐᓄᑦ ᐱᓗᐊᖅᑐᒥ 
ᒪᓕᒐᓕᐅᕐᕕᒻᒧᑦ. 
 
ᐊᒻᒪ, ᐅᖃᖅᑏ, ᓂᕈᐊᖅᑎᒋᔭᕋ ᐊᑯᓂᒻᒪᕆᓪᓗ ᐃᖃᓗᒻᒥᐅᑕᐅᔪᖅ, ᓴᓂᕋᒻᒥᐅᒥᓂᖅ ᐊᖑᓇᓱᑦᑎᑦᑎᐊᕙᒻᒪᕆᒃ 
ᐆᒪᔪᕐᓂᐊᖅᑎᒃᑯᓐᓄᑦ ᐃᖃᓗᓐᓂᑦ, ᑲᑎᒪᔨᐅᖃᑦᑕᖅᓯᒪᓪᓗᓂ ᓄᓇᓕᐸᐅᔭᒃᑯᓐᓄᑦ ᐃᖃᓗᓐᓂᑦ, 
ᓯᕗᓕᖅᑎᑦᑎᐊᕙᒻᒪᕆᐅᔪᖅ ᓴᐃᒪᓐ ᓇᑖᖅ, ᑐᓐᖓᓱᑦᑎᒍᒪᕙᕋ ᓴᐃᒪᓐ ᒪᓕᒐᓕᐅᕐᕕᒻᒧᑦ.  
 
ᐅᕙᖓᑦᑕᐅᖅ ᑕᓕᖅᐱᐊᓃᑦᑐᖅ, ᐅᖃᖅᑏ ᓂᕈᐊᖅᑎᒋᔭᕋᑦᑕᐅᖅ ᐊᕐᓇᓄᑦ ᑲᑎᒪᔨᐅᖃᑕᐅᔪᖅ, 
ᐃᖅᑲᓇᐃᔭᖃᑎᒋᖃᑦᑕᓚᐅᖅᓯᒪᔭᕋ ᐃᓐᓇᕐᓂᒃ ᐃᓕᓴᐃᔨᐅᓪᓗᓕᓄᒃ 1980 ᐱᒋᐊᕋᑖᖏᓐᓂᑦ 
ᐅᑭᐅᖅᑕᖅᑐᒦᔅᓯᒪᔪᖅ 20-ᓂᒃ ᐊᕐᕌᒍᓂᒃ, ᑭᒻᒥᕈᕐᒦᒋᐊᕐᖓᖅᑰᓚᐅᖅᓯᒪᔪᖅ, ᒧᕇᓐ ᑑᕼᐅᑎ ᑐᓐᖓᓱᒋᑦ 
ᒪᓕᒐᓕᐅᕐᕕᒻᒧᑦ ᒧᕇᓐ. 
 
ᓴᓂᐊᓃᑦᑐᖅ ᒧᕇᓐ ᓂᕈᐊᖅᑎᒐᑦᑕᐅᖅ, ᒪᐃᒃ ᑯᐊᑦᓂ ᐊᒻᒪ ᔮᒃ ᓇᓗᓇᐃᑦᓯᑦᑎᐊᖅᑐᒻᒪᕆᐅᖅᑲᐅᒻᒪᑦ ᑭᓇᐅᒻᒪᖔᖅ 
ᒪᐃᒃ. ᖃᐅᔨᒪᓐᖏᓚᐃᓪᓕ ᐅᖃᖅᑏ, ᐅᓐᓄᒃ ᑮᓇᐅᔭᓕᐅᕋᓱᑦᑐᓂᒃ ᐱᖃᑕᐅᓚᐅᕐᒪᑦ ᓂᐅᕕᐊᔅᓴᖃᖅᑐᓂ 
ᐊᒧᔭᐅᓂᐊᖅᑐᓂᒃ ᐊᕝᕙᖏᓐᓂᑦ ᑮᓇᐅᔭᖅᑖᕋᓱᐊᖅᑐᓂᒃ. 
 
ᐅᖃᖅᑏ, ᑮᓇᐅᔭᖃᓚᐅᓐᖏᓐᓇᒪ ᓂᐅᕕᕆᐊᖓ ᓇᓚᐅᑦᑖᕈᑎᓂᒃ. ᐊᓯᓐᓂᒃ ᓵᓚᔅᓴᖅᑎᑦᑎᒐᓱᖔᓕᓚᐅᕋᒪ 
ᐊᕝᕙᖏᓐᓂᑦ ᑮᓇᐅᔭᖅᑖᕋᓱᐊᖅᑐᓂᒃ ᐅᖃᖅᑏ ᓵᓚᔅᓴᓚᐅᖅᐳᕐᓕ ᐊᓯᓇ ᐊᓗᕈᑦ ᐅᕙᖓ ᐊᓪᓚᕝᕕᖓᓂᑦ 
ᐃᖅᑲᓇᐃᔭᖃᑦᑕᓚᐅᖅᓯᒪᔪᖅ ᓲᖃᐃᒻᒪ ᖁᔭᓐᓇᒦᖅᐸᕋ ᒪᐃᒃ ᐴᖅᓯᓚᐅᕐᒪᑦ ᐱᖓᓲᔪᖅᑐᓂᒃ ᓇᓚᐅᑦᑖᕈᑎᓂᒃ. 
ᑐᓐᖓᓱᑦᑎᒍᒪᕙᕋ ᒪᐃᒃ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᐃᓕᑕᖅᓯᓂᖅ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᓯᒪᔪᓂᒃ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑐᒎᖅᑐᖅ): ᑭᓇᒥᑦᑐᖅ ᐃᓕᑕᖅᓯᓚᐅᕐᓚᖓ ᐅᓪᓗᒥ. ᐅᖃᖅᑏ ᕿᓂᕋᓗᐊᕋᒪ ᑭᓇᒥᑦ 
ᐃᓕᑕᖅᓯᔪᓐᓇᕐᒪᖔᕐᒪ, ᑭᓯᐊᓂ ᐃᓕᑕᕆᔪᒪᕙᕋ ᒪᓕᒐᓕᐅᖅᑎᕈᕋᑖᖅᑎᓪᓗᑕ ᐅᕙᑦᑎᓐᓂᒃ 
ᐅᐱᒍᓱᐃᓐᓇᖃᑦᑕᓚᐅᕐᒪᑕ ᐆᑦᑑᑎᒋᓗᒍ, 1999-ᒥ ᐅᕙᖓ ᐊᓪᓚᕝᕕᖓᓃᑎᓪᓗᖓ ᐊᐃᑉᐸᖓᓂᑦ ᓄᓇᓕᒻᒪ 
ᑕᓗᕐᔪᐊᕐᒥ, ᒪᐃᔭᖓᑦ ᑕᓗᕐᔪᐊᕐᒥ, ᐊᓪᓚᑦᑎᖓ ᕼᐋᒻᒪᓚᒃᑯᓐᓂᑦ ᐊᒻᒪ ᐃᓪᓗᓕᕆᔨᒃᑯᓐᓄᑦ  

ᑲᑎᖃᑎᖃᕆᐊᖅᑐᓚᐅᕐᒪᑕ ᐅᕙᓐᓂᒃ 1999-ᒥ ᐱᔾᔪᑎᒋᓪᓗᒍ ᐃᓪᓗᓂᒃ ᐊᒥᒐᖅᓴᕐᓂᕗᑦ ᓄᓇᑦᑎᓐᓂᑦ, 
ᐃᑲᔪᕈᒪᓚᐅᕐᒪᑕ ᐃᓪᓗᓕᐅᕈᒪᓪᓗᑎᒃ ᑕᐃᑲᓂ ᓄᓇᓕᖓᓐᓂᑦ, ᐱᔾᔪᑎᒋᓪᓗᒍ ᓄᑖᖑᓗᐊᕐᓂᕗᑦ 
ᖃᐅᔨᒪᑦᑎᐊᓚᐳᓐᖏᓐᓇᒪ ᖃᓄᐃᒋᐊᖃᕐᒪᖔᕐᒪ. 
 
ᑕᐃᒃᓱᒪᓂ ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᒋᓚᐅᖅᑕᖓᑦ ᓴᓂᓪᓕᕋ ᐊᓇᕈᐊᖅ, ᑕᐃᒃᓱᒪᓂ ᐃᓪᓗᓕᕆᔨᕐᔪᐊᒃᑯᓐᓄᑦ 
ᒥᓂᔅᑕᐅᑎᓪᓗᒍ, ᖁᔭᓐᓇᒦᕈᒪᕙᕋ ᐃᓕᑕᕆᓪᓗᒍᓗ. ᐅᐱᕐᖔᖓᓂᑦ 12-ᖑᓚᐅᖅᐳᑦ ᓄᑖᑦ ᐃᓪᓗᓕᐊᑦ. 
 
ᐃᓪᓗᓕᕆᔨᒃᑯᓐᓄᑦ, ᐃᑲᔪᕐᓯᒪᒻᒪᑦ ᐃᑲᔪᖅᑐᐃᓯᒪᓪᓗᓂᓗ ᑕᐃᒃᓱᒥᖓ ᓄᓇᓕᐅᔪᒥᒃ ᑕᕝᕗᓇ ᐱᓕᕆᕕᒻᒥᑎᒍᑦ. 
ᑕᒪᓐᓇ ᐊᓯᔾᔨᕈᑕᐅᓯᒪᓪᓗᓂ ᐃᑲᔪᖅᑐᐃᓂᕐᒧᑦ ᓄᓇᓕᐅᔪᓂᒃ. ᐊᒻᒪ, ᔮᒃ ᐊᓇᕈᐊᖅ ᐃᑲᔪᕐᓯᒪᒻᒪᑦ ᓄᓇᕗᒻᒧᑦ, 
ᒪᓕᒐᓕᐅᖅᑎᐅᓪᓗᓂ ᓄᓇᕗᒻᒧ ᑲᓇᑕᐅᑉ ᒪᓕᒐᓕᐅᕐᕕᖓᓂ. 
 
ᐅᐱᒋᔪᒪᔭᕋ ᑎᓕᔭᐅᓚᐅᕐᓂᖓᓄᑦ ᐅᑭᐅᖅᑕᖅᑐᒥ ᑭᒡᒐᑐᖅᑎᐅᓂᐊᕐᓂᖓᓄᑦ. ᑐᑭᓯᐊᓂᖃᑦᑎᐊᕐᒪᑕ ᑕᒪᒃᑯᐊ 
ᓄᓇᓕᐅᔪᑦ ᒥᑭᔪᑕᐅᔪᑦ ᐊᐅᓚᓂᖏᓐᓂᒃ. ᓄᓇᓕᓐᓄᖃᑦᑕᕐᓯᒪᓪᓗᓂ, ᑐᓐᖓᓇᑦᑎᐊᖅᑐᓂ ᒥᑭᔪᑕᐅᔪᓄᑦ 
ᓄᓇᓕᓐᓄ ᖃᐅᔨᒪᕙᓚᐅᖅᑐᓂᓗ ᖃᓄᐃᓕᖓᓕᕐᓂᖏᓐᓂᒃ ᑕᒪᒃᑯᐊ ᓄᓇᓕᐅᔪᑦ ᒥᑭᔪᑕᐅᔪᑦ. ᑕᒪᓐᓇ 
ᐱᔾᔪᑎᒋᓪᓗᒍ ᐊᒻᒪᓗ ᖃᐅᔨᒪᓂᖓ ᒪᓕᒃᑐᒍ ᐊᒃᓱᕈᕐᓯᒪᓂᖃᖅᑐᓂᓗ ᑕᐅᕙᓐᖓᑦ ᐃᓕᖅᑯᓯᑐᖃᐅᔪᒥᒃ ᐊᒃᓱᐊᓗᒃ 
ᑐᑭᓯᐊᓂᖃᑦᑎᐊᖅᑐᖅ ᖃᓄᐃᓕᐅᕆᐊᖃᕐᓂᐅᔪᒥᒃ. 
 
ᑕᐃᓐᓇ ᑲᔪᓯᑦᑎᑐᐊᖁᕙᕋ ᐊᒻᒪ ᐱᓕᕆᓂᐊᖅᑐᖅ ᐊᔪᓐᖏᑕᒥᒍᑦ. ᑕᐃᒪᓕ ᒫᓐᓇᐅᔪᖅ ᐃᓕᒃᓯᓐᓂᒃ 
ᐃᓕᓴᕐᓯᖃᑎᖃᕈᒪᕗᖓ ᐅᐱᒋᓗᒍᓗ ᐊᓇᕈᐊᖅ ᐃᑲᔪᕐᓯᓂᖓᑦ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᐃᓈᕐᓗᒍ, ᖁᔭᓐᓇᒦᕈᒪᔪᖓ ᐊᒻᒪ 
ᐃᓕᑕᕐᓯᔪᒪᓪᓗᖓ ᐃᖃᓗᒻᒥᐅᓂᒃ ᑐᓐᖓᓱᑦᑎᑕᐅᕙᒃᑲᒪ ᐃᓚᑲᓪᓗ. ᐱᓗᐊᖅᑐᒥᒃ ᑕᐃᒃᑯᐊ ᐃᖃᓗᓐᓃᑦᑐᑦ, ᐃᓚᒃᑲ, 
ᐊᒻᒪ ᐊᔭᒐ ᐃᓄᒃᔪᐊᖅ. ᑕᑯᓚᐅᓐᖏᑕᕋᓗᐊᕋ ᖁᔭᓐᓇᒦᕈᒪᕙᕋ. 
 
ᐅᖃᖅᑎ, ᐃᓕᑕᕐᓯᔪᒪᔪᖓ, ᓯᕗᓪᓕᖅᐸᐅᔪᒪᖅᑲᐅᒐᓗᐊᖅᑐᖓ ᐃᓕᑕᕐᓯᓗᖓ ᒪᐃᒃ ᑯᐊᑦᑎᒥᒃ, ᑐᓂᑦᑎᐊᓐᓂ 
ᐃᒃᓯᕚᖅᑐᖅ. ᑕᐃᓐᓇ ᕼᐊᒻᓚᒃᑯᓐᓄᑦ ᐊᓪᓚᑦᑎᐅᖃᑦᑕᓚᐅᕐᓯᒪᔪᖅ ᑎᑭᕋᕐᔪᐊᒥ, ᐊᒻᒪᓗ ᓴᓪᓕᓂ ᕼᐊᒻᓚᒃᑯᓐᓄᑦ 
ᐊᓪᓚᑦᑎᐅᓚᐅᕐᓯᒪᒻᒥᔪᖅ ᐊᑯᓂᑲᓪᓚᐅᔪᖅ. ᖃᐅᔨᒪᑦᑎᐊᖅᑕᕋ ᓄᓇᖅᑲᑎᒋᔭᐅᔪᔭᑐᐃᓐᓇᕐᒪᑦ, 
ᖃᓪᓗᓈᒍᒐᓗᐊᖅᑐᓂᒃ. ᐃᓄᑐᐃᓐᓇᐅᒻᒪᑦ, ᐃᓕᓐᖓᑦᑎᐊᓕᖅᑐᖅ ᐃᓕᖅᑯᓯᑦᑎᓐᓂᒃ ᐱᖁᓯᑦᑎᓐᓂᒃ. ᒪᐃᒃ ᑯᐊᑦᓂ. 
 
ᐃᓄᓕᕐᕕᓯᐅᑦᑎᐊᖁᔨᒻᒥᔪᖓ ᑐᕉᑎ ᐳᕈᔅᒧᑦ, ᐊᓂᒪ ᓄᓕᐊᖓ. ᖁᔭᓐᓇᒦᖅᐸᒃᑲ ᐃᓕᑕᕆᓪᓗᒋᓪᓗ. ᒫᑕ ᐸᓂᑲᒃ, 
ᐃᑲᔪᖅᑎᒐ ᑎᑭᕋᕐᔪᐊᒥ, ᐊᒻᒪ ᐳᕋᐃᐊᓐ ᒪᓃᑦᑐᖅ, ᐅᖄᓚᐅᒻᒥ ᑭᐅᔨᐅᔪᖅ ᑲᖏᖅᖠᓂᕐᒥ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 



ᕿᑎᖅᑰ, ᑎᓯᐱᕆ 4, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

 

4855 

ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᓱᓕᒃᑲᓐᓂᖅ? ᒪᓕᒐᓕᐅᖅᑏᑦ, ᖃᓄᐃᒃᓴᖏᒃᑯᑦᓯ, 
ᐅᖃᕈᒪᒻᒥᔪᖓ ᐅᓪᓗᒥ ᐸᓂᒐ 14-ᕈᕐᒪᑦ, ᐸᓂᒐ ᓯᐅᓪᓯ, ᒨᔅ ᔮᒥᐅᑕᐅᔪᖅ ᐊᓈᓇᒌᒃ. ᑕᑯᓂᐊᖅᑕᒃᓴᕆᕙᕋ 
ᖁᕕᐊᓱᕝᕕᒻᒥ, ᑕᐃᒃᑯᐊᓗ ᐃᓄᒃᑎᐊᕙᓗᐃᑦ ᐊᕐᕕᐊᕐᒥᐅᑦ. ᖁᔭᓐᓇᒦᒃ.  
 
>>ᐸᑦᑕᑐᖅᑐᑦ 
 
ᑲᑎᒪᔾᔪᑎᒃᓴᖅ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑲᑎᒪᔾᔪᑎᒃᓴᖅ 7. ᐅᑎᕐᓗᑕ ᑲᑎᒪᔾᔪᑎᒃᓴᓄᑦ 6. ᐳᑭᕐᓇᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 725-1(6): ᐃᒥᐊᓗᒻᒥᒃ ᑎᑭᓴᐃᕕᒻᒥ ᐃᖅᑲᓇᐃᔮᒃᓴᐃᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᕿᑎᕐᒥᐅᒧᑦ ᒪᓕᒐᓕᐅᖅᑎᐅᖃᑎᓐᓄᒃ, ᑭᒡᒐᖅᑐᐃᔪᖅ 
ᐃᖃᓗᑦᑑᑦᑎᐊᕐᒧᑦ, ᐊᖓᔪᖅᑳ ᑎᒍᒥᐊᖅᑐᖅ ᐃᒥᐊᓗᓕᕆᓂᕐᒥᒃ ᐊᒻᒪᓗ ᖁᔭᓐᓇᒦᖅᐸᕋ ᓯᓚᑐᔪᒻᒪᕆᓐᓄᑦ 
ᐅᖃᐅᓯᖏᓐᓄᑦ, ᑭᓯᐊᓂ ᑕᐃᒃᑯᐊ ᐅᖃᐅᓰᑦ ᐅᑎᖅᑎᓐᓂᐊᖅᑕᒃᑲ ᑭᐅᑦᓯᐊᖏᑉᐹᖓ. 
 
ᐅᖃᖅᑏ, ᒪᕐᕉᓐᓂᒃ ᐃᓂᑦᓴᖅᑕᖃᕐᒪᑦ ᓄᑖᕐᒥᒃ ᐃᒥᐊᓗᑦᑖᕐᕕᒻᒥ ᓇᑦᓴᖅᓯᒪᔭᓐᓂᒃ ᐱᖃᓯᐅᑎᓯᒪᑦᓱᑎᒃ ᒪᐃᔭᖓᓐᓂᒃ 
ᑕᐃᒃᑯᐊ ᓄᓇᓖᑦ. ᐅᖃᖅᑏ, ᑖᒃᑯᐊ ᐃᖅᑲᓇᐃᔮᑦᓵᒃ ᒪᕐᕉᒃ ᐃᒥᐊᓗᑦᑖᕐᕕᑦᑖᖅᑲᐅᒧᑦ ᑲᖏᖅᖠᓂᕐᒥ, ᑖᒃᑯᐊ ᒪᕐᕉᒃ 
ᐃᖅᑲᓇᐃᔮᑦᓴᐅᔫᒃ ᓄᑖᖑᕚᒃ ᐅᕝᕙᓘᓐᓃᑦ ᓄᑦᑎᖅᑕᐅᔫᒃ ᐊᓯᖏᓐᓂᒃ ᓄᓇᓕᓐᓂᒃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐃᖅᑲᓇᐃᔮᑦᓴᐅᔫᒃ ᑮᓇᐅᔭᖃᖅᑎᑕᐅᒐᔭᖅᑑᒃ 
ᐃᒥᐊᓗᒻᒧᑦ ᑮᓇᐅᔭᓄᑦ ᐃᑖᔪᓄᑦ. ᒫᓐᓇᐅᔪᖅ, ᐱᔨᑦᓯᕋᐅᑕᐅᔪᑦ ᐊᑐᐃᓐᓇᐅᑎᑕᐅᕙᒻᒪᑕ ᕼᐊᐃ ᕆᕗᒥᒃ, 
ᑕᐃᒪᐃᒻᒪᑦ, ᓄᓇᕗᒻᒥ ᐃᖅᑲᓇᐃᔮᑦᓴᐅᓗᑎᒃ ᐱᓐᖏᑦᑐᑦ ᐊᒻᒪᓗ ᐊᖏᓪᓕᕚᓪᓕᕐᓂᐊᖅᑐᑦ ᓄᓇᕗᒻᒥ 
ᐃᑲᔪᖅᓯᔭᐅᓕᕈᑎᒃ ᑖᒃᑯᓄᖓ ᐃᖅᑲᓇᐃᔮᑦᓴᐃᑦ ᒥᑭᓂᖅᐹᕆᓗᓂᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᑲᔪᖅᓯᒋᐊᕈᑏᑦ. ᐳᑭᕐᓇᒃ.  
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒐ ᐃᓚᒋᐊᕐᓗᒍ, ᐊᖓᔪᖅᑳ ᐅᕙᓐᓂᒃ ᑐᓴᖅᑎᑦᓯᒍᓐᓇᖅᑲ 
ᖃᓄᐃᓕᖓᒻᒪᖔᑎᒃ ᐃᖅᑲᓇᐃᔮᑦᓵᒃ ᑐᓂᔭᐅᓚᐅᖅᓯᒪᔫᒃ ᐃᒥᓗᐊᓕᕆᓂᕐᒧᑦ ᖃᐅᔨᓴᖅᑎᓄᑦ ᑐᒦᑦ ᐅᓂᒃᑳᖏᓐᓂ 
11-ᒥ ᐅᖅᓱᖅᑑᒥ? ᐅᖅᑎᑎᑕᐅᓂᐊᖅᐸᑦ ᐅᖅᓱᖅᑑᒧᑦ ᐅᕝᕙᓗ ᖃᓄᐃᓕᖓᓂᐊᖅᐸᑦ ᑖᒃᑯᐊ ᐃᖅᑲᓇᐃᔮᑦᓵᒃ ᒪᕐᕉᒃ 
ᑐᓂᐅᔭᐅᒋᐊᓐᖓᓚᐅᖅᓯᒪᔫᒃ ᑖᒃᑯᓄᖓ ᓄᓇᓕᓐᓄᑦ? ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑏᑦ ᖃᐅᔨᒪᒻᒪᑕ, ᐊᑐᖃᑦᑕᓲᖑᒍᑦᑕ, 
ᑐᒥᓂᒃ ᑐᓐᖓᕕᖃᕐᓱᑕ. ᐋᖅᑭᒋᐊᖅᑕᐅᓂᖃᖅᓯᒪᔪᑦ ᓯᕗᓕᕐᓂᖓᒍᑦ ᓯᕗᓕᖅᑎ ᐹᓪ ᐅᑲᓕᐅᑉ ᑎᒍᒥᐊᖅᓱᓂ 
ᓯᐅᒻᒪᖅᑎᕆᓂᕐᒧᑦ ᑲᔪᓯᑦᓯᐊᓂᖅᓴᐅᖁᔨᓪᓗᓂ ᐊᒻᒪᓗ ᐊᑐᕐᓇᓂᖅᓴᐅᖁᓪᓗᒋᑦ.  

ᐃᓚᖓᓐᓂ ᐃᒥᓗᑦᑖᕐᓂᕐᒧᑦ ᐊᐅᓚᓂᐅᕙᑦᑐᑦ, ᒥᑦᓯᖃᕐᓂᖅᓴᐅᒻᒪᑦ ᕿᑎᖓᓃᓐᓂᖅᓴᐅᑉᐸᑕ, ᑕᐃᒪᐃᒻᒪᑦ ᑭᕙᓪᓕᖅ, 
ᑲᖏᖅᖠᓂᖅ ᓇᓗᓇᐃᖅᑕᐅᔪᔪᖅ ᑕᒪᑦᓱᒥᖓ ᑎᒍᒥᐊᕐᓂᐊᖅᑎᓪᓗᒍ.  
 
ᒪᕐᕉᔪᔫᒃ ᐃᖅᑲᓇᐃᔮᑦ ᐊᒻᒪᓗ ᓇᓗᓇᐃᖅᓯᓚᐅᕋᒪ ᑭᐅᔾᔪᑕᐅᔪᒥᒃ ᒥᓂᔅᑕᐅᔪᒧᑦ ᐅᓪᓗᒥᑭ, ᖃᐅᔨᒪᒐᒪ ᑭᖑᓪᓕᕐᒥ 
ᒐᕙᒪᐅᓂᐊᖅᑐᑦ ᐃᓘᓐᓈᒍᑦ ᕿᑎᐊᓅᖅᑕᐅᔪᓄᑦ, ᓱᓇᐃᑦ ᐃᓕᔭᐅᓯᒪᒻᒪᖔᑕ, ᓱᓇᐃᓪᓗ ᐊᒥᒐᕐᒪᖔᑕ ᐊᒻᒪᓗ 
ᐋᖅᑭᒋᐊᕆᐊᖃᕐᒪᖔᑕ ᑎᑭᐅᑎᓂᐊᕈᑎᒃ ᓄᓇᓕᓐᓂ ᑭᓐᖒᒪᒋᔭᐅᔪᓄᑦ ᐊᒻᒪᓗ ᑲᔪᓯᑎᒐᓱᐊᕐᓗᖏᑦ ᐃᓚᖏᑦ 
ᑕᒪᒃᑯᐊ, ᑐᕌᒐᕆᔭᐅᔪᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑎᑦᓴᐃᑦ. ᐃᓚᒋᐊᕈᑏᑦ. ᐳᑭᕐᓇᒃ.  
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑐᑭᓯᔪᖓ ᓇᑭᓐᖔᕐᒪᖔᖅ. ᑭᓯᐊᓂᓕ, ᐃᓄᖁᑎᒋᔭᒃᑲ ᓂᕆᐅᒻᒪᑕ 
ᑕᒪᓐᓇ ᐋᖅᑭᒋᐊᖅᑕᐅᒐᔭᕆᐊᖓ ᐊᒻᒪᓗ ᑭᐅᔭᐅᓯᒪᓐᖏᒻᒪᑕ ᔭᒐᐃᓚᐅᖅᑎᓪᓗᒋᑦ ᑕᐃᒃᑯᓇᓐᖓᑦ ᐃᖅᑲᓇᐃᔮᓂᒃ 
ᐊᐅᓪᓛᖅᑎᑕᐅᓯᒪᔪᓂᒃ, ᑭᐅᔭᐅᓯᒪᑦᓯᐊᖏᒻᒪᑕ ᓄᓇᓖᑦ ᑕᒪᓐᓇ ᐱᔾᔪᑎᒋᓪᓗᒍ. 
 
ᑕᐃᒪᐃᒻᒪᑦ, ᐅᖃᖅᑏ, ᓱᓇᐃᑦ ᐸᕐᓇᐅᑕᐅᓯᒪᕙᑦ ᐊᑭᓕᐅᑕᐅᓂᐊᕐᓗᑎᒃ ᐅᖅᓱᖅᑑᒧᑦ ᐊᓐᓇᐃᓯᒪᔭᖏᓐᓄᑦ 
ᐃᒥᐊᓗᓕᕆᓂᕐᒧᑦ? ᐊᓯᖏᑦ ᒥᓂᔅᑕᐅᕕᐅᔪᑦ ᑕᐃᑯᖓ ᓄᑦᑎᖅᑕᐅᓂᐊᖅᑲᑦ ᐊᓯᖏᓐᓂᒃ ᒐᕙᒪᒃᑯᓐᓂ 
ᒥᓂᔅᑕᐅᕕᐅᔪᒥᒃ? ᐄ, ᐱᓕᕆᐊᒃᓴᕗᑦ ᐃᓱᓕᓕᖅᑐᖅ, ᑭᓯᐊᓂ ᑐᑭᓯᑎᑕᐅᒋᐊᑦᓯᐊᕈᒪᔪᒍᑦ ᑕᐃᑲᓂ ᓄᓇᓕᓐᓂ 
ᓱᓇᐅᒻᒪᖔᑕ ᐸᕐᓇᐅᑏᑦ. ᖁᔭᓐᓇᒦᒃ. 
 
ᐅᖃᖅᑎ: ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᓪᓚᕆᓐᖏᑦᑐᖓ ᒫᓐᓇᐅᔪᖅ. ᐅᖃᕈᓐᓇᖅᑐᖓ, 
ᒪᓕᒐᓕᐅᖅᑎᓗ ᖃᐅᔨᒪᓪᓗᓂ ᐊᒻᒪᓗ ᓇᓗᓇᐃᖅᓯᓯᒪᓪᓗᓂ, ᖃᐅᔨᒪᔪᑎᑦ, ᐱᕕᑦᓴᐃᕈᑎᓕᕋᑦᑕ.  
 
ᒐᕙᒪᐅᓂᐊᖅᑐᑦ ᐅᑎᕆᐊᖃᕐᓂᐊᖅᑐᑦ ᐊᒻᒪᓗ ᕿᒥᕐᕈᓗᑎᒃ ᖃᐅᔨᓴᕐᓗᑎᓪᓗ ᓱᓇᐃᑦ ᐋᖅᑭᑦᑕᐅᓯᒪᒻᒪᖔᑕ ᐊᒻᒪᓗ 
ᓱᓇᐃᑦ ᓱᓕ ᐱᔭᕆᐊᖃᕐᒪᖔᑕ ᐊᒻᒪᓗ ᓇᓗᓇᓐᖏᑦᑐᖅᑎ, ᓱᓕ ᐊᑐᕐᓂᖃᖅᑐᑦ ᐊᑭᓕᕋᑦᓴᐅᓪᓗᑎᓪᓗ ᑕᐃᑲᓂ, 
ᑕᐃᑲᓂ ᐋᖅᑭᑦᑕᐅᓛᖅᑐᑦ.  
 
ᐅᖃᕈᓐᓇᕐᑐᖓ ᑕᐃᓐᓇ ᐅᖅᓱᖅᑐᖅ, ᐊᑦᓱᐊᓗᒃ ᐱᑦᓯᐊᖅᓯᒪᔪᖅ ᐱᓇᓱᐊᕐᑕᓯᓐᓂᒃ ᑐᕌᒐᕐᒥᓂᒃ ᐱᕙᒻᒪᑕ, 
ᐃᓘᓐᓈᒍᑦ, ᓄᑦᑎᖅᕕᐅᑦᓱᓂ ᐃᖅᑲᓇᐃᔭᕐᕕᒻᒧᑦ, ᐱᓂᖅᓴᖅ ᐊᓯᖏᓐᓂᒃ ᓄᓇᓕᓐᓂᒃ ᑕᐃᒃᑯᓂᖓ ᓱᓕ 
ᓄᑦᑎᕆᕕᐅᒋᐊᓕᓐᓂᒃ ᐊᒻᒪ ᓄᑦᑎᖅᑕᐅᓯᒪᒌᕐᕕᐅᑦᓱᑎᒃ ᐃᓚᖏᓐᓂᒃ ᐅᓪᓗᒥᒧᑦ. ᐃᓱᒪᔪᖓ 
ᐃᓕᑕᕆᕙᓪᓚᐃᒋᐊᑦᑎᒍ ᐃᓱᒫᓘᑎᖏᑦ ᐊᒻᒪ ᑭᖑᓪᓕᖅ ᒐᕙᒪ ᑕᒪᑐᒥᖓ ᑕᑯᓂᐊᓐᖏᕝᕕᖃᕐᓂᐊᖏᓪᓚᖅ, 
ᓇᑯᕐᒥᒃ, ᐅᖃᖅᑎ. 
 
ᐅᖃᖅᑎ: ᓇᑯᕐᒦᒃ, ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒪᒋᐊᕆᒍᑏᑦ. ᑭᖑᓪᓕᕐᐹᒥ ᐃᓚᒋᐊᕆᒍᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᒃᑯᑦ): ᓇᑯᕐᒥᒃ ᐅᖃᖅᑏ. ᑭᖑᓪᓕᕐᒧᑦ ᒐᕙᒪᒧᑦ, ᐊᒻᒪ ᑭᖑᓪᓕᕐᒧᑦ ᒪᓕᒐᓕᐅᕐᑎᒧᑦ, ᓱᖅᑯᐃᒪᔪᖓ 
ᑖᒃᑯᓂᖓ ᐱᓕᕆᒐᓱᐊᓛᕐᓂᖏᓐᓂᒃ, ᑭᓯᐊᓂ ᑐᓂᓯᔭᐅᒌᖅᓯᒪᓕᕐᓂᑐᐊᕋᕕᑦ ᐱᓕᕆᕕᓐᓂᒃ ᓄᓇᓕᓐᓄᑦ ᑕᐃᒪᓕ 
ᓴᐱᒡᒋᑐᐃᓐᓇᕐᓂᐊᕐᓗᒋᑦ ᐱᕙᓪᓕᐊᑐᐃᓐᓇᑎᓪᓗᒋᑦ, ᑕᒪᓐᓇ ᓯᖁᒥᑦᓯᓪᓚᕆᓲᖅ ᓱᓕᔪᖅᓴᓂᕐᓃᕕᑦ 
ᐋᓐᓂᕐᓇᖅᓱᓂᓗ. ᑕᒪᓐᓇ ᐱᔾᔪᑕᐅᓪᓗᓂ, ᐃᓱᒪᔪᖓ ᓄᓇᓖᑦ ᐊᑭᓕᑦᓴᖃᕐᕕᐅᒋᐊᖏᑦ ᒪᕐᕉᓐᓂᒃ 
ᐃᖅᑲᓇᐃᔭᕐᕕᓐᓂᒃ ᓄᑦᑎᖅᑕᐅᒋᐊᓐᖓᓚᖓᓚᐅᖅᓯᒪᔫᓐᓂᒃ. 

ᐅᖃᓕᒪᐅᑎᖃᕐᑎᓪᓗᑕ ᐃᒥᐊᓗᒃᑯᕕᒻᒥᒃ ᐃᓪᓗᒥᒃ ᓴᓇᔭᐅᓛᕐᑐᒥᒃ ᐃᓗᐊᓂ ᓄᓇᕗᑦ, ᐊᒻᒪ ᐅᑎᖅᑎᑕᐅᓗᓂ 
ᓄᓇᕗᒻᒧᑦ, ᐃᓱᒪᔪᖃᓚᐅᖅᓯᒪᕚ ᖃᓄᑎᒋ ᑕᐃᓐᓇ ᐃᓪᓗ ᐊᖏᔫᑎᒋᓇᔭᕐᒪᖔᖅ ᐅᐱᓐᓇᕋᓂ 
ᒪᕐᕉᓚᖓᓚᐅᖅᓯᒪᒻᒪᑎᒃ ᐃᖅᑲᓇᐃᔮᒃ ᓄᑦᑎᖅᑖᒃ ᐅᖅᓱᖅᑑᒧᑦ ᐃᒥᐊᓗᓂᕆᔨᒃᑯᓐᓂᒃ. ᑕᐃᒪ ᑲᖐᓱᑐᐃᓐᓇᕐᑐᖓ 
ᖃᓄᑎᒋ ᑕᐃᓐᓇ ᐃᓪᓗ ᐊᖏᔫᑎᒋᓇᔭᕐᒪᖔᖅ. ᖃᐅᔨᒋᐊᓚᐅᖅᓯᒪᕕᓯᐅᒃ ᖃᓄᐃᓪᓗᐊᓪᓚᕆᒐᔭᕐᒪᖔᖅ ᑕᐃᓐᓇ 
ᐃᓪᓗ, ᑕᐃᓐᓇ ᐃᒥᐊᓗᒃᑯᕕᑦᓴᖅ ᑲᖏᖅᓯᓂᕐᒥ? ᓇᑯᕐᒥᒃ. 
 
ᐅᖃᖅᑎ: ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᕕᓐ ᐃᖕ: ᓇᑯᕐᒦᒃ ᐅᖃᖅᑏ. ᐄ, ᑕᑯᒋᐊᖅᓯᒪᔭᕗᑦ ᐊᒻᒪ ᑐᓐᖓᕕᖃᖅᓱᓂ ᓈᒻᒪᒋᐊᖅᓱᓂ 
ᑭᓐᖒᒪᓇᕐᓂᖓᓄᑦ. ᒫᓐᓇ ᐃᓱᒫᓘᑕᐅᒻᒪᑕ ᖃᓄᖅ ᓯᕗᓂᑦᓴᒥ ᑭᓐᖒᒪᓇᖅᑐᖃᓛᕐᒪᖔᖅ, ᑭᓯᐊᓂ ᓂᕐᑐᕈᒪᔭᕋ 
ᒪᓕᒐᓕᐅᕐᑎ ᐊᑦᓱᕉᔾᔨᓂᖓᓄᑦ ᐅᖅᓱᖅᑑᒥᐅᓂᒃ ᐃᖅᑲᓇᐃᔮᓄᑦ ᓄᑦᑎᕆᐊᓕᓐᓄᑦ. 
 
ᑕᐃᒫᒃ ᐅᖃᖅᑲᐅᒐᒪ, ᖃᐅᔨᒪᔪᖓ ᐱᔭᕆᓕᕆᐊᖓ, ᐊᒻᒪ ᓱᖅᑯᐃᒪᔪᖓ ᑭᖑᓪᓕᖅ ᒐᕙᒪ ᐅᖃᐅᓯᖃᓛᕐᑐᖅ 
ᐱᔭᕇᖅᑕᐅᓯᒪᓐᖏᑦᑐᓂᒃ. ᓇᑯᕐᒦᒃ ᐅᖃᖅᑏ. 
 
ᐅᖃᖅᑎ: ᓇᑯᕐᒦᒃ, ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑏᑦ. ᓄᑕᕋᒃ. 
 
ᐊᐱᖅᑯᑦ 726-1(6): ᐃᓚᒌᑦ ᐃᓅᓯᓕᕆᔭᐅᓂᖏᑦ ᐋᓐᓂᖅᑎᕈᑎᕙᑦᑐᑦ 
 
ᓄᑕᕋᒃ (ᑐᓵᔨᒃᑯᑦ): ᓇᑯᕐᒥᒃ, ᐅᖃᖅᑏ. ᐃᑉᐸᑦᓴᖅ ᐊᐱᕆᔪᓐᓇᖅᓯᓚᐅᓐᖏᓐᓇᒪ ᐱᔾᔪᑎᓕᓐᓂᒃ ᒪᓕᒐᓕᐅᕐᑏᑦ 
ᐅᖃᐅᓯᖏᓐᓂ ᐅᖃᐅᓯᕆᓚᐅᕐᑕᓐᓂ ᐃᑉᐸᑦᓴᖅ ᐱᔾᔪᑎᖃᖅᓱᖓ ᐃᓄᒻᒥᒃ ᐊᐅᓚᕐᑎᑕᐅᓂᑯᒥᒃ ᕿᒫᕕᒻᒧᑦ. 
 
ᐃᑦᓯᕙᐅᑕᐅᓗᖓ ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓕᓐᓂᐊᕐᑐᓕᕆᔩᓪᓗ ᑲᑎᒪᔨᕋᓛᖏᓐᓄᑦ, ᐃᖅᑲᓇᐃᔭᕐᓯᒪᔪᖓ 
ᐊᕐᕌᒍᓂ ᐊᓂᒍᖅᑐᓂ ᐱᓕᕆᖃᑎᒋᑦᓱᒍ ᐋᓐᓂᐊᖃᕐᓇᖏᑦᓕᕆᔩᒃ ᐃᓄᓕᕆᔩᓪᓗ ᒥᓂᔅᑕᖓ. ᐱᐅᓯᕚᓪᓕᖅᓯᒪᔪᖅ 
ᑭᓯᐊᓂ ᐱᐅᓯᒋᐊᕐᕕᓕᒃ ᓱᓕ. ᐊᑭᕋᕐᑐᓐᖏᑕᒃᑲ ᐃᓄᐃᑦ ᐊᐅᓪᓚᕐᑎᑕᐅᕙᑦᑐᑦ ᕿᒫᕕᓐᓄᑦ, ᑭᓯᐊᓂ 
ᐊᑲᐃᓪᓕᐅᕈᑎᖃᕐᐸᑎᒃ ᐊᐃᑉᐸᕇᒃ, ᐊᖕᕐᓇᐅᒐᔪᑦᑐᖅ ᑕᐃᓐᓇ ᐊᐅᓪᓚᕐᑎᑕᖅ ᐊᖕᕐᓇᐃᑦ ᕿᒫᕕᖓᓄᑦ, 
ᖃᓄᐃᓕᐅᕆᔪᖅ ᕿᒪᐃᓐᓇᕐᑕᐅᒐᔪᑦᓱᓂ ᓄᓇᓕᓐᓄᑦ. 
 
ᐱᑕᖃᕆᐊᖃᓪᓚᕆᑦᑐᖁᑎᖃᖅᑐᖓ ᐃᓚᒌᓄᑦ ᐃᓅᓯᓕᕆᓂᕐᒥᒃ ᐊᐃᑉᐸᕇᓐᓄᑦ ᐱᐅᓯᕚᓪᓕᕆᐊᕐᓂᐊᕐᓗᒍ 
ᐊᐃᑉᐸᕇᒍᓯᖏᒃ ᐅᕝᕙᓗ ᕿᒪᐃᓗᑎᒃ ᐊᑲᐃᓪᓕᐅᕈᑎᒥᓐᓂᒃ. ᐊᐱᕆᔪᒪᔭᕋ ᐊᖓᔪᖅᑳ ᖃᓄᐃᑦᑐᐃᑦ ᐱᓕᕆᐊᑦ 
ᐊᑐᐃᓐᓇᐅᒻᒪᖔᑕ ᐊᓐᓂᑎᖅᑕᐅᕙᑦᑐᓄᑦ ᐋᓐᓂᖅᑎᕆᕙᑦᑐᓄᓪᓗ. ᓇᑯᕐᒦᒃ ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐲᑯ. 
 
ᐊᖓᔪᖅᑳ ᐄᑐᐊᖅ ᐲᑯ: ᓇᑯᕐᒥᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᕐᑎ ᐱᕕᖃᑦᓯᐊᕐᑐᖅ, 
ᑲᑎᒪᔨᕋᓛᑎᒍᑐᐃᓐᓇᐅᖏᑦᑐᖅ, ᑲᑎᒪᔨᕋᓛᖑᖅᖏᑦᑐᑎᒍᑦᑕᐅᖅ, ᒪᓕᒐᓕᐅᕐᕕᒻᒥ ᐃᑲᔪᕐᑐᖅᑕᐅᓕᖅᑎᓐᓇᓱᐊᕐᓗᓂ 
ᐱᓪᓗᒋᑦ ᐊᐃᑉᐸᒥᓐᓄᑦ ᐋᓐᓂᖅᑎᖅᑕᐅᕙᑦᑐᑦ. 
 
ᓯᕗᓪᓕᕐᒥ, ᐅᖃᖅᑏ, ᐃᒪᐃᒐᔪᑦᑐᖅ, ᐊᐃᑉᐸᒥᓐᓄᑦ ᐋᓐᓂᑎᖅᑕᐃᑦ ᐊᕐᓇᐅᒐᔪᑦᑐᑦ, ᐊᒻᒪ ᐊᕐᓇᐃᑦ 
ᐊᐅᓪᓚᖅᑎᑕᐅᓲᖑᒻᒪᑕ ᐊᐅᓪᓚᕈᒪᓐᖏᑦᑐᑦ ᓄᓇᓕᖓᓐᓂᑦ. 

ᐃᒪᐃᖃᑦᑕᖅᐳᓪᓕ ᐅᖃᖅᑏ, ᒪᓕᑦᑐᒋᑦ ᐱᐅᓂᖅᐹᑦ ᐅᖃᐅᔾᔨᒋᐊᕈᑏᑦ ᐃᓄᓕᕆᔨᓄᑦ ᐊᒻᒪ ᐋᓐᓂᐊᕕᒻᒥ 
ᐱᑕᖃᕐᓂᐊᕐᒪᖔᖅ, ᐃᓱᒫᓘᑎᑕᖃᖅᐸᑦ ᐊᕐᓇᐃᑦ ᓱᓕ ᐋᓐᓂᑎᖅᑕᐅᖃᑦᑕᖅᐸᑕ ᐊᖏᕐᕋᒥᓐᓂᑦ ᐃᓱᒪᖅᓱᕈᓐᓇᕐᒪᑦ 
ᐊᐅᓪᓚᖅᑎᑕᐅᔪᒪᒍᓂ, ᒫᓂᓕ ᐊᕐᓇᐃᑦ ᕿᒫᕕᖓᑦ ᐃᖃᓗᓐᓂᑦ ᐅᐸᑦᑕᐅᖃᑦᑕᖅᐳᖅ. 
 
ᓱᓕᒃᑲᓐᓂᖅ, ᐅᖃᖅᑏ, ᑭᒃᑯᓕᒫᑦ ᐅᐸᒍᒪᓐᖏᑦᑐᑦ ᐊᐅᓪᓚᖅᑎᑕᐅᖃᑦᑕᓐᖏᓚᑦ, ᑕᐃᒪᐃᒃᑲᔪᑉᐳᑦ 
ᐅᓗᕆᐊᓇᖅᑐᒦᑎᓪᓗᒋᑦ ᐊᒻᒪ ᐱᐅᓂᖅᐹᖓᒎᖅᑎᓪᓗᒋᑦ ᐃᓚᖏᓐᓄᑦ. 
 
ᑕᐃᒫᒃ ᐅᖃᓚᐅᖅᑎᓪᓗᖓ ᐅᖃᖅᑏ, ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᐋᖅᑮᓯᒪᒐᑦᑕ ᐊᒻᒪ ᐱᑕᖃᖅᑐᓂ 
ᓄᓇᓕᒻᒥᐅᑎᒎᖅᑐᓂᒃ ᐱᓕᕆᐊᓂᒃ ᕿᒫᕕᑦᑕᖃᐅᖅᑐᓂᒃ ᐃᓪᓗᓂᒃ ᓄᓇᓕᓐᓂᑦ ᐊᕐᓇᓄᑦ ᐅᐸᑦᑕᐅᔪᓐᓇᖅᑐᓂᒃ 
ᐋᓐᓂᑎᖅᑕᐅᖃᑦᑕᖅᐸᑕ, ᑎᒥᒃᑯᑦ ᐋᓐᓂᑎᖅᑕᐅᖃᑦᑕᖅᐸᑕ ᐊᐃᑉᐸᕐᒥᓄᑦ ᓄᓇᓕᖓᓐᓂᑦ, ᐃᓚᒌᓄᓪᓗ 
ᐃᑲᔪᖅᑎᑕᖃᐅᖅᑐᓂ. 
 
ᑭᓯᐊᓂᓕ ᐅᖃᖅᑏ, ᐅᖃᐅᔾᔭᐅᓯᒪᕗᒍᑦ ᒪᓕᒐᓕᐅᖅᑎ ᐊᒥᓱᐊᖅᑎᖅ ᐅᖃᐅᓯᖃᖃᑦᑕᖅᓯᒪᒻᒪᑦ, ᐊᒥᓱᑦ ᐊᕐᓇᓄᑦ 
ᐱᔪᓐᓇᕐᓂᓐᓄᑦ ᑲᑐᔾᔨᖃᑎᒌᑦ, ᐅᖃᐅᔾᔨᖃᑦᑕᖅᓯᒪᒻᒪᑕ ᐅᖃᖅᑐᑎᒃ; ᓯᕗᓪᓕᖅᐹᒥ ᐋᓐᓂᑎᖅᑕᐅᖃᑦᑕᖅᐸᑕ, 
ᐊᕐᓇᖅ ᕿᒫᑎᓪᓗᒍ ᐋᓐᓂᖅᑎᕆᔪᒥᑦ. ᐋᓐᓂᖅᑕᐅᖁᓐᖏᓇᑦᑎᒃᑯ ᑕᐃᓐᓇ. 
 
ᑕᒪᓐᓇ ᐊᔾᔨᒌᓐᖏᑦᑐᒃᑯᑦ ᐊᑲᐅᓐᖏᓕᐅᕈᑎᑕᖃᖅᐸᑦ ᐊᐃᑉᐸᕇᒃ ᐊᐃᕙᑎᓪᓗᒋᒃ, ᐊᑲᐅᓐᖏᓕᐅᕈᑎᖃᖅᑐᑎᒃ 
ᐋᖅᑮᓇᓱᐊᖅᑐᑎᒃ, ᒪᓕᒐᓕᐅᖅᑎ ᐅᖃᐅᓯᖃᖅᑲᐅᒻᒪᑦ ᖃᓄᖅ ᐃᑲᔪᖅᓱᕈᓐᓇᕐᒪᖔᑦᑕ ᐊᐃᑉᐸᕇᓐᓂᒃ 
ᑕᐃᒪᐃᑦᑐᒃᑰᖅᑑᓐᓂᒃ ᐱᓕᕆᐊᓂᒃ ᓴᖅᑮᕕᒋᒃᑲᓐᓂᖅᓯᒪᔭᑦᑎᓐᓄᑦ, ᐃᓱᒪᓕᕆᔩᑦ ᐊᒻᒪ ᖃᓄᐃᓐᖏᑦᑎᐊᕐᓂᕐᒧᑦ 
ᐊᐅᓚᑦᑎᔩᑦ ᓄᓇᓕᓐᓂᑦ ᐃᑲᔪᖅᓱᖅᑕᐅᒃᑲᓐᓂᕆᐊᖃᕐᒪᑕ. 
 
ᑕᒪᓐᓇᓗ ᖃᐅᔨᓴᖅᐸᕗᑦ ᒫᓐᓇᐅᔪᖅ, ᐅᖃᖅᑏ, ᐱᓕᕆᐊᖑᖃᑦᑕᖅᓯᒪᔪᓂᒃ ᓴᖅᑭᖅᓯᒪᓪᓗᑎᒃ, ᖃᓄᖅ 
ᖃᐅᔨᔪᓐᓇᖅᐱᑕ ᖃᓄᑎᒋ ᓱᒃᑲᔪᒥᑦ ᐃᓚᒋᐊᖅᓯᕙᓪᓕᐊᒋᐊᖃᕐᒪᖔ ᐃᓚᒌᓄᑦ, ᐃᓚᒌᓄᑦ ᐃᑲᔪᖅᑕᐅᒋᐊᓕᓐᓄᑦ. 
ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᕐᓇᐃᑦ ᐊᐅᓪᓚᖅᑎᑕᐅᒃᑲᔪᒻᒪᑕ ᓄᓇᓕᓐᓂᑦ ᐊᒻᒪ 
ᐋᓐᓂᖅᑎᕆᔪᒥᓂᖅ ᑕᐃᓐᓇ ᓄᓇᓕᖓᓐᓄᑦ ᕿᒪᑦᑕᐅᒃᑲᔪᒻᒪᑦ, ᑭᓯᐊᓂ ᑕᐃᒪᐃᒃᑲᔪᖅᑰᔨᒻᒪᑦ. 
 
ᐋᓐᓂᖅᑎᕆᔪᖃᖅᑎᓪᓗᒍ ᓇᓗᓇᓐᖏᑦᑐᖅ ᐃᓪᓗᐊᓄᖔᕆᐊᖃᕋᓗᐊᕐᒪᑦ. ᐊᖑᑦ ᐋᓐᓂᖅᑎᕆᔪᒥᓂᖅ 
ᐊᐅᓪᓚᖅᑎᑕᐅᖔᖃᑦᑕᕐᓗᓂ. 
 
ᐅᑉᐱᕆᑦᑎᐊᖅᐸᒃᑲ ᐃᑲᔪᖅᑕᐅᒋᐊᖃᕐᓂᖏᑦ ᐋᓐᓂᖅᑎᕆᖃᑦᑕᖅᑐᑦ ᐃᓄᓕᕆᔨᒃᑯᓐᓄᑦ ᐊᑲᐅᓐᖏᓕᐅᕈᑎᖃᕐᒪᑕ 
ᐊᒻᒪ ᐱᐅᓐᖏᑦᑐᒥᑦ ᐊᒻᒪ ᖁᕕᐊᓇᓐᖏᑦᑐᒥᑦ ᐊᐃᑉᐸᕇᒻᒪᑕ. 
 
ᑕᐃᒪᐃᓕᖓᖅᑰᔨᖃᑦᑕᕐᒪᑦ ᓄᓇᓕᓐᓂᑦ ᐋᓐᓂᖅᑎᕆᔨ ᓄᓇᓕᒻᒦᑎᑕᐅᓪᓗᓂ ᐃᑲᔪᖅᓱᖅᑕᐅᓐᖏᑦᑎᐊᖅᑐᓂ 
ᐅᕝᕙᓘᓐᓃᑦ ᐋᖅᑭᑦᑕᐅᒐᓱᓐᖏᑦᑎᐊᖅᑐᓂ ᑕᑯᒃᑲᓐᓂᕈᒪᕗᒍᓪᓗ ᐱᓕᕆᐸᓂᒃ ᐊᑐᐃᓐᓇᐅᑎᑕᐅᔪᓂᒃ ᓄᓇᓕᓐᓂᑦ. 

ᖃᓄᐃᑦᑐᓂᒃ ᐸᕐᓇᐅᑎᑕᖃᖅᐸ ᐋᓐᓂᑎᖅᑕᒥᓂᕐᒧᑦ ᐊᒻᒪ ᐋᓐᓂᖅᑎᕆᔪᒥᓂᕐᒧᑦ ᑕᐃᒪᑦᑐᖃᖅᑐᒥᓂᐅᑎᓪᓗᒍ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐋᓐᓂᖅᑎᕆᖃᑦᑕᖅᑐᖃᖅᑎᓪᓗᒍ, ᐊᒥᓱᐊᖅᑎᖅ ᐊᕐᓇᖅ 
ᐋᓐᓂᑎᖅᑕᒥᓂᖅ ᐊᒻᒪ ᐊᒥᓲᓂᖅᓴᓂᒃ ᐊᐃᑉᐸᕇᑦ ᐋᓐᓂᑎᖅᑕᒥᓂᕐᓂᑦ, ᑕᒪᑐᒧᖓᓕ, 
ᐅᖃᐅᔾᔨᒋᐊᕈᑎᓕᐅᖅᓯᒪᔪᖃᕐᒪᑦ ᐸᓖᓯᒃᑯᓐᓂᑦ ᐊᒻᒪ ᐋᓐᓂᐊᕕᓐᓂᑦ ᐊᒻᒪ ᐃᓄᓕᕆᔨᒃᑯᓐᓂᑦ ᐊᕐᓇᖅ 
ᓄᓇᓕᖓᓐᓃᖏᓐᓇᕐᓂᐊᖅᐸᑦ ᓂᓐᖓᐅᒪᓂᖅᑕᖃᒃᑲᓂᕐᓂᐅᓴᒻᒪᑦ ᑕᐃᒪᐃᒻᒪᑦ ᐊᕐᓇᐃᑦ ᐊᐅᓪᓚᖅᑎᒃᑲᔪᑉᐸᕗᑦ 
ᓄᓇᓕᓐᓂᑦ. 
 
ᐅᖃᖅᑏ, ᐃᓛᓐᓂᒃᑯᑦ ᐊᕐᓇᖅ ᑎᒥᒃᑯᑦ ᐋᓐᓂᑎᖅᑕᒥᓂᐅᑉᐸᑦ, ᐊᖑᑦ ᐊᕐᓇᕐᒥᑦ ᐋᓐᓂᖅᑎᕆᔪᒥᓂᐅᑉᐸᑦ, ᐊᖑᑦ 
ᐃᖅᑲᖅᑐᕋᔅᓴᕈᖅᑎᑕᐅᓪᓗᓂ ᐱᓪᓗᒍ ᑕᐃᓐᓇ ᐸᓯᔭᔅᓴᕈᖅᑎᑕᐅᒻᒪᑦ, ᐱᔾᔪᑎᑕᖃᕐᓇᓂ ᐃᖅᑲᖅᑐᐃᕕᓕᕆᔨᒃᑯᑎᒍᑦ 
ᑕᒪᑐᒧᖓ. 
 
ᑕᐃᓐᓇ ᐃᖅᑲᑐᖅᑕᐅᓕᖅᐸᑦ ᐋᓐᓂᖅᑎᕆᓂᒥᓂᖓᓄᑦ ᐃᖅᑲᖅᑐᐃᕕᓐᓂᑦ ᐊᐱᕆᔭᐅᓲᖑᕗᑦ ᐃᓚᓕᐅᑎᓪᓗᒍ 
ᖃᓄᐃᖁᔭᐅᓂᖓᓄᑦ ᐃᖅᑲᑐᖅᑕᐅᓚᐅᖅᑎᓪᓗᒍ ᐃᑲᔪᖅᑎᓄᒃ ᐃᑲᔪᖅᑕᐅᓂᐊᕋᓗᐊᕐᒪᖔᖅ. ᑕᕝᕙᓂᔅᓴᐃᓐᓴᖅ 
ᐅᖃᖅᑏ, ᓄᓇᓕᒻᒥᐅᑎᒍᑦ, ᑭᓇᑐᐃᓐᓇᖅ ᐊᐃᑉᐸᕐᒥᓂᒃ ᐋᓐᓂᖅᑎᕆᑉᐸᑦ, ᐅᖃᖅᑲᐅᒐᑦᑕᐃᓛᒃ, ᑕᒪᓐᓇ 
ᐊᖏᕈᑎᔅᓴᐅᓐᖏᒻᒪᑦ ᐱᐅᓐᖏᒻᒪᑦ ᓇᐅᒃᑯᓕᒫᖅ. 
 
ᐃᑲᔪᖅᑎᖃᖅᐳᒍᑦ ᐋᓐᓂᑎᖅᑕᐅᕙᑦᑐᓄᑦ, ᐃᑲᔪᖅᑕᐅᒋᐊᖃᖅᑐᑎᒃ ᐊᐅᓪᓚᓚᐅᓐᖏᓂᕐᒥᓂᒃ ᓄᓇᓕᖓᓐᓂᑦ, 
ᐃᓱᒪᖅᓱᖅᑎᑕᐅᓲᖑᕗᑦ. 
 
ᐊᐃᑉᐸᖓ ᑕᒪᑐᒧᖓ, ᐃᑲᔪᖅᑏᑦ ᐅᖃᖅᑏ, ᐋᓐᓂᖅᑎᕆᔨᒨᓲᖑᕗᑦ. ᐊᒥᓱᐊᖅᑎᖅᑐᑎᒃ, ᐅᖃᖅᑏ, 
ᐋᓐᓂᖅᑎᕆᖃᑦᑕᖅᑐᖅ ᐃᑲᔪᖅᑕᐅᒐᓱᐊᖃᑦᑕᖏᒻᒪᑕ, ᐃᓅᓯᓕᕆᔨᒨᖃᑦᑕᖏᑦᑐᐃᑦ. ᑭᓇᑐᐃᓐᓇᕐᒥᒃ 
ᐊᔭᐅᖅᑐᐃᒍᓐᓇᖏᓐᓇᑦᑕ ᐃᓅᓯᓕᕆᔭᐅᒋᐊᖅᑐᖁᓗᒍ. 
 
ᖃᓄᐃᓕᖅᐱᑕᓕ, ᓱᓕ ᐃᖅᑲᓇᐃᔭᕐᓂᑎᓐᓅᖓᖃᑦᑕᖅᑐᖅ ᐃᓚᖓᒍᑦ ᑕᕝᕙᖔᖅᑐᖅ ᒪᓕᒐᓕᐅᕐᕕᒻᒥᒃ, ᒫᓐᓇᐅᔪᖅ 
ᖃᖏᖅᑐᒑᐱᒻᒥ ᐃᓅᓯᓕᕆᕕᖃᕋᑦᑕ ᐋᖅᑭᑦᓱᖅᑕᐅᓯᒪᓪᓗᓂ. ᖃᓄᐃᑦᑐᑐᐃᓐᓇᕐᓂᒃ ᐊᔾᔨᒌᓐᖏᑐᖅᑎᒍᑦ 
ᐊᐅᓚᓂᖃᖃᑦᑕᖅᓯᒪᔪᖅ ᐊᕐᕌᒍᓗᐊᓕᖅᑐᒥ, ᕿᒥᕐᕈᔭᐅᔪᖅ ᒫᓐᓇ ᐱᐅᓂᖏᓐᓂᒃ ᐃᖅᑲᓇᐃᔭᐅᑎᑕᐅᖃᑦᑕᖅᑐᓂᒃ 
ᑲᖏᖅᑐᒑᐱᒻᒥ, ᐊᑲᐅᓐᖏᓪᓕᐅᕈᑕᐅᔪᓂᒃ ᐃᓚᒌᓄᑦ, ᐃᓚᒋᔭᐅᓪᓗᓂ ᐋᓐᓂᖅᑎᕆᖃᑦᑕᕐᓂᖅ, ᐊᓯᖏᓐᓂᓪᓗ. 
ᑕᒪᐅᓇ ᐃᖅᑲᓇᐃᔮᕆᓇᓱᐊᖅᑕᕗᑦ ᐋᖅᑭᐅᑎᒋᓇᓱᐊᖅᑐᑎᒍ. 
 
ᐊᒻᒪᓗ, ᐅᖃᖅᑏ, ᐃᓚᖓᒍᑦ ᐃᖅᑲᓇᐃᔮᖑᖃᑦᑕᖅᑐᑦ ᐃᓄᓕᕆᔨᓄᑦ ᖃᓄᐃᓐᖏᓯᐊᑦᑕᐃᓕᓂᕐᒧᑦ 
ᐃᖅᑲᓇᐃᔭᖅᑎᑎᓐᓄᑦ ᓄᓇᑦᑎᓐᓂ, ᐃᓱᒪᓕᕆᔩᑦ ᓄᓇᓕᓐᓂ, ᐃᓅᓯᓕᕆᒋᐊᖅᑐᑐᐃᓐᓇᖅᑐᑎᒃ. 
ᐃᑲᔪᖅᑕᐅᔭᕆᐊᓕᑦᑕᖃᖅᐸᑦ ᐃᓅᓯᓕᕆᔭᐅᔭᕆᐊᓕᒻᒥᒃ ᐊᑲᐅᓐᖏᓪᓕᐅᕈᑎᒥᓄᑦ, ᐊᓱᐃᓛᒃ, ᐅᖃᖅᑏ, 
ᐃᑲᔪᖅᑕᐅᔭᕆᐊᓕᓐᓄᑦ ᒪᑐᐃᖓᖃᑦᑕᖅᑐᖅ. ᓱᓕ, ᐅᖃᖅᑏ, ᐊᒥᓱᐊᖅᑎᖅᑐᑎᒃ ᐋᓐᓂᖅᑎᕆᖃᑦᑕᖅᑐᑦ 
ᐃᑲᔪᖅᑕᐅᒋᐊᖅᑐᖃᑦᑕᖏᒻᒪᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ ᓄᑕᕋᒃ. 

ᓄᑕᕋᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ, ᐊᑐᖅᑎᒍᓐᓇᖅᑕᕗᑦ ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᓅᓯᓕᕆᓂᕐᒧᑦ. ᐱᓕᕆᕕᓰ ᐊᑐᖃᑦᑕᕋᔭᕆᐊᖅ ᐃᓐᓇᕐᓂᒃ ᐃᖅᑲᓇᐃᔭᖅᑎᑦᓯᓗᑎᒃ 
ᐃᓅᓯᓕᕆᓂᕐᒧᑦ ᓂᖓᖃᑦᑕᖅᑐᓂᒃ ᐊᐃᑉᐸᕇᓂᒃ ᐃᓱᒪᓯᒪᓐᖏᓚᖅ? 
 
ᒫᓐᓇᐅᔪᖅ ᐃᓅᓯᓕᕆᔨᑑᖃᑦᑕᕐᒪᑕ ᐃᓄᓕᕆᔩᑦ, ᐸᓖᓯᒃᑯᑦ ᐊᓯᖏᓪᓗ. ᐊᑐᖅᑎᑕᐅᒍᓐᓇᓐᖏᓛᖅ ᐃᓄᐃᑦ 
ᖃᐅᔨᒪᔭᑐᖃᖏᑦ ᐃᓕᖅᑯᓯᑦᑎᒍᑦ ᐃᓅᓯᓕᕆᔭᐅᖃᑦᑕᓕᕐᓗᑎᒃ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᖏᔪᖅᑳᖅ ᐲᑯ. 
 
ᐊᖏᔪᖅᑳᖅ ᐃᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑕᒪᓐᓇ ᐃᖅᑲᓇᐃᔮᕆᔭᑦᓯᐊᕚᓗᒋᔭᕗᑦ ᒫᓐᓇᒧᑦ 
ᑲᖏᖅᑐᒑᐱᒻᒥ, ᐃᓚᒌᓄᑦ ᐃᓅᓯᓕᕆᕝᕕᒃ, ᐃᓄᐃᑦ ᖃᐅᔨᒪᔭᑐᖃᖏᑦ ᑎᑎᕋᖅᑕᐅᒪᖃᑕᐅᓪᓗᑎᒃ ᐱᓕᕆᐊᖑᔪᓄᑦ 
ᐱᔨᑦᓯᕋᐅᑎᐅᔪᓄᓪᓗ ᐊᑐᐃᓐᓇᐅᑎᑕᐅᔪᓄᑦ ᐱᓕᕆᕕᑦᑎᒍᑦ. ᑕᒪᓐᓇᐅᑎᓪᓗᒍ ᓱᓕ, ᐅᖃᖅᑏᒪ ᐃᓱᓕᕆᔨᖁᑎᕗᑦ 
ᐊᒥᓲᓂᖅᓴᐃᑦ ᓄᓇᓕᓐᓂ ᐃᓄᐃᑦ. ᓂᕆᐅᒐᔭᕋᑦᑕ ᐃᓅᓗᓂ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᑐᕐᓂᖅᓴᐅᖃᑦᑕᕆᐊᖏᑦ ᐃᖅᑲᓇᐃᔭᖃᑦᑕᖅᑐᑦ ᐃᓅᓯᓕᕆᓕᕋᐃᒐᒥᒃ.  
 
ᐅᖃᖅᑏ, ᐃᓇᐃᑦ ᐃᓚᐅᑎᖃᑦᑕᕐᒥᔭᕗᑦ ᓄᓇᓕᓐᓂ, ᐃᓐᓇᖅᑕᖃᖁᔨᓕᕋᐃᒻᒪᑕ, ᑕᐃᒪᓐᓇ ᐋᓐᓂᑎᖅᑕᒥᓂᖅ 
ᐃᓐᓇᖃᖁᔨᓕᕋᐃᒻᒪᑦ, ᑕᒪᐅᓇ ᑲᒪᔨᒋᔭᐅᓪᓗᐊᑕᖅᐸᑦᑐᖅ ᐊᑲᐅᓐᖏᓪᓕᐅᕈᑎ, ᐃᓅᓯᓕᕆᔨᓂᓪᓘᓐᓃᑦ, ᓇᖕᒥᓂᖅ, 
ᐅᐸᒍᑎᒍᓐᓇᖃᑦᑕᖅᑐᑦ, ᓲᕐᓗ, ᓄᓇᓕᓐᓂ ᐋᓐᓂᐊᖃᕐᓇᖏᑦᑐᓕᕆᔩᑦ ᑲᑎᒪᔨᕋᓛᖏᓐᓂᒃ, ᑐᑦᓯᕋᖅᐸᑦᑐᑦ 
ᐃᑲᔪᖅᑕᐅᑲᓐᓂᕈᒪᓪᓗᑎᒃ. 
 
ᑕᐃᒪᐃᒻᒪᑦ, ᐅᖃᖅᑏ, ᐊᖏᔪᖅᑳᖃᕐᕕᒻᒥ, ᐋᓐᑐᕉ ᑕᒑᖅ ᐃᖅᑲᓇᐃᔭᖅᓯᒪᕕᔾᔪᐊᖅᑯᖅ, ᐃᑲᔪᖃᑦᑕᖅᑐᓂ 
ᐱᓕᕆᕝᕕᒃᑯᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖅᑕᐅᑎᑦᓯᓪᓗᓂ ᐃᓅᓯᓕᕆᓂᓕᒫᒃᑯᑦ, ᐊᓯᖏᑎᒍᓪᓗ 
ᐱᓕᕆᐊᖑᔪᖅᑎᒍᑦ ᐱᔨᑦᓯᕋᐅᑎᑎᒍᓪᓗ ᐱᓕᕆᕝᕕᒃᑯᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐊᖏᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑭᖑᓪᓕᖅᐹᒥ ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓄᓇᓖᑦ ᐅᔾᔨᕈᓱᑦᓯᒪᔪᑦᓴᐅᒐᓗᐊᖅᑯᑦ ᑭᒃᑯᑦ ᐊᑐᐃᓐᓇᐅᒻᒪᖔᑕ ᐃᓄᐃᑦ 
ᖃᐅᔨᒪᔭᑐᖃᖏᑎᒍᑦ ᐃᓅᓯᓕᕆᔨᕆᔪᓐᓇᖅᑐᓂᒃ ᐃᓕᖅᑯᓯᑐᖃᒃᑯᑦ. ᑭᓇᒃᑯᓪᓕ ᐊᑐᐃᓐᓇᐅᒋᐊᖏᑦ 
ᖃᐅᔨᒪᓐᖏᓪᓗᒐ, ᑕᐃᒃᑯᓄᓐᖓᕋᔭᕋᒪ ᑖᑦᓱᒥᖓ ᑲᒪᖃᑦᑕᖅᑐᓄᑦ. ᐊᑎᖁᑎᖃᖅᑮᑦ ᑭᒃᑯᑦ 
ᐅᐸᑦᑕᐅᒍᓐᓇᖃᑦᑕᕋᔭᕐᒪᖔᑕ ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᐃᓅᓯᓕᕆᔭᐅᔪᒪᔪᖃᓕᕐᓂᕐᐸᑦ 
ᐅᐸᑦᑕᐅᖃᑦᑕᕈᓐᓇᖅᑐᓂᒃ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᖏᔪᖅᑳᖅ ᐲᑯ. 
 
ᐊᖏᔪᖅᑳᖅ ᐃᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑲᑎᒪᔨ ᓱᓕᔪᖅ. ᓄᓇᓕᓐᓂ ᐊᑐᓂᑦ ᐃᓄᓕᕆᔨᒃᑯᑎᒍᑦ 
ᑲᒪᒋᔭᐅᖃᑦᑕᕐᒪᑕ ᐃᑲᔪᖅᑎᒌᑦᓱᑎᒃ ᓘᑦᑖᑯᓪᓗ ᐃᖅᑲᓇᐃᔭᖅᑎᑎᓐᓂᒃ ᓄᓇᓕᓐᓃᑦᑐᓂᒃ ᐱᓕᕆᖃᑎᖃᖅᑐᑎᒃ. 
 
ᑐᑭᓯᒋᐊᕐᕕᑦᓴᖅᑕᖃᐅᖅᑐᖅ ᐊᑐᖅᑎᑦᓯᓕᕈᓐᓇᖅᑐᓂᒃ, ᖃᐅᑕᒫᓪᓗ, ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
ᐊᑐᖃᑦᑕᖅᑐᓂᒃ ᐋᓐᓂᐊᖃᕐᓇᖏᑦᑐᓕᕆᔨᒃᑯᑎᒍᑦ ᐃᓄᓕᕆᔨᒃᑯᑎᒍᓪᓗ. ᑕᒪᓐᓇ ᑐᑭᓯᔭᐅᒋᐊᒃᑲᓐᓂᕈᓐᓇᖅᑐᖅ  

ᓄᓇᓕᓐᓂ. ᓲᕐᓗ, ᑲᑎᒪᔩᐅᑉ ᓄᓇᖁᑎᖏᓐᓂ, ᐊᔾᔨᐅᑎᓪᓗᒍ, ᓴᓐᖏᔪᒻᒪᕆᐊᓗᓐᓂᒃ ᐋᓐᓂᐊᖃᕐᓇᖏᑦᑐᓕᕆᔩᑦ 
ᐃᓄᓕᕆᔨᒃᑯᓪᓗ ᐋᖅᑭᑦᓯᒪᐅᑎᑕᖃᕐᒪᑦ. ᐊᖏᔪᖅᑲᐅᑎᖏᑦ ᓄᓇᓕᓐᓂ ᐃᓚᒋᔭᐅᖃᑦᑕᕐᒪᑕ ᐃᓅᓯᓕᕆᓂᕐᒧᑦ, 
ᐃᑲᔪᖅᑕᐅᔪᒪᔪᖃᕈᓂᓗ ᐅᖄᓚᕕᑦᓴᖅᑕᖃᖅᑐᓂ, ᐃᓚᒋᔭᐅᓪᓗᑎᒃ ᐃᓐᓇᐃᑦ, ᑲᒪᒋᔭᐅᓪᓗᑎᒃ 
ᐋᓐᓂᐊᖃᕐᓇᖏᖅᑐᓕᕆᔩᑦ ᑲᑎᒪᔨᕋᓛᖏᓐᓄᑦ. 
 
ᑕᐃᒪᓕ, ᐊᔾᔨᒌᓐᖏᑦᑐᒻᒪᑕ ᐊᑐᐃᓐᓇᐅᔪᑦ. ᐊᑕᐅᑦᓯᒃᑯᑕᐅᖅ, ᐅᖃᖅᑎ, ᑕᐃᓐᓇ ᐃᓄᒃ, ᑕᐃᒃᑯᓄᖓ 
ᐱᒋᐊᖅᑎᑦᑎᓗᐊᖅᐸᒃᑐᑦ ᐃᓚᒋᓄᑦ ᐊᓐᓂᖅᑎᕆᓂᕐᒧᑦ ᐅᖃᐅᓯᕆᔭᑦᑎᓐᓂᒃ, ᐃᑲᔪᖅᑕᐅᔪᒪᔭᕆᐊᖃᕐᒪᑕ. 
 
ᐊᒥᓱᐊᖅᑎᖅᑐᑎᒃ, ᐅᖃᖅᑎ, ᑕᒪᒃᑯᐊ ᐃᑲᔪᖅᑕᐅᓇᓱᐊᖅᐸᖏᒻᒪᑦ ᐊᒻᒪ ᐊᒥᓱᐊᖅᑎᖅᑐᑎᒃ, ᐅᖃᖅᑎ, 
ᐃᒫᖑᓐᖏᑦᑐᖅ ᐊᑕᐅᓯᐊᕐᓗᒋᑦ ᒪᕐᕈᐊᑎᕐᓗᒋᑦ ᑕᓪᓕᒪᐃᕋᕐᓗᒋᓪᓗᓃᑦ ᐅᖃᖃᑎᒋᓗᒋᑦ ᐊᐃᒃᐸᕐᒥᓂᒃ 
ᐊᓐᓂᖅᑎᕆᕙᒃᕐᑐᑦ ᐊᑯᓂᒃ ᐊᓐᓂᖅᑐᕆᔪᓃᑦᑐᖅ. 
 
ᐃᓛᓐᓂᒃᑯᑦ ᐊᑯᓂᐅᔪᓐᓇᕐᒪᑦ, ᐊᑯᓂᐊᓗᒃ ᐃᓄᓕᕆᔭᐅᕙᒃᑐᑎᒃ, ᐊᓪᓚᑦ ᑕᖅᑭᒐᓴᐃᑦ ᐊᒻᒪ ᐊᕐᕌᒍᒐᓴᐃᑦ 
ᑲᒪᒋᔭᐅᒋᐊᓕᖅᑎᓪᓗᒋᑦ ᓂᓐᖑᐅᒪᓂᕆᔭᓂ ᐊᒻᒪ ᐊᑯᓂᐅᓯᒪᓪᓗᑎᒃ ᐊᓐᓂᕐᓯᕆᖃᑦᑕᖅᑎᓪᓗᒋᑦ ᐃᓚᒥᓐᓂᒃ 
ᑕᒪᒃᑯᓇᓂ ᐃᓚᒌᖑᔪᓂᒃ. ᑕᒪᓐᓇ ᐊᑯᓂᐅᔪᓐᓇᕐᒪᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓇᕈᐊᖅ. 
 
ᐊᐱᖅᑯᑦ 727-1(6): ᑕᐃᒫᒃᓴᐃᓐᓇᖅ ᐃᖅᑲᓇᐃᔭᕈᓐᓇᕆᐊᖃᕐᓂᖏᑦ ᐊᕐᓇᐃᑦ ᐊᔪᕈᑎᖃᖅᑐᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᖁᔭᓐᓇᒦᒃ, ᐅᖃᖅᑏ. ᑕᐃᒃᑯᐊ 22 ᒥᓂᔅᒥ ᓯᕗᓪᓕᕐᒥ ᒪᕐᕉᓂᒃ 
ᐊᐱᖅᑯᑎᐅᔪᓐᓂᒃ ᐊᒻᒪᓗ ᐃᓛᑎᒍᑦ ᐅᑎᔾᔮᖏᒃᑲᓗᐊᖅᑐᒍ. ᐅᖃᐅᑎᒋᐊᒃᑲᓂᕈᒪᔭᕗᑦ ᒪᓕᒐᓕᐅᖅᑎᐅᔪᑦ ᑕᒪᒃᑯᐊ 
ᐊᐱᖅᑯᑎᓂ ᑭᐅᔾᔪᑎᓂ ᓇᐃᓈᕋᓱᐊᖃᑦᑕᕐᓗᒋᑦ. 
 
ᒐᕙᒪᒃᑯᑦ, ᐃᓛᒃ, ᐃᒻᒥᓃᓐᓇᖅ ᐅᐱᒋᔪᔮᕐᒪᑕ ᐃᒻᒥᓂᓪᓗ ᖁᕝᕙᐸᓪᓕᐊᑎᓐᓇᓱᐊᖅᑐᑎᒃ, ᑭᓯᐊᓂᓕ ᑕᖅᑲᒃᑯᐊ 
ᐃᓄᐃᑦ ᐃᓕᒃᓯᓐᓂᒃ ᐸᑦᑕᒋᐊᓕᐅᒐᓗᐊᑦ ᐅᐱᒍᓱᓪᓗᑎᒃ. 
 
ᑭᓯᐊᓂᓕ, ᐅᖃᖅᑎ, ᐅᓪᓗᒥᐅᔪᖅ ᐅᖃᐅᓯᕆᔪᒪᔭᕋ ᑕᒪᒃᑯᐊ ᐃᓚᖏᑦ ᐊᕐᓇᐃᑦ ᓄᓇᕗᒻᒥᑦᑐᑦ, ᐊᒻᒪᓗ 
ᒥᓂᔅᑕᐅᔪᖅ ᐅᖃᖅᑲᐅᒻᒪᑦ ᑏᓯᒻᐱᕆ 6. ᖃᐅᔨᒪᔪᒍ ᒐᕙᒪᒃᑯᑦ ᐊᖅᑭᒃᓯᓚᐅᕐᒪᑕ ᐸᕐᓇᒍᑕᐅᔪᒥᒃ ᐱᔾᔪᑎᖃᖅᑐᓂᒃ 
ᐊᕐᓇᓄᑦ, ᐃᓄᓐᓄᑦ ᐊᔪᕈᑎᖃᖅᑐᓄᑦ ᐊᒻᒪ ᐃᓄᓐᓄᑦ, ᑕᒪᒃᑯᐊ ᐱᓯᒪᓐᖏᓐᓇᑦᑎᒍᑦ. 
 
ᐃᒪᐃᑦᑑᔭᕐᒪᑕ ᐊᑲᐅᓐᖏᓕᐅᕈᑎᖃᖅᑐᔮᕋᑦᑕ, ᑕᒪᓐᓇ ᐊᑲᐅᓯᒋᐊᕐᕕᖃᕈᓐᓇᕐᒪᑦ. ᐊᕐᓇᐃᑦ ᐊᒻᒪ ᐊᔪᕈᑎᖃᖅᑐᑦ 
ᑎᒥᒥᒍᑦ ᐊᑲᐅᓈᕐᓯᒪᓐᖏᑦᑐᒥᒻᒪᑕ ᐅᐱᓐᓇᕋᓂ ᑕᒪᒃᑯᓂᖓ ᐱᓕᕆᐊᖑᔪᓂᒃ ᐱᓯᒪᓐᖏᑦᑐᒍᑦ 
ᓇᓗᓇᐃᖅᑕᐅᓯᒪᔪᓂᒃ. 
 
ᑕᑯᓐᓇᖅᑐᒍᑦ ᐊᕐᓇᓂᒃ ᐊᒻᒪᓗ ᐊᔪᕈᑎᖃᖅᑐᓂᒃ ᐃᓄᓐᓂᒃ ᑕᒪᒃᑯᐊᓗ ᑕᐃᒪᓪᓗᐊᖅ 
ᐃᖅᑲᓇᐃᔭᖅᑖᕈᓐᓇᖁᒐᓗᐊᕆᓪᓗᒋᑦ. ᐊᕐᓇᐃᑦ ᐊᒻᒪ ᐊᔪᕈᑎᖃᖅᑐᑦ ᐃᓕᑕᕆᔭᐅᔭᕆᐊᖃᖅᑐᑦ ᒐᕙᒪᒃᑯᓐᓂᑦ 
ᑕᐃᒫᒃᓴᐃᓐᓇᖅ ᐃᓕᑕᕆᔭᐅᓂᖃᕆᐊᖃᖅᑐᑎᒃ. 
 
ᑭᓯᐊᓂᓕ ᑕᐃᒪᓐᖓ ᓴᖅᑭᑕᐅᓚᐅᕐᓂᖓᓄᑦ ᓄᓇᕗᑦ 1999-ᒥᓂᑦ, ᑕᒪᒃᑯᐊ ᐱᓕᕆᐊᖑᔪᖅ ᑐᕌᖓᔪᑦ ᐊᕐᓇᓄᑦ 
ᐊᒻᒪᓗ ᐊᔪᕈᑎᖃᖅᑐᓄᑦ ᐲᖅᑕᐅᓯᒪᓕᕐᒪᑕ.  

ᐊᖓᔪᖅᑳᖑᔪᖅ ᐊᐱᕆᔪᒪᔭᕋ ᑲᒪᔪᖅ ᐊᕐᓇᓄᑦ ᐊᒻᒪᓗ ᐊᔪᕈᑎᖃᖅᑐᓄᑦ ᐃᓄᓐᓄᑦ ᖃᓄᐃᒻᒪᑦ ᑕᒪᒃᑯᐊ 
ᖃᓄᐃᒻᒪᑦ ᐲᖅᑕᐅᑦᑕᓚᐅᕐᓯᒪᒻᒪᖔᑕ ᒐᕙᒪᒃᑯᓐᓂᑦ ᐱᔾᔪᑎᖃᖅᑐᖅ ᖁᕝᕙᐸᓪᓕᐊᑎᑦᑎᓇᓱᐊᕐᓂᕐᒧᑦ ᐊᕐᓇᓂᒃ 
ᐊᒻᒪᓗ ᐊᔪᕈᑎᖃᖅᑐᓂᒃ ᐊᒻᒪ ᑎᒥᒥᒍᑦ ᐊᔪᕈᑎᖃᖅᑐᓂᒃ ᐃᖅᑲᓇᐃᔮᖅᑖᒃᑲᓐᓂᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎ 
ᐊᐱᖅᑯᑎᖃᕐᒪᑦ ᐱᔾᔪᑎᒋᓪᓗᒍ ᐱᒻᒪᕆᐅᑎᒋᐊᖃᕐᓂᐊᕋᑦᑎᒃᑯ ᐊᕐᓇᐃᑦ ᐊᒻᒪ ᑕᐃᒃᑯᐊ ᑎᒥᒥᒍᑦ ᐊᔪᕈᑎᓖᑦ. 
 
ᑕᒪᓐᓇ ᐅᓂᒍᑎᐅᖁᓐᖏᓇᒃᑯᑦ ᑕᐃᒃᑯᓄᖓ ᑭᓯᐊᓂ ᐱᔾᔪᑎᒋᓪᓗᒍ ᐊᐱᖅᑯᑎᒋᕋᑖᖅᑕᐃᑦ ᓱᒻᒪᑦ ᑕᒪᓐᓇ 
ᐲᖅᑕᐅᓂᕐᒪᖔᖅ, ᑎᑎᖅᑲᓂᑦ ᐱᓯᒪᑦᑎᖏᓐᓇᒪ ᒫᓐᓇᐅᔪᖅ ᑭᓯᐊᓂ ᐅᖃᐅᑎᒍᒪᕙᕋ ᒪᓕᒐᓕᐅᖅᑎ 
ᐊᒃᓱᕈᑦᑎᐊᕐᓂᐊᕋᑦᑕ ᐱᔾᔪᑎᒋᓪᓗᒋᑦ ᐊᕐᓇᐃᑦ ᐊᒻᒪ ᑎᒥᒥᒍᑦ ᐊᔪᕈᑎᖃᖅᑐᑦ ᑕᒪᒃᑯᐊ ᐱᓪᓗᒋᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑐᒎᖅᑐᖅ): ᐄ, ᐊᕐᓇᐃᑦ ᐱᓗᐊᖅᑐᒥ, ᑐᓴᖅᓯᒪᓕᕐᒪᑕ ᑭᐅᔾᔪᑎᒥᑦ 
ᐊᔪᐃᓐᓇᕆᐊᒃᑲᓐᓂᕆᐊᖃᖅᑐᒋᕙᒃᑲ ᐱᔾᔪᑎᒋᓪᓗᒍ ᐅᖃᐅᓯᖃᕋᑦᑕ ᐊᓈᓇᐅᔪᒥᑦ, ᐃᓚᒋᔭᐅᔪᒥᑦ, ᐊᓐᖓᕆᔭᐅᔪᒥᑦ, 
ᐅᕝᕙᓘᓐᓃᑦ ᓄᑲᕆᔭᐅᔪᒥᑦ ᐊᖏᔪᒋᔭᐅᔪᒥᓪᓗ ᐊᒻᒪ ᐊᓯᖏᓐᓂᑦ ᑎᒥᒥᒍᑦ ᐊᔪᕈᑎᖃᖅᑐᓂᒃ, ᓇᓗᓇᓐᖏᑦᑐᖅ 
ᖃᐅᔨᒪᓚᐅᓐᖏᓐᓇᒪ ᑕᒪᓐᓇ ᐱᓇᓱᐊᖅᑕᐅᔪᖅ ᐲᖅᑕᐅᓂᐊᕆᐊᖓ. 
 
ᒐᕙᒪᒃᑯᑦ ᐊᒃᓱᕈᕈᑎᖃᓗᐊᖅᑰᔨᓐᖏᒻᒪᑕ ᑕᒪᒃᑯᓄᖓ ᐅᖃᐅᓯᖃᑦᑎᓪᓗᑕᓗ ᐊᕐᓇᓂᒃ, ᐃᓅᑉᐸᑕ ᐊᓯᖏᑉᐸᖏᓪᓗ 
ᐱᐅᓐᖏᑦᑑᖏᓐᓇᕐᒪᑦ. ᑕᑯᒍᓐᓇᕋᕕᑦ ᑕᕝᕙᓂ ᒪᓕᒐᓕᐅᕐᕕᒻᒥ ᒪᕐᕈᐃᓐᓇᐅᒻᒪᑎᒃ ᐊᕐᓈᒃ ᒪᓕᒐᓕᐅᖅᑏᒃ. 
 
ᐃᒪᐃᓕᖓᖅᑰᔨᒻᒪᑦ, ᐋᖅᑭᔅᓯᒪᓂᖓ ᑕᒪᑐᒥᖓ ᐊᑐᖅᑎᑦᑎᒐᓱᐊᕐᓂᖅ ᐊᕐᓇᓄᑦ ᐊᒻᒪ ᑎᒥᒥᒍᑦ ᐊᔪᕈᑎᖃᖅᑐᓄᑦ 
ᐲᖅᑕᐅᑐᐃᓐᓇᖅᑐᓂ. ᒫᓐᓇᐅᔪᖅ ᐃᒐᓛᖃᖅᑰᔨᒐᑦᑕ ᐊᓕᒍᕐᒥᑦ ᐃᖅᑲᓇᐃᔭᕐᕕᓐᓂᑦ. ᖃᓄᐃᓕᐅᕐᓂᐊᖅᐸᑦ 
ᒐᕙᒪᒃᑯᑦ ᑕᒪᒃᑯᓂᖓ ᐱᓕᕆᐊᖃᒃᑲᓐᓂᕋᓱᐊᕐᓗᑎᒃ ᐱᓕᕆᐊᓂᒃ ᓴᖅᑮᒃᑲᓐᓂᖁᓪᓗᒋᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪᐃᓛᒃ ᐅᐊᑦᑎᐊᕈ 
ᒪᓕᒐᓕᐅᖅᑎᓄᑦ ᑕᒪᒃᑯᐊ ᐱᓕᕆᐊᕇᓐᓇᓐᖑᓱᒃᑲᑦᑎᒍ. ᐱᓕᕆᐊᕇᓐᓇᕐᓂᐊᖅᐸᕗᑦ ᖁᓛᒍᑦ ᐊᓕᒍᖃᖅᑰᔨᓃᑦ 
ᐊᒻᒪ ᐅᖃᖅᑏ, ᐱᓕᕆᖃᑎᖃᕆᐊᖃᕐᓂᐊᖅᐳᒍᑦ ᖁᓪᓖᑦ ᑲᑎᒪᔨᖏᓐᓂᑦ ᖃᓄᐃᑦᑐᓂᒃ ᐅᖃᐅᔾᔨᒋᐊᕈᑎᖃᕐᒪᖔᑕ 
ᐅᕝᕙᓘᓐᓃᑦ ᐋᖅᑮᒋᐊᕈᑎᔅᓴᖃᕐᒪᖔᑕ ᐅᕙᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑏᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᕋᑖᕐᒪᑦ ᖁᓪᓖᑦ ᑲᑎᒪᔨᖏᓐᓂᑦ ᖁᔭᓐᓇᒦᖅᐸᕋᓗ 
ᐊᖓᔪᖅᑳ ᐊᑕᐅᓯᕐᒥᑦ ᐃᖅᑲᓇᐃᔭᖅᑎᖃᕐᒪᑦ ᐊᑭᓕᖅᓱᐃᔪᓂᒃ ᐱᓕᕆᐊᓕᒫᓄᑦ ᐊᒻᒪ ᐋᖅᑭᐅᒪᐃᓐᓇᕈᑎᓄᑦ ᐊᒻᒪ  

ᑕᑯᒋᐊᕈᑦᑎᒃᑯ ᓄᓇᑦᓯᐊᖅ ᐊᒥᓱᑲᓪᓚᓐᓂᑦ ᐃᖅᑲᓇᐃᔭᖅᑎᖃᖅᑐᑎᒃ ᐊᓪᓚᕝᕕᖃᖅᑎᑕᐅᓪᓗᑎᒃ ᒐᕙᒪᒃᑯᖏᓐᓂᑦ 
ᓄᓇᑦᓯᐊᕐᒥ. 
 
ᖃᓄᖅ ᐃᑲᔪᖅᓱᕈᓐᓇᖅᐱᑕ ᖁᓪᓖᑦ ᑲᑎᒪᔨᖏᓐᓂᑦ. ᓄᓇᕗᑦ ᑐᓐᖓᕕᒃᑯᑦ ᑲᑎᒪᓂᖃᖅᑎᓪᓗᒋᑦ ᓴᓂᑭᓗᐊᕐᒥ 
ᐱᖁᔨᕈᖔᓕᐅᓚᐅᕐᒪᑕ ᐊᖏᕈᑕᐅᔪᓂᒃ ᐅᖃᖅᓯᒪᔪᓂᒃ ᐊᕐᓇᐃᑦ ᑕᐃᒃᑯᐊᓗ ᑎᒥᒥᒍᑦ ᐊᔪᕈᑎᓖᑦ ᐅᕝᕙᓘᓐᓃᑦ 
ᐊᔪᖅᑐᑦ ᐱᓕᕆᐊᓂᒃ ᐊᑐᐃᓐᓇᐅᕕᐅᒃᑲᓐᓂᕆᐊᖃᕐᒪᑕ. 
 
ᐊᔪᕐᓇᓐᖏᓛᖅ ᒐᕙᒪᒃᑯᑦ ᐅᖃᖃᑎᒋᒋᐊᖓ ᐊᒻᒪ ᐱᓕᕆᖃᑎᒋᓗᒋᑦ ᐱᒋᐊᖅᑎᑦᑎᓗᑕ ᐊᑐᖅᑕᐅᓂᐊᖅᑐᒥᑦ 
ᖁᓪᓖᑦ ᐊᕐᓇᐃᑦ ᑲᑎᒪᔨᖏᓐᓄᑦ ᐊᒻᒪ ᓄᓇᕗᑦ ᑐᓐᖓᕕᒃᑯᓪᓗ ᐱᔾᔪᑎᒋᓪᓗᒋᑦ ᐊᕐᓇᐃᑦ ᒻᒪ ᑎᒥᒥᒍᑦ 
ᐊᔪᕈᑎᖃᖅᑐᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓇᓗᓕᖅᑎᒍᒪᓐᖏᓇᒃᑭᑦ, ᑕᒪᒥᖓ 
ᑎᒥᒥᒍᑦ ᐊᔪᕈᑎᖃᖅᑐᓂᒃ ᐊᒻᒪ ᐊᕐᓇᓂᒃ, ᐅᖃᓐᖏᓚᒍᑦ ᐃᓱᒋᓂᐊᕐᓂᕋᕐᓗᒍ ᑕᒪᒃᑯᓇᓂ ᒪᓕᒐᕐᓂᒃ. 
 
ᐅᖃᖃᑎᒋᔪᒪᓂᐊᖅᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒻᒪ ᖃᐅᔨᒪᔪᐃᓐᓇᐅᒐᑦᑕ ᐋᖅᑭᒋᐊᕐᕕᔅᓴᓕᒻᒪᕆᐅᒻᒪᑦ 
ᐱᓕᕆᐊᓂᒃ ᓴᖅᑮᓂᐊᖅᑎᓪᓗᑕ ᐃᓄᓐᓄᑦ ᑎᒥᒥᒍᑦ ᐊᔪᕈᑎᖃᖅᑐᓄᑦ. 
 
ᐱᓕᕆᖃᑎᖃᕈᓐᓇᑦ ᓄᓇᕗᑦ ᑐᓐᖓᕕᒃᑯᓐᓂᑦ ᐊᒻᒪ ᖁᓪᓖᑦ ᑲᑎᒪᔨᖏᓐᓂᑦ ᐊᒻᒪ ᒪᓕᒐᓕᐅᖅᑎᓂᒃ ᓴᖅᑮᓗᑕ 
ᐅᖃᐅᔾᔨᒋᐊᕈᑎᔅᓴᓂᒃ ᐋᖅᑮᒋᐊᕐᓗᑕᓗ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᑏᑦ. ᕼᐊᕕᐅᔭᖅ. 
 
ᐊᐱᖅᑯᑦ 728–1(6): ᓴᖅᑭᔮᖅᑎᑕᐃᑦ ᐅᕝᕙᓘᓐᓃᑦ ᐊᕙᓗᒥᐅᑕᐃᑦ ᐃᒥᐊᓗᒻᒥᑦ ᐊᑐᓗᐊᖃᑦᑕᕐᓂᕐᒧᑦ 
 
Hᐊᕕᐅᔭᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᔅᓴᖃᖅᐳᖓ ᒥᓂᔅᑕᖓᓐᓄᑦ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪ ᐃᓄᓕᕆᔨᒃᑯᑦ. 
 
ᐅᖃᐅᓯᕆᖅᑲᐅᔭᕐᓄᑦ ᐅᐊᑦᑎᐊᕈ ᐅᖃᐅᓯᖃᖅᑲᐅᒐᒪ ᒐᕙᒪᒃᑯᑦ ᐊᒥᓱᓂᒃ ᑭᒃᑯᑐᐃᓐᓇᕐᓄᑦ ᐃᓕᓐᓂᐊᕋᔅᓴᓂᒃ 
ᓴᖅᑭᔮᖅᑎᑦᑎᒐᓱᒻᒪᑕ ᐋᓐᓂᐊᖅᑐᓕᕆᓃᑦ ᐱᔾᔪᑎᒋᓪᓗᒋᑦ. 
 
ᐆᑦᑑᑎᒋᓗᒍ, ᑕᐃᓐᓇ ᐅᖃᐅᓯᕆᔭᕋ ᓯᕘᖅᑐᓂᕐᒧᐊᖓᔪᖅ ᑲᒻᒪ ᓯᕘᖅᑐᖃᑦᑕᓂᕐᒥᒃ ᓇᔾᔨᔪᖃᖅᑎᓪᓗᒍ. ᑖᒃᑯᐊ 
ᑐᓴᖅᑎᑦᑎᒍᑎᑦ ᐱᐅᔪᒻᒪᕆᐊᓗᐃᑦ ᐊᒻᒪ ᐱᐅᔪᒥᒃ ᐊᑦᑐᐃᓂᖃᖅᑐᑎᑦ ᐃᓚᖓᒍᑦ ᑕᑯᓐᓈᖅᑐᒋᓂᓛᒃ. 
 
ᖃᐅᔨᔪᒪᑐᐃᓐᓇᖅᐳᖓ ᐊᒥᓲᒻᒪᖔᑕ ᐸᕐᓇᐅᑏᑦ ᓴᖅᑭᔮᖅᑎᑦᑎᓇᓱᐊᕐᓂᕐᒧᑦ ᐃᒥᐊᓗᓕᕆᓂᕐᒧᑦ ᐆᑦᑑᑎᒋᓗᒍ, 
ᖃᓄᖅ ᐊᑦᑐᐃᓂᖃᕐᒪᖔᑕ ᑎᒥᑦᑎᓐᓂᑦ, ᖃᓄᖅ ᐊᑦᑐᐃᓂᖃᕐᒪᖔᑕ ᐃᓚᒌᓂᒃ ᐊᓯᖏᓐᓂᓪᓗ. ᐸᕐᓇᐅᑎᖃᖅᐱᓰ 
ᐅᕝᕙᓘᓐᓃᑦ ᓴᖅᑮᒌᖅᓯᒪᕕᓯ ᑐᓴᕋᔅᓴᓂᒃ ᑕᖅᑲᐅᖓ ᑕᑯᔭᐅᒌᖅᓯᒪᔪᓂᒃ ᒫᓐᓇᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐲᑯ. 

ᐊᖓᔪᖅᑳ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥ ᖁᔭᓐᓇᒦᖅᐸᕋ ᒪᓕᒐᓕᐅᖅᑎ ᒪᕐᕉᓐᓂᒃ 
ᐅᓪᓘᓐᓂᒃ ᐊᐱᖅᑯᑎᖃᖃᑦᑕᕐᒪᑦ ᑕᒪᒃᑯᓂᖓ. 
 
ᐊᐱᖅᑯᓯᖃᓚᐅᕐᒥᒻᒪᑦ ᑯᔭᓐᓂᒃᑯᑦ ᖁᐱᕐᕆᖃᑦᑕᕐᓂᕐᒥᑦ, ᐊᔾᔨᒌᓐᖏᑦᑐᑦ ᖁᐱᕐᕆᔾᔪᑕᐅᕙᑦᑐᑦ ᑯᔭᓐᓂᒃᑯᑦ. 
ᐅᖃᐅᓯᖃᓚᐅᕐᒪᑦ ᓯᒡᒐᓕᐅᖅᑐᕐᓂᐅᑉ ᒥᔅᓵᓄᑦ ᐊᒻᒪ ᐅᖃᐅᓯᖃᓕᕐᒥᒻᒪᑦ ᐃᒥᐊᓗᒻᒥᑦ. 
 
ᐃᒥᐊᓗᒃ ᒪᕐᕈᐃᓕᖅᑲᖓᒻᒪᑦ, ᐅᖃᖅᑏ. ᑭᓇᑐᐃᓐᓇᖅ ᐃᒥᓗᐊᕐᓂᖅᐸᑦ ᐃᒥᐊᓗᒻᒥᑦ ᐊᒻᒪ ᐃᒥᖅᑎᐅᓂᐅᔪᑦ 
ᑕᒪᔾᔭᐅᒻᒪᑕ. ᐊᐃᑉᐸᖓ ᐃᐅᓐᖏᓂᖅᐸᐅᖅᑰᖅᑐᖅ ᐅᖃᖅᑏ, ᑕᐃᒃᑯᐊ ᓇᔾᔨᓪᓗᑎᒃ ᐃᒥᖃᑦᑕᖅᑐᑦ. ᑕᐃᔭᐅᔪᖅ 
ᓇᔾᔨᓪᓗᑎᒃ ᐃᒥᖃᑦᑕᖅᑐᓂᒃ ᐃᑦᑕᐃᔪᑦ. 
 
ᖃᐅᔨᒪᒐᑦᑕ ᒫᓐᓇᐅᔪᖅ ᐅᖃᖅᑏ, ᐊᓪᓛᑦ ᐊᒥᓲᓐᖏᑦᑑᒐᓗᐊᓂᒃ ᕕᐊᑐᖃᑦᑕᖅᑐᑦ ᐱᓇᓱᐊᕈᓯᕐᒥᑦ ᐆᑦᑑᑎᒋᓗᒍ, 
ᐊᓈᓇᐅᔪᖅ ᐃᒥᖃᑦᑕᖅᐸᑦ ᓇᔾᔨᓪᓗᓂ ᐋᓐᓂᕈᑎᒋᔪᓐᓇᒻᒪᕆᒻᒪᒍ ᓇᔾᔨᔫᑉ. 
 
ᐅᖃᖅᑏ, ᐊᒥᓲᒻᒪᑕ ᓇᔾᔨᐊᖑᓪᓗᑎᒃ ᐊᓈᓇᖏᑦ ᐃᒥᖃᑦᑕᖅᑐᒥᓃᑦ ᐃᑦᑕᔅᓯᒪᔪᑦ ᐊᒻᒪ ᐅᖃᐅᓯᖃᖃᑦᑕᕐᓂᖅ 
ᑐᑭᓯᒋᐊᕈᑎᔅᓴᓂᒃ ᐃᒥᐊᓘᑉ ᒥᔅᓵᓄᑦ. ᐱᓕᕆᐊᒃᑯᑦ ᓇᔾᔨᔪᑦ ᐃᒥᖃᑦᑕᖅᑐᑦ ᒥᔅᓵᓄᑦ. ᐅᕙᒎᓚᐅᖅᐳᑦ ᓴᖅᑮᔪᒍᑦ 
ᑕᒪᑐᒥᖓ ᐃᓚᖃᖅᑦᑐᑎᒃ ᑲᓇᑕᐅᑉ ᐱᖓᓐᓇᖓᓂ ᑲᓇᑕᒥ ᓄᓇᓖᑦ ᐊᕕᑦᑐᖅᓯᒪᔪᑦ ᐊᒻᒪ ᓄᓇᑦᓯᐊᖅ ᐊᒻᒪ ᔫᑳᓐ 
ᓄᓇᕗᓪᓗ. 
 
ᐅᖃᖅᑏ, ᑮᓇᐅᔭᓂᒃ ᑐᓂᐅᖅᑲᐃᒋᕗᒍᑦ ᑕᐃᒃᑯᓄᖓ ᑐᑭᓯᒋᐊᕈᑎᔅᓴᓄᑦ ᐊᒻᒪ ᓴᖅᑭᔮᖅᑎᑦᑐᑎᒃᑯ 
ᓄᓇᓕᒻᒥᐅᑎᒍᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳ ᑭᐅᔾᔪᑎᒋᕋᑖᖅᑕᓐᓄ. (ᑐᓵᔨᑎᒍᑦ 
ᓄᖑᑦᑐᖅ) ᑕᑯᔅᓴᐅᑎᑦᑎᕕᓰ ᑕᖅᑳᓂ ᖃᓄᖅ ᐃᓚᒌᓐᓂᕐᒥᑦ ᐱᖃᕆᐊᖃᕐᒪᖔᖅ? ᐆᑦᑑᑎᖃᕆᐊᖃᕐᑐᔅᓴᐅᕗᖓ 
ᓇᒥᐅᒻᒪᖔᖅ, ᐅᕝᕙᓘᓐᓃᑦ ᐅᖃᕆᐊᕐᓗᖓ ᖃᓄᖅ ᐱᔪᓐᓇᕋᔭᕐᒪᖔᔅᓯ, ᐱᖃᓯᐅᑎᓗᒋᑦ ᐃᒥᐋᓘᑉ ᐴᖏᓐᓄᑦ, 
ᓱᕐᓗ, ᓂᐱᑎᒐᕈᓗᓐᓂ ᑕᐃᒃᑯᑎᑐᑦ ᓯᒡᒐᓕᐊᑦ ᐴᕆᖃᑦᑕᖅᑕᖏᓐᓂ. ᑕᑯᔅᓴᐅᑎᑦᑎᓂᖅᑕᖃᕆᕗᖅ, 
ᑕᐃᒫᔅᓴᐃᓐᓇᖃᐃ ᐱᔪᓐᓇᖅᑭᓯ ᐊᓕᒍᖅᑎᑐᑦ ᐱᐅᓐᖏᑦᑐᓂᑦ ᐊᑑᑎᖃᕐᖓᑦ ᑎᒥᒧᑦ, ᑭᓯᐊᓂᓕ ᑖᓐᓇᑑᔾᔭᖏᑦᑐᖅ, 
ᑭᓯᐊᓂᑦᑕᐅᖅ ᐃᓚᒌᖑᓂᒻᒧ ᐊᑦᑐᐃᓂᖃᕆᕗᖅ. 
 
ᐊᖓᔪᖅᑳ, ᑕᒪᓐᓇ ᑭᐅᔪᓐᓇᖅᑭᐅ ᐅᖃᕐᓗᑎᑦ ᐄ ᐅᕝᕙᓘᓐᓃᑦ ᐋᒡᒐ ᐱᑕᖃᕐᒪᖔᔅᓯ ᑕᑯᔅᓴᐅᔪᓂᑦ ᐊᔾᔨᐸᓗᖏᓐᓂ 
ᐅᖃᐅᓯᕆᕋᑖᖅᑕᒻᒪ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐱᒡᒐᓇᒻᒪᕆᑉᐳᖅ ᑭᐅᒋᐊᔅᓴᖅ ᐄ ᐅᕝᕙᓘᓐᓃᑦ ᐋᒡᒐ. ᐊᖏᕈᒪ 
ᐱᔾᔪᑎᖃᕋᔭᖅᑯᖓ ᖃᐃᑦᑎᔭᐅᓂᐅᓴᒐᑦᑕ $309 ᑕᐅᓴᓐ-ᓂᑦ ᑮᓇᐅᔭᓂᑦ ᑲᓇᑕᒥ ᒐᕙᒪᒃᑯᖏᓐᓂ ᐊᑐᖅᑕᐅᔪᒧᑦ 
ᐃᒥᐊᓗᓗᐊᕐᓂᕐᒧᑦ ᐃᕐᓂᐊᖑᑎᓪᓗᒋᑦ ᐋᓐᓂᐊᖃᕐᑐᑦ. ᐅᖃᖅᑏ, ᑲᑎᒪᓂᖃᓚᐅᖅᑯᒍᑦ ᐃᖃᓗᓐᓂ ᐊᒻᒪᓗ 
ᑲᖏᖅᓯᓂᕐᒥ. ᑲᑎᒪᔨᕋᓛᒃᑯᑦ ᑲᑎᒪᓂᖃᓚᐅᖅᑯᑦ. ᐊᖏᔪᒻᒪᕆᒻᒥ ᐃᖅᑲᐃᓇᔮᖃᕆᐊᖃᖅᑯᒍᑦ ᑕᕝᕗᖓ 
ᐃᒥᐊᓗᓗᐊᕐᓂᕐᒧᑦ ᐃᕐᓂᐊᕆᔭᐅᑎᓪᓗᖏᑦ ᐋᖅᓂᐊᖑᔪᓄᑦ, ᑭᐅᓂᐊᖅᑲᕋ ᐄ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᕼᐊᕕᐅᔭᖅ. 

Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᕐᑎᓪᓗᖓ ᐆᑦᑑᑎᒋᖅᑲᐅᔭᕋ, ᐃᒥᐊᓗᓐᓂᖅ ᓇᔾᔨᓗᓂ, ᑭᓯᐊᓂᓕ 
ᒫᓐᓇᐅᔪᖅ ᐅᖃᐅᓯᖃᖅᑯᖓ ᐃᒥᐊᓗᑐᐃᓐᓇᕐᓂᑦ. ᖃᓄᖅ ᐱᐅᓐᖏᓂᕐᒥᑦ ᐊᑐᐃᓂᖃᖅᑳ ᑎᒥᒧᑦ ᐊᒻᒪᓗ 
ᐃᓚᒌᓐᓂᕐᒧᑦ? ᑕᑯᔪᒪᕗᖓ ᑕᑯᔅᓴᐅᑎᑦᑎᓂᕐᒥᑦ, ᐃᒥᐋᓗᐃᑦ ᐴᑐᐃᓐᓇᕆᓐᖏᑕᖏᓐᓂ, ᑭᓯᐊᓂᓕ ᐃᒻᒪᖃ 
ᐋᖅᑮᓂᕐᒥᑦ ᑎᑎᕋᖅᓯᒪᔪᓂᑦ, ᖃᓄᖅ ᐃᓄᐃᑦ ᓄᓇᕗᒻᒥ ᐃᓕᓐᓂᐊᕐᑎᔪᓐᓇᖅᐱᒎ, ᐱᓗᐊᖅᑐᒥ ᓄᓇᖁᑎᓐᓂ, 
ᑕᒪᓐᓇ ᖃᓄᐃᓕᐅᕈᑎᐅᔪᒥᑦ ᑎᒥᒧᑦ ᐊᒻᒪᓗ ᐃᓚᒌᓐᓂᕐᒧᑦ ᐊᖏᕐᕋᒥ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᒥᓲᓂᖅᓴᐅᕙᑦᑐᓂᑦ, ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖓ, 
ᑕᕝᕙᓃᑉᐳᖅ ᑲᓇᑕᒥ ᒐᕙᒪᒃᑯᖏᓐᓂ. ᐆᑦᑑᑎᒋᓗᒍ, ᐅᖃᖅᑏ, ᓴᓇᔨᐅᕙᑦᑐᓄᑦ ᓂᐅᕕᕐᕕᐅᕙᑦᑐᓂᑦ ᐊᒻᒪᓗ 
ᑲᓇᑕᒥ ᒐᕙᒪᒃᑯᑦ ᐱᔪᓐᓇᖃᑦᑕᕐᖓᑕ ᑎᑎᕋᖅᓯᒪᔪᓂᑦ ᓯᒡᒐᓕᐊᓄᑦ ᐴᖑᔪᓂᑦ ᑲᑉᐱᐊᓇᕐᓂᖏᓐᓄᑦ 
ᓯᒡᒐᓕᐊᖅᑐᖃᑦᑕᓂᕐᒧᑦ ᐊᓯᖏᓐᓂᓪᓗ, ᑭᒃᑯᓕᒫᓄᑦ ᑕᒪᒃᑯᐊ ᑕᑯᔭᐅᓯᒪᓕᖅᑐᑦ. 
 
ᐃᒥᐋᓗᒃ, ᐅᖃᖅᑏ, ᐊᔾᔨᐸᓗᒋᒻᒪᕆᑉᐸᐅᒃ. ᒪᓕᒐᓕᐅᖅᑎᐅᑉ ᐊᐱᖅᑯᓯᕆᔭᖓ, ᐅᑉᐱᕆᕙᕋ, ᐊᒻᒪᓗ ᑐᑭᓯᑦᑎᐊᕈᒃᑯ 
ᐊᐱᖅᑯᓯᕆᔭᖓ, ᐊᐱᖅᓲᑎᖃᖅᑳ ᑕᒪᒃᑯᐊ ᐃᒥᐋᓗᓕᒫᑦ ᐳᕆᕙᑦᑕᖏᑦ 40 oz-ᓂᑦ, ᐅᐊᓂᓕᒫᑦ, ᕕᐅᓕᒫᑦ 
ᓂᐅᕕᐊᕆᔭᐅᕙᑦᑐᑦ ᓄᓇᕗᒻᒥ, ᐱᑕᖃᖁᔨᓗᓂ ᑐᑭᓯᒋᐊᕈᑎᐅᔪᓂᑦ ᐅᖃᐅᓯᖃᕐᑐᓂᑦ ᑲᑉᐱᐊᓇᕐᓂᖏᓐᓄᑦ 
ᐃᒥᐋᓗᐃᑦ. 
 
ᐊᐱᕆᔪᒪᕙᕋ ᒪᓕᒐᓕᐅᖅᑎᐅᔪᖅ ᐅᖃᕆᐊᒃᑲᓐᓂᕈᓐᓇᕐᒪᖔᖅ ᐊᐱᖅᑯᑎᒋᔭᖓᓂᑦ, ᑕᐃᒪᐃᑉᐸᑦ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ. ᐅᖃᐅᓯᒃᑯᑦ ᐊᐱᖅᑯᓰᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳ ᐅᖁᐅᓯᕆᔪᓐᓇᕋᑖᖅᑕᑎᓐᓄ. ᑕᐃᒪᓐᓇᐃᑦᑐᒥᑦ 
ᐅᖃᕆᐊᕐᔪᑎᐅᔪᒥᑦ ᐅᖃᐅᓯᖃᖅᑯᖓ. ᖃᓄᐃᓕᐅᕋᓱᓐᓂᕋᓕ ᐃᒪᐃᑦᑑᕗᖅ, ᐅᖃᖅᑏ, ᕿᓂᕋᓱᐊᖅᑐᖓ 
ᐃᓕᓐᓂᐊᑎᑦᑎᒐᓱᓐᓂᕐᒥᑦ ᐃᓄᓐᓂ ᓄᓇᕗᒻᒥ, ᐱᓗᐊᖅᑐᒥ ᓄᓇᖁᑎᓐᓂ, ᐅᖃᕋᒪ, ᑕᒪᒃᑯᐊ ᐱᑕᖃᕋᑦᑕ 
ᐃᑲᔪᕋᓱᓐᓂᕐᒥᑦ ᐃᓄᓐᓂᑦ ᑎᑎᕋᖅᓯᒪᔪᓂᑦ, ᐄ, ᓂᐱᑎᒐᕈᓗᓐᓂᑦ ᐃᒥᐋᓗᐃᑦ ᐴᖏᓐᓂ, ᐃᒻᒪᖃ. 
 
ᐅᖃᐅᓯᖃᕋᑖᕋᓗᐊᕋᕖᑦ ᑲᒪᒋᔭᐅᓂᕋᖅᑐᒍ ᑲᓇᑕᒥ ᒐᕙᒪᒃᑯᓐᓂ, ᖃᓄᐃᓕᐅᕈᑕᐅᔪᓐᓇᖅᑯ ᑕᒫᓂ, ᐅᑭᐅᖅᑕᖅᑐᒥ, 
ᐊᐱᕆᒃᑲᓐᓂᕈᒪᕙᕋ ᐊᖓᔪᖅᑳᖑᔪᖅ ᐱᔪᒪᓂᕋᕐᓗᓂ ᑕᐃᒪᓐᓇᐃᑦᑐᒥ ᓯᕗᓂᑦᑎᐊᑎᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖑᔪᖅ ᑲᒪᔪᖅ ᐋᓐᓂᐊᖃᓐᖏᑦᑐᓕᕆᔨᒃᑯᓐᓂ ᐊᒻᒪᓗ ᐃᓄᓕᕆᔨᒃᑯᓐᓂ. ᐊᖓᔪᖅᑳ ᐱᑯ. 
 
ᐊᖓᔪᖅᑳ ᐱᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᖏᖅᑯᖓ. ᐅᑎᕆᐊᕐᓗᖓ ᑭᐅᔾᔪᑎᒋᖅᑳᖅᑲᐅᔭᓐᓄ, 
ᐋᖅᑮᓯᒪᓚᐅᖅᑯᒍᑦ ᐃᒥᐋᓗᒻᒧᑦ ᐃᒥᐋᓗᓐᓂᕐᒧᑦ ᓇᔾᔨᐊᖑᑎᓪᓗᒋᑦ ᐋᓐᓂᐊᖑᔪᓂᑦ. ᐅᖃᖅᑎ, ᖃᐅᔨᒪᕗᒍᑦ 
ᐱᑕᖃᓐᖏᒻᒪᑦ ᖃᓄᑎᒋᓂᑦ ᐃᒥᐋᓗᓐᓂ ᐊᕐᓇᖅ ᐱᓐᓂᖅᑲᑦ ᓇᔾᔨᑎᓪᓗᖑ, ᐆᑦᑑᑎᒋᓗᒍ.  

ᑕᒪᒃᑯᐊ ᑐᑭᓯᒋᐊᕈᑎᐅᔪᑦ, ᐊᒻᒪᓗ ᑎᑎᕋᖅᓯᒪᔪᑦ ᐊᒻᒪᓗ ᑕᑕᑎᕆᐊᓖᑦ ᑲᔪᓯᓂᐊᖅᑯᑦ, ᐅᖃᖅᑎ, 
ᑲᑎᒪᓚᐅᕐᓯᒪᒻᒥᒐᑦᑕ ᐊᕐᕌᒍ ᐱᒋᐊᓕᖅᑎᓪᓗᒍ 63-ᖑᓚᐅᕐᒪᑕ ᑲᑎᒪᖃᑕᐅᔪᑦ ᓄᓇᕗᒻᒥᐅᑕᐅᔪᑦ ᑕᐃᒃᑯᐊᓗ 
ᑐᓴᒐᒃᓴᐅᔪᓂ ᐅᑎᐅᔾᔨᓚᐅᖅᑐᑎᒃ ᓄᓇᒥᓐᓄᑦ. 
 
ᑕᐃᒪᓕ, ᐅᖃᖅᑎ, ᐱᔭᒃᓴᖅᑕᓕᐅᒻᒪᑦ. ᐊᖏᖃᑎᒋᔭᕋ ᒪᓕᒐᓕᐅᖅᑎᐅᔪᖅ ᖃᓄᐃᓕᐅᒃᑲᓐᓂᕈᓐᓇᕋᑦᑕ 
ᐱᕙᓪᓕᐊᓪᓗᑕᓗ. ᑕᐃᒪᓕ ᓂᕆᐅᒃᐳᖓ ᐱᓇᓱᐊᕈᓯᕐᓂ ᖃᐃᕙᓪᓕᔪᓂ ᐅᖃᖅᑎ. ᑕᒪᒃᑯᐊ 
ᐱᓕᕆᐊᑦᑎᐊᕙᐅᕙᒃᑐᑦ ᑕᑯᔪᓐᓇᕈᒪᓪᓗᒋᑦ ᓄᓇᓕᐅᔪᓂ ᐊᒻᒪᓗ ᐊᑭᓕᒐᒃᓴᓂᒃ ᐱᑕᖃᕐᒪᑦ ᐱᔭᕇᖅᑕᐅᓯᒪᔪᓂᒃ. 
 
ᓱᓕ, ᐅᖃᖅᑎ, ᐱᒻᒪᕆᐅᒻᒪᑦ ᓇᓗᓇᐃᕐᓗᒍ ᑕᒪᒃᑯᐊ ᐃᓄᐃᑦ ᐃᒥᐊᓗᒻᒥ ᐊᑐᑲᒻᒪᒋᐊᖃᓐᖏᒃᑲᓗᕐᒪᑕ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 729-1(6): ᐃᑲᔪᖅᑐᖅᑕᐅᖃᑦᑕᕐᓂᖏᑦ ᐊᖑᑎᐅᔪ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖃᕈᒪᔪᖓ 
ᐅᖃᐅᓯᕆᖅᑕᐅᔭᖓᓂᒃ ᓄᓇᓕᓐᓂ ᒐᕙᒪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗᑦ ᒥᓂᔅᑕᖓᑦᑕ ᐅᖃᐅᓯᖃᖅᑐᓂᒃ 
ᐱᔾᔪᑎᖃᖅᑐᓂᒃ ᐃᖅᑲᐅᒪᓐᓇᒥᒃ ᐊᕐᓇᓄᑦ. ᐅᓪᓗᖓ ᐃᓕᑕᕐᓯᕕᐅᒻᒪᑦ ᐃᖅᑲᐅᒪᓗᒋᓪᓗ ᑕᐃᒃᑯᐊ 
ᖁᑭᑦᑕᐅᓚᐅᖅᑐᑦ. 
 
ᐊᖓᔪᖅᑳᖑᔪᖅ ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᑦ ᐃᓕᑕᕐᓯᓯᒪᒻᒪ ᑲᖏᖅᑐᒑᐱᒻᒥ ᐅᐊᑦᑎᐊᕈᑎᓄᑦ 
ᒪᒥᓴᖃᑦᑕᕐᓂᖏᓐᓂᒃ ᐊᔪᓐᖏᓐᓂᖏᑦ ᐊᒻᒪ ᑕᒪᓐᓇ ᐊᑯᓂᑲᓪᓚᐅᔪᖅ ᑕᐃᒪᐃᖃᑦᑕᕐᓯᒪᓕᖅᑐᓂ. 
 
ᐊᑕᐅᓯᑦ ᐅᖃᐅᓯᕆᔪᒪᔭᕋ, ᐅᖃᑐᐃᓐᓇᖅᑎᓪᓗᑕ ᐊᕐᓇᐃᓐᓇᕐᓄᑦ ᐋᓐᓂᖅᑎᑕᐅᕐᓂᖏᓐᓄᑦ, ᐅᕙᓐᓄᓪᓕ ᑕᑲᒪᓐᓇ 
ᑐᑭᖃᓗᐊᓐᖏᒻᒪᑦ, ᐱᐅᒐᓗᐊᖅᑐᓂᓗ ᑕᒪᒃᑯᐊᑦᑕᐅᖅ ᐊᕐᓇᐃᑦ ᐊᓐᓂᖅᑎᖅᑕᐅᖁᓐᖏᓇᑦᑎᒍᑦ. 
 
ᑭᓯᐊᓂᓕᑦᑕᐅᖅ ᐊᖑᑏᑦ, ᐃᓱᒪᑦᑎᒍᑦ ᐋᓐᓂᕐᓯᒪᔪᓐᓇᕐᒥᒐᑦᑕ. ᐃᓱᒪᒥᒍᑦ ᐊᖑᑎᐅᔪᑦ ᐋᓐᓂᕐᓯᒪᑎᓪᓗᒋ ᐊᕐᓇᓂᒃ 
ᐊᓐᓂᕐᓯᓕᖃᑦᑕᕈᓐᓇᕐᒪᑕ. ᑕᒪᓐᓇᑦᑕᖅ ᖃᐅᔨᒪᔭᕆᐊᖃᕐᒥᒐᑦᑎᒍᑦ. 
 
ᐊᖑᑎᐅᔪᑦ ᐃᓱᒪᖃᓗᐊᓕᕋᐃᒻᒪᑕ ᐃᓅᓯᕐᒥᓂ ᐊᑲᐅᓐᖏᓕᐅᕈᑎᖃᕈᑎᓪᓗᓐᓂᑦ, ᐊᖑᑎᐅᔪᑦ ᐊᓐᓂᕐᓯᕆᓂᕐᒧᑦ 
ᓴᓱᖑᒻᒪᑕ. ᑕᐃᒪᓕ ᐊᐱᕆᔪᒪᔪᖓ ᑕᐃᓐᓇᑦᑕᐅᖅ ᐃᑲᔪᖅᑐᐃᔪᓐᓇᕐᒥᒻᒪᖓᖅ ᐊᖑᑎᓂᒃ ᐱᐅᓂᕐᓴᒧᑦ ᓵᒋᐊᕈᒪᔪᓂᒃ 
ᐃᓅᓯᕐᒥᓂ, ᑕᐃᒪᓕ ᓄᓇᓕᐅᔪᓄᑦ ᐅᖃᐅᔾᔭᐅᓚᐅᕐᓯᒪᕕᓯ ᑕᐃᒪᐃᑦᑐᓂᒃ ᐊᖑᑎᓄᑦ ᐃᑲᔪᖃᑎᒌᒍᒪᔪᓄᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᑕᐅᓯᐅᔪᒥᒃ ᑐᓂᓯᓚᐅᕐᓯᒪᔪᖃᖅᑐᖅ ᐅᕙᖓ 
ᐃᖅᑲᓇᐃᔭᖅᑎᖏᓐᓄᑦ,ᑭᓯᐊᓂᓕ ᐅᕙᖓ ᓇᒻᒥᓂᖅ, ᖃᐅᔨᒪᓐᖏᑦᑐᖓ ᑐᓂᓯᔪᖃᓚᐅᕐᒪᒻᒪᖓᖅ ᑐᒃᓯᕋᐅᑕᐅᔪᒥᒃ 
ᐃᖅᑲᓇᐃᔭᖅᑎᑦᑎᓐᓄᑦ, ᖃᐅᔨᒪᒃᑯᓪᓕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᑦᑎᓐᓂ ᓴᖅᑮᓯᒪᒐᑦᑕ ᐊᖑᑏᑦ ᑲᑐᔾᔨᖃᑎᒌᖏᓐᓂᒃ. 
ᖃᐅᔨᒪᓐᖏᑦᑐᖓ ᑕᐃᒃᑯᐊ ᑮᓇᐅᔭᑎᒍᑦ ᐃᑲᔪᖅᑐᖅᑕᐅᒻᒪᖔᑕ, ᑭᓯᐊᓂᓕ ᑕᒪᓐᓇ ᐃᑲᔪᕈᑕᐅᓯᒪᒻᒪᑦ ᑕᒪᒃᑮᓐᓄᑦ 
ᐊᕐᓇᓄᑦ ᐊᖑᑎᓄᓪᓗ. 
 
ᑕᐃᒪᓕᖃᐃ ᐱᓕᕆᕕᒋᔭᑎᒃ ᓴᖅᑮᔪᓐᓇᖅᐸᑦ ᐅᕝᕙᓘᓐᓃᑦ ᐃᓱᒪᒋᐊᕐᓗᑎᒃ ᑮᓇᐅᔭᑎᒍᑦ ᐃᑲᔪᖅᑐᐃᓂᕐᒧᑦ 
ᑕᒪᒃᑯᓄᖓ ᐊᖑᑏᑦ ᑲᑐᑦᔨᖃᑎᒌᖏᓐᓄᑦ ᐅᕝᕙᓘᓐᓃᑦ ᐱᒋᐊᕈᒪᓐᓂᕈᑎᒃ ᐊᖑᑎᓄᑦ ᐃᑲᔪᖅᑐᐃᔨᐅᔪᓄᑦ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ):; ᖁᔭᓐᓇᒦᒃ, ᐅᖃᖅᑎ. ᐄ, ᑕᒪᒃᑯᐊ ᐊᖑᑎᓄᑦ ᑲᑐᑦᔨᖃᑎᒌᖑᔪᑦ 
ᑐᑭᓯᕋᐅᑎᓕᐅᕈᒪᒍᑎᒃ ᐃᑲᔪᖅᑕᐅᔪᒪᓂᕐᒧᑦ ᒪᑐᐃᖓᑦᑎᐊᖅᑐᒍ ᑕᒪᒃᓱᒧᖓ. 
 
ᑭᓯᐊᓂ, ᐱᓕᕆᕝᕕᒋᔭᕋ ᐃᓕᖅᑯᓯᓕᕆᔨᒃᑯᑦ, ᑎᓕᐅᖅᑕᐅᖏᓐᓇᖅᑐᒍ ᐱᓇᓱᐊᖁᔭᐅᓪᓗ ᐃᑲᔪᕈᑕᐅᔪᓐᓇᖅᑐᓂ 
ᑐᓂᕐᕈᑎᐅᔪᓐᓇᖅᑐᓂᒃ. ᐃᑲᔪᖅᑕᐅᔪᓐᓇᕐᒥᔪᑦ ᑕᑕᑎᕆᒋᐊᖃᖅᐸᑕ ᑕᑕᑎᕆᐊᓕᓐᓂᒃ. ᑕᐃᒃᑯᐊ ᐊᑐᐃᓐᓇᐅᒻᒥᔪᑦ 
ᐃᓄᒃᑎᑐ. ᑲᔪᖏᕐᓴᑲᓐᓂᕋᓱᐊᖅᐸᒃᐸᕗᑦ ᑕᑕᑎᕆᖁᓪᓗᒋᑦ ᑕᑕᑎᕆᐊᓕᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᑲᔪᖏᕐᓴᑲᓐᓂᖃᑦᑕᕐᓂᐊᖅᐱᒋ ᑕᖅᑲᒃᑯᐊ ᐊᒻᒪ 
ᖃᐅᔨᒪᓇᕐᒪᑦ ᑕᒪᒃᑯᓂᖓ ᑎᒥᐅᔪᓂᒃ ᓴᖅᑭᑕᐅᔪᖃᑐᐃᓐᓇᔾᔮᖏᒻᒪᑦ? ᑕᐃᒪᓕ ᖃᓄᐃᓕᐅᕐᓂᐊᖅᐱᑦ ᑕᒪᒃᑯᐊ 
ᐃᑲᔪᖅᑐᑲᓐᓂᕐᓗᒋᑦ ᑲᑐᑦᔨᖃᑎᒌᖑᔪᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖏᔪᖅᑳᖅ ᕿᓚᕝᕙᖅ. 
 
ᐊᖏᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᒻᒪᖃ, ᐅᖃᖅᑏ, ᑭᐅᓗᒍ, 
ᐊᔭᐅᖅᑐᔾᔮᖏᓐᓇᑦᑎᒍ ᓄᓇᓖᑦ ᓴᖅᑮᖁᓗᒋᑦ ᐊᖑᑏᑦ ᐃᑲᔪᖃᑎᒌᑦ ᑲᑐᔾᔨᖃᑎᒌᖏᓐᓂᒃ. ᑎᓕᐅᖅᑐᔾᔮᖏᑦᑕᕗᑦ 
ᓄᓇᓖᑦ, ᑭᓯᐊᓂ ᐱᓕᕆᐊᑦᓴᓂᒃ ᐊᑐᐃᓐᓇᖃᖅᑐᒍᑦ ᑐᑦᓯᕋᕈᒪᓐᓂᖅᐸᑕ ᑐᑦᓯᕌᑦᓴᒃᑯᑦ ᐃᑲᔫᑎᑎᒍᓪᓘᓐᓃᑦ. 
 
ᐋᖅᑮᓯᒪᓐᖏᑦᑐᒍᑦ ᐃᒪᐃᓕᐅᕐᓂᐊᖁᔨᓗᑕ. ᑐᕌᖅᑎᑕᐅᓂᐊᖅᑐᕐᓕ ᐃᓅᓯᓕᕆᓂᕐᒧᑦ, ᐃᒻᒪᖃ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐊᐱᕆᓗᒋᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐊᖏᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 730-1(6): ᕿᒫᕖᑦ ᓄᓇᓕᓐᓂ 
 
ᐊᓚᑲᓐᓄᐊᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᐃᓚᒋᓪᓗᓂᐅᒃ ᐊᐱᖅᑯᑎᐅᖃᑦᑕᖅᑐᖅ 
ᐊᖏᔪᖅᑳᖓᓐᓄᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐃᑲᔪᖅᑕᐅᒋᐊᖃᖃᑦᑕᕐᓂᖏᑦ ᐊᖑᑏᑦ 
ᐊᕐᓇᐃᓪᓗ. ᓇᓕᐊᓐᓂᑐᐃᓐᓇᖅ ᐃᑲᔪᕐᓂᖅᓴᐅᒐᓱᐊᓐᖏᑦᑐᖓ, ᐊᔾᔨᒌᑎᑦᓯᐊᕐᓗᒋᑦ, ᐅᔾᔨᕈᓱᑦᓯᒪᒻᒥᒐᒪ 
ᐊᑲᐅᓐᖏᓪᓕᐅᕈᑎᓂᒃ ᓄᓇᓕᓐᓂ ᐊᕐᓇᓄᑦ, ᐱᓗᐊᖃᑦᑕᓂᖅᓴᐅᒻᒪᑕ, ᓄᓇᒥᓐᓂᒃ ᐊᐅᓪᓚᖅᑎᑕᐅᖃᑦᑕᖅᑐᑎᒃ. 

ᑕᒪᓐᓇᐅᑎᓪᓗᒍ ᐊᐱᕆᔪᒪᔭᕋ ᐊᖏᔪᖅᑳᖅ ᐊᕐᓇᐃᑦ ᐊᖏᕐᕋᒥᓐᓂᒃ ᐊᐅᓪᓚᖅᑎᑕᐅᖃᑦᑕᖅᑐᑦ ᓄᓇᒥᓐᓂᒃ, 
ᐃᓛᓐᓂᒃᑯᑦ ᐊᖏᕐᕋᖓᑕ ᐅᖓᓯᒋᔮᓗᐊᓄᑦ ᐊᐅᓪᓚᖅᑎᑕᐅᖃᑦᑕᕐᒪᑕ ᑖᒃᑯᐊ ᑕᐃᒍᕈᑦᑎᒍ ᕿᒫᕕᓐᓂᒃ, 
ᕿᒫᕕᐅᖃᑦᑕᕐᓗᑎᒃ. ᐃᓱᒪᒋᒐᒃᑯᓕ ᑕᐃᒎᓯᖅᑖᖔᕆᐊᖃᕆᐊᖏᑦ ᐃᑲᔪᖅᑕᐅᕝᕕᓐᓂᒃ, 
ᐃᑲᔪᖅᑕᐅᒋᐊᖅᑐᕐᕕᐅᒍᓐᓇᕐᒪᑕ. ᑕᐃᒪᐃᒻᒪᑦ ᐃᓱᒪᒋᔭᕋ ᖃᓄᖅ ᐋᖅᑮᓯᒪᒍᓐᓇᕋᔭᕐᒪᖔᑦᑕ ᕿᒫᕕᓐᓂᒃ ᓄᓇᖏᑕ 
ᖃᓂᒋᓂᖅᓴᖏᓐᓂ. ᑕᐃᒪᐃᒍᓐᓇᑐᑦᓴᐅᔪᖅ? ᖁᔭᓐᓇᒦᑦ ᐅᖃᖅᑏ. 
 
ᐅᖃᖅᑎ: ᐊᖏᔪᖅᑳᖅ ᐲᑯ. 
 
ᐊᖏᔪᖅᑳᖅ ᐃᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑖᒃᑯᐊ ᐊᐱᖅᑯᑎᑦᓯᐊᕙᒻᒪᕆᐊᓗᐃᑦ ᓄᓇᕗᒻᒦᑎᓪᓗᑕ, 
ᑭᓯᐊᓂᑦᑕᐅᖅ ᐅᓘᑉ ᖃᓄᐃᓐᓂᖓᓂ, ᖃᑯᖅᑕᐃᑦ ᖃᕿᖅᑯᐊᓖᑦ ᖃᓪᓗᓇᖅᑕᐃᑦ ᐊᑐᖅᑕᐅᔪᑦ 
ᒪᓕᒐᓕᐅᖅᑎᓕᒫᓄᑦ. ᐊᐱᖅᑯᑎᖓ ᑲᑎᒪᔨᐅᑉ ᖁᔭᒋᔭᕋ. 
 
ᐅᖃᖅᑏ, ᖃᑭᔪᒥᓂᐅᒍᑦᑕ, ᑖᒃᑯᐊ ᒐᕙᒪᒃᑯᑦ, ᓯᕗᓪᓕᐹᑦᓯᐊᒥ 1992-ᒥ, ᑮᓇᐅᔭᑦ ᓄᑖᑦ ᐊᑐᖅᑕᐅᒋᐊᓐᖓᖅᑐᑦ 
ᐊᐃᑉᐹᕇᑦ ᐋᓐᓂᖅᑎᕆᖃᑦᑕᐅᑎᖏᓐᓄᑦ, ᐱᓗᐊᖅᑐᒥ ᕿᒫᕕᓐᓄᑦ. ᐅᖃᖅᑏ. 20 ᐳᓴᖏᓐᓂᒃ ᖁᕝᕙᕆᐊᕆᓯᒪᔪᒍᑦ 
ᑮᓇᐅᔭᑦ ᐊᑐᖅᑕᐅᔪᑦᓴᓄᑦ ᐊᕐᕌᒍᓄᑦ ᓯᑕᒪᓄᑦ ᑖᒃᑯᓄᖓ ᕿᒫᕕᓐᓄᑦ. ᖁᕝᕙᕆᐊᓕᑕᐃᓐᓇᖅᑐᖅ ᑕᐃᒪᓐᖓᓂᒃ 
1992-ᒥᓂᒃ. 
 
ᐅᖃᖅᑏ, ᖃᓄᖅᑑᕆᐊᖃᑦᑕᖅᓯᒪᔪᒍᑦ, ᓴᖅᑭᖃᑦᑕᖅᑐᑕ ᕿᒫᕕᓐᓂᒃ ᓄᓇᓕᓐᓂ ᓄᓇᖏᑕ ᖃᓂᒋᔭᖏᓐᓂ, 
ᑕᐃᒃᑯᐊ ᐊᐅᓪᓚᖃᑦᑕᕆᐊᑐᒐᔭᓐᖏᒻᒪᑕ ᐅᖓᓯᑦᑐᐊᓗᒻᒧᑦ. ᐅᖃᖅᑏ, ᓇᓗᓇᖅᓯᓲᖑᒻᒥᒻᒪᑦ ᑕᐃᒪᐃᑦᑐᖃᕋᐃᒻᒪᑦ. 
ᓇᒦᒐᔭᕐᒪᑕ ᕿᒪᕖᑦ, ᐃᓪᓗᖁᑎᑦᓴᖃᕋᑦᑖ, ᐊᓯᒐᓛᓗᖏᓐᓂᓪᓗ? 
 
ᐃᑲᔪᖅᓱᖅᑕᕗᑦ, ᐅᖃᖅᑏ, ᓄᓇᓕᓐᓂ ᐊᐅᓚᓂᐅᖃᑦᑕᖅᑐᖅ ᑖᒃᑯᓂᖓ ᐃᓪᓗᕐᔪᐊᑖᕆᐊᖃᕐᓂᖅ. ᑭᓯᐊᓂᓕ, 
ᐅᖃᖅᑏ, ᐃᓱᒫᓘᑎᑦᓴᖅᑕᖃᖅᑐᖅ ᑮᓇᐅᔭᓂᒃ, ᑮᓇᐅᔭᖃᖅᑎᑕᐅᓂᕐᓂᒃ, ᐃᓪᓗᒋᔭᐅᒐᔭᖅᑐᓂᓪᓗ, ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐊᖏᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ: ᖁᔭᓐᓇᒦᒃ ᐅᖃᖅᑏ. ᓂᑯᕕᒍᑎᒋᔭᕋ ᐊᐱᖅᑯᑎᖃᕋᒪ ᓄᓇᓕᓐᓂ ᐃᓪᓗᑕᖃᓐᖏᒻᒪᑦ, 
ᑕᐃᒪᓐᖓᓕᒫᒐᓚᑐᐃᓐᓇᖅ ᐊᖏᕐᕋᕆᔭᐅᔪᓃᖃᑦᑕᕐᒪᑕ ᐃᓛᓐᓂᑯᓪᓗ ᕿᒫᔪᑦ ᐃᓚᒥᓐᓄᑦ ᕿᒫᖃᑦᑕᕐᒪᑕ, 
ᐊᖏᔪᖅᑳᒥᓄᓪᓘᓐᓃᑦ, ᐃᓪᓗᑕᖃᕐᓂᕐᐸᑦ ᓄᓇᓕᓐᓃᑦᑐᓂ, ᐃᑲᔪᖅᑕᐅᒍᓐᓇᓂᖅᓴᐅᒐᔭᖅᑑᒃ ᑕᒪᒃᑮᒃ ᐊᕐᓇᖅ 
ᐊᖑᑎᓗ. ᐊᐱᖅᑯᑎᒋᓚᕿᕙᕋ, ᓯᕗᓂᑦᑎᓐᓂ ᐱᑕᖃᕈᓐᓇᕐᒪᖔᖅ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᖏᔪᖅᑳᖅ ᐲᑯ. 
 
ᐊᖏᔪᖅᑳᖅ ᐃᑦ ᐲᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᔪᕐᓇᕋᔭᖅᑐᓴᐅᓐᖏᑦᑐᖅ. ᑕᐃᒪᐃᑦᑐᓂ 
ᒪᑐᐃᖓᔪᖃᓐᖏᑦᑐᖅ. ᑕᐃᒃᑯᐊ ᐃᑲᔪᖅᑕᐅᔾᔪᑎᖃᕐᓂᐊᖏᑉᐸᑕ ᐱᖃᓯᐅᔾᔭᐅᓪᓗᑎᒃ ᑕᒪᒃᑯᐊ ᐃᖅᑲᓇᐃᔭᖅᑎᐅᔪᑦ, 
ᐱᖃᓯᔾᔨᒥᔪᑦ ᐊᑐᐃᓐᓇᕆᔭᐅᔪᓐᓇᖅᑐᓂᒃ ᐃᓄᓐᓂᒃ. 
 
ᐅᖃᖅᑎ, ᐱᕕᖃᕈᓐᓇᕐᓯᖃᑦᑕᕐᓯᒪᒐᑦᑕ ᐃᓚᖏᓪᓗ ᑲᔪᓯᑦᑎᐊᖃᑦᑕᕐᓯᒪᓪᓗᑎᒃ ᐱᓕᕆᐊᓂ ᐃᓚᒌᓄᑦ 
ᐋᓐᓂᖅᑎᕆᓂᕐᒧᑦ. ᑕᐃᒪᓕ ᐃᒪᐃᓐᓇᓱᐊᕈᒪᒐᓗᐊᕋᑦᑕ ᑕᒪᓐᓇ ᓄᖅᑲᖁᓪᓗᒍ ᐃᓚᒌᓂᒃ ᐋᓐᓂᖅᑎᕆᖃᑦᑕᕐᓂᖅ 
ᑕᒪᒃᑯᐊ ᐃᓄᐃᑦ ᑕᐃᒪᐃᑦᑐᓄᑦ ᐊᖏᕐᕋᕆᔭᐅᔪᓅᖃᑦᑕᕐᓂᐊᖏᒻᒪᑕ. 
 



ᕿᑎᖅᑰ, ᑎᓯᐱᕆ 4, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ   
 

 

4869 

ᒪᕐᕈᐃᖑᒻᒪᑕ ᐊᖏᕐᕋᐅᔪᑦ ᒫᓐᓇᐅᔪᖅ ᐅᖃᖅᑎ. ᑕᒪᒃᑯᐊ ᐅᐸᒃᑕᐅᑦᑕᐅᑎᒋᔭᕆᐊᖃᖅᑐᑦ ᐊᕐᓇᓄᑦ 
ᐅᐸᑦᑕᐅᔪᓐᓇᖅᑐᑦ ᐋᓐᓂᖅᑎᖅᑕᐅᔪᓄᑦ ᐊᖏᕐᕋᖏᓐᓂ. ᑕᐃᒪᑦᑕᐅᖅ ᐅᐸᒃᑕᐅᔪᓐᓇᖅᑐᖅ ᕿᒫᕕᐅᔪᖅ. 
ᑕᐃᒪᐃᑦᑐᒥᒃ ᐊᑕᐅᓯᕐᒥᒃ ᐱᖃᖅᑐᒍᑦ ᓄᓇᕗᒻᒥ ᑖᓐᓇᐅᓪᓗᓂ ᕿᒫᕕᒃ, ᐃᖃᓗᓐᓂ, ᑕᒪᒃᑯᐊ ᐃᓄᐃᑦ, ᓱᕈᓰᓪᓗ 
ᕿᒫᔪᓐᓇᖅᑐᑦ ᐃᑲᔪᖅᑕᐅᔭᕆᐊᖃᖅᑐᑦ ᐃᓄᓕᕆᔭᐅᔭᕆᐊᖃᖅᑐᑦ. 
 
ᑕᐃᒪᓕ, ᑕᒪᐅᖓ ᐊᐅᓪᓚᐸᓪᓕᐊᒐᓗᐊᖅᑐᒍᑦ ᐊᒻᒪ ᑭᐅᓗᒍ ᐄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ. 
 
ᐊᐱᖅᑯᑦ 731-1(6): ᑎᓕᐅᔭᓂᖏᑦ ᐋᖅᑭᒋᐊᒃᑲᐃᔩᑦ - ᒪᓕᒐᒃᓴᖅ 12 ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑏᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑐ. ᐅᓪᓛᓕᒫᑦᑎᐊᖅ ᐃᒃᓯᕚᕋᒪ ᐅᖃᕈᓐᓇᕐᓯᕈᓗᑕᐃᓐᓇᖅᑐᖓ. 
 
ᐅᖃᖅᑎ, ᐊᐱᖅᑯᑎᒐ ᑐᕌᖓᓂᐊᖅᑐᖅ ᒥᓂᔅᑕᖓᓐᓄᑦ ᐃᖅᑲᖅᑐᐃᕕᓕᕆᔨᒃᑯᑦ. ᓅᕕᒻᐱᕆᒥ ᒪᓕᒐᒃᓴᒥᒃ 
ᐊᖏᓚᐅᕋᑦᑕ ᑕᐃᓐᓇᓗ ᐊᑐᓕᖅᑎᑕᐅᓛᓕᖅᑐᓂ. ᒪᓕᒐᒃᓴᖅ 12. ᑕᒪᓐᓇ ᐊᑐᕐᓗᒍ ᐊᐱᕆᓂᐊᖅᑐᖓ. 
 
ᐅᖃᖅᑎ, ᕿᒥᕐᕈᓪᓗᒍ ᒪᓕᒐᖅ, ᐃᓚᖓᓂ 16 ᐅᖃᕐᓯᒪᒻᒪᑦ ᐊᖅᑭᒋᐊᒃᑲᐃᔨᐅᔪᓂ ᑎᓕᔭᐅᔪᖃᓛᕐᒪᑦ ᐊᒻᒪ 
ᑎᓕᔭᐅᒐᔭᕐᒪᑕ ᐊᖅᑯᑎᖃᕐᓗᑎᒃ ᑲᒥᓯᓇᒥᒃ ᐊᐅᓚᑦᓯᔨᒃᑯᑎᒍᑦ. 
 
ᑕᐃᒪᓕ ᐊᐱᕆᔪᒪᔭᕋ ᒥᓂᔅᑕᐅᔪᖅ ᖃᖓᒃᑯᑦ ᑕᐃᒃᑯᐊ ᑎᓕᔭᐅᓛᕐᒪᖔᑕ. ᑕᐃᒃᑯᐊ ᑎᒃᑯᐊᖅᑕᐅᓂᐊᖅᐸᑦ ᐅᕙᒍᑦ 
ᒪᓕᒐᓕᐅᖅᑎᐅᑎᓪᓗᑕ? ᐅᖃᕐᓯᒪᒻᒪᑦ ᑕᒪᓐᓇ ᒪᓕᒐᒃᓴᖅ ᐊᑐᓕᑎᑕᐅᓯᒪᓕᕐᒪᑦ ᐃᓚᖓᓂ 51(2) ᐃᓚᖓᓂ 16-
ᒥᑦ 19-ᒧᑦ ᐃᓚᖓᓂᓗ 47 ᐊᑐᓕᕐᓂᐊᕐᒪᑕ ᑲᒥᓯᓇᒧᑦ ᐊᖏᖅᑕᐅᑉᐸᑕ. ᑕᐃᒪᓕ, ᐊᐱᕆᔪᒪᕋ ᖃᖓᒃᑯᑦ ᑕᐃᒃᑯᐊ 
ᑎᒃᑯᐊᖅᑕᐅᓛᕐᒪᖔᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ):ᒧ ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᒫᓐᓇᐅᔪᖅ ᑎᓕᔭᐅᑦᑕᐅᑎᒋᔾᔮᖏᑦᑐᑦ. 
ᐋᖅᑭᒃᓯᔭᕆᐊᖃᕐᓂᐊᕐᒥᔪᒍᑦ ᒪᓕᒃᑕᐅᔭᕆᐊᖃᕐᓂᐊᖅᑐᓂᒃ ᒪᓕᓪᓗᒍ ᒪᓕᒐᖅ. ᓱᓕ ᑕᒪᒃᓱᒧᖓ ᐱᔭᒃᓴᖃᖅᑐᒍᑦ.  
 
ᐊᑐᓕᖅᑎᑕᐅᒐᔭᖅᑐᑦ ᓅᕕᒻᐱᕆ 4, 2004 ᓱᓕ ᐱᔭᕇᕆᐊᖃᕋᑦᑕ ᐱᔭᕆᔭᕐᓂᐊᕐᓗᒋᒍᑦ ᑕᒪᒃᑯᐊ ᑎᒃᑯᐊᕐᓯᓂᐅᔪᑦ. 
ᑕᐃᒪᓕᖃᐃ ᐊᕐᕌᒍᓚᖅᑐᒥᒃ ᕿᓂᕆᐊᕈᓐᓇᕐᓯᓛᖅᑐᒍ ᑭᒃᑯᑦ ᑎᒃᑯᐊᖅᑕᐅᔪᓐᓇᓛᕐᒪᖔᑕ ᐋᖅᑭᒋᐊᒃᑲᐃᔨᓄᑦ. 
ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᐊᑯᓂᐊᓗᒃ ᑕᒪᓐᓇᓗ ᐊᑯᓂᐊᓗᒃ ᐸᕐᓇᑕᐅᓯᒪᓕᖅᑐᓂᒃ. 
ᐊᖓᔪᖅᑳᖑᔪᖅ ᐅᖃᖅᑲᐅᒻᒪᑦ ᑕᒪᓐᓇ ᐊᑯᓂᒃ ᐱᓕᕆᐊᖑᓇᓱᐊᕐᓯᒪᓕᕐᒪᑦ ᑭᖑᕙᓚᐅᕐᒪᓪᓗ ᐊᑐᓕᖅᑎᑕᐅᓂᖓ. 

ᑕᐃᒪᓕ ᓯᕗᓂᐊᒍ ᐅᐸᓗᖓᐃᔭᕐᓯᒪᓚᐅᓐᖏᒻᒪᑦ ᐅᑕᖅᑭᑲᓐᓂᕆᐊᖃᕐᓂᐊᖅᑐᒍ ᑕᒪᓐᓇ 
ᐊᑐᓕᖅᑎᑕᐅᓚᐅᓐᖏᓐᓂᖓᓂ ᑎᓕᓯᔪᖃᓚᐅᓐᖏᓐᓂᖓᓄᓗ. ᑭᓯᐊᓂᓕ ᖁᕕᐊᓇᓐᖏᒃᑲᓗᐊᖅᐳᖅ ᑕᒪᓐᓇ 
ᐱᔭᕇᖅᑕᐅᓯᒪᓐᖏᒻᒪᑦ. ᐊᐱᕆᔪᒪᔭᕋ ᑕᒪᒃᑯᐊ ᑎᓕᐅᔭᐅᓯᒪᔪᐃᓐᓇᐅᓕᖅᐸᑕ; ᑕᐃᒃᑯᐊ ᐋᖅᑭᒃᓯᓯᒪᔪᒃᓴᐅᔪᑦ 
ᖃᓄᖅ ᑕᒪᓐᓇ ᑲᒪᒋᔭᐅᓂᐊᕐᒪᖔᖅ. ᑕᐃᒪᓕ ᐱᔪᒪᓛᖅᑭᑦ ᐊᑎᕐᓂᒃ ᒪᓕᒐᓕᐅᖅᑎᐅᔪᓂᒃ 
ᑎᒃᑯᐊᖅᑕᐅᔪᒪᔭᒐᔭᖅᑐᓂᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᖅ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᖃᓄᐃᓕᐅᓗᐊᕈᓐᓇᖏᓐᓇᑦᑎᒍᑦ 
ᑕᒪᓐᓇ ᐊᑐᓕᓚᐅᖅᑎᓐᓇᒍ ᕿᓂᕆᐊᖃᕐᓂᐊᖅᑐᑕ ᑮᓇᐅᔭᓂᒃ ᑕᒪᒃᓱᒧᖓ ᐊᑐᓕᖅᑎᑕᐅᓂᒃᓴᖓᓄᑦ ᒪᓕᒐᐅᑉ. 
ᐅᑕᖅᑭᔭᕆᐊᖃᓚᐅᕋᑦᑕ ᖃᓄᐃᓕᒋᐊᓚᐅᓐᖏᓐᓂᑦᑎᓐᓄᑦ ᑕᕝᕙᓂ ᒪᓕᒐᕐᒥ. 
 
ᑕᐃᒪᓕ ᑲᒪᔭᕆᐊᖃᕐᓂᐊᖅᐳᑦ ᒐᕙᒪᐅᓂᐊᖅᑐᑦ ᖃᐅᔨᓇᓱᐊᕐᓗᑎᒃ ᓇᑭᑦ ᑕᐃᒃᑯᐊ ᑮᓇᐅᔭᐃᑦ ᐱᔭᐅᓂᐊᕐᒪᖓᑕ 
ᑲᒪᒋᔭᐅᔾᔪᑎᒃᓴᖏᓐᓄᑦ ᒪᓕᒐᕐᒧᑦ ᐊᒻᒪ ᑮᓇᐅᔭᕆᒐᔭᖅᑕᖏᑦ ᐋᖅᑭᒋᐊᕆᔨᐅᔪᓄᑦ ᕿᓂᕆᐊᖃᕐᓂᐊᖅᑐᑎᒃ. 
ᐱᕕᖃᖅᑎᑦᑎᓇᓱᐊᕐᓂᐊᖅᐳᒍ ᐱᔪᓐᓇᓂᑦᑎᒍᑦ ᐃᓄᓐᓄᑦ ᐊᑎᓕᐅᕐᕕᐅᔪᓐᓇᖅᑐᓂᒃ ᑕᒪᒃᑯᐊᓗ ᐊᑐᕋᔭᖅᑐᒋᑦ 
ᐊᑐᓱᕗᑦ ᑕᐃᒪᐃᑦᑐᓂ ᑎᒃᑯᐊᕐᓯᓂᕐᒧᑦ, ᑐᒃᓯᕋᖃᑦᑕᕋᑦᑕ ᒥᓂᔅᑕᐅᖃᑎᑦᑎᓐᓂᑦ, ᒪᓕᒐᓕᐅᖅᑎᓂᑦ, ᑕᖅᑲᒃᑯᓂᖓ 
ᑎᒃᑯᐊᖅᑕᐅᖁᔨᓪᓗᑕ. ᑖᒃᑯᓂᖓᔅᓴᐃᓐᓇᖅ ᑭᐅᔾᔪᑎᒋᕙᑦᑕᑎᓐᓂᑦ ᐊᑐᕐᓂᐊᖅᑐᒋᕗᒍᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑏ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᓄᓇᓕᓐᓃᓐᖔᕋᑖᕋᒪ ᑭᒡᒐᑐᖅᑕᓐᓂᒃ ᒪᕐᕉᓐᓂᒃ 
ᐱᓇᓱᐊᕈᓰᓐᓂᒃ ᓄᓇᓕᓐᓅᓚᐅᕋᒪ ᑭᖑᓂᑦᑎᐊᖓᒍᑦ ᐊᐃᕙᔪᒻᒪᕆᐅᓚᐅᖅᑎᓪᓗᒋᑦ ᒪᓕᒐᓕᐅᕐᕕᒻᒥ. 
ᑕᒪᔾᔭᑑᓚᐅᕐᒪᑦ ᐃᓱᒫᓘᑎᒋᔭᐅᔪᖅ ᐃᓄᓐᓄᑦ ᐅᕙᖓ ᓄᓇᓕᖏᓐᓄᑦ ᐳᓚᕋᖅᑎᓪᓗᖓ. ᐊᐱᕆᒃᑲᓐᓂᕈᒪᕙᕋ, 
ᐱᔾᔪᑎᒋᓪᓗᒍ ᐅᐸᓗᖓᐃᖅᓯᒪᓚᐅᓐᖏᒻᒪᑕ ᐱᓕᒻᒪᔅᓇᐃᓂᕐᒧᑦ ᑕᒪᑐᒧᖓ ᒪᓕᒐᕐᒧᑦ. ᐊᐱᕆᔪᒪᕙᒃᑲ ᑕᖅᑲᒃᑯᐊ 
ᑐᑭᓯᓂᕐᓗᓚᐅᖅᑐᑦ ᑕᒪᑐᒥᖓ ᒪᓕᒐᕐᒥᑦ, ᖃᓄᖅ ᑕᖅᑲᒃᑯᐊ ᑐᓴᖅᑎᑕᐅᓂᐊᖅᐸᑦ ᐃᓗᓕᖏᓐᓂᑦ ᑕᒪᑐᒪ 
ᒪᓕᒐᐅᑉ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖃᐅᑉᐸᑦ ᐱᓕᒻᒪᔅᓴᐃᒋᐊᓛᖅᐳᒍᑦ ᒪᓕᒐᕐᒥᑦ. 
ᖃᐅᑉᐸᑦ ᐃᒋᐊᓛᖅᑐᓂ ᐱᕙᓪᓕᐊᔪᓕᕆᔨᓄᑦ ᓴᖅᑮᓛᖅᑐᑕ ᖃᐅᑉᐸᑦ ᐊᒻᒪ ᐱᓇᓱᐊᕈᓯᐅᓛᖅᑐᒥᑦ, ᑏᓰᕝᕙ 10-
ᖑᖅᑰᖅᑐᒥ ᑭᒃᑯᑐᐃᓐᓇᐃᑦ ᐱᔪᓐᓇᕐᓂᖏᑕ ᐅᓪᓗᖓᓂᑦ, ᓯᓚᕐᔪᐊᓕᒫᕐᒥ, ᐊᒻᒪ ᑕᒪᓐᓇ ᐃᖅᑲᐅᒪᓪᓗᒍ 
ᐱᒋᐊᕈᑎᐅᒐᔭᖅᐳᖅ ᓇᓗᓇᐃᖅᓯᕙᓪᓕᐊᓗᑕ ᓄᓇᕗᒻᒥᐅᓂᒃ ᖃᓄᖅ ᑐᑭᖃᓪᓚᑦᑖᕐᒪᖔᖅ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ, ᓯᕗᓕᖅᑎ ᐅᑲᓕᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥᑦ ᐃᓚᒋᐊᕈᑏᑦ. 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑯᓄᖓ ᑐᓵᔪᓄᑦ ᑕᖅᑳᓂ, ᖁᕕᐊᓐᓂᐊᖅᑐᒋᕙᒃᑲ 
ᑐᓴᖅᑎᑕᐅᒋᐊᖓ ᑐᑭᓯᑎᒐᓱᐊᖅᑎᓪᓗᓯᐅᒃ ᖃᓄᖅ ᑐᑭᖃᕐᒪᖔᖅ ᒥᓂᔅᑕᐅᓐᓇᓂ ᐱᒡᒐᓇᖅᑐᒻᒪᕆᐅᒻᒪᑦ. 
ᖁᔭᓕᕗᖓ ᑕᖅᑲᒃᑯᓇᓐᖓᑦ ᖃᐅᔨᒋᐊᒃᑲᓐᓂᕈᒪᔪᓂᒃ ᖃᓄᖅ ᑕᒪᓐᓇ ᑐᑭᖃᕐᒪᖔᖅ. ᐊᐱᖅᑯᑎᐅᓐᖏᑦᑐᖅ,  

ᐅᖃᖅᑏ, ᑭᓯᐊᓂ ᐊᔭᐅᖅᓯᒋᐊᕈᑎᒋᔭᕋ ᐊᖓᔪᖅᑳᒧᑦ ᖃᐅᔨᒪᒋᐊᖁᓪᓗᒍ ᑐᒃᓯᒋᐊᖅᑎᑦᑎᒐᓗᐊᕐᒪᖔᖅ ᑕᒪᓐᓇ 
ᓇᐃᓈᖅᑐᒍ ᐅᖃᐅᓯᕆᕙᕋ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᓇᑦᑎᖅ. 
 
ᐊᐱᖅᑯᑦ 732-1(6): ᐃᓕᖅᑯᓯᖅᓱᓐᖏᑦᑐᓄᑦ ᐃᑲᔫᑎᑦ ᑮᓇᐅᔭᐃᑦ ᐃᒡᓗᓕᒑᖅᔫᑉ ᐃᓕᓐᓂᐊᕐᕕᖓᓐᓄᑦ 
 
ᓇᑦᑎᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. (ᑐᓵᔨᑐᒎᕈᓐᓃᖅᑐᖅ) ᖁᔭᓐᓇᒦᒃ ᐅᑕᖅᑭᔪᓐᓇᑦᑎᐊᕋᔅᓯ ᒪᒻᒪ 
ᒐᓕᒐᓕᐅᕐᕕᒻᒧᑦ ᖁᔭᓕᕗᖓ. (ᑐᓵᔨᑐᒎᖅᑐᖅ): ᓄᑖᖑᓪᓗᖓ ᒪᓕᒐᓕᐅᖅᑎᐅᓪᓗᖓ ᐊᒥᓱᓂᒃ 
ᐃᓕᓐᓂᐊᕆᐊᖃᕐᓇᕐᒪᑦ ᐊᒻᒪ ᖁᔭᓐᓇᒦᒃ ᐅᑕᖅᑭᔪᓐᓇᑦᑎᐊᕋᔅᓯ. 
 
(ᑐᓵᔨᑐᒎᕈᓐᓃᖅᑐᖅ) ᐊᐱᖅᑯᑎᒐᓕ ᐅᓪᓗᒥ ᒥᓂᔅᑕᖓᓐᓄᑦ ᐃᓕᓐᓂᐊᖅᑐᓕᕆᔨᒃᑯᑦ ᐱᔾᔪᑎᒋᓪᓗᒍ ᐃᓕᓐᓂᐊᕐᕕᒃ 
ᐃᓪᓗᓕᒑᕐᔪᒻᒥᑦ. 
 
ᐃᓪᓗᓕᒑᕐᔪᒻᒥᑦ ᐋᓐᓂᐊᕕᑦᑕᖃᕐᒪᑦ ᓱᕈᓯᕐᓄᑦ ᐱᑐᐃᓐᓇᐅᓐᖏᑦᑐᒃᑯᑦ ᑲᒪᒋᔭᐅᒋᐊᓕᓐᓂᒃ. ᓱᕈᓰᑦ 
ᐋᓐᓂᐊᕕᒻᒦᑦᑐᓕᒫᑦ ᐊᔾᔨᒌᓐᖏᑦᑐᓂᒃ ᑎᒥᒥᒍᑦ ᐊᔪᕈᑎᖃᐅᕐᒪᑕ. ᑕᒪᒃᑯᐊ ᓱᕈᓰᑦ ᐃᓕᓐᓂᐊᖅᑎᓄᑦ 
ᐅᑭᐅᖃᖅᑐᑎᒃ. 
 
ᐊᐱᕆᔪᒪᕙᕋ ᐊᖓᔪᖅᑳ ᓇᑭᑦ ᑮᓇᐅᔭᖅᑖᕈᓯᐊᕐᕕᔅᓴᖅᑕᖃᖅᐸ ᐱᑐᐃᓐᓇᐅᓐᖏᑦᑐᓄᑦ ᐃᑲᔪᖅᑎᓄᑦ 
ᐱᑕᖃᕆᐊᓕᓐᓄᑦ ᐃᓕᓐᓂᐊᕐᕕᒻᒦᑦᑐᓄᑦ ᐃᑲᔪᕆᐊᓕᓐᓄᑦ. ᖁᔭᓐᓇᒦᒃ, ᐅᖃᖅᑏ.  
 
ᐅᖃᖅᑎ: ᐊᖓᔪᖅᑳ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐊᖓᔪᖅᑳ ᑖᒻᓴᓐ. 
 
ᐊᖓᔪᖅᑳ ᒪᓃᑦᑐᖅ ᑖᒻᓴᓐ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᑕᒪᓐᓇ ᐱᐅᕗᖅ ᐃᓱᒫᓘᑎᒋᒐᕕᐅᒃ ᐊᒻᒪ 
ᐃᓱᒫᓘᑎᒋᔭᐃᓐᓇᕆᓪᓗᑎᒃᑯᑦᑕᐅᖅ ᐃᓕᓐᓂᐊᖅᑐᓕᕆᔨᒃᑯᓐᓃᑦᑐᒍᑦ. ᐆᑦᑑᑎᒋᓗᒍ, ᑲᖏᖅᖠᓂᕐᒥᑦ 
ᓇᔪᕐᕕᑦᑕᖃᕐᒪᑦ ᑎᒥᒥᒍᑦ ᐊᔪᕈᑎᖃᖅᑐᓄᑦ ᐊᔾᔨᒌᓐᖏᑦᑐᓂᑦ ᓄᓇᓕᓐᓃᓐᖔᖅᓯᒪᔪᓂᑦ ᐊᒻᒪ ᐃᓂᔅᓴᖃᓐᖏᓗᐊᕐᒪᑦ 
ᐱᑐᐃᓐᓇᐅᓐᖏᑦᑐᓄᑦ ᐃᓕᓐᓂᐊᕐᕕᓐᓂᑦ ᐃᑲᔪᖅᑎᓄᑦ. ᐃᓪᓗᓕᒑᕐᔪᒻᒥ, ᑐᑭᓯᐅᒪᔭᒃᑯᑦ, ᖃᐅᔨᒪᒐᑦᑕ 
ᐃᓱᒫᓘᑎᑕᖃᐃᓐᓇᕐᒪᑦ ᑕᐃᒃᑯᓄᖓ ᑎᒥᒥᒍᑦ ᐊᔪᕈᑎᓕᓐᓄᑦ ᑕᐃᑲᓂ ᓄᓇᓕᒻᒥᑦ. 
 
ᐊᒻᒪ ᖃᐅᔨᒪᕗᒍᑦ ᑮᓇᐅᔭᖅᑕᖃᕆᐊᖃᕐᒪᑦ ᑕᒪᑐᒧᖓ ᐱᓕᕆᐊᕐᒧᑦ ᐊᒻᒪ ᐅᖃᖅᑏ, ᑮᓇᐅᔭᑦ ᐊᑐᖅᑐᑦᓴᑦ 
ᓴᓂᕐᕙᖅᑕᐅᓯᒪᔪᑦ ᐃᓕᓐᓂᐊᕕᓐᓂ ᐃᑲᔪᖅᑎᐅᑲᐃᓐᓇᖃᑦᑕᓂᐊᖅᑐᓄᑦ ᐃᓱᒪᑦᓴᖅᓯᐅᕈᑕᒋᐊᓕᒃ. ᑖᓐᓇ 
ᓯᕗᓪᓕᐸᐅᑎᒍᒪᔭᕗᑦ ᓴᓂᕐᕙᖅᓯᒪᓕᕈᑦᑎᒍ ᑮᓇᐅᔭᑦ ᐃᓕᓐᓂᐊᕕᓐᓄᑦ, ᑮᓇᐅᔭᑦ ᖃᓄᖅ ᐊᑐᕋᔭᕐᒪᖔᑕ 
ᕿᒥᕐᕈᒋᐊᖃᕋᔭᕐᒥᔭᕗᑦ ᐃᓕᓐᓂᐊᕕᓐᓄᑦ ᐊᔾᔨᒌᓐᖏᑐᓄᑦ ᖃᐅᔨᒪᓇᓱᐊᑦᓯᐊᕆᐊᖃᕐᓂᐊᖅᑐᒍ ᑕᒪᒃᑯᐊ 
ᐱᑕᖃᕆᐊᓖᑦ ᐱᓯᒪᑦᓯᐊᕋᓗᐊᕐᒪᖔᑕ ᐊᔾᔨᒌᑦᑎᑕᐅᓗᑎᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐊᖏᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᔭᐊᕈᑦ. ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ ᐅᖃᖅᑏ. ᑮᓇᐅᔭᑎᒍᑦ ᐊᑐᖅᑕᐅᒍᑎᒋᖃᑦᑕᖅᑕᖏᑦ ᓈᓴᖅᑕᐅᖃᑦᑕᑐᐃᓐᓇᕐᒪᑕ 
ᖃᑦᓯᐅᓂᖏᑎᒍᑦ ᐱᑕᖃᕆᐊᖃᕐᓂᖏᑎᒎᓐᖏᑦᑐᖅ ᐃᓕᓐᓂᐊᖅᑏ. ᐃᕝᕕᓪᓕ ᐊᖏᔪᖅᑳᖑᓪᓗᑎᑦ 
ᖃᓄᐃᓕᐅᖅᐸᓪᓕᐊᑎᑦᓯᑎᑦᓯᓇᓱᐊᖅᑭᑦ ᑮᓇᐅᔭᑦ ᐊᑐᖅᑐᑦᓴᑦ ᐃᑲᔪᖅᑕᐅᔭᕆᐊᓕᓐᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᖏᔪᖅᑳᖅ ᑖᒻᓴᓐ. 

ᐊᖏᔪᖅᑳᖅ ᑖᒻᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐱᓇᓱᐊᕈᓯᐅᓚᐅᖅᑐᒥ, ᐃᓕᓐᓂᐊᖅᑎᓕᒫᑦ ᓄᓇᕗᒻᒥ 
ᖃᐅᔨᓴᕈᑎᑦᓴᑖᖅᑎᑕᐅᓚᐅᖅᑐᑦ ᓄᓇᕗᓕᒫᒥ ᖃᐅᔨᒪᒋᐊᒃᑲᓐᓂᕈᑎᑦᓴᕆᒍᓐᓇᖅᑕᖏᓐᓂᒃ ᑭᓱᓂᒃ 
ᐱᔭᕆᐊᖃᓪᓗᐊᑕᕐᒪᖔᑕ ᖃᐅᔨᒪᓂᖅᓴᐅᓂᐊᕋᑦᑕ ᓇᓕᖅᑯᓂᖅᓴᒥᒃ ᐃᖅᑲᓇᐃᔭᕈᑎᑦᓴᓄᑦ. 
 
ᐊᖏᔪᖅᑳᖑᓪᓗᖓ, ᕿᒥᕐᕈᓂᐊᓕᖅᑐᒍᑦ ᑮᓇᐅᔭᓄᑦ ᐊᑐᖅᑕᐅᒍᑕᐅᖃᑦᑕᓂᐊᖅᑐᑦ ᐋᖅᑭᑦᓯᒪᓂᖏᑦ 
ᐊᑐᑐᐃᓐᓇᖃᑦᑕᕋᑦᑎᒍᑦ ᑮᓇᐅᔭᑦ ᐊᑐᖅᑐᑦᓴᑦ ᐋᖅᑭᑦᓯᒪᓪᓗᒋᑦ. ᐊᒻᒪᓗ ᐅᖃᖅᑏ, ᓈᓴᐅᑎᑕᖃᓐᖏᒻᒪᑦ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓃᓐᖔᖅᑐᒥᒃ ᖃᑦᓯᓪᓚᕇᑦ ᐊᔪᕈᑎᖃᕐᒪᖔᑕ, ᖃᐅᔨᒪᑦᓯᐊᓂᖅᓴᕆᓕᕈᑦᑎᒍ ᖃᑦᓯᑦ 
ᐃᑲᔪᖅᑕᐅᔭᕆᐊᖃᕐᒪᖔᑕ ᖃᐅᔨᒪᓂᖅᓴᐅᓕᕋᔭᖅᑐᒍᑦ ᖃᓄᑎᒋ ᑮᓇᐅᔭᓂᒃ ᐊᑐᕋᔭᕐᓂᑎᓐᓂᒃ 
ᓴᓂᕐᕙᐃᒋᐊᖃᕐᒪᖔᑦᑕ ᐱᓕᕆᐊᖑᔪᓄᑦ. ᒫᓐᓇᓕ ᖃᐅᔨᓇᓱᐊᖅᑐᒍ ᖃᑦᓯᐅᒻᒪᖔᑕ ᑭᓱᓂᓪᓗ ᐱᔭᕆᐊᖃᕐᒪᖔᑕ 
ᑎᒥᒥᒍᑦ ᐃᓱᒪᒥᒍᓪᓗ ᐊᔪᕈᑎᓖᑦ. 
 
ᖃᐅᔨᓇᓱᐊᕆᐊᖃᕐᒥᔪᒍᑦ ᓇᐅᒃᑯᑦ ᐃᑲᔪᖅᑕᐅᔭᕆᐊᖃᕐᓂᐸᐅᒻᒪᖔᑕ. ᐊᖏᕐᕋᒥᓂᓘᓐᓂᑦ ᐃᓕᓐᓂᐊᕕᓐᓂᓘᓐᓃᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᓪᓗᓕᒑᕐᔪᒻᒥ ᐱᖓᓱᓂᒃ ᐃᓕᓐᓂᐊᖅᑎᑕᖃᕐᒪᑦ 
ᐃᓕᓐᓂᐊᕆᐊᕈᓐᓇᖅᓯᓯᒪᓕᖅᑐᓂᒃ ᐊᔪᕈᑎᓕᓐᓂᒃ. ᑮᓇᐅᔭᑎᒍᑦ ᐃᑲᔪᖅᑕᐅᓂᐊᖅᐸᑦ ᐊᕐᕌᒍᒧᑦ 
ᐃᓕᓐᓂᐊᕐᓇᐅᓂᐊᖅᑐᒧᑦ, ᐃᓕᓐᓂᐊᕐᕕᖓ ᐃᓪᓗᓕᒑᕐᔪᑉ ᐃᑲᔪᕈᓐᓇᖁᓪᓗᒍ ᑕᐃᒃᑯᓂᖓ ᓱᕈᓯᕐᓂᖅ 
ᐊᔪᕈᑎᓕᓐᓂᒃ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᖏᔪᖅᑳᖅ ᑖᒻᓴᓐ. 
 
ᐊᖏᔪᖅᑳᖅ ᑕᒻᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨ ᑕᐅᑐᑦᑑᔮᕐᒪᑦ ᐊᕐᕌᒍᐃᓐᓇᕐᒧᑦ 
ᑲᑎᒪᔨᐅᑲᐃᓐᓇᓚᖓᔫᔭᖅᑐᖅ ᐅᐱᒋᓪᓗᒍ ᓄᓇᓕᖁᑎᖏᑕ ᐃᓱᒫᓘᑎᖏᓐᓂᒃ ᐅᖃᐅᓯᖃᖃᑦᑕᕐᒪᑦ. 
 
ᐃᑲᔪᕋᓱᐊᕐᓂᐊᖅᐸᕗᑦ ᐃᓪᓗᓕᒑᕐᔪᒻᒥᐅᑦ. ᐱᓕᕆᕝᕕᓐᓂ ᐃᖅᑲᓇᐃᔭᖅᑎᒃᑲ ᑭᕙᓪᓕᕐᒥ ᖃᐅᔨᒋᐊᖅᑎᓂᐊᖅᐸᒃᑲ 
ᒫᓐᓇᐅᓂᖅᐹᒃᑯᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᑲᑎᒪᔩᑦ ᖃᐅᔨᒪᒋᑦᓯ ᐊᐱᖅᓱᕐᓇᐅᒍᓐᓃᕐᒪᑦ. ᓄᖅᑲᖓᑲᐃᓐᓇᕐᓂᐊᕋᑦᑕ ᓂᕆᔭᖅᑐᕈᓐᓇᖅᑐᓯ 
ᓇᖕᒥᓂᑦᓯᓐᓄᑦ ᐅᑎᒃᑲᓂᕐᓂᐊᕆᕗᒍᑦ ᒪᓕᒐᓕᐅᕐᕕᒻᒧᑦ 2-ᒨᖅᐸᑦ. 
 
ᑲᑎᒪᔩᑦᑕᐅᖅ ᑲᑎᒪᔨᕋᓛᖑᑲᐃᓐᓇᖅᑐᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐱᔨᑦᓯᕋᐅᑎᖏᓐᓄᓪᓗ 
ᑲᑎᑲᐃᓐᓇᒐᓛᓐᓂᐊᖅᑐᑦ ᒪᓕᒐᓕᐅᕐᕕᒻᒥ ᐊᓪᓚᑦᑎᐅᑉ ᐃᑲᔪᖅᑎᖓᓐᓂᒃ ᑲᑎᖃᑎᖃᕐᓗᑎᒃ ᐅᖃᐅᓯᖃᕐᓂᐊᖅᑐᑦ 
ᒪᓕᒐᒃᓴᒥᒃ 54. ᑲᑎᒪᑲᐃᓐᓇᒐᓛᓐᓂᐊᑐᐃᓐᓇᖅ. 
 
ᐃᖅᓱᖅᑎ. 
 
>>ᒪᓕᒐᓕᐅᖅᑏᑦ ᓄᖅᑲᑲᐃᓐᓇᖅᑐᑦ 12:39 ᐱᒋᐊᒃᑲᓂᖅᑐᑎᒃ 2:03ᒥ ᐅᓐᓄᓴᒃᑯᑦ 
 
ᐅᖃᖅᑎ: ᐅᓪᓗᒥ ᑲᒪᒋᓂᐊᖅᑕᑎᓐᓄᑦ ᐅᑎᕐᓗᑕ. ᓇᑦᑎᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔩᑦ ᖃᓄᐃᑦᓴᖏᑉᐸᑕ ᐅᑎᑲᐃᓐᓇᕈᒪᒐᓗᐊᖅᑐᖓ 5-ᒧᑦ. 
ᖁᔭᓐᓇᒦᒃ. 
 
ᐅᖃᖅᑎ: ᐊᖏᖅᑕᓰ? ᑲᔪᓯᒋᐊᕆᑦ. 

ᐅᑎᕐᓂᖅ ᑲᑎᒪᔾᔪᑎᔅᓴᖅ 5ᒧᑦ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐃᓕᓴᕆᔪᒪᓪᓗᒍ ᓄᓕᐊᕋ, ᒨᓇ, ᐱᓐᓂᓂᖅᐹᑦᓯᐊᖅ ᐊᓈᓇᑦᓯᐊᖑᓪᓗᓂ 
ᓯᓚᕐᔪᐊᓕᒫᒥ, ᐃᓐᖑᑕᕋᓗ ᑑᑎ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. 7-ᒨᓕᕐᒥᓗᑕ. ᑎᑎᖅᑲᑎᒍᑦ ᐊᐱᖅᑯᑏᑦ. 8-ᖓᓂ. ᑎᑎᖅᑲᒃᑯᑦ ᐊᐱᖅᑯᑏ. 
9-ᖓᓂ. ᐅᖃᐅᓯᑦᓴᐃᑦ ᒪᑐᐃᖅᐸᓪᓕᐊᓂᖓᓄᑦ. ᕼᐊᕕᐅᔭᖅ. 
 

ᑲᑎᒪᔾᔪᑎᒃᓴᖅ 9: ᑭᐅᔾᔪᑎᑦ ᒪᑐᐃᕈᑎᒧᑦ 
 
ᑭᐅᔾᔪᑎᒃ ᒪᑐᐃᕈᑎᒧᑦ 004-1(6):  
 
ᕼᐊᕕᐅᔭᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᑭᔪᒐᓛᖑᓚᖓᔪᖅ ᐱᑦᓯᐊᕋᓱᐊᒻᒪᕆᓐᓂᐊᖅᐳᖓ. ᖁᔭᓐᓇᒦᒃ 
ᐅᖃᖅᑏ ᒪᓕᒐᓕᐅᖅᑎᐅᖃᑎᒃᑲᓗ. 
 
ᑐᓴᕈᒥᓇᓚᐅᖅᑐᖅ ᐃᖕ ᐅᖃᐅᓯᖏᑦ ᐃᑉᐸᑦᓴᖅ ᐃᓕᓴᕆᔪᒪᓪᓗᒍ. ᓄᓇᑦᑎᓐᓂ ᐃᑲᔪᖃᑦᑕᓚᐅᖅᓯᒪᒻᒥᒻᒪᑦ 
ᒪᓕᒐᓕᐅᖅᑎᐅᓪᓗᓂ ᐃᖃᓗᑦᑑᑎᐊᒧᑦ. ᖁᔭᒋᔪᒪᓪᓗᒍ ᐃᖃᓗᑦᑑᑎᐊᕐᒥᐅᑦ ᐅᖃᕈᑎᓗᒋᑦ ᐅᕙᓐᓃᖔᕐᓗᓂᓗ. 
 
(ᑐᓵᔨᒃᑯᑦ) ᐅᖃᖅᑏ, ᐅᓪᓗᒥ ᐅᐱᒍᓱᒻᒪᕆᐊᓗᑉᐳᖓ ᐅᖃᐅᓯᕆᓂᐊᖅᑕᒃᑲᓄᑦ ᒪᑐᐃᕈᑎᒧᑦ. ᐅᖃᖅᑏ, 
ᐃᓱᓕᑉᐸᓪᓕᐊᓕᕐᒪᑦ ᒪᓕᒐᓕᐅᖅᑎᐅᒋᐊᓐᖓᕐᓂᕗᑦ. ᐃᖅᑲᐅᒪᔪᒪᓪᓗᒋᑦ ᑭᓱᓂᒃ ᑲᒪᔪᓐᓇᖅᓯᓯᒪᒻᒪᖔᑦᑕ 
ᑲᔪᓯᖃᑦᑕᖅᓯᒪᔪᓂᒃ ᐅᓪᓗᒥᒧᑦ ᐊᑦᓱᕈᓐᓇᑐᒻᒪᕆᐅᖃᑦᑕᓂᐊᖅᑐᓪᓗ ᓯᕗᓂᑦᑎᓐᓂ. 
 
ᐅᖃᖅᑏ, ᒪᓕᒐᓕᐅᖅᑎᓐᖑᕋᓱᐊᓕᕋᒪ ᑕᓪᓕᒪᑦ ᐅᑭᐅᑦ ᓈᓕᖅᑐᑦ, ᓂᕈᐊᖅᑕᐅᓯᒪᕕᒃᑲ ᐅᖃᐅᑎᓚᐅᖅᓯᒪᔭᒃᑲ 
ᓯᕗᓪᓕᖅᐸᐅᖁᔭᖏᓐᓂᒃ ᓈᓚᑐᐃᓐᓇᕐᓂᐊᕆᐊᑦᓴᖅ ᓂᕈᐊᖅᑕᐅᓯᒪᓂᓐᓂ. ᐅᖃᐅᑎᓚᐅᖅᓯᒪᔭᒃᑲ 
ᓂᐱᒋᔭᐅᒍᒪᓂᕋᖅᑐᖓ ᒪᓕᒐᓕᐅᕐᕕᒻᒥ ᐃᓱᒫᓘᑎᖏᓐᓂᒃ ᐅᖃᐅᓯᖃᖃᑦᑕᕈᒪᓂᕋᖅᑐᖓ. 
 
ᓯᕗᓪᓕᖅᐸᐅᑎᒍᒪᓯᒪᔭᕋ ᖁᕐᓗᖅᑐᒥ ᐃᖅᑲᓇᐃᔮᑦᓴᖅᑕᖃᕆᐊᒃᑲᓐᓂᕆᐊᖃᕐᓂᖓ ᓴᓐᖏᔪᕈᖅᑎᐸᓪᓕᕐᓗᒍᓗ 
ᑮᓇᐅᔭᓕᐅᕈᑎᑦᓴᐅᒍᓐᓇᖅᑐᓄᑦ ᐱᕙᓪᓕᐊᓂᖅ. ᖁᕐᓗᖅᑐᖅ ᓄᓇᕗᒻᒥ ᓄᓇᓕᐅᖃᑕᐅᒻᒪᑦ 
ᐅᔭᕋᓐᓂᐊᕕᑦᓴᓕᒻᒪᕆᐊᓘᓐᓗᓂᓗ. 
 
ᑕᓪᓕᒪᓂᒃ ᐅᑭᐅᓂᒃ ᐊᔪᐃᓐᓇᖃᑦᑕᖅᓯᒪᒐᓗᐊᖅᑐᖓ ᐊᑑᑎᖃᕈᓐᓇᖃᑦᑕᕋᔭᖅᑐᓂᒃ 
ᐃᓕᓐᓂᐊᓂᖅᑕᖃᖃᑦᑕᖁᔨᓪᓗᖓ ᓄᓇᓕᒻᒥ ᓂᕈᐊᖅᑎᒋᓯᒪᔭᒃᑲᓄᑦ. ᐅᖃᐅᓯᖃᕆᐊᓪᓚᑦᑖᖃᑦᑕᖅᓯᒪᔪᖓ 
ᑮᓇᐅᔭᓕᐅᕈᑎᑦᓴᖅᑕᖃᕆᐊᒃᑲᓐᓂᕆᐊᖃᕆᐊᖓ ᐃᑲᔪᕋᔭᖅᑐᓂᒃ ᐃᖅᑲᓇᐃᔮᖅᑖᑲᓐᓂᕈᑕᐅᔪᓐᓇᖅᑐᓂᒃ 
ᐱᔭᕆᐅᖅᓴᖅᑳᓚᐅᕐᓗᑎᒃ ᐃᓕᓐᓂᐊᓂᒃᑯᑦ ᐱᓕᕆᔨᐅᒍᓐᓇᖃᑦᑕᕋᔭᖅᑐᓂᒃ ᐱᑕᖃᑦᓯᐊᖁᓪᓗᒍ ᐱᓕᕆᕝᕕᑖᕐᓂᖅᐸᑦ 
ᐱᕙᓪᓕᐊᔪᓕᕆᔨᒃᑯᑎᒍᑦ. 
 
ᐅᖃᖅᑏ, ᐃᑲᔪᖅᓱᐃᓐᓇᖃᑦᑕᖅᓯᒪᒐᒪ ᕿᖓᐅᒻᒧᑦ ᐊᑐᕆᐊᓕᐅᕐᓂᕐᒥᒃ ᑐᓚᑦᑕᕕᒻᒧᓪᓗ ᐱᓕᕆᐊᖑᔪᒥᒃ 
ᐊᓯᖏᓐᓄᓪᓗ ᑮᓇᐅᔭᓕᐅᕈᑎᑦᓴᑲᓐᓂᒻᒪᕆᐊᓘᔪᓄᑦ. ᒐᕙᒪᐅᓛᖅᑐᑦ ᒪᓕᒐᓕᐅᖅᑏᓪᓗ 
ᑲᔪᓯᑎᑦᓯᑦᓯᐊᓛᖁᓇᕋᓗᐊᖅᐳᑦ ᑕᒪᑦᓱᒥᖓ. 
 
ᐅᖃᖅᑏ, ᓯᕗᓪᓕᐹᑦᓯᐊᒥ ᐅᖃᐅᓯᕆᒋᐊᓐᖓᓚᐅᖅᓯᒪᔭᕋ ᒪᓕᒐᓕᐅᕐᕕᒻᒥ ᓴᐳᑎᔭᐅᓯᒪᖁᓪᓗᒍ 
ᓴᓐᖏᓂᖅᑖᑲᓐᓂᖁᓪᓗᒍ ᐅᖃᐅᓯᕗᑦ ᐃᓄᐃᓐᓇᖅᑐᑦ. ᐅᖃᐅᓯᕗᑦ ᐃᓕᖅᑯᓯᓪᓗᐊᑕᕆᒐᑦᑎᒍ. ᓇᓗᓇᐃᕆᓲᖑᒻᒪᑦ  

ᐃᓱᒪᑦᑎᓐᓂᒃ ᐃᓅᓯᑦᑎᓐᓂᓗ. ᓴᐳᑎᔭᐅᓯᒪᓂᖓ ᐅᖃᐅᓯᑦᑕ ᐆᒪᐃᓐᓇᖁᓪᓗᒍ ᐅᖃᐅᓯᕗᑦ ᐊᖏᕐᕋᑎᓐᓂ 
ᐃᓕᓐᓂᐊᕕᓐᓂᓗ ᒪᒃᑯᑦᑐᖁᑎᕗᑦ ᐱᕈᖃᑦᑕᓛᖁᓪᓗᒋᑦ ᑭᓇᐅᓂᕐᒥᓂᒃ ᖃᐅᔨᒪᓗᑎᒃ. 
 
ᐅᖃᖅᑏ, ᖁᔭᓕᒻᒪᕆᖃᑦᑕᖅᓯᒪᕗᖓ ᐃᑲᔪᖅᑕᐅᖃᑦᑕᓂᕐᓂᒃ ᒪᓕᒐᓕᐅᖅᑎᐅᖃᑎᒃᑲᓂᒃ ᐊᕐᕌᒍᕋᑖᖅᑐᓂ 
ᖄᖏᖅᑐᓂ ᐅᖃᐅᓯᐅᖃᑦᑕᑎᓪᓗᒍ ᐃᓕᓴᕆᔭᐅᖃᑦᑕᑎᓪᓗᒍ ᓴᓐᖏᔪᕈᖅᑎᑕᐅᕚᓪᓕᖃᑦᑕᑎᓪᓗᒍ ᐅᖃᐅᓯᕗᑦ 
ᐃᓄᐃᓐᓇᖅᑐᑦ. 
 
ᖁᕕᓱᑉᐳᖓ ᓂᕈᐊᖅᑎᒋᓯᒪᔭᒃᑲ ᑐᓵᖃᑦᑕᕈᓐᓇᖅᓯᒪᒻᒪᑕ ᑲᑎᒪᓂᑦᑎᓐᓂᒃ ᒪᓕᒐᓕᐅᕐᕕᒻᒥ ᓈᓚᐅᑎᒃᑯᑦ 
ᐃᓄᐃᓐᓇᖅᑐᑦ ᐅᖃᐅᓯᖅ ᐊᑐᖅᑕᐅᑎᓪᓗᒍ ᐱᓇᓱᐊᕈᓯᑕᒫᑦ. 
 
ᖁᕕᐊᓱᑉᐳᖓ ᒪᓕᒐᓕᐅᕐᕕᐅᑉ ᑲᑎᒪᔨᕋᓛᕆᑲᐃᓐᓇᖃᑦᑕᖅᓯᒪᔭᖏᑦ ᕿᒥᕐᕈᔭᐅᑎᓪᓗᒍ ᐃᓕᓴᕆᔭᐅᒪᔪᑦ ᐅᖃᐅᓰᑦ 
ᒪᓕᒐᖓ ᐃᑲᔪᖅᓱᖅᑕᐅᑦᓯᓚᐅᕐᒪᑦ ᐃᓄᐃᓐᓇᖅᑐᑦ ᐅᖃᐅᓯᖅ. 
 
ᐅᖃᖅᑏ, ᐅᖃᐅᓯᕆᕋᑖᖅᑲᐅᒐᒃᑯ ᒪᒃᑯᑦᑐᑦ ᒫᓐᓇᕈᓘᕋᑖᖅ. ᐊᖏᔪᖅᑳᕆᔭᐅᑎᓪᓗᖓ ᒪᒃᑯᑦᑐᓕᕆᔨᓄᑦ, 
ᐅᐱᒋᓂᖅᐹᕆᖃᑦᑕᖅᓯᒪᕙᒃᑲ ᑕᕝᕗᓐᖓᖓᓪᓚᕆᑦᑐᓂᒃ ᒪᒃᑯᑦᑐᑦ ᐃᑲᔪᖅᓱᕈᓐᓇᓪᓚᕆᒐᐃᒐᒃᑭᑦ 
ᐱᕙᓪᓕᐊᓇᓱᐊᖅᑎᓪᓗᒋᑦ. 
 
ᐅᖃᖅᑏ, ᐅᖃᐅᓯᖃᖃᑦᑕᖅᓯᒪᔪᒍᑦ ᒪᒃᑯᑦᑐᖅ ᓯᕗᓂᑦᓴᕆᒋᐊᑦᓴᑎᓐᓂᒃ. ᐃᑲᔪᕈᑎᒋᒋᐊᓕᕗᑦ ᐅᖃᐅᓯᑦᑎᒍᑦ 
ᐱᓕᕆᐊᕆᓗᒋᓪᓗ, ᖁᕕᐊᓱᑦᑐᖓ ᐊᔭᐅᖅᑐᕈᓐᓇᖃᑦᑕᖅᓯᒪᒐᒃᑭᑦ ᒐᕙᒪᒃᑯᑦ ᐃᑲᔪᖁᓪᓗᒋᑦ ᒪᒃᑯᑦᑐᓅᖓᔪᓂᒃ. 
 
ᐅᑉᐱᕈᓱᑉᐳᖓ ᐅᖃᖅᑏ, ᐊᑲᐅᓐᖏᓕᐅᕈᑎᑕᖃᖅᐸᑦ ᒪᒃᑯᑦᑐᐃᑦ ᐃᒻᒥᓃᖃᑦᑕᖅᑐᓄᑦ ᐅᖃᐅᓯᐅᑦᑎᐊᕆᐊᖃᕐᒪᑦ 
ᐱᓕᕆᖃᑎᒌᑦᑎᐊᕐᓗᑕ ᐃᑲᔪᖅᓱᕐᓗᑕ ᐱᐅᔪᒻᒪᕆᓐᓂᒃ ᐱᓕᕆᐊᓂᒃ ᓲᕐᓗ ᖁᓪᓗᖅᑑᕐᒥᑎᑐᑦ, ᖁᕐᓗᖅᑑᕐᒥᐅᑦ 
ᐊᒃᖤᐃᑦ ᐱᓐᖑᐊᖅᑏᑦ, ᓄᓇᕗᒻᒥ ᒪᒃᑯᑦᑐᐃᑦ ᑲᓇᑕᐅᑉ ᓯᓚᑖᓄᑦ ᐊᐅᓪᓚᖃᑦᑕᖅᑐᑦ ᐊᒻᒪ ᐊᓯᖏᑦ 
ᐱᓕᕆᐊᖑᓇᓱᐊᖅᑐᑦ. 
 
ᐅᖃᖅᑏ, ᖁᕕᐊᓱᑉᐳᖓ ᐱᓕᕆᖃᑎᖃᖃᑦᑕᖅᓯᒪᒐᑦᑕ ᓄᓇᓕᓐᓂᑦ ᐋᖅᑮᒋᐊᖅᑐᑕ ᖁᕐᓗᖅᑐᕐᒥ ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. ᐃᓪᓗᓕᐅᖅᓯᒪᓪᓗᑕᓗ ᓄᑖᓂᒃ ᑭᒃᑯᑐᐃᓐᓇᕐᓄᑦ ᐃᓪᓗᓂᒃ ᑕᐃᑲᓂ 
ᓄᓇᓕᖓᓐᓂᑦ. 
 
ᑕᒪᓐᓇ ᐱᒋᐊᕈᑕᐅᓪᓗᓂ ᐱᓕᕆᐊᖅ ᒪᒃᑯᑦᑐᐃᑦ ᐃᖅᑲᓇᐃᔭᖁᓪᓗᒋᑦ ᐅᔭᕋᓐᓂᐊᕐᕕᒻᒥᑦ ᐱᕕᔅᓴᖃᕈᑕᐅᕗᖅ 
ᓇᒻᒥᓂᖅ ᐃᓪᓗᑖᕈᓐᓇᕐᓗᑎᒃ ᐊᑐᐃᓐᓇᐅᑎᑕᐅᔪᓄᑦ ᑕᐃᒃᑯᓄᖓ ᐅᔭᕋᓐᓂᐊᖅᑎᓄᑦ. 
 
ᐱᓕᕆᐊᕆᓇᓱᐊᖅᑕᕗᑦ ᐱᔭᕇᑕᐃᓐᓇᓚᐅᕋᑦᑎᒃᑯ ᐊᖑᑎᓄᑦ ᐃᑲᔪᖅᑕᐅᕕᒃ ᒪᒥᓴᕐᕕᒃ. ᐱᓕᕆᐊᕆᓇᓱᐊᖅᑕᕗᑦ 
ᐱᔭᕇᖅᓯᒪᓪᓗᑎᒃᑯ ᐅᒥᐊᒃᑯᕕᓐᓄᑦ. 
 
ᐅᖓᑖᓃᑦᑐᑦ $2.5-ᒥᓕᐊᓐ ᐊᑭᑐᔪᓄᑦ ᐸᕐᓇᐅᑎᓅᖅᑕᐅᓯᒪᕗᑦ ᐱᔾᔪᑎᒋᓪᓗᒍ ᑭᓈᓗᖃᕐᕕᒃ. ᐅᖃᖅᑏ, 
ᐊᒥᓱᒻᒪᕆᐅᕗᑦ ᓱᓕ ᓄᓇᓕᓐᓂᑦ ᐱᑕᖃᖁᔭᐅᔪᑦ ᖁᕐᓗᖅᑑᕐᒥ ᐊᒻᒪ ᐱᓕᕆᐊᕆᔪᒪᑦᑎᐊᖅᐸᒃᑲ 
ᑕᓪᓕᒪᐅᓂᐊᖅᑐᓂᒃ ᐊᕐᕌᒍᓂᑦ. 
 
ᐅᖃᖅᑏ, ᒪᓕᒐᓕᐅᖅᑏᑦ ᑕᕝᕙᓂ ᖃᐅᔨᒪᒻᒪᑕ ᐃᓱᒫᓘᑎᖃᕋᒪ ᒐᕙᒪᒃᑯᑦ ᐃᖅᑲᓇᐃᔮᓂᒃ ᓯᐊᕐᒪᖅᑎᕆᓂᕐᒥᒃ. 
ᖁᕐᓗᖅᑑᕐᒥ ᖁᕕᐊᑉᐳᖓ ᐊᒥᓱᑲᓪᓚᓐᓂᒃ ᓄᑦᑎᕐᕕᐅᓯᒪᒐᑦᑕ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓄᓇᓕᒻᒥᑦ. 
 
ᑭᓯᐊᓂᓕ ᐅᖃᐅᓯᖃᐃᓐᓇᖃᑦᑕᖅᐳᖓ ᖃᐅᔨᒪᒋᐊᕈᒪᓪᓗᖓ ᓄᓇᓕᒻᒥᐅᖁᑎᑲ 
ᐱᕕᔅᓴᖃᖅᑎᑕᐅᑦᑎᐊᕋᓗᐊᕐᒪᖔᑕ ᑕᒪᒃᑯᓂᖓ ᐃᖅᑲᓇᐃᔮᓂᒃ ᐊᑐᐃᓐᓇᐅᕕᐅᓗᑎᒃ.  

ᐅᖃᐅᓯᕆᓕᑦᑖᖃᑦᑕᖅᓯᒪᒐᒃᑯ ᐱᑕᖃᕆᐊᖃᕐᓂᖅ ᖃᐅᔨᒪᒋᐊᖁᓪᓗᖓ ᐃᖅᑲᓇᐃᔮᔅᓴᓄᑦ ᓇᓗᓇᐃᖅᓱᖅᓯᒪᔪᑦ 
ᐅᓂᒍᑎᖃᓐᖏᒃᑲᓗᐊᕐᒪᖔᑕ ᐊᔾᔨᒌᑎᑦᑎᓐᖏᓐᓂᐅᔪᓂᒃ ᓄᓇᓕᒻᒥᐅᓄᑦ ᐃᖅᑲᓇᐃᔮᔅᓴᒃᑯᑦ. ᓇᓗᓇᐃᖅᓯᓯᒪᕗᖓ 
ᐱᑕᖃᕆᐊᖃᕐᓂᖓᓂᑦ ᐃᓕᓐᓂᐊᕋᔅᓴᐅᒋᐊᓕᓐᓂᒃ ᒪᓕᖁᓪᓗᑎᒃᑯ ᐊᖏᕈᑦ 23 ᓄᓇᑖᕐᓂᕐᒧᑦ ᐊᖏᕈᒻᒥᑦ ᐃᓄᐃᑦ 
ᐃᖅᑲᓇᐃᔮᖅᑖᖁᓪᓗᒋᑦ ᒐᕙᒪᒃᑯᓐᓂᑦ. 
 
ᐅᖃᖅᑏ, ᓄᓇᓕᓐᓂᑦ ᖃᓄᐃᓐᖏᑦᑎᐊᖅᑐᓕᕆᓂᖅ ᐊᒻᒪ ᐃᖅᑲᖅᑐᐃᕕᓕᕆᓂᖅ ᓱᓕ ᐃᓱᒫᓘᑎᐅᕗᖅ ᐅᕙᖓ 
ᓂᕈᐊᖅᑎᒋᔭᖏᓐᓄᑦ. ᐱᓕᕆᖃᑎᒌᒋᐊᖃᕋᑦᑕ ᓄᓇᓕᒻᒥᐅᖑᓪᓗᑕ ᐊᐅᓚᑦᑎᒍᓐᓇᖁᓪᓗᑕ ᓱᕐᕋᓇᖅᑐᓄᑦ 
ᐊᔪᓕᖅᓯᒪᔪᓄᑦ ᐋᓐᖓᔮᕐᓇᖅᑐᓄᑦ. ᐃᖅᑲᖅᑐᐃᕕᓕᕆᓂᖃᕆᐊᖃᕋᑦᑕ ᐋᖅᑮᒋᐊᕈᑎᔅᓴᐅᔪᒥᑦ ᓴᓐᖏᔪᒥᓪᓗ 
ᑐᓴᖅᑎᑦᑎᓪᓗᑕ ᑕᐃᒪᐃᓕᖓᑐᐃᓐᓇᐅᑎᔾᔮᖏᓐᓇᑦᑎᒃᑯ ᐋᓐᓂᖅᑎᕆᖃᑦᑕᕐᓂᖅ ᐊᖏᕐᕋᒥᓂᓪᓗ 
ᐋᓐᓂᖅᑎᕆᖃᑦᑕᕐᓂᖅ ᐊᐃᑉᐸᕐᒥᓂᒃ. ᓂᕆᐅᑉᐳᖓ ᓅᑖᖅ ᒪᒥᓴᕐᕕᒃ ᖁᕐᓗᖅᑑᕐᒥ ᐱᒋᐊᕈᑕᐅᑦᑎᐊᕐᓂᐊᕆᐊᖓ. 
 
ᐅᖃᖅᑏ, ᒐᕙᒪᒃᑯᑦ ᐊᒃᓱᕈᖅᓯᒪᔪᒻᒪᕆᐅᒻᒪᑕ ᐊᑐᕋᔅᓴᐃᓪᓗ ᑕᕝᕚᑲᒧᑦ ᐊᔪᓕᖅᓯᒪᔪᓄᑦ ᐃᑲᔫᑕᐅᓇᓱᐊᖅᑐᓄᑦ. 
ᐊᑐᕋᔅᓴᖅᑕᖃᕆᐊᖃᖅᐳᒍᓪᓗ ᐃᒥᐊᓗᒻᒥᑦ ᐋᓐᖓᔮᕐᓇᖅᑐᒥᓪᓗ ᐊᑐᓗᐊᖃᑦᑕᖅᑐᓄᑦ. ᖁᕐᓗᖅᑑᕐᒥ 
ᐊᒃᓱᕈᖃᑦᑕᖅᓯᒪᔪᒻᒪᕆᐅᕗᒍᑦ ᓄᓇᓕᕗᑦ ᖃᓄᐃᓐᖏᑦᑎᐊᖁᓪᓗᒍ ᐱᓕᕆᐊᒃᑯᑦ, ᑭᓯᐊᓂ, ᐅᖃᖅᑏ, 
ᐊᒃᓱᕈᕈᑎᖃᐃᓐᓇᕋᑦᑕ ᑲᑎᑎᕆᓇᓱᐊᖅᑐᑕ ᑮᓇᐅᔭᓂᒃ ᐱᑕᖃᕆᐊᓕᓐᓂᒃ ᐊᐅᓚᑕᐅᔪᓐᓇᖁᓪᓗᒋᑦ ᑕᒪᒃᑯᐊ 
ᐱᓕᕆᐊᑦ ᐃᖅᑲᓇᐃᔮᓂᒃ ᓴᖅᑮᓇᓱᐊᖅᑐᑕ ᑕᒪᒃᑯᐊ ᑲᔪᓯᔪᓐᓇᖁᓪᓗᒋᑦ. 
 
ᑕᑯᒃᑲᓐᓂᕈᒪᕗᖓ ᐃᑲᔪᖅᓱᖅᑐᓂᒃ ᓄᓇᓕᓐᓂᑦ ᑮᓇᐅᔭᖅᑖᕋᓱᐊᖅᑎᓪᓗᒋᑦ ᑕᒪᒃᑯᓄᖓ ᐱᓕᕆᐊᓄᑦ ᓱᕐᓗ 
ᓯᕗᓂᔅᓴᓕᕆᔨᒃᑯᓐᓂᒃ, ᐊᒻᒪ ᐃᓕᑕᕆᔭᐅᓂᖅᓴᐅᓗᓂ ᐱᑕᖃᕆᐊᖃᕐᓂᖅ ᐊᑯᓂᐅᓂᐊᖅᑐᒧᑦ 
ᑮᓇᐅᔭᖅᑖᕈᓯᐊᓪᓗᐊᑕᕐᓄᑦ. 
 
ᐅᖃᖅᑏ, ᐃᖅᑲᓇᐃᔭᖅᑎᕗᑦ ᖃᓄᐃᓐᖏᑦᑎᐊᖅᑐᓕᕆᔩᑦ ᑕᑯᓐᓇᒐᖃᖅᐳᑦ ᓴᖅᑮᓇᓱᐊᖅᑐᑎᒃ ᐱᓕᕆᐊᓂᒃ, 
ᑕᐅᕗᖓᓕᒫᖅ ᑮᓇᐅᔭᖅᑖᕈᓯᐊᕈᑎᔅᓴᓂᒃ ᑐᒃᓯᕋᐅᑎᓕᐅᑐᐃᓐᓇᖏᓪᓗᑎᒃ. ᐊᑐᕋᔅᓴᕐᓂᒃ ᑐᓂᓯᒋᐊᖃᕋᑦᑎᒃᑯ 
ᐃᖅᑲᓇᐃᔮᒥᓂᒃ ᐱᓕᕆᐊᔅᓴᓪᓗᐊᑕᕐᒥᓂᒃ ᐱᓕᕆᐊᖃᕈᓐᓇᖁᓪᓗᒋᑦ ᐃᓱᒫᓘᑎᖃᓐᖏᓪᓗᑎᒃ ᐊᑑᑎᖃᑦᑎᐊᖅᑐᓂᒃ 
ᐱᓕᕆᐊᓂᒃ ᓄᖅᑲᖅᑎᑕᐅᓂᐊᕆᐊᖏᑕ ᑕᖅᑭᐅᓂᐊᖅᑐᒥᑦ ᐅᕝᕙᓘᓐᓃᑦ ᑭᖑᓪᓕᕐᒥᑦ ᑮᓇᐅᔭᑎᒍᑦ 
ᐊᕐᕌᒎᓂᐊᖅᑐᒥᑦ. 
 
ᐅᖃᖅᑏ, ᐊᓯᒃᑲᓐᓂᐊ ᐃᓱᒫᓘᑎᒋᔭᒻᒪᑦ ᐋᓐᓂᐊᖅᑐᓕᕆᓂᖅ ᐊᒻᒪ ᐋᓐᓂᐊᕕᓕᐊᖅᑐᑎᒃ ᐊᐅᓪᓚᖅᑎᑕᐅᖃᑦᑕᖅᑐᑦ. 
ᓱᓕ ᐅᖃᐅᔾᔭᐅᖃᑦᑕᕋᒪ ᐊᒥᓲᓗᐊᖅᑐᓂᒃ ᐊᑲᖅᓴᓐᖏᓐᓂᕋᖅᑐᓂᒃ ᓂᕈᐊᖅᑎᒋᔭᕐᓂᒃ ᖃᓪᓗᓈᓄᑦ 
ᐊᐅᓪᓚᖅᑎᑕᐅᒋᐊᖃᖅᑎᓪᓗᒋᑦ ᐋᓐᓂᐊᕕᓕᐊᖅᑐᑎᒃ. 
 
ᐱᓇᓱᐊᕆᐊᖃᖅᑯᒍᑦ ᐃᓄᖁᑎᒋᔭᕗᑦ, ᐱᓗᐊᖅᑐᒥᑦ ᖃᓪᓗᓇᐅᔭᕈᓐᓇᖏᑦᑐᑦ ᐃᓄᑐᖃᐃᑦ ᐱᓯᒪᔭᐅᑦᑎᐊᖁᓪᓗᒋᑦ, 
ᐱᖃᓯᐅᑎᓗᒋᑦ ᐋᓐᓂᐊᕕᓕᐊᖅᑎᓪᓗᒋᑦ ᐊᐃᑉᐸᖃᕐᓂᕐᒥᑦ. 
 
ᐅᖃᖅᑏ, ᐅᑉᐱᕈᓱᑉᐳᖓ ᐊᔅᓱᒻᒪᕆᒃ ᐃᖅᑲᓇᐃᔭᖅᓯᒪᓕᕋᑦᑕ 1999-ᒥᓂᑦ ᓄᑖᓂᑦ ᒪᓕᒐᐅᔪᓂᑦ ᐋᖅᑮᓂᕐᒥᑦ 
ᐃᑲᔪᖅᑕᐅᔾᔪᑎᐅᒐᔭᖅᑐᓂᑦ ᐃᓄᖁᑎᑦᑎᓐᓂ. ᐃᒪᓐᓇᐸᓗᐃᑦ 100 ᒪᓕᒐᒃᓴᑦ ᓴᖅᑭᑕᐅᓯᒪᕗᑦ 
ᑲᑎᒪᒋᐊᓐᖓᓚᐅᖅᓯᒪᒐᑦᑕᓂᑦ ᐅᓪᓗᒥᒧᑦ. 
 
ᐅᐱᒋᒻᒪᕆᑉᐸᒃᑲ ᐃᖅᑲᓇᐃᔮᕆᔭᐅᓯᒪᔪᒧᑦ ᓄᑖᖑᔪᒧᑦ ᐆᒪᔪᓕᕆᓂᕐᒧᑦ ᒪᓕᒐᐅᔪᒧᑦ. ᖁᕕᐊᑉᐳᖓ 
ᐱᑕᖃᕐᓂᐊᓕᕋᑦᑕ ᓄᑖᖑᔪᓂᑦ ᓄᓇᓕᓐᓂ ᒪᓕᒐᐅᓂᐊᖅᑐᓂᑦ, ᓄᑖᖑᔪᒥᑦ ᓂᕈᐊᕐᓂᕐᒧᑦ ᒪᓕᒐᐅᔪᒥᑦ, 
ᐊᖏᓪᓕᒋᐊᖅᑎᑦᑎᓂᖅ ᑮᓇᐅᔭᓕᐊᖑᕙᑦᑐᓂᑦ ᐊᑦᑎᓂᖅᐹᕆᔪᓐᓇᖅᑕᖓᓂᑦ ᐊᒻᒪᓗ ᑖᒃᓯᔭᖅᑕᕗᑦ 
ᒥᑭᓪᓕᒋᐊᖅᑕᐅᓪᓗᑎᑦ ᐃᓄᖁᑎᑦᑎᓐᓄᑦ. 
 
ᐅᖃᖅᑏ, ᒪᓕᒐᓕᐅᖅᑎᐅᓛᖅᑐᑦ, ᐱᖁᔪᒥᓇᖅᑯᑦ, ᑕᑯᓗᑎᑦ ᓄᑖᒥ ᐅᖃᐅᓯᐅᔪᓂᑦ ᒪᓕᒐᐅᔪᒥᑦ ᓴᖅᑭᑎᑕᐅᓗᓂ. 
ᑕᑯᑦᑎᐊᕆᐊᒃᑲᓂᕐᓂᒧᓪᓗ ᐃᓕᓐᓂᐊᕐᓂᓕᕆᓂᕐᒧᑦ ᒪᓕᒐᐅᔪᖅ. ᑕᑯᔪᒪᓇᕐᓂᐊᖅᑯ ᖃᓄᐃᓕᐅᕐᓂᐅᕙᑦᑐᑦ 
ᓄᓇᓕᓐᓂ ᓱᕐᓗ ᒥᑦᑎᒪᑕᓕᒻᒥ, ᐸᓐᓂᖅᑑᒥ ᐊᒻᒪᓗ ᐊᔅᓱᕉᑎᖃᑦᑎᐊᕐᓗᑎᑦ ᐅᖃᐅᓯᕐᓂᑦ ᐊᑐᖅᑕᐅᔪᔅᓴᓂᑦ 
ᐃᓕᓐᓂᐊᓂᕐᒧᑦ, ᐱᓗᐊᖅᑐᒥ ᐊᑦᑎᓃᖅᐹᖑᔪᓂᑦ ᐃᓕᓐᓂᐊᕐᕕᓂᑦ. 

ᐅᖃᖅᑏ, ᐱᖃᕐᑎᑦᑎᓂᖅ ᒪᒃᑯᓐᓄᑦ ᐃᓕᓐᓂᐊᓂᕐᒥᑦ ᐃᓄᐃᓐᓇᖅᑐᑦ ᐃᑲᔪᕐᓂᐊᖅᑯ ᐅᖃᐅᓯᕆᔭᕗᑦ 
ᓴᓐᖏᓂᖅᑖᐸᓪᓕᐊᓂᐊᕐᖓᑦ ᐆᒪᑦᑎᐊᖅᑐᒥᓪᓗ. ᐅᖃᐅᓯᕗᑦ ᐊᑐᖅᑕᐅᓂᖅᓴᐅᔭᕆᐊᖃᖅᑯᑦ ᐃᓕᓐᓂᐊᕐᕕᓂᑦ 
ᐊᒻᒪᓗ ᐱᓗᐊᖅᑐᒥ ᐊᖏᕐᕋᑎᓐᓂ. ᐊᖏᔪᖅᑳᕗᑦ ᐊᒻᒪᓗ ᐃᓕᓴᐃᔨᕗᑦ ᐱᒻᒪᕆᐅᔪᒥᑦ ᑲᒪᓂᖃᕐᓂᐊᖅᑯᑦ ᑕᕝᕘᓇ. 
 
ᐅᑉᐱᕈᓱᒃᐳᖓ ᑕᑯᑦᑎᐊᓂᖅᓴᐅᔭᕆᐊᖃᕐᓂᐊᕋᑦᑕ ᐊᔾᔨᐅᖏᑦᑐᒥᑦ ᐱᔭᕆᐊᖃᕐᓂᕐᒥᑦ ᐃᓕᓐᓂᐊᓂᒃᑯᑦ. 
ᐊᒥᓱᒻᒪᕆᐅᔪᑦ ᐃᓅᓱᑦᑐᖁᑎᕗᑦ ᐃᑲᔪᖅᑕᐅᑲᓐᓂᕆᐊᖃᕐᖓᑕ ᐱᑦᑎᐊᓂᖅᓴᐅᖁᓪᓗᒋᑦ ᐃᓕᓐᓂᐊᕐᕕᓐᓂ. 
ᐃᑲᔪᖅᓱᕐᓂᖅ ᓴᓐᖏᔪᒥᑦ ᐱᓕᕆᐊᖑᔪᒥᑦ ᐊᔾᔨᐅᖏᑦᑐᒧᑦ ᐱᔭᕆᐊᖃᕐᑐᓄᑦ ᓴᓐᖏᕚᓪᓕᑎᑦᑎᓂᐊᖅᑯ ᓄᓇᑦᑎᓐᓂ 
ᐊᑕᐅᑦᑎᐅᑎᓪᓗᒍ. 
 
ᒪᒃᑯᑦᑐᕗᑦ, ᐊᑕᐅᓯᐊᖅᑐᑎᑦ ᓇᓗᓇᖅᑐᒥᑦ ᓯᕗᓂᒃᓴᖃᓚᐅᖅᑯᑦ, ᒫᓐᓇᐅᓕᖅᑐᑦ ᓯᕗᒧᐊᕈᓐᓇᖅᓯᕗᑦ ᐱᔪᒪᔭᒥᓂᑦ 
ᐱᔪᓐᓇᖅᓯᔪᓐᓇᑎᐊᕐᓗᑎᑦ. ᑲᔪᓯᓂᖃᑦᑎᐊᕈᒪᕗᖓ ᒪᓕᒐᕐᓂᑦ ᓴᖅᑮᓂᕐᒥᑦ ᐱᔭᐅᔭᕆᐊᓕᓐᓂ ᑭᒡᒐᑐᖅᑕᑎᓐᓄᑦ 
ᐊᒻᒪᓗ ᓄᓇᓕᐅᔪᓄᑦ. 
 
ᐅᖃᖅᑏ, ᐅᖓᓯᑦᑐᒻᒪᕆᒻᒨᖅᑎᓪᓗᑕ ᕿᓚᒥᑯᓗᒃ, ᐊᑯᓂᒻᒪᕆᐅᓂᐊᖅᑯ ᐊᐅᓚᓂᕆᓂᐊᖅᑕᕗᑦ. 
ᑮᓇᐅᔭᖃᓐᖏᓗᐊᖅᓴᐃᓐᓇᕋᓗᐊᖅᑎᓪᓗᑕ, ᑲᔪᓰᓐᓇᓂᐊᖅᑯᒍᑦ ᑮᓇᐅᔭᓕᐅᕋᓱᐊᕐᓂᕐᒥᑦ ᐃᓄᑦᑎᒍᑦ, 
ᐋᖅᑭᔅᓯᒪᔪᑎᒍᑦ ᐊᐅᓚᓂᖃᕐᓂᐊᕐᓂᑎᒍᑦ ᐊᒻᒪᓗ ᓄᓇᑦᑎᓐᓂ. 
 
ᑕᑯᔪᒪᑦᑎᐊᖅᑯᖓ ᑲᔪᓯᑦᑎᐊᖅᑐᒥᑦ ᐃᖅᑲᓇᐃᔭᖃᑎᒌᓐᓂᕐᒥᑦ ᖁᕐᓗᖅᑑᒥᑦ ᐃᑲᔪᖅᓱᖅᑕᐅᖁᓗᒋᑦ 
ᖃᑦᑏᓐᓇᐅᓂᒻᒪᕆᐅᔪᒥᑦ ᐃᓪᓗᖃᓐᖏᓗᐊᕐᓂᕐᒥᑦ. ᐸᕐᓇᐅᑎᖃᖅᑯᖓ ᐃᑲᔪᖅᓱᕐᓗᖓ ᐃᖅᑲᓇᐃᔮᖃᕐᓗᑕ 
ᑮᓇᐅᔭᓂᑦ ᐱᑕᖃᕐᕕᐅᓂᕐᒥᑦ ᑲᑐᔾᔨᓂᕐᒥᑦ ᑲᓇᑕᒥ ᒐᕙᒪᒃᑯᖏᓐᓂ. ᑲᔪᓰᓐᓇᓂᐊᖅᑯᖓ ᓈᓚᐃᓐᓇᕐᓗᖓ 
ᐊᔅᓱᒻᒪᕆᒃ ᑭᒡᒐᑐᖅᑕᒃᑲ ᐅᖃᐅᓯᔅᓴᕆᔭᖏᓐᓂ. 
 
ᐅᖃᖅᑏ, ᑭᒡᒐᑐᖅᑕᒃᑲ ᐅᖃᐅᑎᒋᐊᕈᒪᕙᒃᑲ ᑲᔪᓰᓐᓇᕐᓂᐊᕋᒪ ᐃᓱᒫᓘᑎᒋᔭᖏᑦ ᑲᓐᖑᓇᖅᑑᑎᓪᓗᒋᑦ ᐊᒻᒪᓗ 
ᑲᒪᒋᑦᑎᐊᕐᓗᒋᑦ. ᑲᔪᓰᓐᓇᓂᐊᖅᑯᖓ ᐅᖃᐅᓯᖃᕐᓗᖓ ᐃᓱᒫᓘᑎᐅᔪᓂᑦ ᐊᖓᔪᖅᑳᓄᑦ ᐊᒻᒪᓗ ᑲᔪᓰᓐᓇᕐᓗᖓ 
ᐅᖃᐃᓐᓇᕈᒪᓗᖓ ᑕᕝᕙᓂ ᒪᓕᒐᓕᐅᖅᕕᑎᓐᓂ. 
 
ᐅᖃᖅᑎ, ᖁᔭᓐᓇᒦᕈᒪᕗᖓ ᐱᔪᓐᓇᕐᓂᖃᕐᑎᑕᐅᒐᒪ ᑭᒡᒐᑐᕐᓗᖓ ᖁᕐᓗᖅᑑᒥ ᑕᕝᕙᓂ ᒪᓕᒐᓕᐅᕐᕕᒻᒥ. 
ᐱᔪᓐᓇᓚᐅᓐᖏᓚᖓ ᐃᑲᔪᖅᑐᖅᑕᐅᓂᓐᖏᒃᑯᒪ ᐃᓚᓐᓄᑦ ᐊᒻᒪᓗ ᓄᓇᓕᒻᒥᐅᓄᑦ. ᐊᕐᕌᓂᐅᓛᖅᑐ 
ᕖᕝᕗᐊᕆᐅᓕᕐᒥᑉᐸᑦ, ᐃᑲᔪᖅᓱᖅᑕᐅᔪᒪᓛᕆᕗᖓ ᐃᓄᓐᓄᑦ ᖁᕐᓗᖅᑑᒥᐅᓄᑦ ᐃᖅᑲᓇᐃᔭᖃᑎᒌᒍᓐᓇᓂᕐᒥᑦ 
ᓴᓐᖏᓂᖅᓴᒧᑦ ᓯᕗᓂᔅᓴᑎᓐᓄᑦ. 
 
(ᑐᓵᔨᑎᒍᑦ) ᐅᖃᖅᑎ, ᖁᔭᓐᓇᒦᕈᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ ᐅᕙᓃᑦᑐᑦ ᐃᑲᔪᖃᑦᑕᕐᓂᖏᓐᓄᑦ ᑕᕝᕙᓂ 
ᒪᓕᒐᓕᐅᖅᕕᑎᓐᓂ. ᖁᔭᓐᓇᒦᕈᒪᒋᕙᒃᑲ ᐃᓄᐃᑦ ᐃᑲᔪᖅᓱᖃᑦᑕᓚᐅᖅᑐᑦ ᖁᕐᓗᖅᑑᒥᑦ ᐱᓇᓱᐊᕐᓂᕐᒥᑦ 
ᐊᑐᖅᐸᑦᑐᓂᑦ ᐊᐅᓚᔪᓐᓇᕐᓂᖏᓐᓄᑦ ᑭᓱᑐᐃᓐᓇᕐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᕼᐊᕕᐅᔭᖅ. ᑲᑎᒪᔾᔪᑎᒃᓴᖅ 9. ᑭᐅᔾᔪᑏᑦ ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. ᑭᐅᔾᔪᑏᑦ 
ᑲᒥᓯᓇᐅᑉ ᐅᖃᐅᓯᕐᖓᐅᑎᖏᓐᓄᑦ. ᐅᐃᓕᐊᒻᔅ. 
 
ᑭᐅᔾᔪᑎᒃ ᒪᑐᐃᕈᑎᒧᑦ 005-1(6):  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᑭᐅᔪᓐᓇᖅᑎᒃᑲᕕᓐᖓ ᐅᖃᐅᓯᕐᖓᐅᑎᓄᑦ ᓯᕗᓪᓕᖅᐹᒥᒃ 
ᖁᔭᓐᓇᒦᕈᒪᔭᕋ ᑕᐃᒃᑯᐊ ᑭᒡᒐᑐᖅᑕᒃᑲ ᐊᒻᒪ ᐃᓚᒃᑲ ᐅᐃᒐᓗ ᒋᓕᐊᓐ ᖃᐅᔨᒪᔭᐅᔪᖅ ᓂᖓᐅᕌᓗᒃ ᐊᒻᒪᓗ ᐃᕐᓂᕋ 
ᑯᖓᓱᕆᒃᓱᖅ ᐊᒻᒪ ᐸᓂᒐ ᒪᐃ ᐊᒻᒪ ᕗᔪᕐ ᐅᐃᓕᐊᒻᔅ ᖁᔭᓐᓇᒦᕈᒪᔭᒃᑲ ᐃᑲᔪᖅᑐᐃᖃᑦᑕᕐᒪᑕ. 

ᐃᕐᓂᕋ ᖁᖓᓱᕆᒃᓱᖅ ᐊᒻᒪ ᐃᕐᖑᑕᕋ ᓇᓪᓕᒋᔭᒃᑲ. ᖁᔭᓐᓇᒦᒃ, ᐅᖃᖅᑎ. ᑕᒪᓐᓇ ᓯᕗᓪᓕᖅᐹᒥᒃ 
ᒪᓕᒐᓕᐅᖅᑎᐅᔪᑦ ᐃᓱᓕᒃᐸᓪᓕᐊᓕᖅᑎᓪᓗᒋ ᐅᖃᐅᓯᖃᕐᔪᒍᒪᔪᖓ ᐃᓚᖏᓐᓂᒃ ᐊᒃᓱᕈᕐᓇᖅᑐᓂᒃ ᐅᕙᓐᓄᑦ ᐊᒻᒪ 
ᑭᒡᒐᑐᖅᑕᕐᓄᑦ. 
 
ᓯᕗᓪᓕᖅᐹᒥᒃ ᐅᖃᐅᓯᖃᕈᒪᔪᖓ ᓄᓇᓕᓐᓄᕐᓯᕙᓪᓕᐊᕐᓂᕐᒥᒃ ᐃᖅᑲᓇᐃᔭᖑᔪᓂᒃ. ᑕᑲᒪᓐᓇ 
ᐃᒃᐱᒋᔭᐅᓗᐊᕐᒥᓯᒪᒻᒪᑦ ᑕᐃᒪᓐᖓ 1999 ᐊᑐᓕᖅᑎᑕᐅᓇᓱᐊᖅᑐᓂᒃ ᓄᓇᓕᓐᓄᕆᕙᓪᓕᐊᓂᐅᔪᖅ, 
ᐊᑐᓕᖁᔭᐅᓚᐅᖅᑐᖅ ᓄᓇᕗᒻᒥ ᒐᕙᒪᒃᑯᓐᓄᑦ ᐋᖅᑭᒃᓱᐃᔨᐅᓚᐅᖅᑐᓄᑦ. 
 
ᓴᖅᑭᑦᑐᖃᕐᓂᐊᕐᒪᑦ ᐃᖅᑲᓇᐃᔮᖑᓗᑎᒃ ᓄᓇᓕᐅᔪᓂ ᐃᖅᑲᓇᐃᔮᖅᑖᕐᕕᐅᓯᒪᔪᓂ, ᐃᓚᖓᒍ ᑕᒪᓐᓇ 
ᓄᓇᓕᓐᓄᕆᓂᐅᔪᖅ ᐸᕐᓇᑕᐅᓯᒪᑦᑎᐊᖏᓗᐊᓚᐅᕐᒪᑦ ᐊᑐᓕᖅᑎᑕᐅᑦᑎᐊᖏᓗᐊᖅᑐᓂ. ᑕᐃᒪᐃᒃᑲᓗᐊᖅᑎᓪᓗᒍᓕ 
ᑕᒪᓐᓇ ᑕᐃᒪᐃᒃᐳᖅ. 
 
ᐊᑐᓕᖅᑎᑕᐅᒋᐊᕐᓯᒪᔪᑦ ᐊᒻᒪ ᒫᓐᓇᐅᔪᖅ ᑲᒪᒋᔭᕆᐊᖃᓕᖅᑐᑎᒍ ᐊᐅᓚᓂᖃᑦᑎᐊᖁᓪᓗᒍ ᓄᓇᕗᒻᒥᐅᑕᐅᔪᓄᑦ. 
ᐊᑲᐅᓐᖏᓕᐅᕈᑕᐅᔪᕐᓕ ᐅᕙᖓ ᑭᒡᒐᑐᖅᑕᖏᓐᓄᑦ ᓄᓇᓕᓐᓄᕆᓂᐅᔪᖅ ᖃᐅᔨᒪᐃᓐᓇᕈᓐᓇᐸᓐᖏᒪᑕ ᑭᓇᒃᑯᓐᓄᑦ 
ᐅᖃᓂᐊᕐᕆᐊᒃᓴᖅ ᐃᑲᔪᖅᑕᐅᔪᒪ’ᒍᑎᒃ, ᐃᑲᔪᖅᑕᐅᔪᒪᒍᑎᒃ ᒐᕙᒪᒃᑯᓐᓂᑦ ᐊᒻᒪᓗ ᐃᓛᓂᒃᑯᑦ ᐅᖄᓚᐅᑎᒃᑯᑦ 
ᐊᒥᓱᑲᓪᓚᐅᔪᓄᑦ ᐅᖄᓚᐅᑎᓄᑦ ᓄᓇᓕᐅᔪᓂ ᐊᒥᓱᑲᓪᓚᒻᒪᕆᐅᔪᓂ ᐃᑲᔪᖅᑕᐅᔪᓐᓇᕐᓯᓚᐅᓐᖏᓐᓂᕐᒥᓂ. 
 
ᑕᐃᒪᓕᖃᐃ ᑕᒪᒃᑯᐊ ᐱᕈᖅᐸᓪᓕᐊᔾᔪᑎᑐᐃᓐᓇᐅᔪᑦ. ᑕᒪᓐᓇ ᓄᓇᓕᓐᓄᕆᖃᑦᑕᕐᓂᖅ ᐊᖅᑭᒃᓯᒪᓕᕐᒪᑦ ᒐᕙᒪᒃᑯᑦ 
ᖃᐅᔨᒪᑦᑎᐊᕆᐊᖃᓕᖅᐳᑦ ᑕᒪᒃᑯᐊ ᐃᓄᐃᑦ ᖃᐅᔨᒪᑦᑎᐊᕐᓂᐊᕐᒪᑕ ᓇᒧᑦ ᐅᖄᓚᔭᕆᐊᒃᓴᖅ ᐊᔾᔨᒌᖏᑦᑐᓄᑦ 
ᐱᓕᕆᔨᐅᔪᓄᑦ. 
 
ᓯᕗᓕᖅᑎᐅᔪᖅ ᐅᖃᖅᑲᐅᒻᒪᑦ, ᖃᐅᔨᒪᑦᑎᐊᕆᐊᖃᖅᑐᑎᓪᓗ ᑕᒪᒃᑯᐊ ᐃᓄᐃᑦ ᖃᐅᔨᒪᔭᕆᐊᖃᕐᒪᑕ ᓇᒧᑦ 
ᐅᖄᓚᕆᐊᕆᐊᒃᓴᖅ. ᐅᖃᖅᑎ ᓯᕗᓕᖅᑎᐅᔪᖅ ᐅᖃᖃᑦᑕᕐᓯᒪᒻᒪ ᑕᐃᓐᓇ ᑭᖑᓪᓕᖅ ᐃᒃᐱᓗᐊᕐᓂᐊᖅᑕᖓ 
ᐊᔾᔨᒋᐸᓗᓐᓂᐊᕐᒪᒍ ᒥᑭᓂᕐᓴᐅᔪᓄᑦ ᓄᓇᓕᓐᓄ. ᑕᒪᓐᓇ ᐊᒃᓱᐊᓗᒃ ᑐᓴᕆᐊᖓᓂᒃ ᖁᕕᐊᒋᔭᕋ. ᑭᒡᒐᖅᑐᐃᒐᒪ 
ᐱᖓᓱᓂ ᓄᓇᓕᓐᓂ ᒥᑭᔪᓂᒃ ᐃᖅᑲᓇᐃᔮᖅᑖᕐᕕᐅᓯᒪᓐᖏᑦᑐᓂᒃ. 
 
ᑕᐃᒃᑯᐊ ᐃᓄᖏᑦ ᓄᓇᓕᖁᑎᒋᔭᒪ ᐊᓯᖏᓪᓗ ᓄᓇᓕᐅᔪᑦ ᒥᑭᓂᕐᓴᐅᔪᑦ ᓄᓇᕗᒻᒥ ᐊᒃᓱᐊᓗᒃᑕᐅᖅ 
ᖁᕕᐊᖃᑕᐅᓚᐅᕐᓯᒪᒻᒪᑕ ᓄᓇᕗᑖᕐᓂᕐᒥᒃ. ᐱᔨᑦᑎᖅᑕᐅᑦᑎᐊᓂᐊᕐᑐᒋᓚᐅᕐᓯᒪᒻᒪᑕ ᒐᕙᒪᒃᑯᓐᓄᑦ 
ᖃᓐᓂᓐᓂᕐᓴᐅᓗᑎᓪᓗ. ᒐᕙᒪᐅᔪᒥ ᓈᓚᒃᑎᐊᕈᓐᓇᓂᕐᓴᐅᓂᐊᖅᑐᒥᒃ ᐃᓱᒫᓗᒍᑎᒋᔭᖏᓐᓂᒃ ᐱᔪᒪᔭᖏᓐᓂᒃ ᐊᒻᒪ 
ᓄᓇᓕᖏᑕ ᐃᓗᓕᖏᓐᓄᑦ ᐅᖃᖃᑎᖃᕈᓐᓇᕐᓂᕐᓴᐅᓗᑎᒃ ᐅᖃᐅᓯᖏᓐᓂᒃ ᐊᑐᕐᓗᑎᒃ. ᑕᒪᒃᑯᐊ 
ᓱᓕᔾᔪᑕᐅᓂᕋᖅᑕᐅᓯᒪᔪᑦ ᓱᓕ ᓴᖅᑭᖅᓯᒪᓐᖏᒻᒪᑕ ᓄᓇᓕᕋᓛᖑᓂᖅᓴᓂᑦ ᐱᓕᒻᒪᓴᖅᑕᐅᓯᒪᓇᑎᓪᓗ ᓱᓕ. 
 
ᑖᒃᑯᐊ ᓄᓇᓖᑦ ᐊᒥᓱᒃ ᐊᑲᐅᓐᖏᓕᐅᕈᑎᖃᕐᒪᑕ ᒪᑭᒪᒐᓱᐊᕈᑎᔅᓴᖃᓐᖏᓗᐊᕐᓂᕐᒧᑦ. ᒪᒃᑯᑦᑐᐃᑦ 
ᐃᓕᓐᓂᐊᕐᓂᖅᑖᖅᐸᑉᐳᑦ ᐃᖅᑲᓇᐃᔮᔅᓴᓄᑦ ᐊᖏᕐᕋᒥᓐᓂᒃ ᐱᑕᖃᓐᖏᑦᑐᓄᑦ, ᒪᒃᑯᑦᑐᐃᑦ ᐊᐅᓪᓚᖃᑦᑕᖅᑐᑦ 
ᐊᓯᐊᓄᑦ ᐃᖅᑲᓇᐃᔭᕆᐊᖅᑐᑎᒃ ᐊᒻᒪ ᐃᓪᓗᔅᓴᐃᑦ ᐊᒥᒐᓗᐊᕐᓂᖏᑦ ᐊᒻᒪ ᓱᕐᕋᓇᖅᑐᓄᑦ ᐊᔪᓕᖃᑦᑕᖅᑐᑦ 
ᐋᓐᖓᔮᕐᓇᖅᑐᓄᑦ. 
 
ᓯᕗᓕᖅᑎ ᓱᓕ ᐅᕙᑦᑎᓐᓄᑦ ᐅᖃᖅᓯᒪᓐᖏᒻᒪᑦ ᖃᓄᖅ ᐃᓱᒪᒋᔭᖃᕐᒪᖔᖅ ᐊᑲᐅᓐᖏᓕᐅᕈᑎᓄᑦ 
ᓄᓇᓕᕋᓛᖑᓂᖅᓴᓂᒃ. ᐅᖃᐅᑎᔪᓐᓇᑦᑎᐊᖅᐸᕋ ᓯᕗᓕᖅᑎ ᓄᓇᓕᒻᒥᐅᑦ ᑐᓐᖓᓱᑦᑎᑦᑎᒐᔭᕐᒪᑕ ᑐᓴᕐᓂᖅᐸᑦ ᐊᒻᒪ 
ᐃᓚᓕᐅᑎᒐᔭᖅᑐᓂ ᐱᓕᕆᐊᕆᕙᓪᓕᐊᓂᖏᓐᓄᑦ ᐅᖃᐅᓯᐅᕙᓪᓕᐊᑎᓪᓗᒋᑦ ᐱᑕᖃᖁᔭᖏᑦ. ᑕᒪᓐᓇ 
ᑐᐊᕕᐅᔾᔭᐅᒋᐊᖃᕐᒪᑦ, ᑐᓐᖓᓱᑦᑎᑉᐸᕗᑦ ᓯᕗᓕᖅᑎᐅᑉ ᑐᓵᒐᓱᐊᕐᓂᖓ. 
 
(ᑐᓵᔨᑐᒎᖅᑐᖅ) ᐅᖃᐅᓯᖃᒃᑲᓐᓂᕈᒪᕗᖓ ᐃᓪᓗᐃᑦ ᐊᒥᒐᓗᐊᕐᓂᖏᑕ ᒥᔅᓵᓄᑦ. ᓇᓗᓇᓐᖏᑦᑐᑦ ᐊᒥᒐᐃᓐᓇᕐᒪᑕ 
ᐃᓪᓗᔅᓴᐃᑦ, ᑭᓯᐊᓂ ᓯᐊᕐᒪᑎᕐᕕᐅᓯᒪᔪᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓄᓇᓖᑦ ᓄᑖᓂᒃ ᐃᓪᓗᓕᐅᕐᕕᐅᓯᒪᔪᑦ  

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓄᑦ ᐃᑲᔫᑎᖄᕐᔪᔅᓯᒪᒻᒪᑕ ᑕᖅᑲᒃᑯᓄᖓ ᐃᓪᓗᓕᕆᔨᒃᑯᓐᓄᑦ. ᓄᓇᓕᕋᓛᖑᓂᖅᓴᓂᑦ 
ᑕᐃᒪᐃᓐᖏᒻᒪᑕ, ᑕᒪᓐᓇ ᑐᐊᕕᕐᓇᖅᑐᒻᒪᕆᐅᒻᒪᑦ. 
 
ᐃᓄᒋᐊᓗᐊᖅᑐᑦ ᐃᓪᓗᒥᑦ ᓴᖅᑮᒻᒪᑦ ᐊᑲᐅᓐᖏᓕᐅᕈᑎᓂᒃ, ᐋᓐᓂᐊᖅᑖᕐᓇᖅᑐᓂᒃ, ᓂᕿᑦᑎᐊᕙᑐᖃᑦᑕᖏᓐᓂᕐᒥᑦ, 
ᖁᓄᔪᓐᓂᐊᖅᑕᐅᔪᓂᒃ, ᓱᕈᓯᑦ ᐃᓕᓐᓂᐊᕈᑎᒥᓂᒃ ᐱᓕᕆᕕᔅᓴᖃᓐᖏᑦᑐᑦ, ᐃᒻᒪᖃ ᐃᒻᒥᓃᖃᑦᑕᓕᖅᑐᑎᒃ. 
ᒪᒃᑯᑦᑐᐃᑦ ᐊᖏᔪᖅᑳᒃᑯᒥᓐᓂᒃ ᐊᓂᒍᓐᓇᖅᓯᓲᖑᒻᒪᑕ ᐃᓐᓇᕈᕋᐃᒐᒥᒃ ᓇᒻᒥᓂᖅ ᐊᖏᕐᕋᖅᑖᓕᖅᑐᑎᒃ. ᐃᓪᓗᔅᓴᓂᒃ 
ᐊᒥᒐᖅᓴᓗᐊᕐᓂᖅ ᐱᔾᔪᑎᐅᒻᒪᑦ ᐊᒥᓱᓄᑦ ᐊᑲᐅᓐᖏᓕᐅᕈᑎᐅᔪᓄᑦ ᑕᑯᕙᑦᑕᑎᓐᓂᑦ ᓄᓇᕗᒻᒥ. 
 
ᑖᓐᓇ ᒐᕙᒪ ᖃᐅᔨᒋᐊᕆᐊᖃᖅᐳᖅ ᖃᓄᖅ ᐋᖅᑮᑦᑎᐊᕐᓂᖅᓴᐅᔪᓐᓇᕐᒪᖔᖅ ᐊᑲᐅᓐᖏᓕᐅᕈᑎᓂᒃ ᐃᓪᓗᓂᒃ 
ᐊᒥᒐᖅᓴᓗᐊᕐᓂᕐᒧᑦ. ᐅᖃᐅᓯᐅᕋᑖᓚᐅᖅᑐᖅ ᐊᖏᓪᓕᒋᐊᖅᑕᐅᓂᐊᕐᓂᖓ ᒐᕙᒪᑐᖃᒃᑯᓐᓂᒃ 
ᑮᓇᐅᔭᖅᑖᕈᓯᐊᖑᕙᑦᑐᑦ ᑐᓐᖓᓱᑦᑎᑕᐅᑦᑎᐊᓚᐅᖅᐳᖅ ᐱᒋᐊᕈᑎᒡᓴᑦᑎᐊᕙᐅᓪᓗᓂ ᑲᔪᓯᒋᐊᖃᖅᐳᒍᑦ 
ᐊᔭᐅᖅᓯᖃᑦᑕᕐᓗᑕ ᐃᑲᔪᖅᓱᖅᑕᐅᒃᑲᓐᓂᕈᒪᓗᑕ. 
 
ᐅᖃᖅᑏ ᑕᒪᓐᓇ ᐱᔾᔪᑎᒋᓪᓗᒍ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ ᐱᔾᔪᑎᕋᖅᑐᓂᑦ ᐃᓪᓗᓕᕆᓂᕐᒥᑦ 
ᐊᒻᒪ ᓯᐊᕐᒪᑎᕐᕕᐅᓯᒪᔪᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓄᓇᓖᑦ. ᒪᓕᒐᓕᐅᖅᑎᐅᓂᕐᓂᑦ ᑕᑯᖃᑦᑕᖅᓯᒪᕗᖓ 
ᓄᑖᓂᒃ ᐃᓪᓗᓕᐊᓂᒃ ᓯᐊᕐᒪᑎᕐᕕᐅᓯᒪᔪᑦ ᒐᕙᒪᒃᑯᑦ ᐃᖅᑲᓇᐃᔮᖏᓐᓂᑦ ᓄᓇᓕᓐᓂᑦ. ᐃᑉᐱᐊᕐᔪᒻᒥ, ᖃᐅᓱᐃᑦᑐᕐᒥᑦ 
ᐊᒻᒪ ᐊᐅᓱᐃᑦᑐᕐᒥᑦ ᑮᓇᐅᔭᓕᐅᕈᑎᔅᓴᖃᕆᐊᖃᕋᑦᑕ ᓄᑖᓄᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ. ᐊᒥᓱᑦ, 
ᐅᖃᖅᑏ, ᐃᓪᓗᐃᑦ ᓄᓇᓕᕋᓛᖑᓂᖅᓴᓂᒃ ᓱᕋᖅᑎᖅᑐᒻᒪᕆᐅᒻᒪᑕ. 
 
ᑖᓐᓇ ᒐᕙᒪ ᒥᓂᔅᑕᖃᕐᕕᖃᕐᒪᑦ ᓄᓇᑦᓯᐊᕐᒥ ᒐᕙᒪᒃᑯᓐᓂᑦ ᐱᑕᖃᓚᐅᓐᖏᑦᑐᒥᑦ. ᑕᐃᔭᐅᔪᖅ 
ᐃᓕᖅᑯᓯᑐᖃᓕᕆᔨᒃᑯᑦ, ᐅᖃᖅᑏ. ᐱᐅᔪᒻᒪᕆᐅᕗᖅ ᑕᒪᒃᑯᐊ ᐃᓱᒪᒋᔭᐅᔪᑦ ᓴᖅᑭᑕᐅᖃᑦᑕᕐᒪᑕ ᐊᑕᐅᓯᕐᒧᑦ 
ᒥᓂᔅᑕᖃᕐᕕᒻᒧᑦ. 
 
1999-ᒥ ᐃᓄᐃᑦ ᓂᕆᐅᓚᐅᖅᐳᑦ ᑖᓐᓇ ᒥᓂᔅᑕᖃᕐᕕᒃ ᐆᒻᒪᕆᓐᓂᖅᐸᐅᓂᐊᕆᐊᖓ ᐊᒻᒪ ᐱᒻᒪᕆᐅᓂᖅᐸᐅᓗᓂ 
ᒥᓂᔅᑕᖃᕐᕕᓐᓂᑦ ᓄᑖᕐᒥᑦ ᒐᕙᒪᒥᑦ. ᑕᐃᒪᐃᓕᖓᓚᐅᓐᖏᒪᓪᓕ ᐅᖃᖅᑏ. 
 
ᓂᕆᐅᓐᓂᖃᓚᐅᖅᐳᓪᓕ ᐃᓕᖅᑯᓯᑐᖃᓕᕆᔨᒃᑯᓐᓂᑦ ᐃᓄᐃᑦ ᐊᖏᔪᖅᑲᐅᑎᐅᓂᖅᓴᐃᑦ ᑕᕝᕙᓂ ᒥᓂᔅᑕᖃᕐᕕᒻᒥ 
ᐅᖃᕈᓐᓇᕆᐊᖓ ᐃᓄᑦᑎᑐᑦ. ᐃᓕᑕᖅᓯᕗᖓ ᑖᓐᓇ ᑭᒃᑯᑐᐃᓐᓇᕐᓄᑦ ᒐᕙᒪᐅᒻᒪᑦ ᑭᓯᐊᓂ ᐃᓕᑕᖅᓯᒋᕗᖓ 85-
ᐳᓴ ᐃᓅᒻᒪᑕ ᓄᓇᕗᒻᒥᐅᑦ. 
 
ᑖᓐᓇ ᒥᓂᔅᑕᖃᕐᕕᒃ ᓴᐳᔾᔨᓂᐊᖅᐸᑦ ᐃᓄᐃᑦ ᐃᓕᖅᑯᓯᑐᖃᖓᓐᓂᑦ, ᐃᓄᑕᖃᒃᑲᓐᓂᕆᐊᖃᕋᑦᑕ ᑕᕝᕙᓂ 
ᒥᓂᔅᑕᖃᕐᕕᒻᒥ ᑖᒃᑯᐊ ᐃᓕᖅᑯᓯᑐᖃᖓᓐᓂᑦ ᐅᖃᕈᓐᓇᕐᓗᓂᓗ ᐃᓄᑦᑐᑐᑦ. 
 
ᐃᓕᖅᑯᓯᑐᖃᓕᕆᔨᒃᑯᑦ ᒥᑭᓂᖅᐹᖑᓕᖅᓯᒪᒻᒪᑦ ᒥᓂᔅᑕᖃᕐᕕᓐᓂᑦ ᖃᑦᑏᓐᓇᐅᓂᖅᐹᓂᒃ ᑮᓇᐅᔭᖃᖅᑐᓂ. ᑕᐃᒫᒃ 
ᓂᕆᐅᓚᐅᓐᖏᓇᑦᑐ 1999-ᒥ, ᐅᖃᖅᑏ. ᑕᑯᓐᓇᓚᐅᕋᑦᑎᒃᑯ ᑖᓐᓇ ᒥᓂᔅᑕᖃᕐᕕᒃ ᐱᒃᑲᐅᓂᖅᐸᐅᓂᐊᕆᐊᖓ 
ᐃᓕᖅᑯᓯᑐᖃᕐᒥᑦ ᑕᑯᓐᓇᒐᖃᓗᐊᕐᓗᓂ ᖃᓄᖅ ᑖᓐᓇ ᒐᕙᒪ ᐊᐅᓚᓂᖃᖅᑐᔅᓴᐅᒻᒪᖔᖅ. 
 
ᐅᖃᕈᒪᒻᒥᔪᖓ ᕿᒥᕐᕈᓂᖃᐃᓐᓇᕆᐊᖃᕆᐊᒥᒃ ᐱᒻᒪᕆᐅᒻᒪᑦ. ᐃᓛᓐᓂᒃᑯᑦ ᐃᓱᒪᖃᑦᑕᖅᓯᒪᒐᒪ ᒥᓂᔅᑕᐃᑦ 
ᐱᓕᕆᐊᕆᒋᐊᓕᖏᑦ ᐃᕗᔭᐅᓗᐊᖃᑦᑕᖅᓯᒪᒻᒪᑕ ᐊᒻᒪ ᑕᐃᒪᐃᒍᒪᑦᑕᓕᕆᐊᓐᖑᐊᕋᓗᐊᖑᔮᕐᑐᒥᒃ 
ᐱᕕᖃᕐᑎᖏᒻᒪᕆᑦᓱᒋᑦ ᒥᓂᔅᑕᐃᑦ ᐊᔪᕆᕝᕕᖃᕐᓂᕐᒥᒃ ᐱᓕᕆᐊᑦᓴᕆᒋᐊᓕᖏᓐᓄᑦ. 
 
ᐱᓕᕆᕕᖓ ᐃᓕᖅᖃᓯᓕᕆᔩᑦ ᐅᖃᐅᓯᓕᕆᔩᑦ ᐃᓄᑐᖃᓕᕆᔩᑦ ᐅᕕᒃᑲᓕᕆᔩᓪᓗ ᐆᑦᑑᑎᒋᓗᒍ 
ᑕᓪᓕᒪᐃᓐᓇᐅᖏᒻᒪᕆᑦᑐᓂᒃ ᒥᓂᔅᑕᖃᖅᓯᒪᔪᖅ ᐱᖓᓱᓂᓪᓗ ᑐᖓᓕᖏᓐᓂᒃ. ᑕᐃᒪ ᐱᓕᕆᕕᕗᑦ 
ᓂᕆᐅᒋᓂᐊᕈᑦᑎᒍ ᐃᖅᑲᓇᐃᔭᑦᓯᐊᕐᓂᐊᕆᐊᖏᑦ ᑕᐃᒪ ᓇᖏᕐᕕᓕᐅᕆᐊᖃᕐᐸᕗᑦ ᓯᑎᔪᒥᒃ. 

ᑕᐃᒪᑦᑕᐅᖅ ᖃᕿᐊᕐᑕᐅᒐᔪᒻᒥᔪᖅ ᓈᒻᒪᒋᔭᐅᑦᓯᐊᕋᓂ ᐃᓄᓐᓂᒃ ᖃᐅᔨᒋᐊᕐᕕᖃᕐᓂᖅ ᓄᑖᓂᒃ ᒪᓕᒐᖃᕐᓂᕐᒧᑦ 
ᓄᓇᕗᒻᒥ, ᐱᓗᐊᕐᑐᒥᒃ ᐆᒪᔪᓕᕆᓂᕐᒧᑦ ᒪᓕᒐᖅ ᐃᓕᓐᓂᐊᕐᑐᓕᕆᓂᕐᒧᓪᓗ ᒪᓕᒐᖅ. ᓂᐱᓕᐅᖅᑕᐅᒍᒪᔪᖓ 
ᐅᖃᖅᑎᓪᓗᖓ ᓱᓕᔪᕐᓴᕆᐊᒪ ᐅᓇ ᒐᕙᒪ ᐃᓚᖓᒍᑦ ᐃᓘᓐᓇᐃᒎᓐᖏᑦᑐᖅ ᖃᐅᔨᒋᐊᕐᕕᖃᑦᓯᐊᖃᑦᑕᖅᓯᒪᔪᖅ 
ᐃᓄᓐᓂᒃ. 
 
ᐃᓄᐃᑦᑕᐅᖅ ᐱᓕᕆᐊᑦᓴᖃᕐᒪᑕ ᑕᒪᒃᑯᓂᖓ, ᐅᖃᐅᑎᒋᔪᓐᓇᕐᓗᖏᑦ ᐃᓱᒫᓘᑏᑦ ᓄᓇᓕᓐᓂ ᐊᒻᒪ ᓇᓗᓇᐃᕐᑐᓂᒃ 
ᐅᖃᐅᓯᑦᓴᓕᐅᕐᓗᒍ ᒐᕙᒪ ᑕᒪᒃᑯᓄᓐᖓᖓᔪᓂᒃ ᐊᓚᒃᑲᕋᐃᑉᐸᑕ. ᖃᐅᔨᒋᐊᕐᕕᖃᕐᓂᖅ ᒪᑐᓯᒪᑦᓱᓂ ᐊᑭᑐᔪᒥᒃ 
ᐃᖏᕐᕋᓂᖃᕐᒪᑦ ᓄᓇᐸᐅᔭᕐᒥ ᐊᖏᔪᒥ ᓄᓇᕗᒻᒥ ᐊᒻᒪ ᐃᖏᕐᕋᐃᓐᓇᕈᓐᓇᕋᓂ ᐃᓱᖃᓐᖏᑦᑐᒧᑦ. 
 
ᐅᖃᖅᑏ, ᐱᓪᓗᒍ ᓯᕗᓕᕐᓂᖅ, ᐃᓱᒪᔪᖓ ᒐᕙᒪᕗᑦ ᑕᐃᒪᓐᖓᓕᒫᖅ ᐱᓕᕆᐊᖃᑦᓯᐊᓲᖑᓐᖏᒋᐊᖓ ᐱᔭᕆᐊᑐᔪᓂ 
ᐋᖅᑭᑦᓱᕆᐊᓕᓐᓂᒃ, ᐅᓇ ᐆᑦᑑᑎᒋᓗᒍ ᒐᕙᒪᒃᑯᑦ ᐅᓇᒻᒥᐊᖃᕈᓐᓇᓚᐅᕐᑐᑦ ᐋᑐᕚᒥᑦ ᐱᔾᔪᑎᒋᓪᓗᒍ ᖁᑭᐅᓯᕆᓂᖅ 
ᐊᒻᒪ ᐃᖃᓗᐃᑦ ᑭᓪᓛᓕᑦᑕᐅᓂᖏᓐᓄᑦ. 
 
ᑭᓯᐊᓂᓕ, ᐱᕙᓪᓕᐊᔪᖃᓕᕋᐃᒻᒪᑦ ᐃᑯᓪᓚᐅᒥᒋᐊᕆᔪᒪᓂᕐᒥᒃ ᓱᐴᕐᑐᒐᐃᑦ ᒪᓕᒐᖏᓐᓂᒃ ᐊᒻᒪᓗ 
ᑲᑎᑎᑦᓯᖃᑦᑕᕈᒪᓕᕐᒪᑕ ᐊᖑᑕᐅᖃᑎᒌᓂᒃ ᐊᖕᕐᓇᐅᖃᑎᒌᓂᓪᓗ ᒐᕙᒪᕗᑦ ᐅᑯᑐᐃᓐᓇᖅᑐᖅ ᐊᒻᒪ 
ᐅᖃᕈᑎᒋᓐᖏᑦᓱᒋᑦ ᐊᒥᓱᐊᓗᐃᑦ ᐃᓄᐃᑦ ᐊᖏᖃᑎᖃᓐᖏᑦᑐᑦ ᑕᒪᒃᑯᓂᖓ ᐅᖃᖅᑏ. 
 
ᐅᖃᐅᔾᔭᐅᒐᔪᑦᑐᒍᑦ ᒐᕙᒪᑦᑕ ᐊᒡᒐᖏ ᕿᓚᑦᓯᒪᒻᒪᑕ ᐱᓪᓗᒍ ᒪᓕᒐᖅ ᓱᕕᒋᔪᓐᓇᖏᓐᓇᒥᐅᒃ. ᑭᓯᐊᓂ ᑕᒪᓐᓇ 
ᓄᖅᑲᖓᑎᑦᓯᒋᐊᖃᓐᖏᑦᑐᖅ ᓂᐱᑦᑎᓐᓂᒃ ᐃᓱᒪᓕᑐᐊᕈᑦᑕ ᑕᒻᒪᖅᓯᒪᔪᖅᑕᖃᓕᕆᐊᖓ. 
 
(ᑐᓵᔨ ᐱᒋᐊᕐᐳᖅ) ᓄᖅᑲᕈᑎᒋᔪᒪᔭᕋ ᐅᖃᕐᓗᒍ ᐅᖃᖅᑏ ᐃᓚᖏᑦ ᑭᓐᖒᒫᕆᔭᒋᑦ ᐃᓚᒌᑦ. ᐃᓱᒪᔪᖓ 
ᐋᓐᓂᐊᖃᕐᓇᖏᑦᑐᓕᕆᔩᑦ ᐃᓄᓕᕆᔩᓪᓗ ᑲᑎᒪᐃᓐᓇᕐᓂᐊᑐᐊᕐᐸᑎᒃ ᐃᓄᐃᑦ ᐃᒻᒥᓐᓄᑦ ᐊᑲᐃᓪᓕᐅᕈᑎᖏᑦ 
ᓄᓇᓕᑦᑎᓐᓂ ᑐᓴᕐᑕᐅᓚᐅᖅᓯᒪᔾᔮᖏᑦᑐᑦ. 
 
ᐱᓇᓱᐊᕐᑕᖏᑦ ᐋᓐᓂᐊᖃᕐᓇᖏᑦᑐᓕᕆᔩᑦ ᐊᖏᔪᐊᓘᒻᒪᑕ ᑕᑯᑦᓴᓪᓚᕆᐊᓘᑦᓱᑎᓪᓗ, ᑕᐃᒪ ᑐᑭᓯᓐᓇᖅᑯᖅ 
ᐋᓐᓂᐊᕋᖃᕐᓇᖏᑦᑐᓕᕆᓂᖅ ᐃᑉᐱᒋᔭᐅᓂᖅᓴᐅᒋᐊᖓ, ᐃᖅᑲᓇᐃᔭᐅᑎᒐᓚᖏᑦ. ᑭᓯᐊᓂ ᑭᓐᖒᒫᕆᔭᖏᑦ 
ᐃᓄᓕᕆᔩᓐᓂᐊᕐᓂᑦᑕ ᑕᐃᒫᑦᓴᐃᓐᓇᖅ ᐱᒻᒪᕆᐅᒻᒥᔪᑦ. 
 
ᑕᑯᔪᒪᔪᖓ ᐱᓕᕆᐊᓂᒃ ᕿᒥᕐᕈᓂᕐᓂᒃ ᐱᓪᓗᒋᒃ ᐋᓐᓂᐊᖃᕐᓇᖏᑦᑐᓕᕆᓂᖅ ᐃᓄᓕᕆᓂᕐᓗ ᐊᒻᒪ ᐊᕕᑦᑕᐅᓗᑎᒃ 
ᒪᕐᕈᕈᕐᓗᑎᒃ ᐱᓕᕆᕖᒃ ᑕᐃᒫᒃ ᐃᓄᓕᕆᓂᖅ ᑕᑯᕐᕚᓚᑦᑕᐅᒍᓐᓇᕋᔭᕐᑐᖅ ᐃᖅᑲᓇᐃᔭᐅᑎᑕᕐᓗᑎᓪᓗ 
ᐱᒋᐊᓕᓪᓚᕆᒻᒥᓐᓂᒃ. 
 
ᐅᖃᖅᑏ ᐃᓚᒌᑦ ᐊᓐᓂᖅᑎᕆᐅᑎᖃᑦᑕᓕᕐᐸᓐᓕᐊᔪᑦ. ᑲᑉᐱᐊᓇᕐᑐᑦ ᐱᕋᔭᓐᓃᑦ ᐊᒥᓱᓐᖑᖅᓯᒪᔪᖅ ᓄᓇᕗᒻᒥ. 
ᐱᐊᕋᐃᑦ ᐱᑦᓯᐊᕐᑕᐅᖏᑦᑐᑦ. ᐋᖓᔮᕐᓇᖅᑐᑐᖅᑐᑦ ᐃᒥᐊᓗᑦᑐᓪᓗ ᐊᒥᓱᓐᖑᐸᓪᓕᕐᑐᑦ. 
ᑎᒥᖃᑦᓯᐊᓂᕐᒧᑦ ᐃᓕᓐᐊᕋᑦᓴᑕᖃᑦᓯᐊᖏᑦᑐᖅ. ᐅᖃᕈᒪᔪᖓ ᐃᓄᓕᕆᓂᕐᓄᑦ ᑭᓐᖒᒫᕆᔭᕗᑦ ᓄᓇᓕᑦᑎᓐᓂ 
ᐱᑦᓯᐊᕐᑕᐅᓂᖅᓴᐅᑉᐸᑕ ᐋᓐᓂᐊᖃᕐᓇᖏᑦᑐᓕᕆᔩᑦ ᖃᐅᔨᑐᐃᓐᓇᕆᐊᓖᑦ ᐊᑭᑭᓪᓕᒋᐊᖅᓯᒪᒻᒪᑕ ᐱᔾᔪᑎᒋᓪᓗᒍ 
ᓄᓇᕗᑦ ᖃᓄᐃᓐᖏᑦᑎᐊᕐᓂᖅᓴᐅᓕᕐᒪᑦ. (ᑐᑭᓯᓕᐅᖅᓯᒪᔪᖅᑕᖃᓐᖏᑦᑐᖅ?) 
 
(ᑐᓵᔨᑐᒎᕈᓐᓃᖅᑐᖅ) ᐅᖃᖅᑏ, ᓂᕈᐊᖅᑕᐅᓯᒪᒐᑦᑕ ᐊᑕᐅᓯᐊᖏᓐᓇᖅ ᐃᓄᓐᓄᑦ ᓄᓇᑦᑎᓐᓂᑦ, ᑕᒪᓐᓇ 
ᐳᐃᒍᖅᑕᔅᓴᕆᓐᖏᓚᓇᓄᑦ ᑕᑯᓐᓇᕆᐊᖃᖅᑐᑎᒃᑯᓗ ᓂᕈᐊᖅᑎᒋᔭᕗᑦ ᐊᒻᒪ ᐱᑕᖃᖁᔭᖏᑦ ᓄᓇᕗᑦ 
ᖃᓄᐃᓐᖏᑦᑎᐊᓕᒃᑲᓐᓂᖁᓪᓗᒍ ᐃᓅᓯᒃᑯᑦ ᒫᓐᓇᐅᔪᒥᑦ ᐱᐅᓯᒋᐊᖁᓪᓗᒍ. 
 
(ᑐᓵᔨᑐᒎᖅᑐᖅ) ᖁᔭᓐᓇᒦᒃ, ᐅᖃᖅᑏ ᐊᒻᒪ ᖁᔭᓐᓇᒦᒃ ᒪᓕᒐᓕᐅᖅᑎᐅᖃᑎᒃᑲ ᑐᓵᔭᐅᑲᐃᓐᓇᕋᒪ ᖁᔭᓐᓇᒦᒃ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐅᐃᓕᐊᒻᔅ. ᑲᒪᑎᔾᔪᑎᔅᓴᖅ 9. ᑭᐅᔾᔪᑏᑦ ᒪᑐᐃᖅᓯᓂᕐᒧᑦ ᐅᖃᐅᓯᐅᖅᑲᐅᔪᓄᑦ. 
ᑲᒪᑎᔾᔪᑎᔅᓴᖅ 10. ᐊᑎᓕᐅᖅᑕᐅᑎᑦᑎᓃᑦ. ᑲᑎᒪᔾᔪᑎᔅᓴᖅ 11. ᐅᓂᒃᑳᓕᐊᖏᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐊᒻᒪ 
ᑲᑎᒪᔨᕋᓛᖑᑲᐃᓐᓇᖅᑐᑦ. ᐅᓂᒃᑳᓕᐊᖏᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐊᒻᒪ ᑲᑎᒪᔨᕋᓛᖑᑲᐃᓐᓇᖅᑐᑦ. 
ᑲᑎᒪᔾᔪᑎᔅᓴᖅ 12. ᐅᓂᒃᑳᓕᐊᖏᑦ ᑲᑎᒪᔨᕋᓛ ᕿᒥᕐᕈᓖᑦ ᒪᓕᒐᔅᓴᕐᓂᒃ. ᐃᒃᑲᕐᕆᐊᓗᒃ. 
 
ᑲᑎᒪᔾᔪᑎᔅᓴᖅ 12: ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᒥᕐᕈᔩᑦ ᒪᓕᒐᔅᓴᕐᓂᒃ 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᓕᐊᖓᑦ 25–1(6): ᒪᓕᒐᔅᓴᖅ 53 - ᐲᖅᑕᐅᖁᓪᓗᒋᑦ ᐱᖁᑏᑦ ᐊᒻᒪ ᐊᑭᓕᔅᓴᐃᑦ 

ᒪᓕᖓᖅ, 2003-2004 ᑲᑎᒪᔨᕋᓛᑐᐃᓐᓇᕐᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᕈᒪᕗᖓ ᒪᓕᒐᔅᓴᖅ 53-ᒥᑦ ᐲᖅᑕᐅᖁᓪᓗᒋᑦ 
ᐱᖁᑏᑦ ᐊᒻᒪ ᐊᑭᓕᔅᓴᐃᑦ ᒪᓕᒐᖅ 2003-2004 ᕿᒥᕐᕈᔭᐅᓯᒪᒻᒪᑦ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᒐᕙᒪᒃᑯᑦ 
ᐊᐅᓚᑕᖏᓐᓄᑦ ᐊᒻᒪ ᐱᔨᑦᓯᕐᓂᖏᓐᓄᑦ ᐊᒻᒪ ᒪᓕᒐᔅᓴᖅ ᐃᓱᒪᔅᓴᖅᓯᐅᕈᑕᐅᓂᐊᕐᓗᓂ ᐊᑐᐃᓐᓇᐅᓕᕐᒪᑦ 
ᑲᑎᒪᔨᕋᓛᑐᐃᓐᓇᕐᓄᑦ. 
 
ᐅᖃᖅᑏ, ᐊᐱᕆᕗᖓ ᐊᖏᖅᑕᐅᔪᒪᓪᓗᖓ ᐲᖅᑕᐅᖁᓪᓗᒍ ᒪᓕᒐᖅ 68 (5) ᒪᓕᒐᔅᓴᖅ 53 ᑐᓂᔭᐅᖁᓪᓗᒍ 
ᑲᑎᒪᔨᕋᓛᑐᐃᓐᓇᕐᓄᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᕆᔪᖃᖅᐳᖅ ᐲᖅᑕᐅᖁᔨᓪᓗᓂ ᒪᓕᒐᔅᓴᖅ 68 (5) ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐃᓂᒃᑳᖁᓪᓗᒋᑦ 
ᒪᓕᒐᔅᓴᖅ 53 ᑐᓂᔭᐅᑦᑕᐅᑎᒋᐅᓪᓗᒍ ᑲᑎᒪᔨᕋᓛᑐᐃᓐᓇᕐᓄᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᓚᖅ. ᒪᓕᒐᔅᓴᖅ 
53 ᑐᓂᔭᐅᕗᖅ ᑲᑎᒪᔨᕋᓛᑐᐃᓐᓇᕐᓄᑦ ᐅᓪᓗᒥ. ᑲᑎᒪᔾᔪᑎᔅᓴᖅ 12. ᐅᓂᒃᑳᓕᐊᖏᑦ ᑲᑎᒪᔨᕋᓛᑦ ᕿᓂᕐᕈᓂᕐᒧᑦ 
ᒪᓕᖓᔅᓴᕐᓂᑦ. ᐃᒃᑲᕐᕆᐊᓗᒃ.  
 
ᑲᑎᒪᔨᕋᓛᑦ ᐅᓂᒃᑳᓕᐊᖓᑦ 26–1(6): ᒪᓕᒐᔅᓴᖅ 54- ᒪᓕᒐᖅ ᐊᓯᔾᔩᓂᕐᒧᑦ ᐊᑐᐃᓐᓇᐅᑎᑕᐅᔪᓄᑦ 

ᑐᑭᓯᒋᐊᕈᑎᔅᓴᓄᑦ ᒪᓕᒐᖅ 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑲᕈᒪᕗᖓ ᒪᓕᒐᔅᓴᖅ 54-ᒥᑦ ᒪᓕᒐᖅ 
ᐊᓯᔾᔨᖅᑕᐅᖁᓪᓗᒍ ᐊᑐᐃᓐᓇᐅᕕᐅᓂᖅ ᑐᑭᓯᒋᐊᕈᑎᔅᓴᓂᒃ ᐊᒻᒪ ᑲᓐᖑᓇᖅᑐᓕᕆᓂᕐᓄᑦ ᒪᓕᒐᖅ 
ᐊᓯᔾᔨᖅᑕᐅᖁᓪᓗᒍ ᐱᓕᕆᐊᖑᓂᖓ ᕿᒥᕐᕈᔭᐅᓯᒪᓪᓗᓂ ᑲᑎᒪᔨᕋᓛᖑᐃᓐᓇᕐᓂᐊᖅᑐᓄᑦ ᒐᕙᒪᒃᑯᑦ 
ᐊᐅᓚᑕᖏᓐᓄᑦ ᐊᒻᒪ ᐱᔨᑦᓯᕐᓂᕐᖏᓐᓄᑦ ᒪᓕᒐᔅᓴᖅ ᐃᓱᒪᔅᓴᖅᓯᐅᕈᑕᐅᒌᖅᓯᒪᒻᒪᑦ ᑲᑎᒪᔨᕋᓛᑐᐃᓐᓇᕐᓄᑦ. 
 
ᐊᒻᒪᓗ ᐅᖃᖅᑏ, ᐊᖏᖅᑕᐅᔪᒪᕗᖓ ᐲᖅᑕᐅᖁᓪᓗᒍ ᒪᓕᒐᖅ 68 (5) ᐊᒻᒪ ᒪᓕᒐᔅᓴᖅ 54 ᑐᓂᔭᐅᖁᓪᓗᒍ 
ᑲᑎᒪᔨᕋᓛᑐᐃᓐᓇᕐᓄᑦ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᐱᕆᔪᖃᖅᐳᖅ ᐲᖅᑕᐅᖁᔨᔪᒥᑦ 68 (5) ᑲᑎᒪᔨᕋᓛᖑᐃᓐᓇᕐᓂᐊᖅᑐᑦ ᐅᓂᒃᑳᕈᓐᓇᖁᓪᓗᒋᑦ ᒪᓕᒐᖅ 
54-ᒥᑦ ᑐᓂᔭᐅᑦᑕᐅᑎᒋᖁᓪᓗᒍ ᑲᑎᒪᔨᕋᓛᑐᐃᓐᓇᕐᓄᑦ. ᐋᒡᒑᖅᑐᖃᖅᐹ? ᐋᒡᒑᖅᑐᖃᓐᖏᓚᖅ. ᒪᓕᒐᔅᓴᖅ 54 
ᑐᓂᔭᐅᕗᖅ ᑲᑎᒪᔨᕋᓛᑐᐃᓐᓇᕐᓄᑦ ᐅᓪᓗᒥ. 
 
ᑲᑎᒪᔾᔪᑎᔅᓴᖅ 12. ᐅᓂᒃᑳᕐᓂᖏᑦ ᑲᑎᒪᔨᕋᓛᑦ ᕿᒥᕐᕈᓂᕐᒧᑦ ᒪᓕᒐᔅᓴᕐᓂᑦ. ᑲᑎᒪᔾᔪᑎᔅᓴᖅ 13. ᐅᖃᓕᒫᕐᓂᖅ 
ᑎᑎᖅᑲᓂᒃ. ᐅᖃᓕᒫᕐᓂᖅ ᑎᑎᖅᑲᓂᒃ. ᐊᓇᕈᐊᖅ. 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 166–1(6): ᑐᖁᔪᖃᖅᑎᓪᓗᒍ ᖃᐅᔨᓴᕐᓂᖅ ᖃᓄᐃᓕᐅᖃᑦᑕᖅᓯᒪᓂᖏᓐᓂᑦ ᕌᓪᕝ 

ᕆᑦᓯᒧᑦ 
 
ᐊᓇᕈᐊᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᒫᓐᓇᒫᖅ ᐃᓅᔪᓐᓃᖅᑐᖃᕋᑖᓚᐅᕐᒪᑦ ᐋᑐᕚᒥ, ᕌᓪᕝ ᕆᑦᓯ. 
ᐱᔨᑦᓯᖅᓯᒪᔪᒻᒪᕆᐅᕗᖅ ᐃᓕᓐᓂᐊᖅᑐᓕᕆᓂᕐᒥᑦ ᐃᓄᓐᓄᑦ, ᑲᒥᓴᓇᕗᑦ ᖃᐅᔨᓴᕈᓐᓇᓚᐅᕐᒪᑦ ᑐᖁᖓᔪᓂᒃ 
ᖃᐅᔨᓴᖅᑐᓂ ᖃᓄᑎᒋ ᐃᑲᔫᑎᖃᖅᓯᒪᒻᒪᖔᖅ ᐅᑭᐅᖅᑕᖅᑐᒥ ᐃᓕᓐᓂᐊᖅᑐᓕᕆᓂᒃᑯᑦ. 
 
ᑖᓐᓇ ᐃᓄᑦᑎᑑᓕᖅᑎᑕᐅᖁᕙᕋ ᑐᖁᖓᔪᓂᒃ ᖃᐅᔨᓴᕐᓂᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᓕᒫᕐᓂᖅ ᑎᑎᖅᑲᓂᒃ. ᐊᖓᔪᖅᑳ ᑲᑦᑐᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 167–1(6): ᐃᑭᑦᑕᐃᓕᑎᑦᑎᓂᖅ ᖃᑦᑎᕆᔨᒃᑯᑎᒍᑦ 
 
ᐊᖓᔪᖅᑳ ᐲᑕ ᑲᑦᑐᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᐅᖃᓕᒫᕈᒪᓪᓗᖓ 
ᐃᑭᑦᑕᐃᓕᔪᓕᕆᓂᕐᒧᑦ ᐅᖃᓕᒫᒐᕋᓛᕐᒥᑦ ᐊᑐᓕᖅᑎᑕᐅᓯᒪᔪᒥᒃ ᐊᑐᖅᑕᐅᖃᑦᑕᕐᓂᐊᖅᑐᒥᑦ ᑕᖅᑲᒃᑯᓄᖓ. ᑖᓐᓇ 
ᐅᖃᓕᒫᒐᕋᓛᖅ ᐊᑐᖅᑕᐅᔪᓐᓇᕐᓂᐊᕆᕗᖅ ᐅᕙᖓ ᐊᖏᔪᖅᑲᐅᑎᖏᓐᓄᑦ ᖃᐅᔨᒪᒋᐊᖁᓪᓗᒍ ᓄᓇᕗᒻᒥ 
ᒐᕙᒪᒃᑯᓐᓄᑦ ᓇᒻᒥᓂᖁᑎᒋᔭᐅᔪᑦ ᐊᒻᒪ ᐊᑐᖅᑐᐊᖅᑕᐅᔪᑦ ᐃᓪᓗᐃᑦ ᐅᓗᕆᐊᓇᖅᑐᒦᖁᓇᒋᑦ. 
 
ᑕᒪᓐᓇ ᑐᓴᖅᑕᐅᓯᒪᔪᒻᒪᕆᐳᒻᒪᑦ, ᒥᓂᔅᑕᐃᑦ ᐃᓱᒪᓕᐅᓚᐅᖅᐳᑦ ᐊᑐᐃᓐᓇᕈᖅᑎᑦᑎᔪᒪᓪᓗᑎᒃ ᑕᒪᑐᒥᖓ 
ᐅᖃᓕᒫᒐᕋᓛᕐᒥᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: 13-ᒧᑦ. ᓴᖅᑭᖅᑕᐅᓂᖏᑦ ᐸᐃᑉᐹᖁᑏᑦ. ᓴᖅᑭᑦᑕᐅᓂᖏᑦ ᐸᐃᑉᐹᖁᑎ. ᐊᖓᔪᖅᑳ ᕿᓚᕝᕙᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 168-1(6): ᐆᒪᔪᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᑦ ᓄᓇᕗᒻᒥ 
 
ᐊᖏᔪᖅᑳᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐅᖃᖅᑏ. ᓴᖅᑭᕈᒪᔭᕋ ᑎᑎᖅᑲᖅ ᐆᒪᔪᓕᕆᓂᕐᒧᑦ ᐋᖅᑭᓱᖅᑕᐅᓯᒪᔪᖅ 
ᓄᓇᕗᒻᒥ ᐃᓅᓯᕐᒧᑦ ᒪᑭᒪᐅᑎᓄᓪᓗ ᐃᓕᖓᔪᖅ ᐊᕙᑎᓕᕆᓂᕐᒧᓪᓗ ᐋᖅᑭᑦᑕᐅᖁᓪᓗᒍ ᐱᕙᓪᓕᐊᔾᔪᑎᑦᓴᐅᓗᓂ. 
ᖁᔭᓐᓇᒦᒃ. 
 
ᐅᖃᖅᑏ: ᖁᔭᓐᓇᒦᒃ ᕿᓚᕝᕙᖅ. 13-ᒧᑦ. ᓴᖅᑭᖅᑕᐅᓂᖏᑦ ᑎᑎᖅᑲᑦ. ᓯᕗᓕᖅᑎ. 
 
ᓴᖅᑭᑕᐅᔪᖅ ᑎᑎᖅᑲᒃ 169-1(6): ᓄᓇᕗᒻᒥ ᒪᓕᒐᕐᓂᒃ ᕿᒥᕐᕈᔩᑦ ᐊᐃᑉᐹᓂ ᐅᓂᒃᑳᓕᐊᖏᑦ ᓯᕗᓕᖅᑎᒧᑦ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᓴᖅᑭᖅᑎᒍᒪᔭᕋ ᐸᐃᑉᐹᖁᑦ ᒪᓕᒐᕐᓂᒃ ᕿᒥᕐᕈᔩᑦ 
ᓄᓇᕗᒻᒥ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ. ᖃᐃᑕᐅᓚᐅᖅᑐᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓴᖅᑭᖅᑕᐅᓂᖏᑦ ᐸᐃᑉᐹᑎᒍᑦ. 13-ᒧᑦ. ᐊᖓᔪᖅᑳ ᑕᒻᓴᓐ. 
 
ᓴᖅᑭᑕᐅᔪᖅ ᑎᑎᖅᑲᒃ 170-1(6): ᓄᓇᕗᑦ ᒐᕙᒪᖓᑕ ᐃᓕᓐᓂᐊᕐᓂᓕᕆᔨᒃᑯᑎᒍᑦ ᐃᓕᓐᓂᐊᖅᑏᑦ 

ᐃᑲᔪᖅᑕᐅᔾᔪᑎᒋᒍᓐᓇᖅᑕᖏᑦ ᐊᑭᓕᑦᓴᖅᑖᕆᑲᐃᓐᓇᕈᓐᓇᖅᑕᖏᑦ ᐊᑐᒃᑲᓐᓂᕈᓐᓇᖅᑐᑦ ᑮᓇᐅᔭᑦ 
ᐊᑐᖅᑐᑦᓴᑦ 

 
ᐊᖏᔪᖅᑳᖅ ᑖᒻᓴᓐ (ᑐᓵᔨᒃᑯᑦ): ᐊᓱᐊᐱᒃ. ᐅᖃᖅᑏ ᑮᓇᐅᔭᑎᒍᑦ ᐃᑲᔫᓯᐊᖃᑦᑕᖅᑐᓄᑦ ᐅᓂᒃᑳᓕᐊᑦ. 
ᐅᓂᒃᑳᕆᔪᒪᔭᕋ ᒫᑦᓯ 31, 2000-ᒥᓂᒃ ᒫᑦᓯ 31, 2001-ᒧᓄᑦ ᒫᑦᓯ 31, 2002-ᓗ. ᐊᕐᕋᒍᑕᒫᖅᓯᐅᑎ 
ᐃᓕᓐᓂᐊᖅᑏᑦ ᐃᑲᔪᖅᑕᐅᔾᔪᑎᕙᑦᑕᖏᓐᓄᑦ ᐅᓂᒃᑳᓕᐊᑦ. ᖁᔭᓐᓇᒥᒃ ᐅᖃᖅᑏ. 

ᐅᖃᖅᑎ: ᓴᖅᑭᖅᑕᐅᔪᑦ ᐸᐃᑉᐹᖁᑏᑦ. ᓱᓕ ᐱᑕᖃᖅᑳ ᓴᖅᑭᖅᑕᐅᔭᕆᐊᓕᓐᓂᒃ. ᐊᖓᔪᖅᑳ ᐃᖕ. 
 
ᓴᖅᑭᑕᐅᔪᖅ ᑎᑎᖅᑲᒃ 171-1(6): ᐅᓂᒃᑳᓕᐊᖅ ᕿᒥᕐᕈᔭᐅᓂᐊᕐᓂᖓᓄᑦ ᓈᓴᐃᔩᑦ ᑲᓇᑕᒥ 

ᓈᓴᖅᑕᒥᓂᖏᓐᓄᑦ ᒪᓕᒐᓕᐅᕐᕕᒻᒧᑦ 
 
ᐊᖏᔪᖅᑳᖅ ᑭᐅᕙᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᓴᖅᑭᖅᑎᒍᒪᔭᕋ ᐸᐃᑉᐹᖁᑏᑦ ᑭᖑᓪᓖᑦ. ᒐᕙᒪᒃᑯᑦ ᑭᐅᓚᐅᕐᒪᑕ 
ᑲᑎᒪᔨᕋᓛᖑᑲᐃᓐᓇᖅᑐᓄᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᐱᔨᑦᓯᕋᐅᑎᖏᓐᓄᓪᓗ ᐅᓂᒃᑳᓕᐊᖅ ᕿᒥᕐᕈᔭᐅᓂᖏᓐᓄᑦ 
2002-ᒥ ᐅᓂᒃᑳᓕᐊᑦ ᓈᓴᐃᔨᓄᑦ ᑲᓇᑕᒥ ᐅᓂᒃᑳᓕᐊᖏᑦ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ. ᖁᔭᓐᓇᒦᒃ. 
 
>>ᐃᓪᓚᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᐊᖏᔪᖅᑳᖅ ᑭᐅᕙᓐ ᐃᖕ. 13-ᒧᑦ. ᓴᖅᑭᖅᑕᐅᓂᖏᑦ ᐸᐃᑉᐹᖁᑏᑦ. ᓱᓕ 
ᓴᖅᑭᑎᑦᓯᔪᖃᕆᐊᖃᖅᐸ ᑐᓴᕈᑎᓂᒃ. ᐊᖓᔪᖅᑳ ᐊᑭᓱᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 172–1(6) ᓄᓇᕗᒻᒥ ᓇᖕᒥᓂᓖᑦ ᐊᐅᔫᖁᑎᖏᓐᓄᑦ ᑲᑐᔾᔨᖃᑎᒌᑦ 2000-ᒥᒃ 2001-

ᒧᑦ, 2001-2002 
 
ᓴᖅᑭᑕᐅᔪᖅ ᑎᑎᖅᑲᒃ 173–1(6) ᓄᓇᕗᒻᒥ ᐱᕙᓪᓕᐊᑎᑦᓯᓇᓱᐊᕐᓂᕐᒧᑦ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᑦ 

2002-ᒥᒃ 2003-ᒧᑦ 
 
ᐊᖏᔪᖅᑳᖅ ᐅᓛᔪᒃ ᐊᑭᓱᒃ; ᖁᔭᓐᓇᒦᒃ ᐅᖃᖅᑏ. ᐸᐃᑉᐸᑦ ᓴᖅᑭᕈᒪᒐᒃᑭᑦ ᓄᓇᕗᒻᒥ ᐱᕙᓪᓕᐊᑎᑦᓯᓂᕐᒧᑦ 
ᑯᐊᐳᕇᓴᓐᑯᑦ ᐊᕐᕋᒍᑕᒫᖅᓯᐅᑎᖏᑦ ᐅᓂᒃᑳᑦ 2002-2003 ᐊᒻᒪᓗ ᐸᐃᑉᐹᑦ ᓴᖅᑭᕈᒪᒐᒃᑭᑦ ᐊᓯᖏᑦ ᓄᓇᓄᒻᒥ 
ᓇᖕᒥᓂᓖᑦ ᐊᑭᓕᑦᓴᓂᒍᓐᓇᕈᑎᖏᑦ ᑯᐊᐳᕇᓴᓐ 2001-2002 ᐅᓂᒃᑳᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐊᑭᓱᒃ. ᓱᒃᑲᐃᓪᓕᒋᐊᑲᐃᓐᓇᕐᓂᐊᕋᑦᑕ ᑎᑎᕋᖅᑕᐅᓯᐊᕐᓂᐊᕐᒪᑕ ᐸᐃᑉᐹᑦ ᑐᓂᔭᐅᕙᓪᓕᐊᔪᑦ. 
13-ᒧᑦ. ᐸᐃᑉᐹᑦ ᓴᖅᑭᖅᑕᐅᔪᑦ. ᓱᓕ ᐱᑕᖃᖅᑳ ᐸᐃᑉᐹᑦ ᓴᖅᑭᖅᑕᐅᔪᓄᑦ. ᐊᖏᔪᖅᑳᖅ ᕿᓚᕝᕙᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 174-1(6): ᓯᕗᓪᓕᖅᐹᖅ ᐅᓂᒃᑳᓕᐊᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᓄᓇᕗᑦ 

ᒐᕙᒪᒃᑯᖏ 1999-2003 
 
ᐊᖏᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐅᖃᖅᑏ, ᐸᐃᑉᐹᑦ ᓴᖅᑭᕈᒪᔭᒃᑲ ᓯᕗᓪᓕᐹᑦᓯᐊᒥ ᐅᓂᒃᑳᓕᐊᒥᓃᑦ 
ᐃᓄᐃᑦ ᖃᐅᔨᒪᔭᑐᖃᖏᑦ ᐅᖃᐅᓯᖅᑕᖏᑦ ᖃᓄᐃᓕᖓᒻᒪᖔᑕ ᐋᔩᕋᐅᑕᐅᖃᑦᑕᕐᓂᑰᔪᑦ ᑭᓲᒻᒪᖔᑕ 
ᑐᑦᓯᕋᖅᑎᓪᓗᒋᑦ ᑖᒃᑯᓇᓐᖓᑦ ᒐᕙᒪᓂᒃ 1993-ᒥᓂᒃ 2003-ᒧᓄᑦ. ᖁᔭᓐᓇᒦᒃ. 
 
ᓴᖅᑭᑕᐅᔪᖅ ᑎᑎᖅᑲᒃ 175-1(6): ᐃᑦᑐᖅᓯᐅᑎᒃᓴᓂᑦ ᐊᐅᓚᑦᑎᓂᕐᒥᒃ ᐅᓂᒃᑳᖅ 
 
ᓴᖅᑭᑕᐅᔪᖅ ᑎᑎᖅᑲᒃ 176-1(6): ᐊᕐᕋᒍᑕᒫᖅᓯᐅᑏᑦ ᐅᓂᒃᑳᑦ ᑐᓴᕈᑎᓕᕆᓂᕐᒧᑦ ᑭᒃᑯᑐᐃᓐᓇᕐᓄᓪᓗ 

ᑐᓴᖅᑕᐅᔭᕆᐊᖃᓐᖏᑦᑐᓄᑦ ᑎᒃᑯᐊᖅᑕᐅᓯᒪᔪᑦ ᑲᑎᒪᔩᑦ 
 
ᐅᖃᖅᑎ: ᖁᔭᓐᓇᒦᒃ ᐊᖏᔪᖅᑳᖅ ᕿᓚᕝᕙᖅ. 13-ᒧᑦ. ᑎᑎᖅᑲᖅ ᓴᖅᑭᖅᑕᐅᓂᖏᑦ. ᓱᓕ ᐱᑕᖃᖅᑳ ᐸᐃᑉᐹᑦ 
ᓴᖅᑭᖅᑕᐅᓂᖏᓐᓄᑦ. 

ᓂᕆᐅᓇᓐᖏᑦᑐᖅ. ᒪᕐᕉᓐᓂᒃ ᐸᐃᑉᐹᓐᓂᒃ ᓴᖅᑮᒍᒪᒐᒪ. ᑲᑎᒪᔩᑦ ᓴᖅᑭᕈᒪᒐᒃᑭᑦ ᐃᑲᔫᑏᑦ ᐸᐃᑉᐹᖁᑎᖏᓐᓄᑦ 
ᐅᓂᒃᑳᓕᐊᖅ ᐊᕐᕌᒎᑉ ᐃᓱᐊᓄᑦ ᒫᑦᓯ 31, 2003 ᒪᓕᓪᓗᒍ ᒪᓕᒐᓕᐅᕐᕕᒻᒥ ᓄᖅᑲᖅᑐᓄᑦ ᐃᑲᔫᓯᐊᕆᔭᐅᕙᑦᑐᑦ 
ᐃᓚᖏᕈᑕᐅᓗᓂᓗ ᓄᖅᑲᐸᑦᑐᑦ ᐃᑲᔫᓯᐊᑦᓴᖏᑕ ᒪᓕᒐᖓᑦ. 
 
ᒪᓕᒐᓕᐅᖅᑏᑦ ᓴᖅᑮᔪᒪᕗᖓ ᐊᕐᕌᒎᑕᒫᖅ ᐅᓂᒃᑳᓕᐊᖑᔪᖅ ᑕᕝᕗᖓ ᑐᑭᓯᒋᐊᕐᓂᕐᒥᑦ ᐊᒻᒪᓗ ᑲᓐᖑᓇᕐᑐᓂᑦ 
ᑲᒥᓯᓇᒧᑦ ᐊᕐᕌᒎᒧᑦ ᓄᖑᑦᑐᒧᑦ ᒪᑦᓯ 31, 2003. 
 
ᑲᑎᒪᔾᔪᑎᔅᓴᖅ 14. ᖃᐅᔨᑎᑦᑎᓂᖅ ᐱᒋᐊᖅᑎᑦᑎᓂᕐᒧᑦ. ᖃᐅᔨᑎᑦᑎᓂᖅ ᐱᒋᐊᖅᑎᑦᑎᓂᕐᒧᑦ. ᑲᑎᒪᔾᔪᑎᔅᓴᖅ 15. 
ᖃᐅᔨᑎᑦᑎᓂᖅ ᐱᒋᐊᖅᑎᑕᐅᔪᓄᑦ ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᖏᓐᓄᑦ. ᖃᐅᔨᑎᑦᑎᓂᖅ ᐱᒋᐊᖅᑎᑕᐅᔪᓂᑦ 
ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᖏᓐᓄᑦ. ᑲᑎᒪᔾᔪᑎᔅᓴᖅ 16. ᐱᒋᐊᖅᑎᑕᐅᔪᑦ. ᑲᑎᒪᔾᔪᑎᔅᓴᖅ 16. 
ᐱᒋᐊᖅᑎᑕᐅᔪᑦ. ᑲᑎᒪᔾᔪᑎᔅᓴᖅ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᔅᓴᖅ 18. ᑭᖑᓪᓕᕐᒥᑦ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 
 
ᑲᑎᒪᔾᔪᑎᔅᓴᖅ 19. ᐃᓱᒪᔅᓴᕐᓯᐅᓂᖅ ᑲᑎᒪᑐᐃᓐᓇᕐᓂᕐᒥᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 35, ᒪᓕᒐᒃᓴᖅ 
50, ᒪᓕᒐᒃᓴᖅ 51, ᒪᓕᒐᒃᓴᖅ 52, ᒪᓕᒐᒃᓴᖅ 53 ᐊᒻᒪᓗ ᒪᓕᒐᒃᓴᖅ 54. ᐃᖅᑭᑦᑐᖅ ᐃᒃᓯᕙᐅᑕᐅᓪᓗᓂ ᐊᒻᒪᓗ 
ᒪᓕᓪᓗᒍ ᐱᔪᓐᓇᖅᑎᑕᐅᓂᒃᑯᑦ ᐱᒋᐊᖅᑎᑕᐅᓯᒪᔪᒧᑦ 2-1(6) ᑲᑎᒪᑐᐃᓐᓇᓂᖅ ᑲᔪᓯᓯᒪᐃᓐᓇᓂᐊᖅᑯ 
ᓄᖅᑲᕋᓱᓐᓂᖏᓐᓄᑦ. 
 
ᐱᒋᐊᓚᐅᓐᖏᓂᑦᑎᓐᓂ ᑲᑎᒪᑐᐃᓐᓇᓂᕐᒧᑦ, ᓄᖅᑲᖓᑲᐃᓐᓇᓂᐊᖅᑯᒍᑦ 5-ᒥᓂᔅᓯ-ᒥᑦ ᐋᖅᑮᒐᓱᐊᕐᓂᑎᓐᓂ 
ᑲᑎᒪᓂᐅᓂᐊᖅᑐᒧᑦ. ᐃᖅᓱᒃᑎ. 
 
>>ᓄᖅᑲᑲᐃᓐᓇᖅᑐᑦ 2:47ᒥ ᐅᓐᓄᓴᒃᑯᑦ ᐊᒻᒪ ᑲᔪᓯᒃᑲᓐᓂᖅᑐᑎᑦ 3:10ᒥ ᐅᓐᓄᓴᒃᑯᑦ 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᕐᓂᐊᓕᕆᕗᑦ ᑲᑎᒪᑐᐃᓐᓇᕐᓂᐅᔪᖅ. ᐅᓪᓗᒥ, ᑲᑎᒪᔾᔪᑎᔅᓴᕗᑦ ᒪᓕᒐᒃᓴᖅ 35, 
50, 51, 52, 53 ᐊᒻᒪᓗ 54. ᖃᓄᐃᓕᐅᕈᒪᕙᑦ ᑲᑎᒪᔨᐅᔪᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑲᑎᒪᔨᐅᔪᑦ ᐱᒋᐊᕈᒪᔾᔪᑎᖃᖅᑯᑦ ᐃᑉᐸᔅᓴᖅ ᑲᒪᒋᓚᐅᖅᑕᑎᓐᓂ 
ᖃᐅᔨᓴᖅᑎᓪᓗᑕ ᒪᓕᒐᒃᓴᖅ 35, ᐆᒪᔪᓕᕆᓂᕐᒧᑦ ᐱᖁᔭᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᓄᖓ, ᑐᓐᖓᓱᒋᔅᓯ ᑐᓵᔭᖅᑐᖅᓯᒪᔪᓄᑦ ᑲᑎᒪᓂᐅᔪᓂᑦ. 
ᑐᓂᓯᔭᐅᔪᓐᓇᖅᑲᑦ ᕋᐃᒪᓐ ᑐᓵᔾᔪᑎᓂᑦ. ᐱᒋᐊᕐᓂᖃᕐᓂᐊᖅᑯᒍᑦ ᐃᑉᐸᔅᓴᖅ ᑲᒪᒋᓚᐅᖅᑕᑎᓐᓂ. 
 
ᐊᖓᔪᖅᑳ ᐊᑭᓱᒃ, ᐃᖏᓪᓗᑎᑦ ᐊᒻᒪᓗ ᐃᖅᓱᒃᑎ, ᐃᑲᔪᒃᑭ ᐃᖅᑲᓇᐃᔭᖅᑎᒋᔭᖏᑦ. 
 
ᖁᔭᓐᓇᒦᒃ. ᐅᖃᕆᐊᕈᓐᓇᖅᑮᑦ ᑭᒃᑰᒻᒪᖔᑕ ᐊᐃᑉᐸᕆᔭᑎᑦ ᑎᑎᖅᑕᐅᓂᐊᕐᖓᑕ? ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᓕᖅᐱᓐᓄ, ᐊᐅᓚᑦᑎᔨᐅᔪᖅ ᐆᒪᔪᓕᕆᔨᒃᑯᓐᓂ 
ᐱᓕᕆᕕᑦᑎᓐᓂ ᐊᒻᒪᓗ ᐱᖃᑕᐅᖏᓐᓇᖅᑐ ᐋᖅᑮᓂᕐᒥᑦ ᒪᓕᒐᒃᓴᒥᑦ, ᓯᑏᕝ ᐱᒃᓴᓐ ᐊᒻᒪᓗ ᓴᐅᒥᓐᓃᑦᑐᖅ, ᐹᑐᕆᒃ 
ᐅᐊ, ᒪᓕᒐᕐᓂᑦ ᐋᖅᑭᔨᐅᔪᖅ ᐱᓕᕆᕕᒻᒥ ᒪᓕᒐᓕᕆᔨᒃᑯᓐᓂ, ᐊᑐᖅᑕᐅᓯᒪᔪᖅ ᑕᕝᕗᖓ ᐃᑯᐱᕝᕕᓕᕆᔨᒃᑯᓐᓄᑦ 
ᒪᓕᒐᒃᓴᒧᑦ. 

ᑕᒫᓃᖃᑎᒋᒻᒥᔭᕋ ᐅᕋᐃᒪᓐ, ᑐᓐᖓᓱᖁᓪᓗᒍᓗ ᐊᒻᒪ ᐃᓐᓇᑐᖃᐃᑦ ᐊᒻᒪᓗ ᑕᐃᒃᑯᐊ ᐃᑲᔪᓚᐅᖅᑐᑦ 
ᐃᓄᒃᑎᑑᓕᖅᑎᑦᑎᓂᕐᒥᒃ ᐊᒻᒪ ᑕᒪᓐᓇ ᒪᓕᒐᒃᓴᖅ ᐃᖏᕐᕋᑦᐊᖁᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᑮ, ᐱᒋᐊᕐᓂᐊᖅᑯᒍᑦ ᒪᒃᐱᖅᑐᒐᖓᓂᑦ 4. ᒪᓕᒐᒃᓴᖅ 35, ᒪᒃᐱᖅᑐᒐᖅ 38 
ᐃᓄᑦᑎᑑᖅᑐᓂᑦ, 34 ᖃᓪᖢᓈᑎᑐᑦ. ᑎᑎᕋᖅᓯᒪᔪᖅ, ᐸᕝᕕᓴᓗᐊᕐᓂᖅ, ᑎᑎᕋᖅᓯᒪᔪᖅ 73, ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):  ᒪᒃᐱᕐᓗᒍ. ᐱᓇᓱᐊᕐᓂᕐᒥᑦ ᐆᒪᔪᓂᑦ, ᑎᑎᕋᖅᓯᒪᔪᖅ 74, ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓄᓐᓄᑦ ᖃᓄᐃᓕᐅᖅᑕᐅᓂᖏᑦ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓄᓐᓄᑦ ᖃᓄᐃᓕᐅᖅᑕᐅᓂᖏᑦ. ᑭᓇᑐᐃᓐᓇᖅ 
ᐊᖑᔮᕆᑦᑎᓂᐊᓐᖏᓚᖅ, ᐸᕝᕕᓴᓐᓂᐊᓐᖏᓚᖅ ᐅᕝᕙᓘᓐᓃᑦ ᑲᒪᒐᓱᓐᓂᐊᓐᖏᓚᖅ ᐃᖅᓯᓇᖅᑐᓂᑦ ᐆᒪᔪᓂᑦ. 
ᑕᒪᓐᓇ ᐅᖃᕐᓯᒪᔪᒻᒪᕆᐅᕗᖅ. ᑕᒪᒃᑯᓄᖓ ᖃᐅᔨᓴᖅᑎᐅᕙᑦᑐᓂᑦ ᐆᒪᔪᕐᓂᖅ ᐊᑐᖅᑕᐅᓂᖃᕐᓂᐊᖅᑯᑦ ᑕᒪᔅᓱᒧᖓ 
ᑎᑎᕋᖅᑕᐅᓯᒪᔪᒧᑦ. ᑕᒪᓐᓇ ᑐᑭᓯᓇᖅᑎᑦᑎᑕᐅᒋᐊᕈᓐᓇᖅᑳ ᑭᒃᑯᓐᓄᑦ ᑐᕌᖓᒻᒪᖔᖅ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᖃᐅᔨᓴᖅᑏᑦ ᐆᒪᔪᕐᓄᑦ ᐸᕝᕕᓴᒐᓱᐊᖅᐸᖏᒃᑲᓗᐊᕐᒪᑕ 
ᐊᖑᔭᕆᑦᑎᓇᓱᐊᖅᐸᖏᒃᑲᓗᐊᕐᒪᑕ ᐆᒪᔪᕐᓂᒃ. ᑕᐃᒪᓕ, ᑕᒪᓐᓇ ᑭᒃᑯᓕᒫᓄᕗᖅ. ᑕᖅᑲᒃᑯᓄᖓ ᑐᕌᖓᔪᖅ. 
ᑐ`ᕌᖓᔪᖅ ᐊᓐᓂᕐᓯᓇᓱᐊᖅᐸᒃᑐᓄᑦ, ᑕᐃᒃᑯᐊ ᐆᒪᔪᕐᓂ ᐸᕝᕕᓴᒃᐸᑦᑐᑦ ᐱᔭᕇᓪᓗᑎᒃ ᑕᒪᓐᓇᓗ ᑕᐃᒃᑯᓄᖓ 
ᓴᐳᒻᒥᔾᔪᑕᐅᓂᐊᖅᑐᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖑᔭᕆᑦᑎᓂᖅ ᐆᒪᔪᕐᓂᒃ, ᐃᓚᖓ 74. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐱᔭᐅᓂᖏᑦ ᑐᖁᖓᔪᑦ ᐃᑭᓕᕐᓯᒪᔪᓪᓘᓐᓃᑦ, ᐃᓚᖓ 76. ᐊᖏᖅᐱᓯ? 
ᓇᑦᑎᖅ. 
 
ᓇᑦᑎᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓚᖓ 76.(ᑎ) ᐱᔭᐅᓗᑎᒃ ᓂᕆᔭᐅᔪᓐᓇᕐᓂᖏᑦ ᐆᒪᔪᒥᓂᐅᑉ ᐃᓅᑉ 
ᐃᓪᓗᖓᓄᑦ ᓇᔪᖅᑕᖓᓄᑦ ᑕᐃᒃᑯᐊ ᑐᖅᑯᖅᑕᐅᓯᒪᑦᑎᐊᕐᓂᐊᕐᒪᑕ ᐱᐅᓴᖅᑕᐅᓗᑎᓪᓗ. 
 
(ᑐᓵᔨᑎᒍᑦ) ᑭᕙᓪᓕᕐᒥ, ᕿᓐᓂᓱᖑᒐᑦᑕ ᑐᒃᑐᒥᓂᕐᒥᒃ. ᑕᐃᒪᓕ, ᑕᒪᓐᓇ ᓄᖅᑲᖓᑎᑦᑎᓂᐊᖅᐸ ᐅᕙᑦᑎᓐᓂᒃ 
ᑕᒪᒃᓱᒥᖓ ᐃᓕᖅᑯᓯᕆᔭᑦᑎᓐᓂᒃ, ᑕᒪᓐᓇ ᒪᓕᒐᖅ ᐊᖏᖅᑕᐅᑉᐸᑦ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐊᒃᑲᑦᑎᐊᖅ. ᐄ, ᓂᕆᓱᖑᔪᒍᑦ ᐱᕈᔭᒥᓂᕐᓂᒃ ᑐᒃᑐᓂᒃ, ᑕᒪᓐᓇᓕ 
ᑕᐃᒃᑯᓄᖓ ᑐᕌᖓᓐᖏᑦᑐᑦ. ᖁᔭᓐᓇᒦᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᐅᓂᖏᑦ ᑐᖁᖓᔪᑦ ᐃᒃᓕᕐᓯᒪᔪᓪᓘᓐᓃᑦ ᐆᒪᔪᐃᑦ, ᐃᓚᖓ 76. ᐊᖏᖅᐱᓯ?. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓇᓗᓇᐃᖅᑕᐅᓯᒪᔪᑦ ᒪᓕᒃᑕᐅᔭᕆᐊᓖᑦ. ᐃᓚᖓ 77. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᒥᕆᓂᖅ ᓂᕿᒥᒃ ᐆᒪᔪᓄᑦ, ᐃᓚᖓ 78. ᐊᖏᖅᐱᓯ? ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᐃᒃᓯᕙᐅᑖᖅ, ᑐᑭᓯᒋᐊᒃᑲᓐᓂᕈᒪᑐᐃᓐᓇᖅᑐᖓ, ᑖᓐᓇ ᑐᑭᓯᓂᕐᓗᒃᐸᓪᓚᐃᒐᒃᑯᑦ. ᒪᕐᕈᓐᓂᒃ 
ᐊᐱᖅᑯᑎᒃᓴᖃᖅᑐᖓ ᐃᓚᖓᓂ 78(1). ᓯᕗᓪᓕᖅᐹᖅ, ᑭᓇᑐᐃᓐᓇᖅ ᓂᕿᒥᒃ ᓂᕆᔭᒃᓴᐅᔪᒥᒃ ᐃᓄᓐᓄᑦ 
ᕿᒥᕆᔭᕆᐊᖃᓐᖏᓚᖅ ᐆᒪᔪᖁᑎᒋᔭᐅᔪᓄᑦ ᐱᓯᒪᔭᐅᔪᓄᓪᓘᓐᓃᑦ ᐆᒪᔪᕐᓄᑦ. 
 
ᑐᑭᓯᓂᕐᓗᒃᑲᒃᑯᑦ ᐅᓇ, ᑭᓇᑐᐃᓐᓇᖅ ᐃᓄᒃ ᕿᒥᕆᔭᕆᐊᖃᓐᖏᑦᑐᑦ ᓂᕿᒥᒃ ᐃᓄᓐᓄᑦ ᓂᕆᔭᒃᓴᐅᔪᒥᒃ, ᖃᓄᕐᖑᓇ 
ᑐᑭᓕᒃ?…ᐆᒪᔪᖁᑎᒋᔭᐅᔪᒧᑦ ᐱᓯᒪᔭᐅᔪᓪᓘᓐᓃᑦ ᐆᒪᔪᒧᑦ…ᐆᒃᑑᑎᖃᕈᓐᓇᖅᐱᑦ ᖃᓄᐃᑦᑐᒥᒃ ᐱᓯᒪᔭᐅᔪᒥᒃ 
ᐆᒪᔪᒥᓂᒃ. ᖃᓄᐃᑦᑐᒧᓄᓇ ᐆᒪᔪᒧᑦ ᐅᖃᐅᓯᖃᖅᑐ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐹᑐᕆᒃ, ᐅᐊ ᑭᐅᓂᐊᖅᑕᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑕᖅ. ᓇᓗᓇᐃᖅᑕᐅᓯᒪᓂᖏᑦ ᓂᕆᔭᐅᔪᓐᓇᖅᑐᑦ ᐅᒪᔪᐃᑦ ᐃᒪᐃᑦᑐᒃᑯᑦ 
ᒪᓕᒃᑕᐅᔭᕆᐊᓕᒃᑯᑦ ᐆᒪᔪᕐᓂᐊᑎᒃᑯᑦ ᑲᑎᒪᔨᖏᓐᓂᒃ. ᑕᐃᒪᓕ, ᑕᒪᒃᑯᐊ ᐆᒪᔪᐃᑦ ᑭᓱᑯᑦᑎᖏᑦ ᐃᓱᒪᒋᔭᐅᔪᑦ 
ᓂᕆᔭᐅᓲᖑᓐᖏᑦᑐᑦ ᑕᒪᓐᓇᓗ ᐋᖅᑭᒃᑕᐅᔪᓐᓇᖅᑐᓂ ᓄᓇᓕᓐᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᓐᓄᑦ 
ᐆᒪᔪᓕᕆᓂᕐᒧᓘᓐᓃᑦ ᑲᑐᑦᔨᖃᑎᒌᓄᑦ. 
 
ᑕᐃᒪᐃᒃᐸᑦ, ᐃᓱᒪᒋᔭᐅᑉᐸᑦ ᓂᕆᔭᐅᔪᓐᓇᖅᑐᑦ, ᕿᒥᖅᑯᑎᒋᔭᐅᔪᓐᓇᖏᑦᑐᑦ ᕿᒻᒥᓄᑦ ᐱᓯᒪᔭᐅᔪᓐᓄᓪᓗᓐᓂᑦ 
ᐆᒪᔪᕐᓄᑦ. ᐊᒥᓱᐊᖅᑎᖏᒃᑲᓗᐊᕐᓗᓂ ᐆᒪᔪᒥᒃ ᐱᓯᒪᔭᐅᔪᖃᑐᐃᓐᓇᕆᐊᖃᖅᑐᖅ, ᐅᒃᑑᑎᒋᓗᒍ, ᐃᒪᐃᑦᑐᓂ 
ᑭᒡᒐᕕᐊᕐᔪᒻᒥᒃ, ᐱᓯᒪᔭᐅᔪᖃᕐᓂᖅᐸᑦ, ᑭᓯᐊᓂᓕ ᑕᒪᓐᓇ ᐱᔾᔪᑎᓪᓗᐊᑕᕆᔭᖓ ᑕᕝᕙᓂ ᑎᑎᕋᕐᓯᒪᔪᒥᒃ 
ᐅᖃᐅᓯᖃᖅᑎᓪᓗᒋᑦ ᐃᓪᓗᒥᐅᑕᐅᔪᓐᓇᖅᑐᓂᒃ ᓲᕐᓗ ᕿᒻᒥᓂᒃ. 
 
ᐊᓯᐊᑦᑕᐅᖅ ᐃᓚᖓ ᑎᑎᕋᕐᓯᒪᔪᖅ 2 ᐊᒻᒪ 3 ᐅᖃᐅᓯᖃᖅᑐᖅ ᑕᒪᒃᑯᐊ ᕿᒻᒥᐅᔪᑦ ᐊᑐᖅᑕᐅᓂᐊᖅᑎᓪᓗᒋᑦ 
ᕿᒥᒃᓯᐅᓗᑎᒃ ᑕᐃᒃᑯᐊ ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ ᐱᔪᓐᓇᖅᑎᑦᑎᓯᒪᑎᓪᓗᒋᑦ ᕿᒥᕆᔪᓐᓇᕐᓗᑎᒃ 
ᕿᒥᓄᑦ ᐊᒻᒪ ᐃᓚᕈᓯᖓ 3 ᐅᖃᐅᓯᖃᖅᑐᖅ ᕿᒥᕈᖃᑦᑕᕐᓂᕐᒧᑦ ᐃᕐᓯᓇᖅᑐᓄᑦ ᐆᒪᔪᓄᑦ , ᑕᐃᒪᐃᑎᑕᐅᔪᓐᓇᕐᒥᔪᑦ 
ᒪᓕᒃᑕᐅᔭᕆᐊᖃᖅᑐᑎᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᒃᑲᓐᓂ? ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒻᒪ ᖁᔭᓐᓇᒦᒃ, ᑭᐅᒐᕕᑦ, ᓇᓗᓇᐃᕆᐊᒃᑲᓐᓂᕐᓗᒍ, ᐅᖃᕐᓯᒪᔪᖅ 
(2) ᕿᒻᒦᑦ ᐊᑐᖅᑕᐅᕙᒻᒪᑕ ᕿᒧᔅᓯᐅᑕᐅᓪᓗᑎᒃ ᕿᒥᕆᔭᐅᖃᑦᑕᖁᔭᐅᓪᓗᑎᒃ 8 ᑭᓛᒥᑐᓂᒃ ᐅᖓᓯᓐᓂᓕᒻᒥᑦ 
ᓄᓇᓕᒻᒥᑦ; ᐅᕝᕙᓘᓐᓃᑦ 

(ᐊ) ᑭᓇᑐᐃᓐᓇᖅ ᐃᓚᒋᔭᐅᖃᑕᐅᔪᖅ ᐆᒪᔪᕐᓂᐊᖅᑎᒃᑯᓐᓄᑦ, ᒪᓕᒐᕋᓛᖅᑎᒍᑦ, ᐱᔪᓐᓇᖅᑎᑕᐅᔪᖅ 
ᕿᒥᕆᔪᓐᓇᕐᓗᓂ ᕿᒻᒥᓂᒃ ᓂᕿᒥᒃ. 
 
ᐃᒃᓯᕙᐅᑖᖅ, ᐅᐊᑦᑎᐊᕈ ᑭᐅᔾᔪᑕᐅᖅᑲᐅᔪᒧᑦ ᐊᑐᖅᑕᐅᒐᔭᕐᒪᑦ ᐆᒪᔪᕐᓄᑦ ᐃᓪᓗᒥᐅᑕᐅᓐᖏᑦᑐᓄᑦ 
ᑐᕌᖓᒐᔭᕆᐊᖓ, ᑭᒡᒐᕕᐊᕐᔫᑉᐸᑕ ᐅᕝᕙᓘᓐᓃᑦ ᕿᒻᒥᐅᑉᐸᑕ ᕿᒧᔅᓯᕈᑕᐅᕙᑦᑐᑦ, ᖃᓄᖅ ᑐᑭᖃᖅᐸ 8 ᑭᓛᒥᑐᓂᒃ 
ᐅᖓᓯᓐᓂᖃᕆᐊᖃᕐᓂᖅ. ᓄᓇᑦᓯᐊᕐᒥ ᐱᑕᖃᓚᐅᕐᒪᑦ ᒪᓕᒐᑐᖃᕐᒥᑦ 8 ᑭᓛᒥᑐᓂᒃ ᐅᖓᓯᓐᓂᖃᕆᐊᖃᖅᑐᓂ 
ᐊᑦᑐᖅᑕᐅᓂᖃᓚᐅᕋᑦᑕᑦᑕᐅᖅ ᓄᓇᑦᑎᓐᓂᑦ ᑐᑦᑐᒥᓃᑦ ᕿᒥᕐᕈᑕᐅᕙᑦᑐᑎᒃ ᕿᒻᒥᓄᑦ ᐊᒻᒪ ᐊᑐᖅᑕᐅᕙᑦᑐᑎᒃ 
ᒪᓕᓐᓇᑎᒃ ᒫᓐᓇᐅᔪᖅ ᐆᒪᔪᓕᕆᓂᕐᒧᑦ ᒪᓕᒐᑦᑎᓐᓂᑦ ᑕᒪᓐᓇᓗ ᐱᒻᒪᕆᐅᓚᐅᕐᒪᑦ ᑐᑭᓯᒋᐊᕈᑦ 
ᐊᑐᖅᑕᐅᑦᑕᐃᓕᑎᑕᐅᓇᓱᐊᖅᑐᓂ. 
 
ᖃᐅᔨᒪᒋᐊᕋᓱᒋᐊᖃᖅᐳᒍᑦ ᕿᒻᒥᕗᑦ ᐊᓯᐅᑦᑕᐃᓕᖁᓪᓗᒋᑦ ᐱᓪᓗᒍ ᐱᒻᒪᕆᐅᒻᒪᑕ ᐃᓅᓯᑦᑎᓐᓂᑦ, ᖃᓄᕐᓕ 
ᐊᓯᖏᓐᓂᑦ ᕿᒥᕐᕈᑎᔅᓴᖃᕐᓂᖏᒃᑯᑦᑕ ᕿᒻᒥᑎᓐᓄᑦ? ᐱᕐᓕᕆᐊᖃᕋᔭᖅᐳᑦ ᑕᒪᓐᓇ ᒪᓕᒐᖅ ᓴᓐᖏᓗᐊᕐᓂᖓᓄᑦ. 
 
ᐃᓅᓪᓗᑕ ᐊᖑᓇᓱᑦᑎᐅᓪᓗᑕ, ᕿᒻᒥᕈᑦ ᑲᒪᒋᖃᑦᑕᕆᐊᖃᕋᑦᑎᒃᑯ ᖃᐅᔨᒪᒋᐊᕐᓗᑕᓗ 
ᕿᒥᕆᔪᓐᓇᑦᑎᐊᕋᓗᐊᕐᒪᖔᑦᑎᒍ ᕿᒻᒥᕗᑦ ᐊᒻᒪ (b)-ᒥᑦ ᑕᐃᓐᓇ ᐃᓚᒋᔭᐅᖃᑕᐅᔪᖅ ᐆᒪᔪᕐᓂᐊᖅᑎᒃᑯᓐᓄᑦ 
ᒪᓕᒐᕋᓛᒃᑯᑦ ᐱᔪᓐᓇᕐᓂᖃᕐᒪᑦ ᕿᒥᕆᔪᓐᓇᖅᑐᑎᒃ ᓂᕿᒥᒃ ᕿᒻᒥᒥᓂᒃ. 
 
ᑕᒪᓐᓇ ᑐᕿᑕᖅᐹ ᕿᒥᕐᕆᔪᒪᒍᒃᑭᑦ ᕿᒻᒥᒃᑲ, ᐆᒪᔪᕐᓂᐊᖅᑎᒃᑯᑎᒎᕆᐊᖃᕋᔭᖅᐳᖔ ᐊᖏᖅᑕᐅᔪᒪᓗᖓ? 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐄ, ᑕᐃᒪᐃᓕᖓᕗᖅ, ᐄ, ᓄᓇᓕᓐᓂᑦ ᐃᓱᒪᖅᓲᑕᐅᕗᖅ 
ᐆᒪᔪᕐᓂᐊᖅᑎᒃᑯᓐᓄᑦ ᐅᕝᕙᓘᓐᓃᑦ ᓄᓇᓕᒻᒥᐅᓄᑦ ᐱᔪᓐᓇᕐᓂᖃᕐᓂᖅᓴᐅᓂᐊᓕᖅᑐᓂᒃ ᑕᒪᑐᒥᖓ. 
 
ᑕᐃᒪᐃᒻᒪᑦ ᐃᓱᒪᖅᓲᑕᐅᕗᖅ ᐆᒪᔪᕐᓂᐊᖅᑎᒃᑯᓐᓄᑦ ᐊᖏᕈᑎᓕᐅᕈᓐᓇᖅᑐᓄᑦ ᐃᓕᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᓯᒪᕖᑦ ᐱᔪᓐᓇᑎᑦᑎᓐᖏᒋᐊᖓ ᑐᑦᑐᒥᓂᕐᒥᑦ 
ᐅᕝᕙᓘᓐᓃᑦ ᐃᖃᓗᒥᓂᕐᒥᑦ, ᖃᐅᔨᒪᖁᒐᒃᑭᒃ ᓄᓇᓖᒃᑲ ᑭᓱᓂᒃ ᕿᒥᕆᔭᐅᒋᐊᖃᓐᖏᒻᒪᖔᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐅᖃᖅᑲᐅᒐᑦᑕ ᓄᓇᓕᒻᒥᐅᑦ 
ᐱᔪᓐᓇᕐᓂᖃᖅᑎᑕᐅᓂᐊᓕᕐᒪᑕ ᒪᓕᒐᕋᓛᑎᒍᑦ ᓇᓗᓇᐃᖅᓯᔪᓐᓇᓕᕐᓗᑎᒃ ᓇᓕᐊᓐᓂᑦ ᕿᒥᕆᔭᐅᔪᓐᓇᕐᓂᐊᕐᒪᖔᑕ 
ᕿᒻᒦᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑐᒎᖅᑐᖅ): ᒪᒥᐊᑉᐳᖓ, ᐃᒃᓯᕙᐅᑖᖅ. ᐊᐱᖅᑯᑎᔅᓇᖃᖅᑲᐅᒐᒪ 77(3)-ᒧᑦ, ᐅᑎᑲᐃᓐᓇᕈᓐᓇᖅᐱᑖ 
ᑕᐃᑯᖓ? 

ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᖅᑕᐅᔪᒪᕗᖅ ᐅᑎᕈᒪᓪᓗᓂ 77-ᒧᑦ. ᐊᓇᕈᐊᖅ ᑲᔪᓯᔪᓐᓇᖅᐳᑎᑦ. 
 
ᐊᓇᕈᐊᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᖅᓯᒪᒻᒪᑦ (3) ᐃᓚᖓᓂᑦ 77 ᓂᕆᔭᔅᓴᐅᔪᑦ ᐃᓄᓐᓄᑦ 
ᓂᖀᑦ, ᐊᖏᕈᑎᔪᒋᓐᖏᓇᒃᑯ (3), ᐅᖃᖅᓯᒪᒻᒪᑦ (3) ᐱᔾᔪᑎᒋᓪᓗᒋᑦ ᐊᑐᐊᒐᐃᑦ ᐃᓗᐊᓂ ᑖᒃᓱᒪᑉ ᐃᓗᓕᓕᒫᖏᑦ 
ᓇᓄᐃᑦ... ᓇᓗᒐᒪ ᐅᖃᐅᓯᖃᕐᒪᖔᖅ ᐊᒃᖤᓂᒃ ᐅᕝᕙᓘᓐᓃᑦ ᖃᑯᖅᑕᓂᒃ ᓇᓄᕐᓂᒃ, ᑲᐃᔫᑏᑦ, ᐊᒪᕈᐃᑦ 
ᐅᕝᕙᓘᓐᓃᑦ ᖃᒻᒦᑦ ᓂᕆᔭᔅᓇᐅᑎᑕᐅᓐᖏᒻᒪᖔᑕ ᑕᕝᕙᓂ ᒪᓕᒐᕐᒥᑦ. ᓇᓄᐃᑦ ᖃᑯᖅᑕᐅᑦ ᓂᕿᒋᒐᑦᑎᒃᑯ. ᖃᓄᖅ 
ᑕᒪᓐᓇ ᑐᑭᖃᖅᐸ? 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᑦᑑᑎᐅᒻᒪᑕ ᓇᓄᐃᑦ. 
ᓇᓕᐊᓐᓄᑐᐃᓐᓇᕐᒨᖓᕗᖅ. ᖃᑯᖅᑕᐅᔪᓐᓇᖅᑐᑎᒃ ᓇᓄᐃᑦ, ᐊᒃᖤᐃᑦ ᓇᓄᐃᑦ, ᑭᓯᐊᓂ 
ᑕᒪᒃᑯᓄᖓᓕᒫᖑᑎᔅᓯᒪᕙᕗᑦ ᐊᒻᒪᓗ, ᑭᓯᐊᓂ ᐱᔪᓐᓇᕈᑕᐅᓐᖏᓚᑦ ᐃᓄᓐᓄᑦ ᐅᖃᖅᓯᒪᓐᖏᒻᒪᑦ ᓇᓄᕐᒧᑦ ᓂᖀᑦ 
ᓂᕆᔭᔅᓴᐅᓐᖏᒋᐊᖓ, ᑭᓯᐊᓂ ᐱᔪᓐᓇᑎᑦᓯᑦᑕᐃᓕᓐᖏᑦᑐᖅ ᐅᖃᕋᓂᓗ ᓇᓄᕕᓂᖅ ᓂᕆᔭᑦᓴᐅᓐᖏᒋᐊᖓ, 
ᑭᓯᐊᓂ ᐊᔾᔨᒌᓐᖏᓐᓂᑯᖏᓐᓄᑦ ᓇᓄᐃᑦ, ᐊᑦᓴᖃᕐᒪᑦ ᐊᒻᒪ ᐊᓯᖏᑦ. ᑕᐃᒪ, ᐱᓗᐊᓐᖑᐊᕐᑎᓐᓇᓱᐊᕐᓯᒪᕙᕗᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ) ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᒃᑯᑦ): ᒪᑐᐃᖓᔪᐹᓗᒃ ᑐᑭᓯᓐᓇᕐᑎᑕᐅᓂᖓ. ᑕᐃᒪ ᓇᓐᓄᓚᖓᓐᓂᕈᒪ ᖃᑯᖅᑕᒥᒃ ᕿᒪᓪᓗᒍ 
ᐃᓘᓐᓇᓂ ᓂᕿᖓ, ᑕᐃᒪ ᐃᓕᓐᓄᑦ ᖃᓄᐃᓐᓇᔭᓐᖏᓚᖅ ᐃᓱᒪᒋᒐᕕᐅᒃ ᓂᕆᔭᑦᓴᐅᓐᖏᒋᐊᖓ. 
 
ᑕᐃᒪ, ᐊᑦᓴᕕᓂᖅᑐᓚᐅᖅᓯᒪᓐᖏᑦᑐᖓ, ᑭᓯᐊᓂ ᓂᕆᔭᐅᒍᓐᓇᐸᓪᓚᐃᔪᖅ ᓄᓇᓖᑦ ᐃᓚᖏᓐᓂ. ᑕᐃᒪ, 
ᐱᐅᒋᓐᖏᓚᕋ ᑎᑎᕋᖅᓯᒪᔪᖓ ᐅᖃᑦᓯᐊᖏᒻᒪᑦ ᑐᑭᖃᓈᑦᓯᐊᕐᑐᒥᒃ. ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ) ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ) ᓇᑯᕐᒦᒃ. ᒪᓕᒐᕐᒥ 76, ᐅᖃᖅᑐᖅ, ᒪᓕᒐᖅ 76 (ᑕ) 
ᓂᕆᔭᑦᓴᐅᓂᖏᑦ...ᐅᖃᑐᐃᓐᓇᕐᑐᖅ ᐃᓛᖃᐃ ᓂᕆᔪᓐᓇᖏᑦᑕᕗᑦ ᑎᖑᖓ ᓇᓄᒥᓂᐅᑉ ᐅᐱᓐᓇᕋᓂ ᖃᐅᔨᒪᒐᑦᑎᒍ 
ᑐᖁᓐᓇᕆᐊᖓ ᐊᒻᒪ ᑕᑯᓚᐅᖅᓯᒪᓐᖏᑦᑐᖓ ᑐᖁᔾᔪᑕᐅᑎᓪᓗᒍ, ᑕᐃᒪ ᑕᐃᒪᐃᓕᖓᔪᖏᑦ 
ᐃᒋᑐᐃᓐᓇᕈᓐᓇᖅᑲᕗᑦ. ᑕᐃᒃᑯᐊ ᓂᕆᔭᑦᓴᐅᖏᓐᓂᖏᑦ, ᑐᕌᕐᕕᒋᔭᖏᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ) ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᒃᑯᑦ): ᐄ, ᑕᐃᒫᒃ ᑐᑭᖃᑐᐃᓐᓇᕆᐊᓕᒃ. ᑭᓯᐊᓂ ᑎᑎᕋᖅᑕᐅᓯᒪᓂᖓ ᓂᕿᓕᒫᖓ ᓇᓄᒥᓂᐅᑉ, 
ᖃᕝᕕᒑᕐᔫᑉ, ᐊᒪᕉᑉ ᖃᕝᕕᐅᓪᓘᓐᓃᑦ ᓂᕆᔭᑦᓴᖁᑎᒋᔭᐅᓐᖏᒻᒪᑕ ᐱᓪᓗᒍ ᑖᓐᓇ ᒪᓕᒐᖅ. 
 
ᐋᖅᑭᒋᐊᓕᕗᑦ ᑎᑎᖅᑲᖓ, ᐃᓱᒪᔪᖓ, ᐅᐱᓐᓇᕋᓂ ᖃᐅᔨᒪᔪᐃᓐᓇᐅᔪᒍᑦ ᐃᓄᐃᑦ ᐃᑦᓯᓐᓇᐃᖃᑦᑕᕆᐊᖏᑦ 
ᓂᕆᔭᑦᓴᐅᒐᓗᐊᓂᒃ ᐊᒻᒪ ᖃᐅᔨᒪᔪᒍᑦ ᓇᓄᐃᑦ ᐊᐅᓚᑕᐅᒋᐊᖏᑦ ᑭᓪᓛᓕᑦᑕᖅᑐᒥᒃ. ᑭᓯᐊᓂ ᓂᕿᖓ, ᐊᑦᓱᐊᓗᒃ 
ᒪᒪᕐᒪᑦ, ᐃᓱᒪᔪᖓ ᐃᓚᒋᔭᐅᒋᐊᖃᓐᖏᒋᐊᖓ ᑕᕝᕙᓂ. ᒪᑐᐃᖓᔪᖅ ᑐᑭᓯᓐᓇᖅᑎᑕᐅᓂᖓ ᐊᒻᒪ 
ᕿᒪᐃᑐᐃᓐᓇᕈᓐᓇᕐᐱᑕ ᓂᕿᒥᒃ. 

ᖃᐅᔨᒪᔪᖓ ᐊᓯᕙᕐᑎ ᑕᐃᒪᐃᑦᓯᐊᒻᒪᕆᓐᓂᐅᔭᓐᖏᑦᑐᖅ, ᑭᓯᐊᓂ ᓄᑖᓂᒃ ᐆᒪᔪᕋᓱᐊᕐᑎᑕᖃᐅᕐᒪᑦ 
ᖃᐅᔨᒪᓐᖏᑦᑐᓂᒃ ᐃᓚᖏᓐᓂᒃ ᐱᐅᓰᑦ ᐊᒻᒪ ᐃᓱᒪᑐᐃᓐᓇᕆᐊᖃᖅᓱᑎᒃ ᐃᑦᓯᓐᓇᐃᒍᓐᓇᕆᐊᖅ ᓂᕿᒥᒃ ᐱᐅᔪᒥᒃ. 
 
ᑕᐃᒪ, ᐃᓱᒪᕗᖓ ᑐᑭᓯᓐᓇᕐᑎᒋᐊᖃᓛᕐᑕᕗᑦ ᓯᕗᓂᑦᑎᓐᓂ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ) ᑐᓴᓐᖏᑦᑐᖓ ᐊᐱᖅᑯᒻᒥᒃ. ᐅᓛᔪᒃ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓇᑯᕐᒦᑦ, ᐃᑦᓯᕙᐅᑖᖅ. ᖁᓕᓪᓛᐱᐊᓂ ᒪᓕᒐᕐᒥ 72, 77(2), 
ᓄᓇᓕᓕᖃᐅᕐᑐᓂ ᐆᒪᔪᓕᕆᔩᑦ ᓄᓇᓕᓐᓂᓗ ᐆᒪᔪᕐᓂᐊᕐᑏᑦ ᒪᓕᒐᖏᑦ, ᐅᖃᑐᖅ ᑕᐃᖃᓂ ᒪᓕᒐᕐᒥ, ᐃᓂᖅᓯᓗᓂ 
ᒪᓕᒐᕐᓂᒃ ᒪᓕᒐᓕᐅᕐᓗᒋᑦ ᐃᑦᓯᓐᓇᐃᓃᑦ... 
 
ᒪᓕᓪᓗᒋᑦ ᐊᑐᓂᑦ ᓄᓇᓖᑦ ᐊᒻᒪ ᐅᓘᓐᓈᓗᑕ ᓇᓄᒥᓂᖅᑐᓲᖑᓐᖏᓇᑦᑕ, ᑕᒪᓐᓇ ᐃᖅᑲᐅᒪᒋᐊᓕᕗᑦ, ᑭᓯᐊᓂ 
ᑖᓐᓇ ᐃᓱᒪᒋᔭᒐᒎᖅᑐᖅ ᓄᓇᓕᓐ ᐆᒪᔪᕐᒥᐊᕐᑏᑦ ᑕᐃᓐᓇ ᑎᑎᕋᖅᓯᒪᔪᖓ ᑐᕌᖓᔪᖅ ᐃᓱᒫᓗᒋᔭᕐᓅᕕ ᒪᓕᒐᕐᒥ 3 
ᐅᕝᕙ (3). 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑎᑎ?ᕐᑕᐅᓯᒪᔪᑦ ᒪᓕᒐᐃᑦ, ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᒃᑯᑦ) ᒪᓕᐸᕐᒦᑉᐱᑖ 78? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᓕᒐᕐᒨᕈᒪᕖᑦ 78-ᒧᑦ? ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᒃᑯᑦ) ᓇᑯᕐᒥᒃ, ᐃᑦᓯᕙᐅᑖᖅ. ᑐᑭᓯᓐᓇᕆᐊᑦᓯᐊᕐᓗᒍ, ᐊᐱᖅᑯᑕᐅᒌᖅᓯᒪᒐᓗᐊᕐᑎᓪᓗᒍ. 
ᑎᑎᕋᖅᑕᐅᓯᒪᓂᖓ, ᑐᑭᓯᑦᓯᐊᖏᑦᑐᖓ ᑕᓄᖅ ᑐᑭᖃᕐᒪᒑᖅ...ᑭᓇᑐᐃᓐᓇᖅ ᓂᕆᒃᑲᐃᑎᖃᕐᓂᐊᓐᖏᓚᖅ 
ᓂᕆᔭᑦᑕᐅᓂᖓᓂᒃ ᓂᕿᐅᑉ ᐆᒪᔪᖁᑎᒋᔪᓄᑦ ᐅᕝᕙᓗ ᑎᒍᓯᒪᔪᒧᑦ ᐆᒪᔪᒧᑦ... 
 
ᑕᐃᒪ, ᐊᐱᕆᔪᒪᕙᒃᑲ ᑕᐃᒃᑯᐊ ᐃᓄᖃᐃᑦ, ᖃᐅᔨᒪᒐᑦᑕ, ᐃᓄᑐᖃᐃᓪᓗ ᐅᕙᓃᑦᑐᑦ ᖃᐅᔨᒪᒻᒪᑕ ᐊᒻᒪ 
ᕿᒧᑦᓯᖃᑦᑕᕈᕕᑦ, ᓂᕆᒃᑲᓲᕗᑦ ᐃᖃᓗᕕᓂᕐᓂᓪᓘᓐᓃᑦ ᓂᕆᔭᔅᓴᐅᔪᓂᒃ ᐃᓄᓐᓄᑦ ᐅᕝᕙᓘᓐᓃᑦ ᓇᑦᑎᒥᓂᕐᒥᒃ, 
ᓂᕆᔭᔅᓴᐅᓪᓗᑎᓪᓗ ᐃᓄᓐᓄᑦ. ᕿᒥᕆᕙᒃᑲᑦᑎᒍ ᑕᒪᒃᑯᐊ ᕿᒻᒦᑦ ᐃᓕᖅᑯᓯᑐᖃᕗᑦ ᐊᑐᖅᑐᒍ. 
 
ᑕᐃᒪᐃᒻᒧᑦ ᓇᓗᓇᐃᖅᓯᕕᐅᒃᑲᓐᓂᕈᒪᕗᖓ ᑭᓱᑦ ᐱᖁᔭᐅᓐᖏᓪᓚᑦᑖᕐᓂᐊᕐᒪᖔᑕ ᑕᒪᑐᒨᓇ ᐃᓛᒃᑰᖅᓯᒪᔪᒃᑯᑦ, 
ᐱᔾᔪᑎᒋᓪᓗᒍ ᒪᓕᓐᖏᒻᒪᑦ ᐃᓄᐃᑦ ᖃᐅᔨᒪᔭᐅᑐᖃᖏᓐᓂᑦ. ᑕᒪᓐᓇ ᓇᓗᓇᐃᖅᑕᐅᑦᑎᐊᕈᓐᓇᖅᐹ ᐅᕙᓐᓄᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᒪᒥᐊᓇᖅ ᑐᑭᒥᓕᕐᓗᕋᑖᕋᒪ. ᐃᖃᓗᒥᓃᑦ ᐊᒻᒪ 
ᓇᑦᑎᒥᓃᑦ ᐅᕝᕙᓘᓐᓃᑦ ᐊᐃᕕᒥᓃᑦ ᐃᓚᓕᐅᑎᓐᖏᓚᑦ ᑖᒃᓱᒧᖓ ᒪᓕᒐᕐᒧᑦ. ᐅᖃᖅᑲᐅᒐᒪ ᐅᐊᑦᑎᐊᕈ ᓄᓇᓖᑦ 
ᐱᔪᓐᓇᕐᓂᕐᒥᒃ ᐃᓚᔭᐅᒌᖅᓯᒪᒻᒪᑕ ᒪᓕᖓᒃᑯᑦ ᕿᒥᕆᔪᓐᓇᕐᓗᑎᒃ ᕿᒻᒥᒥᓄᑦ ᐃᓱᒪᖅᓲᑕᐅᓪᓗᑎᒃ ᓄᓇᓕᒻᒥᐅᓄᑦ, 
ᑭᓱᓂᒃ ᕿᒥᕆᔪᓐᓇᕐᒪᖔᑕ ᕿᒻᒥᕐᒥᓄᑦ ᕿᒧᔅᓯᕈᑎᒋᕙᑦᑕᖏᓐᓄᑦ. ᓂᕆᔭᔅᓴᓂᐅᓐᖏᑦᑐᑦ ᑕᕝᕙᓂ 
ᐅᖃᐅᓯᐅᓯᓐᓈᕆᕗᑦ. 
 
ᑕᒪᒃᑯᐊ ᐅᖃᐅᓯᕆᔭᐃᓐᓇᕆᔪᒪᓚᐅᕋᑦᑎᒃᑯ. ᑐᑭᓯᔭᔅᓴᕆᕙᐃᑦ ᑭᐅᔾᔪᑎᒐ, ᐃᒃᓯᕙᐅᑖᖅ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᕙᕋ ᑭᐅᔾᔪᑎᖓ, ᑭᓯᐊᓂ ᐊᐱᕆᒃᑲᓐᓂᕈᒪᕙᕋ, ᐄ, 
ᓄᓇᓕᒻᒥᐅᑦ ᐆᒪᔪᕐᓂᐊᖅᑎᒃᑯᑦ ᐱᔪᓐᓇᕐᓂᖃᕐᓂᐊᕐᒪᑕ ᐊᒻᒪ ᐃᓱᒪᖅᓲᑎᖃᕐᓗᑎᒃ ᑕᒧᑐᒥᖓ. ᕿᒧᔅᓯᖁᑎᓖᑦ, 
ᕿᒥᕆᓂᐊᕐᓂᖅᐸᑦ ᓂᕿᒥᒃ ᕿᒻᒥᖏᓐᓄᑦ, ᐊᖏᕈᑕᐅᖅᑳᕆᐊᖃᕋᔭᖅᐹᑦ ᐆᒪᔪᕐᓂᐊᖅᑎᒃᑯᓐᓄᑦ? ᐅᕝᕙᓘᓐᓃᑦ 
ᑕᕝᕘᓇ ᒪᓕᒐᒃᑯᑦ, ᓱᓕ ᑕᐃᒪᐃᒍᓐᓇᖅᑎᑕᐅᕚᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ.  ᑖᓐᓇ ᒪᓕᒐᔅᓴᖅ ᑲᔪᓯᑎᑕᐅᓐᓂᖅᐸᑦ, 
ᓇᓗᓇᓐᖏᑦᑐᖅ ᓄᓇᓕᒻᒥᐅᑦ, ᓄᓇᓕᓐᓂᑦ ᐆᒪᔪᕐᓂᐊᖅᑏᑦ ᐋᖅᑮᒋᐊᕋᔭᕐᒪᑕ ᒪᓕᒐᕋᓛᖏᓐᓂᑦ ᐊᒻᒪ 
ᐃᓱᒪᖅᓲᑕᐅᒐᔭᖅᑐᑎᒃ ᒪᓕᓪᓗᒍ ᑖᓐᓇ ᒪᓕᒐᖅ. ᑕᐃᒫᒃ ᓂᕆᐅᑉᐳᒍᑦ ᑕᐃᒪᐃᓕᖓᓂᐊᕆᐊᖓ ᐆᒪᔪᕐᓂᐊᖅᑎᒃᑯᑦ 
ᐱᓯᒪᑦᑎᒐᓱᐊᑦᑎᐊᕐᒪᑕ ᑖᒃᓱᒥᖓ ᒪᓕᒐᕐᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑐᒎᖅᑐᖅ): ᓱᓕ ᑐᑭᓯᑦᑎᐊᓐᖏᓐᓇᒪ. ᕿᒧᔅᓯᖁᑎᓖᑦ ᕿᒥᕆᔪᒪᓐᓂᖅᐸᑕ ᕿᒻᒥᒥᓂᒃ, 
ᐊᖏᖅᑕᐅᖅᑳᕆᐊᖃᕋᔭᖅᐹ ᐅᕝᕙᓘᓐᓃᑦ ᐃᓱᒪᖅᓱᖅᐸ? 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᑕᐃᒃᑯᓄᖓ ᕿᒧᔅᓯᓕᓐᓄᑦ ᕿᒻᒥᓂᒃ ᖃᓄᐃᓐᖏᓚᖅ 
ᑭᓱᑐᐃᓐᓇᕐᒥᑦ ᕿᒥᕆᔭᕆᐊᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᕿᒥᕆᓂᖅ ᐆᒪᔪᒥᓂᕐᓂᒃ ᐆᒪᔪᕐᓄᑦ. ᐃᓚᖓ 79. ᐱᔪᓐᓇᐅᑎᑐᐃᓐᓇᐃᑦ. 
ᐊᖏᖅᐳᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐱᔪᓐᓇᓐᖏᓐᓃᑦ. ᐃᓚᖓ 80. ᐊᖏᖅᐱᓰ? ᐸᑎᖅ. ᓇᑦᑎᖅ. 
 
ᓇᑦᑎᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. 80(1)-ᒥ ᑭᓱᑐᐃᓐᓇᐃᑦ ᐊᖑᓇᓲᑏᑦ ᑭᓯᐊᓂ 
ᒥᖅᑯᖃᓐᖏᑦᑐᓄᑦ ᑕᐃᒃᑯᓄᖓ ᐃᖃᓪᓕᐊᖅᑐᓄᑦ ᑕᒪᓐᓇ ᑐᑭᖃᖅᐹ ᐊᑐᕈᓐᓇᓐᖏᓐᓂᕐᒥᑦ ᓂᕿᑕᕐᓂᒃ 
ᐃᖃᓗᒐᓱᓐᓂᕐᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᒃᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓗ ᐄ, ᑕᐃᒫᒃ ᑎᑎᕋᖅᓯᒪᓂᖓ ᒪᓕᑦᑐᒍ 
ᒥᖅᑯᖃᖅᑐᓄᑦ. ᑕᒪᓐᓇ ᐱᔾᔪᑎᖃᓐᖏᓚᖅ ᐃᖃᓗᓐᓄᑦ. ᓗᓄᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑕᒪᔾᔭᑐᐊᖅ? ᐱᔪᓐᓇᓐᖏᐅᑏᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖃᑦᑕᕋᑦᑕ bait ᒥᑭᒐᕐᓂᐊᓕᕋᐃᒐᑦᑕ 
ᕿᑎᒐᓂᐊᕐᓄᑦ ᑕᐃᒫᒃ ᑭᓯᐊᓂ ᑎᕆᒐᓂᐊᕐᕕᔅᓴᐅᒻᒪᑦ. ᑕᒪᓐᓇ ᐅᖃᖅᐹ ᐅᕙᑦᑎᓐᓄᑦ ᐱᔪᓐᓇᕈᑕᐅᓐᓇᓂ 
ᑕᒪᒃᑯᓄᖓ? ᖁᔭᓐᓇᒦᒃ. ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐋᒃᑲ, ᑕᒪᓐᓇ ᐃᒃᐱᓐᓇᕐᓂᖃᔾᔮᖏᑦᑐᖅ ᒥᑭᒋᐊᕐᓂᐊᕐᓂᕐᒧᑦ 
ᐊᒻᒪ ᓇᕆᐊᖃᕐᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓱᑐᐃᓐᓇᐃᑦ ᐱᔭᐅᔪᓐᓇᖏᑦᑐ. ᐃᓚᖓ 80. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒃᑲᓗᐊᕐᒪᖓᑕ ᒪᓕᒃᑕᐅᔭᕆᐊᖃᖅᑐᓂᒃᐅ. ᐃᓚᖓ 81. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑐᕐᓗᑎᒃ ᐊᖏᖅᑕᐅᓯᒪᔪᓂ ᒥᑭᒋᐊᓂᒃ. ᐃᓚᖓ 82. ᐊᖏᖅᐱᓯ?. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖏᖅᑕᐅᓯᒪᔪᑦ ᒥᑭᒋᐊᑦ 82(2) ᒥᓂᔅᑕᐅᔪᖅ ᓴᓇᒍᓂ 
ᒪᓕᒃᑕᐅᔭᕆᐊᖃᖅᑐᓂᒃ ᒪᓕᒃᑕᐅᔭᕆᐊᖃᓐᖏᑐᒃᑯ, ᐊᖏᕈᓐᓇᖅᑐᖅ ᒥᑭᒋᐊᓂᒃ ᒪᓕᓪᓗᒋᑦ ᐊᖏᖃᑎᒌᒍᑕᐅᓯᒪᔪᑦ 
ᓯᓚᕐᔪᐊᒥ ᒥᑭᒋᐊᕐᓂᐊᕈᓯᐅᔪᓂᒃ ᒪᓕᒃᑕᐅᔭᕆᐊᖃᖅᑐᓂᒃ. 
 
ᐊᒻᒪ (b) ᐊᖏᖅᑕᐅᓯᒪᔪᑦ ᒥᑭᒋᐊᑦ, ᐅᖃᐅᔾᔭᐅᒋᐊᕐᓯᒪᓗᑎᒃ ᐃᓐᓇᒻᒪᕆᐅᔪᑦ ᑲᑎᒪᔨᕋᓛᖏᓐᓄᑦ ᓴᖅᑭᑕᐅᓯᒪᔪᑦ 
ᒪᓕᓪᓗᒍ ᐃᓚᖓ ᑎᑎᕋᕐᓯᒪᔪᖅ 160 (1) ᐱᔭᖅᑯᑦᑐᓴᕐᓇᖏᒃᑲᓗᐊᕐᒪᖓ ᐊᑦᑕᕐᓇᓐᖏᒃᑲᓗᐊᕐᒪᖓᑕ ᑕᒪᒃᑯᓄᖓ 
ᐆᒪᔪᓄᑦ ᐊᖏᖃᑎᒌᒍᑕᐅᔪᒥᓐᖏᑦᑐᓂᒃ ᑕᒫᓂ ᓯᓚᕐᔪᐊᒥ ᐱᔭᖅᑯᑦᑐᓵᖅᑎᑦᑎᖏᓐᓂᕐᒧᑦ ᒥᑭᒋᐊᕐᓂᐊᕐᓂᕐᒧᑦ 
ᒪᓕᒃᑕᐅᔭᕆᖃᖅᑐᓂᒃ. 
 
ᐃᒃᓯᕙᐅᑕᖅ, ᐊᐱᕆᔪᒪᔪᖓ ᑕᐃᒃᑯᓄᖓ ᓯᕗᓪᓕᖅᐸᐅᓚᐅᕐᓯᒪᔪᓄᑦ ᒥᑭᒋᐊᖑᔪᓄᑦ ᓴᖅᑭᑕᐅᓚᐅᕐᓯᒪᔪᑦ 
ᓄᓇᕗᒻᒥᐅᓄᑦ ᑕᐃᒃᑯᐊ ᐊᑐᕆᐊᖃᕈᓐᓃᓚᐅᕐᓯᒪᒻᒪᑦ ᐊᒻᒪ ᑕᐃᒃᑯᐊ ᒥᑭᒋᐊᕐᓂᐊᖅᑎᐅᔪᑦ 
ᑮᓇᐅᔭᓕᐅᕋᓱᐊᖃᑦᑕᓚᐅᕐᓯᒪᔪᑦ ᒥᑭᒋᐊᕐᓂᐊᕐᓂᕐᒧᑦ, ᑕᒪᒃᑯᐊ ᐊᑐᖅᑕᐅᔭᕆᐊᖃᕈᓐᓃᓚᐅᕐᓯᒪᒻᒪᑦ, ᑕᐃᒃᑯᐊ 
ᒥᑭᒋᐊᑐᖃᐅᔪᑦ, ᑭᖑᓂᐊᒍᓪᓗ ᐊᑐᕆᐊᖃᓕᓚᐅᖅᑐᑕ ᐊᖏᔪᕐᔪᐊᒻᒪᕆᐊᓗᓐᓄᑦ ᑐᖅᑯᑦᑕᐅᑎᒋᓇᖅᑐᓄᓪᓗ. 
 
ᑕᐃᒪᓕ ᖃᐅᔨᒍᒪᒐᓗᐊᖅᑐᖓ ᓄᑖᖑᔪᓂᒃ ᒥᑭᒋᐊᓂᒃ ᐱᑕᖃᓕᕐᒥᒻᒪ ᐱᔭᖅᑯᑦᑐᓵᓐᓇᖏᑦᑐᓂᒃ. ᑕᐃᒃᑯᐊ 
ᓯᕗᓪᓕᖅᐸᐅᔪᑦ ᒥᑭᒋᐊᖑᔪᑦ ᐊᑐᖅᑕᐅᖃᑦᑕᓚᐅᖅᑐᑦ ᓴᖅᑭᑕᐅᓚᐅᕐᓯᒪᔪᓪᓗ ᐅᑭᐅᖅᑕᖅᑐᒧᑦ, ᑕᐃᒃᑯᐊ 
ᐊᖏᖅᑕᐅᑲᓐᓂᕆᐊᖃᓕᕆᕙᑦ? 
 
ᖃᓄᐃᑦᑐᒥᓪᓗ ᓴᓐᖏᓂᖃᖅᐸ ᒥᓂᔅᑕᐅᔪᖅ ᐊᖏᕆᐊᖃᕐᓂᕐᒧᑦ ᒥᑭᒋᐊᖑᔪᓂᒃ ᑕᐃᒃᑯᐊ ᓄᓇᓕᐅᔪᓂ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᓴᓐᖏᓂᖃᖅᐸᑦ ᐊᖏᕆᐊᖃᕐᓂᕐᒧᑦ ᑕᐃᒃᑯᓄᖓ ᒥᑭᒋᐊᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᓱᓕ ᐅᖃᐅᓯᕆᓚᐅᓐᖏᑕᕗᑦ ᓱᓕ ᑕᒃᑯᐊ 
ᐊᖏᖅᑕᐅᔭᕆᐊᖃᖅᑐᑦ ᒥᑭᒋᐊᖑᔪᑦ. ᑕᐃᒪᓕ ᑕᒪᒃᑯᐊ ᐱᓕᕆᐊᕆᔭᕆᐊᖃᖅᐸᕗᑦ ᐊᒻᒪᓗ ᐊᖏᕐᓗᒋᑦ ᑕᐃᒃᑯᐊ 
ᒥᑭᒋᐊᖑᔪᑦ, ᑕᒪᓐᓇ ᒪᓕᒐᒃᓴᖅ ᐊᑐᓕᖅᑎᑕᐅᑉᐸ. ᐅᕙᓂ ᐅᖃᕐᓯᒪᒻᒪᑦ ᑕᐃᒃᑯᐊ ᐃᓐᓇᒻᒪᕆᐅᔪᓄᑦ 
ᑲᑎᒪᔨᕋᓛᖑᔪᑦ ᐃᓚᐅᖃᑕᐅᔭᕆᐊᖃᒻᒪᕆᓐᓂᐊᕐᒪᑕ ᖃᓄᐃᑦᑐᓂ ᒥᑭᒋᐊᓂᒃ ᐊᑐᖃᑦᑕᕆᐊᖃᕐᓂᐊᕐᒪᖔᑕ. 
ᖁᔭᓐᓇᒦᒃ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃ, ᖁᔭᓐᓇᒦᒃ. ᑕᒪᓐᓇ ᑐᑭᓯᓇᕐᓯᑲᓐᓂᖅᐳᖅ. ᑭᖑᓪᓕᐅᔪᓄᑦ ᒐᕙᒪᐅᔪᓄᑦ, 
ᖃᐅᔨᒪᓐᖏᑦᑐᒍ ᒥᓂᔅᑕᐅᓛᕐᒪᖔᖅᐱᑦ ᐊᒻᒪᓗ ᒥᓂᔅᑕᐅᔪᖅ ᐃᑯᐱᒡᕕᓕᕆᔨᒃᑯᓐᓄᑦ, ᑕᐃᒃᑯᐊ ᐊᖑᓇᓱᒃᑎᐅᔪᑦ  

ᒥᑭᒋᐊᕐᓂᐊᖅᑎᐅᔪᑦ ᐊᒻᒪᓗ ᐃᓐᓇᒻᒪᕆᐅᔪᑦ ᓄᓇᕗᒻᒥ, ᐊᑐᖁᔨᓐᓂᕈᑎᒃ ᖃᓄᐃᑦᑐᒥᒃ ᒥᑭᒋᐊᖑᔪᒥᒃ, ᒪᓕᓪᓗᒍ 
ᐅᓇ ᒪᓕᒐᖅ, ᐱᔪᓐᓇᕐᓂᖃᖅᐸᒋᓐᓂᐊᖅᑐᖅ ᑐᒃᓯᕋᕐᓗᑎᒃ ᐊᔾᔨᒋᓐᖏᑕᖏᓐᓂᒃ ᒥᑭᒋᐊᓂᒃ. 
 
ᐊᖓᔪᖅᑳ ᐊᑭᓱᒃ, ᑕᒪᓐᓇ ᓇᓗᓇᐃᕆᐊᒃᑲᓐᓂᑐᐃᓐᓇᕐᓗᒍ. ᐅᖃᓕᒫᖅᑲᐅᒻᒪᑦ 82(b) ᐃᓐᓇᒻᒪᕆᐅᔪᓄᑦ 
ᑲᑎᒪᔨᕋᓛᖑᔪᑦ ᓴᖅᑭᑕᐅᓂᐊᕐᓗᑎᒃ ᐊᒻᒪᓗ ᐃᓚᕈᓯᖓ 161 ᐃᑲᔪᕈᓐᓇᖅᑐᑦ ᓇᓗᓇᐃᕐᓯᓂᕐᒧᑦ ᖃᓄᐃᑦᑐᓂ 
ᒥᑭᒋᐊᓂᒃ ᐊᖏᕆᐊᖃᕐᓂᐊᕐᒪᖔᑕ ᐃᑲᔪᖅᑕᐅᓗᑎᒃ ᒥᓂᔅᑕᐅᔪᒥᒃ. ᓱᓕᒃᑲᓐᓂᖅ? ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᒃᓱᐊᓗᒃ ᑕᒪᓐᓇ ᑐᓴᕆᐊᖓᓂᑦ. ᑭᓯᐊᓂ ᕿᒥᕐᕈᔭᕗᑦ 
ᒪᓕᒐᐅᔪᖅ, ᐊᖏᖃᑎᒋᔭᖅᔪᐊᕆᔮᓕᕋᑦᑎᒍ ᐆᒪᔪᓂᖅ ᓯᕐᓈᖅᑏᑦ. ᐊᒻᒪᓗ, ᑲᑎᒻᒪᔨᐅᖃᑎᒃᑲ ᐅᖃᖅᑲᐅᒻᒪᑕ 
ᐅᓪᓗᒥᒋᐊᖅ, ᐊᒻᒪᓗ ᑭᐅᑦᔪᑎᐅᖃᐅᔪᒥᑦ, ᐃᓄᑐᖃᐃᑦ ᑲᑎᒻᒪᔨᖏᑦ ᐅᖃᕆᐊᖃᕋᓗᐊᖅᒪᑕ ᐊᑐᖅᑕᑐᐊᕆᒋᐊᓕᕗᑦ 
ᒥᑭᒋᐊᑦ. 
 
ᒥᑭᒋᐊᖅᓂᐊᖅᑎᐅᓚᐅᖅᓯᒪᒻᒥᒐᒪ ᓱᕈᓯᐅᓪᓗᖓ ᐊᒻᒪᓗ ᐅᕕᒃᑲᓛᖑᓕᖅᓱᖓ. 
ᐋᓐᓂᖅᑎᕆᓪᓗᐊᑑᔮᖃᑦᑕᓚᐅᖅᓯᒪᖏᑦᑐᑦ ᒥᑭᒋᐊᑦ. ᖃᐅᔨᒪᖏᑦᑐᖓ ᐱᑕᖃᖃᑦᑕᒪᖔᑕ ᓱᓕ ᐅᕝᕙᓘᓐᓃᑦ 
ᐱᑕᖃᖃᑦᑕᕈᓐᓃᖅᒪᖔᑕ, ᑭᓯᐊᓂ ᐊᐱᖅᑯᑎᒐ, ᐊᑐᕈᓐᓇᖅᑲᕘᑦ ᒥᑭᒋᐊᑦ ᐊᒻᒪᓗ ᐃᓱᒪᒋᔭᐅᓯᒪᕚᑦ 
ᐱᔭᖅᑯᖅᑐᓵᕈᑕᐅᖏᓪᓗᑎᒃ ᐊᒻᒪᓗ ᐊᑦᑕᓇᕆᐊᖏᑦᑕ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐃᓄᐃᑦ ᖃᐅᔨᒪᔪᑐᖃᖏᓐᓂᑦ ᐅᖃᐅᔾᔪᐃᓂᖏᓐᓂᑦ ᐊᑐᖅᐸᑦᑐᒍᑦ 
ᐃᓄᑐᖃᐃᑦ ᑲᑎᒻᒪᔨᖏᓐᓂᑦ. 
 
ᑭᓯᐊᓂ ᖃᐅᔨᒪᒋᐊᖃᖅᒥᔪᒍᑦ ᐊᑦᑐᐃᓂᖃᕋᔭᕆᐊᖏᓐᓂᑦ ᑕᖅᑳᓐᓂᑦ ᓯᓚᕐᔪᐊᒥᑦ. ᑕᐃᒫᑦᓯᐊᖅᓗ 
ᐃᓱᓕᐅᕆᐊᖃᖅᓂᐊᖅᑐᒍᑦ ᐊᒻᒪᓗ ᖃᐅᔨᓯᒪᔭᑦᑎᓐᓂᑦ ᐃᓕᓯᒪᔭᑦᑎᓐᓂᓗᑦ ᐊᑐᖅᓗᑕ ᖃᓄᐃᖃᑦᑕᖅᓯᒪᔪᓂᑦ 
ᑭᖑᓂᖓᓂᑦ, ᓇᓗᓇᐃᖅᓯᓯᒪᑦᓯᐊᕆᐊᖃᖅᓂᐊᖅᑐᒍᑦ ᐃᓱᒪᒋᔭᐅᖃᑦᑕᖅᓯᒪᔪᓂᑦ ᐊᒻᒪᓗ 
ᐊᑦᑐᐃᓂᖃᕋᔭᕆᐊᖏᓐᓂᑦ ᑕᖅᑳᓃᑦᑐᓂᑦ ᓯᓚᕐᔪᐊᒥᑦ. 
 
ᐊᒻᒪᓗ ᐃᓅᑦᓱᑕ, ᐊᑦᑕᓇᖏᓐᓂᖅ ᓯᕗᓪᓕᖅᐸᐅᔾᔨᖃᑦᑕᕋᑦᑎᒍ ᐊᒻᒪᓗ ᐃᓘᓐᓇᑎᒃ ᐃᓱᒪᒋᓂᐊᖅᑕᕗᑦ ᑕᒪᒃᑯᐊ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑎᑦᓯᒋᐊᖃᖅᓂᖅ ᒥᑭᒋᐊᖅᓂᑦ. ᑭᖑᓂᐊᒍᑦ 82. ᐊᖏᖃᑎᒌᑉᐱᙳ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓯᒪᔪᓐᓇᖅᑕᖏᑦᑕ ᐃᓱᐊ. ᕿᖑᓂᖓᒍᑦ 83. ᐊᖏᖃᑎᒌᑉᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓄᓇᒥᑦ ᐆᒪᔪᐃᑦ. ᑭᖑᓂᖓᒍᑦ 84. ᐊᖏᖃᑎᒌᑉᐱᓯ? ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑎᑕᐅᒋᐊᑲᓐᓂᕈᒪᔪᖓ. ᐅᖃᓕᒫᑐᐊᕈᒃᑭᖃᐃ 
ᐃᓘᓐᓇᑎᒃ ᑐᑭᓯᒐᔭᕋᓗᐊᖅᑐᖓ. 
 
ᓈᓴᐅᑎ 84. ᑭᓇᑐᐃᓐᓇᖅ ᐱᓯᒪᑦᓯᒋᐊᖃᖏᑦᑐᖅ, ᐅᕝᕙᓘᓐᓃᑦ ᓂᕆᒃᑲᐃᒋᐊᖃᖏᓪᓚᑦ ᓄᓇᒥᑦ ᐆᒪᔪᕐᓂᑦ 
ᐱᖁᔭᓃᑦᑐᓂᑦ. 

ᐊᐱᖅᑯᑎᒐ ᐊᒻᒪᓗ ᑐᑭᓯᑎᑦᓯᒋᐊᖅᓗᖓ ᐱᒍᓐᓇᐅᑎᖃᕆᐊᖃᖅᑐᑎᑦ ᐱᓯᒪᑦᓯᒐᔭᕈᕕᑦ ᐅᕝᕙᓘᓐᓃᑦ 
ᓂᕆᒃᑲᐃᒐᔭᕈᕕᑦ ᓄᓇᒥᑦ ᐆᒪᔪᖅᒥᑦ. ᑖᓐᓇ ᐊᐱᖅᑯᑎᒐ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓕᒪᐅᑎᖃᖏᑦᑐᒍᑦ ᕿᒻᒥᖅᓂᑦ. 
ᐅᖃᓕᒪᐅᑎᖃᖅᑐᒍᑦ ᓄᓇᒥᑦ ᐆᒪᔪᖅᓂᑦ ᐊᒻᒪᓗ ᒪᓕᒐᕐᓂᑦ ᐅᖃᖅᓯᒪᔪᑦ ᐆᑦᑐᕋᐅᑕᐅᒐᔭᖅᑐᑦ ᐊᒻᒪᓗ 
ᓇᓗᓇᐃᖅᓯᒐᔭᖅᑐᑦ ᐆᒪᔪᖅᓂᑦ ᐃᓱᒪᒋᔭᐅᒐᔭᖅᑐᑦ ᐱᖁᔭᐅᔪᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᑐᑭᓯᑎᑕᐅᒋᐊᑲᓐᓂᕈᒪᔪᖓ. ᐱᓯᒪᑦᓯᒋᐊᖃᖅᓂᖅ, ᐃᓄᒃᑎᑐᑦ ᐅᖃᖅᒪᑕ 
ᐱᓯᒪᑦᓯᓂᖅᒥᑦ. ᑖᓐᓇ ᓇᓗᓇᐃᕆᐊᕈᓐᓇᖅᑭᐅᒃ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐅᖃᓕᒪᐅᑎᖃᖅᑐᒍᑦ ᓄᓇᒥᑦ ᐆᒪᔪᖅᓂᑦ. ᓇᓗᓇᐃᖅᓯᓯᒪᖏᑦᑐᑦ 
ᖃᓄᐃᑦᑐᓂᑦ ᐆᒪᔪᓂᑦ ᐅᖃᓕᒪᐅᑎᒋᔭᑦᑎᓐᓂᑦ, ᐅᖃᖅᑲᐅᒐᒪ, ᑖᒃᑯᐊ ᐆᒪᔪᐃᑦ ᓇᓗᓇᐃᖅᓯᒪᓂᐊᖅᑐᑦ 
ᒪᓕᒐᐅᔪᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓇᕈᐊᖅ, ᐃᓵᒃᓯᒪᖅᑲᐅᕕᑦ. ᐅᒪᔪᐃᑦ ᐱᖁᑎᒋᔭᐅᓐᖏᑦᑐᑦ. ᐃᓚᖓ 84. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓯᒪᔭᐅᓂᖏᑦ ᑐᖁᖓᔪᐃᑦ ᐆᒪᔪᒥᓂᐅᔪᑦ. ᐃᓚᖓ 85. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᕌᖓᑎᑕᐅᓂᖏᑦ. ᐃᓚᖓ 86. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 87. ᐊᑐᖅᑕᐅᔭᕆᐊᖃᖅᑎᑕᐅᓐᖏᑦᑐᑦ. ᒪᒃᓖᓐ.  
 
ᒪᒃᓖᓐ: ᐅᑎᕈᓐᓇᖅᐳᖓ 86-ᒧᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᑐᐃᓐᓇᕆᑦ ᒪᒃᓖᓐ. 
 
ᒪᒃᓖᓐ: ᑕᐃᒃᑯᓄᖓ ᓂᕕᖓᑖᓄᑦ, ᒥᓂᔅᑕ. ᐃᒪᐃᑦᑐᖃᓚᐅᕐᓯᒪᒻᒪᑦ ᓄᓇᑦᑎᓐᓂ ᓇᓄᕋᕐᒥ ᑐᓂᓯᔪᖃᖅᑐᓂᒃ 
ᐃᓐᓇᒻᒪᕆᐅᔪᒧᑦ ᐊᒻᒪ ᑕᐃᓐᓇ ᐃᓐᓇᒻᒪᕆᐅᔪᖅ ᓇᓄᕋᕐᒥ ᐊᓃᖅᑎᑦᑎᔪᒥᓂᐅᓪᓗᓂ ᑎᐸᐃᕐᓯᐊᕆᓪᓗᒍ 
ᐅᐱᓐᖓᒃᓴᒃᑯᑦ, ᑕᐃᒪᓲᖑᒻᒪᑕ ᒪᑯᓇᓂ ᐃᓂᐅᖅᑲᕝᒥ ᑕᐃᓐᓇ ᐆᒪᔪᕐᓂᐊᖅᑎᖓᑕ ᐱᓐᓂᓚᐅᕐᓯᒪᒻᒪᒍ. ᓇᓄᕐᒧᑦ 
ᑰᑕᖃᓐᖏᒻᒪᑕ ᓄᓇᑦᑎᓂᒃ, ᐱᔭᐅᔭᕆᐊᖃᓚᐅᕐᒪ. ᑕᒪᓐᓇ ᓇᓗᓇᐃᕆᐊᕈᓐᓇᖅᐱᐅᒃ?. ᖁᔭᓐᓇᒦᒃ, ᐃᒃᓯᕙᐅᑕᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓐᒃᓴᓐ. 
 
ᐱᓐᒃᓴᓐ: ᖃᐅᔨᒪᔪᐃᓐᓇᐅᖁᕋᑦᓯ, ᑕᒪᒃᑯᐊ ᐊᒃᓱᐊᓗᒃ ᖃᐅᔨᒪᑦᑎᐊᕋᓱᐊᕋᑦᑎᒍᑦ ᓇᓄᐃᑦ ᑰᑕᖃᖅᑎᑦᑐᒋᑦ 
ᒫᓐᓇᐅᔪᖅ. ᖃᐅᔨᒪᔾᔪᑎᒋᔪᓐᓇᖅᐸᒃᑕᕗᑦ ᑕᒪᒃᑯᐊ ᓂᕕᖓᑖᖃᖅᑎᑦᑐᒋᑦ ᓇᓄᐃᑦ ᐊᑐᓂᑦ. ᑕᒪᐅᓇ 
ᖃᐅᔨᒐᔪᒃᐸᑦᑐᒍ ᑕᒪᒃᑯᐊ ᐊᒥᓲᓂᖏᓐᓂᒃ ᓇᓐᓄᑦᑕᐅᔪᓂᒃ ᑕᐃᒫᒃᓴᐃᓐᓇᖅ ᑰᑕᐅᔪᑦ ᐱᔭᐅᔭᕆᐊᖃᖅᑎᑕᖏᓐᓄᑦ. 
 
ᑕᐃᒪᓕ ᓇᓄᕋᖅᑕᖃᖅᐸᑦ ᓂᕕᖓᑖᖃᓐᖏᑦᑐᒥᒃ, ᑕᒪᓐᓇ ᖃᐅᔨᓴᖅᑕᐅᒐᔭᕐᒪᑦ ᖃᐅᔨᔭᐅᓇᓱᐊᕐᓗᓂ ᓇᓕᐊᓐᓂᒃ 
ᑰᑕᐅᔪᒥᒃ ᐱᔭᐅᓐᓂᕐᒪᖔᖅ ᑕᒪᓐᓇ ᐱᔾᔪᑎᒋᓪᓗᒍ ᐱᔭᐅᒐᔭᖅᑐᒥᓂᐅᕗᖅ ᑕᐃᓐᓇ ᓇᓄᖅ ᓇᑭᓐᖓᓚᐅᕐᒪᖔᖅ 
ᓇᑭᓪᓗ ᑰᑕᒥᒃ ᐱᔭᐅᓚᐅᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᓕ ᐊᖑᓇᓱᒃᑎᐅᔪᖅ ᓇᓐᓄᒃᑯᓂ ᐅᖅᓱᖅᑑᒥ ᐊᖏᕐᕋᒥᓂᓗ ᐱᐅᓴᕐᓗᓂᐅᒃ 
ᐊᒥᖓ ᖃᐅᔨᒍᓂᓗ ᓇᓄᕋᕐᒥ ᐱᒃᑲᓐᓂᕆᐊᖃᕐᓂᕐᒥᓂᒃ ᖃᓪᓖᓐᓄᑦ ᑲᒦᓐᓄᑦ ᓇᑉᐸᐃᓐᓇᖓᓂ ᐊᒥᐊᒃᑯᖃᓕᕐᓗᓂ 
ᑕᐃᓐᓇᓗ ᐊᒥᐊᒃᑯᖓ ᑕᐃᓇᓗ ᐱᔭᒥᓂᐅᓗᓂ ᐅᑭᐅᖃᐃ ᑕᓪᓕᒪᑦ ᖁᓕᐅᔪᑦ ᐊᓂᒍᖅᑎᓪᓗᒋᑦ, ᑕᐃᓐᓇ 
ᓂᕕᖓᑖᖓ ᐊᑕᔭᕆᐊᖃᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓐᒃᓴᓐ. 
 
ᐱᓐᒃᓴᓐ: ᒫᓐᓇᐅᔪᖅ ᐊᑐᖅᑕᐅᕙᒃᑐᖅ ᐋᖅᑭᒃᓯᒪᓂᖓ ᐊᑐᖅᑐᒍ, ᑕᐃᓐᓇ ᕿᑐᒻᒪᒃᑕᐅᓯᒪᔪᖅ ᐊᒥᖓ ᐆᒪᔪᕐᒥ 
ᑕᐃᒪᐅᔪᓐᓃᕐᒪᑦ ᐱᐅᓴᖅᑕᐅᓯᒪᓕᖅᑎᓪᓗᒍ, ᑕᐃᒪᐃᑎᓪᓗᒍᓕ. ᐋᒃᑲ. ᐊᓐᓄᕌᓕᐊᖑᓯᒪᓕᖅᐸᓪᓕ, 
ᓂᕕᖓᑖᖃᕆᐊᖃᕋᔭᓐᖏᑦᑐᑦ ᑕᐃᓐᓇ ᐆᒪᔪᒋᐊᖓᓂᒃ ᐃᓱᒪᒋᔭᐅᔪᓐᓃᕐᒪᑦ ᒪᓕᒐᖅ ᒪᓕᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᖃᐅᓯᖃᖅᑐᖓ ᑕᒪᒃᑯᐊ ᐃᓄᓐᓄᑦ ᕿᑐᒻᒪᒃᓴᒐᐅᑉᐸᑕ, ᕿᑐᒻᒪᓴᐃᒻᒧᑦ 
ᕿᑐᒻᒪᒃᑕᐅᓯᒪᓐᖏᑉᐸᑕ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓐᒃᓴᓐ. 
 
ᐱᓐᒃᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒋᐊᑦᑎᐊᕆᐊᖃᕐᓂᐊᖅᑐᖓ ᖃᓄᐃᓪᓚᕆᒃᓯᒪᒻᒪᖔᖅ ᐅᖃᕈᓐᓇᕐᓂᐊᕋᒪ 
ᓯᕗᓂᑦᑎᓐᓂᒃ ᖃᓄᐃᓕᓂᐊᕐᒪᖔᑕ. ᑐᑭᓯᐅᒪᔭᒃᑯᓪᓕ ᐃᒪᐃᓕᖓᒻᒪ ᑐᑭᒋᑎᑕᕗᑦ ᐆᒪᔪᐃᑦ ᐃᒪᐃᑦᑐᖅ ᑕᒪᒃᑯᐊ 
ᓇᓄᕋᐃᑦ ᑭᓪᓚᐃᕕᐅᓯᒪᓕᖅᑎᓪᓗᒋᑦ ᐊᓐᓄᕌᓕᐊᖑᓂᐊᕐᓗᑎᒃ, ᑕᐃᓐᓇ ᓂᕕᖓᑖᖃᕆᐊᖃᕈᓐᓂᖅᑐᖅ. ᑕᒪᓐᓇ 
ᖃᐅᔨᒋᐊᕐᓂᐊᖅᐸᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᓖᓐ. 
 
ᒪᒃᓖᓐ: ᑕᐃᒫᒃ ᐊᐱᕐᓱᓚᕿᕗᖓ. ᐅᐱᓐᓇᕋᓂ, ᐆᒃᑑᑎᒋᓗᒍ, ᑕᐃᓐᓇ ᐃᓄᒃ ᐅᑎᖅᑎᕕᐅᒃᐸᑦ ᓇᓄᕋᕐᒥᒃ 
ᐃᓚᓐᖓᕈᒪᒍᓂᐅᒃ ᐅᕙᓐᓄᑦ ᐃᓚᖓ ᑐᓂᕐᕈᑎᒋᓗᓂᐅᒃ ᑕᐃᒪᐃᒍᒪᓗᓂ ᑕᐃᒪᓗ ᐆᒪᔪᕐᓂᐊᖅᑎᐅᔪᖅ 
ᖃᐃᓕᕆᓪᓗᓂ ᑕᐃᓐᓇᓗ ᓂᕕᖓᑖᖃᓐᖏᑉᐸᒐᑦ, ᐊᑭᓕᒋᐊᖃᖅᑎᑕᒻᒪᕆᐅᒐᔭᖅᑯᖓ. 

ᑕᒪᓐᓇ ᐱᓗᐊᖅᑎᑕᒃᓴᕆᔭᕋᓗᐊᕋ, ᑭᓯᐊᓂᓕ ᐱᓗᐊᖅᑑᔮᓐᖏᒻᒪᑦ ᑕᐃᓐᓇ ᓇᓄᕋ ᐱᔭᐅᔪᒥᓂᐅᑉᐸᑦ ᒪᓕᒐᕐᒥ 
ᓱᕋᐃᓐᖏᓪᓗᓂ, ᑕᒪᓐᓇ ᐅᖃᐅᓯᕆᕙᓪᓕᐊᔪᒪᔭᕋ, ᑕᐃᓐᓇᓗ ᐃᕐᓂᕆᔭᐅᔪᒥᑦ ᑐᓂᔭᐅᓪᓗᓂ ᐃᓐᓇᖁᑎᒋᔭᒥᓂᒃ 
ᐊᓯᐊᓂᑦ ᓄᓇᓕᐅᔪᓂᑦ ᐊᒻᒪ ᑕᐃᒪᐃᑎᓪᓗᒍ ᐃᓚᓐᖓᕐᓯᕕᒋᓪᓗᒍ ᓴᓇᕕᒋᓂᐊᕋᒥᐅᒃ, ᐊᒡᒑᓐᓂᒃ ᐅᕝᕙᓘᓐᓃᑦ 
ᖃᕐᓕᓐᓄᑦ ᐅᕝᕙᓘᓐᓃᑦ ᑲᒥᐅᓗᑎᒃ, ᐊᒻᒪ ᓂᕕᖓᑖᑦ ᔭᒐᑦᑐᒥᓂᐅᓯᓗᓂ ᑭᖑᓂᖓᒍᑦ, ᖃᐅᔨᒪᔪᑎᑦ ᓈᑉᐸᑕ 7 
ᐅᕝᕙ 8 ᐊᕐᕌᒍᐃᑦ. 
 
ᐆᒪᔪᕐᓂᐊᕐᑏ ᑎᒍᓯᔪᓐᓇᕐᓂᖃᖅᑲ ᐊᒥᐊᒃᑯᖓᓂᒃ ᕿᓯᐅᑉ ᐊᒥᐅᓪᓘᓐᓃᑦ ᑎᒍᓗᓂᐅᒃ ᐊᑕᓐᖏᑉᐸᑦ ᓂᕕᖓᑖᖓ? 
ᓇᑯᕐᒦᒃ ᐃᑦᓯᕙᐅᑖᖅ. 
 
ᐅᑦᓯᕙᐅᑕᖅ (ᑐᓵᔨᒃᑯᑦ): ᐅᐊ  
 
ᐅᐊ: ᓇᑯᕐᒥᒃ, ᑎᑎᕋᕆᐊᓪᖓᖅᓯᒪᔭᕗᑦ ᐃᒫᒃ ᐊᕕᑦᑐᖅᓯᒪᔪᖅ 86, ᑐᕌᖓᕕᓕᒃ ᐃᖅᓯᓇᕐᑐᓄᑦ ᐆᒪᔪᓄᑦ 
ᐆᒪᔪᑐᐃᓐᓇᐅᖏᑦᑐᓄᑦ. ᓇᓗᓇᐃᖅᑕᐅᓂᖓ ᐆᒪᔫᑉ ᐃᖅᓯᓇᖅᑑᑉ ᐆᒪᔫᒋᐊᖓ, ᐆᒪᔪᕈᕕᐅᒃ, ᑕᐃᒪ 
ᓂᕕᖓᑖᓕᕆᐊᖃᕐᐸᐃᑦ. ᐱᖁᑎᖃᕐᓂᖅ ᓴᐳᒻᒥᔭᐅᒐᔭᕐᑐᖅ ᑎᑎᕋᖅᓯᒪᔪᖓᓄᑦ ᐊᕕᑦᑐᖅᓯᒪᒨᑉ 85 ᒪᓕᒐᕐᑎᒍᑦ 
ᐆᒪᔪᕐᓂᕆᐊᕕᐅᒃ, ᐱᖁᑎᖃᕐᓃᑦ ᖃᓄᐃᒐᔭᓐᖏᑦᑐᖅ. 
 
ᐃᓘᓐᓇᑎᒃ ᒥᑭᔫᑕᐅᓈᕐᑎᖅᑐᑦ ᐊᓯᕈᐊᔪᖁᑎᖏᓪᓗ ᐱᓕᕆᐊᖑᒐᔭᕐᑐᑦ ᒪᓕᒐᕐᑎᒍᑦ, ᐊᕕᑦᑐᖅᓯᒪᔪᖓ 2 ᒪᓕᒐᕐᒥ 
86 ᐅᖃᖅᑐᖅ ᓂᕕᖓᑖᓕᐅᕆᓂᖅ ᐊᑐᖅᑕᐅᒋᐊᓕᒃ ᒪᓕᓪᓗᒋᑦ ᒪᓕᒐᐃᑦ, ᐃᓛᖃᐃ ᐱᓕᕆᐊᖃᕋᔭᕐᑐᒍᑦ 
ᔭᒐᓐᓂᑯᓂᒃ ᓂᕕᖓᑖᕐᓂᒃ ᐊᓯᔾᔨᕐᓗᒋᑦ ᑕᐃᒫᒐᓚᒃ. 
 
ᑭᓇᑐᐃᓐᓇᖅ ᐆᒪᔪᕐᓂᕐᐸᑦ ᒪᓕᒐᕐᑎᒍᑦ, ᐊᒻᒪ ᓂᕕᓐᖓᐃᕕᕕᓂᕆᓗᓂᐅᒃ ᐆᒪᔪᑐᐊᕋᒥᐅᒃ, 
ᓂᕕᖓᑖᖃᕆᐊᑐᓐᓂᕐᐸᑦ. ᑕᑯᓐᖏᑦᑐᖓ ᐱᓇᐃᓗᑕᑦᓴᓂᒃ ᓯᕗᓂᕐᒥ. ᓇᑯᕐᒦᒃ. 
 
ᐅᑦᓯᕙᐅᑕᖅ (ᑐᓵᔨᒃᑯᑦ): ᒪᒃᓖᓐ 
 
ᒪᒃᓖᓐ: ᓇᑯᕐᒦᒃ, ᐃᑦᓯᕙᐅᑖᖅ.ᐊᑲᐃᓪᓕᐅᕈᑎᓕᒃ, ᑕᐃᒪ ᑕᓐᓇ ᒪᓂᑐᐃᓐᓇᐅᓐᖏᕕᒋᕙᕋ, ᐃᒪᐃᑉᐸ, ᖃᐅᔨᒪᔪᑎᑦ, 
ᑭᓇᑐᐃᓐᓇᕐᒥᒃ ᓇᓐᓄᑦᑐᖃᕐᐸᑦ ᐊᒻᒪ ᐊᑐᕐᓂᐊᕐᓗᓂᐅᑉ ᖃᓄᑐᐃᓐᓇᖅ, ᖃᓕᐊᕆᓗᒍ, ᐅᕝᕙ ᐊᓯᖏᓐᓄᑦ, ᐊᒻᒪ 
ᓄᑖᒥᒃ ᐆᒪᔪᓕᕆᔨᑖᖅᑐᒥᓂᐅᓗᑕ ᓄᓇᓕᓐᓂ ᐊᒻᒪ ᓴᓂᐊᒎᕐᓗᓂ ᐃᓄᑐᖃᐃᑦ ᐃᓪᓗᖓᑕ ᑕᑯᓗᓂᓗ 
ᐃᓚᓐᖓᖅᓯᒪᔪᒥᒃ ᓇᓄᖅᑲᒥᒃ, ᐃᓚᓐᖓᖅᓯᒪᔪᐹᓗᒻᒥᓪᓘᓐᓃᑦ, ᑎᒍᓗᓂᐅᒃ, ᐊᓪᓚᕝᕕᓕᐊᕈᑎᓗᓂᐅᒃ. ᖃᐅᔨᒪᔪᑎᑦ, 
ᐅᓂᒃᑳᕐᓗᓂ ᐃᓄᑐᖃᕐᓄᑦ ᑕᐃᒪᐃᒋᐊᖃᓐᖏᒋᐊᖏᑦ. ᑕᐃᒪᐃᒋᐊᖃᓐᖏᑦᑐᑦ, ᖃᐅᔨᒪᔪᑎᑦ, ᓂᕕᖓᑖᖃᕆᐊᖃᕐᒪᑦ. 
 
ᖃᐅᔨᒪᔪᖓ ᑐᑭᓯᔪᐃᓐᓇᐅᒋᐊᖏᑦ ᒪᓕᒐᕐᓂᒃ. ᐅᓇ ᐅᖃᐅᓯᕆᔭᕋ ᓇᖏᕐᓇᕐᑐᒥᒃ ᐃᓱᒫᓘᑎᑕᖃᕐᒪᑦ, ᐅᐱᓐᓇᕋᓂ, 
ᖃᐅᔨᒪᔪᑎᑦ, ᐱᖃᓐᓂᕋᓱᐊᕐᓂᖅ ᐊᒻᒪ ᐱᖃᓐᓂᖅᑑᓂᖅ ᐃᖅᑲᖅᑐᖅᑕᐅᔾᔪᑕᐅᒍᓐᓇᕐᒪᑦ. ᐊᒥᓱᐊᓗᐃᑦ ᐃᓄᐃᑦ, 
ᐊᓐᓛᑦ ᐅᕙᖓ, ᕿᑦᓯᕙᓗᖓ ᐊᓪᓚᕕᒻᒥ ᐅᖃᓕᒫᓲᖑᓐᖏᓐᓇᒪ ᒪᓕᒐᕐᓂᒃ ᑕᐃᒪᓐᖓᓕᒫᖅ ᐊᒻᒪ 
ᕿᓄᓐᖓᐅᑎᒋᒐᓛᓕᖅᓱᒍ ᒫᓐᓇ. 
 
ᓴᓇᓂᐊᕐᐱᓰ ᒪᓕᒐᕐᒥᒃ ᐅᖃᖅᑐᒥᑦ ᓇᓄᕋᖅ ᑐᓂᔭᐅᕙᑉᐸᑦ ᑭᖑᕕᐅᑦᑐᓄᑦ, ᐃᓚᒌᓄᑦ ᐊᕐᕌᒍᕋᓴᓐᓂ, ᐊᒻᒪ ᐃᓛᓐᓂ 
ᑕᒪᒃᑯᐊ ᕿᓰᑦ ᐊᒦᑦ ᐊᑯᓂᐊᓘᖅᑎᑕᐅᒍᓐᓇᕐᑐᑦ, ᐱᒻᒪᓴᖅᑕᐅᑦᓯᐊᖅᓯᒪᑐᐊᕈᑎᒃ. ᓂᕕᖓᑖᖓ ᑲᑕᑦᑐᒥᓂᐅᓗᓂ, 
ᑲᑕᑦᑐᒥᓂᐅᔨᐊᖃᖃᑦᑕᖅᓯᒪᒻᒪᑕ. 
 
ᐱᔭᕆᐊᑭᑦᑐᒥᑦ ᑭᓇᑐᐃᓐᓇᖅ ᐅᐸᒍᑎᔪᓐᓇᓂᕐᐸᑦ ᐆᒪᔪᓕᕆᔨᒧᑦ, ᐅᕝᕙᓗ ᐊᓪᓚᕝᕕᖓᓄᑦ ᐅᖃᕐᓗᓂᓗ, 
ᖃᐅᔨᒪᔪᑎᑦ, ᔭᒐᐃᒐᒃᑯ ᓂᕕᖓᑖᖅ, ᖃᐅᔨᒪᔪᑎᑦ ᐊᕐᕌᒍᐃᑦ ᐱᖓᓱᑦ ᐅᕝᕙᓗ ᓯᑕᒪᑦ, ᖃᐃᑦᓯᒍᓐᓇᖀᑦ  

ᓂᕕᖓᑖᕐᒥᒃ ᐅᐱᓐᓇᕋᓂ ᐊᒥᖅᑖᖅᑐᖓ ᒪᓕᒐᖅᑎᒍᑦ ᐃᔾᓗᐊᕐᔪᓐᓂᒃ ᐅᖅᓱᖅᑑᒥᒃ ᑕᓗᕐᔪᖓᕐᒥᓪᓘᓐᓃᑦ. 
 
ᑕᐃᒫᒃ ᐅᖃᕋᒪ, ᖃᐅᔨᒪᔪᑎᑦ, ᐊᓴᐅᑕᕐᒦᓐᖔᖅᑐᒥᒃ, ᑕᐃᒪᐃᑦᑐᒥᒃ ᐱᓐᓂᕈᑦᓯ, ᑕᐃᒪ, ᖃᐅᔨᒪᔪᑎᑦ, ᐆᒪᔪᓕᕆᔨ 
ᐱᔪᓐᓇᕐᓂᓕᒃ ᑎᒍᔪᓐᓇᕐᓗᒍ ᐊᒥᖅ ᐅᑎᖅᑎᒍᓐᓃᕐᓗᓂᐅᓪᓗ, ᐃᓱᒪᒋᔭᒃᑯᑦ ᐊᑦᓱᐊᓗᒃ ᐱᓂᕐᓗᓐᓂᖅ. 
 
ᑕᐃᒪ, ᐅᖃᖅᑐᑎᑦ ᐅᕙᓐᓄᑦ ᑕᐃᒃᑯᓇᓂ ᒪᓕᒐᕐᓂ, ᑕᑯᒋᐅᕈᓐᓇᖅᓱᑕ ᑎᑎᕋᖅᓯᒪᔪᖏᓐᓂᒃ ᓱᓕᔪᖅᓴᕐᓗᑕ 
ᐅᖃᐅᓯᑦᓯᓐᓂᒃ, ᐅᑎᕐᕕᐅᔪᓐᓇᐃᓪᓕᔪᒡᒎᖅ ᐊᒥᖁᑎᒥᓐᓄᑦ, ᐅᕝᕙᓗ ᐊᖅᓵᖅᑕᐅᓗᑎᒃ ᐱᔾᔪᑎᒋᓗᒍ ᐊᕐᕌᒍᑦ 
ᓚᓕᐊᑕ ᐃᓗᐊᓂ ᓂᕕᖓᑖᖏᖅᓯᔪᕕᓂᐅᒐᑯᑦ. 
 
ᑕᒪᒃᑯᑐᐊᒐᓚᐃᑦ ᐅᖃᐅᓯᕆᒋᐊᓕᒃᑲ, ᐃᑦᓯᕙᐅᑕᖅ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᓇᑯᕐᒦᒃ, ᐃᑦᓯᕙᐅᑖᖅ. ᓕᒐᕐᒥ 85(1), ᑭᓇᑐᐃᓐᓇᖅ ᒪᓕᒐᕐᑎᒍᑦ ᑭᓴᑐᐃᓐᓇᕐᒥᒃ 
ᐊᒥᖅᑖᕐᓂᑯ ᒪᓕᒐᖅᑎᒍᑦ ᐆᒪᔪᕐᑕᕕᓂᖓᓂᒃ, ᑕᐃᒪ ᐃᓚᒋᕙᐅᒃ ᑕᒪᓐᓇ, ᓱᓖᓛᒃ, ᖃᐅᔨᒋᐊᕐᓂᐊᕐᑕᕗᑦ 
ᖃᐅᔨᒋᐊᖅᑕᐅᖁᔭᐃᑦ ᑕᒪᓐᓇ. ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᒃᓖᓐ. 
 
ᒪᒃᓖᓐ: ᓇᑯᕐᒦᒃ, ᐃᑦᓯᕙᐅᑖᖅ ᓴᐃᒪ ᖃᐅᔨᒋᐊᕈᕕᐅᒃ ᑕᐃᒪᐃᖁᔨᓂᖅ, ᖃᐅᔨᒍᕕᑦ ᑕᐃᓐᓇ ᓂᕕᖓᑖᖓ 
ᔭᒐᑦᑐᒥᓂᐅᑐᐃᓐᓇᕆᐊᖃᕆᐊᖓ ᐊᒻᒪ ᐆᒪᔪᓕᕆᔨ ᐱᓯᒪᒋᐊᖃᓐᖏᓪᓗᓂ ᐊᒥᕐᒥᒃ ᖃᐅᔨᑦᓯᐊᖅᑐᖃᓐᖏᓐᓂᖓᓂ. 
ᑐᑭᓯᕕᓐᖔ? 
 
ᐅᖃᓕᒪᐅᑎᖃᖅᑐᖓ ᐃᓄᐃᑦᓂᒃ, ᐅᖃᓕᒪᐅᑎᖃᓐᖏᑦᑐᖓ ᑎᑭᓯᒪᑲᐃᓐᓇᑐᐃᓐᓇᓲᓂᒃ ᑎᓪᓕᒐᖅᑐᓂᒃ ᓴᕗᕋᕐᓂ 
ᖃᓪᓗᓈᓄᑦ ᐊᐅᓪᓚᐅᔾᔨᔪᓂᒃ. ᐅᖃᓕᒪᔪᖓ ᐱᓕᕆᐊᖃᓪᓚᕆᑦᑐᓄᑦ ᐃᓄᓐᓂᒃ ᓄᓇᓕᓐᓂᒃ. ᑕᒪᒃᑯᐊᑐᐊᑦ 
ᐅᖃᐅᓯᑦᓴᒃᑲ. ᓇᑯᕐᒥᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: (ᑐᓵᔨᒃᑯᑦ): ᒪᓕᒐᕐᒧᑦ 217-ᒨᕈᑦᑕ, ᐅᖃᖅᑕᐅᒌᖅᑐᖅ ᑕᐃᑲᓂ. ᑕᐃᒪ ᒪᓕᒐᖅ 
217(2), ᑕᐃᑲᓃᓐᓂᐊᕐᑐᖅ, ᑕᐃᑯᖓ ᑎᑭᐅᑎᑐᐊᕈᑦᑕ. ᓇᑯᕐᒦᑦ, ᐃᑦᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᔾᔭᑐᐊᖅ? ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᐊᐱᖅᑯᑕᐅᔭᕆᖅᑲᐅᒻᒪᑦ ᒪᒃᓖᓐᒧᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓇᕈᐊᖅ. 
 
ᐊᕐᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᒃᓴᐃᓐᓇ ᐃᓱᒪᑐᐃᓐᓇᖅᑐᖓ ᒪᒃᓖᓐᑎᑐᑦ. ᐆᒃᑐᑎᒋᓗᒍ, 
ᐅᓪᓗᒥᐅᓕᖅᑐᖅ, ᐅᖃᐅᓯᖃᖃᑦᑕᑎᓪᓗᑕ ᑲᑎᑦᑎᓂᕐᒧᑦ ᒪᓕᒐᐅᒐᔪᒃᑐᓂᒃ ᐊᒻᒪ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ,  

ᐅᕙᒍ, ᐃᓅᓪᓗᑕ, ᐊᑐᖅᑐᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐊᖅᓵᖅᑕᐅᒐᔭᓐᖏᑦᑐᒍ. ᑕᒪᓐᓇᖃᐃ ᑕᐃᒪᐃᒃᐳᖅ 
ᐱᔪᓐᓇᐅᑎᖃᓗᐊᖅᑐᒋᓂᖏᓐᓄᑦ ᐆᒪᔪᕐᓂᐊᖅᑎᐅᔪᑦ, ᐊᒻᒪ ᐃᑯᐱᒡᕕᓕᕆᔨᒃᑯᑦ ᑕᒪᒃᑯᐊ ᑕᐃᒪᐃᖃᑦᑕᓕᖅᐸᑦ. 
 
ᑕᐃᒪᓕ ᐃᓱᒪᖅᓱᐸᓪᓚᐃᒻᒪᑕ ᐱᓕᕆᕕᒋᔭ.ᖏᑦ ᐅᖃᖃᑎᖃᖃᑦᑕᕐᓗᑎᒃ ᐃᓐᓇᒻᒪᕆᐅᔪᓂᒃ, ᐅᐱᓐᓇᕋᓂ 
ᑕᐃᒪᐃᑦᑐᓂᒃ ᑐᓴᕈᒪᖃᑦᑕᖏᒃᑲᓗᐊᕋᑦᑕ ᐊᖅᓵᖅᑕᐅᓯᒪᔪᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖃᐅᔨᒪᔪᖓ ᐅᓇ ᒪᓕᒐᒃᓴᖅ, ᐅᖃᖅᑲᐅᒐᑦᑕᓗ, ᐱᖃᓯᐅᑎᔪᒪᒐᑦᑎᒍᑦ 
ᑕᒪᒃᑯᐊ ᐃᓐᓇᒻᒪᕆᐅᔪᑦ ᑲᑎᒪᔨᖏᑦ. ᑕᒪᒃᑯᐊ ᒪᓕᒃᑕᐅᔭᕆᐊᖃᕐᓂᐊᖅᑐ ᐊᖅᑭᒃᓱᓕᕈᑦᑎᒍᑦ ᑕᒪᒃᑯᐊ 
ᐃᓱᒪᒋᖃᓯᐅᑎᒋᐊᓛᖅᑕᕗᑦ, ᐱᖃᓯᐅᑎᓪᓗᒋᓪᓗ ᐃᓱᒫᓗᒍᑕᐅᔪᑦ ᐅᖃᐅᑕᐅᖅᑲᐅᔪᑦ ᒪᒃᓖᓐᒧᑦ, ᐊᒻᒪ ᐊᓇᕈᐊᕐᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᕌᖓᑎᑕᐅᓂᖏᑦ. ᐃᓚᖓ 86. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑐᖅᑕᐅᔭᕆᐊᖃᖅᑎᑕᐅᓐᖏᑦᑐᑦ. ᐃᓚᖓ 87. ᐊᖏᖅᐱᓯ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᒋᐊᖅᑎᑕᐅᑲᓐᓂᕈᒪᔪᖓ ᐅᕙᓂ 87(2) 
ᐊᑐᖅᑕᐅᔪᓐᓇᕐᓂᖏᑦ. ᐃᓄᒃ ᐊᖑᓇᓱᒍᓐᓇᖅᑐᖅ ᐆᒪᔪᒥᒃ ᖃᒧᑕᐅᔭᒃᑯᑦ, ᕿᒧᒃᓯᒃᑯᑦ, ᐊᖏᖅᑕᐅᓯᒪᔪᓄᑦ 
ᑎᓴᒪᓕᐅᔪᓄᑦ ᓄᓇᒃᑯᕈᓐᓇᖅᑐᓄᑦ, ᐅᒥᐊᒃᑯ ᐅᓯᑲᖅᑕᐅᒧᓪᓗᓐᓂᑦ ᒥᑭᓂᕐᓴᐅᑐᐊᖅᐸᑦ 15 ᒥᑕᒥ ᑕᑭᓂᖓ. 
ᑐᑭᓯᒋᐊᒃᑲᓐᓂᕈᒪᓪᓗᖓ ᐅᒥᖓ…ᑕᐃᒪᐃᑦᑐᓐᓇᖅᑐᖅ ᑕᒪᒃᑯᑎᒍᓇ ᐃᖏᕐᕋᔾᔪᑕᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᒥᓂᔅᑕᐅᔪᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑖᒃᑯᐊ ᐊᖏᖅᑕᐅᓯᒪᔪᑦ ᐊᑐᖅᑕᐅᔪᓐᓇᖅᑐᑦ 
ᐊᑖᓂ (2). ᐊᒻᒪ ᐅᕙᓂ ᐅᖃᕐᓯᒪᑦᑎᐊᖅᑐᓂ, ᐅᓯᑲᖅᑕᐅᑎᐅᔪᖅ, ᓇᐃᓐᓂᓴᐅᑐᐊᖅᐸᑦ 15 ᒥᑕᒥᒃ. ᖁᔭᓐᓇᒦᒃ, 
ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᑭᓯᐊᓂᓕ, ᐃᓄᒃᑎᑐᑦ ᐅᖃᕐᓯᒪᒻᒪᑦ ᑭᓇᑐᐃᓐᓇᖅ ᐊᖑᓇᓱᒍᓐᓇᖅᑐᖅ ᖁᑭᕐᓯᓗᑎᓪᓗ 
ᐆᒪᔪᕐᓂᒃ ᑕᐃᒪᐃᑦᑐᓂ ᐃᖏᕐᕋᔾᔪᑕᐅᔪᓂᒃ ᐊᑐᕐᓗᑎᒃ. ᐊᓯᔾᔨᔭᓐᖏᑦᑐᖅ ᐃᖏᕐᕋᔾᔪᑕᐅᔪᓂᒃ ᐊᑐᖅᐸᒃᑕᑦᑎᓐᓂᒃ. 
ᐊᑐᖅᑕᑎᓐᓂᒃ, ᐊᑯᓂᒃ ᐊᕐᕌᒍᓂᒃ ᐊᑐᕐᓯᒪᓕᖅᑕᑎᓐᓂᒃ. ᑭᖑᓂᖓᒍᑦ 87-ᒦᓕᖅᑭᑖ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑭᖑᓂᖓᒍᑦ 87-1(c) ᐃᖏᕐᕋᑦᔪᑎᓂᑦ, ᖁᑭᐅᑦᑎ ᓴᒃᑯᓕᖅᓯᒪᔪᑦ, ᐅᕝᕙᓘᓐᓃᑦ 
ᐃᑉᐱᐊᔪᒻᒥᑐᑦ, ᐅᕝᕙᓘᓐᓃᑦ ᖁᑭᐅᑦᑕᐅᔭᖅ ᒪᑭᖅᑎᓯᒪᔪᖅ. ᐅᖃᖅᓯᒪᒻᒪᑕ ᐱᔭᕆᐊᖃᖏᓐᓂᕋᐃᒻᒪᑕ. 

ᓄᓇᓕᑦᑎᓐᓂᑦ ᑕᐃᒪᐃᒍᓐᓇᖅᐸᓪᓚᐃᔪᒍᑦ ᓇᓄᓕᐹᓘᓲᖑᒻᒪᑦ. ᐊᑕᐅᓯᐅᖏᑦᑐᒥᑦ ᐱᑕᖃᖃᑦᑕᖅᓯᒪᒻᒪᑦ, 
ᐊᑦᑕᓇᖅᑐᐃᑦ ᓇᓄᐃᑦ ᐅᐸᖃᑦᑕᖅᓯᒪᒻᒪᑕ ᐃᖏᕐᕋᔫᓂᑦ ᐊᒻᒪᓗ ᐃᓪᓗᕋᓛᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑖ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᑭᓇ ᑭᐅᓂᐊᖅᐸ ᐊᐱᖅᑯᑕᐅᔪᒥᑦ?ᐅᐊ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑦᔪᑎᒋᖏᑦᑕᖓ ᖁᑭᐅᑦᑎ ᓴᒃᑯᖃᕆᐊᖃᖏᓐᓂᖓᓄᑦ, 
ᐃᑉᐱᐊᔪᖓᓃᒋᐊᖃᖏᑐᐃᓐᓇᖅᑐᖅ. ᑯᑭᐅᑏᑦ ᐃᖏᕐᕋᔫᓐᓃᒐᔭᖅᐸᑦ ᓴᐳᔾᔨᔪᑎᒋᓂᐊᖅᓗᒍ, 
ᐋᖅᑭᑦᓯᒪᒋᐊᖃᕋᔭᖅᑕᐃᑦ ᐋᖅᑭᑐᐃᓐᓇᕈᓐᓇᕋᔭᖅᓗᒍ ᓴᒃᑯᓕᖅᕕᖓ ᐊᒻᒪᓗ ᓴᒃᑯᓕᕈᓐᓇᖅᓗᒍ, ᐅᕝᕙᓘᓐᓃᑦ 
ᓴᒃᑯᐃᑦ, ᐊᑦᑕᓇᖅᑐᒦᓕᓐᓂᕈᕕᑦ, ᓴᒃᑯᓕᖅᓯᒪᑦᓴᐅᑎᒋᑎᓐᓇᒍ ᐊᒻᒪᓗ ᐊᑐᐃᓐᓇᐅᒐᔭᖅᑎᓪᓗᒍ 
ᑯᑭᕆᐊᓚᖓᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᑎᖅᕕᒋᓗᒍ ᐊᑐᖅᑕᐅᒋᐊᖃᖏᑦᑐᑦ. ᕿᖑᓂᐊᒍᑦ 87. ᐊᖏᖃᑎᒌᑉᐱᓯ?  
 
ᐃᓚᖏᑦ ᑲᑎᒻᒪᔩᑦ: ᐊᖏᖃᑎᒌᑦᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐃᓂᖅᒧᑦ ᐊᑐᖅᑕᐅᓲ ᖃᖓᑕᓲᒃᑯᑦ. ᑭᖑᓂᐊᒍᑦ 88. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑖᓂᑦ (3), ᐃᑲᕐᕋᖅᓂᑦ 12-ᓂ ᒪᓕᒐᐅᔪᖅ. ᑭᓇᓕᒫᖅ 
ᐃᓅᓚᐅᖅᐸᑦ ᐊᖏᔪᓂᑦ ᐆᒪᔪᕋᓱᐊᕈᓐᓇᖅᑐᖅ ᐃᑲᕐᕋᖅᓂᑦ 12-ᓂ ᖃᖓᑕᔫᒻᒥᑦ ᐊᓂᓯᒪᓕᖅᑎᓪᓗᒋᑦ. 
ᐃᓱᒫᓘᑎᒋᒐᒃᑯ ᑕᒪᓐᓇ, ᐃᓅᑦᓱᑕ ᓄᓇᕘᒻᒥᑦ ᑕᑯᖃᑦᑕᐸᓪᓕᐊᑐᐃᓐᓇᕋᑦᑕ ᐊᐃᑉᐸᕇᓐᓂᑦ ᐃᓄᓐᓂᑦ ᐊᒻᒪᓗ 
ᖃᓪᓗᓈᓂᑦ. ᐅᖃᖅᓯᒪᒻᒪᑦ ᑭᓇᓕᒫᖅ, ᐃᓅᓚᐅᖅᐸᑦ. 
 
ᓇᓪᓕᐊᓂᓪᓚᕆᒃ ᐅᖃᓕᒪᐅᑎᖃᖅᑭᑕ? ᐅᖃᓕᒪᐅᑎᖃᖅᑭᑖ…..ᐃᓄᓪᓕ ᐊᕝᕙᖓᓂᑦ ᐊᓪᓚᐅᑉ ᐊᐅᖃᖅᐸᑦ ᐊᒻᒪᓗ 
ᐃᓅᖏᑐᐊᖅᐸᑦ ᐊᖏᔪᓂᑦ ᐆᒪᔪᖅᓂᐊᕈᓐᓇᖏᑦᑐᖅ ᐃᒃᑲᕐᕋᓂᑦ 12-ᓂ. ᖃᓪᓗᓈᓂᑦ ᓂᖓᐅᖃᕋᑦᑕ, ᐅᐃᖃᕋᑦᑕ 
ᖃᓪᓗᓈᓂᑦ. ᐊᑐᖅᑕᐅᒪᓂᖃᕋᔭᖅᑳᑦ ᑖᑦᓱᒧᖓ ᐱᖁᔭᐅᔪᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐊᑐᖅᓂᐊᖅᑐᖅ ᐊᒻᒪᓗ 
ᐃᓕᑕᕆᔭᐅᓯᒪᒐᑦᑕ ᐃᓅᓂᑦᑎᓐᓂᑦ ᓄᓇᕘᒥᑦ ᓄᓇᒥᑦ ᓇᒻᒥᓂᑖᕋᓱᐊᖅᓂᖅᒥᑦ ᐊᖏᖃᑎᒌᒍᑎᒥᑦ ᐊᒻᒪᓗ ᑖᒃᑯᐊ 
ᐃᓚᒋᔭᐅᒍᓐᓇᕋᔭᖏᑦᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᑕᖃᑲᓐᓂᖅᑳ? ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᓇᓗᓕᖅᐸᓪᓕᐊᑐᐃᓐᓇᓕᕋᒪ. ᐅᖃᕋᑦᑕ ᑭᓇᓕᒫᖅ ᐃᓅᓚᐅᖅᐸᑦ, ᐆᑦᑑᑎᒋᓗᒍ, 
ᐃᓅᖏᑦᑐᒥᑦ ᓂᖓᐅᖃᕐᓂᕈᑦᑕ, ᐊᑦᑐᐃᓂᖃᕐᓂᐊᖏᑦᑑᖅ. ᓱᓕᕚ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ ᐅᓛᔪᒃ. 

ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐅᖃᐅᓯᖃᖅᑐᖓ ᓄᓇᑖᖃᑕᐅᓯᒪᓐᖏᑦᑐᓄᑦ. ᑕᕝᕙᓂ 
ᐃᓕᓴᕆᔭᐅᓯᒪᔪᓐᓇᔾᔮᖏᑦᑐᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᐃᒃᓯᕙᐅᑕᖅ. ᑕᐃᒃᑯᐊᓕᑭᐊᖅ ᐃᓄᐃᑦ ᓄᓇᖃᑲᐃᓐᓇᑐᐃᓐᓇᖅᑐᑦ? ᐃᓚᖏᓐᓂ 
ᓄᓇᓕᐅᔪᓂ ᑲᔪᖏᖅᑎᑦᑎᒋ ᐊᕈᒪᒐᓗᐊᕋᑦᑕ ᐳᓚᕋᒃᐸᑦᑐᓂᒃ ᑲᓇᑕᐅᑉ ᓯᓚᑖᓂᓐᖓᖅᑐᓂᒃ ᐊᖑᓇᓱᒍᓐᓇᖁᓪᓗᒋᑦ 
ᐊᖏᔫᑎᓂᒃ ᐆᒪᔪᓂᒃ. ᖃᐅᔨᒪᓇᖅᑐᑦ ᑕᒪᒃᑯᐊ ᐆᒪᔪᓂ ᐊᖏᔪᓂᒃ ᐊᖑᓇᓱᒍᒪᔪᑦ ᐊᐅᓪᓚᑦᑕᐅᑎᒋᔪᒪᓲᖑᒻᒪᑕ 
ᐃᕐᖏᓐᓇᖅ ᓄᓇᓕᓐᓄ ᑎᑭᑦᑕᑐᐊᕋᒥᒃ. 
 
ᓄᓇᓕᓐᓂ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ, ᑕᒪᐅᖓ ᓴᓐᖏᓂᖃᕐᓂᐊᖅᐸᑦ? ᐱᔪᓐᓇᕐᓂᖃᕐᓂᐊᖅᐸᑦ 
ᐅᖃᐅᔾᔨᒋᐊᒃᓴᖅ ᑕᒪᒃᑯᓂᖓ ᐃᓄᓐᓂᒃ ᑎᑭᒃᐸᓪᓕᐊᔪᓂᒃ, ᐅᑕᖅᑭᔭᕆᐊᖃᕐᓂᓕᐊᕐᒪᑦ ᐃᑲᕐᕋᓂ 12-ᓂᒃ 
ᐊᐅᓪᓚᓪᓚᕆᓚᐅᓐᖏᓂᖏᓐᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐱᓐᒃᓴᓐ ᑭᐅᓂᐊᖅᑕᖓ ᑕᒪᓐᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓐᒃᓴᓐ. 
 
ᐱᓐᒃᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᑐᕌᖓᔪᖅ ᑕᐃᒃᑯᓄᖓ ᑎᑭᑦᑐᓄᑦ ᐊᖑᓇᓱᒃᑎᑕᐅᕙᒃᑐᓄᑦ, ᑕᐃᒃᑯᐊ 
ᐳᓚᕋᑦᑎᐅᔪᑦ. ᑎᑭᓯᒪᓕᖅᑎᓪᓗᒋᑦ ᑕᐃᑲᓂ ᓄᓇᐅᔪᒥ ᐊᖑᓇᓱᕝᕕᒋᓂᐊᖅᑕᖓᓂ, ᑕᐃᒃᑯᐊ 
ᐊᖑᓇᓱᒋᐊᖃᕋᔭᓐᖏᑦᑐ ᐃᑲᕐᕋᐃ 12 ᐃᓗᐊᓂ ᑎᑭᓚᐅᖅᑎᓪᓗᒋᑦ. 
 
ᑕᒪᓐᓇ ᑕᐃᒪᐃᓕᖓᔪᖅ ᒫᓐᓇᐅᔪᖅ ᐆᒪᔪᓕᕆᓂᕐᒧᑦ ᒪᓕᒐᕐᒥ. ᐃᓚᖏᑦ ᑕᒪᒃᓱᒥᖓ ᐊᑲᐅᒃᓴᔾᔮᔪᒃᓴᐅᓐᖏᑦᑐ. 
ᐃᓚᖏᓐᓄᑦ ᐊᑲᐅᓐᖏᓕᐅᕈᑎᒋᔭᐅᑐᐃᓐᓇᕆᐊᖃᖅᑐ, ᑭᓯᐊᓂᓕ ᐱᔾᔭᐃᕐᓯᒪᔾᔪᑕᐅᓇᓱᐊᕐᒪᑦ 
ᓂᐅᕕᕐᓯᒪᑐᐃᓐᓇᕐᓗᑎᒃ ᑕᐅᕗᓐᖓᐅᑎᒋᓂᐊᖅᑕᒥᓂᒃ, ᐆᒪᔪᑐᐃᓐᓇᕐᓗᑎᒃ, ᐊᐅᓪᓚᑦᑕᐅᑎᒋᓇᓱᐊᕐᓕᕐᓗᑎᒃ. 
ᑕᕝᕙᓃᑎᑕᐅᔪᕐᓕ ᑕᐃᒪᐃᓕᐅᖅᑕᐃᓕᒪᑎᑦᑎᔾᔪᑕᐅᓇᓱᐊᖅᑐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐃᓂᖅ ᖃᖓᑕᓲᒃᑯᑦ. ᐃᓚᖓ 88. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᒃᑕᓇᖅᑐᒥᒃ ᐊᖑᓇᓱᐊᕐᓂᖅ. ᐃᓚᖓ 89. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᒥᕆᓂᖅ ᓄᓇᒥᐅᑕᐅᔪᓂᒃ ᐆᒪᔪᓂᒃ. ᐃᓚᖓ 90. ᐊᖏᖅᐱᓯ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐃ, ᐊᖑᓇᓱᑦᑎᐅᓪᓗᑕ, ᑕᒪᒃᑯᐊ ᐆᒪᔭᓗᐊᖅᑐᓂᒃ ᓂᕆᑎᑦᑎᔪᒪᓲᖑᒐᑦᑕ ᐆᒪᔪᓂᒃ. 
ᑕᒪᓐᓇ ᐃᒃᐱᓐᓇᕐᓂᖃᕐᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓇ ᑭᐅᓂᐊᖅᐸ? ᐱᓐᒃᓴᓐ. 

ᐱᓐᒃᓴᓐ: ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᐅᔨᒪᓐᖏᑦᑐᖓ ᖃᖓᒃᑯᑦ ᑕᒪᒃᑯᐊ ᐊᖑᓇᓱᒃᑎᐅᔪᑦ ᕿᒥᕆᓲᖑᒻᒪᖔᑕ. 
ᖃᐅᔨᒪᔭᖃᓗᐊᓐᖏᑦᑐᖓ ᑕᐃᒪᐃᑦᑐᖃᓲᖑᓂᖓᓂᒃ ᑕᒪᒃᑯᐊ ᐊᖑᓇᓱᒃᑎᐅᔪᑦ ᕿᒥᕆᑎᓪᓗᒋᑦ ᐆᒪᔪᓂᒃ 
ᕿᒥᕆᓪᓚᕆᑦᑎᓪᓗᒋᑦ ᐱᔮᖅᑯᒻᒥᑦ. 
 
ᑕᐃᒪᐃᑎᓐᖏᓚᐅᕐᒥᔭᕋᓗᐊᕗᑦ ᑕᒪᒃᑯᓄᖓ ᐃᓄᓐᓄᑦ ᐱᕈᓯᓯᒪᕙᒃᑐᓄᑦ ᓂᕿᓂᒃ ᐊᒻᒪ ᐱᕈᓯᓯᒪᕙᒃᑐᓄᑦ 
ᐃᖃᓗᓐᓂ ᐊᓯᖏᓐᓂᓪᓗ ᑕᒪᒃᑯᐊ ᐸᕝᕕᓴᒃᑕᐅᖁᓇᒋᑦ. ᑕᐃᒪᓕ ᑭᑭᑦᑎᓯᒪᓐᓂᕈᑦᑕ ᑕᒪᒃᑯᐊ ᐊᖑᓇᓱᒃᑎᐅᔪᑦ 
ᕿᒥᕆᓲᖑᓂᖏᓐᓂᒃ ᐆᒪᔪᓂᒃ, ᑕᒪᓐᓇ ᕿᒥᕐᕈᒋᐊᒃᑲᓐᓂᕈᒪᒐᔭᖅᑕᕗᑦ. ᑐᓴᓚᐅᕐᓯᒪᓐᖏᓐᓇᒪ 
ᑕᐃᒪᐃᒃᑐᖃᖅᑎᓪᓗᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᖑᓇᓱᑦᑎᒻᒪᕆᐅᕙᓚᐅᕐᒥᒐᒪ. ᐃᒪᐃᒐᔪᓲᑦ, ᑕᒪᒃᑯᐊ 
ᐆᒪᔪᐃᑦ ᐊᑐᐃᓐᓇᐅᑕᐅᑎᒋᔪᓐᓇᖏᒻᒪᑕ ᐊᓯᕙᕐᓯᒪᓪᓗᓂ. ᐅᕙᒍᑦ, ᐊᖑᓇᓱᑦᑎᐅᔪᑦ ᐅᒃᐱᕈᓱᒃᑲᑦᑕ ᒥᑭᒋᔾᔨᕐᓂᐊᕈᒪ 
ᓇᕆᐊᖃᕆᐊᖃᕐᒥᒻᒪᑦ, ᑕᐃᒪᓕ ᑕᒪᒃᑯᐊ ᐆᒪᔪᐃᑦ ᑕᒪᐅᓐᖓᖁᒐᔭᕋᒃᑭᑦ, ᑎᕆᒐᓂᐊᕐᓗᓐᓂᑦ. ᐊᒪᕈᕐᓂᐊᖅᑎᐅᒍᒪ, 
ᐊᒃᓱᐊᓗᒃ ᐊᒪᕈᐃᑦ ᐊᑐᐃᓐᓇᓲᖑᓐᖏᒻᒪᑕ, ᑭᓯᐊᓂ ᓇᕆᐊᖃᕆᐊᖃᕋᑦᑕ ᑕᒫᓂ ᖃᓂᒋᔭᖓᓂ ᐊᒪᕈᐃᑦ. 
ᑕᐃᒪᐃᒃᐸᑦ ᐅᐸᓐᓂᐅᓴᓂᕐᓴᐅᒻᒪᑕ. 
 
ᖃᐅᔨᒪᒍᒪᕋᑖᖅᑐᖓ ᑕᒪᓐᓇ ᓇᓗᓇᐃᕆᐊᒃᑲᓐᓂᕈᓐᓇᕐᒪᖓᑦᓯᐅᒃ ᑕᒪᓐᓇ ᐊᑲᐅᓐᖏᑦᑐᒃᑯᑦ 
ᐃᒃᐱᓐᓇᕐᓂᖃᕐᓂᐊᕐᒪᖓᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐃᓚᖓᓂ 90(3b) ᐅᖃᕐᓯᒪᔪᖅ ᐃᓄᒻᒥᒃ ᐊᖑᓇᓱᒃᑐᖃᕆᐊᖃᓐᖏᒻᒪᑦ 
ᒥᖅᑯᓕᐅᔪᓂᒃ ᓇᕆᐊᖃᕐᓗᑎᒃ. ᑕᒪᓐᓇ ᑕᐃᒃᑯᓄᖓ ᑐᕌᖓᓐᖏᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᒥᕆᓂᖅ ᓄᓇᒥᐅᑕᐅᔪᓂᒃ ᐆᒪᔪᓂᒃ. ᒪᓕᒐᖅ 90. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᕐᑎᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᔪᑎᑦᓯᖏᓐᓂᖅ ᐆᒪᔪᓂᒃ . ᒪᓕᒐᖅ 91. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᕐᑎᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᖅᓯᓇᖅᑐᑦ ᐆᒪᔪᐃᑦ. ᒪᓕᒐᖅ 92. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᕐᑎᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᖅᓯᓚᖅᑐᓂᒃ ᐆᒪᔪᕐᓂᒃ ᓴᐳᒪᔾᔪᑦ. ᒪᓕᒐᖅ 93. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᕐᑎᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐅᐸᑦᑕᐅᒋᐊᑲᓐᖏᒃᑲᐃᓂᖅ ᐃᓄᓐᓄᑦ. ᒪᓕᒐᖅ 94. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᕐᑎᑦ: ᐊᖏᖅᑐᑦ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᑐᓂᕐᕈᑎᖃᕐᓂᖅ ᓴᒃᑯᓂᒃ ᐊᓯᖏᓐᓂᓪᓗ ᐱᖁᑎᓂᒃ . ᒪᓕᒐᖅ 95. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᕐᑎᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓄᐃᑦ ᑎᒥᖃᑦᓯᐊᕐᓂᖏᑦ ᐃᓄᐃᑦ ᐊᑦᑕᓇᑦᑕᐃᓂᓕᖏᑦ. ᒪᓕᒐᖅ 96. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᕐᑎᑦ: ᐊᖏᖅᑐᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓴᐳᔾᔨᒍᑦ ᐃᓅᓯᕐᒥᒃ. ᐊᖏᖅᑭᓰ? ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᒃᑯᑦ): ᓇᑯᕐᒦᒃ. ᓱᓕ ᒪᓕᒐᕐᒥ 97-ᒥᑉᐱᑕ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐄ. 
 
ᐊᓇᕈᐊᖅ (ᑐᓵᔨᒃᑯᑦ): ᑎᑎᕋᑦᓯᐊᖅᓯᒪᒐᓗᐊᕐᑎᓪᓗᒍ, ᓇᓄᐃᑦ ᐃᖅᓯᓇᖅᓯᑉᐸᑕ ᐃᓄᓐᓄᑦ ᐅᕝᕙᓗ ᐸᕝᕕᓵᖃᕐᐸᑕ 
ᐃᓄᒻᒥᒃ ᐱᖁᑎᖏᓐᓪᓘᓐᓃᑦ, ᐊᑕᐅᓯᖅ ᐊᖏᖃᑎᒋᓐᖏᑕᕋ. ᑕᐃᒪ ᐸᕝᕕᓴᑦᑐᖃᕐᐸᑦ ᓇᓄᕐᒥᒃ, 
ᐊᑲᐅᓪᓕᐅᕈᑎᒋᔪᖃᕐᐸᓪᓘᓐᓂᑦ ᓇᓄᕐᒥᒃ, ᐃᓄᒻᒧᑦ ᓇᓐᓄᑦᑕᐅᑉᐸᑦ, ᑎᒍᔭᐅᖏᓐᓇᓲᖅ ᓇᓄᕋᖅ. ᑕᐃᒪ ᑕᒪᓐᓇ 
ᑕᐃᒪᐃᓕᖓᐃᓐᓇᓚᖓᕙ? ᓇᑯᕐᒥᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐱᓐᒃᓴᓐ. 
 
ᐱᓐᒃᓴᓐ: ᐃᒪᐃᒐᔪᑦᑐᖅ ᓇᓄᕋᖅ ᑎᒍᔭᐅᒐᔪᑦᑐᖅ ᖃᐅᔨᓴᕈᑕᐅᓂᐊᖅᓱᓂ ᖃᓄᐃᑦᑕᓂᕐᒪᖔᑕ ᐊᒻᒪ 
ᖃᓄᐃᑦᑐᒥᓂᐅᓂᖏᑦ ᓱᖅᑯᐃᖅᑕᐅᒐᐃᒻᒪᑕ, ᓇᓄᕋᖅ ᑐᓂᔭᐅᓲᖅ ᓄᓇᓕᓐᓂ ᐆᒪᔪᕐᓂᐊᕐᑎᓄᑦ 
ᑐᑭᑖᕈᑎᒋᓂᐊᕐᑕᖓᓂ ᓇᒧᓐᖓᓂᐊᕐᒪᖔᖅ. ᒫᓐᓇ ᑕᒪᓐᓇ ᑕᐃᒪᐃᓕᖓᔪᖅ ᐊᒻᒪᓗ ᑕᐃᒪᒃ ᓄᓇᑖᕈᑎᓄᑦ 
ᐊᖏᕈᑎᓂ ᑕᐃᒪᐃᖏᓐᓇᖁᔭᐅᔪᒍᑦ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᓇᕈᐊᖅ. 
 
ᐊᓇᕈᐊᖅ: ᓇᑯᕐᒥᒃ ᐃᑦᓯᕙᐅᑖᖅ. ᐅᑎᖅᑎᑕᐅᔪᖃᓚᐅᖅᓯᒪᕚ ᓇᓄᕋᕐᒥᒃ ᓇᓐᓄᑦᑐᒥᓂᕐᒧᑦ? ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐱᓐᒃᓴᓐ. 
 
ᐱᓐᒃᓴᓐ: ᑕᐃᒪᐃᖃᑦᑕᖅᓯᒪᔪᖅ ᓄᓇᓕᓐᓂ ᐅᒪᔪᕐᓂᐊᕐᑏᑦ ᐅᑎᖅᑎᑦᓯᒍᒪᓯᒪᓂᖏᒍᑦ ᓇᓐᓄᑦᑐᒥᓂᕐᒧᑦ. ᑭᓯᐊᓂ 
ᐅᑎᖅᑎᑦᓯᒐᔪᐃᑦᑐᑦ. ᑐᓂᕐᕈᑎᖃᖔᕆᐊᓯᑐᐃᓐᓇᓲᑦ, ᐅᕝᕙᓗ ᓇᓚᐅᑦᓴᖅᑕᐅᑲᕐᓗᒍ, ᑕᐃᒫᒐᓚᒃ, ᑭᓯᐊᓂ 
ᑕᐃᒪᐃᖃᑦᑕᖅᓯᒪᔪᑦ. ᓇᑯᕐᒥᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖃᓴᕈᐊᖅ. 
 
ᐊᓇᕈᐊᖅ: ᓇᑯᕐᒦᒃ. ᑭᓯᐊᓂ ᖃᐅᔨᒪᑎᑕᐅᕙᑦ ᐅᑎᖅᑎᑦᓯᔪᓐᓇᕆᐊᖏᑦ ᐅᑎᖅᑎᒍᒪᒍᓂᒃᑯ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐱᖕᓴᓐ.  

ᐱᖕᓴᓐ: ᓇᑯᕐᒦᒃ ᐃᑦᓯᕙᐅᑖᖅ. ᐄ, ᓄᓇᓕᓐᓂ ᐆᒪᔪᕐᓂᐊᕐᑏᑦ ᖃᐅᔨᒪᔪᑦ ᐅᑎᖅᑎᒍᒪᒍᓂᐅᒃ ᐅᑎᖅᑎᒍᓐᓇᕐᑕᖓ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᓇᑯᕐᒥᒃ, ᐃᑦᓯᕙᐅᑖᖅ. ᐅᖃᕈᒪᑐᐃᓐᓇᕐᑐᖓ, ᓇᓄᓕᕆᓂᑦᑎᓂ ᒫᓐᓇ, ᐅᐱᓐᓇᕋᓂ 
ᓇᓄᓕᐊᓗᒻᒥᐅᑕᐅᔪᖓ ᐊᒥᓱᓂᒃ. ᐃᓚᖏᑦ ᐊᖑᓇᓱᑦᑏᑦ ᓇᓐᓄᖃᑦᑕᖅᓯᒪᒻᒪᑕ ᐊᕐᕌᒍᓕᒫᒃᑯᑦ. 
 
ᐃᓚᖏᑦ ᐊᖑᓇᓱᑦᑏᑦ ᖁᕕᐊᑦᓯᐊᕈᓐᓃᕐᒪᑕ ᓇᓐᓂᐊᕆᐊᖅ ᓇᓐᓂᐊᕐᓇᐅᓕᕋᓗᐊᕐᑎᓪᓗᒍ ᒪᑐᐃᖓᓕᕐᑎᓪᓗᒍ 
ᐅᐱᓐᓇᕋᓂ ᒥᖅᑯᑦᓯᐊᕆᓐᓇᕈᓐᓃᕐᒪᑦ. ᓇᓐᓂᐊᓇᖅᓯᒻᒪᑦ, ᐅᓐᓃᑦ ᐊᑲᐃᓪᓕᐅᕈᑕᐅᓗᐊᓐᖏᒃᑲᓗᐊᕐᑎᓪᓗᒍ, ᑲᒪᔩᑦ 
ᖃᐅᔨᒪᖁᑐᐃᓐᓇᑲᐃᓐᓇᑕᒃᑲ ᑕᒪᑐᒥᖓ. 
 
ᓇᓐᓄᑦᑐᖃᕋᐃᒻᒪᑦ ᓇᓐᓂᐊᕐᓇᐅᒍᓐᓃᑎᓪᓗᒍ, ᓄᓇᓕᓐᓂ ᐆᒪᔪᓕᕆᔩᑦ ᑐᑭᑖᓲᑦ ᖃᓄᖅ 
ᑐᓐᓂᕐᕈᑎᒋᓂᐊᕐᒪᖔᕐᒥᐅᒃ ᓇᓄᕋᖅ. ᒪᓕᒐᓕᐅᕐᑏᑦ ᖃᐅᔨᒪᖁᑐᐃᓐᓇᑕᒃᑲ ᑕᒪᑐᒥᖓ ᐅᐱᓐᓇᕋᓂ 
ᑕᐃᒪᐃᑉᐸᑦᑐᒍᑦ ᓄᓇᒋᔭᑦᑎᓐᓂ ᓇᓄᒋᐊᑦᑐᐊᓗᓐᓂ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐅᖃᖅᑐᖅ ᐅᕙᓂ ᓴᐳᑎᓗᒍ ᐃᓅᓯᖅ ᐱᖁᑎᓘᓐᓃᑦ, ᑭᓯᐊᓂ ᑭᐅᔪᒪᓐᓂᕈᕕᑦ 
ᐊᖓᔪᖅᑳ ᐊᑭᓱᒃ? 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓇᑯᕐᒦᒃ, ᑕᒪᓐᓇ ᑐᕌᕐᑐᖅ ᐅᒪᔪᓕᒫᓄᑦ. ᓇᑯᕐᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᓴᐳᔾᔨᓂᖅ ᐃᓅᓯᕐᒥᑦ ᐅᕝᕙᓘᓐᓃᑦ ᐱᖁᑎᓂᒃ. ᐊᒡᒍᖅᓯᒪᔪᓂᑦ 97. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᒡᒍᖅᓯᒪᔪᓂᑦ 98. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᓄᖅᑲᖓᑎᑦᑎᓂᖅ. ᐊᒡᒍᖅᓯᒪᔪᓂᑦ 99. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖃᐅᔨᒃᑲᐃᖃᑦᑕᕐᓂᖅ ᑐᐊᕕᕐᓇᖅᑐᒃᑯᑦ ᑐᖁᑦᑎᓂᖅ, ᐊᓯᖏᓪᓗ. ᑕᕝᕙᓃᓕᖅᑐᒍᑦ 
ᑎᑎᕋᖅᓯᒪᔪᓂᑦ 100. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᖅᓯᒋᐊᖃᓐᖏᑦᑐᑦ ᐅᕝᕙᓘᓐᓃᑦ ᐋᖅᑭᓯᒋᐊᖃᓐᖏᑦᑐᖅ. ᑎᑎᕋᖅᓯᒪᔪᖅ 101. 
ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᑭᓯᒋᐊᕈᑎᐅᔪᑦ ᑐᔅᓯᕌᕆᔭᐅᑎᓪᓗᒋᑦ. ᑎᑎᕋᖅᓯᒪᔪᖅ 102. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑕᐅᓯᕐᒧᑦ ᐃᓄᒻᒧᑦ ᐊᓯᕙᕈᓐᓇᕐᓂᖅ ᐅᓂᒃᑳᓕᐊᖑᔪᖅ. ᑎᑎᕋᖅᓯᒪᔪᖅ 103. 
ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔪᓐᓇᐅᑎᐅᔪᑦ ᐋᒡᒑᖅᓯᔪᓐᓇᓂᕐᒧᑦ ᓯᕗᓪᓕᖅᐹᒥ. ᑎᑎᕋᖅᓯᒪᔪᖅ 104. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐅᖃᐅᓯᖃᕐᖓᑦ ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪᓗ ᐊᓯᖏᓐᓂ ᖃᓄᐃᓕᐅᕈᑎᐅᔪᑦ ᐃᓄᐃᑦ 
ᐱᔪᓐᓇᐅᑎᖏᑦ, ᐃᓄᐃᑦ ᐱᔪᓐᓇᕐᓂᖏᑦ ᓯᕗᓪᓕᖅᐹᒥ ᐋᒡᒐᖅᑕᐅᓗᑎ. ᓄᓇᓕᓐᓂ, ᖃᓄᖅ ᑕᒪᓐᓇ 
ᐊᑐᖅᑕᐅᒐᔭᖅᑲ ᓄᓇᓕᓐᓂ ᑮᓇᐅᔭᓕᐅᕋᓱᓐᓂᕐᒧᑦ ᐊᒻᒪᓗ ᐊᓯᖏᓐᓄᑦ ᖃᓄᐃᓕᐅᕈᑕᐅᔪᓄᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᓄᓇᓕᓐᓂ ᐆᒪᔪᕐᓂᐊᑎᒃᑯ ᐋᖅᑮᓲᖑᔪᑦ ᓇᓗᓇᐃᒃᑯᑎᐅᔪᓂᑦ ᐊᒻᒪᓗ 
ᑕᒪᓐᓇ ᐅᖃᐅᓯᕆᕙᕗᑦ, ᑮᓇᐅᔭᓕᐅᕋᓱᓐᓂᕐᒧᑦ ᓇᓗᓇᐃᒃᑯᑕᐅᔪᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓪᓕᖅᐹᒥ ᐋᒡᒑᖅᓯᔪᓐᓇᓂᕐᒧᑦ ᐱᔪᓐᓇᐅᑎᐅᔪᓂᑦ. ᑎᑎᕋᖅᓯᒪᔪᖅ 104. 
ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓯᖅᑎᑦᑎᓂᖅ ᐆᒪᔪᒥᓂᕐᓂᑦ. ᑎᑎᕋᖅᓯᒪᔪᖅ 105. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓂᑎᑦᑎᓂᖅ ᐆᒪᔪᒥᓂᕐᓂᑦ. ᑎᑎᕋᖅᓯᒪᔪᖅ 106. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᐊᓂᑎᑦᑎᓂᖅ ᐆᒪᔪᒥᓂᕐᓂᑦ, ᑭᓇᑐᐃᓐᓇᖅ ᐊᓂᑎᑦᑎᓂᐊᓐᖏᓚᖅ ᐆᒪᔪᒥᓂᕐᓂᑦ, 
ᓄᓇᕗᒻᒥ, ᑭᓯᐊᓂ ᓚᐃᓴᖃᑐᐊᖅᑲᑕ ᐊᖏᖅᑕᐅᓯᒪᔪᒥᑦ; ᐅᕝᕙᓘᓐᓃᑦ ᐊᓂᑎᑦᑎᓂᕐᒧᑦ ᐱᖃᑕᐅᑎᑕᐅᓐᖏᑦᑐᓂᑦ 
ᒪᓕᒐᕐᓄᑦ. 
 
ᐃᒃᓯᕙᐅᑖᖅ, ᑕᑭᔪᒻᒪᕆᐅᕗᖅ, ᐊᓂᑎᑦᑎᓂᕐᒥᑦ ᐆᒪᔪᒥᓂᕐᓂᑦ ᑎᑎᕋᖅᓯᒪᔪᖅ. ᐃᒃᓯᕙᐅᑖᖅ, ᓇᒻᒥᓂᖅ ᑐᑭᓯᓇᖅᑯ. 
ᐃᓱᒫᓘᑎᒋᔭᕗᑦ ᐅᒪᔪᕐᓂᑦ ᐅᑭᐅᖅᑕᖅᑐᒥ ᐃᓚᐃᓐᓇᖏᑦ ᐊᐅᓪᓚᑎᑦᑎᓗᑎᑦ ᓄᓇᕐᔪᐊᓄᑦ ᐊᓯᖏᓐᓄᑦ. 
 
ᐱᔾᔪᑎᒋᓗᒍ ᐊᓂᑎᑦᑎᓂᕐᒥᑦ ᐆᒪᔪᒥᓂᕐᓂᑦ, ᑭᓇᑐᐃᓐᓇᖅ ᐊᓂᑎᑦᑎᓂᐊᓐᖏᓚᖅ ᐅᒪᔪᒥᓂᕐᓂᑦ, ᓄᓇᕗᒻᒥ. 
ᑕᒪᓐᓇ ᐊᑦᑐᐃᓂᖃᕐᓂᐊᖅᑳ? ᐆᑦᑑᑎᒋᓗᒍ, ᐃᓚᖏᑦ ᓇᓄᒋᔭᕗᑦ ᐊᐅᓪᓚᖅᑎᑕᐅᓲᖑᕗᑦ ᐆᒪᔪᒃᑯᕕᒻᒧᑦ ᐊᒻᒪᓗ 
ᑖᒃᑯᐊ ᐅᑭᐅᖅᑕᖅᑐᒥ ᓇᓅᔪᑦ ᐊᐅᓪᓚᖅᑎᑕᐅᓲᖑᕗᑦ ᐆᒪᔪᒃᑯᕕᓐᓄᑦ. ᑕᒪᓐᓇ ᐊᑦᑐᐃᓂᖃᕐᓂᐊᖅᑳ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒃᓴᓐ. 

ᐱᒃᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒥᓱᒻᒪᕆᐅᕗᑦ ᐊᕐᕌᒎᓕᖅᑐᑦ ᓇᓄᐃᑦ ᐊᐅᓪᓚᖅᑎᑕᐅᓚᐅᖅᓯᒪᕗᑦ ᑕᒫᓐᖓᑦ, 
ᐊᕐᕌᒎᓗᐊᓕᖅᑐᑦ ᖁᓕᓂᑦ ᐊᒻᒪᓗ ᐱᔪᓐᓇᑐᐃᓐᓇᕆᐊᖃᖅᑯᑦ, ᐃᓱᒪᔅᓴᖅᓯᐅᒍᓐᓇᑐᔅᓴᐅᕗᖅ ᐃᑲᔪᖅᓱᖅᑕᐅᓗᑎᑦ 
ᓄᓇᓕᓐᓄᑦ. 
 
ᐱᔪᓐᓇᖅᑎᑕᐅᓯᒪᓐᖏᓚᖅ ᑕᕝᕙᓂ ᒪᓕᒐᒃᓴᒥ ᐊᐅᓪᓚᑎᑦᑎᓂᕐᒥᑦ ᐆᒪᔪᓂᑦ, ᑭᓯᐊᓂᓕ ᐊᔾᔨᐅᖏᑦᑐᓂᑦ 
ᐱᔪᓐᓇᐅᑎᖃᕆᐊᖃᖅᑯᑦ ᑐᓂᔭᐅᔪᓐᓇᖅᑐᓂᒃ ᑭᓯᐊᓂ ᓄᓇᓕᓐᓄᑦ ᐊᐱᖅᑯᑕᐅᓚᐅᖅᑎᓪᓗᒋᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ) ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᑕᐃᒪᐃᓕᖓᓇᓱᐊᕐᓂᕐᐸᑦ ᒪᓕᒐᖅ, ᑕᐃᒪ ᐊᖏᖃᑎᒋᕙᕋ 
ᐃᑲᔪᕐᑐᖅᓱᒍᓗ. ᐅᓇ ᐱᔾᔪᑎᒋᓇᓱᐊᕐᐸᐅᒃ ᒪᓕᒐᑦᓴᐅᑉ ᐊᖓᔪᖅᑲᐅᕕᖃᕈᓐᓇᓚᖓᕗᒍᑦ ᖃᐅᔨᒋᐊᕐᕕᒋᓗᒋᑦ 
ᓄᓇᓕᓐᓂ ᐆᒪᔪᕐᓂᐊᕐᑏᑦ. ᒫᓐᓇ ᑐᑭᓯᓕᕐᐸᕋ. 
 
ᐅᕙᑦᓯᐊᕈ ᑕᑯᖃᑦᑕᖅᓯᒪᒐᑦᑕ, ᐃᑦᓯᕙᐅᑖᖅ, ᖃᐅᔨᒋᐊᕐᕕᖃᓚᐅᖅᓯᒪᔪᓐᖏᓇᑦᑕᓘᓐᓃᑦ ᐅᖃᐅᓯᕆᔭᐅᓕᕋᓗᐊᕐᒪᑕ 
ᐃᓱᒫᓘᑏᑦ ᐆᒪᔪᕐᓅᖓᔪᑦ. ᐃᓚᖏᑦ ᓄᓇᓕᓐᓂ ᐆᒪᔪᕐᓂᐊᕐᑏᑦ ᑲᑎᒪᔨᖏᑦ ᓈᒻᒪᓴᓐᖏᑐᓪᓚᕆᐊᓘᒻᒪᑕ 
ᑕᑯᒐᐃᒐᒥᒃ ᑕᐅᓇᓂ ᖃᓪᓗᓈᓂ ᐆᒪᔪᓂᒃ ᐃᒃᑮᓇᖅᑐᒥᐅᑕᕐᓂᒃ. ᑕᒪᓐᓇ ᐱᔾᔪᑎᒋᑦᓱᒍ, ᐊᖏᖃᑎᒐ, 
ᑐᑭᓯᔭᒃᑰᕙᖓ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑐᓴᓐᖏᑦᑐᖓ ᐊᐱᖅᑯᒻᒥᒃ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᑕᕝᕘᓇ ᒪᓕᒐᒃᑯᑦ, ᐱᖃᓯᐅᔾᔨᕚ ᐋᑐᕚᓕᐊᓚᖓᓐᓂᕈᒪ, 
ᐅᕙᖓᐅᓗᖓ, ᓂᕿᒡᒋᓚᖓᓗᖓᓗ ᐃᓄᐃᑦ ᓂᕿᖏᓐᓂᒃ, ᐱᑐᐃᓐᓇᐅᖏᑦᑐᒥᒃ ᓇᑦᓴᕈᓐᓇᐅᑎᖃᕆᐊᖃᕋᔭᕐᑐᖓ 
ᓂᐅᕐᕈᕕᒋᑐᐃᓐᓇᓚᖓᒐᓗᐊᕐᓗᒍ ᐃᖕᕐᓂᕋ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. ᐱᖕᓴᓐ. 
 
ᐱᖕᓴᓐ: ᓇᑯᕐᒦᒃ, ᐃᑦᓯᕙᐅᑖᖅ. ᐊᐅᓪᓚᐅᔾᔨᓚᖓᓗᓂ ᐸᐃᑉᐹᖁᑎᑖᕆᐊᓕᒃ ᐱᔪᓐᓇᐅᑎᓂᒃ ᐆᒪᔪᕐᓂᒃ. ᒫᓐᓇ 
ᒪᓕᒐᖏᑎᒍᑦ ᐊᓯᕐᕈᕝᕕᖃᕐᑑᔮᓐᖏᑦᑐᑦ, ᑐᑭᓕᒃ ᐱᔪᓐᓇᐅᑎᑕᖃᐃᓐᓇᕆᐊᓕᒃ. ᐅᕘᓇ ᒪᓕᒐᑦᓴᑎᒍᑦ 
ᐊᓯᖅᑯᕝᕕᖃᕐᑎᓕᖅᓯᒪᕙᕗᑦ. ᖃᓄᐃᓪᓗᐊᕐᓂᖓ, ᒪᑯᐊ ᒥᑭᔫᑏᑦ ᐃᒻᒥᓄᐃᓐᓇᖅ ᑕᖁᐊᑦ ᑲᒪᒋᔭᐅᓐᖏᓪᓗᑎᒃ, 
ᖃᓄᐃᑦᑑᓂᖏᓪᓗ ᐆᒪᔪᐃᑦ ᑲᒪᒋᔭᐅᓐᖏᒍᓐᓇᕐᒥᔪᑦ, ᖃᓄᐃᓐᖏᑦᑐᖁᑎᒋᔭᐅᑐᐊᕐᐸᑦ ᐱᐅᓕᓂᐊᒐᐅᓂᖓ, ᑕᐃᒪ 
ᐊᓯᖅᑯᕝᕕᖃᕐᓂᑦᓴᐅᑎᓐᓇᓱᐊᕐᐸᕗᑦ ᑭᓐᖒᒪᒋᔭᖓᒍᑦ ᓄᓇᕗᑦ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ. ᐊᐅᓪᓚᐅᔾᔨᓂᖅ ᐆᒪᔪᒥᓂᕐᒥᒃ. ᒪᓕᒐᖅ 106 ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓄᐃᑦ ᖃᐅᔨᒍᑎᖏᑦ. ᒪᓕᒐᖅ 107. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓂᐅᕕᐊᑦᓴᖃᕐᓂᖅ ᓂᕿᒥᒃ. ᒪᓕᒐᖅ 108. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓂᐅᕕᐊᑦᓴᖃᕐᓂᖅ. ᒪᓕᒐᖅ 109. ᐊᖏᖅᑭᓰ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓂᐅᕕᕐᓂᖅ ᓂᐅᕕᐅᑎᖃᕐᓂᕐᓗ ᐊᒥᕐᓂᒃ ᕿᓯᓐᓂᓪᓗ. ᒪᓕᒐᖅ 110. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᑐᖅᑕᐅᒋᐊᓖᑦ ᑕᒫᓂᒥᐅᖑᓐᖏᑦᑐᓄᑦ. ᒪᓕᒐᖅ 111 ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐳᓚᕋᑦᑎᑦᓯᔨᐅᓂᕐᒧᑦ ᓚᐃᓴᓐᓯ. ᒪᓕᒐᖅ 112 ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑐᕌᕐᑕᐅᖔᕈᒪᔪᖅ ᑮᓇᐅᔭᓕᐅᕈᑎᓂᒃ ᓚᐃᓴᓐᓯᑖᖅᑎᓯᓂᕐᓄᑦ. ᒪᓕᒐᖅ 113 ᐊᖏᖅᑭᓰ? 
ᐃᒃᑲᕐᕆᐊᓗᒃ. 
 
ᐃᒃᖃᕐᕆᐊᓗᒃ (ᑐᓵᔨᒃᑯᑦ) ᓇᑯᕐᒦᒃ ᐃᑦᓯᕙᐅᑖᖅ. ᒪᓕᒐᖅ 113, ᐅᖃᓕᒫᕐᓂᐊᕐᑕᕋ. “ᒪᓕᓪᓗᒍ ᐊᖏᖃᑎᒌᒍᑦ 
ᑐᓂᐅᖅᑲᕐᑕᐅᓂᖏᓐᓄᑦ ᑮᓇᐅᔭᓕᐅᕈᓐᓇᐅᑎᑦ ᓚᐃᓴᓐᓰᑦ ᐃᓗᐊᓂ ᓄᓇᕗᑦ ᐊᖏᖃᑎᒌᒍᑎᒋᓯᒪ.ᖏᑕ, 
ᑐᕌᕐᑕᐅᓂᐊᕐᑐᑦ ᐅᑯᐊ ᐃ) ᑕᐃᓐᓇ ᓚᐃᓴᓐᓯᑖᕋᓱᐊᕐᑐᖅ ᓄᓇᖃᖅᓯᒪᒋᐊᓕᖅ ᓄᓇᕗᑦ ᓄᓇᖁᑎᖏᓐᓂ 
ᐊᑕᐅᑎᔪᓕᓗᓂ ᑭᑦᑐᕋᓚᐅᖅᓯᒪᓐᖏᓪᓗᑎᒃ ᑕᖅᑮᑦ 18 ᑐᓂᓯᒋᐊᓚᐅᓐᖏᓂᕐᒥᓐᓂ ᓚᐃᓴᓐᓯᑖᕋᓱᐊᕈᑎᒥᒃ. ᐅ) 
ᑐᒃᓯᕋᐅᑕᐅᔪᑦ ᐱᖃᖅᑎᑦᑎᓂᐊᖅᑐᒃᓴᐅᕗᑦ… 
 
ᑐᒃᓯᒋᐊᖅᑎᑕᐅᑲᓐᓂᕈᒪᔪᖓ ᐃᓚᖓᓂ (ᐃ). ᐊᑕᐅᓯᕐᒥᓘᓐᓃᑦ ᑐᑭᓯᔭᖃᓐᖏᑕᕋ. ᐅᖃᐅᓯᖃᖅᑑᔭᕋᑦᑕ 
ᓄᓇᖃᖅᑳᕐᓯᒪᔪᓂᒃ ᐅᕙᓂ. ᑕᐃᒪᓕ ᓇᓗᓕᑦᑎᐊᖅᑐᖓ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓇ ᑭᐅᓂᐊᖅᐸ ᑖᒃᓱᒥᖓ ᐊᐱᖅᑯᑎᐅᔪᒥᒃ? ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᑦᑕᕆᐊᖃᖅᑎᑕᐅᔪᖅ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ. 
ᐅᖃᐅᓯᖃᕋᑦᑕ ᐅᖃᕐᓯᒪᓂᖏᓐᓄᑦ ᑕᕝᕙᓐᖓ ᐊᖏᖃᑎᒌᒍᑕᐅᔪᓂᒃ. ᐃᒪᐃᓕᓇᓱᐊᖅᑐᒐᓗᐊᖅ ᑕᒪᒃᑯᐊ 
ᐊᑲᐅᒋᔭᐅᓂᕐᓴᐅᓪᓗᑎᒃ ᐅᑭᐅᖅᑕᖅᑐᒥᐅᑕᐅᔪᑦ ᓂᐅᕐᕈᑎᖃᕐᓂᕐᒧᑦ ᓚᐃᓴᖃᖅᑎᑕᐅᓂᕐᒧᑦ. 
 
ᑕᐃᒪᓕ, ᐊᑖᓂ ᐃᓚᖓᓂ (ᐃ), ᑐᑭᖃᖅᑐᖅ ᑕᒪᒃᑯᐊ ᐃᓄᐃᑦ ᓄᓇᖃᖅᑐᑦ ᓄᓇᑖᕆᔭᐅᖃᑕᐅᓯᒪᔪᓂ ᑕᖅᑭᓂᒃ 
18-ᓂᒃ. ᑕᐃᒪᓕ, ᐅᑭᐅᖅᑕᖅᑐᒥᐅᑕᐅᔪᑦ ᐊᒻᒪ ᐊᐃᒃᐸᖓ ᐃᒪᐃᓕᖓᓪᓗᓂ, ᐃᑲᔪᖅᑕᐅᔾᔪᑎᖃᕆᐊᖃᖅᑐᑦ 
ᐊᒃᑐᐃᓐᓂᖃᕐᓗᐊᖅᑐᓂᒃ ᓄᓇᕗᒻᒥ ᓄᓇᑖᖑᓯᒪᔪᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑕᐃᒪᓕ ᑐᑭᖃᖅᐸ, ᑕᐃᒪᓐᓇ ᑐᑭᓯᓱᒋᒐᒃᑯ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ ᑕᒪᐅᓇ 
ᐊᒃᑐᖅᑕᐅᓂᖃᔾᔮᖏᒻᒪᑕ. 

ᑕᐃᒪᓕᖃᐃ ᐅᖃᐅᓯᖃᖅᐱᑕ ᑕᒪᓂᕐᒥᐅᑕᐅᑲᐃᓐᓇᑐᐃᓐᓇᖅᑐᓂᒃ ᑕᕝᕙᓂᑦᑕᕆᐊᖃᖅᑐᓂᒃ ᑕᖅᑭ 18 
ᑐᓂᓯᓚᐅᓐᖏᓐᓂᖏᓐᓂ ᑐᒃᓯᕋᐅᑎᖏᓐᓄᑦ. ᑕᐃᒫᖑᓇ ᑐᑭᓕᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᐅᐊ 
 
ᐅᐊ: ᐄ, ᓱᓕᔪᖅ ᑕᒪᓐᓇ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑲᐅᒋᔭᐅᓂᕐᓴᐅᖏᑦ ᑐᓂᐅᔭᓂᖏᓐᓄᑦ ᓂᐅᕐᕈᑎᖃᕐᓂᐊᕐᓂᕐᒧᑦ ᓚᐃᓴᐅᔪᑦ. ᐃᓚᖓᑦ 
113. ᐊᖏᖅᐱᓯ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᕿᑐᒻᒪᓴᐃᓂᕐᒧᑦ ᓚᐃᓴᓐᓯ. ᐃᓚᖓ 115. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖑᓇᓱᓐᓂᕐᒧᑦ ᐃᓕᓐᓂᐊᖅᑎᑦᑎᓂᖅ. ᐃᓚᖓ 116. ᐊᖏᖅᐱᓯ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐊᖑᓇᓱᓐᓂᕐᒧᑦ ᐃᓕᓐᓂᐊᖅᑎᑦᑎᓂᖅ. ᑕᒪᓐᓇ ᐱᐅᒋᔭᕋ ᐅᐱᓐᓇᕋᓂ ᓄᓇᕗᒻᒥ, 
ᑕᒪᓐᓇ ᐃᖅᑲᓇᐃᔭᒐᒃᓴᐅᔪᓂᒃ ᓴᖅᑭᑲᓐᓂᕋᔭᕐᒪᑦ ᑕᐃᒪᓪᓕ ᑐᑭᓯᑦᑎᐊᕈᒃᑯ. 
 
ᑕᒪᒃᑯᐊ ᐊᑯᓂᒃ ᓄᓇᖃᖅᑐᑦ ᓄᓇᖃᖅᑐᑐᖃᐅᔪᓪᓗᓐᓃᑦ ᓄᓇᕗᒻᒥ, ᑕᐃᒃᑯᐊ ᐊᖑᓇᓱᒃᑎᐅᖏᓐᓇᖅᑐᑦ 
ᖃᐅᔨᒪᔪᒻᒪᕆᐅᓪᓗᑎᒃ ᐊᖑᓇᓱᓐᓂᕐᒥᒃ ᐃᓄᓇᓱᐊᕐᓂᒥᓪᓗ. ᑕᐃᒃᑯᐊ ᐃᓕᓐᓂᐊᖅᑎᑦᑎᔪᓐᓇᕐᒪᑕ 
ᓄᓇᕗᒻᒥᐅᑕᐅᔪᓄᑦ. 
 
ᑕᐃᒪᓕ ᑐᑭᖃᖅᐸ ᓴᖅᑮᔪᖃᒃᑲᓐᓂᕋᔭᕐᒪᑦ ᐃᖅᑲᓇᐃᔮᒃᓴᐅᔪᓂᒃ ᓲᕐᓗ ᐃᓕᓐᓂᐊᑎᑦᑎᓂᕐᒧᑦ ᐊᖑᓇᓱᒍᓐᓇᕐᓂᕐᒧᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓇ ᑭᐅᓂᐊᖅᐸ? ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᓂ ᐅᖃᕐᓯᒪᒻᒪᑦ ᓄᓇᓕᓐᓂ 
ᐆᒪᔪᕐᓂᐊᑎᒃᑯᑦ ᑲᑎᒪᔨᖏᑦ ᑲᒪᒋᔭᖃᕐᓂᐊᕐᒪᑕ ᑕᒪᒃᓱᒥᖓ ᑲᒪᖃᑦᑕᕋᔭᖅᑐᑎᓪᓗ ᐊᖏᖅᑕᐅᓂᖏᓐᓄᑦ 
ᑐᓂᔭᐅᓂᖏᓐᓄᓪᓗ ᓚᐃᓴᓐᓯᐅᔪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓕᓐᓂᐊᖅᑎᑦᑎᓂᖅ ᐊᖑᓇᓱᓐᓂᕐᒧᑦ. ᐃᓚᖓ 116. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓚᐃᓴᖃᕆᐊᓖᑦ. ᐃᓚᖓ 117. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓂᒃᑳᖑᔪᑦ ᐊᐅᓪᓚᐅᔾᔨᔨᒧᑦ. ᐃᓚᖓ 118. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᐅᕐᕈᑎᒃᓴᓄᑦ ᐅᓂᒃᑳᓕᐅᕐᓂᖅ. ᐃᓚᖓ 119. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑰᑕᐃᑦ ᐃᓱᓕᕝᕕᖏᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᒡᒍᖅᓯᒪᔪᑦ 119 ᐊᖏᕈᑕᐅᒋᐊᖃᕐᒪᑦ. ᐊᒡᒍᖅᓯᒪᔪᓂᑦ 120. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᒡᒍᖅᓯᒪᔪᓂᑦ 121. ᐊᖓᔪᖅᑳᑦ ᖃᓄᐃᖁᔭᖏᑦ. ᐊᖏᖅᐱᓰ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᒥᓂᔅᑕᐃᑦ ᖃᓄᐃᖁᔭᖏᑦ. ᐅᖃᓕᒫᕐᕕᒋᓂᐊᕋᔅᓯ. ᐅᖃᖅᓯᒪᒻᒪᑦ, ᐊᖓᔪᖅᑳ 
ᐅᖃᕈᓐᓇᕐᒪᑦ ᖃᓄᐃᖁᔨᓪᓗᓂ, ᐋᖅᑮᓗᓂ ᐃᓱᓕᕝᕕᐅᔪᓂᒃ ᖃᑦᑎᓂᒃ ᐆᒪᔪᕈᓐᓇᕐᒪᖔᑕ ᐅᕝᕙᓘᓐᓃᑦ 
ᐱᖁᑎᖃᕈᓐᓇᕐᒪᖔᑕ ᐱᓕᒻᒪᔅᓴᖅᑕᐅᒋᐊᓕᒻᒧᑦ ᐊᒻᒪ ᐊᖏᕈᑕᐅᓗᓂ ᐃᓱᒪᓕᐊᖑᓗᓂ ᓄᓇᕗᒻᒥ ᐆᒪᔪᓕᕆᔩᑦ 
ᑲᑎᒪᔨᖏᓐᓄᑦ ᐅᕝᕙᓘᓐᓃᑦ (b) ᐊᖓᔪᖅᑳ ᐃᓱᒪᔅᓴᖅᓯᐅᕈᓐᓇᕐᒪᑦ ᐃᑕᖃᕆᐊᓖᑦ ᐅᕝᕙᓘᓐᓃᑦ ᖃᓄᐃᖁᔭᐃᑦ 
ᐱᔾᔪᙱᒋᓪᓗᒋᑦ ᓄᓇᓕᓐᓂᑦ ᓄᓇᕗᒻᒥ ᒐᕙᒪᒃᑯᑦ ᓄᓇᓕᖁᑎᖏᓐᓂᑦ. 
 
ᐅᖃᖅᓯᒪᓐᖏᒻᒪᑦ ᒥᓂᔅᑕᑐᐊᖅ ᐱᔪᓐᓇᕐᓂᖃᕐᓂᐊᕐᓂᕋᖅᑕᐅᓪᓗᓂ, ᑭᓯᐊᓂ ᐃᒻᒪᖃ ᓴᓐᖏᓂᖅᓴᐅᖅᑰᖅᑐᓂ 
ᓄᓇᓖᑦ ᖃᓄᐃᖁᔭᖏᓐᓂᑦ ᒥᓂᔅᑕᐅᑉ ᐅᖃᐅᓯᕆᔭᖏᑦ. ᑕᒪᓐᓇ ᑐᑭᖃᖅᐹ ᐅᖃᓕᒫᖅᑕᕋ ᐃᒃᓯᕙᐅᑖᖅ? 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᓄᓇᕗᒻᒥ ᐆᒪᔪᓕᕆᔨᖅᔪᐊᒃᑯᑦ 
ᑲᑎᒪᔨᖏᑦ ᐅᖃᐅᔾᔭᐅᖏᓐᓇᖃᑦᑕᕐᓂᐊᖅᐳᑦ ᑕᒪᒃᑯᐊ ᒥᔅᓵᓄᑦ ᐅᖃᐅᔾᔨᒋᐊᕈᑎᓕᐅᕈᓐᓇᖅᑐᑎᓪᓗ 
ᐃᓱᒪᓕᐊᖑᖁᔭᐅᔪᓄᑦ. 
 
ᐊᒻᒪᓗ ᐅᖃᖃᑎᒋᔭᐅᖏᓐᓇᖅᑐᑦ ᐆᒪᔪᓕᕆᔨᖅᔪᐊᒃᑯᑦ ᐊᒻᒪᓗ ᓱᓕ ᑖᒃᓱᒥᓐᖓᑦᑕᐃᓐᓇᖅ ᐃᓕᖅᑯᓯᖃᕐᓂᐊᕐᒥᔪᒍᑦ 
ᐱᓕᕆᖃᑎᒋᕙᓪᓗᒋ ᐆᒪᔪᓕᕆᔨᖅᔪᐊᒃᑯᑦ ᐊᒻᒪᓗ ᑖᒃᑯᓂᓐᖓ ᐊᑐᓕᒐᒃᓴᓕᐅᖅᓯᒪᓪᓗᑎᑦ ᐊᒻᒪ ᕿᒥᕐᕈᕙᒃᑐᑎᒍ 
ᐊᒻᒪ ᒪᓕᒃᑐᒋᑦ ᐋᖅᑮᔾᔪᑎᒋᕙᒃᑕᕗᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᕕᐅᒃᑲᓐᓂᕈᒪᕗᖓ ᓇᐅᒃᑯᑦ ᓄᓇᕗᒻᒥ 
ᐆᒪᔪᓕᕆᔩᑦ ᑲᑎᒪᔨᖏᑦ ᐊᒻᒪ ᒥᓂᔅᑕ, ᑖᓐᓇ ᒪᓕᒐᔅᓴᖅ ᑲᔪᓯᑎᑕᐅᑉᐸᑦ ᖃᓄᖅ ᐱᔪᓐᓇᕐᓂᖃᕐᓂᐊᕐᒪᖔᑕ 
ᐊᓯᔾᔩᔪᓐᓇᕐᓂᕐᒧᑦ ᑖᒃᓱᒥᖓ ᒪᓕᒐᕐᒥᑦ ᐊᓯᖏᓐᓂᑦ ᐅᖃᐅᔾᔨᒋᐊᖅᑳᕐᓇᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒪᓕᒐᔅᓴᖅ, ᑐᓴᖅᓯᒪᒐᑦᑕ 
ᕿᒥᕐᕈᔭᐅᒃᑲᓐᓂᕆᐊᖃᕐᒪᑦ ᑕᓪᓕᒪᐃᑦ ᐊᕐᕌᒍᐃᑦ ᓈᑉᐸᑕ ᐊᓯᔾᔨᖅᑕᐅᒋᐊᖃᖅᑐᖃᕐᓂᖅᐸᑦ ᒪᓕᒐᔅᓴᕐᒧᑦ 
ᓯᕗᓂᔅᓴᖅᑎᓐᓂᑦ. 

ᑖᓐᓇ ᒪᓕᒐᔅᓴᖅ ᑲᔪᓯᑎᑕᐅᑉᐸᑦ ᐊᓯᔾᔨᕈᓐᓇᔾᔮᓐᖏᓚᒍᑦ ᐊᖏᕈᑕᐅᖅᑳᖅᑎᓐᓇᒍ ᒪᓕᒐᓕᐅᕐᕕᒃᑯᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᐅᖃᖅᐹ ᐊᖓᔪᖅᑳ ᐊᒻᒪ ᓄᓇᕗᒻᒥ 
ᐆᒪᔪᓕᕆᔩᑦ ᑲᑎᒪᔨᖏᑦ ᐊᓯᔾᔩᔪᓐᓇᕐᒪᑕ ᑕᓪᓕᒪᓂᒃ ᐊᕐᕌᒍᓂᒃ ᕿᒥᕐᕈᔭᐅᓚᐅᖅᑳᖅᑎᓐᓇᒍ? ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᒡᒐᐃ, ᐊᓯᔾᔩᔪᓐᓇᓐᖏᓚᒍᑦ 
ᐊᑐᓕᖅᑎᑕᐅᓚᐅᖅᑎᓪᓗᒍ. ᐊᓯᔾᔨᖅᑕᐅᔪᓐᓇᕋᔭᖅᐳᖅ ᑭᓯᐊᓂ ᒪᓕᒐᓕᐅᕐᕕᒃᑯᑦ. ᐊᓪᓛᑦ ᓄᓇᕗᑦ ᑐᓐᖓᕕᒃᑯᑎᒍᑦ 
ᐅᕝᕙᓘᓐᓃᑦ ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᒍᑦ ᐊᓯᔾᔨᖅᑕᐅᔪᓐᓇᕋᔭᓐᖏᓚᖅ ᖃᖓᑐᐃᓐᓇᖅ. ᒪᓕᒐᓕᐅᕐᕕᒃᑯᑦ 
ᐊᓯᔾᔨᖅᑕᐅᓂᖏᒎᕆᐊᖃᕋᔭᖅᐳᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳᑦ ᖃᓄᐃᖁᔭᖏᑦ. ᐊᒡᒍᖅᓯᒪᔪᓂᑦ 121. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑐᒃᓯᕋᐅᑦ. ᐊᒡᒍᖅᓯᒪᔪᓂᑦ 122. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᒡᒍᖅᓯᒪᔪᓂᑦ 123. ᑐᓂᓯᓂᖅ ᐱᑕᖃᕆᐊᖃᖅᑐᓄᑦ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑐᓂᓯᓂᖅ ᓚᐃᓴᓂᒃ ᐊᒻᒪ ᓂᕕᖓᑖᓂᒃ. ᐊᒡᒍᖅᓯᒪᔪᓂᒃ 124. ᐊᖏᖅᐱᓰ? 
ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓱᓖᓛᒃ ᓚᐃᓴᓐᓯᑖᖅᑎᑦᓯᓂᕐᓄᑦ 
ᓂᕕᖓᑖᖅᑖᖅᑎᑦᓯᓂᕐᓄᓪᓗ ᐅᖃᕐᒪᑦ (1) ᐱᔾᔪᑎᒋᔪᓐᓇᕐᓗᒍ ᑎᑎᕋᖅᓯᒪᒃᑲᓐᓂᕐᑐᖅ (2) ᐊᖓᔪᖅᑳ 
ᐃᒪᐃᒍᓐᓇᕐᐳᖅ ᐃ) ᓱᖅᑯᐃᕐᓗᒋᑦ ᐃᓱᓕᑦᑐᓂᒃ ᖃᑦᓯᐅᓂᖏᑦ ᓚᐃᓴᓐᓰᑦ ᓂᕕᖓᑖᓪᓗ ᓴᓇᔭᐅᔪᓐᓇᕐᑐᓂᒃ. ᐊᒻᒪ 
ᑕᐃᒪᐃᓕᖓᑎᓪᓗᒋᑦ ᐊᑦᑕᓇᖅᑕᒦᓐᖏᓪᓗᑎᒃ ᐃᓱᒪᒋᔭᖓᒍᑦ ᒥᓂᔅᑕᐅᑉ ᓄᓇᓖᑦ ᐱᔪᒪᓐᓂᕐᐸᑕ ᐊᖏᓪᓕᒋᐊᕐᑐᓂᒃ 
ᓯᕗᒧᐊᒋᐊᕈᑎᒋᔪᓐᓇᔾᔮᓪᖏᑕᖏᓪᓘᓐᓃᑦ ᑐᑦᓯᕋᐅᑏᑦ ᐊᒻᒪ ᐃᓱᒪᔪᖓ ᐃᓱᒫᓗᓐᓇᖅᑐᖃᐅᕆᐊᖏᑦ ᑕᖅᑲᒃᑯᐊ 
ᓄᓇᓖᑦ ᐊᒥᓱᓐᖑᐃᒋᐊᕈᒪᔪᑦ ᓚᐃᓴᓐᓯᓂᒃ. 
 
ᑕᐃᒪ ᖃᓄᖅ ᐱᕙᓪᓕᐊᓂᐊᖅᑲ? ᐊᐱᕆᒧᒪᔭᕋ ᐊᖓᔪᖅᑳ ᑕᐃᒃᑯᐊ ᓄᓇᓖᑦ ᒪᓕᓪᓗᒍ ᐅᓇ ᒪᓕᒐᖅ, ᐊᖓᔪᖅᑳ 
ᐃᓄᑑᔾᔨᓗᓂ ᐊᖓᔪᖅᑲᐅᕕᖃᕈᓐᓇᕐᑐᖅ ᑕᒪᑐᒥᖓ. ᑕᒪᓐᓇ ᓇᖏᐊᕐᓇᖏᓐᓚᖅ ᑕᐃᒃᑯᓄᖓ ᓄᓇᓕᓐᓂ 
ᐋᒪᔪᕐᓂᐊᕐᑎᖏᓐᓄᑦ? ᓇᑯᕐᒦ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᐅᐊ ᑭᐅᓂᐊᕐᑕᖓ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᐅᐊ. 
 
ᐅᐊ: ᓇᑯᕐᒦᒃ, ᐃᑦᓯᕙᐅᑖᖅ. ᐱᑎᑦᓯᓂᖓ ᓚᐃᓴᓐᓯᓂᒃ ᓂᕕᖓᑖᕐᓂᓪᓗ ᒥᓂᔅᑕᐅᑉ ᒪᓕᒋᐊᓕᒃ 
ᑐᑭᑖᕈᑎᒋᓯᒪᔭᖏᓐᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᖏᑕ ᑲᑎᒪᔨᖏᑕ, ᑕᐃᒪ ᖃᓄᐃᓪᓗᐊᕐᑐᓂᒃ ᐆᒪᔪᕈᓐᓇᕐᓂᖅ, 
ᐊᓯᖏᓪᓗ. ᑎᑎᖅᑲᖅᑕᖏᑦ ᐃᒪᐃᓕᒻᒥᔪᑦ “ᓇᓕᐊᓐᓂᒃ ᓚᐃᓴᓐᓯᑖᖅᑎᑦᓯᓂᖓᑦ ᒐᕙᒪᒃᑯᑦ ᒪᓕᒋᐊᖃᑐᐃᓐᓇᕐᒥᔪᖅ 
ᓄᓇᕗᑖᕈᑎᓂ ᐊᖏᖃᑎᒌᒍᑎᖏᓐᓂ ᒪᓕᒐᕐᓂᒃ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ) ᐃᒃᑲᕐᕆᐊᓘᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ) ᓇᑯᕐᒦᒃ, ᐃᑦᓯᕙᐅᑖᖅ. ᐅᖃᖅᑮᑦ ᐊᖓᔪᖅᑳ ᐊᖓᔪᖅᑲᐅᕕᖃᕐᓂᐊᕐᑐᖅ ᐊᒻᒪ 
ᐃᓄᑑᑎᒍᓐᓇᖏᓪᓗᓂᐅᒃ? ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᐄ. ᑭᓐᖒᒪᓇᓗᐊᓐᖑᐊᕐᓂᖏᓐᓄᑦ, ᓄᓇᕗᑦ ᐆᒪᔪᓕᕆᔨᕐᔪᐊᖏᑕ 
ᑲᑎᒻᒪᔨᖏᑦ ᐱᔪᓐᓇᕐᓂᓖᑦ ᐊᒻᒪ ᐱᓕᕆᖃᑎᒋᒋᐊᖃᕋᔭᕐᓱᑎᒍ ᑐᑭᑖᕈᑎᓕᐅᕐᓗᑕ. ᑐᑭᑖᖃᑦᑕᕋᔭᓐᖏᑦᑐᖓ 
ᐃᓄᑑᓗᖓ, ᒥᓂᔅᑕᐅᓗᖓ. ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ) ᓚᐃᓴᓐᓯᑖᖅᑐᑎᑦᓯᓂᖅ ᓂᕕᖓᑖᖅᑖᖅᑐᑎᑦᓯᓂᕐᓗ. ᒪᓕᒐᖅ 124. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ) ᐃᓱᓕᑦᑕᕐᕕᖏᑦ ᖃᑦᓯᕌᕆᐊᖃᕐᓂᖏᑦ ᐃᓂᖅᓯᓯᒪᓐᖏᑐᐊᕐᐸᑕ. ᒪᓕᒐᖅ 125. 
ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ) ᓂᕕᖓᑖᖃᕆᐊᓕᒃ. ᒪᓕᒐᖅ 126. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ) ᐊᑭᖏᑦ ᓂᕕᖓᑖᑦ. ᒪᓕᒐᖅ 127. ᐊᖏᖅᑭᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ) ᒪᑐᐃᕐᓂᖓ ᖁᕕᐊᓱᕝᕕᐅᑉ ᒪᓕᒐᖅ 128. ᐊᖏᖅᑭᓰ? ᐃᒃᑲᕐᕆᐊᓘᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ) ᓇᑯᕐᒦᒃ, ᐃᑦᓯᕙᐅᑖᖅ. ᐅᖃᓕᒫᕈᑎᒃᑲᓐᓂᓚᖓᔭᒋᑦ ᑖᒃᑯᓂᖓᑦᓴᐃᓐᓇᖅ. 
“ᒪᓕᓪᓗᒍ ᒪᓕᒐᓕᐊᕆᓯᒪᔭᖓ ᒥᓂᔅᑕᐅᑉ ᑎᓕᔭᐅᓂᕐᒥᒍᑦ ᒪᑐᐃᕐᓇᖏᑦ ᒪᑐᓐᓇᖏᓪᓗ ᐅᕝᕙᓗ 
ᖃᖓᒃᑰᕈᓐᓇᕐᓂᖏᓐᓂᒃ ᐆᒪᔪᕐᓂᐊᕐᓇᐃᑦ, ᓇᓗᓇᐃᕐᓗᒋᓪᓗ ᖃᓄᐃᑦᑑᓂᖏᑦ ᐆᒪᔪᕐᑕᐅᒍᓐᓇᕐᑐᑦ 
ᖃᖓᑐᐃᓐᓇᒃᑯᑦ ᐊᕐᕌᒍᒥ (ᐃ) ᐊᑐᓕᖅᑎᑦᓯᒋᐊᖃᕐᐳᒍᑦ ᐊᖏᖅᑕᐅᓯᒪᔪᒥᒃ ᑐᑭᑖᕈᑎᒋᓯᒪᔭᖓᓂᒃ ᓄᓇᕗᒻᒥ  

ᐆᒪᔪᓕᕆᔨᕐᔪᐊᒃᑯᑦ ᑲᑎᒻᒪᔨᖏᑕ, ᐅᕝᕙᓗ (ᐅ) ᐊᖓᔪᖅᑳ ᑕᐃᒪᐃᑦᓴᕆᐊᑐᔪᖁᑎᑲᕐᐸᑦ ᐅᕝᕙᓗ 
ᐅᖃᐅᔭᐅᒋᐊᕈᓐᓇᕐᓗᓂ ᑕᒪᒃᑯᓄᓐᖓᓕᖓᔪᓂᒃ ᐱᔪᓐᓇᕐᕕᖃᕐᓂᖏᒍᑦ ᒐᕙᒪᖓᑕ ᓄᓇᕗᑦ. 
 
ᑐᑭᖃᕐᑐᕐᔫᔮᕐᑐᖅ ᐅᕙᓐᓄᑦ ᓄᓇᓕᓐᓂ ᐆᒪᔪᕐᓂᐊᕐᑏᑦ ᐊᒻᒪ ᓄᓇᕗᒻᒥ ᐅᒻᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᐊᒻᒪᓗ 
ᐊᖓᔪᖅᑳ ᑖᒃᑯᑑᓗᑎᒃ ᑐᑭᑖᕈᓐᓇᑐᕐᔫᔮᕐᑐᑦ ᖃᐅᔨᒋᐊᕈᑎᕕᓂᕆᓗᒍ. ᑕᐃᒫᒃ ᑕᒪᓐᓇ ᑐᑭᖃᖅᑲ, ᐃᑦᓯᕙᐅᑖᖅ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ) ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᓄᓇᓕᓐᓂ ᐆᒪᔪᕐᓂᐊᕐᑏᑦ ᑐᑭᑖᕐᕕᖃᓲᑦ ᖃᖓᐅᓂᖏᓐᓂᒃ 
ᐊᕐᕌᒍᒥ, ᑕᐃᒪᐃᓂᖓᐃᓐᓇᓂᐊᕐᑐᖅ. ᐊᓯᔾᔨᕆᐊᖃᕐᓂᕐᐸᑕ ᑕᐃᒪ ᓄᓇᓖᑦ ᓇᓗᓇᓐᖏᑦᑐᖅ ᐅᖃᕐᕕᐅᖅᑳᕋᔭᖅᐳᑦ. 
ᑕᐃᒪᐃᒻᒪᑦ ᐊᐱᖅᑯᑎᓅᖅᑕᐅᑐᐃᓐᓇᕆᐊᖃᖅᐳᖅ ᐅᖃᓕᒫᖅᑕᐅᓐᖏᒻᒪᕆᓪᓗᓂ ᐃᒡᒍᖅᓯᒪᔪᒃᑯᑦ. 
ᓱᒃᑲᓂᖅᓴᐅᒐᔭᕐᒪᑦ ᑕᐃᒫᒃ, ᐊᐱᖅᑯᑎᓄᑦ ᑲᔪᓯᑐᐃᓐᓇᕐᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ. ᑕᐃᒪᐃᓐᓂᐊᖅᐳᖓ. ᐃᓄᐃᑦ ᑐᑭᓯᖁᑐᐃᓐᓇᖅᑕᒃᑲ 
ᖃᓄᐃᑦᑑᒻᒪᖔᕐᒪ, ᖃᓄᖅ ᐅᖃᐅᓯᖃᕐᒪᖔᕐᒪ ᐃᓱᒫᓘᑎᒋᔭᓐᓄᑦ, ᑕᐃᒪᐃᒻᒪᑦ ᐱᔾᔪᑎᒋᓪᓗᒍ ᐊᑦᑕᕐᓇᕈᓐᓇᕐᒪᑦ, 
ᑕᒪᓐᓇ ᓇᓗᓇᐃᕈᒪᑐᐃᓐᓇᕋᑖᖅᑕᕋ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᐱᖅᑯᑎᑕᖃᓐᖏᑦᑐᖅ. ᐊᒡᒍᖅᓯᒪᔪᓂᒃ 128, ᒪᑐᐃᖓᓂᖓᓂᑦ ᐅᕝᕙᓘᓐᓃᑦ 
ᐊᕐᕌᒎᑉ ᐃᓚᖓᓂᑦ, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᖃᐅᔾᔨᒋᐊᕈᑎᔅᓴᐃᑦ, ᐊᒡᒍᖅᓯᒪᔪᓂᑦ 129. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᓯᓚᑖᓐᓃᓐᖔᖅᑐᑦ ᑐᒃᓯᕋᐅᑏᑦ, ᐊᒡᒍᖅᓯᒪᔪᓂᑦ 130. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓱᒪᓕᐊᖏᑦ, ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᑕ, ᐊᒡᒍᖅᓯᒪᔪᓂᑦ 131. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᑐᖅᑕᐅᑲᐃᓐᓇᖅᑐᑦ ᐊᒻᒪ ᑐᐊᕕᕐᓇᖅᑐᒃᑯᑦ ᐊᑐᖅᑕᐃᑦ, ᐊᒡᒍᖅᓯᒪᔪᓂᑦ 132. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐱᓕᒻᒪᔅᓴᐃᓂᖅ, ᐊᒡᒍᖅᓯᒪᔪᓂᑦ 133. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᐸᓗᖓᐃᔭᐃᓂᖅ ᐅᑎᖅᑎᑦᑎᓂᕐᒧᑦ ᒪᓕᒐᕐᓂᒃ, ᐊᒡᒍᖅᓯᒪᔪᓂᑦ 134. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓗᓕᖏᑦ ᐅᑎᑦᑎᑦᑎᓂᕐᒧᑦ ᒪᓕᒐᕐᓂᒃ, ᐊᒡᒍᖅᓯᒪᔪᓂᑦ 135. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᐸᓗᖓᐃᔭᐃᓂᖅ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ, ᐊᒡᒍᖅᓯᒪᔪᓂᑦ 136. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐆᒪᔪᐃᑦ ᓄᖅᑭᐅᕐᕕᖏᓐᓂᒃ ᐊᐅᓚᑦᑎᓂᖅ, ᐊᒡᒍᖅᓯᒪᔪᓂᑦ 137. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓱᒪᓕᐊᖏᑦ ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᑕ, ᐊᒡᒍᖅᓯᒪᔪᓂᑦ 138. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑐᓂᔭᐅᓂᖏᑦ ᐱᒻᒪᕆᐅᔪᑦ ᐆᒪᔪᕐᓄᑦ ᓇᔪᕐᕕᐅᔪᑦ, ᑲᒥᓴᓇ ᐊᒻᒪ ᐊᐅᓚᑦᑎᔩᑦ . . . 
ᑐᐊᕕᓗᐊᓕᕋᒪ. ᑐᓂᔭᐅᓂᖏᑦ ᐱᒻᒪᕆᐅᔪᑦ ᐆᒪᔪᕐᓄᑦ ᓇᔪᖅᑕᐃᑦ, ᐊᒡᒍᖅᓯᒪᔪᓂᑦ 139. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᑲᔪᖅᓱᕐᓂᕐᒧᑦ, ᐊᒡᒍᖅᓯᒪᔪᓂᑦ 140. ᐊᖏᖅᐱᓰ? ᓄᑕᕋᒃ. 
 
ᓄᑕᕋᒃ (ᑐᓵᔨᑐᒎᖅᑐᖅ): ᐅᖃᐅᓯᕆᒌᕋᑖᖅᐱᐅᒃ 138? ᑐᓴᕋᑖᓐᖏᓇᒃᑯ. ᓇᓗᓇᐃᖅᓯᒃᑲᓐᓂᑲᐃᓐᓇᕇᑦ? 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐄ. ᐅᖃᐅᓯᕆᒌᕋᑖᖅᑕᕋ. ᑖᒃᓱᒧᖓ ᐅᑎᑲᐃᓐᓇᕈᒪᕖᑦ? 
 
ᓄᑕᕋᒃ (ᑐᓵᔨᑐᒎᖅᑐᖅ): ᐋᒡᒐᐃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐱᔭᕇᖅᑲᐅᒐᑦᑎᒃᑯ ᑖᓐᓇ ᐊᒡᒍᖅᓯᒪᔪᓂᒃ 138. ᐅᑎᑲᐃᓐᓇᕈᓐᓇᖅᐳᑎᑦ 
ᓂᐱᓕᐅᖅᓯᒪᔪᒧᑦ ᑐᓵᔪᒪᒍᕕᐅᒃ. ᐃᑲᔪᖅᓲᑎᓄᑦ, ᐊᒡᒍᖅᓯᒪᔪᓂᑦ 140. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᒡᒍᖅᓯᒪᔪᓂᒃ 141, ᐱᑐᐃᓐᓇᐅᓐᖏᑦᑐᓂᒃ ᓄᓇᓂᒃ ᐊᐅᓚᑦᑎᓂᖅ, ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᓪᓚᕝᕕᓕᕆᓃᑦ, ᐊᒡᒍᖅᓯᒪᔪᓂᑦ 142. ᐊᖏᖅᐱᓰ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᐅᓚᑦᑎᖃᑎᖃᕐᓂᖅ, ᐊᒡᒍᖅᓯᒪᔪᓂᑦ 143. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐆᒪᔪᕐᓄᑦ ᓄᖅᑭᐅᕐᕕᐅᔪᓂᒃ ᓴᐳᔾᔨᓂᕐᒧᑦ ᐊᑐᖁᔭᐅᔪᑦ, ᐊᒡᒍᖅᓯᒪᔪᓂᑦ 144. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᒡᒍᖅᓯᒪᔪᓂᒃ 145, ᐱᔪᓐᓇᐅᑏᑦ ᐱᓕᕆᐊᓄᑦ, ᐆᒪᔪᕐᓄᑦ ᓄᖅᑭᐅᕐᕕᓐᓂᑦ 
ᓴᐳᔾᔨᓂᕐᒧᑦ ᐊᑐᐊᒐᐃᑦ, ᐊᒡᒍᖅᓯᒪᔪᓂᑦ 144. ᐊᖏᖅᐱᓰ? ᑖᓐᓇ ᖄᖏᑲᓴᒃᑲᒃᑯ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐱᔪᓐᓇᐅᑏᑦ ᖃᓄᐃᓕᐅᕐᓂᕐᓄᑦ, ᐊᒡᒍᖅᓯᒪᔪᓂᑦ 145. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑮᓇᐅᔭᓂᒃ ᐱᓕᕆᐊᖃᕐᓂᖅ, ᐊᒡᒍᖅᓯᒪᔪᓂᑦ 146. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᓯᔾᔩᓐᖏᓐᓂᖅ ᐊᑐᖅᑕᐅᔪᓂᒃ, ᐊᒡᒍᖅᓯᒪᔪᓂᑦ 147. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓚᖓ 6. ᐊᐅᓚᑦᑎᓂᕐᒧᑦ ᐊᑐᖅᑕᐅᔪᑦ. ᒥᓂᔅᑕ. ᐊᒡᒍᖅᓯᒪᔪᓂᑦ 148. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᒡᒍᖅᓯᒪᔪᓂᑦ 149. ᓄ ᐱᔪᓐᓇᕐᓂᖏᑦ ᒥᓂᔅᑕᐃᑦ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓱᒪᓕᐊᖑᑲᐃᓐᓇᖅᑐᑦ. ᐊᒡᒍᖅᓯᒪᔪᓂᑦ 150. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐋᖅᑭᓱᖅᑕᐅᓂᖏᑦ ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᑕ. ᐊᒡᒍᖅᓯᒪᔪᓂᑦ 151. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᑕ ᐊᐅᓚᓂᖏᑦ. ᐊᒡᒍᖅᓯᒪᔪᓂᑦ 152. 
ᐊᖏᖅᐱᓰ? ᐃᒃᑲᕐᕆᐊᓗᒃ.  

ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᐊᒡᒍᖅᓯᒪᔪᓂᒃ 152 b (3) ᓇᓗᓇᐃᖅᓯᓂᖅ ᐊᒻᒪ ᐋᖅᑮᒋᐊᕐᓂᖅ 
ᐱᑕᖃᕆᐊᖃᖁᔭᖏᓐᓂᑦ ᐃᓄᐃᑦ ᐊᒻᒪ ᐊᖑᓇᓱᑦᑏᑦ ᐃᔪᓐᓇᐅᑎᖏᑦ ᒪᓕᑦᑐᒋ5 12, 13, ᐅᕝᕙᓘᓐᓃᑦ 14 
ᑕᒪᓐᓇ ᓇᓗᓇᐃᕈᓐᓇᖅᐱᐅᒃ? ᐊᖏᔪᖅᑲᐅᑏᑦ ᑕᒪᓐᓇ ᓇᓗᓇᐃᕈᓐᓇᖅᐱᓯᐅᒃ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᐅᐊ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᑐᒪ ᐱᔾᔪᑎᒋᔭᖓ ᑲᑎᒪᔨᓄᑦ, ᐊᐅᓚᓂᖏᓐᓄᑦ ᐊᑐᖅᑕᐅᔪᓐᓇᖅᑐᑦ 
ᓄᓇᕗᑖᕐᓂᒃᑯᑦ ᑲᑎᑦᑐᒋᑦ ᐊᖑᔭᐅᔪᓐᓇᖅᑐᑦ ᐆᒪᔪᐃᑦ, ᑕᐃᔭᐅᒻᒪᑕ ᐱᑕᖃᕆᐊᖃᖁᔭᐃᑦ ᐋᖅᑭᑦᑕᐅᓯᒪᔪᑦ 
ᐃᓄᓐᓄᑦ ᐊᖑᓇᓱᑦᑎᓄᑦ ᐊᒻᒪ ᑲᑎᒪᔨᖏᑦ ᐱᓕᕆᐊᖃᖅᑐᑎᒃ ᐋᖅᑮᓂᕐᒥᑦ ᐊᖑᓇᓱᑦᑕᐅᕙᑦᑐᓂᒃ ᖃᐅᔨᓴᕐᓂᕐᒥᑦ, 
ᐆᑦᑑᑎᒋᓗᒍ, ᐃᓚᖏᑦ ᐊᑐᖅᑕᐅᔪᑦ ᐋᖅᑭᑦᑕᐅᒐᔭᖅᑐᑦ ᓯᕗᓂᔅᓴᖅᑎᓐᓂᑦ ᑕᐃᒪᐃᒋᐊᖃᕐᓂᖅᐸᑕ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᐊ. 
 
ᐅᐊ: ᑖᒃᑯᐊ ᓄᓇᕕᒻᒥᐅᑕᐃᑦ, ᓄᓇᖃᖅᑳᖅᓯᒪᔪᑦ ᓄᓇᑦᓯᐊᕐᒥ, ᐊᒻᒪ ᐃᖅᑭᓖᑦ ᒫᓂᑑᕙᒥᐅᑦ ᐊᒻᒪ ᓴᔅᑳᑦᓱᐋᓐᒥᐅᑦ, 
ᑖᒃᑯᐊ ᐃᖅᑭᓖᑦ ᓇᓗᓇᐃᖅᑕᐅᓯᒪᔪᑦ ᐊᖏᕈᑦ 40-ᒥᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᒡᒍᖅᓯᒪᔪᓂᒃ 152. ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᑕ ᐊᐅᓚᑕᖏᑦ. 
ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑭᖑᓪᓕᖅ ᒪᑉᐱᖅᑐᒐᖅ. ᑲᓐᖑᓇᖅᑐᓕᕆᓂᖅ. ᐊᒡᒍᖅᓯᒪᔪᓂᑦ 153. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᓯᖏᑦ ᐆᒪᔪᓕᕆᔩᑦ ᑲᑎᒪᔨᖏᑦ. ᐊᒡᒍᖅᓯᒪᔪᓂᑦ 154 ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᒥᓂᔅᑕᐅᑉ ᐸᕐᓇᐅᑎᖏᑦ. ᐊᒡᒍᖅᓯᒪᔪᓂᑦ 155. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᑕ ᐃᓱᒪᓕᐊᖏᑦ. ᐊᒡᒍᖅᓯᒪᔪᓂᑦ 156. 
ᐊᖏᖅᐱᓰ?   
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᖅᐱᓰ 100-ᑲᓐᓂᐅᒻᒪᑕ ᐅᒡᒍᖅᓯᒪᔪᑦ ᐱᓕᕆᐊᕆᒋᐊᓕᕗᑦ 
ᑲᔪᓯᓚᐅᓐᖏᓂᑦᑎᓐᓂᑦ ᒪᓕᒐᔅᓴᕐᒧᑦ? ᐱᓕᒻᒪᔅᓴᐃᓂᖅ ᐊᖏᕈᑕᐅᔪᓂᒃ ᐃᓱᒪᓕᐊᖏᓐᓄᑦ ᓄᓇᕗᒻᒥ ᐆᒪᔪᓕᕆᔩᑦ 
ᑲᑎᒪᔨᖏᑕ. ᐊᒡᒍᖅᓯᒪᔪᓂᑦ 157. ᐊᖏᖅᐱᓰ?  

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᑕ ᕿᒥᕐᕈᓂᖏᑦ. ᐊᒡᒍᖅᓯᒪᔪᓂᑦ 158. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᓄᓇᕗᒻᒥ ᐆᒪᔪᕐᓂᒃ ᐅᓗᕆᐊᓇᖅᑐᒦᒋᔭᐅᔪᓂᒃ ᑲᑎᒪᔩᑦ ᕿᒥᕐᕈᔩᑦ ᐱᓕᕆᐊᔅᓴᓄᑦ. 
ᐊᒡᒍᖅᓯᒪᔪᓂᑦ 159. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓐᓇᑐᖃᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ. ᐊᒡᒍᖅᓯᒪᔪᓂᑦ 160. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᒡᒍᖅᓯᒪᔪᓂᒃ 160. ᐊᓇᕈᐊᖅ. 
 
ᐊᕐᓇᕈᐊᖅ (ᑑᓴᔨᑎᒍᑦ): ᒪᒥᐊᓇᖅ. ᐊᐱᖅᑯᑎᒋᓂᐊᖃᐅᔭᕋ ᑕᕝᕙᓂ ᐳᐃᒍᕐᓂᕋᒃᑯᑦ. ᐅᐊᑦᑎᐊᕈ ᐅᖃᖅᑲᐅᒐᕝᒃ, 
ᓴᖅᑭᓚᕋᑦᑕ ᑲᑎᒪᔨᕋᓛᖑᔪᓂᒃ. ᐃᓱᒪᓚᐅᕋᓗᐊᕋᒪᓕ ᑕᐃᓐᓇ ᐃᓕᖅᑯᓯᕆᓕᕆᔨᒃᑯᓐᓄᑦ ᓴᖅᑮᓯᒪᓱᒋᓕᖅᑐᒍ, 
ᑕᒪᒃᓱᒥᖓ ᑲᒪᓯᒪᓱᒋᓕᖅᑐᒍ ᓴᖅᑮᓂᕐᒧᑦ ᐃᓐᓇᒻᒪᕆᐅᔪᓂᒃ ᑲᑎᒪᔨᐅᔪᓂᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᓇᓗ? ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᑕᐃᒃᑯᐊ ᐃᓐᓇᒻᒪᕆᐅᔪᑦ ᖃᐅᔨᒪᔨᖏᑦ ᑲᑎᒪᔨᕋᓛᖑᔪᑦ 
ᑲᒪᔭᕆᐊᖃᕋᔭᖅᑐᑦ ᒫᓐᓇᕼᐅᔪᖅ ᐊᒻᒪ ᐃᓕᖅᑯᓯᑐᖃᖅᑎᑎᒍᑦ ᐱᔾᔪᑎᖃᖅᑐᓂᒃ ᐊᒻᒪᓗ ᐊᑐᖅᑕᐅᖃᑦᑕᓚᐅᖅᑐᓂᒃ 
ᐆᒪᔪᕋᓱᐊᕐᓂᕐᒧᑦ. 
 
ᐃᓕᖅᑯᓯᓕᕆᔨᒃᑯᑦ ᑎᓕᓯᓯᒪᓕᖅᑐᑦ ᐃᓐᓇᒻᒪᕆᐅᔪᓂᒃ ᖃᐅᔨᒪᔨᒋᐅᔭᓂᐊᖅᑐᓂᒃ ᑲᑎᒪᔨᕋᓛᖑᔪᓂᒃ 
ᑲᒪᖃᑦᑕᕐᓂᐊᖅᑐᓂᒃ ᐃᓕᖅᑯᓯᑐᖃᖅᑎᒍᑦ ᖃᐅᔨᒪᔭᐅᔪᓂᒃ ᐊᒻᒪ ᐊᑐᖅᑕᐅᖃᑦᑕᓚᐅᖅᑐᓂᒃ ᐃᓕᖅᑯᓯᑦᑎᓐᓂᒃ. 
ᐅᑯᐊᓕ ᑲᒪᓪᓚᕆᒃᑲᔭᖅᑐᑦ ᐆᒪᔪᓕᕆᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᕙᖓ. ᐊᐱᖅᑯᑎᒃᓴᖃᖅᑲᐅᒻᒥᔪᖓ ᐱᔾᔪᑎᖃᖅᑐᓂᒃ 
ᐃᓐᓇᒻᒪᕆᓐᓄ ᖃᐅᔨᒪᔨᓄᑦ ᑲᑎᒪᔨᕋᓛᓄᑦ. ᐃᒪᐃᑦᑑᒐᔭᖅᑐᑦ, ᑕᐃᒃᑯᐊ ᐃᓐᓇᒻᒪᕆᐅᔪᑦ ᑲᑎᒪᔨᕋᓛᖏᑦ 
ᐅᖃᐅᔾᔨᒋᐊᖅᑎᐅᒐᔭᖅᑐᑦ ᒥᓂᔅᑕᒧᑦ ᓴᓐᖏᓂᖃᕋᔭᓐᖏᑦᑐᑦ. 
 
ᐊᖓᔪᖅᑳᖅ ᐅᓂᒃᑳᕈᓐᓇᖅᐹ ᑐᑭᑖᕈᑎᓂᑦ ᐊᑐᖅᑕᐅᓂᐊᖅᑐᑦ ᑖᒃᑯᓄᓐᖓ ᐃᓐᓇᑐᖃᐃᑦ ᐅᖃᖅᑎᖏᓐᓄᑦ? 
ᐱᔪᓐᓇᕐᓂᖃᔾᔮᓐᖏᑦᑐᑦ ᐋᖅᑮᔪᓐᓇᐅᑎᒥᓘᓐᓃᑦ, ᐅᖃᖅᑎᑐᐃᓐᓇᐅᓂᐊᕐᒪᑕ ᐊᒻᒪ ᑎᒃᑯᐊᖅᑕᐅᓂᐊᖅᑐᑎᑦ 
ᐊᖓᔪᖅᑳᒧᑦ. 
 
ᐊᖓᔪᖅᑳᖅ ᓇᓗᓇᐃᕐᓯᒋᐊᕈᓐᓇᖅᐸ ᖃᓄᑎᒋ ᑲᑎᒪᔨᐅᒐᔭᕐᒪᖓᑕ ᒪᓕᒋᐊᖃᖅᑕᖏᓪᓗ ᑕᐃᒃᑯᐊ ᐃᓐᓇᒻᒪᕇᑦ 
ᖃᐅᔨᒪᔨᐅᔪᑦ ᑲᑎᒪᔨᕋᓛᖏᑦ? ᑕᐃᒃᑯᐊ ᓴᓐᖏᓂᖃᕋᔭᓐᖏᒻᒪᑕ, ᓴᖅᑮᑐᐃᓐᓇᕈᒪᓐᖏᒻᒥᔪᒍ 
ᑲᑎᒪᔨᕋᓛᖑᒐᔭᖅᑐᓂᒃ ᓴᓐᖏᓂᖃᓐᖏᑦᑐᓂᒃ, ᖃᓄᑐᐃᓐᓇᖅ ᐃᓱᒪᓕᐅᕈᓐᓇᕐᓂᖃᓐᖏᑦᑐᓂᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐊᑲᐅᒐᔭᓐᖏᑦᑐᖅ ᐊᑐᑐᐃᓐᓇᕐᓗᑕ ᐃᓐᓇᒻᒪᕆᐅᔪᓂᒃ. ᑕᐃᒃᑯᐊ 
ᐃᓐᓇᒻᒪᕆᐅᔪᑦ ᖃᐅᔨᒪᔨᒋᔭᐅᔪᑦ ᑲᑎᒪᔨᕋᓛᖏᑦ ᐅᖃᐅᔾᔨᒋᐊᖃᑦᑕᕋᔭᖅᑐᑦ ᐱᓕᕆᕕᐅᔪᓂᒃ ᐊᒻᒪᓗ ᒥᓂᔅᑕᐅᔪᒥᒃ 
ᐱᔾᔪᑎᖃᖅᑐᓂᒃ ᐆᒪᔪᕐᓄᑦ ᑲᒪᒋᔭᐅᓂᖏᓐᓄᑦ ᐊᑐᓕᖁᔭᖏᓐᓂᓪᓗ ᓱᓕᔪᕐᓴᑦᑎᐊᕋᔭᖅᑐᒍ, ᑕᑯᔪᒪᒐᔭᕋᑦᑕ ᑕᒪᒃᑯᐊ 
ᐊᐅᓚᑕᐅᓂᖏᑦ ᑲᒪᒋᔭᐅᑦᑎᐊᕐᓗᑎᒃ. 
 
ᐅᖃᐅᓯᕆᔭᖏᓐᓂ ᓈᓚᑐᐃᓐᓇᕈᒪᒐᔭᓐᖏᑦᑐᒍ ᖃᓄᐃᓕᒋᐊᓐᖏᓪᓗᒍ, ᐊᑐᑎᖃᓗᐊᕋᔭᓐᖏᑦᑐᖅ ᑕᐃᒪᐃᓐᓂᖅᐸᑦ. 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐃᓕᐊᒻᔅ.  
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᑯᓐᓈᖅᑐᒋ ᐅᓪᓗᒥᐅᔪᖅ ᒐᕙᒪ,ᐅᔪᑦ, ᐃᒪᐃᒐᔪᓱᖑᔪᑦ, 
ᑕᒪᒃᑯᐊ ᑲᒪᔨᒋᔭᖏᑦ ᐊᓯᔾᔨᓲᖑᒻᒪᑕ ᒪᓕᒐᓕᐅᖅᑎᓂ ᒥᓂᔅᑕᖃᑐᐃᓐᓇᕆᐊᖃᖅᑐᑦ ᑕᐃᒃᑯᓂᖓ ᖃᐅᔨᒪᔨᐅᔪᓂ 
ᐊᑐᑐᐃᓐᓇᕋᔭᖅᑐᓂᒃ ᐊᒻᒪᓗ ᐊᑐᓕᖁᔭᕋᓗᐊᓐᖏᓐᓂᒃ ᐊᑐᓐᖏᑐᐃᓐᓇᕆᐊᖃᖅᑐᓂᒃ. 
 
ᐅᓇ ‘ᐅᖃᐅᔾᔨᒋᐊᖅᑎ’ ᑐᑭᖃᕐᒪᑦ ᐅᖃᐅᔾᔨᒋᐊᖅᑎᑐᐃᓐᓇᐃᑦ ᑐᑭᖃᓗᐊᓐᖏᒻᒪᑦ ᑕᐃᒃᑯᐊ ᐊᑐᓕᖁᔭᐅᔪᑦ 
ᐊᑐᓕᖅᑎᑕᐅᒐᔭᕆᐊᖏᓐᓂ. 
 
ᐃᒃᓯᕙᐅᑕᖅ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᑕᑯᓐᓇᖅᑕᒃᑲᓕ ᑕᐃᒃᑯᐊ ᑲᑎᒪᔨᕋᓛᖑᔪᑦ ᐱᒻᒪᕆᒐᔭᖅᑐᑦ, 
ᑕᐃᒃᑯᐊ ᐃᓐᓇᒻᒪᕆᐅᔪᑦ ᐅᖃᐅᔾᔨᒋᐊᖅᐸᓪᓗᑎᒃ ᐊᑐᓕᖁᔨᖃᑦᑕᕐᓗᑎᓪᓗ. 
 
ᐊᖅᑭᒃᓯᑦᑎᐊᕆᐊᖃᖅᑐᒍᑦ ᑲᒪᔾᔪᑕᐅᓂᐊᖅᑐᓂᒃ ᑕᒫᓂ ᐅᕙᓂ ᐅᖃᕐᓯᒪᒻᒥᒻᒪᑦ ᑕᐃᒃᑯᐊ ᐃᓐᓇᒻᒪᕆᒋᔭᐅᔪᑦ 
ᖃᐅᔨᒪᓂᖃᕆᐊᖃᖅᑐᑦ ᐊᖑᓇᓱᓐᓂᕐᒧᑦ ᐆᒪᔪᓂᒃ ᑕᒪᒃᑯᓇᓂ ᒪᓕᒃᑕᐅᔭᕆᐊᖃᖅᑎᑕᐅᔪᓂᒃ ᐃᓱᒪᒋᔭᐅᓂᖏᓐᓂᓗ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᒻᒪᓗ ᐅᖃᐅᔾᔨᒋᐊᖅᐸᓪᓗᑎᒃ ᒥᓂᔅᑕᐅᔪᒥᒃ ᑕᒪᒃᑯᓄᖓ. 
 
ᑕᐃᒪᓕ, ᑕᐃᒪᐃᑎᓪᓗᒍ, ᐊᑖᓂ ᐃᓚᖓᓂ 160, ᓴᖅᑮᒐᔭᖅᑐᒍ ᐃᓐᓇᒻᒪᕆᐅᔪᓂᒃ ᐅᖃᐅᔾᔨᒋᐊᖅᑎᐅᔪᓂᒃ 
ᑲᑎᒪᔨᕋᓛᓂᒃ ᐃᑲᔪᖅᑕᐅᓗᑎᒃ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᐊᒻᒪᓗ ᓄᓇᓕᓐᓂ ᐆᒪᔪᓕᕆᔨᒃᑯᑦ 
ᑲᑎᒪᔨᖏᓐᓂᑦ. 
 
ᑕᐃᒪᒃᓴᐃᓐᓇᑦᑕᐅᖅ ᑕᒪᒃᑯᐊ ᐃᓐᓇᒻᒪᕆᒋᔭᕗᑦ ᑐᓂᔪᒪᔭᕗᑦ. ᐊᔪᓐᖏᓐᓂᐅᔪᓂᒃ ᐊᑐᓕᖁᔨᔪᓐᓇᕐᓂᕐᒧᑦ ᐊᒻᒪ 
ᑕᒪᒃᑯᐊ ᐃᓕᖅᑯᓯᕗᑦ ᐊᔾᔨᒌᓐᖏᐊᕐᔪᒻᒪᑕ ᐊᕕᒃᑐᕐᓯᒪᔪᓂ. ᐊᖓᔪᖅᑳᖑᔪᖅ, ᐊᑐᕐᓗᓂ ᐅᖃᐅᔾᔨᒋᐊᖅᑏᑦ 
ᑲᑎᔨᕋᓛᖏᓐᓂᑦ ᐱᓕᒻᒪᔅᓴᐃᒐᔭᖅᐳᖅ ᐅᖃᐅᔾᔨᒋᐊᕈᑕᐅᔪᓂᒃ. 
 
ᑖᓐᓇ ᒪᓕᒐᔅᓴᖅ ᑲᔪᓯᑎᑕᐅᑉᐸᑦ ᐅᕝᕙᓘᓐᓃᑦ ᐊᑐᓕᖅᑎᑕᐅᑉᐸᑦ, ᑕᒪᓐᓇ ᐊᑐᕋᔅᓴᑦᑎᐊᕙᒻᒪᕆᐅᒐᔭᖅᐳᖅ 
ᐋᖅᑮᓂᕐᒧᑦ ᐊᐅᓚᑦᑎᔾᔪᓯᕐᒥᑦ ᐃᓗᐊᓃᒃᑲᔭᖅᑐᓂ ᐃᓄᐃᑦ ᖃᐅᔨᒪᔭᐅᑐᖃᖏᑕ ᐊᑐᖅᑕᐅᔪᓂᒃ ᐊᒻᒪ ᓄᓇᕗᒻᒥ 
ᐆᒪᔪᓕᕆᔩᑦ ᑲᑎᒪᔨᖏᑕ ᐊᒻᒪ ᓄᓇᓕᓐᓂᑦ ᐆᒪᔪᕐᓂᐊᖅᑎᒃᑯᑦ ᐅᖃᐅᔾᔨᒋᐊᕈᑎᖏᑦ ᒪᓕᒃᑲᔭᕋᑦᑕ ᐃᓐᓇᑐᖃᐃᑦ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᑦ.  
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐅᐃᓕᐊᒻᔅ. 

ᐅᐃᓕᐊᒻᔅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᔅᓴᕋ ᐊᑖᓂᑦ ᐊᒡᒍᖅᓯᒪᔪᓂᒃ 160 
(1)-ᒥ. ᐊᖓᔪᖅᑳ ᑎᒃᑯᐊᖅᓯᔪᓐᓇᖅᐳᖅ, ᐅᖃᖅᓯᒪᑉᐸᑦ ᑕᐃᒫᒃ ᖃᓪᓗᓈᑎᑐᑦ, ᑕᐃᓐᓇ ᒍᓐᓇᕐᓂᓕᕆᓂᖅ 
ᑕᕝᕙᓃᑉᐸᑦ, ᐊᖓᔪᖅᑳ ᐊᑐᔅᓴᐃᓐᓇᕆᐊᖃᓐᖏᓚᖅ ᐃᓐᓇᑐᖃᕐᓂᒃ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᑦ. 
ᐃᓱᒪᔅᓴᖅᓲᑕᐅᒐᔭᖅᐹ ᐊᑐᖅᑕᐅᔪᓐᓇᕐᒪᖔᑕ ᑲᑎᒪᔨᕋᓛᑦ ᐋᒡᒐᓘᓐᓃᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑐᖅᐳᑦ ᒍᓐᓇᖅᐸᑕ ᐅᖃᐅᓯᕐᒥᑦ, ᐅᖃᐅᓯᖅ ᐊᑐᖅᑕᐅᓲᖑᒻᒪᑦ ᒪᓕᒐᓕᐅᕐᕕᒻᒥᑦ 
ᐊᖏᕈᑕᐅᓯᒪᓐᖏᑦᑐᓕᕆᑎᓪᓗᑕ. ᐊᓯᖏᓐᓂᑦ ᐅᖃᐅᓯᖃᖅᐳᖅ ᐱᓕᕆᐊᖃᕐᓂᕐᒥᑦ ᐱᓕᕆᔾᔪᓯᕐᓂᑦ ᐊᒻᒪ 
ᐊᑐᖅᑕᐅᕙᓐᓂᖏᓐᓂᑦ ᐊᖑᓇᓱᒍᑏᑦ ᐅᖃᖅᓯᒪᓪᓗᓂ ᐃᓱᒪᓕᐊᖑᔪᓐᓇᖅᑐᓂ ᒥᓂᔅᑕᒧᑦ ᐊᑐᕐᓗᓂ 
ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓂᑦ. 
 
ᐃᓚᓕᒫᖓ ᒪᓕᒐᐅᑉ ᐅᖃᖅᓯᒪᓪᓗᓂ ᑲᑎᒪᔨᕋᓛᑦ ᑎᒃᑯᐊᖅᑕᐅᒐᔭᕆᐊᖏᑕ. ᑕᐃᒪᐃᓕᖓᒐᓗᐊᖅᑎᓪᓗᒍ 
“ᒍᓐᓇᕐᓂᕋᐃᓂᖅ” ᐅᖃᐅᓯᖅ ᐊᑐᖅᑕᐅᒃᑲᔪᒻᒪᑦ ᐊᑐᖅᑕᐅᕗᖅ ᐱᔪᓐᓇᐅᑕᐅᓪᓗᓂ ᒥᓂᔅᑕᒧᑦ 
ᑎᒃᑯᐊᖅᓯᔪᓐᓇᕐᓗᓂᓱ. ᐃᓘᓐᓇᖓ ᒪᓕᒐᐅᑉ ᐅᖃᖅᓯᒪᕗᖅ ᑕᒪᓐᓇ ᐱᓕᕆᐊᖑᓯᒪᓂᖓᓂᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑐᒎᖅᑐᖅ): ᒪᒥᐊᓇᖅ. ᑐᐊᕕᓗᐊᕋᕕᑦ. ᑭᓯᐊᓂ ᐊᔪᕐᓇᕋᔭᓐᖏᓛᖅ ᐊᓯᔾᔨᕆᐊᖓ ᐅᖃᐅᓯᖓ 
ᐃᓗᐊᓃᑦᑐᖅ 160 (1) ᐅᖃᖅᓯᒪᒻᒪᑦ ᐊᖓᔪᖅᑳ “ᔪᔅᓴᐅᕗᖅ”. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔪᕐᓇᓐᖏᓚᖅ ᖃᓄᐃᒋᔭᐅᒐᓂ ᑕᕝᕙᓂ ᒪᓕᒐᓕᐅᕐᕕᒻᒥ ᑕᐃᒪᐃᓕᖓᖁᔭᐅᑉᐸᑦ, 
ᒪᓕᒐᖅ ᑎᑎᕋᖅᑕᐅᓯᒪᒻᒪᑦ ᐊᖏᕈᑕᐅᒌᖅᓯᒪᓐᖏᑦᑐᖅ ᓄᓇᕗᒻᒥ ᐊᑐᖅᑕᐅᖁᔭᐅᓪᓗᓂ ᐅᖃᐅᓯᖅ 
“ᒍᓐᓇᕐᓂᕋᐃᓂᖅ” ᐊᖏᕈᑎᖃᖅᑎᓪᓗᒋᑦ ᐅᕝᕙᓘᓐᓃᑦ ᐱᔪᓐᓇᕐᓂᖃᖅᑎᑦᑎᑎᓪᓗᒋ5 ᑭᓇᑐᐃᓐᓇᕐᒧᑦ. 
ᐆᑦᑑᑎᒋᓗᒍ, ᒥᓂᔅᑕᒥᑦ. 
 
ᑐᑭᓕᐅᕐᓂᕐᒧᑦ ᒪᓕᒐᖅ ᐅᖃᖅᓯᒪᕗᖅ “ᒍᓐᓇᕐᓂᕋᐃᓂᖅ” ᐱᔪᓐᓇᕐᓂᕋᐃᓂᐅᒻᒪᑦ ᐊᒻᒪ “ᔪᔅᓴᐅᓂᖅ” 
ᐊᑐᖅᑕᐅᒋᐊᖃᖅᑐᓂ. ᑕᐃᒪᐃᒻᒪᑦ ᐱᔾᔪᑎᒋᓪᓗᒋᑦ ᑕᖅᑲᒃᑯᓄᖓ ᒐᕙᒪᒃᑯᑦ ᐊᒻᒪ ᐱᔪᓐᓇᖅᑎᐅᔪᑦ, ᑎᑎᕋᖅᓯᒪᔪᖅ 
“ᒍᓐᓇᕐᓂᕋᐃᓂᖅ” ᐱᓕᕆᐊᖃᖅᑎᓪᓗᑕ ᑎᒃᑯᐊᖅᓯᓂᕐᒥᑦ ᑲᑎᒪᔨᕋᓛᓂᒃ ᐊᓯᖏᓐᓂᓪᓗ ᐊᑐᖅᑕᐅᔪᓐᓇᖅᐳᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᒡᒍᖅᓯᒪᔪᓂᒃ 160 (3) ᐅᖃᐅᓯᐅᖅᑲᐅᒥᒻᒪᑦ. 
 
ᐃᓚᒋᔭᐅᖃᑕᐅᔪᒪᓪᓗᓂ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᓐᓄᑦ ᐃᓐᓇᑐᖃᕐᓄᑦ ᐅᖃᖅᓯᒪᔪᓂᒃ ᐃᓚᖓᓂᑦ 1, 
ᑭᓇᑐᐃᓐᓇ6 ᐃᓕᑕᕆᔭᐅᒋᐊᖃᕐᒪᑦ ᒥᓂᔅᑕᒧᑦ, ᑭᓯᐊᓂ ᑕᒪᓐᓇ ᓇᓗᓇᖅᓯᒐᓚᒻᒪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᒪᓕᑦᑐᒍ ᐱᔪᓐᓇᕐᓂᖅᑖᕆᑎᑕᐅᓯᒪᓂᕋ, ᒫᓐᓇᐅᔪᖅ ᓄᖅᑲᖓᑲᐃᓐᓇᕐᓂᐊᕋᑦᑕ 
ᖁᕕᐊᓱᕝᕕᔅᓯᐅᑎᓂᒃ ᐃᑭᑦᑎᑎᓪᓗᑕ. 
 
ᖁᕕᐊᓱᕝᕕᔅᓯᐅᑎᓂᒃ ᐃᑭᑦᑎᒋᐊᖃᖅᑲᐅᒐᑦᑕ 5:15-ᒥ ᐊᒻᒪ 6:30-ᒥ ᓄᖅᑲᖓᑲᐃᓐᓇᕐᓂᐊᖅᑐᑕ ᓂᕆᓐᓇᕐᒧᑦ ᐊᒻᒪ 
ᑲᔪᓯᓗᑕ 7-ᒥ ᐅᓐᓄᒃ. 

>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᖅᑐᑦ 17:00-ᒥᑦ ᑲᔪᓯᓪᓗᑎᒃ 19:27. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᑎᕈᓐᓇᕋᔅᓯ ᒪᓕᒐᓕᐅᕐᕕᒻᒧᑦ. ᒪᓕᒐᓕᐅᖅᑏᑦ. ᒫᓐᓇᐅᔪᖅ 
ᒨᓴᓕᐅᖅᑐᖃᕐᒪᑦ ᐅᖃᓕᒫᖅᑕᐅᒋᐊᓕᒻᒥᑦ. ᐅᐃᓕᐊᒻᔅ. 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 022-1(6): ᐅᖃᓕᒫᕐᕕᒃ 160(1) ᒪᓕᒐᔅᓴᖅ 35ᒥ ᐆᒪᔪᓕᕆᓂᕐᒧᑦ ᒪᓕᒐᕐᒥ 

ᐋᖅᑭᒋᐊᖅᑕᐅᖁᓪᓗᒍ ᐲᖅᑕᐅᓗᓂ ᐅᖃᐅᓯᖅ “ᒍᓐᓇᖅᑐᖅ” ᑕᐅᖅᓯᕐᓗᒍᓗ ᐅᖃᐅᓯᕐᒧᑦ 
“ᒋᐊᖃᖅᑐᖅ” 

 
ᐅᐃᓕᐊᒻᔅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᐊᒡᒍᖅᓯᒪᔪᓂᒃ 160(1) ᒪᓕᒐᔅᓴᖅ 35ᒥ 
ᐊᓯᔾᔨᖅᑕᐅᖁᓪᓗᒍ ᐅᖃᐅᓯᖅ “ᒍᓐᓇᕐᓂᕋᐃᓂᖅ” ᐊᓯᔾᔨᕐᓗᒍ “ᒋᐊᖃᕐᓂᕐᒧᑦ”. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᒨᓴᓕᐅᖅᑐᖃᕐᒪᑦ. ᒨᓴᓕᐊᒧᑦ. ᒨᓴᓕᐊᒧᑦ. ᒨᓴᓕᐅᖅᑐᖃᕐᒪᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᐱᖅᑯᑎᔅᓴᖃᑐᐃᓐᓇᖅᐳᖓ ᐃᖅᑲᖅᑐᐃᕕᓕᕆᓂᕐᒧᑦ ᐊᓪᓚᑦᑎᒧᑦ. ᑖᒃᓱᒧᖓ 
ᐊᒡᒍᖅᓯᒪᔪᒧᑦ ᐲᕈᑦᑎᒃᑯ “ᒍᓐᓇᕐᓂᕋᐃᓂᖅ” ᐊᓯᔾᔨᕐᓗᒍ “ᒋᐊᖃᕐᓂᕋᐃᓂᕐᒧᑦ” ᑕᒪᓐᓇ ᑐᑭᖃᖅᐹ 
ᒪᓕᒐᔅᓴᓕᒫᓅᖓᒻᒪᑦ ᐅᕝᕙᓘᓐᓃᑦ ᑕᕝᕗᖓᑐᐊᖅ ᐊᒡᒍᖅᓯᒪᔪᒧᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑰᐸ. 
 
ᑰᐸ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᖅᓴᕈᓐᓇᓐᖏᓚᖓ ᓱᒻᒪᑦ ᑕᒪᓐᓇ ᑕᐃᒪᐃᒋᐊᖃᕋᓗᐊᕐᒪᖔᖅ. ᐅᖃᐅᓯᐅᑉ 
ᐊᔾᔨᒌᓐᖏᓐᓂᖓᓂᒃ ᐱᔾᔪᑎᖃᖅᑰᔨᕗᖅ ᐱᔪᓐᓇᕐᓂᐅᔪᓄᑦᒃ ᐊᒻᒪ ᐃᓚᖏᑦ ᐅᖃᐅᓯᖃᖅᑐᑎᒃ ᐱᒋᐊᖃᕐᓂᕐᓂᑦ. 
ᑕᒪᓐᓇ ᑲᔪᓯᑎᑕᐅᖁᓇᕋᔭᖅᐳᖅ, ᐃᓱᒪᕗᖓᓕ, ᐱᓕᕆᐊᖑᓕᓂᒫᖓᓂᑦ ᒪᓕᒐᔅᓴᐅᑉ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᒨᓴᓕᐊᒧᑦ. ᐊᐱᖅᑯᑎᑕᖃᕋᑖᕐᒪᑦ.  
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔾᔪᑎᒋᓪᓗᒍ ᐊᓯᔾᔨᖅᑕᐅᖁᔭᐅᔫᑉ, 
ᐃᓱᒫᓘᑎᖃᕋᒪ. ᑖᓐᓇ ᐊᒡᒍᖅᓯᒪᔪᓂᒃ ᐅᖃᖅᓯᒪᖁᓐᖏᓇᒃᑯ ᐊᖓᔪᖅᑳ ᑎᒃᑯᐊᖅᓯᔪᓐᓇᕐᓗᓂ ᑲᑎᒪᔨᕋᓛᓂᒃ 
ᐃᓐᓇᑐᖃᕐᓂᒃ. ᑕᐃᒃᑯᐊ ᕿᒥᕐᕈᖃᑦᑕᕐᓂᐊᖅᑐᑦ ᒫᓐᓇᐅᔪᖅ, ᐃᓕᖅᑯᓯᑐᖃᐅᔪᓂᒃ ᐅᐊᑦᑎᐊᕈᓐᓂᓴᐅᔪᓂᒃ, 
ᐊᑐᖅᑕᐅᖃᑦᑕᖅᑐᒥᓂᕐᓂᒃ ᐆᒪᔪᕋᓱᐊᕐᓂᕐᒧᑦ ᐊᒻᒪ ᐊᑐᖃᑦᑕᕋᔭᖅᑐᑦ ᐅᖃᐅᔾᔨᒋᐊᖅᑎᐅᔪᓂᒃ ᑲᑎᒪᔨᕋᓛᖑᔪᓂᒃ. 
 
ᑕᒪᓐᓇ ᐊᖅᑯᑎᑦᑎᕙᓗᒐᔭᖅᑐᖅ ᐊᖓᔪᖅᑳᒧᑦ. ᑕᒪᓐᓇ ᐅᒃᐱᕆᑦᑎᐊᕋᔭᖅᑕᕗᑦ ᐊᒻᒪ ᐊᒃᑕᕐᓇᐃᒃᑯᑎᖃᕐᒥᒻᒪᑦ. 
ᐆᒃᑑᑎᒋᓗᒍ, ᐃᒃᓯᕙᐅᖅ, ᐊᖓᔪᖅᑳᖑᔪᖅ ᑎᓕᓯᒥᒃᐸᑦ ᐅᖃᐅᔾᔨᒋᐊᖅᑎᐅᔪᓂᒃ ᐃᓐᓇᒻᒪᕆᐅᔪᓂ ᓄᓇᕗᒻᒥ, 
ᐊᕕᒃᑐᕐᓯᒪᔪᓂ, ᐊᓯᖏᓐᓂᓪᓗᓐᓂᑦ, ᑕᐃᒃᑯᐊ ᐃᓄᖏᑦ ᕿᑎᕐᒥᐅᑦ, ᐆᒃᑑᑎᒋᓗᒍ ᐃᖃᓗᑦᑑᑦᑎᐊᕐᒥ, 
ᐊᖓᔪᖅᑳᖑᔪᖅ ᐊᑐᕈᓐᓇᖅᑐᖅ ᐃᓐᓇᒻᒪᕆᐅᔪᓂᒃ ᑲᑎᒪᔨᕋᓛᓈᓂᓪᓘᓐᓃᑦ ᑕᐃᒃᑯᐊ ᖃᐅᔨᒪᓂᖃᕋᔭᖅᑐᑎᒃ 
ᐅᒻᒥᒻᒪᐅᔪᓂᒃ, ᑕᐃᒪᓗ, ᕿᑭᖅᑖᓗᒻᒥ ᓴᓂᑭᓗᐊᒥᓘᓐᓃᑦ ᐅᒥᒻᒪᖃᓐᖏᓇᑦᑕ ᐊᒻᒪ ᐃᓕᖅᑯᓯᑦᑎᒍᑦ 
ᖃᐅᔨᒪᔭᑐᖃᓐᖏᓐᓇᑦᑕ ᐅᒥᒻᒪᓐᓂᒃ ᖃᓄᕐᓗ ᐱᓇᓱᒋᐊᖏᓐᓂᒃ ᖃᐅᔨᒪᓇᑕ. 

ᑐᑭᓯᑦᑎᐊᕆᐊᖃᕋᑦᑎᒍᑦ ᐱᒻᒪᕆᐅᓂᖏᑦ ᑕᐃᒃᑯᐊ ᐅᖃᐅᔾᔨᒋᐊᖅᑎᐅᒐᔭᖅᑐᑦ ᑲᑎᒪᔨᕋᓛᖑᔪᑦ ᐊᒻᒪ ᑖᓐᓇ 
ᐱᒋᐊᖅᑎᑕᐅᔪᖅ ᐃᑲᔪᖅᑐᕈᒪᓐᖏᓐᓇᒃᑯᑦ ᐱᔾᔪᑎᒋᓪᓗᒍ ᐊᔾᔨᒌᓐᖏᑦᑐᓂᒃ ᖃᐅᔨᒪᓕᕆᒃᑲᑦᑕ ᐊᕕᒃᑐᕐᓯᒪᔪᓂ 
ᒪᓕᒃᑲᔭᕋᑦᑎᒍᑦ ᓇᑭᓐᖔᕐᓯᒪᓂᖏᑦ ᐊᒻᒪ ᖃᓄᖅ ᐊᑐᓱᖑᒻᒪᖔᑕ. 
 
ᐱᐅᓂᕐᓴᐅᒐᔭᖅᐳᖅ ᐃᒪᐃᓕᖓᐅᖅᐸᑕ ‘ᑕᐃᒪᐃᒍᓐᓇᖅᑐᖅ’ ᑕᕝᕙᓂ ᐊᑐᓐᖏᖔᕐᓗᑎᒃ ‘ᑕᐃᒪᐃᒋᐊᖃᖅᑐᖅ’. 
ᑕᐃᓐᓇ ‘ᑕᐃᒪᐃᒍᓐᓇᖅᑐᖅ’ ᑐᕌᖓᔪᓐᓇᕐᓗᓂ ᐊᒻᒪ ᑕᒪᓐᓇ ᐃᓚᖓ ᖃᓄᐃᒋᓐᖏᑦᑎᐊᖅᑕᕋ ᐱᔾᔪᑎᒋᓪᓗᒍ 
ᑕᐃᒃᑯᐊ ᖃᐅᔨᒪᔨᒋᔭᐅᔪᑦ ᑲᑎᒪᔨᕋᓛᖑᔪᑦ ᐅᖃᖅᓯᒪᒃᐸᓪᓗ ‘ᑕᐃᒪᐃᒋᐊᖃᖅᑐᖅ’, ᑕᐃᓐᓇ ᑖᒃᓱᒪ ᐃᓚᖓᑕ 
ᐱᔾᔪᑎᒋᓇᓱᐊᖅᑕᖓ ᔭᒐᒃᑲᔭᖅᐸᓚᐃᒻᒪᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᒧᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑐᑭᓯᔭᒃᑯᑦ ᐊᒻᒪ ᐊᖑᓇᓱᒃᑎᑐᖃᐅᓪᓗᖓ ᑕᑯᓪᓗᒍ 
‘ᑕᐃᒪᐃᒍᓐᓇᖅᑐᖅ’ ᑎᓕᓯᓂᕐᒧᑦ ᖃᐅᔨᒪᔨᒋᔭᐅᓂᐊᖅᑐᓂᒃ ᑲᑎᒪᔨᐅᔪᓂᒃ, ᑐᑭᓯᒐᔭᖅᑕᕋᓕ ᑐᑭᖃᕐᓗᓂ ᑕᐃᒃᑯᐊ 
ᐃᓐᓇᒻᒪᕆᐅᔪᑦ ᑲᑎᒪᔭᖅᑐᕐᓂᐊᖅᐸᑕ ᐊᑐᓕᖁᔨᓗᑎᒃ ᑕᐃᒃᑯᐊ ᒐᕙᒪᒃᑯᑦ ᐊᑐᓕᖅᑎᑦᑎᓐᖏᓪᓗᑎᒃ ᑕᐃᒃᑯᓇᓐᖓᑦ 
ᓴᖅᑭᓚᐅᖅᑑᒐᓗᐊᓂᑦ. 
 
ᑕᐃᒪᓕ ᑕᒪᓐᓇ ᐅᖃᐅᓯᐅᔪᖅ ‘ᑕᐃᒪᒍᓐᓇᖅᑐᖅ’ ᐃᓱᒪᐃᓐᓇᕿᑎᑦᑎᓕᐊᖅᑐᖅ ᒥᓂᔅᑕᒧᑦ 
ᐃᓱᒪᐃᓐᓇᕿᑎᐅᓗᐊᕈᓐᓪᓇᖅᑐᑎᓪᓗ. ᑕᐃᒃᑯᐊ ᑕᑯᔪᒪᓇᔭᖅᑕᕋᓕ ᑕᐃᒃᑯᐊ ᐅᖃᐅᔾᔨᒋᐊᖅᑎᐅᔪᑦ ᑲᑎᒪᔨᕋᓛᖑᔪᑦ 
ᐅᖃᐅᔾᔭᐅᒋᐊᖅᐸᓪᓗᑎᒃ ᐊᒻᒪ ᐊᑐᓕᖁᔭᖏᑦ ᐊᑐᓕᖅᑕᐅᕙᓪᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑰᐳ. 
 
ᑰᐳ: ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᓇᓗᓇᐃᕆᐊᒃᑲᓐᓂᑐᐃᓐᓇᕈᒪᔭᕋ ᑕᐃᓐᓇ ᐱᒋᐊᖅᑎᑕᐅᔪᖅ 
ᑲᔪᓯᒐᓗᐊᖅᐸᑦ ᐅᖃᕐᓯᒪᓂᖏᓪᓗ ᐊᓯᑦᔨᖅᑕᐅᑉᐸᑕ, ᑕᐃᒃᑯᐊ ᐅᖃᐅᔾᔨᒋᐊᖅᑎᑐᐃᓐᓇᐅᓇᔭᕐᒪᑕ ᐊᒻᒪ ᒥᓂᔅᑕᐅᔪᖅ 
ᖃᖓᑐᐃᓐᓇᒃᑯᑦ ᐊᑐᓕᖅᑎᑦᑎᔪᒪᓐᖏᒃᑯᓂ ᑕᐃᒪᐃᑦᑐᓐᓇᖅᑐᖅ ᐊᑐᓕᖅᑎᑕᐅᖁᔭᐅᔪᒐᓗᐊᓂᒃ ᑕᐃᒃᑯᓇᓐᖓᑦ 
ᑲᑎᒪᔨᕋᓛᖑᔪᓂᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᑎᒪᖃᑎᒋᖃᑦᑕᓚᐅᖅᑕᕗᑦ ᓄᓇᓕᐅᔪᑦ 
ᑖᒃᓱᒧᖓ ᒪᓕᒐᒃᓴᒧᑦ ᑕᐃᒃᑯᐊᓗ ᐃᓚᐅᑎᖃᑦᑕᓚᐅᖅᑐᒋᑦ ᐃᓐᓇᐅᔪᑦ ᕿᒥᕐᕈᓇᑦᑎᓪᓗᑎᒍᑦ ᒪᓕᒐᒃᓴᐅᔪᖅ ᑖᓐᓇᓗ 
ᑎᑎᕋᕐᓯᒪᓂᖓ ᐊᖏᖅᑕᐅᓚᐅᖅᑐᓂ ᐊᒻᒪ ᐃᓚᖓᓂ (‘4) ᒥᓂᔅᑕᐅᔪᖅ ᐅᖃᐅᔾᔭᐅᔪᒪᖃᑦᑕᕐᓂᐊᖅᐳᖅ ᐊᒻᒪ 
ᐃᓱᒪᒋᐊᕐᓗᓂ ᐅᖃᐅᓯᕆᔭᖏᓐᓂᒃ ᐊᕕᒃᑐᕐᓯᒪᔪᓂ ᐆᒪᔪᕐᓂᐊᖅᑎᐅᔪᓂᒃ ᐊᑎᖏᓐᓂᒃ ᐱᔪᒪᓗᑎᒃ 
ᐱᐅᔪᓇᓱᒋᒐᔭᖅᑕᒥᓂᒃ ᑎᒃᑯᐊᖅᑕᐅᓂᕐᒧᑦ ᐊᒻᒪ ᐊᑖᓂ 4, ᐃᓚᖓᓂ ᐱᑕᖃᕐᒥᒻᒪᑦ ᑭᒃᑯᓂᑦ 
ᑎᒃᑯᐊᕐᓯᖁᔭᐅᒐᔭᕐᒪᖓᕐᒥ. 
 
ᑐᑭᓯᔭᒃᑰᕙᖓ, ᐊᖓᔪᖅᑳ ᑎᒃᑯᐊᕐᓯᒐᔭᕐᑐᖅ ᐅᖃᐅᔾᔨᒋᐊᕐᑏᑦ ᑲᑎᒪᔨᖏᓐᓂᒃ, ᐅᖃᐅᔾᔨᒋᐊᕐᑏᑦ ᑲᑎᒪᔨᖏᑦ 
ᐃᓄᑐᖃᕐᓄᑦ ᐊᒻᒪᓗ ᐊᑐᕋᔭᕐᒥᔭᕗᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ ᐅᖃᐅᔾᔨᒋᐊᕐᑏᑦ ᑲᑎᒪᔨᕋᓛᖏᑦ 
ᐊᖓᔪᖅᑲᐅᕕᖃᕋᔭᕐᑐᑦ ᐊᒻᒪ ᐊᑭᕋᕐᑐᕐᓂᐊᕐᑕᕋ ᐱᒋᐊᕐᑎᑦᓯᒍᑦ ᑕᐃᒪᐃᓕᖓᑉᐸᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ); ᐊᐱᖅᑯᑎᑕᖃᕐᐳᖅ. ᐊᖓᔪᖅᑳ ᐃᖕ. 
 
ᐊᖓᔪᖅᑳ ᑭᐅᕕᓐ ᐃᖕ: ᓇᑯᕐᒦᒃ, ᐃᑦᓯᕙᐅᑖᖅ. ᐃᑦᓯ>ᐅᑖᖅ, ᐃᒪᐃᑦᑐᖓ, ᐃᓱᒪᔪᖓ ᑭᓇᓕᒫᒧᑦ 
ᓈᒻᒪᒋᔭᐅᓐᖏᑦᑑᓐᖏᒋᐊᖓ ᐊᖏᖃᑎᒌᒍᑕᐅᓐᖏᑦᑑᓐᖏᒋᐊᖓᓗ ᐃᓚᒋᓕᐅᑎᑎᓪᓗᒋᑦ ᐃᓄᑐᖃᐃᑦ 
ᓇᓪᓕᐊᒍᑐᐃᓐᓇᖅ ᒪᓕᒐᐅᑉ, ᖃᐅᔨᓇᓱᐊᕈᑎᒋᓯᒪᔭᖏᑦ ᐆᒪ ᒐᕙᒪᐅᑉ ᐱᓕᕆᐊᓄᒃ ᐊᓯᕇᑏᑦ, ᒪᓕᒐᓕᐃᑦ, 
ᐊᑐᐊᒐᐃ, ᐊᓯᖏᓪᓗ. ᐱᓕᕆᐊᖑᓯᒪᔪᑦ. 

ᐱᔪᑦᓴᐅᔮᕐᓂᓕᐅᖅᑐᖃᖅᓯᒪᒻᒪᑦ ᒐᕙᒪᓕᕆᓂᒃᑯᑦ, ᑕᒪᓐᓇ ᒐᕙᒪᓕᕆᓂᒃᑯᑦ ᓱᖏᖅᑑᑕᐅᒻᒪᑦ ᓇᓕᐊᓐᓄᑐᐃᓐᓇᖅ 
ᒥᓂᔅᑕᒧᑦ ᐱᓕᕆᐊᓕᒻᒧᑦ ᒪᓕᒐᕐᓂᒃ ᐊᑐᐊᒐᕐᓂᓪᓗ ᐊᒻᒪ ᐊᓯᕈᐃᓕᑐᐊᕋᒥᒃ ᐊᖐᒃᑭᓯᒪᔪᒥᒃ ᐅᓄᓐᓂᒃ 
ᖃᐅᔨᒋᐊᕐᕕᖃᓲᑦ ᐃᓕᔭᑦᓴᓕᐅᕐᑲᐅᓪᓗᑎᓪᓗ ᐃᓄᑐᖃᐃᑦ ᐃᓚᐅᑎᑕᐅᖏᓐᓇᓲᑦ. 
 
ᐃᓱᒪᔪᖓ ᐊᑕᐅᓯᕐᒥᒃ ᐊᓯᕈᐃᓗᓂ ᑕᒪᑐᒥᖓ ᐊᓯᕈᐃᓚᕿᒐᔭᓐᖏᑦᑐᖅ, ᑕᒪᕐᒥᒃ ᑕᐃᒪᐃᓕᖓᓂᖏᒃ ᐅᕗᖓ 
ᒐᕙᒪᒧᑦ ᐅᕝᕙᓗ ᓯᕗᓂᑦᑎᓐᓂ ᒐᕙᒪᐅᔪᒫᕐᑐᓄᑦ ᐅᕝᕙᓗ ᑭᕼᕝᓇᑐᐃᓐᓇᕐᒧᑦ ᒥᓂᔅᑕᒧᑦ ᐱᓕᕆᐊᖃᕋᔭᕐᑐᒧᑦ 
ᐆᒪᔪᓄᑦ ᒪᓕᒐᕐᒥᒃ. 
 
ᒫᓐᓇ, ᖃᐅᔨᒪᔪᐃᓐᓇᐅᔪᒍᑦ ᐅᓇ ᒪᓕᒐᑦᓴᖅ ᓴᓇᔭᐅᓯᒪᒋᐊᖓ ᐊᕐᕌᒎᒃ ᒪᕐᕉᒃ ᐃᓗᐊᓂ ᐃᓚᒋᓕᐅᓯᒪᔪᐹᓘᑎᓪᓗᒋᑦ 
ᓄᓇᕗᑦ ᑐᓐᖓᕕᒃᑯᑦ, ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᖃᑎᒪᔨᖏᑦ, ᓄᓇᓕᓐᓂ ᐆᒪᔪᕐᓂᐊᕐᑏᑦ, ᑲᑎᒪᔨᕋᓛᓪᓗ. 
 
ᑖᒃᑯᐊ ᐃᓘᓐᓇᑎᒃ ᐱᓕᕆᕖᑦ ᑲᑎᓯᒪᔪᑦ ᐊᒥᓱᐊᕐᑎᖅᓱᑎᒃ ᑕᒪᐅᖓ ᑎᑭᐅᓯᑎᑎᓐᓇᓱᐊᖅᓱᒍ ᓇᔪᓕᕐᑕᑎᓐᓄᑦ ᐊᒻᒪ 
ᒫᓐᓇ ᐃᓱᒪᔪᖓ ᐃᑲᔪᕐᑐᓐᖏᒋᐊᖅ ᐋᖅᑭᒋᐊᕐᑕᐅᒍᑎᓂᒃ ᐊᑦᓱᐊᓗᒃ ᐃᓕᕆᐊᖑᓯᒪᓕᕐᒪᑕ. 
 
ᑕᐃᒪ ᑕᑯᔪᖃᖅᓯᒪᓐᓂᕐᐸᑦ ᐊᑲᐃᓪᓕᐅᕈᑎᒥᒃ ᑖᑦᓱᒧᖓ, ᒐᕙᒪᒃᑯᑦ ᖃᐅᔨᓚᐅᓐᖏᑐᐃᓐᓇᕐᑕᖓ, ᑭᖑᓪᓕᕐᒥ 
ᒪᓕᒐᓕᐅᕐᑎᑦ ᐱᓕᕆᐊᕆᔪᓐᓇᕋᔭᕐᑕᖓ. ᐋᖅᑭᒋᐊᕆᔪᓐᓇᕐᑐᑦ, ᑭᓯᐊᓂ ᒫᓐᓇ ᖃᓄᐃᑦ ᑐᒍᓯᖓ, 
ᐱᐅᓈᖅᓯᒪᔪᖁᑎᒐ. 
 
ᐃᖅᑲᓇᐃᔮᖑᓯᒪᔪᐹᓗᒃ. ᐱᓕᕆᐊᖃᓚᐃᕐᑕ ᒫᓐᓇ ᐱᓯᒪᔭᑦᑎᓐᓂᒃ ᓯᕗᒧᐊᒋᐊᕐᓂᐊᕋᑦᑕ ᑕᒫᓐᖓᑦ, ᑕᐃᒃᑯᐊ 
ᑭᖑᓪᓕᕐᒥ ᒐᕙᒪᐅᓂᐊᕐᑐᑦ ᓇᓗᓇᐃᖅᓯᓚᐅᕐᓕᑦ ᐱᓕᕆᐊᖃᕈᓐᓇᕆᐊᖅ, ᐱᓕᕆᐊᕆᒋᐊᓕᒻᒥᓄᑦ ᐊᒻᒪ 
ᐊᑲᐃᓪᓕᐅᕈᑎᑕᖃᕐᐸᑦ, ᐋᖅᑭᒋᐊᓛᕐᒪᒋᑦ ᑕᐃᑦᓱᒨᓇ. ᑕᐃᒪ, ᐃᑲᔪᕐᑐᕈᓐᓇᖏᓪᓚᕋ ᐱᒋᐊᖅᑎᑦᓯᒍᑦ 
ᑕᐃᒪᐃᓕᖓᑎᓪᓗᒍ. ᓇᑯᕐᒦᒃ, ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ: ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᒃᑯᑦ) ᓇᑯᕐᒦᒃ, ᐃᑦᓯᕙᐅᑕᖅ. ᐱᓪᓗᒍ ᒪᓕᒐᑦᓴᖅ 35 ᐊᒻᒪ ᓱᓇᐃᑦ ᐱᓇᓱᐊᕐᒪᖔᑦᑎᒍ ᐲᖅᓯᒍᒪᒐᑦᑕ 
ᐅᖃᐅᓯᕐᒥᒃ “ᒍᓐᓇᕐᑐᖅ” ᐃᓇᖏᐅᑎᓗᒍ “ᒋᐊᓕᒃ”. ᑖᓐᓇ ᐅᖃᐅᓯᖅ, ᐋᖅᑭᒋᐊᕈᑦᑎᒍᓗ ᐊᒻᒪ ᐊᓱᐃᓪᓛᒃ 
ᐊᓯᕈᕐᓂᕈᑦᑎᒍ, ᐊᑦᑐᐃᓂᓕᐹᓘᓂᐊᖅᑳ ᐃᓚᖓᓂᒃ ᒪᓕᒐᑦᓴᐅᑉ ᐅᕝᕙᓗ ᓱᓇᐅᒐᔭᖅᑲ ᐊᓯᕈᕐᑲᐅᑎᓪᓗᒍ? 
ᐃᖃᐅᓯᖅ “ᑐᐃᓐᓇᕆᐊᖃᖅᑐᒍᑦ” ᒥᑭᔪᐊᐱᐅᔭᕐᑐᒐᓗᐊᖅ, ᑭᓯᐊᓂ ᐊᑭᕋᕐᑐᕐᓂᖃᕐᒪᑦ, ᐃᓛ, ᐊᑭᕋᕐᑐᖅᑐᖃᕐᒪᑦ 
ᐃᓚᖏᓐᓂᒃ ᐱᒋᐊᖅᑎᑦᓯᒍᒻᒥᒃ ᐊᑭᕋᕐᑐᖏᑦᑐᓪᓗ ᐃᓚᖏᑦ. 
 
ᐃᑦᓯᕙᐅᑕᖅ: ᑰᐸ 
 
ᑰᐸ: ᐃᓛ, ᑕᐅᑐᑦᑕᒃᑯᑦ, ᒪᓕᒐᐅᑦᓴᐅᑎᒋᓕᕐᑎᑕᐅᒐᔭᕐᑐᖅ ᐃᓄᑐᖃᕐᓄᑦ ᐅᖃᐅᔾᔨᒋᐊᕐᑏᑦ ᑲᑎᒪᔨᖏᓐᓄᑦ 
ᐃᓂᖅᓯᔭᐅᓗᓂ ᐅᕙᖓ ᑕᐅᑐᑦᑕᖓᒍᑦ ᑕᒪᓐᓇ ᐊᑦᑐᐃᓂᐅᒋᐊᕋᔭᕐᑐᖅ. 
 
ᐃᑦᓯᕙᐅᑕᖅ: (ᑐᓵᔨᒃᑯᑦ) ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᒃᑯᑦ): ᓇᑯᕐ ᒥᒃ, ᐃᑦᓯᕙᐅᑖᖅ. ᐊᒻᒪ, ᐅᓇ ᑭᓯᐊᓂ ᐊᐱᖅᑯᑎᒐ, ᐊᓯᕈᕈᑦᑎᒍ ᐅᖃᐅᓯᖅ “ᒍᓐᓇᕐᐳᖅ” 
ᓚᔪᖅ “ᒋᐊᓕᒃ” ᓚᓕᕐᓗᓂ, ᐊᑐᐃᓂᖃᕋᔭᖅᑳ ᒪᓕᒐᑦᓴᒥᒃ ᐅᕝᕙᓗ ᐅᓇ ᑎᑎᕋᖅᓯᒪᔪᐃᓐᓇᖓ ᐊᓯᕈᕆᐊᖃᕋᔭᖅᑲ? 
ᓇᑯᕐᒥᒃ. 
 
ᐃᑦᓯᕙᐅᑕᖅ (ᑐᓴᔩᒃᑯᑦ): ᑰᐸ 

ᑰᐸ: ᖁᔭᓐᓇᒦᒃ ᐃᑦᓯᕙᐅᑕᖅ. ᖃᐅᔨᒪᔭᒃᑯᓪᓕ ᑕᕝᕙᓂᑐᐊᖅ ᐃᓚᖓᓂ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑖᓐᓇᑐᐊᖅ? ᐊᓇᕈᐊᖅ. 
 
ᐊᓇᕈᐊᖅ: ᖁᔭᓐᓇᒦᒃ. ᑐᓵᓪᓗᒋᑦ ᐃᑲᔪᖅᓱᖏᑦᑐᑦ ᒪᓕᒐᒃᓴᒥᒃ, ᐊᒃᑐᐃᓂᖃᓗᐊᔾᔮᖏᑦᑐᖅ, 
ᐊᓯᔾᔨᓗᐊᕆᐊᖃᖅᑑᔮᓐᖏᑐᕐᓘᓐᓃᑦ. ᑭᒡᒐᖅᑐᐃᒐᑦᑕ ᐃᓄᓐᓂᒃ ᐊᐅᓚᑦᓯᓂᖃᕆᐊᒃᑲᓐᓂᕋᓱᐊᑐᐃᓐᓇᖅᑐᒍᑦ 
ᓴᓐᖏᓂᖃᕐᓗᑕᓗ ᓄᓇᓕᑦᑎᒍᑦ, ᐃᓚᒋᔭᐅᓪᓗᑎᒃ ᐃᓐᓇᐃᑦ ᐅᖃᐅᔾᔨᒋᐊᖅᑎᖏᑦ ᑲᑎᒪᔨᕋᓛᑦ ᑖᒃᑯᐊ 
ᑐᑦᓯᕋᐅᑎᔭᕗᑦ. ᑕᐃᒪᐃᒻᒪᑦ ᐅᖃᕆᐊᕈᒪᔪᖓ ᐃᑲᔪᖅᓱᕆᐊᑦᓴᖅ ᐱᒋᐊᖅᑎᑕᐅᔪᒥᒃ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᕼᐊᕕᐅᔭᖅ. 
 
ᕼᐊᕕᐅᔭᖅ (ᑐᓴᔨᒃᑯᑦ): ᖁᔭᓐᓇᒦᒃ. ᐅᖃᕆᐊᕈᒪᑐᐃᓐᓇᖅᑐᖓ ᐱᔾᔪᑎᖏᓪᓗᒍ ᐃᓱᒫᓘᑏᑦ ᕿᑎᕐᒥᐅᑦ 
ᐊᖑᓇᓱᒃᑐᓕᕆᔨᖏᑕ ᑲᑎᒪᔨᖏᑕ ᐃᑦᓯᕙᐅᑕᖓᓂᒃ. ᕿᒥᕐᕈᐊᖅᑐᒋᑦ ᑖᒃᑯᓇᓃᑦᑐᑦ ᐆᒪᔪᓕᕆᓂᕐᒧᑦ ᒪᓕᒐᐃᑦ 
ᐃᓱᒫᓘᑕᐅᔪᓪᓗ ᓴᖅᑭᖅᑕᐅᖃᑦᑕᖅᑐᑦ ᓄᓇᓕᓐᓂ ᐊᓯᕙᖅᑐᓕᕆᔩᑦ ᑲᑎᒪᔨᖏᓐᓂᒃ ᕿᑎᕐᒥᐅᓂ. 
ᐃᑲᔪᖅᓱᑐᕐᔫᔮᕐᒪᑕ. 
 
ᐊᓯᔾᔨᒋᐊᒐᓛᖃᑦᑕᕋᓗᐊᕈᑦᓯ ᒪᓕᒐᕐᒥᒃ, ᖃᓄᐃᓐᖏᑦᑐᖅ, ᐊᓯᔾᔨᕆᐊᓕᑦᑕᓕᐹᓘᖏᑐᐊᖅᐸᑦ 
ᐅᖃᐅᓯᐅᓪᓗᐊᑕᖅᑐᒥᒃ, ᒪᓕᒐᖅ ᐊᑑᑎᖃᕇᕐᒪᑦ ᑕᐃᒪᐃᓕᖓᑎᓪᓗᒍ ᓄᓇᓕᓐᓂᓗ ᐊᓯᕙᖅᑐᓕᕆᔩᑦ 
ᑲᑎᒪᔨᖏᓐᓄᑦ ᓴᓐᖏᓂᖅᑕᖅᑎᑦᓯᓯᒪᓕᕇᕐᒪᑦ ᐊᐅᓚᑦᓯᔪᓐᓇᐅᑎᑖᖅᑎᑦᓯᓯᒪᓪᓗᓂᓗ ᐃᓱᒪᓕᐅᕈᑎᓄᑦ. 
 
ᐋᖅᑭᒋᐊᕈᑕᐅᖅᑲᐅᔪᖅ “ᒍᓐᓇᖅᑐᖅ” ᐊᓯᔾᔨᑕᐅᖅᑲᐅᔪᖅ “ᒋᐊᓕᒻᒧᑦ” ᐃᓱᒪᒋᔭᕋ 
ᓴᓐᖏᓂᖃᖅᑎᑦᓯᓂᖅᓴᐅᒐᔭᕆᐊᖓ ᓄᓇᓕᓐᓂ ᐊᓯᕙᖅᑐᓕᕆᔩᑦ ᑲᑎᒪᔨᖏᓐᓄᑦ ᐊᐅᓚᑦᓯᒍᓐᓇᕈᑎᒋᓗᒍ 
ᐆᒪᔪᕐᓂᐊᓂᕐᒧᑦ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᑎᓕᐅᖅᓯᒪᔪᖅᑕᖃᕈᓐᓃᕋᒪ. ᐊᐱᖅᑯᑎᑕᖃᖅᑲᐅᒻᒪᑦ. ᐊᒡᒐᐃᓐᓇᓯ. ᐱᖁᔨᕗᖔᕈᒻᒧᑦ. 
ᐅᖃᖅᓯᒪᔪᖅ, ‘ᐃᓚᖓ 16(1) ᒪᓕᒐᒃᓴᖅ 35 ᐋᖅᑭᒋᐊᖅᑕᐅᓗᓂ ᐲᖅᑕᐅᖔᕐᓗᓂ ‘ᒍᓐᓇᖅᑐᖅ’ ᐃᓕᔭᐅᖔᕐᓗᓂ 
‘ᒋᐊᓕᒃ’. ᐃᑲᔪᖅᓱᖅᑐᑦ? ᐃᑲᔪᖅᓱᖏᑦᑐᑦ? ᓂᕈᐊᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᐃᓐᓇᐃᑦ ᖃᐅᔨᒪᔨᑕᐅᔪᑦ 
ᑲᑎᒪᔨᕋᓛᖏᑦ. ᐃᓚᖓ 160 (1) ᐊᖏᖅᑕᓰ ᐋᖅᑭᒋᐊᖅᓯᒪᓕᖅᑎᓪᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᓴᖅᑕᐅᓂᖏᑦ. ᐃᓚᖓ 161. ᐊᖏᖅᑕᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑎᒃᑯᐊᖅᓯᓃᑦ. ᐃᓚᖓ 162. ᐊᖏᖅᑕᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ) ᖁᔭᓐᓇᒦ ᐃᑦᓯᕙᐅᑕᖅ. ᖃᐅᔨᖅᑲᐅᔪᖓ ᐱᔾᔪᑎᖓᓂᒃ, ᑭᓯᐊᓂ ᐊᖏᔪᖅᑳᒻᒪᕆᒃ, 
ᑐᑭᓯᒍᒪᒐᒪ ᖃᓄᓪᓚᑦᑖᖅ ᐃᖅᑲᓇᐃᔮᖃᕐᒪᖔᖅ. 

ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᖓᔪᖅᑳ ᐅᕙᖓᐅᓪᓗᓂ ᐊᒻᒪ 
ᐊᖏᔪᖅᑳᖅ ᑐᑭᒧᐊᖅᑎᒋᓪᓗᓂᐅᒃ ᐆᒪᔪᓕᕆᔨᒃᑯᑦ. 
  
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᐊᔾᔨᒌᓐᖏᑦᑑᑎᐅᒻᒪᑕ ᑲᑐᔾᔨᖃᑎᒌᑦ ᐱᓕᕆᐊᖃᖅᑐᑦ ᐆᒪᔪᓕᕆᓂᕐᓂᑦ. 
ᐱᔪᓐᓇᕐᓂᖃᖅᑎᑕᐅᓗᐊᕋᔭᓐᖏᒻᒫᑦ ᑖᒃᓱᒨᓇ ᐃᖅᑲᓇᐃᔮᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐱᓕᕆᐊᖃᑐᐃᓐᓇᕋᔭᖅᐳᖅ 
ᐅᖃᖅᓯᒪᔪᓂᒃ ᐃᖅᑲᓇᐃᔮᖓᓂᑦ ᐱᓕᕆᐊᔅᓴᖏᓐᓂᑦ ᓇᓗᓇᐃᖅᓱᖅᓯᒪᔪᓂᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓚᖓ 162. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᓴᐳᔾᔨᔩᑦ ᐆᒪᔪᓕᕆᔩᑦ. ᐃᓚᖓ 163. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐱᓕᕆᐊᔅᓴᓪᓗᐊᑕᖏᑦ. ᐃᓚᖓ 164. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐆᒪᔪᕐᓂᒃ ᖃᐅᔨᓴᖅᑏᑦ. ᐊᓇᕈᐊᖅ.  
 
ᐊᓇᕈᐊᖅ (ᑐᓵᔨᑐᒎᖅᑐᖅ): ᐊᐱᖅᑯᑎᒋᓂᐊᖅᑲᐅᒐᒃᑯ 163 ᐃᓚᖓ, ᑭᓯᐊᓂ ᓇᓗᓇᐃᖅᓯᒻᒪᑦ ᐊᖏᔪᖅᑳᑦ 
ᑎᒃᑯᐊᖅᓯᔪᓐᓇᕐᒪᑕ ᐅᕝᕙᓘᓐᓃᑦ ᑎᓕᓯᔪᓐᓇᕐᒪᑕ, ᓇᐅᒃᑯᑦ ᑖᓐᓇ ᐱᔪᓐᓇᕐᓂᖃᖅᐸ ᑎᒃᑯᐊᖅᓯᓂᕐᒥᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᐱᖅᑯᑏᑦ ᓇᓕᐊᓐᓅᖓᕙ ᐃᓚᖓᓄᑦ 163 ᐅᕝᕙᓘᓐᓃᑦ 164? 
 
ᐊᓇᕈᐊᖅ: ᐃᒃᓯᕙᐅᑖᖅ, ᐊᐱᖅᑯᑎᒋᒋᐊᖃᕋᑖᕋᓗᐊᕋᒃᑯ 163-ᒥᑦ, ᐃᒻᒪᖃ, ᑭᓯᐊᓂ 165-ᒥ ᐅᖃᖅᓯᒪᒻᒪᑦ 
ᐊᖏᔪᖅᑳᖅ ᑎᒃᑯᐊᖅᓯᔪᓐᓇᕐᒪᑦ ᐱᔪᓐᓇᕐᓂᖃᖅᑐᓂᒃ ᐊᒻᒪ ᖃᐅᔾᔨᑎᖃᖅᑐᓂᒃ, ᖃᐅᔨᔪᒪᑐᐃᓐᓇᖅᐳᖓ ᓇᐅᒃᑯᑦ 
ᓇᓗᓇᐃᖅᓯᒪᒻᒪᖔᖅ ᑖᒃᓱᒧᖓ ᓈᒻᒪᒃᑲᔭᖅᑐᓂᒃ ᐱᔪᓐᓇᕐᓂᐅᔪᒃᓂ ᐊᒻᒪ ᖃᐅᔾᔨᑎᐅᔪᓂᒃ. ᖁᔭᓐᓇᒦᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᔾᔨᒌᓐᖏᑦᑐᑦ ᓄᓇᓖᑦ 
ᐱᔪᓐᓇᕐᓂᖅᑖᖅᑎᑕᐅᓯᒪᒻᒪᑕ ᓴᐳᔾᔨᔨᑎᒍᑦ ᐆᒪᔪᕐᓂᒃ, ᐊᖏᔪᖅᑳᖓᑦ ᑎᒃᑯᐊᖅᓯᔪᓐᓇᖅᐳᖅ ᓈᒻᒪᑦᑐᓂᒃ 
ᐱᔪᓐᓇᕐᓂᓕᐅᔪᓂᒃ. 

ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓚᖓ 165. ᐆᒪᔪᕐᓂᒃ ᖃᐅᔨᓴᖅᑏᑦ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓚᖓ 166. ᐊᑐᖅᑕᐅᒋᐊᓖᑦ. ᐊᖏᖅᐱᓰ? ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑐᒎᖅᑐᖅ): ᐃᒃᓯᕙᐅᑖᖅ, ᐱᔾᔪᑎᒋᓪᓗᒍ ᐊᖏᕈᑦ, ᓄᓇᓕᓕᒫᑦ ᐅᕝᕙᓘᓐᓃᑦ ᓄᓇᓕᕋᓛᓖᑦ 
ᐅᖃᐅᓯᐅᒻᒪᑕ. ᑭᒡᒐᖅᑐᖅᑎᖏᑦ ᐆᒪᔪᕐᓂᐊᖅᑎᒃᑰᒐᔭᖅᑐᑎᒃ, ᓄᓇᓕᕋᓛᕐᒥᐅᑦ ᐃᓛᒃᑯᑦ ᑲᑐᔾᔨᖃᑎᒌᖑᒐᔭᖅᐹᑦ? 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᒪᓕᑦᑐᒍ ᐊᖏᕈᑦ, ᐱᔭᐅᓯᒪᒻᒪᑦ ᓄᓇᕗᑖᕐᓂᕐᒧᑦ 
ᐊᖏᕈᒻᒥᑦ ᐊᒻᒪ ᐃᓱᒪᖅᓱᖅᑐᑎᒃ ᓄᓇᓕᕋᓛᕐᒥᐅᑦ ᐃᓚᒋᔭᐅᔪᒪᒍᑎᒃ ᐆᒪᔪᕐᓂᐊᖅᑎᒃᑯᓐᓄᑦ ᐅᕝᕙᓘᓐᓃᑦ ᐃᓛᒃᑯᑦ 
ᑲᑐᔾᔨᖃᑎᒌᖃᕈᒪᒍᑎᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᑐᖅᑕᐅᒋᐊᓖᑦ.  ᐃᓚᖓ 166. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑕ ᐱᔪᓐᓇᕐᓂᖏᑦ. ᐃᓚᖓ 167. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᑐᕆᐊᓕᖏᑦ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐆᒪᔪᕐᓂᐊᖅᑎᒃᑯᑦ. ᐃᓚᖓ 168. 
ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᑐᕐᓂᖅ ᐱᔪᓐᓇᕐᓂᐅᔪᒥᒃ. ᐃᓚᖓ 169. ᓄᑕᕋᒃ. 
 
ᓄᑕᕋᒃ (ᑐᓵᔨᑐᒎᖅᑐᖅ): ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᐆᒪᔪᕐᓂᐊᖅᑎᒃᑯᑦ ᐱᔪᓐᓇᕐᓂᖏᑦ. ᖃᑦᑎᒦᕋᑖᖅᐸ? 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓚᖓᓂᑦ 168. ᓇᓂᕕᐅᒃ? 
 
ᓄᑕᕋᒃ (ᑐᓵᔨᑐᒎᖅᑐᖅ): ᐄ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᑐᕐᓂᖅ ᐱᔪᓐᓇᕐᓂᐅᔪᒥᑦ. ᐃᓚᖓ 169. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑲᑐᔾᔭᐅᔪᑦ ᖃᓄᖅᑑᕈᑎᑦ. ᐃᓚᖓ 170. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᑐᖅᑕᐅᔭᕆᐊᓕᓐᓄᑦ ᐊᓯᕙᖅᑐᓕᕆᔨᓄᑦ ᒪᓕᒃᑕᐅᔭᕆᓖᑦ. ᐃᓚᖓ 171. ᐄᓚᒃ. 
ᐃᓚᖓ 171 ᐊᖏᖅᑕᓰ? ᐳᑭᕐᓇᒃ. 
 
ᐳᑭᕐᓇᒃ (ᑐᓴᔨᒃᑯᑦ): 171-ᒥ, ᑕᕝᕙᓃᑉᐱᑕᐅᓛᒃ? ᐱᖓᔪᐊᓐᓃ (3) ᓂᕆᔭᕆᐊᖃᕐᓂᖅ. ᓇᓗᓇᐃᕆᐊᕈᓐᓇᖅᑭᐅᒃ. 
ᐅᖃᕐᓯᒪᒻᒪᑦ ‘ᐊᖏᕈᑎ ᒪᓪᓗᒍ ᒪᓕᒐᕋᓛᑦ ᓇᓕᐊᑐᐃᓐᓇᐅᒐᓗᐊᖅᐸᑕ, ᐃᓱᒪᓕᐅᕈᑎᖏᓪᓘᓐᓃᑦ ᓄᓇᓕᓐᓂ 
ᐊᓯᕙᖅᑐᓕᕆᔩᑦ ᑲᑎᒪᔨᖏᑕ, ᐊᕕᑦᑐᖅᓯᒪᓂᐅᔪᓂᓘᓐᓃᑦ ᐆᒪᔪᓕᕆᔨᕐᔪᐊᑦ ᑲᑐᔾᔨᖃᑎᒌᖏᑦ 
ᐱᒍᓐᓇᑎᑦᓯᒍᓐᓇᖏᓪᓚᑦ ᐃᓄᑐᐊᖅᐸᑦ ᐆᒪᔪᕐᓂᐊᕈᓐᓇᕐᓂᖓᓂᒃ ᓂᕿᑦᓴᖅᓯᐅᑐᐊᖅᐸᑦ. 
 
ᐃᓚᖏᓐᓂ ᑎᑎᕋᖅᓯᒪᔪᓂ, ᐊᐱᖅᑯᑎᑕᖃᖅᑲᐅᒻᒪᑦ, ᐃᒻᒪᖃ, ᐱᔾᔪᑎᒋᓪᓗᒍ, ᑖᓐᓇ ᑕᑯᒍᒪᓂᐊᖅᑕᕋ. 
ᐃᓚᒋᕙᓪᓚᐃᔭᖓ. ᐊᔾᔨᐅᑎᓪᓗᒍ, ᐃᖏᕐᕋᓂᖅᐸᑦ, ᓂᕆᒋᐊᖃᕐᒪᑕ ᐃᓄᐃᑦ. ᐃᑦᓯᕙᐅᑕᖅ, 
ᓇᓗᓇᐃᖅᑕᐅᒋᐊᖅᑎᒍᓐᓇᖅᑭᐅᒃ ᖃᓄᐃᓕᓪᓚᕆᒻᒪᖔᖅ? ᓄᓇᕗᑦ ᓄᓇᑖᕐᓂᕐᒧᑦ ᐊᖏᕈᑎᓃᓐᖔᕐᒪᖔᕐᓘᓐᓃᑦ. 
ᓇᓗᓇᐃᖅᑕᐅᒋᐊᓐᖑᐊᑕᕐᓯᓇᕐᓕ. 
 
ᐃᑦᓯᕙᐅᖅᑕ (ᑐᓵᔨᒃᑯᑦ): ᖁᔭᓐᓇᒦᒃ. ᐊᖏᔪᖅᑳᖅ ᐊᑭᓱᒃ. ᐅᐊ. 
 
ᐅᐊ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᑖᓐᓇ ᑕᐃᑲᓐᖔᓪᓚᕆᑦᑐᖅ ᐊᖏᕈᑎᓂᒃ. ᑐᑭᓯᐅᒪᔭᒃᑯᓪᓕ ᑐᑭᖓ 
ᓄᓇᓕᓐᓂ ᐊᓯᕙᖅᑐᓕᕆᔩᑦ ᑲᑎᒪᔨᖏᑦ ᐊᒻᒪᓗ ᐆᒪᔪᓕᕆᔨᕐᔪᐊᑦ ᐊᕕᑦᑐᖅᓯᒪᓂᐅᔪᓂ ᑲᑎᒪᔨᖏᑕ ᒪᓕᒐᕋᓛᖏᑦ 
ᓄᖅᑲᖓᑎᑦᓯᔪᓐᓇᓐᖏᓚᑦ ᐃᓄᒻᒥᒃ ᓂᕿᑦᓴᓯᐅᕐᓂᐊᑎᓪᓗᒍ ᐊᓯᕙᕐᓗᓂ, ᐊᕐᓇᐅᒐᓗᐊᖅᐸᑦ 
ᐊᖑᑕᐅᒐᓗᐊᖅᐸᓘᓐᓃᑦ, ᐃᓚᒥᓄᓪᓘᓐᓃᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᑐᖅᑕᐅᔭᕆᐊᓕᓐᓄᑦ ᐊᓯᕙᖅᑐᓕᕆᔨᓄᑦ ᒪᓕᒃᑕᐅᔭᕆᓖᑦ. ᐃᓚᖓ 171. ᐊᖏᖅᑕᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᑎᒪᔩᑦ ᒪᓕᑦᑎᑦᓯᐊᖑᒋᐊᖃᕐᓂᖏᑦ. ᐃᓚᖓ 172. ᐊᖏᖅᑕᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᑐᓕᖁᔨᔾᔪᑏᑦ. ᐃᓚᖓ 173. ᐊᖏᖅᑕᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᑭᕕᒃ. ᐊᖏᖅᑕᓰ? ᐃᓚᖓ 174. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᒃᑯᑦ): ᐊᐱᕆᔪᒪᒐᒪ ᓇᓗᓇᐃᖅᑕᐅᒋᐊᒃᑲᓐᓂᖁᓪᓗᒍ ᒪᑭᕕᒻᒨᖓᔪᑦ. ᓴᓐᖏᓂᖏᑦ ᐱᓕᕆᐊᑦᓴᖏᓪᓗ 
ᓄᓇᓕᓐᓂ ᐊᓯᕙᖅᑐᓕᕆᔩᑦ ᑲᑎᒪᔨᖏᑕ, ᐅᕝᕙᓘᓐᓃᑦ ᐊᕕᑦᑐᖅᓯᒪᐅᓂᔪᓂ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᕐᔪᐊᖏᑦ 
ᐃᓄᐃᑦ ᑯᐸᐃᒃ ᑕᕐᕋᖓᓂᒥᐅᑦ ᐱᔾᔪᑎᒋᓪᓗᒋᑦ ᑲᒪᒋᔭᐅᖃᑦᑕᕆᐊᓖᑦ ᐊᐅᓚᑕᐅᓗᑎᓪᓗ ᒪᑭᕕᒃ 
ᑲᑎᒪᔨᐊᐱᖏᓐᓄᑦ, ᑯᐸᐃᒃ ᑕᕐᕋᖓᓂ ᐃᓄᐃᑦ ᑭᒡᒐᑐᖅᑕᐅᓗᑎᒃ. 
 
ᓯᕗᓕᖅᑎᕗᑦ ᓰᐲᓰᒃᑯᑦ ᓈᓚᐅᑎᖓᒎᖃᑖᖅᐸᓪᓚᐃᓚᐅᕐᒪᑦ ᑯᐸᐃᒃ ᑕᕐᕋᖓᓂ ᐃᓄᖏᓐᓂᒃ ᐅᖃᐅᓯᖃᖅᑐᓂ, 
ᒐᕙᒪᑐᖃᒃᑯᓂᓪᓗ ᓴᓂᕐᕙᖅᑕᐅᓯᒪᔪᖅ ᐱᕕᖃᖅᑎᑕᐅᓪᓗᑎᒃ ᑯᐸᐃᒃ ᑕᕐᕋᖓᓂᒥᐅᑦ ᐃᒪᖁᑎᑦᑎᓐᓄᑦ ᓄᓇᒋᔭᓄᑦ 
ᖃᓂᓛᒧᑦ. ᓴᓂᕐᕙᖅᑕᐅᓯᒪᔪᑦ ᑰᑕᐃᑦ ᒥᑭᓗᐊᓚᐅᕐᒪᑕ ᓯᕗᓕᖅᑎᕗᑦ ᒐᕙᒪᑐᖃᒃᑯᓐᓅᓚᕿᓚᐅᖅᑐᖅ 
ᑭᒡᒐᖅᑐᐃᓪᓗᓂ ᓄᓇᕗᑦ ᒐᕙᒪᖏᓐᓂᒃ, ᐃᓱᒪᒋᓗᒍ ᑕᒪᓐᓇ, ᒪᓕᒐᕐᒧᓗ, ᓄᖑᑎᑦᓯᔾᔮᔪᑦᓴᐅᖏᑦᑑᒐᓗᐊᖅ 
ᐱᔪᓐᓇᐅᑎᑦᑎᓐᓂᒃ. 

ᐅᖃᑦᓯᒪᒻᒪᑦ ᐊᖏᖃᑎᒌᒍᑎᒃᑯᑦ ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑖᒃᑯᐊ ᑲᑐᔾᔨᖃᑎᒌᖑᔪᑦ. 
ᓇᓗᓇᐃᖅᓯᕕᐅᒋᐊᕈᒪᕗᖓ ᐃᓕᓴᖅᓯᓂᕐᒨᖓᔪᓂᒃ ᒪᑭᕕᒃᑯᓐᓂᒃ. ᑲᓇᑕᐅᒥᐅᑕᐅᓪᓗᑕ, ᐃᓱᒫᓘᑎᖃᕋᒪ 
ᓴᓐᖏᓂᑦᑕ ᐃᓚᖏᑦ ᑐᓂᔭᐅᑐᐃᓐᓇᕆᐊᖃᕆᐊᖏᑦ ᑕᐃᒃᑯᓄᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᒪᓕᓪᓗᒍ ᐊᖏᖃᑎᒌᒍᑕᐅᔪᖅ 40.2.6, 
ᑕᕝᕗᖔᖅᑐᖅ, ᐱᔾᔪᑎᖃᖅᑐᖅ ᒪᑭᕕᒃ, ᐱᓕᕆᖃᑎᖃᕐᓗᑎᒃ ᑲᒪᓂᕐᒧᑦ ᐆᒪᔪᕐᓂᒃ. 
 
ᑕᕝᕙᖔᓪᓚᕆᑦᑐᖅ ᓄᓇᕗᒻᒥ ᓄᓇᑖᕐᓂᕐᒧᑦ ᐊᖏᖃᑎᒌᒍᑕᐅᔪᒥᒃ ᐊᒻᒪ ᐊᔾᔨᓕᐅᖅᑕᐅᓯᒪᓪᓗᓂ ᒪᓕᒐᑦᑎᓐᓄᑦ, 
ᒪᓕᓪᓗᒍ ᐊᖏᖃᑎᒌᒍᑕᐅᔪᖅ, ᑎᓕᐅᒃᑲᓐᓂᖃᑦᑕᕐᓗᒋ ᐃᑲᔪᕈᑕᐅᑲᓐᓂᖃᑦᑕᕐᓂᐊᖅᑐᑦ ᑕᐃᒃᑯᓄᖓ ᐊᖏᓯᓐᓄᑦ 
ᑲᓇᑕᒥᑦᑐᓄᑦ ᐃᒪᐃᑦᑐᓄᑦ ᒐᕙᒪᒃᑯᓐᓄᑦ ᐊᒻᒪ ᒪᑭᕕᒃ ᑯᐊᐳᕇᓴᒃᑯᓐᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᖅ. ᑕᕝᕙᓃᓐᓂᐊᖅᐸᑦ, ᓱᕐᓗ ᓇᑭᓕᒫᖅ 
ᑐᓪᓕᕋᖅᑕᐅᑐᐃᓐᓇᖅᑐᔭᕐᓂᐊᕋᑦᑕ ᓄᓇᕘᓪᓗᑕ ᐊᒻᒪ ᑕᒪᒃᑯᐊ ᖃᐃᒐᔭᓐᖑᐊᖅᑐᒐᓗᐊᑦ ᐅᕙᑦᑎᓐᓂᒃ ᐱᔭᐅᓪᓗᑎᒃ, 
ᑐᑭᓯᔭᒃᑯᓪᓕ. 
 
ᑕᐃᒪᓕ ᐱᓕᕆᖃᑎᖃᕐᓂᐊᓂᕋᕈᑦᑕ ᓄᓇᕗᑦ ᒐᕙᒪᒃᑯᖏᓐᓂᑦ ᐊᒻᒪ ᒪᑭᕕᒃᑯᑦ ᒐᕙᒪᒃᑯᖏᓐᓂᑦ, ᐊᑲᐅᓂᕐᓴᐅᔪᒥ 
ᑐᓂᔭᐅᖃᑦᑕᕐᓂᐊᖅᐸᑦ ᐊᑐᓂᑦ ᑖᒃᑯᐊ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊ. ᒪᒥᐊᓇᖅ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᒪᓐᓇ ᑐᕌᖓᓪᓗᐊᑕᑐᐃᓐᓇᖅᑐᖅ 
ᕿᑭᖅᑕᐅᔪᓄᑦ ᐊᑐᖅᑕᐅᕙᒃᑐᓄᑦ ᓄᓇᕗᒻᒥᐅᑕᐅᔪᓄᑦ. ᑕᒪᒃᑯᐊ ᐊᓯᕙᕐᕕᐅᕙᒻᒥᔪᑦ ᒪᑭᕕᒻᒥ ᐃᓄᖏᓐᓄᑦ. 
ᐃᒪᕐᒥᐅᑕᓅᓐᖏᑦᑐᑦ, ᑐᕌᖓᓂᖃᓐᖏᑦᑎᐊᖅᑐᖅ ᐃᖃᓗᒐᓱᓐᓂᕐᒧᑦ. 
 
ᑕᐃᒪᓕ, ᑕᒪᒃᑯᐊ ᑐᓂᔭᐅᖃᑦᑕᕐᓂᖏᑦ ᐊᖏᖃᑎᒋᓐᖏᑕᕋᓗᐊᕗᑦ, ᑭᓯᐊᓂᓕ ᐅᑯᐊ ᐆᒪᔪᓄᒻᒪᑕ 
ᐱᔾᔪᑎᖃᖅᑐᓂᓗ ᑕᐃᒃᑯᓂᖓ ᕿᑭᖅᑕᓂᑦ ᐱᓕᕆᖃᑎᖃᕐᓂᕐᒧᓪᓗ ᑲᒪᒋᔭᐅᓂᖏᓐᓄᑦ ᑕᒪᒃᑯᐊ ᐆᒪᔪᐃᑦ 
ᑕᒪᒃᑯᓇᓂ ᕿᑭᖅᑕᐅᔪᓂ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᓐᓇ ᑐᑭᓯᓇᕐᓯᕙ? ᒪᑭᕕᒃ, ᐃᓚᖓ 174. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖏᑦ ᐊᐅᓚᑕᐅᓂᖏᓐᓄᑦ ᑐᕌᖓᔪᑦ ᐊᖏᖃᑎᒌᓄᑦ, ᐃᓚᖓ 175. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕌᒍᓄᑦ ᑕᓪᓕᒪᓄᑦ ᐅᓂᒃᑳᖅ, ᐃᓚᖓ 176. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕌᒍᑕᒫᑦ ᐅᓂᒃᑳᓄᑦ ᑮᓇᐅᔭᖃᖅᑎᑕᐅᓂᖓ. ᐃᓚᖓ 177. ᐊᖏᖅᐱᓯ? 
ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐊᕐᕌᒍᑕᒫᑦ ᐅᓂᒃᑳᓕᐅᕐᓂᕐᒧᑦ, ᑭᓇᒃᑯ ᑕᒪᒃᓱᒥᖓ ᑲᒪᒐᔭᖅᐸᑦ? 
ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐅᕙᓐᓂ, ᐊᖓᔪᖅᑳᖑᓪᓗᖓ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕐᕌᒍᑕᒫᑦ ᑮᓇᐅᔭᖃᖅᑎᑦᑎᓂᕐᒧᑦ ᐅᓂᒃᑳᖅ. ᑲᓇᑕᒥ ᑮᓇᐅᔭᓕᕆᔨᐅᔪᑦ 
ᐅᓂᒃᑲᑕ ᐊᕐᕌᒍᒥ ᐊᑕᐅᓯᐊᖅᑐᖅ, ᑕᒪᓐᓇ ᐃᓚᒋᔭᐅᓂᐊᖅᐸ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᐄ, ᐅᕙᓄᑐᐊᖅ ᑲᒪᒋᔭᐅᔾᔮᖏᑦᑐᖅ, ᑭᓯᐊᓂᓕᑦᑕᐅᖅ ᒥᓂᔅᑕᐅᔪᓄᑦ ᐊᒻᒪ 
ᑕᒪᓐᓇ ᐃᓕᖅᑯᓯᐅᖃᑦᑕᕐᓂᐊᖅᑐᖅ ᑲᒪᒋᔭᐅᖃᑦᑕᕐᓂᐊᖅᑐ ᐊᖏᖅᑕᐅᔭᕆᐊᖃᖅᑐᓂᓗ ᒥᓂᔅᑕᐅᔪᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕐᕌᒍᑕᒫᑦ ᑮᓇᐅᔭᐃᑦ ᐅᓂᒃᑳᖑᓂᖏᑦ, ᐃᓚᖓ 177, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒐᕙᒪᒃᑯᑦ ᐊᑭᓕᕆᐊᖃᖅᑕᖏᑦ. ᐃᓚᖓ 178, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓕᐅᔾᔭᐅᒋᐊᓖᑦ ᐅᑎᖅᑐᒃᓴᐃᓪᓗ. ᐃᓚᖓ 179, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓂᐅᕕᐊᒃᓴᐅᓂᖏᑦ ᐱᖁᑎᒋᔭᐅᔪᑦ ᐱᔨᑦᓯᕈᑕᐅᔪᑦ, ᐃᓚᖓ 180, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᑎᑕᐅᓂᖏᑦ ᑮᓇᐅᔭᐃᑦ, ᐃᓚᖓ 181, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐅᓚᑕᐅᓂᖏᑦ, ᐃᓚᖓ 182, ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᑭᑐᔪᓅᖅᑕᐃᑦ. ᐃᓚᖓ 183. ᐊᖏᖅᐱᓰ?  

ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᑭᓕᐅᑕᐃᑦ. ᐃᓚᖓ 184. ᐊᖏᖅᐱᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑐᓂᔭᐅᔪᑦ. ᐃᓚᖓ 185. ᐊᖏᖅᐱᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑮᓇᐅᔭᑎᒍ ᐊᕐᕌᒍᒧᑦ. ᐃᓚᖓ 186. ᐊᖏᖅᐱᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑕᑕᑎᕆᐊᓖᑦ. ᐃᓚᖓ 187. ᐊᖏᖅᐱᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖃᓄᖅ ᑐᓴᖅᑎᑦᑎᒋᐊᖓ ᐊᑐᖅᑕᐅᔪᑦ. ᐃᓚᖓ 188. ᐊᖏᖅᐱᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᓴᖅᑭᓂᖅ ᑐᓴᕋᔅᓴᓂᒃ ᐊᒻᒪ ᑎᑎᖅᑲᓂᒃ. ᐃᓚᖓ 189. ᐊᖏᖅᐱᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᑕ ᐱᓕᕆᐊᔅᓴᖏᑦ. ᐃᓚᖓ 190. ᐊᖏᖅᐱᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑭᖑᕙᒐᓚᒃᑲᒪ. ᓚᐃᓴᐃᑦ ᐊᒻᒪ ᓂᕕᖓᑖᑦ. ᐃᓚᖓ 191. ᐊᖏᖅᐱᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐱᓂᕐᓗᑦᑐᑦ. ᐃᓚᖓ 192. ᐊᖏᖅᐱᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓕᓐᓂᐊᖅᑐᓕᕆᓂᖅ. ᐃᓚᖓ 193. ᐊᖏᖅᐱᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐆᒪᔪᐃᑦ ᐅᓗᕆᐊᓇᖅᑐᒦᒋᔭᐃᑦ. ᐃᓚᖓ 194. ᐊᖏᖅᐱᓰ? ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᐆᒪᔪᕐᓄᑦ ᐅᓗᕆᐊᓇᖅᑐᒦᒋᔭᐅᔪᓄᑦ, ᑐᑭᓯᑎᑦᑎᐊᕈᒪᕙᒃᑲ ᓄᓇᓖᑦ, 
ᐆᒪᔪᕐᓂᐊᖅᑎᒃᑯᑦ ᐱᓕᕆᐊᖃᕐᓂᐊᕐᒪᖔᑕ ᑕᒪᑐᒥᖓ ᐊᐱᕆᕗᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦ ᖃᐅᔾᔨᑎᖃᕐᓂᖅᓴᐅᒻᒪᑕ ᓇᒻᒥᓂᖅ 
ᐊᕙᑎᒥᓐᓂᒃ ᐆᒪᔪᓕᕆᓂᐅᑉ ᒥᔅᓵᓄᑦ ᐊᒻᒪ ᐊᕙᑎᖏᓐᓂᑦ, ᑕᐃᒪᐃᒻᒪᑦ ᐅᖃᖃᑎᖃᖅᑳᕋᔭᖅᐳᒍᑦ 
ᐆᒪᔪᕐᓂᐊᖅᑎᒃᑯᓐᓂᑦ ᑐᑭᓯᒋᐊᕐᓗᑕ ᓇᓖᖏᑦ ᐆᒪᔪᐃᑦ ᐅᓗᕆᐊᓇᖅᑐᒦᒋᒻᒪᖔᒋᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᒃᑲᕐᕆᐊᓗᒃ.  
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᓗᓇᐃᖅᓯᕕᐅᒃᑲᓐᓂᕈᒪᒐᒪ. ᖃᖓᑕᓲᒃᑯᑦ 
ᐅᕝᕙᓘᓐᓃᑦ ᖁᓛᒎᓕᒃᑯᑦ, ᖃᐅᔨᓴᖅᐸᑦᑐᑦ ᐊᑭᑐᔪᒻᒪᕆᐅᕙᒻᒪᑕ ᐃᓚᓕᐅᑎᒐᔭᖅᐹᑦ ᑖᒃᑯᓄᖓ? ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᐅᓗᕆᐊᓇᖅᑐᒦᒋᔭᐃᑦ ᖃᖓᑕᓲᓄᑦ ᐊᒻᒪ ᖁᓛᒎᓕᒃᑯᑦ? ᖃᓄᖅ 
ᐅᓗᕆᐊᓇᖅᑐᒦᒍᓐᓇᖅᐸᑦ. ᐅᓗᕆᐊᓇᖅᑐᒥᓐᖏᓚᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᐄ, ᐲᖅᑕᐃᓐᓇᕆᔪᓐᓇᖅᐸᕗᑦ ᖃᖓᑕᓲᓕᒫᑦ ᓄᓇᓕᓐᓂᑦ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᑑᒐᔭᕐᒪᑕ ᐱᔪᓐᓴᕐᓂᖃᖅᑐᑑᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᓕᕆᑦᑎᐊᕋᓱᐊᕐᓂᐊᖅᐳᒍᑦ 
ᐱᔪᓐᓇᕐᓂᓕᒫᒃᑯᑦ ᐊᔾᔨᒌᓐᖏᑦᑑᑎᓂᒃ ᐱᓕᕆᐊᖃᕐᓗᑕ ᐊᔾᔨᒌᓐᖏᑦᑐᓄᑦ ᐆᒪᔪᕐᓄᑦ. ᐱᓕᕆᑦᑎᐊᕋᓱᐊᕐᓂᐊᖅᐳᒍᑦ 
ᖃᐅᔨᒪᒋᐊᕋᓱᐊᕐᓗᑕ ᐱᐅᓂᖅᐹᓂᒃ ᐊᑐᕋᓗᐊᕐᒪᖔᑦᑕ ᖃᐅᔨᓴᖅᑎᓪᓗᑎᒃᑯ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᓄᓇᓕᒻᒥᐅᑦ ᐆᒪᔪᕐᓂᐊᖅᑎᒃᑯᑦ ᓇᒻᒥᓂᖅ ᖃᐅᔨᓴᕈᒪᓐᓂᖅᐸᑕ, ᑕᒪᓐᓇ 
ᐃᓚᓕᐅᔾᔭᐅᒐᔭᖅᐹ ᑮᓇᐅᔭᖅᑖᕋᓱᐊᕈᑎᒃᑯᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖓᔪᖅᑳ ᐊᑭᓱᒃ.  
  
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓖᑦ ᐃᓱᒫᓘᑎᖃᕐᓂᖅᐸᑕ, 
ᓇᓕᐊᑐᐃᓐᓇᖅ ᐆᒪᔪᕐᓂᐊᖅᑎᒃᑯᑦ ᐊᒻᒪ ᐆᒪᔪᓕᕆᔨᒃᑯᑦ ᐱᓕᕆᖃᑎᒌᒍᓐᓇᖅᐳᑦ ᖃᐅᔨᒋᐊᕋᓱᐊᕐᓗᑎᒃ ᖃᓄᖅ 
ᑮᓇᐅᔭᓂᒃ ᐋᖅᑮᒐᔭᕐᒪᖔᑕ ᐱᓕᕆᐊᖑᓂᐊᖅᑎᓪᓗᒋᑦ ᐆᒪᔪᐃᑦ ᖃᐅᔨᓴᖅᑕᐅᓂᐊᖅᑐᑦ. 

ᐃᒻᒪᖃ ᒐᕙᒪᒃᑯᑦ ᑮᓇᐅᔭᖅᑖᑦᑎᑦᑎᔨᑑᒐᔭᓐᖏᓚᑦ, ᐃᑲᔪᕋᔭᕐᓗᑎᒃᑯ ᑮᓇᐅᔭᖅᓯᐊᒃᑲᓐᓂᕈᑎᓗᒋᑦ ᐊᓯᖏᓐᓂᑦ 
ᑮᓇᐅᔭᖅᑖᕈᓯᐊᕐᕕᓂᒃ. ᓄᓇᓖᑦ ᐃᓱᒫᓘᑎᖃᕐᐸᑕ ᐆᒪᔪᓂᒃ ᓄᖑᑕᐃᓐᓇᕆᐊᓕᓐᓂᒃ, ᐆᒪᔪᐃᑦ 
ᓄᖑᑐᐃᓐᓇᕆᐊᓖᑦ, ᒪᓕᒐᖅ 194, ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐅᒪᔪᕐᓂᖅ, ᒪᓕᒐᖅ 195 ᐊᖏᖅᑭᓰ? 
  
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓂᐅᕕᐊᑦᓴᐃᑦ ᐊᓯᖏᓪᓗ ᐊᐅᓚᓃᑦ, ᒪᓕᒐᖅ 196 ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ) ᐊᐅᓚᑦᓯᓂᖅ, :ᒪᓕᒐᖅ 197 ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓂᖏᑦ, ᒪᓕᒐᖅ 198 ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐸᓖᓯᑦᓯᓂᖅ ᒪᓕᒐᖅ 199 ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓄᓇᕗᒻᒥ ᓄᓇᑖᕈᑎᓄᑦ ᐊᖏᖃᑎᒌᒍᑏᑦ, ᒪᓕᒐᖅ 200 ᐊᖏᖅᑭᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᒪᒋᒋᐊᖃᓗᐊᓐᖑᐊᕐᑐᑦ, ᒪᓕᒐᖅ 201 ᐊᖏᖅᑭᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑕᐅᑐᒐᐅᓂᖏᑦ ᒪᓕᒐᑦᓴᐃᑦ, ᒪᓕᒐᖅ 202 ᐊᖏᖅᑭᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᒪᓕᒐᖏᑦ ᒪᓕᒐᐃᑦ, ᒪᓕᒐᖅ 203 ᐊᖏᖅᑭᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᑎᕐᓂᖅ, ᒪᓕᒐᖅ 204 ᐊᖏᖅᑭᓰ?  

ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑎᒍᓯᒍᓐᓇᕐᓂᖅ, ᒪᓕᒐᖅ 205 ᐊᖏᖅᑭᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓴᐳᔾᔨᒍᑏᑦ, ᒪᓕᒐᖅ 206 ᐊᖏᖅᑭᓰ? ᒪᒃᓖᓐ. ᓴᐳᔾᔨᒍᑏᑦ. ᐸᓖᓰᑦ ᐃᓚᐅᓐᖏᑦᑐᑦ, 
ᐱᒋᐊᖅᑎᑦᓯᒍᑦ ᐊᑐᐃᓐᓇᐅᕗᖅ. ᒪᒃᓖᓐ. 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 023-1(6): ᐅᖃᓕᒫᕐᕕᒃ 207 ᒪᓕᒐᔅᓴᖅ 35ᒥ ᐆᒪᔪᓕᕆᓂᕐᒧᑦ ᒪᓕᒐᕐᒥ 

ᐋᖅᑭᒋᐊᖅᑕᐅᖁᓪᓗᒍ 
 
ᒪᒃᓖᓐ: ᓇᑯᕐᒦᒃ, ᐃᑦᓯᕙᐅᑕᖅ, ᐱᒋᐊᖅᑎᑦᓯᔪᖓ ᑎᑎᕋᖅᓯᒪᔪᖅ 207 ᐋᖅᑭᒋᐊᖅᑕᐅᖁᑦᓱᒍ 

(ᐃ) ᐲᕐᓗᒍ ᐊᖓᔪᖅᑳᒻᒪᕆᖓ ᑎᑎᕋᖅᓯᒪᔪᖓᓂ 2-ᒥ, ᐊᒻᒪ ᐃᓕᖔᕐᓗᒍ ᐱᔾᔪᑎᖔᓚᔪᖅ  ᐲᕐᓗᒍ 
ᑎᑎᕋᖅᓯᒪᔪᖅ (3) ᐊᖓᔪᖅᑳᒻᒪᕆᖓ ᐊᒻᒪ 
(ᐅ) ᐃᓚᓗᒍ ᑐᖔᓂ ᑎᑎᖅᑲᖅ 2, ᐱᔪᓐᓇᑎᑦᓯᔪᖅ 3-ᒥᒃ, ᐅᕙᓂ ᐱᔪᓐᓇᑎᑦᓯᔪᕐᑕᖃᓐᖏᓚᖅ 
ᐊᖓᔪᖅᑲᒻᒪᕆᒻᒥᒃ ᐱᔪᓐᓇᖏᑦᑎᑦᓯᓐᖏᓚᖅ ᐱᐅᓕᒪᑦᓯᓇᓱᐊᕐᑎᓂᒃ ᒪᓕᓐᓂᖃᕐᑎᓪᓗᒋᑦ ᐆᒥᖓ 
ᒪᓕᒐᕐᒥᒃ ᑭᓐᖒᒪᓇᖅᓯᑐᐃᓐᓇᕆᐊᖃᕐᒪᑦ ᕿᓂᕈᑎᑕᕈᒪᓂᖅ ᐃᓪᓘᑉ ᐃᓗᐊᓂᒃ. 
 

ᐃᑦᓯᕙᐅᑖᖅ, ᑐᑭᓯᔭᕗᑦ ᖃᓄᐃᓕᓇᓱᐊᕐᓂᖓ ᑎᑎᖅᑲᖅᑕᖏᑕ ᐱᔪᓐᓇᓐᖏᑎᓪᓗᒋᑦ ᐱᐅᓕᒪᑦᓯᓇᓱᐊᕐᑏᑦ 
ᐊᓯᖏᓪᓗ ᑎᕐᓕᖏᓐᓂ ᕿᒥᕐᕈᔭᐅᓂᖏᓐᓂ. ᐅᓇ ᐱᒋᐊᖅᑎᑦᓯᒍᑦ ᐱᔪᓐᓇᑎᑦᓯᓂᐊᓐᖏᑦᑐᖅ ᐃᓚᐅᓐᖏᑎᑦᓯᓂᕐᒥᒃ 
ᐊᑐᐃᓐᓇᐅᑎᑕᖏᒍᑦ ᐆᒪ ᒪᓕᒐᐅᑉ, ᐱᒋᐊᖃᕋᔭᕐᒪᑕ ᐸᐃᑉᐹᒥᒃ ᕿᓂᕈᓐᓇᐅᒻᒥᒃ ᕿᓂᕐᓂᐊᕐᓗᑎᒃ ᐃᓪᓗᒥ. 
ᓇᑯᕐᒦᒃ, ᐃᑦᓯᔭᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐱᒋᐊᖅᑎᑦᓯᒍᑦ ᐊᑐᐃᓐᓇᐅᕗᖅ ᐱᒋᐊᕐᑎᑦᓯᒍᒻᒧᑦ. ᓂᕈᐊᕐᕕᐅᖁᔭᐅᕗᖅ ᐱᒋᐊᖅᑎᑦᓯᒍᑦ. 
ᓂᕈᐊᕐᑐᑦ, ᐊᑭᕋᕐᑐᖅᑐᑦ, ᓂᕈᐊᓐᖏᑦᑐᑦ ᑲᔪᓯᔪᖅ. ᐸᓖᓰᑦ ᐃᓚᐅᓐᖏᑦᑐᑦ, ᐸᓖᓰᑦ ᐃᓚᐅᓐᖏᑦᑐᑦ, ᑕᐃᒫᒃ 
ᐋᖅᑭᒋᐊᕐᒪᑦ, ᐊᖏᖅᑮᑦ, ᒪᓕᒐᖅ 207? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ, ᐊᖏᖅᑎᑦᓯᔪᓐᓇᕐᓂᖅ, ᒪᓕᒐᖅ 208 ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᑯᕐᒦᒃ, ᖃᐅᔨᓴᕐᓂᖅ, ᒪᓕᒐᖅ 209, ᐊᖏᖅᑭᓰ? ᒪᒃᓖᓐ. 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 024-1(6): ᐅᖃᓕᒫᕐᕕᒃ 209 ᒪᓕᒐᔅᓴᖅ 35ᒥ ᐆᒪᔪᓕᕆᓂᕐᒧᑦ ᒪᓕᒐᕐᒥ 

ᐋᖅᑭᒋᐊᖅᑕᐅᖁᓪᓗᒍ 
 
ᒪᒃᓖᓐ: ᓇᑯᕐᒦᒃ, ᐃᑦᓯᕙᐅᑖᖅ. ᐱᒋᐊᖅᑎᑦᓯᔪᖓ ᒪᓕᒐᖅ 209, ᒪᓕᒐᑦᓴᒥ 35-ᒦᑦᑐᖅ ᐋᖅᑭᒋᐊᕐᑕᐅᖁᑦᓱᒍ 
ᐲᕐᓗᒍ ᑎᑎᖅᖃᖓ 209(1) ᐊᒻᒪ ᑎᑎᕋᖔᕐᓗᒋᑦ ᐅᑯᓂᖓ. ᖃᐅᔨᓴᕐᓃᑦ 209. 
 

1. ᐱᔾᔪᑎᒋᓪᓗᒍ ᖃᐅᔨᒪᒋᐊᖁᓪᓗᒋᑦ ᓇᓕᐊᒍᑐᐃᓐᓇᖅ ᑖᒃᑰᓇ ᒪᓕᒐᒃᑯᑦ, ᐊᑐᐊᒐᐃᑦ ᐅᕝᕙᓘᓐᓃᑦ 
ᐱᖁᔭᐃᑦ ᑕᕝᕙᓂ ᒪᓕᒐᕐᒥᑦ ᓴᐳᔾᔨᔨᒧᑦ ᐆᒪᔪᕐᓂᒃ ᖃᖓᑐᐃᓐᓇᒃᑯᑦ ᓈᒻᒪᑐᒃᑯᑦ (a) ᖃᐅᔨᓴᕈᓐᓇᕐᓗᓂ 
ᓇᓕᐊᓐᓂᑐᐃᓐᓇᖅ ᐆᒪᔪᕐᓂᒃ, ᖁᑭᐅᑎᓂᒃ, ᓚᐃᓴᓂᒃ, ᒪᓐᓂᓂᒃ, ᑎᑎᖅᑲᓂᒃ ᐅᕝᕙᓘᓐᓃᑦ ᐊᓯᖏᓐᓂᑦ 
ᖃᓄᑐᐃᓐᓇᖅ ᐱᔾᔪᑎᖃᖅᑐᓂᒃ ᐆᒪᔪᓕᕆᓂᕐᒥᑦᓱ ᐅᕝᕙᓘᓐᓃᑦ ᐋᖅᑭᑦᑕᐅᓯᒪᔪᓂᒃ ᑖᒃᑯᑎᒎᓇ ᒪᓕᒐᒃᑯᑦ.  

ᐃᓯᕈᓐᓇᕐᓗᑎᒃ ᖃᐅᔨᓴᕈᓐᓇᕐᓗᑎᓪᓗ ᓇᒧᑐᐃᓐᓇᖅ ᐃᓯᕐᓗᑎᒃ ᓴᐳᔾᔨᔨ ᐆᒪᔪᕐᓂᒃ ᐅᑉᐱᕈᓱᑉᐸᑦ 
ᐊᑐᖅᑕᐅᓂᖓᓂᑦ ᐱᔾᔪᑎᖃᖅᑐᓂᒃ ᐆᒪᔪᓕᕆᓂᐅᔪᑦ. 

 
ᐃᒃᓯᕙᐅᑖᖅ, ᐃᓚᖓ 209 ᐱᔪᓐᓇᕈᑎᐅᕗᖅ ᐆᒪᔪᓕᕆᔨᓄᑦ ᖃᐅᔨᓴᕈᓐᓇᕐᓗᑎᒃ ᐃᓪᓗᓂᒃ ᐊᒻᒪ ᓄᓇᓂᒃ 
ᒪᓕᑦᑕᐅᒐᓗᐊᕐᒪᖔᖅ ᒪᓕᒐᖅ. 
 
ᑖᓐᓇ ᒨᓴᓕᐊᖅ ᖃᐅᔨᓴᕈᓐᓇᕈᑎᐅᕗ6, ᐆᒪᔪᕐᓂᐊᖅᑎ ᐱᔾᔪᑎᖃᕆᐊᖃᖅᐳᖅ ᐅᑉᐱᕈᓱᒍᑎᒋᔭᖓᓄᑦ ᑕᐃᒃᑯᐊ 
ᐱᔾᔪᑎᖃᕐᒪᑕ ᐆᒪᔪᓕᕆᓂᕐᒥᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᒨᓴᓕᐊᒧᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᒨᓴᓕᐊᖅ ᐅᖃᖅᓯᒪᒻᒪᑦ ᐆᒪᔪᕐᓂᒃ ᓴᐳᔾᔨᔨ 
ᐃᓯᕈᓐᓇᕐᒪᑦ ᓇᒧᑐᐃᓐᓇᖅ. ᖃᓄᖅ ᑕᒪᓐᓇ ᑐᑭᖃᖅᐸ? ᓄᓇᕗᒻᒥᐅᓄᑦ ᐅᕝᕙᓘᓐᓃᑦ ᐊᖑᓇᓱᑦᑎᑐᐃᓐᓇᕐᓄᑦ? 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᒪᒃᓖᓐ. 
 
ᒪᒃᓖᓐ: ᑭᐅᔭᐅᑎᔾᔮᓐᖏᑦᑎᐊᕋᒃᑯ ᑖᓐᓇ ᐃᖅᑲᖅᑐᐃᕕᓕᕆᔨᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑰᐸ. 
 
ᑰᐸ: ᖁᔭᓐᓇᒦᒃ, ᑖᓐᓇ ᐅᖃᖅᓯᒪᕗᖅ ᓄᓇᕗᒻᒥᐅᓕᒫᓄᑦ. ᐃᓱᒫᓘᑎᐅᔪᖅ ᑲᑎᒪᔨᕋᓛᓄᑦ ᐱᔾᔪᑎᒋᓪᓗᒍ 
ᑎᑎᕋᖅᑕᐅᓯᒪᕗᖅ ᐊᖏᕈᑕᐅᒌᖅᓯᒪᒐᓂ ᓇᓗᓇᐃᖅᑎᐊᖅᓯᒪᓚᐅᓐᖏᒻᒪᑦ ᖃᔨᐅᓴᕐᓂᕐᒧᑦ ᐱᔾᔪᑎᖃᖅᑐᓂ 
ᓇᒥᐅᓂᖓᓄᑦ ᐅᕝᕙᓘᓐᓃᑦ ᑭᓲᓂᖏᓐᓄᑦ ᐱᔾᔪᑎᖃᖅᑐᑦ ᐆᒪᔪᓕᕆᓂᕐᓄᑦ.  
 
ᐃᒻᒪᖃ ᐆᑦᑐᑎᒋᔪᓐᓇᑦᑎᐊᖅᑕᕋ ᐊᑐᓚᐅᖅᑕᕋ ᐊᖁᓐᓂᕈᒪ ᓄᓇᓯᐅᑎᓐᓂᒃ ᕗᕉᕕᓴ ᐃᓐᒧᑦ ᓂᕆᔭᖅᑐᕐᓗᖓ, 
ᐱᔾᔪᑎᔅᓴᖃᓐᖏᑦᑎᐊᖅᑐᓂ ᐆᒪᔪᕐᓂᒃ ᓴᐳᓐᓂᐊᖅᑎ ᓄᖅᑲᑎᑦᑐᓂᖓ ᕿᓂᕐᕕᒋᓪᓗᓂᐅᓪᓗ ᓄᓇᓯᐅᑎᒐ 
ᒪᓕᒃᑲᓗᐊᕐᒪᖔᕐᒪ ᐆᒪᔪᓕᕆᓂᕐᒥᑦ. 
 
ᑕᐃᒪᐃᒻᒪᑦ ᑕᒪᑐᒪ ᒨᓴᐅᑉ ᐱᔾᔪᑎᒋᓇᓱᐊᖅᑕᖓ, ᓇᓗᓇᐃᖅᑎᐊᕐᓗᒋ ᐆᒪᔪᕐᓂᒃ ᓴᐳᓐᓂᐊᖅᑎ ᖃᓄᖅ 
ᐱᔪᑎᔅᓴᖃᕐᒪᖔᖅ ᐅᑉᐱᕈᓱᑦᑐᓂ ᑕᐃᓐᓇ ᐆᒪᔪᓕᕆᓂᕐᒥᒃ ᐱᓕᕆᐊᖃᕐᒪᑦ ᓄᖅᑲᖅᑎᑦᑎᓚᐅᓐᖏᓐᓂᖏᓐᓂ 
ᐱᔾᔪᑎᔅᓴᖃᑦᑎᐊᕋᓗᐊᕐᒪᖔᑕ. 
 
ᐆᑦᑑᑎᒋᓗᒍ, ᓄᓇᑐᐃᓐᓇᒦᒃᑯᕕᑦ ᐅᐸᑦᑕᐅᒃᑲᔪᑦᑐᓄᑦ ᐊᖑᓇᓱᒋᐊᖅᑐᓄᑦ ᖃᒧᑎᖃᕈᕕᓪᓗ ᖁᑭᐅᒻᒥᓪᓗ, 
ᓇᓗᓇᕋᔭᓐᖏᒻᒪᑦ ᐊᖑᓇᓱᒋᐊᕋᕕᑦ ᐱᔾᔪᑎᖃᖅᑐᒥᒃ ᒪᓕᒐᕐᒥᒃ ᓄᖅᑲᖅᑎᑕᐅᔪᓐᓇᕋᔭᖅᐳᑦ ᐆᒪᔪᕐᓂᐊᖅᑎᒧᑦ 
ᖃᐅᔨᓴᕐᓗᒋᒃ ᖃᒧᑏᒃᑭᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒎᖅᑐᖅ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒪᓐᓇ ᐊᑦᑐᐃᓂᖃᖅᑐᒻᒪᕆᐅᒐᔭᕐᒪᑦ ᐅᕙᑦᑎᓐᓂᒃᓄ 
ᐊᖑᓇᓱᑦᑎᐅᔪᓂᒃ. 

ᐊᖑᓇᓱᑦᑎ, ᐅᐸᑦᑕᐅᓂᖅᐸᑦ ᐱᓂᕐᓗᑦᑐᒋᔭᐅᓪᓗᓂ ᐆᒪᔪᕐᓂᐊᖅᑎᒧᑦ, ᖃᓄᖅ ᑐᑭᓯᒋᐊᖅᑎᑦᑎᒐᔭᖅᐸ ᑕᒪᑐᒧᖓ 
ᖃᐅᔨᒪᒋᐊᖁᓪᓗᒍ ᐊᖑᓇᓱᑦᑎ ᐱᔪᓐᓇᕐᓂᖏᓐᓂᑦ ᓇᓗᓇᐃᖅᓯᕕᐅᓗᓂ ᐊᒻᒪ ᐊᒥᓲᒻᒪᑕ ᐆᒪᔪᕐᓂᐊᖅᑏᑦ 
ᓄᓇᓕᓐᓂᑦ ᐊᒻᒪ ᑭᓱᑦ ᓴᖅᑭᑕᐅᓯᒪᕙᑦ ᑐᑭᓯᒋᐊᕈᑎᔅᓴᐃᑦ ᑐᓴᖅᑕᐅᑦᑎᐊᖁᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑰᐸ. 
 
ᑰᐸ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᑦᑎᐊᖅᑕᔅᓴᕆᒐᓗᐊᖅᐸᕋ ᐊᐱᖅᑯᑎᐅᔪᖅ. ᒪᕐᕈᐃᓕᖅᑲᖓᒻᒪᑎᒃ 
ᐅᔨᓴᕐᓂᕐᒨᖓᔫᒃ ᐃᓗᐊᓂ ᒪᓕᒐᖅ (1) ᐱᔾᔪᑎᖃᖅᑐᑎᒃ ᖃᐅᔨᓴᕐᓂᕐᒧᑦ (2) ᑕᒪᓐᓇ ᐱᔾᔪᑎᒋᓪᓗᒍ 
ᖃᐅᔨᓴᖃᑦᑕᕐᓂᖅ ᐱᓂᕐᓗᑦᑐᖃᕐᒪᖔᖅ ᒪᓕᒐᕐᒥᒃ ᐊᒻᒪ ᐊᔾᔨᒌᓐᖏᑦᑐᓂᒃ ᐊᑐᐊᒐᖃᖅᑐᑎᒃ. 
 
ᑕᐃᒪᐃᒻᒪᑦ ᐆᒪᔪᕐᓂᒃ ᓴᐳᓐᓂᐊᖅᑎ ᖃᐅᔨᓴᖅᑐᖅ ᐃᕝᕕᑦ ᖃᒧᑎᖏᓐᓂᒃ ᐃᓗᐊᓂ ᖃᐅᔨᓴᕐᓂᕐᒧᑦ ᒪᓕᒐᕐᒥᑦ 
ᐱᔾᔪᑎᖃᓐᖏᑦᑐᑦ ᖃᐅᔨᔾᔪᑎᔅᓴᕐᒥᑦ ᐱᓂᕐᓗᓐᓂᒥᓂᕐᓂᒃ ᒪᓕᒐᒃᑯᑦ. 
 
ᐅᑉᐱᕈᓱᑐᐃᓐᓇᕋᔭᕐᒪᑦ ᐱᓕᕆᓂᕐᓂᑦ ᐆᒪᔪᕐᓂᐊᕐᓂᕐᒥᒃ ᐊᒻᒪ ᐱᔪᓐᓇᕐᓂᖃᖅᑎᒐᔭᖅᑕᐃᑦ ᕿᓂᕈᓐᓇᕐᓗᓂ 
ᐃᖏᕐᕋᔾᔪᑎᓐᓂᒃ ᐅᕝᕙᓘᓐᓃᑦ ᖃᒧᑏᓐᓂᒃ, ᒪᒥᐊᓇᖅ, ᒪᓕᒐᓕᐅᖅᑎ ᐊᐱᖅᓱᖅᑲᑦ ᖃᓄᖅ ᑕᒪᓐᓇ 
ᑐᑭᓯᑎᑦᑎᒋᐊᕈᑎᐅᔪᖅ ᐱᔭᐅᓂᐊᕐᒪᖔᖅ ᐃᓄᓐᓄᑦ, ᖃᐅᔨᒪᓐᖏᓚᖓᓕ ᖃᓄᖅ ᑭᐅᔭᕆᐊᔅᓴᖅ 
ᐊᐱᖅᑯᑎᒋᔭᖓᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᕆᕋᑖᖅᑕᖏᓐᓂ ᒪᓕᒐᓕᕆᔨᒃᑯᑦ ᐊᓪᓚᑎᖓᑕ ᐅᖃᐅᓯᕆᕋᑖᖅᑕᖏᓐᓂ, 
ᑕᒪᓐᓇ ᖃᐅᔨᓴᕐᓂᕐᒧᑦ ᐱᔪᓐᓇᕐᓂᑐᐃᓐᓇᐅᕗᖅ. ᑕᐃᒪ, ᑕᒪᓐᓇ ᐱᔪᓐᓇᕐᓂᐅᔪᖅ ᖃᐅᔨᓴᓪᓚᕆᓐᓂᕐᒧᑦ ᐃᓄᖓᑕ 
ᖃᒧᑎᓕᒻᒥᑦ, ᑭᓯᐊᓂ ᖃᐅᔨᓴᑐᐃᓐᓇᕐᓂᐅᕗᖅ ᐱᓯᒪᒐᓗᐊᕐᒪᖔᑕ ᓈᒻᒪᑦᑐᒥᑦ ᖁᑭᐅᑎᒥᑦ ᐆᒪᔪᖅᑕᐅᒐᓱᑦᑑ 
ᓇᓗᓇᐃᒃᑯᑕᖓᓄᑦ ᐅᕝᕙᓘᓐᓃᑦ ᓚᐃᓴᖃᕋᓗᐊᕐᒪᖔᑕ, ᐱᖃᕆᐊᖃᖅᑲᑕ ᐊᓯᕙᕆᐊᕐᓂᕐᒧᑦ. 
 
ᑕᐃᒪ, ᐅᑉᐱᕈᓱᒃᑐᖃᖅᑲᑦ ᓱᕋᐃᔪᖃᕐᑐᒥᓂᐅᒋᐊᔅᓴᖅ ᒪᓕᒐᕐᒥᑦ, ᑕᒪᓐᓇ ᐊᓯᒋᕙᐅᑦᑕᐅᖅ ᑎᑎᕋᖅᓯᒪᔪᓂᑦ 
ᑎᑭᓐᓂᐊᓕᖅᑕᑎᓐᓄ. ᑭᓯᐊᓂᓕ ᑕᒪᓐᓇ ᖃᐅᔨᓴᕐᓂᕐᒧᑦ ᐱᔪᓐᓇᐅᑎᑐᐃᓐᓇᐅᕗᖅ, ᐊᔾᔨᓴᐃᓐᓇᖓᓂᑦ ᓄᓇᓯᐅᒻᒥᑦ 
ᐊᖁᓐᓂᕈᕕᑦ ᐊᒻᒪᓗ ᐸᓖᓯᒃᑯᑦ ᓄᖅᑲᑎᑦᑎᓂᖅᑲᑕ ᓚᐃᓴᒋᔭᐃᑦ ᕿᒥᕐᕈᐊᖅᑕᐅᔪᒪᓗᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᒪᓐᓇ ᑐᑭᓯᓇᖅᓯᕚ? ᑐᑭᓯᔭᐅᕚ? ᑎᑎᕋᖅᓯᒪᔪᖅ 209. ᖃᐅᔨᓴᕐᓃᑦ, 
ᐋᖅᑭᒋᐊᖅᑕᐅᓪᓗᑎᑦ. ᐊᖏᖅᐱᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 210, ᕿᓂᖅᑕᐅᓃᑦ, ᓈᒻᒪᓴᖅᑐᑦ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᒍᓯᔪᓐᓇᕐᓂᖅ, ᑎᑎᕋᖅᓯᒪᔪᖅ 211. ᐅᐃᓕᐊᒻᔅ. 

ᐅᐃᓕᐊᒻᔅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᑎᑎᕋᖅᓯᒪᔪᒥ 210, ᑕᒻᒪᕈᒪ ᐅᖃᐅᔾᔭᐅᓂᐊᖅᑯᖓ, ᐃᒃᓯᕙᐅᑖᖅ. 
ᐅᖃᐅᓯᖃᕐᑑᔮᕋᑦᑕ ᓱᕋᐃᓯᒪᔪᓂᑦ ᒪᓕᒐᕐᓂᑦ ᐊᒻᒪᓗ ᐊᖓᔪᖅᑳᖑᔪᖅ ᑐᑭᓯᑎᑦᑎᒋᐊᕈᓐᓇᖅᑳ ᐱᔪᓐᓇᒻᒪᕆᑦᑐᒥᑦ 
ᐊᖓᔪᖅᑳᖃᕐᒪᖔᑦᑕ ᒪᓕᒐᓕᕆᔨᒃᑯᓐᓄᑦ ᐋᖅᑮᓯᒪᔪᒥᑦ ᓄᓇᓕᓐᓂ ᐃᖅᑲᕐᑐᐃᕕᕋᓛᒃᑯᓐᓂ ᓄᓇᓕᓕᒫᓂᑦ. 
 
ᐅᐊᑦᑎᐊᕈ, ᓱᕋᐃᔪᖃᕐᓂᖅᑲᑦ ᓴᐱᔭᔅᓴᐅᔪᖅ ᐃᖅᑲᖅᑐᐃᕕᕋᓛᒃᑯᓐᓅᓚᐅᖅᑎᓐᓇᒍ ᐅᕝᕙᓘᓐᓃᑦ ᐃᖅᑲᕐᑐᐃᕕᒧᑦ, 
ᐱᔪᓐᓇᐅᑎᑕᖃᖅᑳ ᐅᕝᕙᓘᓐᓃᑦ ᖃᓄᑐᐃᓐᓇᖅ ᑖᓐᓇ ᐃᓄᒃ ᐃᖅᑲᕐᑐᐃᕕᕋᓛᒃᑯᓐᓄᑦ ᑲᑎᒪᔨᖏᓐᓅᕈᓐᓇᖅᑳ 
ᐅᕝᕙᓘᓐᓃᑦ ᐆᒪᔪᕐᓂᐊᑎᒃᑯᓐᓄᑦ. 
 
ᐊᖓᔪᖅᑳᖑᔪᖅ ᐅᖃᕆᐊᕈᓐᓇᖅᑳ ᖃᓄᖅ ᑕᒪᓐᓇ ᐱᔭᐅᒐᔭᕐᒪᖔᖅ, ᑭᓱᓂᑦ ᐊᑐᕋᔭᕐᒪᖔᑕ, ᑭᓱ ᐊᑐᖅᑕᐅᓲᖑᕙᑦ 
ᑕᕝᕙᓂ ᓄᓇᓕᐅᔪᓂᑦ ᐊᒻᒪᓗ ᑕᒪᓐᓇ ᓱᕋᐃᓂᐅᔪᖅ ᖃᖓᒃᑯᑦ ᐱᔭᐅᓐᓂᕐᒪᖔᖅ? ᖁᔭᓐᓇᒦᒃ, ᐅᖃᑏ, ᐆ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒃᓴᓐ. 
 
ᐱᒃᓴᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᑕᖃᖅᑯᒍᑦ, ᐱᖃᓯᐅᔾᔨᓯᒪᕗᒍᑦ ᒪᓕᒐᒃᓴᒦᑦᑐᒥᑦ, ᑎᑎᖅᓯᒪᔪᖅ ᐊᓯᖏᓐᓂ 
ᐊᑐᖅᑕᐅᔪᓐᓇᖅᑐᓂᑦ ᐊᓯᖏᓐᓂ ᐃᖅᑲᕐᑐᐃᕕᒃᑯᑦ. ᑕᒪᓐᓇ ᑎᑎᖅᓯᒪᔪᖅ ᑲᒪᒋᓂᐊᓕᖅᑲᕗᑦ ᑕᕝᕙᓃᑦᑐᓂᑦ 241 
ᐊᒻᒪᓗ ᑕᒪᓐᓇ ᓄᑖᖑᒻᒪᕆᑉᐳᖅ ᐅᕙᑦᑎᓐᓄᑦ ᐆᒪᔪᕐᓂᐊᖅᑎᐅᔪᑎᒍᑦ. 
 
ᐱᔪᒪᓯᒪᓐᖏᓚᒍᓪᓕ ᓄᓇᓕᓐᓂ ᐃᖅᑲᕐᑐᐃᕕᕋᓛᒃᑯᑦ ᑲᑎᒪᔨᖏᓐᓂ ᐅᖃᐅᔾᔭᐅᓯᒪᓂᑦᑎᓐᓄᑦ ᑕᒪᒃᑯᓄᖓ 
ᐋᖅᑭᑦᑕᐅᓯᒪᓂᕋᖅᑕᐅᓪᓗᑎᑦ ᒪᓕᒐᕐᔪᐊᖑᔪᓂᑦ ᓱᕋᐃᓯᒪᓂᕐᒧᑦ ᐊᒻᒪᓗ ᒐᕙᒪᒃᑯᓐᓄ ᐋᖅᑭᑦᑕᐅᓯᒪᔪᓂᑦ 
ᐱᓯᒪᓐᖏᑦᑐᓄᑦ, ᑭᓯᐊᓂᓕ ᐱᔪᓐᓇᖅᑯᒍᑦ ᒪᑐᐃᖓᑎᓪᓗᒍ ᐋᖅᑮᓂᕐᒥᑦ ᐅᕝᕙᓘᓐᓃᑦ ᐊᐱᕆᓂᕐᒥᑦ 
ᑲᑎᒪᔨᕋᓛᖑᔪᓂᑦ ᑲᒪᒋᔭᐅᒐᔭᖅᑐᓂᑦ ᐆᒪᔪᓕᕆᓂᕐᒧᑦ ᐊᑐᖅᑕᐅᒐᔭᖅᑐᒧᑦ ᐱᓕᕆᐊᖑᔪᒥᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᖅᑯ. ᒪᒃᓖᓐ. ᑎᑎᕋᖅᓯᒪᔪᖅ 210, ᓈᒻᒪᓴᖅᑐᑦ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 211. ᒪᒃᓖᓐ. 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 025-1(6): ᐅᖃᓕᒫᕐᕕᒃ 211.1 ᐃᓚᔭᐅᖁᓪᓗᒍ ᒪᓕᒐᔅᓴᖅ 35ᒧᑦ - 

ᐆᒪᔪᓕᕆᓂᕐᒧᑦ ᒪᓕᒐᖅ 
 
ᒪᒃᓖᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᑕᒪᓐᓇ ᐃᓚᔭᐅᖁᓪᓗᒍ ᑎᑎᕋᖅᓯᒪᖁᓪᓗᒍ ᒪᓕᒐᒃᓴᒧᑦ 35 
ᑐᖏᓕᖓᓂ ᑎᑎᕋᖅᓯᒪᔪᒥᑦ 211. ᐊᓯᖏᓐᓂ ᑎᒍᓯᔪᓐᓇᐅᑎᓂᑦ, ᑎᑎᕋᖅᓯᒪᔪᖅ 211(1) ᑎᒍᓯᔾᔪᑎᐅᔪᒥᑦ 
ᐱᔪᖃᕆᐊᖃᖅᒻᑲᑦ ᑕᕝᕘᓇ ᑎᑎᕋᖅᓯᒪᔪᒃᑯᑦ 93 ᐅᕝᕙᓘᓐᓃᑦ 209 ᐱᔾᔪᑎᖃᕐᑐᒥᑦ ᐃᓪᓗᒥᑦ, 
ᑎᒍᓯᔾᔪᑎᐅᔪᓐᓇᖅᑐᖅ ᒪᓕᓪᓗᒍ 211 ᐊᒻᒪᓗ 215 ᐋᖅᑭᑦᑕᐅᒋᐊᖅᓯᒪᔪᓐᓇᕐᓗᓂ ᖃᓄᐃᑦᑐᓚᑦᑖᕆᔭᖏᓐᓄᑦ 
ᐱᔭᕆᐊᖃᖅᑲᑕ ᓄᓇᓕᓐᓂ ᐃᖅᑲᕐᑐᐃᔨᓄᑦ ᐅᕝᕙᓘᓐᓃᑦ ᐃᖅᑲᕐᑐᐃᔨᓪᓚᕆᒻᒧᑦ ᓈᒻᒪᒋᔭᐅᑐᐊᖅᑲᑦ 
ᑐᑭᓯᑎᑦᑎᒋᐊᕈᑎᐅᔪᒧᑦ ᓱᓕᓪᓚᕆᑦᑐᒧᑦ ᐃᒪᐃᓕᖓᓗᓂ 
(ᐃ) ᐃᓯᕐᓂᖅ, ᕿᓂᕐᓂᖅ ᐅᕝᕙᓘᓐᓃᑦ ᑎᒍᓯᓂᖅ ᓈᒻᒪᒋᔭᐅᓗᑎᑦ ᓱᕋᑦᑎᓂᕐᒧᑦ ᑕᕝᕙᓂ ᒪᓕᒐᐅᔪᒥᑦ ᐊᒻᒪᓗ 
ᖃᐅᔨᒪᓂᑕᖃᖅᑯ ᐅᕝᕙᓘᓐᓃᑦ ᐱᔾᔪᑎᖃᕈᓐᓇᖅᑐᒥᑦ ᐅᑉᐱᕈᓱᓐᓂᕐᒥᑦ ᑎᒍᓯᔾᔪᑎᐅᔪᒥᑦ ᐱᑕᖃᕆᐊᖃᖅᑲᑦ 
ᑎᑎᕋᖅᓯᒪᔪᒥᑦ 93, ᑲᑉᐱᐊᓇᖅᑐᓄᑦ ᐆᒪᔪᓄᑦ ᐅᕝᕙᓘᓐᓃᑦ ᐅᐸᒍᒪᔭᐅᔪᒥᑦ ᐃᓪᓗᒥ ᐅᕝᕙᓘᓐᓃᑦ ᐱᔾᔪᑎᖃᕐᑐᒧᑦ 
ᑎᒍᓯᔾᔪᑎᐅᔪᒥᑦ ᐱᔭᐅᔭᕆᐊᖃᕐᑐᒧᑦ ᑎᑎᕋᖅᓯᒪᔪᒧᑦ 209, ᐱᑕᖃᕆᐊᖃᖅᑯ ᐱᔾᔪᑎᒋᓗᒍ ᑕᒪᓐᓇ 
ᒪᓕᑦᑎᐊᖅᑕᐅᓂᖓᓄᑦ ᑎᑎᕋᖅᓯᒪᔪᒧᑦ ᒪᓕᒐᕐᒥ, ᒪᓕᒐᐅᔪᑦ ᑎᑎᕋᖅᓯᒪᔪᑦ ᑕᕝᕙᓂ ᒪᓕᒐᕐᒥ ᐊᒻᒪᓗ, 
(ᐅ) ᐃᓪᓗᖃᖅᑐᖅ, ᑭᓇᑐᐃᓐᓇᓘᓐᓃᑦ ᓂᐅᖁᕆᔭᐅᔪᖅ ᐃᓪᓗᒧᑦ ᐊᑎᓕᐅᖅᓯᒪᓐᖏᑉᐸᑦ ᐊᖏᖅᑕᐅᔾᔮᖏᑦᑐᖅ. 
ᖁᔭᓐᓇᒦᒃ ᐃᑦᓯᕙᐅᑕᖅ. 

ᑕᕝᕗᓐᖓᖓᔪᖅ…ᐅᑕᖅᑭᑦᓯᐊᖃᑦᑕᕆᐊᖃᕋᕕᑦ ᐅᕙᓐᓂᒃ, ᐃᖅᑲᖅᑐᐃᕕᒻᒥ ᒪᓕᒐᓕᕆᔨᐅᓐᖏᓐᓇᒪ. 
ᐊᕕᑦᑐᖅᓯᒪᓂᖓᓂ 211, ᐊᕕᑦᑐᖅᓯᒪᓂᖓ 93 ᐱᔪᓐᓇᐅᑎᖃᖅᑎᑕᐅᒻᒪᑦ ᓴᐳᔾᔨᓯᒪᒐᓱᐊᖅᑎ ᐃᓪᓗᒧᑦ 
ᐃᓯᖅᑐᖃᖃᑦᑕᖁᓇᒍ ᐱᔾᔪᑎᖃᖅᓱᒋᒍᕕᐅᒃ ᐅᓗᕆᐊᓇᖅᑐᓄᑦ ᐆᒪᔪᓄᑦ ᐅᐸᑦᑕᐅᒍᒪᒐᔭᑦᑕᕆᐊᖓ ᐃᓪᓗ. 
 
ᐊᕕᑦᑐᖅᓯᒪᓂᖓᓂ 209 ᐱᔪᓐᓇᐅᑎᖃᖅᐳᖅ ᓴᐳᔾᔨᓯᒪᓇᓱᐊᖅᑎ ᐃᓪᓗᒧᑦ ᐃᓯᕈᓐᓇᐅᒻᒥᒃ ᖃᐅᔨᓴᕆᐊᖅᑐᕐᓗᓂ. 
ᑖᒃᑯᐊ ᓴᓐᖏᓂᐅᔪᑦ ᐊᑐᖅᑕᐅᔪᓐᓇᖅᐳᑦ ᑭᓯᐊᓂ ᐃᓪᓗ, ᐃᓯᕈᓐᓇᐅᒻᒥᒃ ᑭᓯᐊᓂ ᐱᓯᒪᑦᓯᓗᓂ. 
 
ᑖᓐᓇ ᐋᖅᑭᒋᐊᕈᑦ ᓈᒻᒪᒋᔭᐅᔪᓄᑦ ᐃᓱᒪᑦᓴᖅᓯᐅᕈᑕᐅᒋᐊᓕᓐᓄᑦ ᓄᓇᓕᓐᓂ ᐃᖅᑲᖅᑐᐃᔨᓄᑦ ᐃᓱᒫᓘᑕᐅᔪᑦ 
ᓴᖅᑭᕋᐃᑉᐸᑕ ᓲᕐᓗ ᕿᓂᕈᓐᓇᐅᑦ. ᖁᔭᓐᓇᒦᒃ ᐃᑦᓯᕙᐅᑕᖅ. 
 
ᐃᓯᕙᐅᑕᖅ (ᑐᓵᔨᒃᑯᑦ): ᐱᖁᔨᕗᖔᕈᒻᒧᑦ. ᐊᐱᖅᑯᑕᐅᔪᖅ ᐅᓇ. 211 ᐋᖅᑭᒋᐊᖅᑐᖅ. ᐊᖏᖅᑕᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐱᖁᔨᕗᖔᕈᑦ ᑲᔪᓯᔪᖅ. ᐃᓚᖓ 212. ᐊᖏᖅᑕᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᓚᖓ 213. ᐊᖏᖅᑕᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᑲᔪᖅᓱᐃᓂᖅ ᐊᓯᒥᓂᒃ. ᐃᓚᖓ 214. ᐊᖏᖅᑕᓯ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐅᖄᓚᐅᑎᒃᑯᑦ ᕿᓂᕈᓐᓇᐅᑏᑦ. ᐃᓚᖓ 215. ᐊᖏᖅᑕᓰ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᑦᓯᕙᐅᑕᖅ. ᑐᑭᓯᓐᖏᓯᐊᒻᒪᕆᑦᑕᕋ ᑖᓐᓇ ᑎᑎᕋᖅᓯᒪᔪᖅ 
ᐃᓱᒪᖃᓕᖅᑲᐅᒐᒪᓕ ᓇᓗᓇᐃᖅᑕᐅᒋᐊᒃᑲᓂᕐᓗᓂᓘᓐᓃᑦ ᐅᖃᐅᓯᐅᒋᐊᒃᑲᓂᕐᓗᓂᓘᓐᓃᑦ? ᑖᓐᓇ ᖃᓄᖅ 
ᑐᑭᖃᕐᒪᑦ? ᑐᑭᓖᒃ ᐊᖏᖃᑎᒌᓐᖏᑦᑑᒃ ᓈᒻᒪᒋᐅᑎᒐᑎᒃ. ᐅᖃᓕᒫᓂᕐᓗᒐᒪ. ᐅᖄᓚᐅᑎᒃᑯᑦ ᕿᓂᕈᓐᓇᐅᑎ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐅᐊ. 
 
ᐅᐊ: ᖁᔭᓐᓇᒦᒃ ᐃᑦᓯᕙᐅᑕᖅ. ᐊᔪᕐᓇᖅᑎᓗᐊᖅᓯᒪᒐᑦᑎᒍ ᐃᓯᕈᓐᓇᕐᓂᖅ ᐃᓪᓗᒧᑦ, ᒪᓕᒐᖅᑎᒍᑦ, 
ᒪᓕᒐᒃᓴᖅᑎᒍᓪᓗ ᑲᒪᒋᔭᑦᑎᒍ, ᑐᑭᖓ ᐃᓪᓘᑉ ᐃᓚᒋᖅᑕᐅᓯᒪᒻᒪᑦ ᑐᐱᕐᓂᒃ, ᐊᓯᖏᓐᓂᓪᓗ. 
 
ᐃᓯᕈᓐᓇᐅᑦ ᐱᓯᒪᔭᐅᔭᕆᐊᖃᕐᒪᑦ ᓄᓇᑐᐃᓐᓇᒦᑦᑐᓄᑦ, ᐃᖅᑲᖅᑐᐃᕕᒻᒦᖏᑦᑐᓄᑦ. ᐊᑐᕆᐊᖃᖅᑎᒐᑦᑎᒍ, 
ᐅᖄᓚᐅᑎᒃᑯᑦ ᐃᓯᕈᓐᓇᐅᑦ, ᐊᓯᓃᒻᒥᔪᖅ ᒪᓕᒐᕐᓂ ᐅᖄᓚᐅᑎᒃᑯᑦ ᓱᒃᑲᔪᒃᑯᓘᓐᓃᑦ ᓄᓇᓕᓐᓂ ᐃᖅᑲᖅᑐᐃᔩᑦ, 
ᐃᖅᑲᖅᑐᐃᔨᓘᓐᓃᑦ ᐃᓯᕈᓐᓇᐅᑎᓕᐅᕆᐊᖃᕐᒪᑦ, ᑕᐃᑯᓐᖓᓚᑦᑖᕆᐊᖃᓐᖏᑦᑐᑦ. ᑕᒪᓐᓇ ᐊᑐᖅᑕᐅᔭᕆᐊᓕᒃ 
ᒪᓕᒐᒃᓴᓃᓐᖔᖅᑐᖅ ᑐᑦᓯᕋᐅᑦ ᓄᓇᓕᓐᓂ ᐃᖅᑲᖅᑐᐃᔨᒃᑯᓐᓂᒃ ᐃᓯᕈᓐᓇᐅᑎᑖᕈᒪᓗᓂ, ᐅᖄᓚᐅᑎᒃᑯᑦ 
ᓱᒃᑲᔪᒃᑯᓘᓐᓃᑦ. ᖁᔭᓐᓇᒦᒃ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᐅᖄᓚᐅᑎᒃᑯᑦ ᐃᓯᕈᓐᓇᐅᑎᑖᕐᓂᖅ. ᐃᓚᖓ 215. ᐊᖏᖅᑕᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᓯᕙᐅᑕᖅ (ᑐᓵᔨᒃᑯᑦ): ᖃᓄᐃᓕᖓᒋᐊᖃᕐᓂᖏᑦ ᐃᓯᕈᓐᓇᐅᑏᑦ ᓱᒃᑲᔪᒃᑯᓪᓗ. ᐃᓚᖓ 216. ᐊᖏᖅᑕᓰ?  
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᓇᓕᖅᑲᖏᑦ ᑎᒍᔭᐅᔪᑦ. ᐃᓚᖓ 217. ᐊᖏᖅᑕᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐃᖅᑲᖅᑐᐃᔨᒧᑦ ᖃᓄᐃᓕᔭᐅᓃᑦ. ᐃᓚᖓ 218. ᐊᖏᖅᑕᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖃᐅᔨᓴᖅᑕᐅᒍᓐᓇᓂᕐᒧᑦ ᑐᑦᓯᕋᐅᑦ. ᐃᓚᖓ 219. ᐊᖏᖅᑕᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐱᕋᔭᓐᓂᖅ. ᐃᓚᖓ 220. ᐊᖏᖅᑕᓰ? ᐊᖏᖅᑕᐅᔫᖅ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖃᓄᐃᓕᔭᐅᔾᔪᑕᐅᔪᓐᓇᖅᑐᑦ. ᐃᓚᖓ 221. ᐊᖏᖅᑕᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖃᓄᐃᓕᔭᐅᓂᐊᕐᓂᖏᓐᓄᑦ ᐃᓱᒪᑦᓴᖅᓯᐅᕈᑏᑦ. ᐃᓚᖓ 222. ᐊᖏᖅᑕᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᖅᑕ (ᑐᓵᔨᒃᑯᑦ): ᐊᑭᓕᐅᑎᒋᔭᕆᐊᓕᖏᓐᓄᑦ ᓄᐊᓐᓂᑯᑦ. ᐃᓚᖓ 223. ᐊᖏᖅᑕᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓕᔭᕆᐊᓖᑦ ᐊᑭᓖᓐᖏᑦᑐᖅ. ᐃᓚᖓ 224. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᐅᔪᒥᒃ ᑐᓂᓯᔭᕆᐊᓖᑦ. ᐃᓚᖓ 225. ᐊᖏᖅᐱᓯ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐱᔭᐅᔪᒥᒃ ᑐᓂᓯᔭᕆᐊᓕᒃ. ᖃᓄᕐᖑᓇ ᑐᑭᓕᒃ? ᑖᒃᓱᒧᖓ 
ᑐᑭᓯᑎᑕᐅᒋᐊᒃᑲᓐᓂᕈᒪᔪᖓ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐅᐊ ᑭᐅᑎᓐᓂᐊᖅᑕᕋ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᐊ. 
 
ᐅᐊ: ᖁᔭᓐᓇᒦᒃ. ᐃᒫᒃ ᑐᑭᖃᖅᑐᖅ ᐆᒪᔪᖅᑐᖃᕐᓂᖅᐸᑦ ᒪᓕᒐᑎᒍᑦ ᐱᔭᕆᐊᖃᓐᖏᓪᓗᓂ, ᑕᐃᓐᓇ 
ᐃᖅᑲᖅᑐᐃᔨᐅᔪᖅ ᐅᖃᕈᓐᓇᖅᑐᖅ ᑭᒃᑯᓐᓄᑦ ᐱᔭᐅᔭᕆᐊᖃᕐᒪᖔᖅ. ᐃᓱᒪᓕᐅᕆᐊᖃᖅᑐᖅ ᑕᐃᓐᓇ ᐆᒪᔪᒥᓂᐅᔪᖅ 
ᖃᓄᐃᓕᓂᐊᕐᒪᖔᖅ. ᐊᒥᓱᐊᖅᑎᓂᕐᓴᐅᓪᓗᑎᒃ ᑕᐃᒃᑯᐊ ᑕᐃᒫᒃ ᐆᒪᔪᖅᑕᐅᔪᑦ ᐱᔭᐅᕙᒃᑐᑦ ᓄᓇᕗᑦ 
ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᔭᐅᔪᒥᒃ ᑐᓂᓯᔭᕆᐊᓕᒃ. ᐃᓚᖓ 225. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᒃᓯᕋᕐᓂᖓ ᐃᓄᓐᓄ ᐃᓚᐅᖃᑕᐅᔪᒪᔪᓄᑦ. ᐃᓚᖓ 220, ᒪᒥᐊᓇᖅ ᐃᓚᖓᓂ 
ᑭᑭᑦᑎᒐᒪ ᑐᒃᓯᕋᕐᓂᖓ ᐃᓄᓐᓄᑦ ᐃᓚᐅᖃᑕᐅᔪᒪᔪᓄᑦ. ᐃᓚᖓ 226. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑭᓕᖅᑕᐅᔭᕆᐊᓕᓐᓄᑦ. ᐃᓚᖓ 227. ᐊᖏᖅᐱᓯ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 228. ᐊᖏᖅᐱᓯ? ᑎᓕᔾᔪᑕᐅᔪᖅ ᐱᔭᐅᔪᒥᒃ ᑐᓂᓯᔭᕆᐊᖃᕐᓂᕐᒧᑦ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᓯᖏᑦ ᑎᓕᔾᔪᑕᐅᔪᑦ. ᐃᓚᖓ 229. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᕌᖓᓂᖏᑦ ᐊᔾᔨᒌᓐᖏᑦᑐᓄᑦ ᐃᖅᑲᖅᑐᖅᑕᐅᔾᔪᑎᓄᑦ. ᐃᓚᖓ 230. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᖅᑲᑐᖅᑕᐅᔾᔪᑎᖓᓄᑦ ᖃᓄᐃᓕᔾᔪᑕᐅᔪᑦ.  ᐃᓚᖓ 231. ᐊᖏᖅᐱᓯ? 
ᐱᒋᐊᖅᑎᑦᑎᔪᖃᕐᒪᑦ. ᓯᕗᓕᖅᑎ ᐅᑲᓕᖅ. 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 026-1(6): ᐅᖃᓕᒫᕐᕕᒃ 232 ᒪᓕᒐᔅᓴᖅ 35ᒥ ᐋᖅᑭᒋᐊᖅᑕᐅᓗᓂ ᐲᕐᓗᒍ 

“ᐊᐅᓚᑦᑎᔨ” ᐊᒻᒪ ᑕᐅᖅᓯᕐᓗᒍ ᓇᐅᒃᑯᑦ ᓴᖅᑭᓯᒪᓂᖓᓂ “ᐊᖓᔪᖅᑳᖅ” ᐊᑐᖔᕐᓗᒍ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᑖᓂ 232, ᐅᑯᐊ ᓴᓐᖏᓂᖏᑦ ᐊᒃᓱᐊᓗᒃ 
ᐱᔪᓐᓇᕐᓂᖃᕐᒪᑕ ᓇᓗᓇᐃᕐᓯᓯᒪᓗᐊᕋᑎᓪᓗ.  

ᑕᐃᒪᓕ, ᒥᓂᔅᑕᐅᔪᖅ ᐱᔪᓐᓇᕐᓂᖃᕋᔪᒻᒪᑦ. ᑕᐃᓐᓇ ᐊᕕᒃᑐᕐᓯᒪᔪᓂ ᐊᖓᔪᖅᑳᖑᔪᖅ ᑕᐃᒪᐃᖁᒐᔭᓐᖏᓐᓇᒃᑯᑦ. 
ᑕᐃᓐᓇ ᒥᓂᔅᑕᐅᔪᖅ ᑕᐃᒪᐃᑦᑐᒥ ᑎᒍᒥᐊᖓᖁᒐᓗᐊᕋᒃᑯᑦ. ᐱᒋᐊᖅᑎᑦᑎᕗᖓ ᑖᒃᓱᒧᖓ ᐋᖅᑭᒃᓯᒋᐊᕐᓗᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑦᑎᓯᒪᔪᖃᕐᒪᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᑕᐃᓐᓇ ᐱᐅᒋᔭᕋᓗᐊᕋ ᓯᕗᓕᖅᑎᐅᑉ ᐱᒋᐊᖅᑎᑕᖓ, ᐊᔾᔨᖓᓂ ᐱᒋᐊᖅᑎᑕᖓᑕ 
ᐱᓯᒪᓐᖏᓐᓇᑦᑕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓱᓕᑦᑕᕐᕕᖓ.  ᐃᓚᖓ 232. ᐊᖅᑭᒋᐊᖅᑕᐅᔪᖅ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᐊᑭᓕᐅᑕᐅᔭᕆᐊᓖᑦ ᐃᖅᑲᓇᐃᔭᖅᑎᓄᑦ ᑭᒡᒐᑐᖅᑎᖏᓐᓄᑦ. ᐃᓚᖓ 233. 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑦᑕᕆᔭᐅᔭᕆᐊᓖᑦ. ᐃᓚᖓ 234. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓱᓕᔾᔪᑎᖓ ᓄᓇᖃᕐᓂᕐᒧᑦ. ᐃᓚᖓ 235. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᒪᔪᖅᑕᐅᔪᑦ ᓄᓇᕗᒻᒥ.. ᐃᓚᖓ 236. ᐊᖏᖅᐱᓯ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓱᒪᒋᔭᐅᔪᑦ ᐊᖑᓇᓱᓐᓂᐅᒋᐊᖏᑕ, ᐃᓱᒪᒋᔭᐅᔪᑦ ᐊᖑᓇᓱᓐᓂᐅᓐᖏᒋᐊᖏᑕ. 
ᐃᓚᖓ 237. ᐊᖏᖅᐱᓰ? ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑐᒎᖅᑐᖅ): ᐃᒃᓯᕙᐅᑖᖅ, ᐃᓄᑦᑎᑑᖓᔪᓂᒃ ᑐᑭᓯᐊᖑᓯᒪᔪᑦ, ᓇᓗᒐᒃᑭᑦ ᑐᑭᓯᓐᖏᒋᐊᖓ 
ᐃᓄᑦᑑᖓᔪᓂᒃ. ᓇᓗᓇᐃᖅᓯᕕᐅᔪᒪᒐᒪ ᑕᒪᑐᒧᖓ ᐱᔾᔪᑎᒋᓪᓗᒍ ᐊᓪᓛᑦ, ᐃᒻᒪᖃ ᖃᓪᓗᓈᑎᑑᖓᔪᓂᒃ 
ᑐᑭᓯᒍᓐᓇᖅᐸᓯᐅᒃ ᖃᓪᓗᓈᑎᑑᖓᔪᓂᒃ ᑎᑎᕋᖅᓯᒪᔪᓂᒃ. ᑐᑭᓯᓐᖏᓇᒃᑯ ᐅᖃᐅᓯᖅ ᑲᖐᒋᔭᖃᕐᓂᖅ. 
 
ᓇᓗᓇᐃᖅᓯᕕᐅᔪᒪᓪᓗᖓ ᑕᒪᑐᒥᖓ. ᑎᑎᕋᖅᑎᐊᖅᓯᒪᒻᒪᖔᖅ ᖃᐅᔨᒪᓐᖏᓐᓇᒪ ᐃᓄᑦᑎᑐᑦ. 
ᓇᓗᓇᐃᖅᓯᕕᐅᔪᒪᕗᖓ ᑕᒪᑐᒥᖓ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑲᖐᒋᔭᐃᑦ ᐊᖑᓇᓱᑦᑕᐅᓐᖏᒋᐊᖓ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᐅᐊ ᑭᐅᑎᓐᓂᐊᕋᒃᑯ ᐊᐱᖅᑯᑎᖓᓄᑦ. 

ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐅᐊ. 
 
ᐅᐊ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᐅᓯᖃᕈᓐᓇᓐᖏᓐᓇᒪ ᐃᓄᑦᑎᑐᑦ ᑐᑭᓕᐅᖅᑕᐅᓯᒪᔪᓂᒃ, ᑭᓯᐊᓂ 
ᐅᖃᕋᓱᐊᖅᐳᖅ ᑭᓇᑐᐃᓐᓇᖅ ᓄᓇᑐᐃᓐᓇᕐᒥᑦᑐᑦ ᐊᖑᓇᓱᒍᑎᓕᔭᓐᖏᑦᑐᖅ ᐅᕝᕙᓘᓐᓃᑦ ᐊᖑᓇᓱᒍᑎᖃᖅᐸᑦ, 
ᐴᖅᓯᒪᑉᐸᑦ ᑲᖐᒋᔭᐅᒐᔭᕐᒪᑦ ᐊᖑᓇᓱᓐᖏᒋᐊᖓ. 
 
ᑕᐃᒪᐃᒻᒪᑦ ᑭᓯᐊᓂ ᐊᖑᓇᓱᒍᑎᓕᔭᕈᕕᑦ ᓄᓇᑐᐃᓐᓇᕐᒥ ᒥᑭᒋᔾᔨᖅᓯᒪᒍᕕᓪᓗ ᓄᓇᒥ, ᐊᖑᓇᓱᓐᓂᕋᖅᑕᐅᕗᑎᑦ 
ᐃᓚᒃᑲᓐᓂᖓᓂᑦ 3 ᐅᖃᐅᓯᖃᖅᐳᖅ ᑕᒪᑐᒥᖓ. ᐆᒪᔪᕐᓂᐊᖅᑎᐅᑉ ᖃᐅᔨᑉᐹᑎᑦ ᓇᒥᑐᐃᓐᓇᖅ ᓄᓇᒥ 
ᐃᓱᒪᒐᔭᖅᐳᖅ ᑕᐃᑲᓐᖓᑦ ᐆᒪᔪᖅᑐᒥᓂᐅᒋᐊᖓᕕᑦ. 
 
ᑭᖑᓪᓕᖅᐹᖅ ᐅᖃᖅᓯᒪᔪᓂᒃ ᐊᖑᓇᓱᒍᑏᑦ ᐴᖅᓯᒪᑉᐸᑕ, ᐊᖑᓇᓱᓐᓂᕋᖅᑕᐅᒐᔭᓐᖏᓚᑎᑦ. ᑕᒪᓐᓇ 
ᓇᓗᓇᐃᖅᓯᕗᖅ ᐴᖅᓯᒪᔪᓄᑦ ᐊᖑᓇᓱᒍᑎᓄᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐃᓄᑦᑎᑑᖓᔪᓂᑦ ᐅᖃᖅᓯᒪᑦᑎᐊᖅᑰᔨᕗᖅ ᑐᑭᓯᐅᖅᓯᒪᔪᓂᑦ ᐊᒻᒪ ᐅᔪᖅ 
ᐃᓄᑦᑎᑑᕈᓐᓇᖏᑦᑎᐊᖅᑐᓂ. ᑕᐃᒪᐃᒻᒪᑦ ᐳᑭᕐᓇᒃ ᓇᓗᓇᐃᖅᓯᕕᐅᒍᒪᕋᑖᕐᒪᑦ ᐃᓄᑦᑎᑑᖓᔪᓂᒃ. ᐊᖓᔪᖅᑳ 
ᐊᑭᓱᒃ ᑭᐅᑎᓐᓂᐊᕋᒃᑯ ᓯᕗᓪᓕᕐᒥᑦ ᐊᐱᖅᓱᖅᑎᒃᑲᓂᕐᓂᐊᖅᐸᓯ ᑭᖑᓂᐊᒍᑦ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ. ᐃᒻᒪᖃ ᐆᒪᔪᓕᕆᔩᑦ ᑐᑭᒧᐊᖅᑎᖓᑦ ᑭᐅᔪᒪᑉᐸᑦ 
ᑭᐅᑎᒍᓐᓇᕈᕕᐅᒃ, ᐃᒃᓯᕙᐅᑖᖅ, ᑎᒍᓪᓚᒐᖅ ᐅᖃᓪᓚᕝᕕᒻᒨᑲᐃᓐᓇᕈᓐᓇᖅᐸᑦ ᓇᓗᓇᐃᖅᓯᓂᐊᕐᒪᑦ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᓄᑕᕋᒃ. 
 
ᓄᑕᕋᒃ (ᑐᓵᔨᑐᒎᖅᑐᖅ): ᐃᓵᔅᓯᒪᔮᕈᒪᑐᐃᓐᓇᕋᑖᕋᒪ. ᐊᐱᕆᓂᐊᖅᐳᖓ ᐅᐊᑦᑎᐊᕈᒃᑲᓐᓂᐊᕐᔪᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᑐᓐᖓᓱᒋᑦ ᑎᒍᓪᓚᒐᖅ. ᑎᒍᓪᓚᒐᖅ. 
 
ᑎᒍᓪᓚᒐᖅ (ᑐᓵᔨᑐᒎᖅᑐᖅ): ᐄ, ᐃᒫᒃ ᐅᖃᐅᓯᖃᕋᓱᐊᖅᐳᖅ ᑖᓐᓇ ᑲᖐᓱᒃᑯᕕᑦ, ᐃᒻᒪᖃ ᐊᔾᔨᒌᓐᖏᐊᕐᔪᒻᒪᑎᒃ 
ᐅᖃᐅᓯᕗᑦ ᐃᓄᑦᑎᑐᑐᑦ. ᐅᖃᐅᓯᖃᖅᐳᒍᑦ ᐃᓱᒪᒋᔭᐅᔪᒥᒃ. 
 
ᐹᑐᕆᒃ ᐅᐊ ᐅᖃᖅᑲᐅᒻᒪᑦ ᒪᓕᑦᑐᒍ ᐅᖃᖅᓯᒪᔪᖅ ᑖᓐᓇ, ᓲᕐᓗ ᐊᓪᓛᑦ, ᐊᖑᓇᓱᑦᑎ ᐅᕝᕙᓘᓐᓃᑦ ᐆᒪᔪᕋᓱᑦᑐᖅ 
ᐱᓯᒪᑦᑎᑉᐸᑦ ᐴᖅᓯᒪᔪᒥᑦ ᐊᖑᓇᓱᒍᑎᒥᑦ, ᑲᖐᒋᔭᐅᒐᔭᕐᒪᑦ ᐊᖑᓇᓱᓐᖏᒋᐊᖓ. ᐃᒻᒪᖃ ᑲᖐᒋᔭᖃᕐᓂᖅ 
ᐃᓄᑦᑎᑐᑦ ᑐᑭᓯᓂᕐᓗᑦᑕᐅᒻᒪᑦ. ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐄ, ᐋᖅᑭᒋᐊᕆᐊᖃᑐᐊᕈᑦᑎᒍ ᐃᓄᑦᑎᑑᖅᑐᖏᑦ. ᓂᕆᐊᑦᑕᖏᓐᓂᖅ ᐆᒪᔪᕐᑕᒥᓂᕐᓂᒃ 
ᐃᓄᑦᑎᑐᑦ ᑐᑭᖃᑦᓯᐊᓗᐊᕐᑑᔮᓐᖏᒻᒪᑦ. ᑕᐃᒪ ᐆᒪᔪᖃᑦᑕᖏᓐᖑᐊᕋᔭᕐᕿᑦ? ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᐅᖃᓕᒪᓚᖓᔪᖓ ᐅᖃᐅᓯᓐᓂᒃ. ᖃᐅᔨᒪᓐᖏᑦᑐᖓ 
ᑐᑭᓯᔪᓐᓇᑕᕐᓂᐊᕐᒪᖔᑦᓯᓐᖓ. ᐃᓄᒃ ᑭᓇᑐᐃᓐᓇᖅ ᐆᒪᔪᕆᐊᖅᑐᖅᓯᒪᔪᖅ, ᑐᑭᓯᔭᒃᑰᕙᖓ, ᐆᒪᔪᕐᓂᖅᓱᓂ 
ᐆᒪᔪᓐᖏᖑᐊᕐᑐᒥᓂᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐳᕿᕐᓇᒃ 

ᐳᑭᕐᓇᒃ (ᑐᓴᔨᒃᑯᑦ). ᐃᑦᓯᕙᐅᑖᖅ, ᐄ, ᑐᑭᓯᑦᓯᐊᕐᑕᕋ ᑕᒪᓐᓇ, ᑭᓯᐊᓂ ᑎᑎᕋᖅᓯᒪᓂᖓ ᐃᓄᑦᑎᑐᑦ. ᐅᖃᐅᓯᕗᑦ 
ᑕᐃᒪ ᐊᔾᔨᒌᔾᔭᖏᒻᒪᑕ, ᕿᑭᕐᑖᓗᒻᒥᐅᑦ ᐊᓯᖏᓐᓂᓗ ᓄᓇᓖᑦ, ᐃᓛᖃᐃ 
ᐃᖅᑲᓇᐃᔭᖃᑎᒌᒍᓐᓇᕐᑐᑦ...ᐊᓯᕈᐃᕌᕐᔪᒍᓐᓇᕋᔭᖅᑮᑦ, ᒪᓕᒐᑦᓴᖅ ᖄᖏᖅᑎᑕᐅᒪᓕᕋᓗᐊᕐᐸᑦ? 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ) ᓇᑯᕐᒦᒃ, ᐃᑦᓯᕙᐅᑖᖅ. ᐄ, ᓇᑯᕐᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐆᒪᔪᓐᖏᔾᔭᓐᖒᖅᓯᓃᑦ ᒪᓕᒐᖅ 237. ᐊᖏᖅᑭᓰ? ᓄᑕᕋᒃ. 
 
ᓄᑕᕋᒃ (ᑐᓵᔨᒃᑯᑦ) ᐃᓄᑦᑎᑑᖏᑦ, ᐅᕙᓃᓐᓂᖓᓂ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᑭᒧᐊᑦᑎᑦᓯᔨ, ᐅᖃᐅᑎᒍᒪᔭᕋ 
ᒥᓂᔅᑕᖓ ᐃᑯᐱᑦᑐᓕᕆᔨᒃᑯᑦ. ᐃᓱᒪᑲᐃᓐᓇᕐᑐᖓ ᕿᒥᕐᕈᔪᓐᓇᖏᒃᑲᓗᐊᕐᒪᖔᑕ ᐃᓄᑦᑎᑑᖏᓐᓂᒃ 
ᑲᔪᓯᑎᑕᐅᓯᒪᓕᕐᐸᑦ ᑖᓐᓇ ᒪᓕᒐᑦᓴᖅ, ᓱᖅᑯᐃᒪᒋᐊᕐᓗᑎᒃ ᐃᓄᑦᑎᑑᖏᑦ ᑕᒻᒪᖅᓯᒪᔪᕐᑕᖃᓐᖏᒃᑲᓗᐊᕆᐊᖏᑦ? 
ᓇᑯᕐᒦᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᓇᑯᕐᒦᒃ, ᐃᑦᓯᕙᐅᑖᖅ. ᐄ, ᓇᑯᕐᒦᒃ ᐃᑦᓯᕙᐅᑖᖅ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᖏᑲᐃᓐᓇᕐᑐᖅ. ᐆᒪᔪᓐᖏᔾᔭᓐᖒᖅᓯᓃᑦ ᒪᓕᒐᖅ 237. ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑲᔪᓯᔪᖅ. ᐱᓯᒪᔪᕆᑦᓯᓂᖅ. ᒪᓕᒐᖅ 238, ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐱᔪᓐᓇᐅᑦ ᓱᓕᔪᕐᓇᕈᑎ ᐊᒻᒪ ᐱᓯᒪᔪᕆᑦᓯᓃᑦ. ᒪᓕᒐᖅ 239, ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᖃᖓᒃᑰᕐᓂᖏᑦ ᐊᕐᕌᒍᒥ. ᒪᓕᒐᖅ 240, ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᓯᐊᒎᕈᓐᓇᕐᓃᑦ. ᒪᓕᒐᖅ 241, ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᑭᓪᓛᓕᕝᕕᖃᓐᖏᑦᑐᑦ ᑲᔪᓯᑎᑕᐅᓂᖏᑦ. ᒪᓕᒐᖅ 242, ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᑦᓯᕙᐅᑕᖅ (ᑐᓵᔨᒃᑯᑦ): ᐊᓯᔾᔩᓂᖅ. ᒪᓕᒐᖅ 243, ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐆᒪᔪᐃᑦ ᑭᓪᓛᓕᑦᑕᕐᕕᖏᑦ. ᒪᓕᒐᖅ 244, ᐊᖏᖅᑭᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ): ᐆᒪᔪᕐᓂᐊᓂᕐᒧᑦ ᓚᐃᓴᓐᓰᑦ. ᒪᓕᒐᖅ 245, ᐊᖏᖅᑭᓰ? ᒪᓕᒐᖅ 244 ᐃᒃᑲᕐᕆᐊᓘᒃ. 
 
ᐃᒃᑲᕐᕆᐊᓗᒃ (ᑐᓵᔨᒃᑯᑦ): ᑕᒻᒪᕐᑐᒥᓂᐅᔪᑎᑦ, ᐃᑦᓯᕙᐅᑖᖅ, ᒪᓕᒐᐅᑉ ᓇᒻᒪᖓᒍᑦ, 244 ᐆᒪᔪᕐᓂᐊᓂᕐᒧᑦ 
ᓚᐃᓴᓐᓰᑦ. 244 ᐆᒪᔪᕐᓂᐊᓂᕐᒧᑦ ᓚᐃᓴᓐᓰᑦ, ᐅᖃᑲᐃᓐᓇᕋᕕᑦ 245-ᒥᒃ ᑕᒻᒪᖅᓯᒪᖁᓐᖏᑐᐃᓐᓇᕐᑕᕋ 
ᒪᓕᒐᓕᐅᕐᑎᑦ ᑲᑎᒪᐅᑎᒥᓂᖏᓐᓂ. 244 ᑐᕌᖓᔪᖅ ᐆᒪᔪᕐᓂᐊᓂᕐᒧᑦ ᓚᐃᓴᓐᓰᑦ, 245-ᖑᓐᖏᑦᑐᖅ, 
ᑎᑎᕋᖅᓯᒪᓂᐊᕐᒪᑦ. ᑕᒻᒪᑲᐃᓐᓇᕐᑐᑎᑦ ᒪᓕᒐᐅᑉ ᓈᓴᐅᑎᖓᓂᒃ. 
 
ᐃᑦᓯᕙᐅᑕᖅ (ᑐᓵᔨᒃᑯᑦ):ᐆᒪᔪᕐᓂᐊᓂᕐᒧᑦ ᓚᐃᓴᓐᓰᑦ 245, ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐋᖅᑮᒋᐊᖅᓯᒪᕗᒍᑦ ᑎᑎᕋᖅᓯᒪᔪᓂᑦ 
ᑐᓂᐅᖅᑲᕐᑕᐅᓯᒪᔪᓂᑦ. ᖃᐅᔨᒪᓐᖏᓚᖓ ᓇᓕᐊᓐᓂ ᐊᔾᔨᖏᓐᓂ ᐱᓯᒪᒻᒪᖔᔅᓯ. ᐅᓇ ᐱᔭᐅᔪᓐᓇᖅᑯ ᐊᔾᔨᐅᔪᖅ 
ᐋᖅᑭᒋᐊᖅᓯᒪᔪᖃᕐᑐᖅ. ᐱᓯᒪᑦᑎᕖᑦ ᐋᖅᑭᒋᐊᖅᓯᒪᔪᓂᑦ ᒪᓕᒐᒃᓴᒥᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᓯᑲᔅᓴᑉᐳᓯ ᐱᑐᖃᐅᓂᖅᓴᐅᔪᒥᑦ ᑎᑎᕋᖅᓯᒪᔪᓂᑦ. ᐱᓯᒪᑦᑎᕗᖓᓕ 
ᐱᑐᖃᐅᓂᖅᓴᐅᔪᒥᑦ ᑎᑎᕋᖅᓯᒪᔪᒥᑦ, ᐱᑐᖃᐅᓂᖅᓴᐅᔪᒥᑦ ᐊᔾᔨᐅᔪᒥᑦ. ᓚᐃᓴᑐᐃᓐᓇᐃᑦ. ᑎᑎᕋᖅᓯᒪᔪᖅ 244. 
ᓈᒻᒪᓴᖅᑐᑦ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 245. ᐆᒪᔪᓄᑦ ᓴᓂᕐᕙᖅᑕᐅᓯᒪᔪᑦ. ᓈᒻᒪᓴᖅᑐᑦ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᒪᔪᕐᓂᐊᖅᑏᑦ. ᑎᑎᕋᖅᓯᒪᔪᖅ 246. ᓈᒻᒪᓴᖅᑐᑦ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓪᓗᒥᐅᔪᖅ ᐋᖅᑭᔅᓯᒪᔪᑦ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ ᑲᑐᔾᔨᖃᑎᒌᖏᑦ. 
ᑎᑎᕋᖅᓯᒪᔪᖅ 247. ᓈᒻᒪᓴᖅᑐᑦ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐲᖅᓯᓂᖅ ᑲᑎᒪᔨᐅᔪᓂᑦ. ᑎᑎᕋᖅᓯᒪᔪᖅ 248. ᓈᒻᒪᓴᖅᑐᑦ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᒻᒪᓴᖅᑭᓰ ᑎᑎᕋᖅᓯᒪᔪᒥᑦ 249. ᐋᖅᑭᒋᐊᕈᑎᑦ. 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᕙᑎᓂᑦ ᓴᐳᔾᔨᓂᕐᒧᑦ ᒪᓕᒐᖅ. ᑎᑎᕋᖅᓯᒪᔪᖅ 250. ᓈᒻᒪᓴᖅᑐᑦ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 251. ᓇᐹᖅᑐᓂᑦ ᐊᐅᓚᑦᑎᓂᕐᒥᑦ ᐱᖁᔭᖅ. ᓇᐹᖅᑐᖃᓐᖏᓇᑦᑕ 
ᑕᒫᓂ. ᑎᑎᕋᖅᓯᒪᔪᖅ 251. ᓈᒻᒪᓴᖅᑐᑦ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᔪᖅ 252. ᓈᒻᒪᓴᖅᑐᑦ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᕐᖑᐃᓯᕐᕕᐅᔪᑦ ᐊᕕᑦᑐᖅᓯᒪᔪᓂᑦ. ᑎᑎᕋᖅᓯᒪᔪᖅ 253. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓅᖃᑦᑕᓂᕐᒧᑦ ᐊᒻᒪᓗ ᐳᓚᕋᓐᓂᕐᒧᑦ ᒪᓕᒐᖅ. ᑎᑎᕋᖅᓯᒪᔪᖅ 254. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᕐᓂᖅ. ᑎᑎᕋᖅᓯᒪᔪᖅ 255. ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᕐᕋᕈᒪᓕᖅᑭᓰ? ᑲᑎᒪᔨᕋᓛᖑᔪᑦ ᐊᖏᖃᑎᒌᑉᐹᑦ ᒪᓕᒐᒃᓴᐅᔪᖅ 35 
ᐋᖅᑭᒋᐊᖅᑕᐅᓂᖓᓂᑦ? ᓈᒻᒪᓴᖅᑭᓰ ᒪᓕᒐᒃᓴᖅ 35 ᐊᑐᐃᓐᓇᐅᓕᕐᖓᑦ ᐱᖓᔪᐊᓐᓄᑦ ᐅᖃᓕᒫᖅᑕᐅᓂᖓᓄᑦ. 
ᓈᒻᒪᓴᖅᑐᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᔪᓯᔪᖅ. ᖃᓄᐃᓕᖓᒍᒪᓕᖅᑭᓯ ᑲᑎᒪᔨᕋᓛᖑᔪᑦ? ᓄᑕᕋᒃ. ᐊᖏᔪᖅᑳᖅ ᐊᑭᓱᒃ. 
 
ᐊᖓᔪᖅᑳ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᒪᓕᒐᓕᐅᖅᑎᐅᖃᑎᒃᑳ. ᖃᐅᔨᒪᕗᖓ ᐊᑯᓂᒻᒪᕆᐋᓗᒃ 
ᐃᖅᑲᓇᐃᔮᖃᓕᕋᑦᑕ ᑖᔅᓱᒥᖓ ᒪᓕᒐᒃᓴᐅᔪᒥᑦ. ᖁᔭᓐᓇᒦᖅᑲᔅᓯ ᑲᔪᓯᒍᓐᓇᕐᓂᖓᓂ ᒪᓕᒐᓕᐅᕐᕕᑎᒍᑦ ᐊᒻᒪᓗ 
ᖁᕕᐊᓲᑎᒋᒻᒪᕆᑉᐸᕋ ᐊᑯᓂᐋᓗᒃ ᑲᒪᒋᒐᓱᓕᕋᑦᑎᒍ. 

ᖁᔭᓐᓇᒦᕈᒪᒋᕙᒃᑲ ᓄᓇᕗᑦ ᑐᓐᖓᕕᒃᑯᑦ, ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᐊᒻᒪᓗ ᓄᓇᓕᓐᓂ ᐆᒪᔪᕐᓂᐊᑎᒃᑯᑦ 
ᓄᓇᕗᒻᒥ ᐊᒻᒪᓗ ᐆᒪᔪᕐᓂᐊᖅᑎᐅᔪᑦ ᐊᔅᓱᕉᑎᖃᕐᓯᒪᒻᒪᕆᑦᑐᑦ. 
 
ᐊᒻᒪᓗᑦᑕᐅᖅ ᖁᔭᓐᓇᒦᕈᒪᕙᒃᑲ ᐃᓄᐃᑦ ᐅᕙᓂ ᐃᔅᓯᕚᖅᑐᑦ, ᐃᓐᓇᑐᖃᕆᔭᕗᑦ ᐱᖃᑕᐅᔪᓐᓇᓚᐅᕐᓂᖏᓐᓂ 
ᐋᖅᑭᑦᑕᐅᒐᓱᑦᑎᓪᓗᒍ ᒪᓕᒐᒃᓴᖅ ᐊᒻᒪᓗ ᐊᔅᓱᕈᑦᑎᐊᖅᑐᑎᑦ ᐃᑲᔪᕈᓐᓇᓚᐅᕐᖓᑕ ᐅᕙᑦᑎᓐᓂ. 
ᖁᔭᓐᓇᒦᕆᐊᖃᖅᑲᕗᑦ ᐅᑯᐊ ᐊᒻᒪᓗᑦᑕᐅᖅ ᒪᒃᓖᓐ ᐃᒃᓯᕙᐅᑕᐅᓪᓗᓂ ᑲᑎᒪᔨᑐᐃᓐᓇᐅᖏᓐᓇᖅᑐᓄᑦ. 
ᐃᖅᑲᓇᐃᔮᖃᕐᓯᒪᕗᑦ ᐊᔅᓱᕈᑦᑎᐊᖅᑐᑎᑦ ᑕᒪᓐᓇ ᒪᓕᒐᒃᓴᐅᔪᖅ ᑲᔪᓯᔪᓐᓇᓂᐊᕐᖓᑦ ᐊᒻᒪᓗ ᖁᔭᓐᓇᒦᖅᑲᒃᑲ 
ᑲᑎᒪᔨᑐᐃᓐᓇᐅᖏᓐᓇᖅᑐᑦ ᐊᒻᒪᓗ ᐃᒃᓯᕙᐅᑕᖅ ᐊᒻᒪᓗᑦᑕᐅᖅ ᐃᖅᑲᓇᐃᔮᖅᑏᑦ ᐃᖅᑲᓇᐃᔭᖃᑦᑕᖅᓯᒪᒻᒪᑕ 
ᑐᓄᐊᓂᑦ ᐊᑯᓂᒻᒪᕆᐊᓘᒃ ᐊᒻᒪᓗ ᐊᔅᓱᕉᑎᖃᑦᑎᐊᖅᓯᒪᒻᒪᑕ ᑕᒪᔅᓱᒥᖓ. ᖁᔭᓐᓇᒦᕈᒪᒋᕙᒃᑲ ᓄᓇᕗᒻᒥᐅᑦ 
ᐃᑲᔪᖅᓱᕐᓂᖏᓐᓄᑦ ᐊᒻᒪᓗ ᖁᔭᓐᓇᒦᕈᒪᓪᓗᒋᑦ ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒻᒪᕆᒃ ᖃᐃᔪᓐᓇᖅᑲᐅᒐᕕᑦ ᑲᑎᒪᔨᕋᓛᑦ ᑲᑎᒪᓐᓇᖓᓐᓄᑦ ᐊᒻᒪ 
ᐊᐱᕆᔪᒪᕙᒃᑲ ᐃᓄᐃᑦ, ᐃᓐᓇᑐᖃᐃᑦ ᐊᐃᕝᕙᕼᐋᒻ ᐋᐸᒃ ᐊᒻᒪ ᑭᕙᓪᓕᕐᒥᐅᑦ ᑭᒡᒐᑐᖅᑏᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑐᒎᖅᑐᖅ): ᐱᒋᐊᖅᑎᑦᑎᕗᖓ ᓄᖅᑲᕈᒪᓪᓗᖓ. 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᐊᖏᖅᑐᓕᒫᑦ. ᑲᔪᓯᔪᖅ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᔅᓴᓄᑦ ᐅᓪᓗᒥ. ᑲᑎᒪᔾᔪᑎᔅᓴᖅ 20. ᐅᓂᒃᑳᓕᐊᖏᑦ ᑲᑎᒪᔨᕋᓛᑐᐃᓐᓇᐃᑦ, 
ᐃᒃᓯᕙᐅᑖᖅ, ᐃᖅᑭᑦᑐᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ. ᖁᕕᐊᑦᑐᒻᒪᕆᐅᕗᖓᓗ ᐅᓂᒃᑳᕈᓐᓇᕐᓂᐊᕋᒪ. ᑲᑎᒪᔨᕋᓛᓯ 
ᐃᓱᒪᔅᓴᖅᓯᐅᕈᑎᖃᖅᓯᒪᒻᒪᑕ ᒪᓕᒐᔅᓴᖅ 35-ᒥᑦ ᐊᒻᒪ ᐅᓂᒃᑳᕈᒪᓪᓗᑎᒃ ᒪᓕᒐᔅᓴᖅ 35-ᒥᑦ ᒫᓐᓇᑦᑕᐅᑎᒋ 
ᐱᖓᔪᐊᓂᑦ ᐅᖃᓕᒫᖅᑕᐅᔪᓐᓇᖁᓪᓗᒍ ᐊᓯᔾᔨᖅᑕᐅᓯᒪᔪᖅ ᐊᒻᒪ ᐅᖃᖅᑏ, ᐱᒋᐊᖅᑎᑦᑎᕗᖓ ᐅᓂᒃᑳᕈᒪᓪᓗᖓ 
ᑲᑎᒪᔨᕋᓛᑐᐃᓐᓇᐃᑦ ᐱᓕᕆᐊᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒨᓴᓕᐅᖅᑐᖃᕐᒪᑦ, ᑭᖑᕝᕕᖅᑎᑕᖃᖅᐹ ᒨᓴᓕᐊᒧᑦ? ᓯᖑᕝᕕᖅᑎᑕᖃᖅᐹ ᒨᓴᓕᐊᒧᑦ? ᐊᖓᔪᖅᑳ ᐊᑭᓱᒃ 
ᑭᖑᕝᕖᔪᖅ ᒨᓴᓕᐊᒧᑦ. ᒨᓴᓕᐅᖅᑐᖃᕐᒪᑦ, ᐊᖏᖅᑐᓕᒫᑦ, ᐊᖏᓐᖏᑦᑐᑦ, ᑲᔪᓯᔪᖅ. 
 
ᑲᑎᒪᔾᔪᑎᔅᓇᖅ 21: ᐱᖓᔪᐊᓂᑦ ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᐊᖓᔪᖅᑳ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 35 - ᐆᒪᔪᓕᕆᓂᕐᒧᑦ ᒪᓕᒐᖅ - ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑐᒎᖅᑐᖅ): ᖁᔭᓐᓇᒦᒃ, ᐅᖃᖅᑏ.  ᑖᓐᓇ ᐅᓪᓗᖅ ᖁᕕᐊᓇᖅᑐᒻᒪᕆᐅᒻᒪᑦ 
ᐋᔩᕈᑎᒋᓯᒪᓕᕋᑦᑎᒃᑯ ᑖᓐᓇ ᒪᓕᒐᔅᓴᖅ ᐱᖓᓱᓂᑦ ᐅᓪᓗᓂᒃ. 
 
(ᑐᓵᔨᑐᒎᕈᓐᓃᖅᑐᖅ) ᐱᒋᐊᖅᑎᑦᑎᕗᖓ ᑭᖑᕝᕕᖅᑕᐅᓪᓗᓂ ᒪᓕᒐᓕᐅᖅᑎᒧᑦ ᐃᖃᓗᐃᑦ ᐱᖓᓐᓇᖓᓄᑦ 
ᒪᓕᒐᔅᓴᖅ 35 ᐅᖃᓕᒫᖅᑕᐅᖁᓪᓗᒍ ᐱᖓᒧᐊᓂᑦ. ᖁᔭᓐᓇᒦᒃ, ᐅᖃᖅᑏ. ᐆᒪᔪᓕᕆᓂᕐᒧᑦ ᒪᓕᒐᖅ. 

ᐅᖃᖅᑎ: ᐱᒋᐊᖅᑎᑕᐅᔪᖅ ᓇᒻᒪᒃᑐᖅ. ᓇᒻᒪᒃᓴᖅᑐᑦ? ᓇᒻᒪᒃᓴᓐᖏᑦᑐᑦ? ᐱᒋᐊᖅᑎᑕᐅᔪᖅ ᑲᔪᓯᔪᖅ, ᐊᒻᒪ 
ᒪᓕᒐᒃᓴᖅ ᐱᖓᔪᐊᓐᓂ ᐅᖃᓕᒫᖅᑕᐅᕗᖅ. 
 
>>ᐸᒃᑕᑐᖅᑐᑦ 
 
ᐅᐱᒋᕙᑦᑎᒋᑦ, ᐊᖓᔪᖅᑳ ᐊᑭᓱᒃ. 
 
ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᐊᖓᔪᖅᑳ ᐃᖕ. 
 
ᒪᓕᒐᒃᓴᖅ 49 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᐊᑦᑕᕐᓇᖅᑕᐃᓕᓂᕐᒧᑦ ᒪᓕᒐᕐᒧᑦ - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑭᐅᓪᕙᓐ ᐃᖕ: ᖁᔭᓐᓇᒦᒃ, ᐅᖃᖅᑎ. ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ 
ᑲᖏᖅᖠᓂᐅᑉ ᓂᒋᐊᓄᑦ ᑎᑭᕋᕐᔪᐊᒧᓪᓗ, ᒪᓕᒐᒃᓴᖅ 49, ᒪᓕᒐᖅ ᐋᖅᑭᒋᐊᕆᓂᕐᒧᑦ ᐊᑦᑕᕐᓇᖅᑕᐃᓕᓂᕐᒧᑦ 
ᒪᓕᒐᖅ, ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳ ᐃᖕ. ᐱᒋᐊᖅᑎᑕᐅᔪᖅ ᓈᒻᒪᒃᑐᖅ. ᓇᒻᒪᒃᓴᖅᑐᑦ? ᓇᒻᒪᒃᓴᓐᖏᑦᑐᑦ? 
ᐱᒋᐊᖅᑎᑕᐅᔪᖅ ᑲᔪᓯᔪᖅ, ᒪᓕᒐᒃᓴᖅ 49 ᐅᖃᓕᒫᖅᑕᐅᕗᖅ ᐱᖓᔪᐊᓐᓂ. 
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. 
ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. ᑎᑎᕋᖅᑎ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᐃᑦ ᑕᓪᓕᒥᕐᒧᑦ, ᑏᓯᒻᐱᕆ 5.  
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 50 

• ᒪᓕᒐᒃᓴᖅ 51 

• ᒪᓕᒐᒃᓴᖅ 52 

• ᒪᓕᒐᒃᓴᖅ 53 

• ᒪᓕᒐᒃᓴᖅ 54 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᒪᓕᒐᓕᐅᕐᑎᒃᑯᑦ ᓄᖅᑲᖅᑐᑦ ᑎᑭᓐᓇᓱᐊᕐᓂᖓᓂ ᑕᓪᓕᕐᒥᖅ, ᑏᓯᒻᐱᕆ 5, 
10:00-ᒥ ᐅᓪᓛᒃᑯᑦ. 10:10. ᐃᖅᓱᒃᑎ. 
 
>>ᑲᑎᒪᓂᖅ ᓄᖅᑲᖅᑐᖅ 8:52ᒥ ᐅᓐᓄᒃᑯᑦ.

